
ᐅᐅᐁᐧᑎ ᑫᐧᑭᐃᐡᑲᐧᑌᒥᐠ

ᑭᑭᓄᔑᓄᐃᐧ ᒪᓯᓇᐦᐃᑲᐣ ᐁᐦᐃᐠ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ

ᐊᓂᔑᓇᐯᐠ, ᐁᓂᐃᐧᐟ ᐁᑲᐧ ᐊᐱᑕᐃᐧᐅᑯᔑᔕᓇᐠ ᑲᐊᓄᑲᐊᐧᑲᓄᐊᐧᐨ

ᓂᔕᐧ ᒪᓯᓇᐦᐃᑲᐣ



ᑭᑭᓄᔑᓄᐃᐧ ᒪᓯᓇᐦᐃᑲᐣ ᐁᐦᐃᐠ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ 
ᐊᓂᔑᓇᐯᐠ, ᐁᓂᐃᐧᐟ ᐁᑲᐧ ᐊᐱᑕᐃᐧᐅᑯᔑᔕᓇᐠ ᑲᐊᓄᑲᐊᐧᑲᓄᐊᐧᐨ ᐁᑲᐧ 
ᐅᐅᒪ ᐅᐣᑌᕑᐃᔪ ᐊᓱᓯᔦᐃᔑᐣ ᐅᒋᑎᐯᐣᑕᑲᐧᐣ

 

ᐁᑲᐧ ᐅᐅᐁᐧ ᒪᓯᓇᐦᐃᑲᐣ ᐁᐦᐊ ᑲᑭᐅᔑᑐᐃᐧᐨ OACAS ᐁᑲᐧ ᑲᔭ ᐃᐧᐣ 
ᐅᐅᐁᐧᓂ OACAS ᐅᑎᐯᐣᑕᐣ ᒪᓯᓇᐦᐃᑲᓂᓂ᙮ ᐁᑲᐧ ᐅᐅᒪ ᑯᑕᑭᔭᐣ 
ᒪᓯᓇᐦᐃᑲᓇᐣ ᑲᑭᐊᐸᑕᑭᐣ ᑭᓇᐸᐸᒋᑲᑌᐊᐧᓄᐣ, ᒪᓯᓇᐦᐃᑲᓀᔑᐊᐧᓄᐣ ᐁᑲᐧ 
ᑲᓇᐁᐧᐣᒋᑲᑌ ᐅᐅᒪ  ᑲᓀᐣᑎᔭᐣ ᒪᓯᓇᐦᐃᑲᓀᔑᐠ ᐱᒧᒋᑫᐃᐧᑲᒥᑯᐠ ᐅᒋᐱᒥ 
ᑲᓇᐁᐧᐣᑕᐧᐣ᙮ 

ᐁᑲᐧ ᑲᐧᓂᐣ ᒋᓇᑕᐁᐧᐣᑕᑲᐧᐠ ᐅᐅᐁᐧ ᒋᓇᓇᐸᐸᒋᑲᑌᐠ ᒥᓇ ᒋᐸᐸᑭᑎᓂᑲᑌᐠ 
ᐅᐅᐁᐧ ᑲᒪᓯᓇᐦᐃᑲᐣ ᐸᓂᒪ ᐁᑕ ᐁᐦᐊ OACAS ᑲᑫᐧᒋᒪᑲᓄᐃᐧᐨ ᒥᓇ 
ᐁᐦᐊ ᐃᑭᑐᐨ ᐸᐢᑲᐣ ᑕᑭᐊᐸᑕᐣ᙮

© OACAS, 2014. 

ᑲᓇᓇᑯᒪᑲᓄᐃᐧᐨ
ᑲᑭᒪᓯᓇᐦᐊᐠ

 ᑫᐣ ᕑᐃᒉᕑᐠ 

ᑲᑭᐊᐧᐁᐧᑕᐦᐃᓇᒥᐊᐧᐨ ᒪᓯᓇᐦᐃᑫᐃᐧᐣ

ᐅᐣᑌᕑᐃᔪ ᐊᓱᓯᔦᔑᐣ ᐅᑲᓇᐁᐧᐣᒋᑫᐠ ᐊᐊᐧᔑᔕᐣ ᑲᑲᓇᐁᐧᓂᒪᐊᐧᓯᐊᐧᐨ (OACAS)

 ᑫᕑᐃᐢᑕ ᕑᐃᐯᐟ  
 ᐊᐦᓇ ᒪᑲᐣᑕᔦᕑ   
 ᐁᕑᐃᑲ ᐃᐢᑕᐯᓫᐟ

ᐅᔑᐱᐦᐃᑫᐃᐧᐣ

 ᐊᐃᔑᐠ ᐁᐧᐯᕑ (ᒪᓯᓂᐱᐦᑲᐣ ᑲᐃᔑᓇᑲᐧᐠ ᐁᑲᐧ ᑲᑭᐅᓂᓂᑲᑌᑭᐣ ᐅᔑᐱᐦᐃᑲᓇᐣ) 
 ᑫᕑᐃᐢᑕ ᕑᐃᐱᑊ, OACAS (ᑲᑭᐅᓂᓂᑲᑌᑭᐣ ᐅᔑᐱᐦᐃᑲᓇᐣ) 
 ᑭᐡᔕ ᓫᐃᑐᐁᐧᐟ (ᑲᐊᐧᐁᐧᓇᑐᐨ ᑫᐃᔑᓇᑲᐧᓂᓂᐠ)

ᐊᓄᑭᐃᐧᐣ ᐅᑕᔭᑲᐧᒥᒧᐁᐧᐠ ᐅᑕᐱᑕᒪᑫᐠ ᐁᑲᐧ ᐅᐊᐧᐁᐧᑕᐦᐊᐸᒋᑫᐠ

ᐁᑲᐧ ᐅᐅᐁᐧ ᑭᑭᓄᔑᓇᐃᐧᐣ ᒪᓯᓇᐦᐃᑲᐣ ᐁᐦᐊᐠ ᑲᑭᐱᒧᑐᐊᐧᐨ OACAS ᐃᐣᑌᕑᓄᓫ ᐅᑕᔭᑲᐧᒥᒧᐁᐧᐠ ᐅᑕᐱᑕᒪᑫᐠ ᐁᐦᐊᐠ 
ᐅᑕ ᑫᕑᐊᐣ ᐦᐁᓫ, ᐯᕑᓇᑌᐟ ᑲᓫᐊᑫᕑ, ᐁᕑᐃᑲ ᐃᐢᑕᐯᓫᐟ, ᑫᕑᐃᐢᑕ ᕑᐃᐯᐟ, ᕑᐅᐦᐟ ᐊᕑᐯᕑ ᐁᑲᐧ ᐊᓫᐊᐣ ᒪᐤᔪᓫ᙮ᐁᑲᐧ ᒥᓇ 
ᐃᐃᒪ ᐃᐧᒋᐦᐃᐁᐧᐃᐧᐣ ᐊᐦᐃᐠ OACAS ᐊᓂᔑᓇᐯ ᐱᒧᒋᑫᐃᐧᐣ ᐅᑕᔭᑲᐧᒥᒧᐁᐧᐠ ᐅᑕᐱᑕᒪᑫᑲᐠ ᑭᐅᑎᓂᑲᑌ᙮ ᐁᑲᐧ ᑯᑕᑭᔭᐣ 
ᐱᒧᒋᑫᐃᐧᑲᒥᑯᐣ ᓇᓇᑯᒪᑲᓄᐊᐧᐠ ᑫᐃᐧᓇᐊᐧ ᐅᐅᐁᐧᓂ ᑲᑭᑲᓇᐊᐧᐸᑕᒧᐊᐧᐨ ᒥᓇ ᐱᑯ ᐅᑎᓀᐣᑕᒧᐃᐧᓂᐊᐧ ᑲᑭᐸᑭᑎᓇᒧᐊᐧᐨ᙮ 

ᐁᑲᐧ ᓂᓇᓇᑯᒪᒥᓇᐠ ᐁᐦᐊᐠ ᐊᐃᐧᔭᐠ ᑲᑭᐃᐧᒋᐦᐃᐁᐧᐊᐧᐨ ᐃᐃᒪ ᐊᑕᐊᐧ ᑕᐃᐧᓂᐠ ᐊᐊᐧᔑᔑᐃᐧ ᐱᒧᒋᑫᐃᐧᑲᒥᑯᐠ ᑲᐅᒋᐊᐧᐨ ᐁᑲᐧ 
ᐃᒪ ᐊᑕᐊᐧ ᐁᓂᐃᐧᐟ ᐊᐊᐧᔑᔑᐃᐧᑲᒥᑯᐠ ᑲᑭᐃᒋᐦᐃᑐᐊᐧᐨ ᐅᐅᐁᐧ ᑭᑭᓄᔑᓄᐃᐧ ᒪᓯᓇᐦᐃᑲᐣ᙮ 

ᔓᓂᔭᓇᐣ ᑲᑭᐸᑭᑎᓇᐨ ᐁᐦᐊ ᐅᐣᑌᕑᐃᔪ ᐅᑭᒪᐃᐧᐣ

ᑫᐃᔑᑭᑐᔭᐣ

ᐅᐣᑌᕑᐃᔪ ᐊᓱᓯᔦᔑᐣ ᐊᐊᐧᔑᔕᐠ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᑲᓂᑯᐣ 
75 Front Street East, Toronto, ON  M5E 1V9 
ᒪᒋᑭᑐᐣ 416-987-7725 | ᐸᐊᐠᐢ: 416-366-8314

ᐁᑲ ᑲᔭᑭᑌᐠ ᒪᒋᑭᑐᐣ: (800) 718-1797

ᑲᐃᐧᒋᑲᑌᐠ ᐅᐅᐁᐧ ᐊᓂᒧᒋᑫᐃᐧᐣ ᑲᑭᐅᑎᓂᑲᑌᐠ:

ᐅᐣᑌᕑᐃᔪ ᐊᓱᓯᔦᔑᐣ ᐅᑲᓇᐁᐧᐣᒋᑫᐠ ᐊᐊᐧᔑᔕᐣ ᑲᑲᓇᐁᐧᓂᒪᐊᐧᓯᐊᐧᐨ. (2014). ᑭᑐᑭᐠ ᐃᐡᑲᐧᑌᒥᐠ: ᑲᑫᐧᒋᐃᐧ ᒪᓯᓇᐦᐃᑲᐣ 
ᐊᐊᐧᔑᐢ ᑭᒋᐊᓄᑭᓇᑲᓇᐠ ᑲᔭᓄᑭᑕᒪᐊᐧᐊᐧᐨ ᐊᓂᔑᓇᐯᐣ, ᐁᓂᐃᐧᐟ ᐁᑲᐧ ᐊᐱᑕᐅᑯᔑᔕᓇᐣ᙮ ᑐᕑᐊᐧᐣᑐ: OACAS. 

ᐅᒪᓯᓇᐦᐃᑫ ᑲᐃᐧᑕᒧᐊᐧᐨ ᑲᐊᔭᒥᑐᐃᐧᓂᐨ 
ᐅᐅᐁᐧ ᐅᒪᓯᓇᐦᐃᑲᐣ

ᐁᑲᐧ ᑭᐡᐱᐣ ᐯᔑᐠ ᐊᐃᐧᔭ ᑲᑎᐸᒋᒪᐨ ᑲᑕᓱᑲᓀᓯᓂᐨ ᐊᐃᐧᔭᐣ ᒥᓇ ᐱᑯ ᑲᐃᐧᑎᐸᒋᒪᐨ ᐊᐊᐧᓀᓄᓂᐨ, ᐁᐡᑲᑦ ᐁᔑᓭ 
ᐊᐣᐱᐣ ᐁᑲᐧ ᑲᐧᔭᐠ ᐁᐊᐃᓇᒋᒪᑲᓄᐊᐧᐨ ᒥᓇ ᐱᓇ ᓇᐣᑕ ᐊᐱᐣ ᐁᐊᐅᓴᒪᒋᒪᑲᓄᐊᐧᐨ᙮ ᐁᑲᐧ ᐅᐅᐁᐧ ᒪᓯᓇᐦᐃᑲᐣ 
ᓇᐱᐨ ᐁᐧᓯᓇᑲᐧᐣ ᐅᐅᐁᐧ ᓇᐣᑕ ᐊᐱᐣ ᒋᐅᒋᐃᓇᐸᑕᐠ᙮ ᐁᑲᐧ ᑲᐧᓂᐣ ᐁᑕ ᐯᔑᑲᐧᔦᐠ ᑭᐃᓇᒍᒥᓇᓂᐊᐧᓯᓄᐣ ᐊᐦᐃᐠ ᐅᑕ 
ᐅᑕᓇᐠ, ᐃᔑᐱᒪᑎᓯᐃᐧᓂᐠ ᒥᓇ ᐅᑭᒪᐃᐧᓂᐠ ᑲᐅᒋᑎᐸᒍᒥᓇᓂᐊᐧᐠ ᐁᐦᐊᐠ ᑲᔭᓂᒧᒪᑲᓄᐊᐧᐨ ᐊᓂᔑᓇᐯᐠ, ᐁᓂᐃᐧᐟ ᐁᑲᐧ 
ᐊᐱᑕᐅᑯᔑᔕᓇᐠ (FNIM) ᒥᓇ ᐅᑕᔑᑫᐃᐧᓂᐊᐧᐠ ᑕᐱᐡᑯᐨ ᐅᐅᐁᐧ ᑲᐃᔑᑲᓇᐊᐧᐸᒥᑕᐧ᙮ ᐁᑲᐧ ᒥᓇ ᒋᐊᔭᑲᐧᒥᓯᔭᐠ ᒥᓇ 
ᐱᑯ ᐁᑲ ᑲᐧᐣᑕ ᒋᐊᐦᐃᔑᐊᐧᓂᐡᑫᐧᔦᐣᑕᒪᐠ ᓇᐣᑕ ᒋᐃᓀᐣᑕᒪᐠ ᐊᒥᐅᐁᐧ ᐁᑕ ᑲᐃᐧᑭᑫᐣᑕᒪᐣ ᒥᓇ ᐱᑯ ᐁᑲ ᒋᑭᐸᑯᐡᑲᐊᐧᔭᑲᐧ 
ᐃᑫᐧᓂᐊᐧᐠ ᐊᐊᐧᔑᒣ ᓂᓱᑎᑕᒧᐃᐧᐣ ᑲᓇᓇᑕᐊᐧᐸᑕᒧᐊᐧᐨ᙮

ᐁᑲᐧ ᐁᑲ ᓇᐣᑕ ᑫᑯᐣ ᒋᐅᒋᐃᔑᓭᐠ, ᑲᐊᔭᒥᑐᐃᐧᐨ ᐅᐅᐁᐧ ᒪᓯᓇᐦᐃᑲᐣ ᐸᑯᓭᓂᒪᑲᓄᐃᐧ ᐁᑲᐧ ᐅᐁᐧᓂ ᒪᓯᓇᐦᐃᑲᓂᓂ ᐸᑲᐣ 
ᒋᐅᒋᐃᓇᐸᒋᑐᐃᐧᐨ᙮ ᐁᑲᐧ ᒥᓇ ᐱᑯ ᐁᑭᑫᐣᑕᒪᐠ ᐅᐅᐁᐧ ᒪᓯᓇᐦᐃᑲᐣ ᒋᐃᐧᒋᐦᐃᑯᐊᐧᐨ ᐁᐦᐊᐠ FNIM ᑎᐯᐣᒋᐃᐧᓇᐣ ᒥᓇ 
ᑕᔑᑫᐃᐧᓇ, ᑲᐧᓂᐣ ᐱᑯ ᐁᑕ ᐅᐅᐁᐧᓂ ᑕᑭ ᑭᑭᓄᔑᓂᐊᐧᑲᑫᐊᐧᐠ ᐅᓴᑦ ᐁᒥᔕᐠ ᓇᓇᑐᐠ ᑫᑯᓇᐣ ᑲᐃᔑᓭᑭᐣ᙮

ᐁᑲᐧ ᒥᓇ ᐱᑯ ᐁᑭᑫᐣᑕᒪᐣ ᐅᐅᐁᐧ ᑲᐧᔭᐠ ᒋᐃᔑᓭᑭᐣ ᒪᒋᐃᐡᑲᐃᐧᓇᐣ ᒥᓇ ᒋᐃᐧᒋᐦᐃᑯᐊᐧᐨ FNIM ᐊᐊᐧᔑᔕᐠ, ᐅᐃᐧᒋᐦᐃᐁᐧᐠ 
ᐸᑯᓭᐣᑕᑯᓯᐊᐧᐠ ᑭᐃᐧᑕᓄᑭᒪᐊᐧᐨ FNIM ᐊᐃᐧᔭᐣ ᑭᐃᐧᓇᐊᐧ, ᒥᓇ ᑲᐃᔑᐱᒪᑎᓯᓂᐨ ᒥᓇ ᐱᑯ ᐃᐃᒪ ᐅᑕᔑᑫᐃᐧᓂᐊᐧᐠ, 
ᒥᐡᑯᐨ ᑲᐧᔭᐠ ᐃᐧᑕᓄᑭᒥᑐᐃᐧᐣ, ᐊᔭᑲᐧᒥᓯᐃᐧᐣ ᒥᓇ ᐃᐧᒋᐃᐧᑐᐃᐧᐣ ᑭᑕᑲᐧᑭᐣ᙮

ᐊᒥᐅᐁᐧ ᒪᓯᓇᐦᐃᑲᐣ ᑲᐅᒋᑕᑲᐧᐠ ᒥᓇ ᑲᑭᐅᒋ ᒪᓯᓇᐦᐃᑲᑌᐠ᙮

ᑫᐣ ᕑᐃᒉᕑᐠ

ᓂᐡᑕᑦ ᐁᒪᒋᑎᐸᒋᒧᓇᓂᐊᐧᐠ
ᐁᑲᐧ 2012-13, OACAS ᐅᑭᒪᑕᓄᑲᑕᐣ ᐁᑭᑲᓇᐊᐧᐸᑕᐠ ᐊᐊᐧᔑᐢ ᐱᒧᒋᑫᐃᐧᐣ ᑭᒋᐃᐧᒋᐦᐃᐁᐧᐃᐧᐣ ᒥᓇ ᑭᑭᓄᐦᐊᒪᑫᐃᐧᐣ 
ᐁᑭ ᐊᐸᑕᐠ ᒥᐡᑯᐨ ᒋᐅᒋᓂᓯᑕᐃᐧᓂᑲᑌᑭᐣ ᐁᑲᐧ ᑲᔭ ᒪᐡᑲᐃᐧ ᑭᑭᓄᐦᐊᒪᑫᐃᐧᐣ ᒋᔭᓯᑕᑌᐠ ᐁᐦᐊᐠ ᑲᐃᐧᑕᓄᑭᒪᑲᓄᐊᐧᐨ 
ᐊᓂᔑᓇᐯᐠ, ᐁᓂᐃᐧᐠ ᐁᑲᐧ ᐊᐱᑕᐃᐧᑯᔑᔕᓇᐠ ᐅᑎᐯᐣᒋᑫᐃᐧᓂᐊᐧ᙮ ᐁᑲᐧ ᐅᐅᐁᐧ ᓇᓇᑲᒋᒋᑫᐃᐧᐣ, OACAS ᐃᐧᐣ ᐊᐱᐣ 
ᑭᐅᔑᑕᒧᓂᑫ ᐊᐦᐃ ᑲᑫᐧᒋᐃᐧ ᒪᓯᓇᐦᐃᑲᐣ ᐁᐦᐊᐠ ᐅᑕ ᐊᐊᐧᔑᐢ ᐱᒧᒋᑫᐃᐧᐣ ᑭᒋᐊᓄᑭᓇᑲᓇᐠ ᒋᐊᔭᒥᑐᐊᐧᐨ ᐊᔕ ᐅᑕ 
ᐯᔑᑯᐱᓯᑦ ᑲᐊᓄᑭᐊᐧᐨ ᐃᐃᒪ ᐊᐊᐧᔑᔕᐠ ᐱᒧᒋᑫᐃᐧᐣ ᑲᓀᓂᒪᐊᐧᓱᐃᐧᑲᒥᑯᐠ ᑲᑕᓇᓄᑭᐊᐧᐨ᙮  

ᐅᐅᐁᐧ ᒪᔭᑦ ᐃᔑᐸᑯᓭᐣᑕᑲᐧᐣ ᐅᐅᒪ ᑲᑫᐧᒋᐃᐧ ᒪᓯᓇᐦᐃᑲᓂᐠ ᐁᐦᐃᐠ ᐊᐊᐧᔑᐢ ᐱᒧᒋᑫᐃᐧᐣ ᑭᒋᐊᓄᑭᓇᑲᓇᐠ ᑫᑐᑕᒧᐊᐧᐨ:

  ᑲᐧᔭᐠ ᒋᑭᑫᐣᑕᒧᐊᐧᐨ ᐅᐅᐁᐧ ᐁᐧᐡᑲᐨ ᑲᑭᐱᐃᔑᓭᐠ ᐊᐊᐧᔑᐢ ᐅᐃᐧᒋᐦᐃᑯᐃᐧᐣ
   ᒋᓂᓯᑐᑕᒧᐊᐧᐨ ᑲᐃᔑᐸᑯᓭᐣᑕᑲᐧᑭᐣ ᐊᐊᐧᔑᐢ ᐱᒧᒋᑫᐃᐧᐣ ᑲᑫᐧᒋᐃᐧᐣ ᒣᑲᐧᐨ ᑲᐃᐧᑕᓄᑭᒪᑲᓄᐊᐧᐨ FNIM 

ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ
   ᑲᐧᔭᐠ ᒋᐊᐧᐁᐧᔑᑲᑕᒧᐊᐧᐨ ᑲᐃᔑᐸᑯᓭᐣᑕᑯᓯᐊᐧᐨ ᐅᑕᓄᑭᐃᐧᓇᐊᐧ ᐅᒋ ᐊᐊᐧᔑᐢ ᐁᑲᐧ ᑎᐯᐣᒋᑫᐃᐧᐣ 

ᐅᓇᑯᓂᑫᐃᐧᓂᐠ ᑲᐃᓇᑌᐠ ᒥᓇ ᐊᐊᐧᔑᐢ ᐱᒧᒋᑫᐃᐧᐣ ᑲᑫᐧᒋᐃᐧᐣ ᒋᑭᒋᓀᐣᒋᑲᑌᐠ ᒣᑲᐧᐨ ᑎᐯᐣᒋᑫᐃᐧᓇᐣ 
ᑲᐃᐧᒋᒋᑲᑌᑭᐣ

ᐁᑲᐧ ᐃᐧᑕᒪᑫᐃᐧᐣ ᐃᐃᒪ ᑲᑫᐧᒋᐃᐧᐣ ᒪᓯᓇᐦᐃᑲᓂᐠ ᑲᐊᓂᒧᑌᐠ ᐊᐦᐃ ᐅᔕ ᐃᓇᑌ ᒥᐡᑯᐨ ᑲᐧᔭᐠ ᐃᐧᒋᐦᐃᐁᐧᐃᐧᐣ ᒋᐅᒋᑕᑲᐧᐠ 
ᑲᐧᓂᐣ ᒋᐯᔑᑲᐧᐠ ᑭᒋᐃᐧᒋᐦᐃᐁᐧᐃᐧᐣ ᒣᑲᐧᐨ ᐁᐦᐊᐠ FNIM ᑎᐯᐣᒋᑫᐃᐧᓇᐣ ᑲᐊᐧᐃᐧᒋᐦᐃᔭᑲᓄᐊᐧᐨ᙮

ᐊᑎᐟ ᐅᔕ, ᐁᑲᐧ ᐅᐅᐁᐧ ᐊᔭᒥᑐᔭᐣ ᒥᐡᑕᐦᐃ ᑲᐅᒋᐃᐧᒋᐦᐃᑯᐣ ᐃᐃᒪ ᑭᐱᒧᓭᐃᐧᓂᐠ ᒥᓇ ᒋᑭᑫᐣᑕᒪᐣ ᐊᓂᐣ ᐊᐊᐧᔑᐢ 
ᐱᒧᒋᑫᐃᐧᐣ ᑲᑫᐧᒋᐃᐧᐣ ᒪᔭᑦ ᐁᐃᓇᑌᐠ᙮ ᐁᑲᐧ ᑭᐡᐱᐣ ᑲᐧᔭᐠ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᐃᐧᐣ ᐃᐧᑌᐱᓇᒪᐣ, ᑭᐣ ᐅᔕ ᐊᐊᐧᔑᒣ 
ᑲᓇᓇᑕᐃᐧᑭᑫᐣᑕᐣ ᐃᐧᑕᓄᑭᒣᑐᐃᐧᓂᐠ ᐃᐃᒪ FNIM ᑕᔑᑫᐃᐧᐣ ᑲᐅᒋᐯᔑᓇᑲᐧᐠ᙮

ᐁᑲᐧ 2011, 206 ᑕᓯᓄᐣ FNIM ᑕᔑᑫᐃᐧᓇᐣ ᐅᐅᒪ ᐅᐣᑌᕑᐃᔪ (ᑲᓇᑕ ᐅᑭᒪᐃᐧᐣ, 2011). ᑲᑭᓇ FNIM ᑕᔑᑫᐃᐧᐣ 
ᐊᐦᐃ ᐱᐅᑕᓇᐠ ᐃᔑᒋᑫᐃᐧᓇᐣ ᐊᔭᒪᑲᓄᐣ ᒥᓇ ᐱᑯ ᓇᓇᑲ ᐊᒋᒧᐃᐧᓇᐣ᙮ ᐁᑲᐧ ᐅᐅᐁᐧ ᑲᑲᓇᐊᐧᐸᒋᑲᑌᑭᐣ ᐊᐦᐃᐣ FNIM 
ᑕᔑᑫᐃᐧᓇᐣ ᓇᓇᑲ ᐃᐡᑲᒪᑲᓄᐣ, ᒥᓇ ᑐᒋᑲᑌᐊᐧᓄᐣ ᒥᓇ ᒪᔭᑭᐡᑲᒪᑲᓄᐣ ᐁᑲᐧ ᐅᐅᐁᐧ ᑲᑫᐧᒋᐃᐧ ᒪᓯᓇᐦᐃᑲᐣ ᐊᐦᐃ ᐁᐧᐡᑲᐨ 
ᑎᐸᒋᒧᐃᐧᓇᐣ ᑕᑲᐧᓄᐣ ᐊᓂᐣ ᐊᐊᐧᔑᐢ ᐱᒧᒋᑫᐃᐧᐣ ᐁᑲᐧ ᑕᔑᑫᐃᐧᓇᐣ ᒥᓇ ᐅᑭᒪᐃᐧᓇᐣ ᑲᑭᐃᔑᑲᓇᐊᐧᐸᒥᑐᐊᐧᐨ᙮

ᑭᐸᑯᓭᓂᒥᑯ ᑭᔭᑦ ᐅᓂᑲᓂᑕᒪᑫᐠ ᑕᔑᑫᐃᐧᓂᐠ ᑲᐊᔭᐊᐧᐨ ᒋᐊᔭᒥᔭᑕᐧ (ᐊᓂᔑᓇᐯᐠ) ᒥᓇ ᐱᑲ ᑭᒋᐦᐊᔭᐠ ᐊᐊᐧᔑᒣ ᐊᐦᐃ 
ᐃᐧᑭᑫᐣᑕᒪᐣ FNIM ᑕᔑᑫᐃᐧᐣ ᐱᐅᑕᓇᐠ ᐅᑎᐸᒋᒥᑯᐃᐧᐣ᙮

ᐊᓂᐣ ᒪᔭᑦ ᐃᔑᑭᔑᐁᐧᐃᐧᐣ ᐅᐅᒪ ᒪᓯᓇᐦᐃᑲᓂᐠ ᑲᐃᓇᐸᑕᐠ

ᐁᑲᐧ ᐃᐃᐁᐧ ᐃᑭᑐᐃᐧᐣ (FNIM) ᐊᐦᐃ ᐃᑭᑐᓇᓂᐊᐧᐣ ᐊᓂᔑᓇᐯᐠ, ᐁᓂᐃᐧᐟ ᐁᑲᐧ ᐊᐱᑕᐃᐧᐅᑯᔑᔕᐣ ᐊᐃᐧᔭᐠ ᐁᑲᐧ ᐊᐦᐃᐠ 
ᐁᑕ ᐅᒋᐸᑲᓇᐸᑕᐣ ᐊᐊᐧᓀᓇᐠ ᐅᑫᐧᓂᐊᐧᐠ ᒪᔭᑦ ᑲᔭᓂᒧᒪᑲᓄᐊᐧᐨ᙮ 

ᐁᑲᐧ ᐃᐧᓂᑯ ᑭᑭᑫᐣᑕᒥᐣ ᐅᐅᐁᐧ ᐃᔑᑭᔑᐁᐧᐃᐧᐣ “Aboriginal” ᐁᔭᐸᑕᐠ ᐅᐅᒪ ᑲᓇᑕ ᐊᐦᑭᑲᐠ ᐁᐦᐊᐠ ᐊᓂᔑᓇᐯᐠ, 
ᐁᓂᐃᐧᐟ ᐁᑲᐧ ᐊᐱᑕᐃᐧᐅᑯᔑᔕᓇᐠ ᑲᐃᐧᐣᑕᐧ ᑭᔭᑦ ᐱᑯ ᒥᓴᐊᐧᐨ ᐸᐸᑲᐣ ᐁᐃᔑᑲᑲᐯᔑᐊᐧᐨ ᒥᓇ ᑲᐃᔑᓂᑲᓇᑲᓄᐊᐧᐨ 
ᐊᒥᐅᐁᐧ ᑲᐅᒋᔭᐸᑕᐠ ᐸᐸᑲᐣ ᐁᐃᔑᓇᑲᐧᓂᓂᐠ ᑲᐃᔑᐱᒪᑎᓱᐊᐧᐨ, ᑲᐃᔑᒋᑫᐊᐧᐨ ᒥᓇ ᑲᐃᔑᑭᔑᐁᐧᐊᐧᐨ ᐅᑫᐧᓂᐊᐧᐠ 
ᐊᓂᔑᓇᐯᐠ, ᐁᓂᐃᐧᐟ ᐁᑲᐧ ᐊᐸᑕᐃᐧᐅᑯᔑᔕᓇᐠ ᐅᐅᒪ ᐅᐣᑌᕑᐃᔪ ᒥᓇ ᑲᓇᑕ ᐁᑲᐧ ᒥᓇ ᐱᑯ ᒥᓯᐁᐧ ᑕᑲᓱᐊᐧᐨ᙮ 

ᐊᓂᔑᓇᐯᐠ, ᐁᓂᐃᐧᐟ ᐁᑲᐧ ᐊᐱᑕᐃᐧᐅᑯᔑᔕᓇᐠ ᐅᐅᒪ ᑲᓇᑕ ᐃᐧᓇᐊᐧ ᐅᑕᔭᓇᐊᐧ ᑲᐊᐃᔑᓂᑲᓂᑎᓱᐊᐧᐨ ᐊᐦᐃ ᐁᐧᐡᑲᐨ 
ᑲᑭᐃᔑᓂᑲᓂᑕᐧᐸᐣ ᒥᓇ ᐅᑕᔑᑫᐃᐧᓂᐊᐧ ᐁᑲᐧ ᐅᑎᔑᐱᒪᑎᓱᐃᐧᓂᐊᐧ ᐅᑕᐸᒋᑐᓇᐊᐧ᙮ ᐊᐧᐟᓴᐣ ᐅᑎᑭᑐᐃᐧᓇᐣ ᑭᐃᐧᑕᒪᑯᒥᐣ 
ᒋᒪᒥᑎᓀᐣᑕᒪᐠ ᐊᓂᐣ ᑫᐃᔑᐊᓄᑲᓇᔭᑲᐧ FNIM ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ ᐊᓂᐣ ᐁᐃᔑᓇᓂᒋᐃᓭᐊᐧᐨ 
ᐅᑎᐯᐣᒋᑫᐃᐧᓂᐊᐧᐠ ᐁᑲᐧ ᒥᓇ ᐅᓂᒐᓂᔑᔑᐊᐧᐣ᙮. 

“Aboriginal” ᐁᑲᐧ “Native” ᐃᔑᓂᑲᒋᑫᐃᐧᓇᐣ ᑲᔭ ᐊᐸᑕᓄᐣ ᑲᑎᐸᒋᒪᑲᓄᐊᐧᐨ ᐅᑫᐧᓂᐊᐧᐠ ᐊᐃᐧᔭᐠ ᒥᓇ ᐱᑯ ᐸᐸᑲᐣ 
ᐊᒋᒧᐃᐧ ᒪᓯᓇᐦᐃᑲᓇᐣ ᑲᑭᐅᑎᓂᑲᑌᑭᓂᑭᐣ ᐅᑎᐸᒋᒥᑯᓂᐊᐧ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ
Government of Canada. (2011). Ontario First Nations Map. Retrieved from https://www.ontario.ca/aboriginal/

ontariofirst-nations-map

ᐊᓂᐣ ᒪᔭᑦ ᑲᑫᐧᑌᐃᐧᓇᐣ ᑫᐃᔑᓇᑲᐁᐧᐡᒋᑲᑌᑭᐣ

ᐁᑲᐧ ᐅᐅᒪ ᒥᓯᐁᐧ ᐊᒋᒧᐃᐧ ᒪᓯᓇᐦᐃᑲᓂᐠ ᒥᔑᓂᐊᐧ ᑲᑫᐧᑌᐃᐧᓇᐣ ᑕᒋᐅᐊᔭᐊᐧᓄᐣ ᒋᑲᑫᐧᒋᒥᑎᓱᔭᐣ ᑲᐱᐃᔑᓇᑭᐡᑲᒪᐣ ᑫᑯᓇᐣ, 
ᒥᓇ ᑲᐃᓀᐣᑕᒪᐣ, ᑲᐃᓇᒪᒋᐅᔭᐣ ᐁᑲᐧ ᒥᓇ ᑲᐃᔑᐅᑭᑫᐣᑕᒪᐃᐧᓂᔭᐣ᙮ ᐊᒥᐁᐧ ᐅᑫᐧᓂᐊᐧᐣ ᒋᒪᒥᑎᓀᐣᑕᒪᓂᐣ ᐊᓂᐣ ᑫᑭᐣ 
ᑭᑕᓄᑭᐃᐧᐣ ᑫᐃᔑᑲᑫᐧᒋᑐᔭᐣ ᒥᓇ ᐱᑯ ᑲᐧᔭᐠ ᒋᓂᑕ ᐊᔭᒥᔭᑕᐧ ᑭᐃᐧᑕᓄᑭᒪᑲᓇᐠ ᒥᓇ ᑭᑐᑭᒪᒪᐠ ᒣᑲᐧᐨ ᑲᑭᓇ ᐊᓄᑭᓇᑲᓇᐠ 
ᑲᒪᐊᐧᒋᐦᐃᔭᑲᓄᐊᐧᐨ ᒥᓇ ᑲᐸᐱᑭᓯ ᒪᐊᐧᒋᐦᐃᑐᓇᓂᐊᐧᐠ᙮ 

ᐁᑲᐧ ᐅᑫᐧᓂᐊᐧᐣ ᒪᔭᑦ ᑲᑫᐧᑌᐃᐧᓇᐣ ᑲᐅᒋᐊᔭᒪᑲᑭᐣ:

  ᒋᓂᓱᑎᑕᒪᐣ ᒥᓇ ᒋᐊᐧᐸᑕᒪᐣ ᐊᐣᑎ ᐁᐃᔑᒪᐡᑲᐃᐧᓯᔭᐣ
  ᒋᐊᐧᐸᑕᒪᐣ ᐁᑲᐧ ᒋᑲᑫᐧᑌᔭᐣ ᑭᒥᓂᑯᐃᐧᓇᐣ ᐁᑲᐧ ᒥᓇ ᐁᐃᔑᑌᐯᐤᑕᒧᐊᐧᓀᐣ 
  ᒋᐊᐧᐸᑕᒪᐣ ᒥᓇ ᒪᒉᓂᒧᐁᐧᐃᐧᐣ ᒥᓇ ᒥᒋᑐᑕᐁᐧᐃᐧᐣ
  ᒋᑭᒋᓀᐣᑕᒪᐣ ᒥᓇ ᑭᔕᑫᐧᓂᒧᐃᐧᓇᐣ ᐁᑲᐧ ᒋᐊᐧᐸᑕᒪᐣ ᐊᓂᐣ ᑲᐧᔭᐠ ᑫᑭᐃᔑᐊᓄᑲᑕᒪᓂᐣ

ᐊᒥᐁᐧ ᐅᑫᐧᓂᐊᐧᐣ ᑭᑭᓇᐧᒋᐃᐧᑕᒪᑫᐃᐧᓇᐣ ᒋᐅᒋᒪᒥᑎᓀᐣᑕᒪᓂᐣ ᐊᓂᐣ ᑭᑕᓄᑭᐃᐧᐣ ᐁᐃᔑᓇᑲᐧᐠ ᒥᓇ ᑯᑕᑭᔭᐣ ᑫᑯᓇᐣ 
ᒋᐅᒋᑭᑫᐣᑕᒪᓂᐣ ᐅᐅᐁᐧ ᐊᒋᒧᐃᐧ ᒪᓯᓇᐦᐃᑲᐣ ᐊᔭᒥᑐᔭᐣ ᐊᓂᐣ ᒥᓇ ᑲᐧᔭᐠ ᑫᑭᐃᔑᐃᐧᒋᐦᐃᐁᐧᔭᐣ ᐁᐧᑎ ᓂᑲᐣ᙮

ᐊᓂᐣ ᐅᐅᐁᐧ ᒪᓯᓇᐦᐃᑲᐣ 
ᐁᐧᒋᓇᑕᐁᐧᐣᑕᑲᐧᐠ?

“ᑭᐡᐱᐣ ᐁᐱ ᐊᐣᑕᐃᐧ ᐃᐧᒋᐦᐃᔑᔭᐣ, ᑲᐧᐣᑕ ᐅᔕ ᑭᑐᑕᒥᐦᐃᑎᐢ ᑲᐱᔕᔭᐣ᙮ ᐁᑲᐧ 
ᑭᐡᐱᐣ ᑲᐧᔭᐠ ᐁᐅᒋᐱᔕᔭᐣ ᒥᓇ ᐁᐃᐧᐃᐧᑕᓄᑭᒥᔑᔭᐣ, ᑭᔭᑦ ᐱᑯ ᐁᑲᐧ 

ᑲᐃᐧᑕᓄᑭᒥᑎᒥᐣ᙮”
ᓫᐃᓫᐊ ᐊᐧᐟᓴᐣ, ᐊᓂᔑᓇᐯ ᐊᐧᐢᑐᐁᓫᐃᔭ ᐊᓄᑭᓇᑲᐣ

ᐁᑲᐧ ᑭᐱᐃᐧᐸᒥᐣ ᑭᔭᐱᐨ FNIM ᐊᐃᐧᔭᐠ ᐁᑲᐧ ᐊᐊᐧᔑᐢ ᐱᒧᒋᑫᐃᐧᐣ ᑲᓀᓂᒪᐊᐧᓱᐃᐧᑲᒥᐠ ᐁᑲ ᑲᐧᔭᐠ ᐁᐃᐧᑕᓄᑭᒥᑐᐊᐧᐨ 
ᐁᑲᐧ ᐊᒥᐅᒪ ᐊᐦᑯ ᐁᐧᒋᐊᓂᒥᓭᓂᐠ ᑎᐯᐣᒋᑫᐃᐧᐣ ᒣᑲᐧᐨ ᑲᐱᒥᐃᐧᒋᐦᐃᔭᑲᓄᐃᐧᐨ᙮ ᐁᑲᐧ ᐊᐧᐟᓴᐣ ᐅᑎᑭᑐᐃᐧᓇᐣ 
ᑭᑐᒋᓇᓇᑲᑕᐁᐧᐣᑕᒥᐣ ᐊᓂᐣ ᒥᓇ ᑫᑭᐃᔑᑲᓇᐊᐧᐸᒪᔭᑲᐧ FNIM  ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ ᐊᓂᐣ ᐅᑕ 
ᑲᐅᒋᓇᓂᒋᐊᔭᓂᐨ ᒥᓇ ᑲᐅᒋᒪᑎᓭᓂᐨ ᐃᐧᓇᐊᐧ ᑎᐱᓇᐁᐧ ᐅᓂᒐᓂᔑᐊᐧᐣ᙮. 

ᐁᑲᐧ ᐅᐅᐁᐧ ᑎᐸᒋᒧᐃᐧ ᒪᓯᓇᐦᐃᑲᐣ, CAS ᐊᓄᑭᓇᑲᓇᐠ ᑕᑲᑫᐧᒋᒪᐊᐧᐠ 
ᒋᓇᓇᑲᑕᐁᐧᓂᒥᑎᓱᐊᐧᐨ ᒥᓇ ᒋᐊᐧᐸᒧᐊᐧᐨ ᑲᐃᔑᒪᐡᑲᐃᐧᓯᐊᐧᐨ ᒥᓇ 
ᐱᑯ ᒋᑭᐊᓂᓯᓭᓂᐠ ᒋᐃᐧᑕᓄᑭᒪᐊᐧᐨ FNIM ᐊᐃᐧᔭᐣ ᐊᒋᐃᐧᐣ ᐊᐦᐃ 
ᐁᐧᐡᑲᐨ ᑐᑲᐣ ᑭᓇᐊᐧᐨ ᓇᐣᑕ ᐃᐧᓇᐊᐧ ᐅᒋᐅᓇᑫᐃᐧᓂᑯᔭᐠ᙮ ᐁᑲᐧ ᐅᐅᐁᐧ 
ᑎᐸᒋᒧᐃᐧ ᒪᓯᓇᐦᐃᑲᐣ ᑲᓄᓇᑲᓄᐊᐧᐠ CAS ᐊᓄᑭᓇᑲᓇᐠ ᒋᐊᓄᑲᑕᒧᐊᐧᐨ 
ᐁᑲ ᒥᓇ ᑲᐧᔭᐠ ᐅᒪᐡᑲᐃᐧᓯᐃᐧ ᒥᓂᑯᓂᐊᐧ ᒋᐃᔑᐢᑲᒪᑲᓂᓂᐠ ᐁᑲᐧ ᑲᔭ 
ᐅᑫᐧᓂᐊᐧᐠ ᑫᐃᐧᓇᐊᐧ ᐅᒪᐡᑲᐃᐧᓯᐃᐧ ᒥᓂᑯᓂᐊᐧ ᒋᓂᓯᑕᐃᐧᓂᑲᑌᓂᐠ ᐃᐃᒪ 
ᐅᑐᐱᑭᔭᐊᐧᓱᓂᐊᐧᐠ ᐅᒋ᙮ 

ᐅᐡᑭ ᑭᑫᐣᑕᒪᐃᐧᐣ ᐊᐦᐃᐠ ᐁᐧᐡᑲᐠ ᑭᑫᐣᑕᒪᐃᐧᓂᐠ ᑲᐅᑎᓂᑲᑌᐠ 
ᐅᑲᐃᐧᒋᐦᐃᑯᓇᐊᐧ ᐅᑫᐧᓂᐊᐧᐠ ᐊᐊᐧᔑᐢ ᐱᒧᒋᑫᐃᐧᐣ ᑭᒋᐊᓄᑭᓇᑲᓇᐠ᙮ ᐁᑲᐧ 
ᐅᐅᐁᐧ ᒪᓯᓇᐦᐃᑲᐣ ᒪᐊᐧᑐᐱᐦᐃᑲᑌ ᐊᓂᐣ ᓇᑯᑦ ᑲᐃᔑᒪᒥᑎᓀᐣᑕᒧᐊᐧᐨ 
ᐅᑫᐧᓂᐊᐧᐠ FNIM ᐅᑭᑭᓄᐦᐊᒪᑫᐠ ᐁᑲᐧ ᐊᓄᑭᓇᑲᓇᐠ᙮ ᐁᑲᐧ ᐅᐅᐁᐧ 
FNIM ᐃᔑᑭᑫᐣᒋᑫᐃᐧᐣ ᒥᓇ ᑲᐅᒋᓇᓇᑕᐃᐧᑭᑫᐣᑕᒧᐊᐧᐨ ᐃᔑᒋᑫᐃᐧᓇᐣ, 
ᑭᑫᐣᑕᒪᐃᐧᐣ ᐁᑲᐧ ᑲᑫᐧᒋᐦᐃᐁᐧᐃᐧᓇᐣ ᐊᒥᐅᒪ ᑲᔭ ᐁᔭᓂᒧᒋᑲᑌᑭᐣ 
ᒪᓯᓇᐦᐃᑲᓂᐠ᙮ ᐊᓂᔑᓇᐯᐤ ᑭᑫᐣᑕᒪᐃᐧᐣ ᑲᑲᑫᐧᒋᒋᑲᑌᐠ ᒥᓇ 
ᑲᓇᓇᑕᐃᐧᑭᑫᐣᒋᑲᑌᐠ ᐃᐃᒪ ᑕᐅᒋᐃᐧᒋᐦᐃᐁᐧᒪᑲᐣ ᐊᐊᐧᔑᐢ ᐱᒧᒋᑫᐃᐧᐣ 
ᐃᐧᒋᐦᐃᐁᐧᐃᐧᓂᐠ ᒋᐅᒋᐃᐧᒋᐦᐃᑯᐊᐧᐨ ᓇᓇᑲ ᐊᓄᑭᓇᑲᓇᐠ ᒥᓂ ᐱᑯ ᑫᐃᐧᓇᐊᐧ 
CAS ᐊᓄᑭᓇᑲᓇᐠ᙮

ᐊᓂᔑᓇᐯᐤ ᑭᑫᐣᑕᒪᐃᐧᐣ ᑲᑲᑫᐧᒋᒋᑲᑌᐠ ᒥᓇ ᑲᓇᓇᑕᐃᐧᑭᑫᐣᒋᑲᑌᐠ ᐃᐃᒪ 
ᑕᐅᒋᐃᐧᒋᐦᐃᐁᐧᒪᑲᐣ ᐊᐊᐧᔑᐢ ᐱᒧᒋᑫᐃᐧᐣ ᐃᐧᒋᐦᐃᐁᐧᐃᐧᓂᐠ ᒋᐅᒋᐃᐧᒋᐦᐃᑯᐊᐧᐨ ᓇᓇᑲ ᐊᓄᑭᓇᑲᓇᐠ ᒥᓂ ᐱᑯ ᑫᐃᐧᓇᐊᐧ 
CAS ᐊᓄᑭᓇᑲᓇᐠ᙮ ᒥᓇᑲᓄᐊᐧᐠ ᐁᐦᐊᐠ CAS ᐊᓄᑭᓇᑲᓇᐠ ᑲᐧᔭᐠ ᒋᑲᓇᐊᐧᐸᒪᐊᐧᐨ ᒥᓇ ᒋᐃᐧᒋᐦᐃᔭᐊᐧᐨ ᐊᐊᐧᔑᔕᐣ ᐊᒥᐁᐧ 
ᐯᔑᑲᐧᐣ ᑫᐃᐧᓇᐊᐧ ᑯᑕᑭᔭᐠ ᐊᓄᑭᓇᑲᓇᐠ, ᐅᓂᑲᓂᑕᒪᑫᐠ ᐁᑲᐧ ᐅᑕᐱᑕᒪᑫᐠ ᐁᐃᔑᐸᑯᓭᐣᑕᑯᓯᐊᐧᐨ᙮ ᐁᑲᐧ ᐅᐅᐁᐧ ᐊᐸᒋᒋᑲᐣ 
ᑲᐧᔭᐠ ᒋᐅᒋᒪᒥᑎᓀᐣᑕᒪᐣ ᐯᔑᑲᐧᐣ ᑫᐃᐧᓇᐊᐧ CAS ᑲᐊᐃᑐᑕᒧᐊᐧᐨ ᐁᑲᐧ ᒥᐡᑯᐨ ᐱᐅᑕᓇᐠ ᑲᑭᐱᐃᔑᓭᐠ ᐁᑲ ᒋᔭᐸᑕᐠ ᒥᓇ 
ᐁᐧᑎ ᐊᓂ ᓂᑲᐣ ᑲᐧᔭᐠ ᒋᐃᐧᑕᓄᑭᒥᑎᓇᓂᐊᐧᐠ ᐅᐅᒪ FNIM ᐊᐊᐧᔑᐢ ᑲᐅᒋᐸᒥᔭᑲᓄᐃᐧᐨ᙮

ᐁᑲᐧ ᐊᐦᐃ ᑲᓇᐊᐧᐸᒋᑲᑌ ᐊᓂᐣ ᑭᑭᓄᐃᐧ ᐃᐧᒋᐦᐃᐁᐧᐃᐧᓇᐣ ᑫᐃᔑᓇᑲᐧᑭᐣ᙮ ᐊᒥᐅᐁᐧ ᐯᔑᐠ ᑫᑯᐣ ᑫᓇᓇᑲᑕᐁᐧᐣᑕᒪᐣ ᒥᓇ 
ᒋᑭᑫᐣᑕᒪᐣ ᒥᓇ ᒋᑕᐃᐧᓇᒪᐣ ᑲᐃᔑᒪᒥᑎᓀᐣᑕᒪᐣ; ᐊᓂᐣ ᒥᓇ ᐸᑲᐣ ᑫᐃᔑᑭᑫᐣᑕᒪᐣ ᒋᑐᑕᒪᐣ ᒥᓇ ᒋᑲᐡᑭᑐᔭᐣ ᑫᑐᑕᒪᐣ᙮ ᐁᑲᐧ 
ᒥᐡᑕᐦᐃ ᑫᑯᓇᐣ ᐅᐅᒪ ᐃᐧᒋᑲᑌᐊᐧᓄᐣ ᑫᐃᔑᐊᓄᑲᑕᒪᐣ ᑭᑕᓄᑭᐃᐧᐣ ᔕᑯᐨ ᑭᑕᔭᑲᐧᒥᓄᓇᐊᐧ ᐁᑲ ᐃᐧᐣ ᐁᑕ ᐁᐯᔑᑲᐧᐠ ᑫᑯᐣ 
ᒋᐃᐧᒋᐦᐃᑯᐊᐧᐨ ᐅᑫᐧᓂᐊᐧᐠ ᑲᔭᓄᑲᐊᐧᑲᓄᐊᐧᐨ FNIM ᑎᐯᐣᒋᑫᐃᐧᓇᐣ᙮ 

ᑫᑯᓇᐣ ᒪᐊᐧᐨ ᐅᐅᐁᐧ ᑫᐅᒋ ᐃᐧᒋᐦᐃᑯᐊᐧᐨ ᐊᐃᐧᔭᐠ? 

ᐁᑲᐧ ᐅᐅᐁᐧ ᐊᔭᒥᑐᔭᐣ ᒪᓯᓇᐦᐃᑲᐣ ᐁᑲᐧ ᒥᓇ ᐅᒋᐊᐸᒋᑐᔭᐣ, CAS ᐊᓄᑭᓇᑲᓇᐠ ᐅᑲ ᐅᒋᑭᑫᐣᑕᓇᐊᐧ ᐊᓂᐣ ᒪᔭᑦ 
ᑫᐃᔑᐃᐧᒋᔭᐊᐧᐨ ᐅᑫᐧᓂᐊᐧᐣ ᑲᔭᓄᑲᐊᐧᐊᐧᐨ FNIM ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ᙮ 

ᐁᑲᐧ ᐃᐃᒪ ᐃᔑᐱᒪᑎᓱᐃᐧᐣ ᐃᐧᒋᐦᐃᐁᐧᐃᐧᓂᐠ: ᑲᐃᔑᐃᐧᒋᔭᑲᓄᐊᐧᐨ ᑭᒋᒧᑭᒪᐣ ᐊᓂᔑᓇᐯᐠ, ᐅᑭᑭᓄᐦᐊᒪᑫ ᓫᐁᓫᐅᕑᐃ ᐃᐧᐯᕑ 
ᐃᓇᓯᓇᐦᐃᑫ ᓂᐦᓯᐣ ᑫᑯᓇᐣ ᐁᔭᒪᑲᑭᐣ ᑲᐅᒋᐊᓄᑭᓇᓂᐊᐧᐠ: ᐊᓄᑭᑕᒪᑫᐃᐧ ᐃᐧᒋᐦᐃᐁᐧᐃᐧᓇᐣ, ᑭᑫᐣᑕᒪᐃᐧᐣ, ᐁᑲᐧ ᑐᑕᒧᐃᐧᓇᐣ᙮ 
ᐁᐦᐊᐣ ᑲᔭ ᐊᓂᔑᓇᐯᐃᐧ ᐅᑭᑫᐣᑕᒪᐃᐧᓇᐣ ᐅᑕᐸᒋᑐᐣ ᐅᐅᒪ ᐅᐃᐧᑕᒪᑫᐃᐧᓂᐠ᙮ ᐁᑲᐧ ᐅᐅᐁᐧ ᒪᓯᓇᐦᐃᑲᐣ ᐃᐧᑕᒪᑫᒪᑲᐣ 
ᓇᓇᑲ ᐸᑯᓭᓂᒧᐃᐧᓇᐣ ᒋᔭᐸᑕᑭᐣ ᒋᐃᐧᑕᓄᑭᒪᑲᓄᐊᐧᐨ ᐅᑫᐧᓂᐊᐧᐠ FNIM ᑎᐯᐣᒋᑫᐃᐧᓇᐣ᙮ ᐁᑲᐧ ᒥᓇ ᐅᐅᐁᐧ ᒪᓯᓇᐦᐃᑲᐣ 
ᑭᐃᐧᑕᒪᑯᐣ ᑲᐧᔭᐠ ᒋᓂᓱᑎᑕᒪᐣ ᐃᔑᐱᒪᑎᓱᐃᐧᐣ ᑲᐃᐡᑲᒪᑲᐠ ᑕᐱᐡᑯᐨ ᑲᐅᒋᐊᓂᒥᐦᐃᑯᐊᐧᐨ ᐁᐦᐊᐠ ᐅᑫᐧᓂᐊᐧᐠ FNIM ᐊᐃᐧᔭᐠ 
ᑲᒪᒪᐃᐧ ᑕᓯᐊᐧᐨ ᓄᑯᑦ ᑲᑭᔑᑲᐠ᙮ 

ᐁᑲᐧ ᐅᐅᐁᐧᓂ ᐃᐧᐯᕑ, ᐊᒥᐁᐧ ᐅᑫᐧᓂᐊᐧᐣ ᑲᑭᒋᓀᐣᑕᑲᐧᑭᐣ ᑲᐃᐧᑕᓄᑭᒪᑲᓄᐊᐧᐨ ᐁᐦᐊᐠ ᐊᐧᐃᐧᔭᐠ ᐁᑲᐧ ᐅᑫᐧᓂᐊᐧᐣ: 

ᐃᔑᒋᑫᐃᐧᓇᐣ 
   ᒋᒐᒋᑫᐣᑕᒪᐣ ᐅᐅᐁᐧ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᐣ ᐃᐧᑕᒪᑯᔭᐣ 
  ᒋᑭᒋᓀᐣᑕᒪᐣ ᐁᒪᐢᑲᐃᐧᓯᒪᑲᐠ ᐊᓂᔑᓇᐯᐃᐧ ᐱᒪᑎᓱᐃᐧᐣ
   ᒋᑭᒋᓀᐣᑕᒪᐣ ᑲᑲᑫᐧᒋᐦᐃᐁᐧᐃᐧ ᑲᓇᐁᐧᓂᒪᐊᐧᓱᐃᐧᓂᐠ ᐅᒋ ᑭᐡᐱᐣ ᐅᑕ ᐅᑫᐧᓂᐊᐧᐠ 

ᐊᓂᔑᓇᐯᐃᐧ ᐊᐊᐧᔑᔕᐠ ᑲᐃᔑᓇᑲᐧᓂᓂᐠ ᒋᑲᓇᐁᐧᓂᒥᑕᐧ᙮ 

ᑭᑫᐣᑕᒪᐃᐧᐣ  
   ᒋᑭᑫᐣᑕᒪᐣ ᐁᐧᐡᑲᐨ ᑲᑭᐃᔑᓭᐠ, ᐃᔑᐱᒪᑎᓱᐃᐧᐣ ᐁᑲᐧ ᒥᓇ ᐸᑯᓭᓂᒧᐃᐧᓇᐣ ᐊᓂᐣ 

ᐁᐃᔑᐸᑯᓭᐣᑕᑲᐧᐠ ᐊᓂᔑᓇᐯᐃᐧ ᑎᐯᐣᒋᑫᐃᐧᓇᐣ ᑲᐊᐧᐃᐧᒋᐦᐃᔭᑲᓄᐊᐧᐨ
   ᐁᑲᐧ ᒥᓇ ᒋᑭᑫᐣᑕᒪᐣ ᑫᑯᓇᐣ ᑲᑭᒪᑐᒋᑕᐁᐧᒪᑲᑭᐣ ᐱᐅᑕᓇᐠ ᐅᑫᐧᓂᐊᐧᐠ ᐅᑕ ᓄᑯᑦ 

ᑲᔭᓂᒥᐦᐃᑯᐊᐧᐨ ᐅᐱᒪᑎᓱᐃᐧᓂᐊᐧᐠ ᐁᑲᐧ ᒥᓇ ᒋᓇᐢᑭᑲᑌᐠ ᐊᓂᔑᓇᐯ ᓇᑕᐃᐧᐅᐃᐧᐣ 

ᐊᐸᒋᒋᑲᓇᐣ  
   ᑲᐧᔭᐠ ᒥᓇ ᐃᐧᑕᓄᑭᒥᑐᐃᐧᐣ ᒋᑲᑕᐧᐠ ᒥᓇ ᐱᑯ ᑲᐧᔭᐠ ᒋᐊᐧᐃᐧᑕᓄᑭᒪᑲᓄᐊᐧᐨ ᐊᓂᔑᓇᐯᐠ 

ᒣᑲᐧᐨ ᑲᐱᒥᐃᐧᒋᐦᐃᔭᑲᓄᐊᐧᐨ ᒥᐡᑯᐨ ᑲᔭ ᑲᐧᔭᐠ ᐅᓂᒐᓂᔑᐊᐧᐣ ᒋᑲᓇᐁᐧᓂᒪᑲᓄᐃᐧᓂᐨ ᐁᑲᐧ 
ᑲᔭ ᐊᓂᔑᓇᐯᐃᐧ ᐱᒪᑎᓱᐃᐧᐣ ᒋᐊᐸᑕᓂᓂᐠ ᒣᑲᐧᐨ ᑲᑲᓇᐁᐧᓂᒪᑲᓄᐊᐧᐨ᙮

   ᐊᓄᑭᐃᐧ ᑲᑫᐧᒋᐃᐧᓇᐣ ᑲᔭ ᑲᐧᔭᐠ ᐊᓂᔑᓇᐯᐃᐧ ᑭᑭᓄᐦᐊᒪᑫᐃᐧᐣ ᒋᑕᑲᐧᓂᓂᐠ ᒥᓇ 
ᒋᒪᐡᑲᐃᐧᓯᒪᑲᓂᓂᐠ ᒥᓇ ᐱᑯ ᐃᐃᒪ ᒥᓯᐁᐧ ᑕᔑᑫᐃᐧᓂᓂᐠ ᒋᑕᓇᐸᑕᓂᓂᐠ ᒥᐡᑯᐨ ᑲᐧᔭᐠ 
ᑭᐱᑎᓂᑫᐃᐧ ᐃᐧᒋᐦᐃᐁᐧᐃᐧᐣ ᒋᑕᑲᐧᓂᓂᐠ ᐊᒪᐧᔦ ᓇᐣᑕ ᑭᒋᐃᔑᓭᐊᐧᐨ᙮

(Weaver, 2004)

ᐁᑲᐧ ᒥᓇ ᐅᐅᐁᐧ ᒪᓯᓇᐦᐃᑲᐣ ᑭᒥᓂᑯᐣ ᑭᐡᐱᐣ ᑲᐃᔑᑌᐯᐤ ᑕᒪᐣ ᓇᐣᑕ ᑲᔭ ᐊᐧᓇᐦᐃᑯᐊᐧᓀᐣ ᑭᑕᓄᑭᐃᐧᓂᐠ ᐅᒋ᙮ ᐁᑲᐧ 
ᐃᔑᐸᑯᓭᐣᑕᑲᐧᐣ ᐅᐅᐁᐧ ᒪᓯᓇᐦᐃᑲᐣ ᒋᐃᐧᒋᐦᐃᑯᔭᐣ ᐊᔭᒥᔭᑕᐧ ᑭᐃᐧᑕᓄᑭᒪᑲᓇᐠ ᒥᓇ ᑭᑐᑭᒪᒪᐠ ᐁᑲᐧ ᒥᓇ ᐱᑯ ᐃᑫᐧᓂᐊᐧᐠ 
FNIM ᐊᐃᐧᔭᐠ ᑫᐃᐧᓇᐊᐧ᙮ ᑲᐧᓂᐣ ᒥᓇ ᐅᓴᑦ ᒋᑭᒋᐊᓂᒪᐠ ᑕᐱᐡᑯᐨ ᐅᐃᐧᒋᐦᐃᐁᐧᐠ ᑲᑐᑕᒧᐊᐧᐨ ᑲᑭᑭᓄᐦᐊᒪᑫᐊᐧᐨ ᐊᐦᐃᐠ 
ᑭᒋᓂᑭᑲᐠ ᒋᐃᔑᒪᒐᔭᐣ᙮ ᐯᔑᑲᐧᔦᐠ ᐅᔕ ᐃᐧᓂᐦᐃ ᑲᐃᓄᐊᒪᑯᔭᐣ ᑲᐧᔭᐠ ᑭᒋᓂᑭᑲᐠ ᒋᐃᔑᒪᒐᔭᐣ ᐁᑲᐧ ᑲᐱᒥᐱᓯᔭᐣ ᐃᐃᐁᐧ 
ᒥᓇ ᐸᑲᐣ᙮ ᑭᐣ ᐅᔕ ᑭᐸᑯᓭᐣᑕᑯᐢ ᐅᐅᐁᐧ ᒋᑐᑕᒪᓯᔭᐣ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ
Weaver, H. (2004). The Elements of Cultural Competence: Applications with Native American Clients. Journal of Ethnic 

and Cultural Diversity in Social Work, 13 (1), 19 – 35.

ᐁᑲᐧ ᒥᓇ ᐃᐃᒪ ᑫᑫᐧᑌ ᐃᐡᑲᐧᑌᒥᑲᐠ
ᑭᐃᐧᑌᔭᐣ ᑲᐃᔑᑲᐯᔑᓇᓂᐊᐧᐠ; ᐸᐸᐊᐧᑲᐧᑕᐦᐃᑫᔭᐣ ᐃᐡᑲᐧᑌᒥᐠ; ᒪᐊᐧᐨ ᓂᐡᑕᑦ ᐊᐧᐱᒪᑕᐧ ᑎᐯᐣᒋᑫᐃᐧᐣ; ᐊᒥᐁᐧ ᐅᔕ ᐅᑫᐧᓂᐊᐧᐣ 
ᐁᐦᐊᐠ ᐊᐊᐧᔑᐢ ᐱᒧᒋᑫᐃᐧᐣ ᑭᒋᐊᓄᑭᓇᑲᓇᐠ ᑲᑐᑕᒧᐊᐧᐨ ᓴᓴᑯᓇᐠ᙮ ᐊᐊᐧᔑᐢ ᐱᒧᒋᑫᐃᐧᐣ ᑭᒋᐊᓄᑭᓇᑲᓇᐠ ᑲᐧᓂᐣ 
ᒋᑭᑫᓂᒪᐊᐧᐨ ᐊᐊᐧᓀᓇᐣ ᑫᑫᐧᑌ ᐃᐡᑲᐧᑌᒥᑲᐠ ᐁᐊᔭᓂᐨ᙮ ᑲᐧᓂᐣ ᒥᓇ ᑭᒋᑫᐣᑕᑲᐧᐠ ᐊᓂᐣ ᒪᔭᑦ ᑫᐃᔑᓭᑫᐧᐣ ᓇᐣᑕ ᑲᔭ ᐁᑲ 
ᑲᐧᔭᐠ ᐃᐧᒋᐃᐧᑐᐣ ᒋᐊᔭᒪᑲᐠ ᐁᐦᐊᐠ ᑎᐯᐣᒋᑫᐃᐧᐣ ᑲᐃᐧ ᐊᓂ ᐊᐧᐸᒪᑲᓄᐊᐧᐨ᙮

ᑲᓇᐊᐧᐸᒥᑎᓯᐣ ᐁᓂᐸᐃᐧᔭᐣ ᐃᐃᒪ ᐃᐡᑲᐧᑌᒥᑲᐠ᙮ ᐊᓂᐣ ᒪᔭᑦ ᐁᐃᔑᐢᑲᒪᑲᐠ ᑭᒪᒥᑎᓀᐣᒋᑲᐣ ᐊᐱᐣ ᐁᐃᐧ ᐊᓂ ᐸᑭᑌᓇᒪᐣ 
ᐃᐃᐁᐧ ᐃᐡᑲᐧᑌᑦ?

ᒪᒥᑎᓀᐣᑕᐣ ᐊᓂᐣ ᐁᔭᐱᒋ ᒪᐡᑲᐃᐧᓯᒪᑲᐠ ᐸᐸᐊᐧᑲᐧᑕᐦᐃᑫᐃᐧᐣ ᑲᐃᒋᑲᑌᐠ᙮

ᑲᐧᓂᐣ ᓇᐣᑕ ᐃᐃᐁᐧ ᐊᐊᐧᔑᐢ ᐱᒧᒋᑫᐃᐧᐣ ᑭᒋᐊᓄᑭᓇᑲᐣ ᑲᐸᐸᐊᐧᑲᐧᑕᐦᐃᑫᐨ ᐃᐃᒪFNIM ᑎᐯᐣᒋᑫᐃᐧᐣ ᐅᑲᐯᔕᓂᓂᐣ 
ᐅᒋᑕ ᐅᔕ ᐅᐅᐁᐧ ᐃᔑᓭ; ᒥᔑᐣ ᐅᔕ ᑫᑯᐣ ᐃᐃᒪ ᑕᑲᐧᐣ ᐸᐸᐊᐧᑲᐧᑕᐦᐃᑫᐃᐧᓂᐠ ᒥᓇ ᓇᐣᑕ ᓀᐢᑕᓂᒥᑐᐃᐧᐣ, ᒥᓇ 
ᓇᓇᑲ ᐃᓇᒪᒋᐦᐅᐃᐧᐣ᙮ ᐁᑲᐧ ᐃᐃᐁᐧ ᐸᐸᐊᐧᑲᐧᑕᐦᐃᑫᐃᐧᐣ ᓂᔑᐣ ᐅᔕ ᑫᑯᓇᐣ ᐊᔭᐊᐧᓄᐣ ᑐᑲᐣ ᑲᐃᔑᐱᒪᑎᓯᔭᐠ ᒥᓇ 
ᑲᐃᔑᑲᓇᐊᐧᐸᑕᒪᑭᐣ ᓇᓇᑐᐠ ᑫᑯᓇᐣ᙮ 

ᑲᐅᑌᑫᑲᐸᐃᐧᔭᐣ ᐃᐡᑲᐧᑌᒥᐠ

ᐯᔑᑲᐧᔦᐠ ᐅᔕ ᑫᑭᐣ ᐃᐡᑲᐧᑌᒥᑲᐠ ᑭᑎᔑᓂᐸᐤ, 
ᐁᓇᓇᑕᐃᐧ ᑭᑫᐣᑕᒪᐣ ᐃᐃᐁᐧ ᒪᒥᔑᑫᐃᐧᐣ᙮

ᐊᓂᐣ ᐁᐃᓀᐣᑕᒪᐣ ᐃᐃᒪ ᑭᐡᑎᑲᐧᓂᐠ? 

ᑭᑭᑫᐣᑕᐣ ᐅᓇ ᑭᓇᐦᐃᐃᐧᓇᐣ ᐁᐊᔭᔭᓂᐣ 
ᒋᐅᒋᐃᐧᒋᐦᐃᑯᔭᐣ ᐁᐧᐃᐧᐃᐧᑕᓄᑭᒪᑕᐧ 
ᐅᑫᐧᓂᐊᐧᐠ ᑎᐯᐣᒋᑫᐃᐧᐣ? ᑭᑭᑫᐣᑕᐣ 
ᐅᓇ ᒥᓇ ᓇᐣᑕ ᐁᑲ ᑲᐧᔭᐠ ᑫᑯᓇᐣ 
ᒋᐅᒋᐃᔑᓭᑭᐣ ᑭᐡᐱᐣ ᐅᑫᐧᓂᐊᐧᐠ 
ᑲᐃᐧᐊᐧᐸᒪᑕᐧ?

ᑭᑌᐳᐁᐧᑕᓇᐣ ᐅᓇ ᒪᒥᓭᐁᐧ 
ᐃᔑᓂᑲᒋᑫᐃᐧᓇᐣ ᐁᑲ ᑲᒥᓇᐧᔑᑭᐣ? 
ᑫᑯᓀᓇᐣ ᐅᑫᐧᓂᐊᐧᐣ ᑲᐃᒋᑲᑌᑭᐣ?

ᐁᑲ ᐃᐧᐣ ᒥᔑᐣ ᑫᑯᓇᐣ 
ᐁᑭᑫᐣᑕᒪᑭᐣ, ᓇᐣᑕ ᑲᔭ 
ᐁᑯᑕᒋᔭᐣ ᑭᑎᓇᒪᒋᐦᐅᓇᑐᐠ ᐊᐱᐣ 
ᐅᑫᐧᓂᐊᐧᐠ ᐊᐃᐧᔭᐠ ᐁᐃᐧ ᐊᓂ 
ᐊᐧᐸᒪᑕᐧ ᑫᑫᐧᑌ ᐃᐡᑲᐧᑌᒥᑲᐠ ᑲᐊᔭᐊᐧᐨ᙮ 

ᐁᑲᐧ ᐊᓄᑭᐃᐧᑲᒥᐠ ᑲᔭᓄᑲᐊᐧᐨ ᑲᐧᔭᐠ ᐅᓇ ᐅᐃᐧᒋᐊᐧᐊᐧᐣ ᐁᐦᐊᐣ FNIM ᑕᔑᑫᐃᐧᐣ ᒣᑲᐧᐨ ᑲᔭᓄᑲᐊᐧᐊᐧᐨ? ᐊᐊᐧᔑᒣᓇ 
ᐊᐧᐁᐧᑕᐦᐃᓂᑫᐃᐧᐣ ᓇᑕᐁᐧᐣᑕᑲᐧᐣ? ᐊᔭᐊᐧᓄᐣ ᐅᓇ ᑫᐅᒋᒥᑯᐢᑲᑌᐣᑕᒪᐣ ᒥᓇ ᑫᐅᒋᒪᒥᑎᓀᐣᑕᒪᐣ ᒋᐅᒋᒪᑎᓭᐠ ᐁᐦᐊᐠ FNIM 
ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ ᑲᐃᐧᐃᐧᑕᓄᑭᒪᑕᐧ? ᓇᐣᑕ ᑲᔭ ᑭᑎᓇᒪᒋᐦᐅ ᐅᑫᐧᓂᐊᐧᐠ FNIM ᑎᐯᐣᒋᑫᐃᐧᓇᐣ ᐅᓴᑦ ᐁᑲ 
ᑲᐧᔭᐠ ᐃᐧᑕᓄᑭᒥᑐᐃᐧᐣ ᐁᐊᔭᒪᑲᐠ ᐃᐃᒪ ᑲᑕᓇᓄᑭᔭᐣ? ᓇᐣᑕ ᑲᔭ ᐸᑭ?

ᐊᐱ ᐃᐡᑲᐧᑌᑦ ᑕᐃᐧᓭᐠ, ᑭᑲᐧᔭᒋ ᐅᓇ ᐊᓂᐣ ᑫᐃᔑᑲᑫᐧᑌᔭᐣ ᐃᐃᒪ ᐃᐡᑲᐧᑌᒥᐠ ᑲᐃᔑᓂᐸᐃᐧᔭᐣ? ᓇᐣᑕ ᑲᔭ 
ᑲᐅᒋᑐᑕᒋᐊᐧᒪᒋᐦᐅ ᐊᓂᐣ ᐅᑕ ᑯᑕᐠ ᐊᐊᐧᔑᐢ ᐱᒧᒋᑫᐃᐧᐣ ᑭᒋᐊᓄᑭᓇᑲᐣ ᑲᑭᐃᔑᑲᓇᐊᐧᐸᒪᑲᓄᐃᐧᑯᐸᓀᐣ ᐃᐃᒪ 
ᑕᔑᑫᐃᐧᓂᐠ, ᓇᐣᑕ ᑲᔭ ᐊᐃᐧᔑᔕᐠ ᑲᐅᑕᐱᓇᑲᓄᐊᐧᑯᐸᓀᐣ᙮ ᐁᑲᐧ ᐅᐅᐁᐧ ᑯᑕᒋᐃᐧᐣ ᐁᐡᑲᑦ ᑭᔑᐊᐧᓱᐃᐧᐣ ᐅᒋᐊᔭᒪᑲᐣ ᐁᑲ 

7th Generation Image Makers / Isaac Weber

ᐊᐱᐣ ᐊᐃᐧᔭ ᐁᐃᐧᓇᑐᑕᐠ᙮ ᑭᑲᐧᔭᒋᑲᑕᐣ ᐅᓇ ᐅᐅᐁᐧ? ᑭᑭᑫᐣᑕᐣ ᐅᓇ ᓇᐣᑕ ᒋᐅᒋᐃᓀᐣᒋᑲᑌᐠ ᐊᐧᐸᒥᑯᔭᐣ ᓇᐣᑕ ᑲᔭ ᑲᐧᔭᐠ 
ᑕᐃᔑᓭ ᓇᐣᑕ ᑲᐃᐧᐣ ᐁᐦᐊᐠ ᐅᑕ ᑎᐯᐣᒋᑫᐃᐧᐣ ᐃᐃᒪ ᑫᑫᐧᑌ ᐃᐡᑲᐧᑌᒥᑲᐠ ᑲᓂᐸᐃᐧᐊᐧᐨ ᑫᐃᓀᐣᑕᒧᐊᐧᑫᐧᐣ?

ᐁᑲᐧ ᑭᐣ ᐅᐅᐁᐧ ᑲᐃᓇᓄᑭᑕᒪᑫᔭᐣ ᒪᐊᐧᐨ ᐅᔕ ᒥᐡᑕᐦᐃ ᒪᐡᑲᐃᐧᓯᐃᐧᐣ ᑭᐱᒧᑐᐣ?ᐅᐅᐁᐧ ᒪᐡᑲᐃᐧᓯᐃᐧᐣ ᓇᐣᑕ ᑲᔭ ᐁᑲ ᐊᐱᐣ 
ᑲᐧᔭᐠ ᐃᐧᒋᐃᐧᑐᐃᐧᐣ ᐁᐅᒋᐊᔭᒪᑲᐠ᙮ ᐁᑲᐧ ᑲᐧᔭᐠ ᒪᐡᑲᐃᐧᓯᐃᐧᐣ ᑲᑕᑲᐧᐠ ᐊᓄᑭᓇᑲᐣ ᒥᓇ ᑎᐯᐣᒋᑫᐃᐧᐣ ᑲᐧᔭᐠ ᐅᒋᐊᔭᒥᐦᐃᑐᐊᐧᐠ 
ᒥᓇ ᑲᐧᔭᐠ ᐅᒋᐃᐧᒋᐃᐧᑐᐊᐧᐠ᙮ ᐁᑲᐧ ᐃᐧᐣ ᐁᑲ ᑲᐧᔭᐠ ᑲᐊᔭᒪᑲᐠ ᐁᑲᐧ ᒥᓇ ᐁᑲ ᓇᐣᑕ ᑎᐯᐣᒋᑫᐃᐧᐣ ᒥᓇ ᑕᔑᑫᐃᐧᐣ 
ᑲᑭᐃᑭᑐᐊᐧᐨ ᒪᐊᐧᐨ ᐊᐱᐣ ᐅᐅᐁᐧ ᑭᒋᒪᒋᒋᑫᒪᑲᐣ ᑲᐧᓂᐣ ᒥᓇ ᑲᐧᔭᐠ ᐃᐧᒋᐃᐧᑐᐃᐧᐣ ᑲᐊᔭᒪᑲᐠ ᓇᐸᒍᐃᐧᐣ ᐃᐧᑕᓄᑭᒥᑐᐃᐧᐣ᙮ 

ᐊᔕ ᐅᓇ ᑭᑭᒪᒥᑎᓀᐣᑕᐣ ᑫᐃᔑᓇᑯᓯᐨ ᐅᐊᐧᐁᐧ ᑎᐯᐣᒋᑫᐃᐧᐣ ᑲᐃᐧᑕᐃᐧᐊᐧᐸᒪᐨ ᐁᑲᐧ ᐊᐱᐣ ᐁᐊᐧᐸᒪᐨ ᑲᐃᔑᓇᑯᓯᐨ 
ᑲᑕᐃᐧᓇᐠ ᐃᐡᑲᐧᑌᒥᓂ? ᐁᑲᐧ ᑭᑎᓀᐣᑕᐣ, ᐅᐊᐧᐁᐧ ᐊᐃᐧᔭ ᑲᐊᐧᐸᒪᐨ ᑲᐃᔑᓇᑯᓯᐨ ᑲᐧᓂᐣ ᐊᐱᐣ ᒪᓯᓭᓯᐠ ᐃᔑᓇᑯᓯᓯᐣ 
ᑲᑭᐃᓀᐣᑕᒪᐸᐣ ᒋᐃᔑᓇᑯᓯᐨ ᒥᓇ ᐱᑯ ᑲᑭᐊᐧᐸᑕᐦᐃᐊᐧᓂᐊᐧᑭᐸᐣ ᐃᐃᒪ ᑎᐸᒋᒧᐃᐧᓂᐠ᙮ ᐁᑲᐧ ᑲᔭ ᑲᐧᓂᐣ ᐃᑭᑫᐣᑕᒪᐣ ᐊᓂᐣ 
ᑫᐃᔑᓭᑫᐧᐣ ᐃᐃᒪ ᑲᐃᔕᔭᐣ ᐁᐡᑲᑦ ᐅᒋᐃᔑᓭ ᒪᐊᐧᐨ ᒋᐅᒋᑭᒋᒥᑯᐢᑲᑕᒪᒋᐦᐅᔭᐣ᙮ 

ᓇᐣᑕ ᑲᔭ ᑭᒪᐡᑲᐃᐧᓯᐃᐧᐣ ᑭᑲᓇᐊᐧᐸᑕᓇᑐᐠ ᒥᓇ ᑲᐃᔑᓇᑲᒋᔭᐣ ᑲᒪᐧᔦ ᐸᑭᑌᓭᐠ ᐃᐃᐁᐧ ᐃᐡᑲᐧᑌᑦ, ᐁᑲᐧ ᒥᓇ ᓇᐣᑕ 
ᑭᑎᔑᐊᐧᐁᐧᑕᐦᐃᓇᑐᐠ ᐊᓂᐣ ᑫᐃᑭᑐᔭᐣ ᒥᓇ ᑫᐃᔑᐃᐧᑕᓄᑭᒪᑕᐧ ᐅᑫᐧᓂᐊᐧᐠ  FNIM ᑎᐯᐣᒋᑫᐃᐧᓇᐣ ᐊᒥᐅᒪ ᑫᐅᒋᑭᑫᐣᑕᒪᐣ 
ᑭᐡᐱᐣ ᑲᐧᔭᐠ ᐃᐧᒋᐃᐧᑐᐃᐧᐣ ᓇᐡᑕ ᑲᔭ ᐁᑲ ᑲᐧᔭᐠ ᐃᐧᒋᐃᐧᑐᐃᐧᐣ ᒋᐅᒋᑕᑲᐧᐠ᙮  

ᐁᑲᐧ ᒥᓇ ᐃᐃᒪ ᑫᑫᐧᑌ ᐃᐡᑲᐧᑌᒥᑲᐠ

ᐁᑲᐧ FNIM ᐊᐃᐧᔭ ᑲᑭᑫᓂᒥᐠ ᐁᐸᐸᐊᐧᑲᐧᑕᐦᐃᑫᐊᐧᐨ ᓇᐣᑕ ᑲᔭ ᐱᐅᑕᓇᐠ ᐊᔕ ᐅᐅᐁᐧᓂ ᑲᑭᐱᐃᔑᓯᐨ ᓇᐣᑕ ᑲᑭᓄᑕᑭᐣ 
ᑎᐸᒋᒧᐃᐧᓇᐣ ᐃᐃᒪ ᐅᑎᐯᐣᒋᑫᐃᐧᓂᐠ ᒥᓇ ᐅᑕᔑᑫᐃᐧᓂᐠ᙮ ᐊᒥᐁᐧ ᑫᐃᐧᐣ ᐅᐊᐧᐁᐧ ᓇᐣᑕ ᐊᐱᐣ ᒋᒥᑯᐢᑲᑌᐣᑕᐠ ᒥᓇ 
ᒋᑯᑕᒋᐨ ᐊᐱᐣ ᑲᓄᑕᐠ ᑲᐸᐸᐊᐧᑲᐧᑕᐦᐃᑲᓂᐊᐧᓂᓂᐠ ᑕᐱᐡᑯᐨ ᓇᓇᑲ ᑫᓇᑯᓂᓂ ᐅᒋ᙮ 

ᐁᑲᐧ ᐅᐱᑭᑫᐣᑕᓇᐊᐧ ᐅᑭᑭᓄᐦᐊᒪᑯᓂᐊᐧ ᐁᐦᐊᐠ FNIM ᑎᐯᐣᒋᑫᐃᐧᓇᐣ ᐁᐦᐊᐣ ᐊᐊᐧᔑᐢ ᐱᒧᒋᑫᐃᐧᐣ 
ᑭᒋᐊᓄᑭᓇᑲᓇᐣ ᐃᐧᓇᐊᐧ ᐁᐊᔭᓂᐨ ᒥᐡᑕᐦᐃ ᒪᐡᑲᐃᐧᓯᐃᐧᐣ᙮ FNIM ᑎᐯᐣᒋᑫᐃᐧᓇᐣ ᑭᔭᐱᐨ ᐅᐃᐧᓴᑭᐢᑲᑯᓇᐊᐧ ᐁᐧᐡᑲᐨ 
ᑲᑭᐱᒪᒋᑐᑕᐊᐧᑲᓄᐊᐧᐸᐣ ᐁᑲᐧ ᒥᓇ ᐁᐃᓇᒪᒋᐦᐅᐊᐧᐨ ᐁᑲ ᐁᐦᐅ ᒪᐡᑲᐃᐧᓯᐃᐧᓂᐊᐧᐨ᙮ ᐁᑲᐧ ᐅᐅᐁᐧ ᑲᐃᓇᒪᒋᐦᐅᐊᐧᐨ ᐅᒋ 
ᐊᓂᒣᓂᒧᐊᐧᐠ, ᐅᒋᒥᑯᐢᑲᑌᓂᒧᐊᐧᐠ ᒥᓇ ᐅᒋᑯᑕᒋᐃᐧᔭᐊᐧᐠ ᐊᒥᐅᒪ ᐁᐧᒋ ᐊᓂᒥᓭᐠ ᑲᐸᑭᑌᓂᑲᑌᐠ ᐃᐡᑲᐧᑌᑦ᙮ FNIM 
ᑎᐯᐣᒋᑫᐃᐧᓇᐣ ᒪᐡᑲᐃᐧᓯᐃᐧᐣ ᐁᑲᐧ ᓇᑲᒋᐃᐧᓇᐣ ᐅᑕᔭᓇᐊᐧ ᐊᓂᐣ ᒥᓇ ᑫᐃᔑᑲᓇᐊᐧᐸᑕᒧᐊᐧᐨ ᐅᑭᐃᐧᑕᒥᑯᓂᐊᐧ ᐊᓂᐣ ᒥᓇ 
ᑲᐧᔭᐠ ᑫᐃᔑᒪᐡᑲᐃᐧ ᐃᐧᒋᐊᐧᐊᐧᐨ ᑲᐃᐧᐃᐧᑕᓄᑭᒥᑯᐊᐧᐨ᙮ 

ᐁᑲᐧ ᐅᐅᐁᐧ ᐁᐧᐡᑲᐨ ᑲᑭᐱᐃᔑᓭᐠ ᒥᓇ ᑎᐯᐣᒋᑫᐃᐧᐣ ᑲᑭᒪᒋᑐᑕᐊᐧᑲᓄᐃᐧᐨ ᓇᐣᑕ ᐁᐱᒧᓀᐃᐧᑯᔭᐣ ᑭᑎᔑᓇᓇᑐᐠ ᐁᑲᐧ 
ᑲᐧᓂᐣ ᒋᐃᐧᒋᐦᐃᐁᐧᒪᑲᐠ ᐁᑲᐧ ᒥᓇ ᐱᑯ ᓇᓇᑲ ᑫᑯᓇᐣ ᐅᒋᐃᔑᓭᐊᐧᓄᐣ᙮ ᑎᐯᐣᒋᑫᐃᐧᐣ ᒥᓇ ᐅᑎᓀᐣᑕᐣ ᐁᑎᐸᐦᐊᒪᑯᔭᐣ 
ᒋᐱᐅᑕᐱᓇᑕᐧ ᐊᐊᐧᔑᔕᐠ ᐁᑲᐧ ᐅᐅᐁᐧ ᐃᓀᐣᒋᑫᐃᐧᐣ ᐊᐦᐃᐠ ᑭᐅᒋᒪᑲᐣ ᐊᒋᒧᐃᐧᓂᐠ ᒥᓇ ᐃᔑᓭᐃᐧᓂᐠ ᐃᐃᒪ ᐅᑕ 
ᑭᑎᐯᐣᒋᑫᐃᐧᓂᐠ ᒥᓇ ᑭᑕᔑᑫᐃᐧᓂᐠ ᐊᔕ ᑲᑭᐱᐃᔑᓭᑯᐸᓀᐣ ᐱᐅᑕᓇᐠ᙮

ᐁᑲᐧ ᐃᐧᓇᐊᐧ ᐅᒋ, ᑲᐸᐸᐊᐧᑲᐧᑕᐦᐃᑫᔭᐣ  ᒪᐊᐧᐨ ᐅᔕ ᐱᑯ ᐅᒋᑭᒋᓀᐣᑕᒧᐊᐧᐠ᙮ 

ᑭᑎᑭᑐᐃᐧᓇᐣ ᓇᐣᑕ ᑲᔭ ᐊᐱᐣ ᐸᑲᐣ ᑕᐅᒋᐃᐣᐁᐧᒋᑲᑌᐊᐧᓄᐣ ᑯᑕᒋᐃᐧᓂᐠ ᐅᒋ ᐅᓴᑦ ᐅᑕ ᑎᐯᐣᒋᑫᐃᐧᐣ ᑲᓇᓇᑲᒋᐦᐃᑯᐨ 
ᐁᐦᐊᐣ ᐊᐃᐧᔑᔑᐃᐧ ᐱᒧᒋᑫᐃᐧᐣ ᐊᓄᑭᐃᐧᐣ ᒥᓇ ᐱᑯ ᐁᐃᓀᐣᑕᒧᐊᐧᐨ ᐊᐱᐣ ᒋᐊᐧᓂᓭᓂᐨ ᐅᓂᒐᓂᔑᐊᐧᐣ᙮

ᑫᒪᒥᑎᓀᐣᑕᒪᓂᐣ
ᓇᓇᑕᐃᐧ ᑭᑫᐣᑕᐣ ᐊᓂᐣ ᑫᐃᔑᓭᑫᐧᐣ ᒣᑲᐧᐨ ᓇᓇᑲᒋᒋᑫᔭᐣ ᐅᐅᒪ ᐊᓄᑭᐃᐧᓂᐠ ᐅᒋ᙮

 _______________________________________________________________________________________________

 _______________________________________________________________________________________________

 _______________________________________________________________________________________________

 ᒪᒥᑎᓀᐣᑕᐣ ᑲᒥᑯᐢᑲᑌᐣᑕᒪᐣ ᐊᓂᐣ ᐅᑫᐧᓂᐊᐧᐠ ᑎᐯᐣᒋᑫᐃᐧᐣ ᑫᐃᓀᐣᑕᒧᐊᐧᐨ ᐊᐱᐣ ᓂᐡᑕᑦ ᒪᒋᐊᔭᒥᐦᐃᔭᑕᐧ᙮

 _______________________________________________________________________________________________

 _______________________________________________________________________________________________

 _______________________________________________________________________________________________

ᑫᑯᓀᓇᐣ ᒥᓇ ᑫᔭᐸᒋᑐᔭᓂᐣ ᐊᐱᐣ ᑲᐧᔭᐠ ᐃᐧᔭᓄᑲᑕᒪᐣ ᐃᐧᒋᐃᐧᑐᐃᐧᐣ ᐊᐱᐣ ᐅᑕ ᑲᔭ ᒪᐊᐧᐨ ᓂᐡᑕᑦ ᐊᐧᐸᒪᑕᐧ ᐅᐊᐧᐁᐧ 
ᑎᐯᐣᒋᑫᐃᐧᐣ?

 _______________________________________________________________________________________________

 _______________________________________________________________________________________________

 _______________________________________________________________________________________________

ᑫᑯᓀᐣ ᒪᐊᐧᐨ ᑫᑲᑫᐧ ᑭᑫᐣᑕᒪᐣ ᐊᒪᐧᔦ ᐸᐸᐊᐧᑲᐧᑕᐦᐃᑫᔭᐣ ᐃᐡᑲᐧᑌᒥᐠ? 

 _______________________________________________________________________________________________

 _______________________________________________________________________________________________

 _______________________________________________________________________________________________

ᐊᓂᐣ ᑫᐃᑭᑐᔭᐣ ᒥᓇ ᑫᑐᑕᒪᐣ ᐊᐱᐣ ᐃᐡᑲᐧᑌᑦ ᐸᑭᑌᓂᑲᑌᐠ?  

 _______________________________________________________________________________________________

 _______________________________________________________________________________________________

 _______________________________________________________________________________________________

ᑲᑭᐸᑕᑯᓇᑲᓄᐃᐧᐨ ᓀᐃᐧᐨ 
ᐃᐧᑕᓄᑭᒥᑐᐃᐧᓂᐠ

“ᐊᐊᐧᔑᔑᐃᐧ ᐊᓄᑭᓇᑲᓇᐠ ᐅᓇᑕᐁᐧᐣᑕᓇᐊᐧ ᒥᓇ ᓀᓱᑎᑕᒪᐃᐧᐣ ᒋᐅᒋᑭᑫᓂᒪᐊᐧᐨ 
ᐃᑫᐧᓂᐊᐧᐣ ᑲᔭᓄᑲᐊᐧᐊᐧᐨ ᐅᑎᓯᓭᐃᐧᓂᓂᐣ […] ᐁᑲᐧ ᐅᐅᐁᐧ ᐊᓂᔑᓂᓂ ᑲᑲᑫᐧ 
ᐃᐧᒋᐦᐃᔭᑲᓄᐃᐧᐨ ᐊᐊᐧᔑᒣ ᐅᔕ ᐱᑯ ᒥᔑᓇᐧᔦᐠ ᐃᐧᒋᐦᐃᐁᐧᐃᐧᐣ ᒋᐅᒋᑕᒪᐊᐧᑲᓄᐊᐧᐨ 

[…] ᓇᑕᐁᐧᐣᑕᑯᓯᐊᐧᐠ ᐅᔕ ᐊᐊᐧᔑᔑᐃᐧ ᐊᓄᑭᓇᑲᓇᐠ ᒋᐃᐧᒋᐦᐃᔭᐊᐧᐨ 
ᐊᓂᔑᓂᓂᐊᐧᐣ ᑲᔭᓂᒥᐃᐧᑐᓂᐨ ᒥᓇ ᐱᑯ ᑲᐧᔭᐠ ᒋᐊᔭᒥᐦᐃᔭᐊᐧᐨ ᒥᓇ ᓴᑭᐦᐃᐁᐧᐃᐧᓂᐠ 

ᒋᐅᒋᐱᒥᐊᔭᒥᐦᐃᔭᐊᐧᐨ ᑲᐊᓄᑲᐊᐧᐊᐧᐨ᙮ ᐊᐊᐧᔑᔑᐃᐧ ᐊᓄᑭᓇᑲᓇᐠ ᐅᔕ ᑲᐧᔭᐠ 
ᒋᐃᔑᑲᓇᐊᐧᐸᒪᐊᐧᐨ ᑲᔭᓄᑲᐊᐧᐊᐧᐨ ᐃᔑᐸᑯᓭᐣᑕᑯᓯᐊᐧᐠ ᐃᐃᒪ ᐅᐱᒪᑎᓱᐃᐧᓂᐊᐧᐠ, 
ᐅᒪᒥᑎᓀᐣᒋᑲᓂᐊᐧᐠ ᑕᐱᐡᑯᑦ ᑲᔭ ᐁᐧᑎ ᐱᐅᑕᓇᐠ ᑫᑯᓇᐣ ᑲᑭᐱᐃᔑᓭᒪᑲᑭᐣ ᒣᑲᐧᐨ 
ᑲᑭᐱᒧᓴᑕᒧᐊᐧᐨ᙮ ᐁᑲᐧ ᑲᐧᔭᐠ ᐅᐅᐁᐧ ᐃᐧᒋᐃᐧᑐᐃᐧᐣ ᒥᓇ ᓂᓱᑎᑕᒪᐃᐧᐣ ᐊᔭᒪᑲᑭᐣ 

ᐊᐊᐧᔑᔑᐃᐧ ᐊᓄᑭᓇᑲᓇᐠ ᐅᔕ ᐅᑲᐃᐧᒋᐦᐃᑯᓇᐊᐧ ᒋᓂᓯᑕᐃᐧᓇᒧᐊᐧᐨ ᐊᓂᐣ 
ᑫᑭᐃᔑᐃᐧᒋᐦᐃᔭᐊᐧᐨ ᑲᔭᓄᑲᐊᐧᐊᐧᐨ᙮“ 

(Chu et al., 2009, p. 287).

ᐁᑲᐧ ᐅᐅᐁᐧ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᐃᐧᐣ ᒪᐊᐧᐨ ᑭᒋᓀᐣᑕᑲᐧᐣ ᑕᐱᐡᑯᐨ ᐃᐃᐁᐧ ᐁᐱᒥᓂᔕᐦᐃᑲᑌᐠ ᑲᐃᐡᐸᑌᐠ 
ᐸᑯᓭᐣᑕᒪᐃᐧ ᐊᓄᑭᐃᐧᐣ᙮ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᐸᑯᓭᓂᒪᑲᓄᐊᐧᐠ ᐊᐊᐧᔑᒣ ᐱᑯ ᐅᑕᓄᑭᐃᐧᓇ ᒋᐊᓄᑲᑕᒧᐊᐧᐨ 
ᑲᐃᓇᑌᓂᐠ ᒥᓇ ᐱᑯ ᒋᒥᓄᓭᐠ ᐃᐧᒋᐃᐧᑐᐃᐧᐣ ᐁᑲᐧ ᑲᔭ ᑲᐧᔭᐠ ᐃᐧᑕᓄᑭᒥᑐᐃᐧᐣ ᒋᑕᑲᐧᐠ᙮ 

ᐁᑲᐧ ᐊᐦᑲᒪᐃᐧ ᐅᓇᑯᓂᑫᐃᐧᐣ ᓂᐡᑕᑦ ᐊᐱᐣ ᐅᐅᐁᐧ ᐊᐊᐧᔑᐢ ᐱᒧᒋᑫᐃᐧᐣ ᑲᓀᓂᒪᐊᐧᓱᐃᐧᐣ 1940s ᑲᑭᒪᒋᓭᑯᐸᓀᐣ 
ᓇᑫ ᐱᑯ ᓂᔕᐧ ᑲᑭᐃᐡᑲᐧ ᒋᑭᓄᑎᓂᑲᓂᐊᐧᐠ ᐁᑲᐧ 1985 ᑲᐊᐦᑭᐊᐧᐠ ᑭᐊᑯᓭᑯᐸᐣ᙮ ᒥᔑᐣ ᒥᓇ ᐊᐃᐧᔭᐠ ᐊᐱᐣ 
ᐅᑭᐃᔑᑌᐯᐤᑕᓇᐊᐧ ᐊᒥᐅᒪ ᐊᐱᐣ ᑲᑭᐅᒋᐊᐧᓂᒋᑲᑌᐠ ᐊᓂᐣ ᐅᐅᐁᐧ ᒪᔭᑦ ᑭᒋᐱᒧᒋᑫᐃᐧᐣ ᑫᑭᐃᓇᑌᑭᐸᐣ ᑕᑲᐧᐨ ᐊᐊᐧᔑᒣ 
ᑭᑭᒋᐊᓂᒥᐦᐃᐁᐧᒪᑲᐣ᙮ ᐁᑲᐧ ᐊᐱᐣ ᐅᐅᐁᐧ ᑲᐊᓂᓴᑲᑭᓭᐠ ᑯᑕᐠ ᐊᐱᐣ ᒥᓇ ᐅᐡᑭᒪᒥᑎᓀᐣᒋᑫᐃᐧᐣ ᑭᐅᒋᑕᑲᐧᐣ ᐁᑲᐧ ᓇᐱᐨ 
ᐃᐧᓂᑯ ᐊᓂᒥᓭ ᐅᑫᐧᓂᐊᐧᐣ ᐅᐡᑭᐃᐧᒋᐦᐃᐁᐧᐃᐧᓇᐣ ᒋᒥᑭᑲᑌᑭᐣ ᒥᓇ ᐅᐡᑭᐃᐧᒋᐃᐧᑐᐃᐧᐣ ᒋᑕᑲᐧᐠ ᐊᐦᐃᐠ ᐅᒋ ᑭᒋᓀᓂᒥᑐᐃᐧᓂᐠ 
ᐁᑲᐧ ᓂᓱᑎᑕᒧᐃᐧᓂᐠ᙮   

ᑲᑲᓇᐊᐧᐸᒋᑲᑌᑭᐣ ᑲᐧᔭᐠ ᐃᐧᒋᐦᐃᐁᐧᐃᐧᓇᐣ ᑲᔭᓄᑭᓭᑭᐣ

ᐁᑲᐧ ᐅᐅᐁᐧ ᑲᐸᐸᐊᐧᑲᐧᑕᐦᐃᑲᑌᐠ ᐃᐡᑲᐧᑌᑦ ᐊᔕ ᒥᔑᓂᐊᐧ ᐅᐅᐁᐧ ᑐᒋᑲᑌ ᐅᐅᒪ ᒥᓯᐁᐧ ᑲᓇᑕ ᐊᐦᑭᐠ ᐁᐦᐊᐠ ᐅᑕ 
ᐊᐊᐧᔑᐢ ᐱᒧᒋᑫᐃᐧᐣ ᑲᓀᓂᒪᐊᐧᓱᐃᐧᐣ ᐁᑲᐧ FNIM ᑎᐯᐣᒋᑫᐃᐧᓇᐣ ᑲᐃᐧᐊᔭᒥᐦᐃᑐᐊᐧᐨ᙮ ᐁᑲᐧ ᐅᐅᐁᐧ ᐊᔭᒥᐦᐃᑐᐃᐧᐣ ᒪᐊᐧᐨ 
ᑭᒋᐃᓀᐣᑕᑲᐧᐣ᙮ ᐁᑲᐧ ᑭᐡᐱᐣ ᐁᑲ CAS ᐊᓄᑭᓇᑲᐣ ᑲᐧᔭᐠ ᐃᐧᑕᓄᑭᒪᐨ ᒥᓇ ᐁᑲ ᑲᐧᔭᐠ ᓇᓇᑲᒋᔭᐨ ᐅᑫᐧᓂᐊᐧᐣ ᑎᐯᐣᒋᑫᐃᐧᐣ 
ᒣᑲᐧᐨ ᑲᔭᓄᑲᐊᐧᐨ ᒪᐊᐧᐨ ᐊᐱᐣ ᑫᑯᐣ ᑕᑭᒋᒪᒋᓭ᙮  ᑲᐧᓂᐣ ᐊᐱᐣ ᑲᔭ ᓭᓯᐠ ᑕᐃᓇᒋᒧᓇᓂᐊᐧᓯᓄᐣ ᑭᐡᐱᐣ ᐅᐊᐧᐁᐧ ᐊᐊᐧᔑᐢ 
ᑲᔭᓂᒧᒪᑲᓄᐃᐧᐨ ᐃᐃᐁᐧ ᐅᓂᒋᔭᐃᐧᓂᐠ ᐅᒋ᙮ ᐁᑲᐧ ᑭᐡᐱᐣ ᐊᐱᐣ ᐁᑲ ᑲᐧᔭᐠ ᑭᐃᐧᑌᐃᐧᐣ ᐁᐃᔑᐢᑲᒪᑲᐠ ᐊᒥᔦᑲ ᐊᐱᐣ ᑫᑯᐣ 
ᑭᒋᐊᐧᐁᐧᑕᐦᐃᓂᑲᑌᐠ ᐊᔕ ᐅᑕ ᐁᑭᐃᔑᓇᑲᐧᑭᐸᐣ ᒋᑭᒥᓄᓂᑲᓂᐊᐧᑭᐸᐣ᙮ ᐁᑲᐧ ᐅᐅᐁᐧ ᑲᐃᔑᓭᐠ ᐊᒥᐁᐧ ᐱᑯ ᓇᐣᑕ ᐊᐱᐣ 
ᐊᐊᐧᔑᐢ ᒋᐅᑕᐱᓇᑲᓄᐃᐧᐨ ᒥᓴᐊᐧᐨ ᐊᓇ ᐁᑭᐃᔑᓇᑲᐧᐠ ᐁᑲ ᐅᐅᐁᐧ ᒋᑭᐃᔑᓭᑭᐸᐣ᙮ 

ᐁᑲᐧ ᐃᐧᐯᓫ (2004) ᐅᑕᓄᑭᐃᐧᐣ ᐁᔭᐸᑕᓂᓂᐠ, ᑭᑭᑫᐣᑕᒥᐣ ᔕᑭᐦᐃᐁᐧᐃᐧᓂᐠ ᒋᐅᒋᐊᓄᑭᔭᐠ ᒥᐡᑯᐨ ᑲᔭ ᑫᐃᐧᓇᐊᐧ ᐅᑫᐧᓂᐊᐧᐠ 
ᑎᐯᐣᒋᑫᐃᐧᐣ ᒋᐊᐧᐸᑕᒧᐊᐧᐨ ᑲᐃᐧᐊᐧᐸᒪᑲᓄᐊᐧᐨ᙮ ᑭᑭᑫᐣᑕᒪᐃᐧᐣ ᐁᐧᐡᑲᐨ ᑲᑭᐱᐃᔑᓭᐊᐧᐨ ᐅᑫᐧᓂᐊᐧᐠ FNIM ᐊᐃᐧᔭᐠ 
ᒥᓇ ᒋᑫᐣᑕᒧᐊᐧᐨ ᐊᓄᑭᓇᑲᓇᐠ ᒥᓇ ᐱᑯ ᒋᓂᓯᑐᑕᒧᐊᐧᐨ ᑲᐃᔑᒪᒥᔑᓇᐧᔦᑭᓯᓂᐨ ᐁᐦᐃᐣ FNIM ᐊᐃᐧᔭᐣ ᐅᐅᒪ ᒥᓯᐁᐧ 
ᐅᐣᑌᕑᐃᔪ ᐊᒥᐅᐁᐧ ᒪᐊᐧᐨ ᐅᑫᐧᓂᐊᐧᐠ CAS ᐊᓄᑭᓇᑲᐠ ᑫᑲᑫᐧᑭᑫᐣᑕᒧᐊᐧᐨ᙮ ᒥᓇ ᐱᑯ ᑲᐧᔭᐠ ᐊᔭᒥᐦᐃᑐᐃᐧᐣ ᒋᐊᔭᒪᑲᐠ ᒥᓇ 
ᐱᑯ ᓇᑐᑕᑎᐃᐧᐣ ᐁᑲᐧ ᑲᔭ ᒋᐊᐧᐁᐧᑕᐦᐃᓇᒪᓂᐣ ᑲᐃᐧᐃᔑᓇᑲᐁᐧᔑᑕᐧᔭᐣ ᒥᐡᑯᐨ ᑲᐧᔭᐠ ᐃᐧᒋᐦᐃᐁᐧᐃᐧᐣ ᒋᐊᓄᒋᑕᑲᐧᐠ᙮ 

ᑭᒋᐦᐊ ᕑᐯᑊ ᓇᐸᑲᐧᐣ ᒥᑲᐃᐧᐣᒋᑲᑌᓂ ᑲᑭᐃᑭᑎᑐᐸᓀᐣ “ᐊᒪᐧᔦ ᐊᔭᒥᔭᐠ ᐱᓇᒪ ᐅᔕ ᑲᓇᑐᑕᒥᐣ” ᐁᑲᐧ ᒥᓇ “ᐱᓇᒪ ᓂᔕᐧ 
ᒋᒪᒥᑎᓀᐣᑕᒪᐠ ᐊᒪᐧᔦ ᓇᐣᑕ ᐃᔑᒋᑲᒋᑫᔭᐠ᙮” ᐁᑲᐧ ᐅᑫᐧᓂᐊᐧᐣ ᐃᑭᑐᐃᐧᓇᐣ ᐊᒥᐁᐧ ᐅᐅᒪ ᑲᔭ ᐃᐧᒥᑎᑯᔑᐃᐧ ᐊᓄᑭᐃᐧᓂᐠ 
ᐁᐧᐅᒋᒪᒥᑎᓀᐣᒋᑲᑌᑭᐣ ᒣᑲᐧᐨ FNIM ᑎᐯᐣᒋᑫᐃᐧᓇᐣ ᑲᔭᓄᑲᐊᐧᑲᓄᐊᐧᐨ᙮ ᐁᑲᐧ ᒥᓇ ᐅᐅᒪ ᑲᐧᔭᐠ ᑭᒋᐃᓀᓂᒥᑐᐃᐧᐣ 
ᒥᐡᑕᐦᐃ ᐅᒋᐃᐧᒋᐦᐃᐁᐧᒪᑲᐣ ᒥᐡᑯᐨ ᑲᐧᔭᐠ ᐃᐧᒋᐃᐧᑐᐃᐧᐣ ᒋᐊᓄᒋᒪᐡᑲᐃᐧᒪᑲᐠ᙮ 

ᐁᑲᐧ ᐃᐧᐯᕑ ᐃᑭᑐ (2004), ᐊᐊᐧᔑᔑᐃᐧ ᐱᒧᒋᑫᐃᐧᐣ ᑭᒋᐊᓄᑭᓇᑲᓇᐠ ᑭᐡᐱᐣ ᐸᑲᐣ ᐃᔑᐱᒪᑎᓯᐃᐧᓇᐣ ᓇᓇᒪᔦᐣᑕᒧᐊᐧᐨ 
ᐅᑐᒋᐃᐧᒋᐦᐃᑯᓇᐊᐧ ᐊᓂᐣ ᑫᐃᔑᐱᒪᓂᑲᑕᒧᐊᐧᐨ ᑫᑯᓇᐣ ᑕᐱᐡᑯᐨ ᐅᐅᐁᐧ ᐃᐧᓇᐊᐧ ᑭᒋᐊᓄᑭᓇᑲᓇᐠ ᑲᐃᓇᑭᓱᐊᐧᐨ᙮ 
ᑲᐊᐧᐃᐧᒋᐦᐃᐁᐧᐊᐧᐨ ᑭᒋᐊᓄᑭᓇᑲᓇᐠ ᐅᑫᐧᓂᐊᐧᐣ ᐅᓇᑲᒋᐃᐧᓂᐊᐧ ᑲᒪᓯᓇᐦᐃᑲᑌᓂᑭᐣ: 

  ᐯᔑᐠ ᐊᐃᐧᔭ ᓇᐣᑕ ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᓇᐣ ᑲᓇᓇᑲᑕᐁᐧᐣᒋᑲᑌᑭᐣ;  
  ᐃᐧᑕᓄᑭᒥᑐᐃᐧᐣ; 
  ᐁᐊᐧᐁᐧᓇᒋᑲᑌᐠ ᐊᔭᑲᐧᒥ ᐃᔑᐱᒪᑎᓱᐃᐧᐣ;  
  ᑲᒥᓇᐧᔑᐠ ᐃᐧᒋᐦᐃᐁᐧᐃᐧᐣ ᒥᓇ ᐊᐧᐁᐧᓇᒋᑫᐃᐧᓂᐠ ᑲᐃᔑᐊᐸᒋᒋᑲᑌᐠ;  
  ᑲᓇᓇᒪᔦᐣᑕᒪᓂᐣ ᐊᐦᒐᑯᐃᐧ ᒥᓇ ᐃᔑᐱᒪᑎᓭᐃᐧᐣ ᐃᐧᒋᐦᐃᐁᐧᐃᐧᓇᐣ; 
  ᐃᐧᐸᐨ ᒋᑲᐧᔭᑯᓂᑲᓂᐊᐧᐠ ᐁᑲ ᔐᒪᐠ ᑫᑯᐣ ᑲᑭᐅᓀᐣᒋᑲᑌᐠ;  
  ᐸᔦᑕᐠ ᒥᓇ ᐁᔭᓄᑲᑌᐠ ᐃᐧᒋᐦᐃᐁᐧᐃᐧᐣ ᒥᓇ ᑲᐧᔭᐠ ᐃᐧᒋᐦᐃᐁᐧᐃᐧᐣ ᐁᐱᒥᐡᑲᒪᑲᐠ, ᐁᑲᐧ;  
  ᑲᐧᔭᐠ ᒥᓇ ᑫᑯᐣ ᐁᐅᒋᑭᑫᐣᑕᒪᐣ ᐃᐃᒪ ᑭᒪᒥᑎᓀᐣᒋᑲᓂᐠ᙮  

ᐁᑲᐧ ᐅᐅᐁᐧ ᐊᓄᑭᐃᐧᐣ ᑕᔑᓀ ᑲᑲᑫᐧᒋᒋᑲᑌᐠ ᐊᒥᐅᒪ ᑲᐧᔭᐠ ᐁᐅᒋᐊᐧᐁᐧᑕᐦᐃᓂᑲᑌᐠ ᐃᐧᒋᐃᐧᑐᐃᐧᐣ ᐁᑲᐧ ᒪᐊᐧᐨ ᐅᐅᐁᐧ 
ᓇᑕᐁᐧᐣᑕᑲᐧᐣ ᐁᐦᐊᐠ FNIM ᑎᐯᐣᒋᑫᐃᐧᓇᐣ ᑲᐃᐧᑕᓄᑭᒪᑲᓄᐊᐧᐨ᙮ ᐁᐡᑲᑦ ᑲᔭ ᓄᒪᑫ ᐃᔑᓭ ᑲᐧᔭᐠ ᐃᐧᒋᐃᐧᑐᐃᐧᐣ 
ᒋᐊᓄᒋᑕᑲᐧᐠ᙮ 

ᑲᒪᐡᑲᐊᐧᐠ ᐃᐧᒋᐦᐃᐁᐧᐃᐧᐣ

CAS ᐊᓄᑭᓇᑲᓇᐠ ᓇᑕᐁᐧᐣᑕᑲᐧᐣ ᑲᐧᔭᐠ ᒪᐡᑭᐃᐧᓯᐃᐧᐣ ᒋᒥᓇᑲᓄᐃᐧᐨ ᐃᐃᒪ ᐅᓇᑯᓂᑫᐃᐧᓂᐠ ᐅᒋ᙮ ᐁᑲᐧ ᑲᐧᓂᐣ ᒥᓇ 
ᐅᐅᐁᐧ ᒪᐡᑲᐃᐧᓯᐃᐧᐣ ᑲᐧᐣᑕ ᒋᐊᔭᐦᐃᓇᐸᒋᑐᐨ ᐁᑲᐧ ᐱᑯ ᒥᓇ ᐁᑲ ᐅᓴᑦ ᐊᓂᒥᐦᐃᐁᐧᐃᐧᐣ ᒋᑭᐊᐸᑕᑭᐸᐣ᙮ ᐁᑲᐧ ᒥᓇ ᑭᐡᐱᐣ 
ᐅᒪᐡᑲᐃᐧᓯᐃᐧᓂᐊᐧ ᐊᐸᒋᑐᐊᐧᐨ ᒣᑲᐧᐨ ᑲᐊᐧᐃᐧᒋᔭᐊᐧᐨ ᑎᐯᐣᒋᑫᐃᐧᐣ ᐊᒥᐅᒪ ᑲᔭ ᑫᐅᒋᑭᑫᓂᒪᑲᓄᐊᐧᐨ ᐁᑲ ᐁᓇᑲᑕᒧᐊᐧᐨ 
ᐅᑕᓄᑭᐃᐧᓂᐊᐧ ᒣᑲᐧᐨ ᑲᐱᒥᐊᐧᐃᐧᒋᐦᐃᐁᐧᐊᐧᐨ ᒥᓇ ᐱᑯ ᐁᒪᐊᐧᑐᓇᒧᐊᐧᐨ ᐃᔑᓭᐃᐧᓇᐣ ᐊᐦᐃᐠ ᐅᓇᑯᓂᑫᐃᐧᑲᒥᑯᐠ 
ᑲᐃᐧᐃᔑᐊᐸᑕᓂᓂᑭᐣ᙮ FNIM ᐊᐃᐧᔭᐠ ᑲᔭ ᐅᑕᓂᒧᑕᓇᐊᐧ ᐊᓂᐣ ᑲᑭᐱᐃᔑᓭᐊᐧᐨ ᐃᐃᒪ ᐅᓇᑯᓂᑫᐃᐧᑲᒥᑯᐠ ᑕᐱᐡᑯᐨ 
ᐅᑕᓂᒥᓭᐃᐧᓂᐊᐧᐠ ᐅᒋ ᐁᑲᐧ ᑲᔭ ᐃᐧᒋᐃᐧᑐᐃᐧᐣ ᐁᐅᒋᑭᒋᐊᓂᒥᓭᐠ᙮ᒥᓇ ᐱᑯ ᐃᑭᑐᐊᐧᐠ ᐊᐱᐣ ᐁᐃᐡᑲᐧᐃᐧᑕᓄᑭᒪᐊᐧᐨ ᐁᐦᐊᐣ 
ᐊᐊᐧᔑᐢ ᐱᒧᒋᑫᐃᐧᐣ ᑲᓀᓂᒪᐊᐧᓱᐃᐧᐣ CAS᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ
Chu, W. C.K, Tsui, M., & Ya, M. (2009). Social Work as a Moral and Political Practice. Social Work, 52(3), 287 – 298.

Weaver, H. (2004). Elements of Cultural Competence: Applications with Native American Clients. Journal of Ethnic and 
Cultural Diversity in Social Work, 13 (1), 19 – 35.

ᑫᒪᒥᑎᓀᐣᑕᒪᓂᐣ
ᐊᓂᐣ ᐁᐃᓇᒪᒋᐦᐅᔭᐣ ᑭᒥᓴᑕᐠ ᐊᐱᐣ ᑲᐅᑭᒪᐃᐧᐨ ᐁᐱᔭᐣᑕᐃᐧ ᐊᐧᐸᒥᐠ? 

  ᑲᒥᔑᓂᔭᐠ ᑭᓇᐊᐧᐨ ᐁᐡᑕᑦ ᔑᒪᑲᓂᐡ ᑭᓇᓇᑲᒋᐦᐃᑯᒥᐣ ᓇᐣᑕ ᑲᔭ ᑭᑐᑕᐸᓂᓇᐣ ᐁᓇᓇᑲᒋᔭᑲᓄᐃᐧᐨ 
ᐊᐦᐃᐠ ᑭᒋᒧᑭᒪᓇᑭᐠ ᑲᐃᔕᔭᐠ᙮ ᒪᒥᑎᓀᐣᑕᐣ ᐊᓂᐣ ᑲᑭᐃᓇᒪᒋᐦᐅᔭᐣ ᐊᓂᐣ ᒥᓇ ᑲᑭᐃᔑᐃᐧᒋᐦᐃᑯᔭᐣ᙮ 
ᐁᑲᐧ ᒪᒥᑎᓀᐣᑕᐣ ᐊᓂᐣ FNIM ᑎᐯᐣᒋᑫᐃᐧᓇᐣ ᐁᐃᓀᐣᑕᒧᐊᐧᐨ CAS ᐊᓄᑭᓇᑲᓇᐣ ᑲᐸᐸᐊᐧᑲᐧᑕᐦᐃᑫᓂᐨ 
ᐅᑎᐡᑲᐧᑌᒥᐊᐧᐠ᙮  

 ________________________________________________________________________________________________

 ________________________________________________________________________________________________

 ________________________________________________________________________________________________

ᐊᓂᐣ ᒥᓇ ᑫᐅᒋᓀᐢᑕᒥᓭᐠ ᑭᐡᐱᐣ ᐊᐊᐧᔑᐢ ᐅᑕᐱᓇᑲᓄᐃᐧᐨ ᑭᐣ ᐅᒋ ᐁᑲᐧ ᐅᐊᐧᐁᐧ ᑲᔭ ᑎᐯᐣᒋᑫᐃᐧᐣ ᒣᑲᐧᐨ 
ᑲᐱᒥᐃᐧᑕᓄᑭᒪᑕᐧ?

 ________________________________________________________________________________________________

 ________________________________________________________________________________________________

 ________________________________________________________________________________________________

 ᑲᓇᐊᐧᐸᑕᐣ ᐅᐅᐁᐧ ᐃᔑᓭᐃᐧᐣ ᐁᐦᐊ ᑭᓇᐊᐧ ᑭᐃᐧᑕᓄᑭᒪᑲᐣ ᑲᑭᐃᔑᓇᑭᐡᑲᒣᐠ ᐁᑲ ᑲᐧᔭᐠ ᑫᑯᐣ ᑲᑭᐅᒋᔑᓭᐠ᙮ ᐊᓂᐣ 
ᑭᐣ ᐁᑲᐧ ᑭᐃᐧᑕᓄᑭᒪᐣ ᐊᐱᐣ ᑫᑐᑕᒣᐠ ᐅᐅᐁᐧ ᒋᑲᑫᐧᒥᓄᓇᒣᐠ ᐁᑲ ᐅᓴᑦ ᐊᐊᐧᔑᒣ ᑫᑯᐣ ᒋᑭᐅᒋᑭᒋᐃᔑᓭᑭᐸᐣ? 

 ________________________________________________________________________________________________

 ________________________________________________________________________________________________

 ________________________________________________________________________________________________

ᑲᑭᒪᐧᔦ ᑕᑯᔑᓂᐊᐧᐨ ᑭᑕᑭᒥᓇᐣ: 
FNIM ᑕᔑᑫᐃᐧᓇᐣ ᑲᒪᐧᔦ ᑕᑯᔑᓂᐊᐧᐨ 

ᐊᑲᒪᑭᐃᐧᓂᐊᐧᐠ
ᐁᑲᐧ ᑲᐧᓂᐣ ᑫᑯᐣ ᐁᐧᐡᑲᐨ ᐅᒋᒪᓯᓇᐦᐃᑲᑌᓯᓄᐣ ᐊᓂᐣ ᒪᔭᑦ ᑲᑭᐃᓀᐣᑕᑲᐧᓂᑯᐸᓀᐣ ᐅᐅᒪ ᑭᑕᑭᒥᓇᐣ 1491 ᑲᒪᐧᔦ ᐊᐦᑭᐊᐧᐠ᙮ 
ᓇᐱᐨ ᐁᑕ ᐸᑭ ᑫᑯᐣ ᑭᒪᓯᓇᐦᐃᑲᑌ ᑲᒪᐧᔦ ᐅᑎᓯᑯᔭᐠ ᑭᑕᑭᒥᓇᐣ ᐁᑲᐧ ᓇᑐᑎᐸᒋᒧᐃᐧᓇᐣ ᓇᐱᐨ ᐊᓂᒪᐣ ᒋᐅᑎᓂᑲᑌᑭᐣ᙮ 
ᐁᑲᐧ ᐅᑫᐧᓂᐊᐧᐣ ᑲᑭᒥᔑᓇᑐᑲᐧᐸᐣ ᑎᐸᒋᒧᐃᐧᓇᐣ ᐊᔕ ᒥᔑᐣ ᐊᐧᓂᒋᑲᑌᐊᐧᓄᐣ᙮ ᐁᑲᐧ ᐁᐧᐡᑲᐨ ᑲᑭᐱᐃᔑᓭᐠ ᐁᐦᐊᐠ ᐅᔕ 
ᐅᐅᐁᐧᓂ ᑲᑭᐱᐃᔑᐊᐧᐸᑕᒧᐊᐧᐨ ᑲᑭᒪᓯᓇᐦᐊᒧᐊᐧᐨ; ᔕᑯᐨ ᒥᓇ ᑭᐊᐧᐸᑕᒥᐣ ᐅᑫᐧᓂᐊᐧᐠ ᐊᑲᒪᑭᐃᐧᓂᐊᐧᐠ ᐁᑲ ᓇᐱᐨ 
ᐁᔭᓂᒧᒪᐊᐧᐨ ᐊᓂᔑᓇᐯᐣ ᑲᑭᒪᐧᔦᐱᔕᐊᐧᐨ ᐅᑕ ᐅᐅᒪ ᑭᑕᑭᒥᓇᐠ᙮  

ᐁᑲᐧ ᓄᑯᑦ ᑲᐃᔑᒥᑭᑲᓂᐊᐧᐠ ᐅᑫᐧᓂᐊᐧᐠ ᐊᓂᔑᓇᐯᐠ 
ᑲᑭᐱᐃᔑᐱᒪᑎᓱᐊᐧᐨ ᐊᐦᐃᐠ ᐅᔕ ᑭᐅᑎᓂᑲᑌᐊᐧᓄᐣ 
ᐅᑎᐸᒋᒧᐃᐧᓂᐊᐧᐠ ᐃᑫᐧᓂᐊᐧᐣ ᐅᑕ ᐁᑕ ᐊᑎᐟ ᑎᐸᒋᒧᐃᐧᓇᐣ 
ᑲᐃᐡᑯᓭᑭᐣ ᒥᓇ ᐱᑯ ᑲᑭᐃᔑᓇᑲᐃᐧᐡᒋᑲᑌᑭᐣ ᒣᑲᐧᐨ ᐅᐅᒪ 
ᐊᑲᒪᑭᐃᐧᓂᐊᐧᐠ ᑲᑭᐱᐅᓂᑲᐯᔑᐊᐧᐨ ᑭᑕᑭᒥᓇᐠ᙮ ᐁᑲᐧ 
ᐅᐅᐁᐧ ᒣᑲᐧᐨ ᓇᐱᐨ ᑭᒥᔑᓂᐊᐧᐠ ᐊᓂᔑᓇᐯᐠ ᐅᐅᒪ ᒥᓯᐁᐧ 
ᑭᑕᑭᒥᓇᐠ᙮ ᐁᑲᐧ ᓇᐱᐨ ᒥᐡᑕᐦᐃ ᐅᐅᒪ ᐊᓂᔑᓂᓂᐃᐧ 
ᐱᒪᑎᓱᐃᐧᐣ ᑭᐁᐧᓄᑕᐣ ᐃᐃᐁᐧ ᒣᑲᐧᐨ ᑲᒪᐧᔦ ᑕᑯᔑᓂᐊᐧᐠ 
ᐊᑲᒪᑭᐃᐧᓂᐊᐧᐠ᙮ ᐁᐦᐊᐠ ᑲᔭ ᑲᑭᓄᒋᐊᐧᐸᒥᑫᐧᐊᐧᐨ ᑫᐃᐧᓇᐊᐧ 
ᑭᒪᔭᑭᓭᓂ ᐅᐱᒪᑎᓱᐃᐧᓂᐊᐧ ᐁᐦᐊᐠ ᑲᔭ ᐱᑲᐧᑲᒥᑯᐣ 
ᑲᑭᐅᔑᑐᐊᐧᐨ ᐃᐃᒪ ᑎᓇᓭ ᐸᕑᐃ ᑲᐃᒋᑲᑌᐠ᙮ ᑲᐧᓂᐣ 
ᐅᑫᐧᓂᐊᐧᐠ ᐃᐧᓇᐊᐧ ᒋᑭᒋᐅᑭᐁᐧᑎᓄ ᓇᑕᐁᐧᐣᒋᑫᐊᐧᐨ ᑐᑲᐣ 
ᐃᐧᐣ ᐃᐃᒪ ᑭᒋᓴᑲᐦᐃᑲᓂᐠ ᑲᑭᐃᔑᑲᐯᔑᐊᐧᐨ ᑲᑭᑐᑕᒧᐊᐧᐨ 
ᓇᐣᑕ ᑲᔭ ᐁᐦᐊᐠ ᐯᑊᕑᐅ ᐊᓂᔑᓇᐯᐠ ᑲᑭᑐᑕᒧᐊᐧᐨ ᐃᐃᐁᐧᑎ 
ᔕᐊᐧᓄᐠ ᓀᑲᐱᐦᐊᓄᐠ ᐊᐦᐃᐣ ᑭᒋᐊᐧᑲᐦᐃᑲᓇᐣ ᑲᑭᐅᔑᑐᐊᐧᐨ᙮ 

ᐁᑲᐧ ᐁᓂᐃᐧᐟ ᑭᒋᑭᐁᐧᑎᓄᐠ ᑲᐊᔭᐊᐧᐨ ᐁᐦᐊᐣ ᐅᐊᐧᑯᒪᑲᓂᐊᐧᐣ ᐊᐦᐃᐠ ᐊᔭᓂᐊᐧᐣ ᒪᐊᐧᐨ ᑭᒋᑭᐃᐧᑎᓄᐠ ᑲᐃᔑᑭᒋᑕᑲᔭᓂᐠ 
ᐁᑲᐧ ᒥᓇ ᑲᓇᑲᒋᑐᐊᐧᐨ ᑲᐧᔭᐠ ᒋᓂᑕᐸᒥᐦᐃᑎᓱᐊᐧᐨ ᑲᐧᓂᐣ ᑐᑲᐣ ᑲᐃᓀᐣᑕᑲᐧᐠ ᐃᐃᒪ ᔕᐊᐧᓄᐠ ᐅᐣᑌᕑᐃᔪ ᐁᑲᐧ ᑲᔭ 
ᑭᐊᔭᑲᓯᓄᐣ ᐅᑎᐯᐣᒋᑫᐃᐧᓂᐊᐧ ᐃᐃᒪ ᑲᑭᐃᔑᐊᐧᐃᐧᒋᔭᒥᑐᐊᐧᐨ ᐅᑲᐯᔓᓂᐊᐧᐠ᙮ ᐁᓂᐃᐧᐟ ᐊᐃᐧᔭᐠ ᒪᐊᐧᐨ ᑭᓇᐦᐃᐊᐧᐠ ᐁᑭᓂᑕ 
ᓇᑕᐁᐧᐣᒋᑫᐊᐧᐨ ᐁᑲᐧ ᑲᔭ ᐁᐱᔑᑯᐨ ᐅᐊᐧᐁᐧ ᐃᓄᐠ ᐅᓇᑕᐁᐧᐣᒋᑫ ᐊᒥᐁᐧ ᐁᑭᑲᐡᑭᑐᐨ ᐁᐦᐊᐣ ᐊᐧᐸᑕᑲᐧᐣ ᐁᑭᓂᓴᐨ ᐊᐦᐃ 
ᐅᑕ ᐅᑲᐣ ᒋᑲᑲᐧᐣ ᒪᐊᐧᐨ ᑲᒋᐸᐧᓂᐠ ᐁᑭᔭᐸᒋᑐᐨ (ᒐᐣᓱᐣᓄᑊ, 2005)᙮ 

ᑲᐧᓂᐣ ᐊᐱᑕᐃᐧᐅᑯᔑᔕᓇᐠ ᒋᐅᒋᐊᔭᐊᐧᐨ ᑲᒪᐧᔦ ᐱᑕᑯᔑᓂᐊᐧᐨ ᐊᑲᒪᑭᐃᐧᓂᐊᐧᐠ ᐅᐅᒪ ᐅᔕ ᑭᐅᒋᐊᔭᐊᐧᐠ ᐊᐱᐣ 
ᐊᑲᒪᑭᐃᐧᓂᐊᐧᐠ ᑲᑭᐱᐅᓂᑲᐯᔑᐊᐧᐨ ᐅᐅᒪ ᑭᑕᑭᒥᓇᐠ (ᒐᐣᓱᐣᓄᑊ 2005)᙮

ᑲᒪᐧᔦ ᐱᔕᐊᐧᐨ ᐊᑲᒪᑭᐃᐧᓂᐊᐧᐠ, 400 ᐊᓂᔑᓂᐯᐃᐧ ᐃᔑᑭᔑᐁᐧᐃᐧᓇᐣ ᑭᐊᔭᐊᐧᓄᐣ ᐅᐅᒪ ᑭᑕᑭᒥᓇᐠ ᐁᑲᐧ ᑲᔭ ᒪᒪᐤ 10 
ᒥᓂᔭᐣ ᑭᑕᓯᓇᓂᐊᐧᐣ ᐃᐃᐁᐧ ᒣᑲᐧᐨ᙮ ᐁᑲᐧ ᒥᓇ ᐱᑯ ᑲᐧᔭᐠ ᐅᑫᐧᓂᐊᐧᐠ ᐊᓂᔑᓇᐯᐠ ᑭᐊᐧᐃᐧᒋᐃᐧᑐᐊᐧᐠ, ᑭᓄᑎᓂᑫᐊᐧᐠ ᒥᓇ 
ᑫᑲᑫᐧᒋᐦᐃᑐᐊᐧᐠ ᑲᒪᐧᔦ ᐅᑎᓴᑲᓄᐊᐧᐨ᙮ ᐁᑲᐧ ᒥᓇ ᐅᐅᐁᐧ ᑲᑭᐊᐱᒋᒥᔑᓇᑎᑭᐣ FNIM ᑕᔑᑫᐃᐧᓇᐣ ᐅᑭᑲᐡᑭᑐᓇᐊᐧ ᐅᔕ 
ᐊᓂᐣ ᑫᐃᔑᐃᐧᒋᐦᐃᑎᓱᐊᐧᐨ ᒥᓇ ᐊᓂᐣ ᑫᐃᔑᑲᓇᐊᐧᐸᒥᑎᓱᐊᐧᐨ᙮ 

ᑲᑭᒪᐧᔦ ᐅᓂᑲᐯᔑᐊᐧᐨ ᐊᑲᒪᑭᐃᐧᓂᐊᐧᐠ, FNIM ᑕᔑᑫᐃᐧᓇᐣ ᑲᐧᔭᐠ ᐅᑭᑲᓇᐁᐧᓂᒪᐊᐧᐣ ᐅᓂᒐᓂᔑᐊᐧᐣ ᒥᓇ ᒋᑭᑫᐣᑕᒥᓂᐨ 
ᐅᑕᓂᔑᓇᐯᐃᐧ ᐱᒪᑎᓱᐃᐧᓂᐊᐧ, ᐅᑌᑊᐁᐧᑕᒧᐃᐧᓂᐊᐧ, ᐅᑐᓇᑯᓂᑫᐃᐧᓂᐊᐧ ᐁᑲᐧ ᐅᑐᑕᒧᐃᐧᓂᐊᐧ᙮ ᒪᐊᐧᐨ ᐊᓇᑭ ᓇᐱᒋ 
ᒥᔑᓂᐊᐧᐨ ᓇᓇᑲ ᑲᑭᐃᔑᐱᒪᑎᓱᐊᐧᐨ ᔕᑯᐨ ᐅᔕ ᐱᑯ ᑫᑯᐟ ᐸᐯᔑᑲᐧᐣ ᑫᑯᓇᐣ ᐅᑭᐊᐃᑐᑕᓇᐊᐧ᙮ FNIM ᑕᔑᑫᐃᐧᓇᐣ 
ᒪᐊᐧᐨ ᑲᐧᔭᐠ ᑭᓂᑕ ᐊᐧᐁᐧᓂᑲᑕᓱᐊᐧᐠ ᒥᓇ ᐱᑯ ᑲᐧᔭᐠ ᐅᐊᐧᑯᒪᑲᓄᐊᐧᐣ ᐅᑭᐃᐧᒋᐦᐃᔭᐊᐧᐨ ᒥᓇ ᐱᑯ ᐁᑭ ᑭᑭᓄᐦᐊᒪᑎᐊᐧᐨ 
ᑫᑯᓇᐣ ᑲᐊᐃᑐᑕᒧᐊᐧᐨ᙮ ᑭᐊᐧᐃᐧᒋᐦᐃᑐᐊᐧᐠ ᒥᐡᑯᐨ ᑲᐧᔭᐠ ᐅᓂᒐᓂᔑᐊᐧᐣ ᒋᐊᓂ ᐱᒪᒋᐦᐃᑎᓯᓂᐨ᙮ ᑲᐧᔭᐠ ᐅᑭᑐᑕᓇᐊᐧ 
ᐁᐧᐡᑲᐨ ᐅᓂᑭᐦᐃᑯᒪᐠ ᐁᑲᐧ ᓇᑯᑦ ᑲᑭᔑᑲᐠ ᒥᔑᐣ ᑕᔑᑫᐃᐧᓂᓇᐣ ᐅᐊᐧᑯᒪᑲᓂᐊᐧᐣ ᐊᔭᓂᐊᐧᐣ ᐁᐦᐊᐣ ᐅᑕ ᐅᔐᔑᐊᐧᐣ ᓇᐣᑕ 
ᐅᑯᒥᓯᐊᐧᐣ ᐁᑲᐧ ᑲᔭ ᐅᔑᑯᓯᐊᐧᐣ ᓇᐣᑕ ᐅᑐᓯᓯᐊᐧᐣ᙮ 

Photo: U.S. National Archives (ARC no. 535753)

ᐁᑲᐧ ᐊᐱᐣ ᐊᑲᒪᑭᐃᐧᓂᐊᐧᐠ ᑲᑭᐅᓇᑐᐊᐧᐨ ᐅᑎᔑᐱᒪᑎᓱᐃᐧᓇ ᒥᓇ ᐅᑐᓇᑯᓂᑫᐃᐧᓂ ᐊᒥᐅᐁᐧ ᐊᐱᐣ ᑲᑭᐱᑯᓂᑫᒪᑲᐠ ᔕᑯᐨ 
ᑲᔭ ᑭᐸᐱᒪᑲᐣ᙮ ᐁᑲᐧ ᒥᓇ ᒥᔑᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐅᑭᓇᑕᐁᐧᐣᑕᓇᐊᐧ ᐊᐦᐃ ᐊᓂᔑᓇᐯᐃᐧ ᑐᑕᒪᐃᐧ ᑲᓀᓂᒪᐊᐧᓱᐃᐧ 
ᐃᔑᑭᑫᐃᐧᐣ ᒋᔭᐸᑕᓂᓂᐠ ᒥᐡᑯᐨ ᑲᐧᔭᐠ ᐅᓂᒐᓂᔑᔑᐊᐧᐣ ᒋᑲᓇᐁᐧᓂᒪᑲᓄᓂᐨ (MCYS, 2013). 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Chansonneuve, D. (2005). Reclaiming Connections: Understanding Residential School Trauma among Aboriginal People, 

a resource manual. Ottawa, ON: Aboriginal Healing Foundation. Retrieved from http://www.ahf.ca/downloads/
healing-trauma-web-eng.pdf

Government of Canada. (1996). Report of the Royal Commission on Aboriginal Peoples. Indian and Northern Affairs 
Canada. Retrieved from http://www.collectionscanada.gc.ca/webarchives/20071115053257/http://www.ainc-
inac.gc.ca/ch/rcap/sg/sgmm_e.html

Mann, C. C. (2011). 1491: New Revelations of the Americas before Columbus. New York: Vintage Books.  

Ministry of Children and Youth Services. (2013). Formal Customary Care: A practice guide to principles, processes and 
best practices. Retrieved from http://customarycare.com/guide.php

FNIM ᑕᔑᑫᐃᐧᐣ ᓇᓇᑲ ᑲᐃᔑᓇᑯᓯᐊᐧᐨ ᐊᐃᐧᔭᐠ ᐅᐅᒪ ᐅᐣᑌᕑᐃᔪ

ᐁᑲᐧ ᒥᓇ ᐁᐧᐡᑲᐨ ᒥᓇ ᐱᑯ ᑭᔭᐱᐨ ᐊᒥᐁᐧ ᐱᑯ 
ᐁᐃᔑᐸᐸᑲᓂᓭᑭᐣ ᐃᔑᐱᒪᑎᓱᐃᐧᓇᐣ, ᐊᐃᐧᒋᐃᐧᑐᐃᐧᓇᐣ ᐁᑲᐧ ᒥᓇ 
ᑌᐯᐤᑕᒧᐃᐧᓇᐣ ᐃᐃᒪ FNIM ᑕᔑᑫᐃᐧᓇᐣ ᑲᐊᔭᑭᐣ ᒥᓯᐁᐧ 
ᐅᐣᑌᕑᐃᔪ᙮ ᐊᓂᔑᓇᐯᐠ (ᐅᒋᐳᐁᐧ, ᐸᐧᑕᐊᐧᑐᒣ, ᒋᐸᐊᐧᐢ, ᐅᑕᐊᐧ, 
ᐊᓫᑲᐧᐣᑭᐤᐣ, ᒣᓯᔕᐧᑲ) ᐁᑲᐧ ᒪᐡᑭᑯ (ᑫᕑᐃ) ᐊᐃᐧᔭᐠ ᑭᓂᑕ 
ᓇᑕᐁᐧᐣᒋᑫᐊᐧᐠ ᒥᓇ ᐱᑯ ᐁᑭᐱᒥᓂᐦᐃᔕᐊᐧᐊᐧᐨ ᐊᐃᐧᔭᔑᔕᐣ 
ᒥᓇ ᐳᑲᐧᐣᑎ ᑭᐊᐃᔑᑲᐸᐃᐧᐊᐧᐠ ᑐᑲᐣ ᐸᑲᐧᐃᐡ ᓯᐱᐠ ᐁᑲᐧ 
ᑭᒋᓴᑲᐦᐃᑲᓂᐣ᙮ ᐁᑲᐧ ᐃᐧᐣ ᑭᒋᑭᓇᐧᑯᒋᐃᐧ ᐊᐧᑲᐦᐃᑲᓂᐃᐧᓂᐊᐧᐠ 
(ᐃᕑᐅᑲᐧ ᐅᑭᒪᐃᐧᐣ: ᒧᐦᐊᐧᐠ, ᐅᓇᐃᑕ, ᐅᓇᐧᐣᑕᐦᐃᑲ, ᓭᓂᑲ, 
ᑲᔪᑲ ᐁᑲᐧ ᑕᐡᑲᕑᐅᕑᐊ) ᐁᑲᐧ ᑲᒪᐧᔦ 1800 ᐃᓯᓭᐠ, ᐃᐧᐣᑕᐟ 
(ᐦᐃᕑᐊᐧᐣ) ᓂᑕᐃᐧᒋᑫᐃᐧ ᑕᔑᑫᐃᐧᓇᐣ ᑭᐅᔑᑕᒧᐃᐧᓂᑫ ᐃᐃᐁᐧᑎ 
ᔕᐊᐧᓄᐠ ᐁᑲᐧ ᐊᐧᐸᓄᐠ ᐁᑲᐧ ᓂᐦᓯᐣ ᑫᑯᓇᐣ ᐅᑭᐣᑕᐃᐧᑯᑐᓇᐊᐧ ᑲᐧᕑᐣ, 
ᐊᐣᒋᒥᓇᐣ ᐁᑲᐧ ᐃᐡᐊᐧᐡ᙮ 

ᐁᑲᐧ ᐁᐧᐡᑲᐨ ᐅᑫᐧᓂᐊᐧᐣ ᐃᔑᐱᒪᑎᓱᐃᐧᓇᐣ ᑭᒪᔭᑭᓭᐊᐧᓄᐣ ᑯᑕᐣ ᐁᐦᐊ ᐱᕑᐊᐣᐠ ᐁᑲᐧ ᓴᑭᓴᐣ ᓇᐣᑕ ᑲᔭ ᓄᑯᑦ 
ᑲᐃᔑᓂᑲᒋᑫᔭᐠ ᐃᐣᑭᓫᐊᐣᐟ ᐁᑲᐧ ᐱᓫᐊᐣᐢ᙮ ᐁᑲᐧ ᐅᑫᐧᓂᐊᐧᐠ FNIM ᐊᐃᐧᔭᐠ, ᐅᑎᔑ ᐱᒪᑎᓱᐃᐧᓂᐊᐧ, ᐅᑎᔑ 
ᑭᔑᐁᐧᐃᐧᓂᐊᐧ ᐁᑲᐧ ᐅᑐᑕᒧᐃᐧᓂᐊᐧ ᑭᔭᐱᐨ ᑭᐱᒥᐊᐧᐸᑕᒥᓇᐣ᙮ ᐁᑲᐧ FNIM ᑕᔑᑫᐃᐧᓇᐣ ᐅᐅᒪ ᐅᐣᑌᕑᐃᔪ ᑫᑲᐟ 
ᐸᐯᔓᑲᐧᐣ ᐅᑎᔑᑲᓇᐊᐧᐸᑕᓇᐊᐧ ᑫᑯᓇᐣ᙮ ᐊᐧᔭᐊᐧᓄᐣ ᒥᓇ ᐅᑫᐧᓂᐊᐧᐠ FNIM ᑕᔑᑫᐃᐧᓇᐣ ᑲᔭᐸᒋᑐᐊᐧᒋᐣ ᑲᓀᓂᒪᐊᐧᓱᐃᐧᓂᐠ 
ᐅᒋ ᐅᐅᒪ ᒥᓯᐁᐧ ᐅᐣᑌᕑᐃᔪ᙮ ᐁᑲᐧ ᒥᓇ ᑲᓂᒥᑲᓇᐊᐧ ᑭᔭᐱᐨ ᐅᐅᐁᐧ ᒋᐊᓂ ᐊᓂᒧᒋᑲᑌᐠ ᐅᐅᒪ ᒪᓯᓇᐦᐃᑲᓂᐠ ᐁᑲᐧ 
ᑕᑭᑭᓇᐊᐧᑕᓯᓇᐦᐃᑲᑌ ᐊᐣᑎ ᒥᓇ ᑫᐃᔑᐊᐧᐸᑕᒪᐣ ᐅᐅᐁᐧ ᐊᓂᒧᒉᑫᐃᐧᐣ᙮  

ᓄᑯᑦ ᐃᐧᐣ ᐁᐦᐊᐠ ᐁᓂᐃᐧᐟ ᐅᐅᒪ ᐅᐣᑌᕑᐃᔪ ᑲᑭᐅᒋᑲᐯᔑᐊᐧᐨ ᐊᐦᐃ ᑲᐅᒋᐱᔕᐊᐧᐨ ᑲᐱᓄᒋᑭᒪᐁᐧᐊᐧᐨ ᓇᐣᑕ ᐅᑕᑯᓱᓂᐊᐧᐠ 
ᐅᒋ ᒋᐃᐧᒋᔭᑲᓄᐊᐧᐨ ᐊᑯᓯᐃᐧ ᐃᐧᒋᐦᐃᐁᐧᐃᐧᓂᐠ᙮ ᐁᑲᐧ ᒪᐊᐧᐨ ᒥᔑᐣ ᐊᑕᐊᐧ ᐃᔑᑲᐯᔑᐊᐧᐠ ᐊᑎᐟ ᒥᓇ ᑕᐣᑕᐯ ᑭᒋᑕᐃᐧᓂᐠ᙮ 
ᐁᑲᐧ ᐊᓂᔑᓇᐯᐃᐧ ᐃᐧᒋᐦᐃᐁᐧᐃᐧᐣ ᐃᐃᒪ ᑐᕑᐊᐧᐣᑐ ᑲᑕᐧᑲᐠ ᐃᑭᑐᐊᐧᐠ ᐊᔕ ᒥᔑᐣ ᐁᓂᐃᐧᐟ ᐊᐊᐧᔑᔕᐠ ᐁᑲᓇᐁᐧᐣᑕᑯᓯᐊᐧᐨ 
ᐃᐃᒪ ᔕᐊᐧᓄᐠ ᐅᐣᑌᕑᐃᔪ ᐁᑲᐧ ᒥᓇ ᐁᑲ ᓇᐱᐨ ᐁᓂᓱᑕᐃᐧᓇᐊᐧᑲᓄᐊᐧᐨ ᒥᓇ ᐁᑲ ᓇᐱᐨ ᐃᐧᒋᐦᐃᐁᐧᐃᐧᐣ ᐁᒥᓇᑲᓄᐊᐧᐨ᙮ 
(ᒥᓯᐁᐧ ᐊᔭᒥᐦᐃᑐᐃᐧᐣ, ᒉ. ᕑᐅᑎᐣ, ALST).

ᑲᐃᐧᒋᐱᒪᑎᓯᒥᑐᐊᐧᐨ ᐁᐦᐊᐠ 
FNIM ᐁᑲᐧ ᐊᑲᒪᑭᐃᐧᓂᐊᐧᐠ 

ᑲᐃᔑᑲᓇᐊᐧᐸᒥᑐᐊᐧᐨ
ᑲᐧᓂᐣ ᐱᑯ ᐁᐧᐡᑲᐨ ᒋᐃᔑᐱᒪᑎᓱᔭᐠ, ᐁᐧᐡᑲᐨ ᐅᔕ ᐱᒪᑎᓱᐃᐧᐣ ᑲᑭᐡᑲᑯᔭᐠ

ᑎᕑᐅ ᐦᐁᑎᐣ ᑌᓫᐃᓫᕑ (ᓇᐤ ᒪᑲᓯᐣ, 2013)

ᐁᑲᐧ ᐅᐅᐁᐧ ᑲᓇᑕ ᐁᐧᐡᑲᐨ ᐅᑎᔑᒋᑫᐃᐧᐣ ᑭᐃᐧᑕᒪᑯᒥᐣ ᐁᐦᐊᐠ FNIM ᐊᐃᐧᔭᐠ ᑲᑭᓂᔓᓇᒋᔭᑲᓄᐊᐧᐨ ᐃᐃᒪ 
ᓄᑎᓂᑫᐃᐧᓂᐠ, ᐊᑯᓱᐃᐧᓂᐠ ᒥᓇ ᐊᑲᒪᑭᐃᐧᓂᐊᐧᐣ ᐅᑕᑭᒧᐊᐧ ᑲᑭᒪᑲᒥᑯᐊᐧᐨ ᐁᑲᐧ ᒥᓇ ᑲᐧᐣᑕ ᑲᑭᐊᐃᑐᑕᐊᐧᑲᓄᐊᐧᐨ 
ᐅᑫᐧᓂᐊᐧᐠ FNIM᙮ ᐁᑲᐧ ᐅᐅᐁᐧ ᑲᑭᐃᔑᓭᐠ, ᒪᐊᐧᐨ ᐅᔕ ᐅᑫᐧᓂᐊᐧᐠ FNIM ᐊᐃᐧᔭᐠ ᑭᒪᐡᑲᐃᐧᑲᐸᐃᐧᐊᐧᐠ, ᒥᔑᐣ  
FNIM ᑕᔑᑫᐃᐧᓇᐣ ᐅᑭᔕᐳᐡᑲᓇᐊᐧ, ᐁᑲᐧ ᒥᓇ ᐊᑎᐟ ᑲᐧᔭᐠ ᑭᑭᒋᐃᐧᒋᐦᐃᑎᓯᐊᐧᐠ᙮  

ᐁᑲᐧ ᐅᐅᐁᐧ ᐁᐦᐊᐠ ᐊᑲᒪᑭᐃᐧᓂᓂᐊᐧᐠ ᐁᑲᐧ ᐊᓂᔑᓇᐯᐊᐧᐠ ᐅᐃᐧᒋᐃᐧᑐᓂᐊᐧ ᐊᐦᐃ ᐅᑭᒪᐃᐧᐣ ᒥᓇ ᐅᑭᒪᐃᐧᐣ 
ᑭᐃᔑᑲᓇᐊᐧᐸᒋᑲᑌᓂ ᔕᑯᐨ ᑲᐧᔭᐠ ᓇᓂᒋᐃᐧᐣ ᑭᐊᔭᒪᑲᐣ ᑲᐧᓂᐣ ᒥᓇ ᑫᑯᐣ ᒥᑲᓱᐃᐧᐣ ᒋᐅᒋᑕᑲᐧᐠ᙮ ᐁᑲᐧ ᒥᓇ 
ᑭᐸᐸᑲᓂᐦᐃᑎᓱᐊᐧᐠ ᐁᑲᐧ ᒥᓇ ᐁᑭᐸᐸᔑᑯᐊᐃᐦᑐᑕᒧᐊᐧᐨ ᑫᑯᓇᐣ ᐃᐃᒪ ᐅᑕᔑᑫᐃᐧᓂᐊᐧᐠ᙮ ᐁᑲᐧ ᐃᐃᒪ ᒥᓇ 
ᑲᐃᔑᐅᑭᒪᐃᐧᑲᑕᑐᐊᐧᐨ ᐃᐧᓇᐊᐧ ᐱᑯ ᐅᑭᐅᓀᐣᑕᓇᐊᐧ ᓇᓇᑐᐠ ᑫᑯᓇᐣ ᑫᑐᑕᒧᐊᐧᐨ ᒥᓇ ᐅᑭᐅᑎᓇᐊᐧᐣ  
ᑭᐃᐧᒋᓄᑎᓂᑫᒥᑯᐊᐧᐨ ᒥᓇ ᒪᒥᐡᑯᑐᓇᒪᑎᐤ ᓇᑯᒥᑐᐃᐧᓇᐣ ᐃᑭᐅᓇᑕᒪᑫᐊᐧᐨ ᑫᐅᒋᒥᓄᓭᐊᐧᐨ᙮ 

ᐊᐊᐧᔑᒣ ᐱᑯ ᑲᐧᔭᐠ ᐃᐧᒋᐃᐧᑐᐃᐧᐣ ᑭᐊᓂᐊᔭᒪᑲᐣ ᒥᓇ ᐱᑯ 
ᐊᐦᑭᐃᐧ ᓇᑯᒥᑐᐃᐧᐣ ᑭᔭᐸᑕᐣ ᐁᐦᐊᐠ ᐊᓂᔑᓂᐯᐠ ᐁᑲᐧ 
ᐊᑲᒪᑭᐃᐧᓂᐊᐧᐠ ᑲᑭᐃᔑᓇᑯᑕᒪᑎᐊᐧᐨ ᑫᐃᔑᐃᐧᒋᐱᒪᑎᓯᒥᑎᐊᐧᐨ 
-- ᑲᐧᓂᐣ ᑫᑯᐣ ᐊᐦᑭᐃᐧ ᓇᑯᒥᑐᐃᐧᐣ ᒋᐊᔭᐊᐧᐨ ᐁᐦᐊᐠ 
ᐊᑲᒪᑭᐃᐧᓂᐊᐧᐠ ᐁᑲᐧ ᐁᓂᐃᐧᐟ ᒥᓇ ᐊᐱᑕᐃᐧᐅᑯᔑᔕᓇᐠ᙮ ᐁᑲᐧ 
ᐅᑫᐧᓂᐊᐧᐣ ᐊᐦᑭᐃᐧ ᓇᑯᒥᑐᐃᐧᐣ ᐁᐦᐊᐠ ᐊᓂᔑᓇᐯᐠ ᐁᑲᐧ 
ᐊᑲᒪᑭᐃᐧᓂᐊᐧᐠ ᑲᑭᐊᔓᑕᒪᑎᐊᐧᐨ ᐊᐦᐃ ᑲᑭᐅᒋᑐᑕᒧᐊᐧᐨ 
ᒪᒥᐡᑯᑐᓇᒪᑎᐤ ᐃᐧᒋᐃᐧᑐᐃᐧᐣ ᒋᒥᓄᓭᐠ, ᒥᓇ ᐱᑯ ᓄᑎᓂᑫᐃᐧᓂᐠ 
ᐁᑲᐧ ᑲᔭ ᔓᓂᔭᑫᐃᐧ ᐱᒧᒋᑫᐃᐧᓂᐠ᙮ ᐊᐦᑭᐃᐧ ᓇᑯᑕᒪᐃᐧᓇᐣ ᑲᔭ 
ᑭᐊᓂᔭᐸᑕᓄᐣ ᐊᐱᐣ ᐅᐅᐁᐧ ᑲᓇᑕ ᑲᑭᐊᓄᒋᑕᑲᐧᐠ ᒥᓇ ᐱᑯ 
ᐊᐦᑭ ᐁᑲᐧ ᐃᐃᒪ ᑫᑯᓇᐣ ᑲᐊᔭᑭᐣ ᐁᑭᐅᑕᐱᓂᑲᑌᑭᐣ ᑕᐱᐡᑯᐨ 
ᐁᑎᐯᐣᒋᑲᑌᑭᐣ ᐁᑭᐃᔑᓇᑲᐧᐠ᙮ ᐊᒥᐁᐧ ᐅᑫᐧᓂᐊᐧᐣ ᓄᑯᑦ ᑲᑭᔑᑲᐠ 
ᑲᐊᐧᐸᑕᒪᑭᐣ ᐁᐱᒪᑕᑭᐣ᙮  

ᐁᑲᐧ ᕑᐊᐤᐅᓫ ᐱᕑᐊᐧᑯᓫᐊᒣᔑᐣ 1763 ᑲᑭᐅᓇᑌᑭᐸᐣ ᐊᒥᐅᒪ ᐁᐃᐧᒋᑲᑌᐠ ᐊᓂᐣ FNIM ᐊᐃᐧᔭᐠ ᐁᑲᐧ ᐊᑲᒪᑭᐃᐧᓂᐊᐧᐠ 
ᑫᐃᔑᑲᓇᐊᐧᐸᒥᑐᐊᐧᐨ ᐅᐅᒪ ᑲᓇᑕ᙮ ᐁᑲᐧ ᒪᐊᐧᐨ ᐅᐅᐁᐧ ᒪᓯᓇᐦᐃᑲᐣ ᑭᒋᓂᑕᑲᐧᐣ ᐁᐃᐧᒋᑫᒪᑲᐠ ᐊᓂᐣ ᐊᑲᒪᑭᐃᐧᓂᐊᐧᐠ 
ᑫᐃᔑᑲᓇᐊᐧᐸᒪᐊᐧᐨ ᒣᑲᐧᐨ ᑲᔭᓄᑲᐊᐧᐊᐧᐨ ᐁᐦᐊᐣ ᐅᑫᐧᓂᐊᐧᐣ FNIM ᑕᔑᑫᐃᐧᓇᐣ᙮ 

ᐁᑲᐧ ᒥᓇ ᐅᐅᐁᐧ ᒪᓯᓇᐦᐃᑲᐣ ᐃᓇᓯᓇᐦᐃᑲᑌ ᐁᑲ FNIM ᐊᐃᐧᔭᐠ ᑲᐧᐣᑕ ᒋᐊᐦᐃᑐᑕᐊᐧᑲᓄᐊᐧᐨ ᐃᐃᒪ ᐅᑕᑭᒧᐊᐧᐠ ᐁᑲᐧ 
ᒥᓇ ᓇᐣᑕ ᐃᐧᐊᔭᐸᑕᓂᓂᐠ ᐅᑕᑭᒧᐊᐧ ᐱᓇᒪ ᑲᐧᔭᐠ ᐊᐧᐁᐧᓇᒋᑫᐃᐧᐣ ᒋᐅᓇᑕᒪᓱᐊᐧᐨ ᐁᐦᐊᐠ ᐅᑭᒪᐃᐧᐣ ᐁᑲᐧ ᐊᓂᔑᓇᐯᐠ 
(ᐱᐣᐠᐦᐊᑦ, 1911, p. 215). ᐁᑲᐧ ᒣᑲᐧᐨ ᐅᐅᐁᐧ ᒪᓯᓇᐦᐃᑲᐣ ᑲᑭᐅᓇᑌᑯᐸᓀᐣ ᑭᐃᐧᒋᑫᒪᑲᓂᑯᐸᐣ ᑲᔭ ᑫᒋᓇᐨ ᑲᐧᔭᐠ 
ᒋᑲᓇᐁᐧᓂᒪᑲᓄᐊᐧᐨ ᐁᐦᐊᐠ FNIM ᐊᐃᐧᔭᐠ᙮ ᐊᒥᐅᒪ ᐊᐱᐣ ᐅᑭᒪᐃᐧᐣ ᑲᑭᐊᓄᒋᑎᐯᓂᒪᐨ FNIM ᐊᐧᐃᐧᔭᐣ ᒥᓇ ᐱᑯ 
ᐊᐱᐣ ᑯᑕᑭᔭᐣ ᑫᑯᓇᐣ ᑲᑭᐊᓄᒋᐊᔭᒪᑲᑭᐣ ᑐᑲᐣ ᐃᐡᑯᓄᐃᐧᐣ ᑲᑭᒪᒋᓴᐦᐃᑯᐊᐧᐨ ᐊᓂᔑᓇᐯᐠ ᒥᓇ ᐊᐊᐧᔑᐢ ᐱᒧᒋᑫᐃᐧᐣ 
ᑲᓀᓂᒪᐊᐧᓱᐃᐧᐣ ᑲᑭᐊᓄᒋᑕᑲᐧᐠ ᐁᐧᑎ ᐊᓂ ᓂᑲᐣ᙮

ᑲᐧᓂᐣ ᐃᐧᐸᐨ ᐁᓂᐃᐧᐟ ᒋᑭᐅᒋᐊᐧᐸᒪᐊᐧᐨ ᐊᑲᒪᑭᐃᐧᓂᓂᐊᐧᐣ ᐸᓂᒪ ᐅᔕ 150 ᑕᓱᔭᑭ ᑲᑭᐃᐡᑲᐧᑕᑯᔑᓂᓂᐨ᙮ 
ᒪᐊᐧᐨ ᐅᔕ ᒥᑕᐦᐃᑫᑯᐣ ᑭᒥᑭᑲᑌ ᐁᐧᑎ ᑭᒋᑭᐁᐧᑎᓄᐠ ᐊᐱᐣ ᑲᔭ ᑲᓇᑕ ᑲᑭᐊᓂ ᑎᐯᐣᑕᐠ ᒥᓇ ᐱᑯ ᓄᑎᓂᑭᐃᐧ 
ᑭᒋᐊᐧᑲᐦᐃᑲᐣ ᑲᐅᔑᒋᑲᑌᑯᐸᓀᐣ ᐁᑲᐧ ᒥᔑᐣ ᐊᐱᐣ ᐃᓂᐃᐧᐟ ᐊᐃᐧᔭᐠ ᐸᑲᐣ ᑭᐃᔑᐊᒋᓂᓴᐊᐧᑲᓄᐊᐧᑯᐸᐣ ᐁᑲᐧ ᐅᑭᒪᐃᐧᐣ 
ᐅᑭᐅᓀᐣᑕᐣ ᑫᐃᔑᑕᔑᑫᐃᐧᓂᑫᐊᐧᐨ᙮ ᒪᐊᐧᐨ ᐅᐅᐁᐧᓂ ᐅᑭᒪᒋᓴᐦᐃᑯᓇᐊᐧ ᒥᔑᐣ ᐊᐱᐣ ᑕᔑᑫᐃᐧᓇᐣ ᑭᒪᒋᓭᐊᐧᓄᐣ ᐃᐃᒪ 
ᐅᑎᐯᐣᒋᑫᐃᐧᓂᐊᐧᐠ ᐅᒋ ᐁᑲᐧ ᑲᔭ ᑭᒪᒋᒪᐡᑭᑭᑫᐊᐧᐠ ᐊᒥᐁᐧ ᐅᐊᐧᓇᐱᓂᑯᓂᐊᐧ ᑲᑭᑭᒋᒪᒋᓴᐦᐃᑯᐊᐧᐨ (ᒐᐣᓱᐣᓄᑊ, 2005). 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ

ᑭᒋᑎᐯᓂᒥᑐᐃᐧᐣ ᑲᑭᐊᓂᑕᑲᐧᐠ

ᐁᑲᐧ 1800 ᑲᑭᐦᐊᑭᐊᐧᐠ, ᐁᐦᐊᐠ FNIM ᐊᐃᐧᔭᐠ ᐁᑲᐧ ᐊᑲᒪᑭᐃᐧᓂᐊᐧᐠ ᐅᐃᐧᒋᐃᐧᑐᓂᐊᐧ ᑲᐊᓂᒪᔭᑭᓭᓂ ᐁᑲ ᐊᐱᐣ ᑲᐧᔭᐠ 
ᐁᑭᐅᒋᐊᐧᐃᐧᒋᐃᐧᑐᐊᐧᐨ᙮ ᐊᑲᒪᑭᐃᐧᓂᐊᐧᐠ ᑲᔭ ᐊᐱᐣ ᒪᐊᐧᐨ ᑭᑭᓂᐱᒥᔑᐊᓂᐊᐧᐠ ᐁᑲᐧ 1812 ᑲᐊᐦᑭᐊᐧᐠ ᐊᑲᒪᑭᐃᐧᓂᐊᐧᐠ 
ᐃᐧᓇᐊᐧ ᐊᐱᐣ ᓇᐊᐧᐨ ᑭᑭᒋᒥᔓᓂᐊᐧᐠ ᓇᐣᑕ ᐱᑯ ᒥᑕᓱ ᓂᐃᐧᐨ ᐯᔑᐠ ᐊᑭᒋᑫᐃᐧᐣ ᑲᔭᐸᑕᐠ᙮ ᐸᑭᑎᓇᑕᔦᐃᐧᐣ ᑲᔭ ᑭᐊᓂ 
ᐸᐯᒋᐢᑲᒪᑲᐣ ᐁᑲᐧ ᒥᓇ ᑲᑭᐃᐡᑲᐧᓄᑎᓂᑲᓂᐊᐧᐠ ᑲᐧᓂᐣ FNIM ᐊᐃᐧᔭᐠ ᒋᑭᐅᒋᑭᒋᓀᓂᒪᑲᓄᐊᐧᐨ᙮ ᐁᑲᐧ ᐊᐦᑲᒪᑭᐠ 
ᐅᑭᓂᓯᑕᐃᐧᓇᓇ ᐅᑫᐧᓂᐊᐧᐠ FNIM ᐊᐃᐧᔭᐠ ᒋᐊᓂ ᐊᑯᑎᐯᓂᒪᑲᓄᐊᐧᐨ᙮

ᐁᑲᐧ ᑲᐱᒥ ᐊᐧᐁᐧᓇᒋᑲᑌᑭᐣ ᐅᓇᑯᓂᑫᐃᐧᓇᐣ ᐊᐦᐃ ᐅᑕ ᑲᔭ ᐱᕑᐃᑎᐢ ᓇᐧᐟ ᐊᒣᕑᐊᑲᐣ ᐊᐠᐟ, ᑲᐧᐢᑕᑎᐤᔑᐣ ᐊᐠᐟ ᐁᑲᐧ 
ᐁᐣᑎᔭᐣ ᐊᐠᐟ ᐁᑲᐧ ᐊᒥᐁᐧ ᐅᑫᐧᓂᐊᐧᐣ ᑲᑭᐊᐸᑕᑭᐣ, ᒥᓇ ᑲᑭᐊᑲᐧᑌᑭᐣ ᒥᓇ ᐱᑯ ᐁᐦᐊᐠ FNIM ᐊᐃᐧᔭᐠ ᑲᑭᐊᓄᒋ 
ᐊᐯᓂᒧᑕᐊᐧᐊᐧᐨ ᐅᑭᒪᐃᐧᓇᐣ ᒥᓇ ᐅᐱᒧᒋᑫᐃᐧᓂᓂᐣ᙮ ᐁᑲᐧ ᐅᑫᐧᓂᐊᐧᐣ ᐅᓇᑯᓂᑫᐃᐧᓇᐣ ᑲᑭᔕᐳᓂᑲᑌᑭᐣ ᐊᒥᐅᒪ 
ᐊᑲᒪᑭᐃᐧᓂᓂᐊᐧᐠ ᑲᑭᐊᓄᒋ ᒪᑲᒪᐊᐧᐨ ᐁᐦᐊᐣ FNIM ᑕᔑᑫᐃᐧᓇᐣ ᑲᑭᐅᒋᐃᐧᒋᐦᐃᑎᓯᓂᐸᐣ ᑐᑲᐣ ᐃᐃᒪ ᑲᑭᐅᒋ 
ᒪᑲᐡᐃᐧᐱᒪᑎᓯᓂᐸᐣ: ᐊᐦᑭᐠ, ᔓᓂᔭᑫᐃᐧ ᐅᒋᑕᒪᑫᐃᐧᐣ, ᐅᑭᒪᐃᐧᓇᐣ ᐁᑲᐧ ᐃᔑᑭᔑᐁᐧᐃᐧᓇᐣ᙮ ᐁᑲᐧ ᐊᐱᐣ ᐁᑲ ᐅᑫᐧᓂᐊᐧᐣ 
ᓇᐱᐨ ᑲᑭᐊᔭᒪᑲᑭᐣ ᐊᒥᐅᒪ ᐊᐱᐣ ᐊᑲᒪᑭᐃᐧᓂᓂᐠ ᑲᑭᐅᒋᒪᐡᑲᐃᐧᓯᐊᐧᐨ ᐳᑲᐧᐣᑎ᙮ ᐁᑲᐧ ᐊᐱᐣ ᐁᑲ ᐅᑫᐧᓂᐊᐧᐣ ᓇᐱᐨ 
ᑲᑭᐊᔭᒪᑲᑭᐣ ᐊᒥᐅᒪ ᐊᐱᐣ ᐊᑲᒪᑭᐃᐧᓂᓂᐠ ᑲᑭᐅᒋᒪᐡᑲᐃᐧᓯᐊᐧᐨ ᐳᑲᐧᐣᑎ᙮

ᐅᐅᐁᐧ ᐊᐊᐧᔑᐢ ᐱᒧᒉᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᑲᑭᐅᒋᒪᑎᓭᐠ ᐅᑫᐧᓂᐊᐧᐣ ᑭᑭᓄᐦᐊᒪᑎᐃᐧᑲᒥᑯᐣ ᐊᐊᐧᔑᔕᐠ 
ᑲᑭᐅᑕᐱᓇᑲᓄᐊᐧᐨ ᐁᐧᐡᑲᐨ ᐅᐅᒪ ᑲᓇᑕ᙮ ᐁᑲᐧ ᐊᒥᐅᒪ ᒥᔑᐣ ᐊᐃᐧᔭᐠ ᐁᐅᒋᑭᑫᐣᑕᒧᐊᐧᐨ ᑲᐧᐣᑕ ᑲᑭᐊᐦᐃᑐᑕᐊᐧᑲᓄᐊᐧᐨ 
ᐊᓂᔑᓇᐯᐠ ᐁᑲᐧ ᓄᑯᑦ FNIM ᐊᐊᐧᔑᐢ ᐱᒧᒋᑫᐃᐧ ᑲᓇᐁᐧᓂᒪᐊᐧᓱᐃᐧᓇᐣ ᒥᔑᓇᑎᓄᐣ (TRC, 2012). 

ᐁᑲᐧ ᐅᐅᐁᐧ ᐸᑕᑯᓂᐁᐧᐃᐧᐣ ᒪᔭᑦ ᑕᑭᐃᔑᓂᑲᑌ:

ᐊᓂᔑᓇᐯ ᐅᓇᑯᓂᑫᐃᐧᐣ ᐊᐦᐃᐠ ᐱᒧᒋᑫᐃᐧᓂᐠ ᐅᒋᐅᓇᒋᑲᑌ 
ᑲᐧᔭᐠ ᒥᓇ ᒋᑲᓇᐁᐧᓂᒪᑲᓄᐊᐧᐨ ᐊᓂᔑᓇᐯᐠ 

ᑕᐱᐡᑯᐨ ᐊᐊᐧᔑᔕᐠ ᑲᑲᓇᐁᐧᓂᒪᑲᓄᐊᐧᐨ ᒋᐃᔑᑲᓇᐊᐧᐸᒪᑲᓄᐊᐧᐨ [...] ᐁᑲᐧ 
ᒥᓇ ᑭᑲᑭᑕᐁᐧᐣᑕᒧᐃᐧᓂᓇᐣ ᒥᓇ ᑭᐸᑯᓭᐣᑕᒪᐃᐧᓂᓇᐣ ᐊᐦᐃᐠ ᑭᑭᓄᐦᐊᒪᑫᐃᐧᓂᐠ ᐁᑲᐧ ᑯᑕᑭᔭᐣ ᑫᑯᓇᐣ 

ᒋᐅᒋᑲᐧᔭᒋᐊᔭᑲᐧ ᑫᐃᐧᓇᐊᐧ ᑲᐃᔑᐱᒪᑎᓯᔭᐠ ᒋᑐᑕᒧᐊᐧᐨ ᑕᐱᐡᑯᐨ ᒥᓇ 
ᒋᑲᑫᐧᔑᑭᒪᑲᔭᐧ ᑲᐧᔭᐠ ᐸᐸᒥᓭᐃᐧᐣ ᑫᐃᐧᓇᐊᐧ ᒋᐊᔭᐊᐧᐨ ᐅᐅᒪ  
ᑫᐃᐧᓇᐊᐧ ᑲᐃᐧᒋᐊᔭᒪᔭᑲᐧ᙮ (ᑲᓇᑕ ᐅᑭᒪᐃᐧᐣ, 1876, p. xiv).

ᐁᑲᐧ ᐅᐅᐁᐧ ᐁᐡᑲᐧᐨ ᐃᐡᑯᓄᐃᐧᐣ ᑲᑭᒪᒋᒋᑲᑌᐠ ᐊᐊᐧᔑᔕᐠ ᑲᑭᒪᒋᐃᐧᓇᑲᓄᐊᐧᐸᐣ ᐊᒥᐅᒪ FNIM ᐊᓂᔑᓇᐯᐃᐧ ᐱᒪᑎᓱᐃᐧᐣ 
ᐁᑲᐧ ᐊᓂᔑᓇᐯᐃᐧᒧᐃᐧᐣ ᐁᑲ ᐊᐱᐣ ᑲᑭᐅᒋᑭᒋᓀᐣᒋᑲᑌᐠ ᒥᓇ ᐱᑯ ᐊᐱᐣ FNIM ᐊᐃᐧᔭᐠ ᐁᐧᒥᑎᑯᔑᐃᐧ ᐱᒪᑎᓱᐃᐧᓂᐠ 
ᑭᐊᓂᔑᓭᐊᐧᐠ᙮ ᑲᐧᓂᐣ ᐊᐱᐣ ᒋᑭᐅᒋᒪᐡᑲᐃᐧᒪᑲᐠ FNIM ᐃᔑᐱᒪᑎᓱᐃᐧᐣ᙮ ᐁᑲᐧ ᐅᑭᒪᐃᐧᐣ ᐅᑐᓇᑯᓂᑫᐃᐧᓇᐣ ᐊᐱᐣ ᐸᓂᐢᑫᐧ 
ᑭᔭᐸᑕᓄᐣ ᐁᑲᐧ FNIM ᐃᔑᐱᒪᑎᓱᐃᐧᐣ ᑭᓂᔓᓇᒋᒋᑲᑌ ᒥᐡᑯᐨ ᐊᐱᐣ ᐊᑲᒪᑭᐃᐧᓂᓂᐊᐧᐠ ᐅᑎᔑᐱᒪᑎᓱᐃᐧᓂᐊᐧ 
ᑭᒪᐡᑲᐃᐧᓭᒪᑲᓂᓂ᙮ ᐁᑲᐧ ᐃᐃᐁᐧ ᒣᑲᐧᐨ ᐊᑲᒪᑭᐃᐧᓂᓂᐊᐧᐠ ᐅᑭᐦᐃᓀᐣᑕᓇᐊᐧ ᐃᐧᓇᐊᐧ ᐅᑎᔑᒋᑫᐃᐧᓂᐊᐧ ᓇᐊᐧᐨ 
ᐁᑭᒪᐡᑲᐃᐧᓯᒪᑲᓂᓂᐠ ᐊᐱᐨ ᐃᐧᐣ FNIM ᐊᐧᐃᐧᔭᐣ ᑲᐃᔑᐱᒪᑎᓯᓂᐨ᙮ 

ᐁᑲᐧ 1867 ᑲᑭᐊᐦᑭᐊᐧᐠ, ᐁᐦᐊᐠ ᐁᐧᒥᑎᑯᔑᐊᐧᐠ ᐁᑲᐧ ᐸᑲᐧᐃᔕᐠ ᑭᓇᑯᒥᑐᐊᐧᑯᐸᐣ ᐃᐧᓇᐊᐧ ᒋᑎᐯᐣᑕᒧᐊᐧᐨ ᐊᐦᑭᓂ ᒥᓇ 
ᐱᑯ ᓇᓇᑐᐠ ᑫᑯᓇᐣ ᑲᐊᔭᓂᑭᐣ  ᐅᐅᒪ ᓀᑫ 49th ᐯᕑᐊᓫᐁᓫ ᑲᐃᔑᑕᑲᐧᓂᓂᐠ᙮ᐁᑲᐧ ᐅᐅᐁᐧ ᐱᕑᐃᑎᐡ ᓇᐧᐟ ᐊᒣᕑᐃᑲᐣ 
ᐊᐠᐟ, 1867 ᑲᐧᓂᐣ ᐊᓂᔑᓇᐯᐠ ᒋᑭᐅᒋᐊᔑᑎᓇᑲᓄᐊᐧᐨ ᐁᐦᐊᐠ ᐅᔕ ᐁᑕ ᐁᑕᐁᐧᒥᑎᑯᔑᐊᐧᐠ ᐁᑲᐧ ᐸᑲᐧᐃᔕᐠ᙮ ᐁᑲᐧ 
ᓂᐡᑕᑦ ᑲᓇᑕ ᑭᒋᐅᑭᒪ ᐁᐦᐊ ᒐᐧᐣ ᒪᐠᑕᐧᐣᓄᓫᐟ ᐅᑭᐃᐧᑕᐣ ᐊᓂᐣ ᑫᐃᔑᑲᓇᐊᐧᐸᒪᐨ ᐊᓂᔑᓇᐯᐣ ᐅᐅᒪ ᑭᑕᑭᒥᓇᐣ ᐁᑲᐧ 
ᐅᑭᐃᐧᑕᐣ ᐁᐦᐊ ᐅᑭᒪᐃᐧᐣ ᒋᓂᑲᑌᓇᐠ ᐊᓂᔑᓇᐯᐃᐧ ᐱᒧᒋᑫᐃᐧᓇᐣ ᒥᓇ ᐱᑯ ᒥᓯᐁᐧ ᒋᑎᐯᓂᒪᑲᓄᐊᐧᐨ ᐅᑭᒪᐃᐧᓂᐠ ᐅᒋ 
ᐁᑲᐧ ᒥᓇ ᑫᒋᓇᐨ ᒋᑭᒋᐃᓀᓂᒪᐊᐧᐨ ᑲᐃᔑᐱᒪᑎᓯᓂᐨ ᐃᑫᐧᓂᐊᐧᐣ ᑲᐱᐃᐧᒋᔭᒥᑯᐊᐧᐨ ᐅᑕᑭᒧᐊᐧᐠ᙮  
(ᑲᓇᑕ, ᐅᑭᒪᐃᐧᐣ ᒋᑭᐊᐧᑲᐦᐃᑲᐣ, 1887, p. 37). 

ᓭᐠᔑᐣ 91(24) ᐃᐃᒪ ᐱᕑᐃᑎᐡ ᓇᐧᐟ ᐊᒣᕑᐃᑲᐣ ᐊᐠᐟ ᒪᓯᐦᐃᑲᑌ 
ᐊᓂᔑᓇᐯᐠ ᐁᑭ ᐅᓇᑕᒪᐊᐧᑲᓄᐊᐧᐨ ᐊᐦᑭᓂ ᑫᔭᐸᒋᑐᐊᐧᐨ ᐅᑭᒪᐃᐧᓂᑲᐠ 
ᐅᒋ ᑐᑲᐣ ᐊᐦᐃ ᐱᐊᐧᐱᑯᑫᐃᐧᐣ ᐁᑲᐧ ᒥᑲᓇᐣ ᑲᐃᔑᑲᓇᐊᐧᐸᒋᑲᑌᑭᐣ᙮ ᐁᑲᐧ 
1867 ᑲᐊᐦᑭᐊᐧᐠ, ᐅᑭᒪᐃᐧᐣ ᒋᑭᐊᐧᑲᐦᐃᑲᐣ ᐊᐦᐃ ᐅᑭᔕᐳᓇᐣ ᐊᓂᔑᓇᐯᐃᐧ 
ᐅᓇᑯᓂᑫᐃᐧᐣ ᑫᐃᔑᑲᓇᐊᐧᐸᒪᑲᓄᐃᐧᐨ ᐊᓂᔑᓇᐯ ᐁᑲᐧ ᐁᐣᑎᔭᐣ 
ᑭᐃᔑᓂᑲᓇᑲᓄᐃᐧ ᒥᓇ ᐱᑯ ᒋᐅᓇᑭᑕᒪᐊᐧᑲᓄᐃᐧᐨ ᑫᑯᓀᓂᓂ ᐅᐅᐁᐧ 
ᒪᔭᑦ ᑫᐃᓇᐸᑕᓂᓂᐠ᙮ ᐁᑲᐧ ᐅᐅᐁᐧ ᐁᐣᑎᔭᐣ ᐊᐠᐟ ᑭᐃᓇᒋᑲᑌ ᑕᐱᐡᑯᐨ 
ᐁᐅᒋᐸᑲᓂ ᐊᐧᐃᐧᔭᐅᐊᐧᐨ ᐊᓂᔑᓇᐯᐠ ᐊᐱᒋᐃᐧᐣ ᐃᑫᐧᓂᐊᐧᐠ ᐸᑲᐣ ᑯᑕᑭᔭᐠ 
ᐊᐃᐧᔭᐠ ᐅᐅᒪ ᑲᓇᑕ ᑲᑲᐯᔑᐊᐧᐨ᙮ ᐁᑲᐧ ᐅᐅᐁᐧ ᐅᓇᑯᓂᑫᐃᐧᐣ ᐁᐦᐊᐠ 
ᐊᑲᒪᑭᐃᐧᓂᓂᐊᐧᐠ ᐃᐧᓇᐊᐧ ᒋᓂᑲᓂᓭᐊᐧᐨ ᑭᐃᔑᑲᓇᐊᐧᐸᒋᑲᑌᐠ ᐅᓴᑦ ᐁᑲ 
ᐊᓂᔑᓇᐯᐠ ᑲᐧᔭᐠ ᐁᐅᒋᐃᔑᑲᓇᐊᐧᐸᒪᑲᓄᐊᐧᐨ ᐁᑲᐧ ᒥᓇ ᐅᑭᒪᐃᐧᐣ ᒪᐊᐧᐨ 
ᑭᐃᑭᑐ ᒋᑭᑭᓄᐦᐊᒪᐊᐧᑲᓄᓂᐨ ᒥᓇ ᐱᑯ ᒋᐅᒋᑲᓇᐁᐧᓂᒪᐊᐧᐨ ᐊᓂᔑᓇᐯᐣ᙮ 

ᐁᑲᐧ ᐁᐣᑎᔭᐣ ᐊᐠᐟ ᓇᓇᑭᓂ ᑭᐅᒋᐊᐧᐁᐧᓇᒋᑲᑌ ᒥᐡᑯᐨ ᐊᑲᒪᑭᐃᐧᓂᓂᐊᐧᐠ 
ᒋᐅᒋᒥᓄᓴᐦᐃᑯᐊᐧᐨ᙮ ᐁᑲᐧ ᐅᐅᐁᐧ ᐅᓇᑯᓂᑫᐃᐧᐣ ᐊᓂᐣ ᐊᓂᔑᓇᐯᐠ 
ᑫᐃᔑᑲᓇᐊᐧᐸᒪᑲᓄᐊᐧᐨ ᐃᐃᒪ ᐅᑕᔑᑫᐃᐧᓂᐊᐧ ᑭᐃᔑᑲᓇᐊᐧᐸᒋᑲᑌ 
ᑫᐃᔑᓭᐠ᙮ ᐁᐣᑎᔭᐣ ᐊᐠᐟ ᒥᓇ ᒥᓂᑫᐧᐃᐧᐣ ᐅᑭᑭᐸᑯᐡᑲᐣ ᐁᑲᐧ 
ᒥᓇ ᐅᐅᐁᐧ ᐅᓇᑯᓂᑫᐃᐧᐣ ᑭᐃᓇᑌ ᐁᑲ ᐊᓂᔑᓇᐯᐠ ᐱᑯᔭᐣᑎ 
ᒋᑭᐊᐃᑕᔑᑲᑭᐃᐧᑕᒥᑐᐊᐧᐨ ᒋᐅᒋᐸᑭᑎᓂᑲᑌᓂᐠ᙮ ᐁᐣᑎᔭᐣ ᐊᐠᐟ ᑭᐃᓇᑌ 
ᑲᐧᔭᐠ ᒋᓇᓇᑲᒋᐦᐃᔭᑲᓄᐊᐧᐨ ᒥᓯᐁᐧ ᐅᐅᒪ ᑲᓇᑕ᙮ ᐁᑲᐧ ᒥᓇ ᐊᒪᐧᔦ 1960 
ᑲᐧᓂᐣ ᐊᓂᔑᓇᐯᐠ ᒋᑭᐅᒋᐸᑭᑎᓇᑲᓄᐊᐧᐨ ᒋᐱᒋᐁᐧᐱᓂᑫᐊᐧᐨ᙮

ᐁᐣᑎᔭᐣ ᐊᐠᐟ ᐅᓇᑯᓂᑫᐃᐧᐣ ᑲᔭ ᔑᒪᑲᓂᔕᐠ ᑭᐅᒋᐊᔭᐊᐧᐠ ᐁᑭ ᒥᓇᑲᓄᐊᐧᐨ 
ᒪᐡᑲᐃᐧᓯᐃᐧᐣ ᑲᐧᔭᐠ ᒋᐊᑯ ᓇᓇᑲᒋᐦᐃᔭᐊᐧᐨ ᐊᓂᔑᓇᐯᐣ ᑕᑕᓱᑭᔑᑲ᙮ ᐁᑲᐧ 
ᐅᐊᐧᐁᐧ ᐁᐣᑎᔭᐣ ᔑᒪᑲᓂᐡ ᑭᐁᐧᒥᑎᑯᔑᐃᐧ ᐁᑲᐧ ᑲᔭ ᐁᑭᐱᒥᓂᔕᐦᐊᐠ 
ᐅᑭᒪᐃᐧᐣ ᐅᓇᑯᓂᑫᐃᐧᓇᐣ ᐃᐃᒪ ᐁᐣᑎᔭᐣ ᐊᐠᐟ ᐅᓇᑯᓂᑫᐃᐧᓂᐠ 
ᑲᐃᓇᑌᓂᑭᐣ ᒥᓇ ᐊᓂᔑᐯᐃᐧ ᑕᔑᑫᐃᐧᓇᐣ ᐁᑭᑲᓇᐁᐧᐣᑕᒧᐊᐧᐨ᙮ (ᐱᕑᐊᐤᓫᐃ, 
2003, ᐸᑭᑭᓂᑲᐣ. x)᙮ ᐊᐦᐃ ᑲᔭ ᐅᑭᓇᓇᑲᒋᑐᓇᐊᐧ: ᑲᐃᔑᑲᐯᔑᓇᓂᐊᐧᐠ, 
ᑲᐱᒋᐁᐧᐱᓂᑫᓇᓂᐊᐧᐠ, ᐊᐃᐧᔭᐠ ᑲᒪᐊᐧᑐᓯᓇᐦᐊᐧᑲᓄᐊᐧᐨ, ᐊᐃᐧᔭᐣ ᒥᓇ ᑲᑭᐃᐡᑲᐧ 
ᐱᒪᑎᓯᓂᐨ ᐅᑕᔭᓂᓂᐣ, ᐃᐡᑯᐃᐧᑲᒥᑯᐣ ᐁᑲᐧ ᐊᐃᐧᔭᐣ ᑲᐃᓇᐱᓀᓂᐨ ᐃᐃᒪ 
ᑕᔑᑫᐃᐧᓂᐠ; ᒪᐃᐧᒋᐦᐃᑐᐃᐧᓇᐣ ᑲᔭ ᐅᑭᓂᑲᓂᐡᑲᓇᐊᐧ, ᑲᓂᑕᐃᐧᑭᓂᐨ ᒥᓇ 
ᐅᑭᒧᐡᑭᓀᐱᐊᐧᐊᐧᐣ, ᑲᐃᐡᑲᐧᐱᒪᑎᓯᓂᐨ, ᑲᐃᐧᑭᑎᓂᐨ ᐁᑲᐧ ᒥᓇ ᐅᑕᑭᒥᓂᐣ 
ᒋᐸᑭᑎᓇᒥᓂᐨ ᓇᐣᑕ ᒋᐃᓇᐸᑕᓂᓂᐠ᙮ (ᑲᓇᑕ ᐅᑭᒪᐃᐧᐣ, 1996b).  

ᐊᐊᐧᔑᒣ ᐊᔭᒥᑐᐣ

ᑭᒋᐅᑭᒪᐃᐧ ᑲᑎᐸᒋᒪᐨ ᐊᓂᔑᓇᐯᐣ (RCAP) 
ᐸᑯᓭᐣᑕᑲᐧᐣ ᐱᑯ ᐊᐃᐧᔭ ᑭᐊᔭᒥᑐᐃᐧᐣ ᒥᓇ 
ᒋᑭᑫᐣᑕᐠ ᐁᐧᐡᑲᐨ ᑲᑭᐱᐃᔑᓭᑯᐸᓀᐣ᙮ ᐊᐦᐃᐠ 
ᑲᔭ ᒪᒪᑕᐃᐧ ᐱᐊᐧᐱᑯᐠ ᑲᑭᐅᒋᐊᔭᒥᑐᐣ 
ᐊᓂᐣ ᒪᔭᑦ ᑲᑭᐃᔑᓭᐊᐧᐨ ᐊᓂᔑᓇᐯᐠ ᒥᓇ 
ᐱᑯ ᐊᓂᐣ ᑲᑭᐱᐃᔑᑲᓇᐊᐧᐸᒪᑲᓄᐊᐧᐨ 
ᐅᑕᓂᒥᓭᐃᐧᓂᐊᐧᐠ ᐅᒋ᙮ ᐁᑲᐧ ᓇᐱᐨ 
ᐸᑭ ᐅᑭᑫᐣᑕᓇᐊᐧ ᑲᓇᑕ ᐊᐦᑭᑲᐠ ᐊᐃᐧᔭᐠ 
ᑲᑲᐯᔑᐊᐧᐨ ᑲᐧᔭᐠ ᐃᐧᒋᐃᐧᑐᐃᐧᐣ ᑲᑭᐊᔭᐊᐧᐨ 
ᐁᐦᐊᐠ (FNIM) ᐊᓂᔑᓇᐯᐠ ᐁᑲᐧ ᓂᐡᑕᑦ 
ᐅᐱᑭᐃᐧᑌᐠ ᐊᑲᒪᑭᐃᐧᓂᓂᐊᐧᐠ᙮ ᒥᓇ ᐱᑯ ᓇᐱᐨ 
ᐸᑭ ᐅᑭᑫᐣᑕᓇᐊᐧ ᐊᓂᐣ ᒪᔭᑦ ᐃᐧᒋᐃᐧᑐᐃᐧᐣ 
ᑲᑭᐅᒋᐱᒥ ᐊᑎᓭᐠ ᑭᒋᒥᔑᓂᔭᑭ ᐱᐅᑕᓇᐠ᙮ 

ᐁᑲᐧ ᐅᑎᐸᒋᒧᐃᐧᓂᐊᐧᐠ, ᑎᐸᒋᒧᐃᐧᐣ (RCAP) 
ᐅᑎᐸᒋᒪᐊᐧᐣ ᐁᐦᐊᐣ “ᒋᐸᔭᐣ” ᑕᐱᐡᑯᐨ 
ᑲᓭᑭᐦᐃᐁᐧᐊᐧᐨ ᑭᑕᑭᓇᐠ ᓄᑯᑦ ᑲᑭᔑᑲᐠ: 

“ᐁᑲᐧ ᒋᐸᔭᐠ ᐅᐅᒪ ᐅᒋᐊᓄᑭᐊᐧᐠ 
ᐁᑲᐧ ᑲᐧᔭᐠ ᑭᒋᓇᑯᒥᑐᐃᐧᐣ 
ᑲᐃᔑᑲᓇᐊᐧᐸᒋᑲᑌᐠ, ᐊᓂᔑᓇᐯᐃᐧ ᐊᐦᑭ 
ᑲᑭᒧᑎᓇᓂᐊᐧᐠ, ᐊᓂᔑᓇᐯᐊᐧᑎᓱᐃᐧᐣ 
ᑲᑭᑭᐱᑎᓂᑲᑌᐠ, ᐊᓂᔑᓇᐯᐃᐧ ᐊᐊᐧᔑᔕᐠ 
ᑲᑭᐅᑕᐱᓇᑲᓄᐊᐧᐨ, ᑲᑭᐊᐧᒋᐦᐃᔭᑲᓄᐊᐧᐨ 
ᐁᑲᐧ ᐅᒪᐡᑲᐃᐧᓯᓂᐊᐧ ᑲᐅᑕᐱᓂᑲᑌᓂᐠ 
ᐊᓂᔑᓇᐯᐠ᙮” (Government of 
Canada, 1996a, The Ghosts of 
History, para. 4)᙮

ᐁᑲᐧ ᐅᐅᐁᐧ ᐁᐣᑎᔭᐣ ᐊᐠᐟ ᐊᒥᐁᐧ ᐱᑯ ᑭᔭᐱᐨ ᐁᐃᔑᐱᒥ ᐊᓂᒥᐦᐃᐁᐧᒪᑲᐠ ᒥᓇ ᐱᑯ ᐊᐦᐃ ᐁᑭᐅᒋᑭᐱᑎᓭᐠ 
ᐊᓂᔑᓇᐯᐠ ᑲᑭᐃᔑᓇᑲᐧᓂᓂᐠ ᐅᑐᑭᒪᐃᐧᓂᐊᐧ, ᐅᑐᑕᒋᐦᐅᓂᐊᐧ, ᐅᑐᐊᐧᑯᒥᑐᓂᐊᐧ ᐁᑲᐧ ᐊᐊᐧᓀᓄᐊᐧᐨ᙮ ᐁᐣᑎᔭᐣ ᐊᐠᐟ ᒥᓇ 
ᐊᓂᔑᓇᐯᐃᐧ ᐅᑭᒪᐃᐧᐣ ᐅᑭᑭᐱᑎᓇᐣ ᐁᑲᐧ ᐁᐧᒥᑎᑯᔑᐃᐧ ᐅᑭᒪᐃᐧᐣ ᐊᐱᐣ ᑭᐊᔭᐸᑕᐣ ᐁᑲᐧ ᑲᔭ ᐊᓂᔑᓇᐯ ᐅᒪᐡᑲᐃᐧᓯᐃᐧᐣ 
ᑭᐅᒋᓂᓇᒥᓭᓂ᙮ ᐁᐣᑎᔭᐣ ᐊᐠᐟ ᐅᓇᑯᓂᑫᐃᐧᐣ ᑲᔭ ᐅᑭᒪᐃᐧᐣ ᑭᐅᒋᒪᐡᑲᐃᐧᓯ ᐊᐦᐃᐣ ᑲᔭ ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᓇ 
ᐊᐦᑭᓂ ᐁᑲᐧ ᔓᓂᔭᐃᐧ ᐱᒧᒋᑫᐃᐧᓇᐣ ᐁᑎᐯᐣᑕᑭᐣ᙮ ᐊᑲᒪᑭᐃᐧᓂᐊᐧᐠ ᐊᐱᐣ ᐅᐅᒪ ᐊᐦᑭᓂ ᑲᑭᐊᓄᒋᑎᐯᐣᑕᒧᐊᐧᐨ ᐊᐦᐃᓂ 
ᑲᔭ ᐁᐧᒥᑎᑯᔑᐃᐧ ᐃᐧᑭᑐᐃᐧᐣ ᐁᑲᐧ ᐅᓂᑭᐦᐃᑯᒪᐊᐧᓱᐃᐧᐣ ᐅᑭᒪᓇᐊᐧᐣ ᐊᓂᔑᓇᐯᐣ᙮ ᐊᒥᐅᒪ ᐊᐱᐣ ᐊᐊᐧᔑᒣ ᑲᑭᐊᓄᒋᐃᔑᓭᐠ 
ᐅᐅᐁᐧ ᐁᐣᑎᔭᐣ ᐊᐠᐟ ᐅᓇᑯᓂᑫᐃᐧᐣ ᐊᐊᐧᔑ ᐊᐱᐣ ᒋᐊᔭᓂᒥᐦᐃᔭᑲᓄᐊᐧᐨ ᐊᓂᔑᓇᐯᐠ ᑕᓯᐣ ᑫᑯᓇᐣ ᑲᑭᐱᐊᐃᔑᒋᑫᐊᐧᐸᐣ 
ᐱᐅᑕᓇᐠ ᑲᒪᐧᔦ ᑕᑯᔑᓂᐊᐧᐠ ᐊᑲᒪᑭᐃᐧᓂᐊᐧᐠ ᐁᑲᐧ ᐊᒥᐅᒪ ᑲᔭ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᑭᐊᓄᒋᑕᑲᐧᑭᐣ᙮ 

ᑲᓇᑕ ᐅᑐᓇᒋᑫᐃᐧᓇᐣ ᒥᓇ ᐅᑐᓇᑯᓂᑫᐃᐧᓇᐣ ᐅᑭᓂᔕᓇᒋᑐᐃᐧᓇᐣ FNIM ᐅᑎᔑᐱᒪᑎᓱᐃᐧᓂᐊᐧ ᐁᑲᐧ 
ᐅᑎᔑᑭᔑᐁᐧᐃᐧᓂᐊᐧ ᐅᓴᑦ ᐅᑫᐧᓂᐊᐧᐣ ᑲᑭᐊᓂᒪᑌᑭᐣ ᒥᓇ ᐅᑕᑭᒧᐊᐧ ᐊᓂᔑᓇᐯᐠ ᑲᑭᒪᑲᒪᑲᓄᐊᐧᐨ ᒥᓇ ᐅᑐᑕᒋᐦᐅᓂᐊᐧ 
ᑲᑭᐅᑕᐱᓂᑲᑌᓂᐠ᙮ ᐁᑲᐧ ᐅᑫᐧᓂᐊᐧᐣ ᑲᑭᑭᐱᑎᓂᑲᑌᑭᐣ ᑲᓇᑕ ᐅᑭᒪᐃᐧᐣ ᑲᐃᐧᐣ ᐊᐱᐣ ᑲᐧᔭᐠ ᒋᐃᔑᑲᓇᐊᐧᐸᑕᐠ 
ᑲᐃᔑᐱᒪᑎᓯᓂᐨ FNIM ᐊᐃᐧᔭᐣ᙮ ᑲᓇᑕ ᐊᐱᐣ ᐊᑲᒪᑭᐃᐧᓂᐊᐧᐣ ᑲᐃᔑᐱᒪᑎᓯᓂᐨ ᑭᐃᔓᓂᒋᑫ ᐁᐦᐊᐠ ᑫᐃᐧᓇᐊᐧ ᐅᐅᐁᐧ 
FNIM ᐊᐃᐧᔭᐠ ᒋᐃᔑᐱᒪᑎᓱᐊᐧᐨ᙮ ᐊᒥᐁᐧ ᐱᑯ ᑭᔭᐱᐨ ᐅᑫᐧᓂᐊᐧᐣ ᐅᓇᒋᑫᐃᐧᓇᐣ ᒥᓇ ᐅᓇᑯᓂᑫᐃᐧᓇᐣ ᐁᐃᔑᐱᒥᓭᑭᐣ 
ᓄᑯᑦ ᑲᑭᔑᑲᐠ ᐅᐅᒪ ᒥᓯᐁᐧ ᑲᓇᑕ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 

ᑫᒪᒥᑎᓀᐣᑕᒪᓂᐣ
ᑫᑯᓀᐣ ᑲᐃᔑᑭᑫᓂᒪᑕᐧ ᐁᐦᐊᐠ FNIM ᐊᐃᐧᔭᐠ ᐃᐃᒪ ᐃᐡᑯᓄᐃᐧᑲᒥᑯᐠ?  

 ________________________________________________________________________________________________

 ________________________________________________________________________________________________

 ᐊᓂᐣ ᐁᐃᔑᐢᑲᑯᔭᐣ ᑭᐱᒪᑎᓱᐃᐧᓂᐠ ᒥᓇ ᐁᐃᔑᑭᑫᑕᒪᐣ ᐁᐧᐡᑲᐨ ᑲᑭᐱᐃᔑᓭᐊᐧᐨ ᐁᐦᐃᐠ FNIM ᐊᐃᐧᔭᐠ?

 ________________________________________________________________________________________________

 ________________________________________________________________________________________________

ᐁᐧᐡᑲᐨ ᐃᐡᑯᓄᐃᐧᑲᒥᑯᐣ ᐊᓂᔑᓇᐯᐃᐧ ᐊᐊᐧᔑᔕᐠ ᑲᑭᐃᔓᓇᑲᓄᐊᐧᐨ 

“ᐁᑲᐧ ᐁᐦᐊᐠ ᑲᐧᔭᐠ ᒋᐃᐡᑯᓄᐦᐊᑲᓄᐊᐧᐨ ᐊᐊᐧᔑᔕᐠ ᑲᓂᑲᑌᓇᒥᓇᐠ ᐅᔕ ᐃᐃᒪ 
ᐅᑎᐯᐣᒋᑫᐃᐧᓂᐊᐧᐠ᙮ ᐊᑎᐟ ᓇᐣᑕ ᑕᐃᐦᑭᑐᐊᐧᐠ ᐁᔭᓂᒪᐠ ᔕᑯᐨ ᑫᐃᐧᓇᐊᐧ 

ᐃᐧᐃᔑᐱᒪᑎᓱᐊᐧᐨ ᑲᐃᔑᐱᒪᑎᓱᔭᐠ ᐊᒥᐅᐁᐧ ᑫᑐᑕᐊᐧᔭᑲᐧ”  
(ᓫᐊᐣᒋᐸᐣ, qtd. in TRC, 2012, p. 1) 

“ᐁᑲᐧ ᑭᐊᐧᐸᑕᒥᐣ ᐅᐅᐁᐧ ᐁᐧᐡᑲᐨ ᐃᐡᑯᓄᐃᐧᐣ ᒪᐊᐧᐨ ᐁᑭᑭᒋᒪᒋᑐᑕᐦᐃᐁᐧᒪᑲᐠ 
ᐅᐅᒪ ᑲᓇᑕ ᑲᑭᐊᓄᒋᒪᒋᒋᑲᑌᐠ ᐁᐦᐊᐠ ᐅᑕ ᐊᓂᔑᓇᐯᐠ ᐃᐧᓇᐊᐧ ᓂᐡᑕᑦ 

ᑲᑭᐊᔭᐊᐧᐨ ᐅᑕᑭᒧᐊᐧ ᐁᑲᐧ ᐊᒥᐁᐧ ᐱᑯ ᑭᔭᐱᐨ ᓄᑯᑦ ᐊᓂᔑᓇᐯᐠ 
ᐁᐃᔑᐱᒥᐊᓂᒥᐦᐃᑯᐊᐧᐨ ᐃᐃᒪ ᐅᐱᒪᑎᓱᐃᐧᓂᐊᐧᐠ᙮” (ᒥᓫᐊᐤ, 1999, p. xiv)

ᐁᑲᐧ ᐅᐅᐁᐧ ᒪᐊᐧᐨ ᐊᑲᒪᑭᐃᐧᓂᐊᐧᐠ ᑲᑭᑭᒋᐊᐸᒋᑐᐊᐧᐨ ᐅᐅᒪ ᑲᓇᑕ ᐁᐦᐊ 
ᒋᑎᐯᓂᒪᐊᐧᐨ ᐅᑫᐧᓂᐊᐧᐣ FNIM ᐊᐊᐧᔑᔕᐣ ᐊᐦᐃᓂ ᐁᐧᐡᑲᐨ ᐃᐡᑯᓄᐃᐧᑲᒥᑯᐣ 
ᐊᓂᔑᓇᐯᐃᐧ ᐊᐊᐧᔑᔕᐠ ᑲᑭᐃᔓᓇᑲᓄᐊᐧᐨ᙮ ᐁᑲᐧ ᒪᒪᐤ 130 ᐃᐡᑯᓄᐃᐧᑲᒥᑯᐣ 
ᑭᐅᔑᒋᑲᑌᐊᐧᓄᐣ ᐅᐅᒪ ᑲᓇᑕ ᐁᑲᐧ ᒥᓇ ᒪᒪᐤ 150 FNIM ᐊᐊᐧᔑᔕᐠ 
ᐃᐃᒪ ᑭᑕᔑᐃᐡᑯᓄᐦᐊᑲᓄᐊᐧᐠ᙮ ᐁᑲᐧ ᐅᑫᐧᓂᐊᐧᐣ ᐃᐡᑯᓄᐃᐧᑲᒥᑯᐣ ᐊᐊᐧᔑᔕᐠ 
ᒪᐊᐧᐨ ᑭᓇᐧᑲᐡ ᑭᐸᓇᑫᐱᓇᑲᓄᐊᐧᐠ ᐃᐃᒪ ᑲᑭᐅᒋᓂᑕᐃᐧᑭᔭᑲᓄᐊᐧᐨ ᐃᐡᑲᑦ 
ᒪᒪᐤ ᒥᑕᓱ ᐱᓯᑦ ᑭᐅᑌᑐᐊᐧᐠ᙮ FNIM ᐊᐊᐧᔑᔕᐠ ᐊᔭᒥᒋᑫᐃᐧᐣ ᒥᓇ 
ᐁᐧᒥᑎᑯᔑᐊᐧᑎᓱᐃᐧᐣ ᑭᒥᓇᑲᓄᐊᐧᐠ ᐊᐦᐃ ᒥᐡᑯᐨ ᐅᑎᔑᑭᔑᐁᐧᐃᐧᓂᐊᐧ 
ᐁᑲᐧ ᐅᑎᔑᐱᒪᑎᓱᐃᐧᓂᐊᐧ ᐅᑭᐊᐧᓂᑐᓇᐊᐧ᙮ ᐊᓄᑭᓇᑲᓇᐣ ᑲᔭ 
ᐅᑭᒪᒋᑐᑕᑯᐊᐧᐣ᙮ (TRC, 2012). 

ᒥᔑᐣ ᒥᓇ ᐊᐊᐧᔑᔕᐠ ᑭᑭᒋᐊᓄᑭᔭᑲᓄᐊᐧᐠ ᒥᓇ ᐁᑭᑲᑫᐧᒋᐦᐃᔭᑲᓄᐊᐧᐨ 
ᐃᐃᒪ ᑕᓯᐣ ᐊᓄᑭᐃᐧᓇᐣ ᑲᑭᐊᔭᓂᑭᐣ᙮ ᐁᑲᐧ ᐅᐅᐁᐧ ᒪᐊᐧᐨ ᑭᓂᑕ 
ᐸᔭᑌᓇᑲᐧᐣ ᐁᑭᐃᔑᓭᐠ ᐃᐃᒪ ᐊᑲᐧᒋᔭᐦᐃᐠ ᐃᐧᓂᐯᐠ ᑭᒋᑕᐃᐧᓂᐠ ᐃᐃᐁᐧ 
ᒣᑲᐧᐨ 1950s ᐁᐦᐊᐠ ᐊᐊᐧᔑᔕᐠ ᔓᑲᐣ ᐁᑭᒪᐊᐧᑐᓇᐊᐧᐨ ᐁᑲᐧ ᐃᐧᐣ 
ᐁᐧᒥᑎᑯᔑᐃᐧ ᐊᐊᐧᔑᔕᐠ ᑲᐧᔭᐠ ᑭᐃᐡᑯᓄᐦᐊᑲᓄᐊᐧᐨ ᐃᐃᒪ ᐯᓱᐨ ᓀᑫ᙮ ᒪᐊᐧᐨ 
ᑭᐊᓂᒪᓄᐣ ᐅᑫᐧᓂᐊᐧᐣ ᐃᐡᑯᓄᐃᐧᑲᒥᑯᐣ ᐁᑲᐧ 1948 ᑲᑭᐊᐦᑭᐊᐧᐠ ᐊᔕ ᑭᑭᑫᐣᑕᑲᐧᐣ 
ᑲᔭ ᐊᐊᐧᔑᔕᐠ ᒥᒋᒥᓂ ᑲᑲᑫᐧᒋᒋᑲᑌᓂᐠ ᐁᑭᐊᔕᒪᑲᓄᐊᐧᐨ (ᑲᐣᐁᐣᑎᔭᐣ 
ᐱᕑᐃᐣ, 2013)᙮ ᐁᑲᐧ ᒥᓇ ᐊᑎᐟ ᐅᐅᒪ ᐁᐧᐡᑲᐨ ᑲᑭᑕᔑᐃᐡᑯᓄᐊᐧᐨ 
ᐅᑎᐢᑯᓂᐠ ᐃᑭᑐᐊᐧᐨ ᐁᐃᐧᒋᐦᐃᑯᐊᐧᐨ ᐅᐅᒪ ᑲᑭᑕᔑᐃᐡᑯᓄᐊᐧᐨ ᐁᑲᐧ ᒥᓇ 
ᐊᓄᑭᓇᑲᓇᐣ ᑲᐧᔭᐠ ᐁᑭᑐᑕᑯᐊᐧᐨ ᐁᑭᐃᓀᐣᑕᒧᐊᐧᐨ ᔕᑯᐨ ᒥᓇ ᐅᑫᐧᓂᐊᐧᐣ 
ᐃᐡᑯᓄᐃᐧᑲᒥᑯᐣ ᐊᓂᔑᒥᑭᑲᑌᐊᐧᓄᐣ ᑕᐱᐡᑯᐨ ᐁᑲ ᑲᐧᔭᐠ ᐁᑭᐅᒋᐦᐃᔑᓭᑭᐣ 
ᑐᑲᐣ ᐁᑭᒪᒋᑐᑕᐊᐧᑲᓄᐊᐧᐨ, ᐁᑭᐱᔑᑲᐧᒋᑐᑕᐊᐧᑲᓄᐊᐧᐨ ᐁᑲᐧ ᒥᓇ ᑲᐧᐣᑕ 
ᐁᑭᐊᐦᐃᓇᑲᓄᐊᐧᐨ᙮

ᐁᓂᐃᐧᐟ ᐁᑲᐧ ᐊᐱᑕᐃᐧᐅᑯᔑᔕᓇᐠ ᑫᐃᐧᓇᐊᐧ ᑭᒪᒋᓭᐊᐧᐠ᙮ ᓂᐃᐧᐣ ᐅᑫᐧᓂᐊᐧᐣ 
ᐃᐡᑯᓄᐃᐧᑲᒥᑯᐣ ᑭᐊᔭᐊᐧᓄᐣ ᐅᑫᐧᓂᐊᐧᐠ ᐁᓂᐃᐧᐠ ᐊᐊᐧᔑᔕᐠ ᑲᑭᐃᔓᓇᑲᓄᐊᐧᐨ 
ᐁᑲᐧ ᑲᔭ ᒪᐊᐧᐨ ᐊᐧᐦᓴ ᑭᐃᔓᓇᑲᓄᐊᐧᐠ ᐊᐊᐧᔑᔕᐠ᙮ (ᒐᐣᓱᐣᓂᐱᐤ, 2004)᙮ 
ᐁᑲᐧ ᐊᐱᑕᐃᐧᐅᑭᔑᔕᓇᐠ ᐊᐊᐧᔑᔕᐠ ᑫᐃᐧᓇᐊᐧ ᐃᐡᑲᑦ ᐅᐅᒪ ᐃᐡᑯᐃᐧᑲᒥᑯᐣ 
ᑭᐃᔑᓂᔕᐊᐧᑲᓄᐊᐧᑯᐸᐣ  ᐁᑲᐧ ᑲᐧᓂᐣ ᐁᑎᔭᐣ ᐊᐦᐠᐟ ᐅᓇᑯᓂᑫᐃᐧᓂᐠ 
ᒋᑭᐅᒋᐃᔑᐱᑎᑫᓭᐊᐧᐨ᙮ ᐁᑲᐧ ᒥᓇ ᑲᐧᓂᐣ ᑲᔭ ᑫᑲᐟ ᒋᑭᐅᒋᐊᓂᔑᓇᐯᐃᐧ 
ᓇᑯᓯᐊᐧᐨ᙮ ᐊᒥᐅᐁᐧ ᐁᑲ ᑲᑭᐅᒋᐁᐧᑎᓭᓂᐠ ᐊᐦᐃᐣ ᐅᑫᐧᓂᐊᐧᐣ ᐃᐡᑯᓄᐃᐧᑲᒥᑯᐣ 
ᒋᐃᔑᐱᑎᑫᓭᐊᐧᐨ ᔕᑯᐨ ᐸᓂᒪ ᓇᐊᐧᐨ ᐃᔑᓇᑫ ᑭᐊᓂ ᓂᓯᑕᐃᐧᓇᑲᓄᐊᐧᐠ ᒥᓇ 
ᑭᐊᓂ ᐃᔑᓭᓂ ᒋᐊᓄᑕᐱᓇᑲᓄᐊᐧᐨ (ᒐᐣᓱᐣᓂᐱᐤ, 2005)᙮

    

Two Métis Children with an Inuit Child at 
Residential School (Library and Archives Canada/ 

J.F. Moran, acc. no. 1973-357, a102086)

ᐁᑲᐧ ᑭᒋᒪᑎᓭᐃᐧᓇᐣ 
ᑲᑭᐅᒋᐅᔑᐅᒪᑲᑭᐣ ᐅᐅᒪ 

ᐃᐡᑯᓄᐃᐧᑲᒥᑯᐣ ᐊᒥᐁᐧ ᐱᑯ 
ᐁᐃᔑᓇᑲᐧᐠ ᐁᓂ ᐊᔭᓂᒥᓭᑭᐣ 
ᒪᒋᓭᐃᐧᓇᐣ ᒥᓇ ᐱᑯ ᐊᐊᐧᔑᒣ 
ᐁᓂ ᒪᐡᑭᐃᐧᓯᒪᑲᑭᐣ ᐅᑫᐧᓂᐊᐧᐠ  

ᑲᐱᒧᓴᑕᒧᐊᐧᐨ ᑲᐊᓂ 
ᐱᒪᑎᓱᐊᐧᐨ᙮

ᐁᑲᐧ ᐸᑭ ᐁᐧᐡᑲᐨ ᐁᐅᒋᐃᐧᑕᒪᐠ ᓂᑕᓄᑭᐃᐧᓂᓇᐣ 
RCAP ᑎᐸᒋᒧᐃᐧᐣ ᐃᑭᑐᐃᐧᒪᑲᐣ ᐅᑫᐧᓂᐊᐧᐠ 
ᑲᐸᐸᒥᓯᐊᐧᐨ ᐊᐊᐧᔑᔑᐃᐧ ᐱᒧᒋᑫᐃᐧᓂᐠ 
ᐃᐃᒪ ᐃᐡᑯᓄᐃᐧᑲᒥᑯᐣ ᑫᐃᐧᓇᐊᐧ ᐅᔕ 
ᑭᔭᐱᑕᒪᑫᐊᐧᐠ ᒥᓇ ᐱᑯ ᑯᑕᑭᔭᐣ 
ᐃᐡᑯᓄᐃᐧᑲᒥᑯᐣ ᑲᐅᒋᐊᓄᑲᑌᓂᑭᐣ ᐃᐃᒪ ᐅᑕ 
ᑲᐅᒋᐸᐸᒥᓯᐊᐧᐨ᙮



23

ᐁᑲᐧ ᐅᐅᐁᐧ ᐃᐡᑯᓄᐃᐧᐣ ᒥᓯᐁᐧ ᐅᐅᒪ ᒪᐊᐧᐨ ᐊᐦᑭᑲᐠ ᐅᑭᒪᒋᓴᐦᐃᑯᓇᐊᐧ ᐅᑫᐧᓂᐊᐧᐣ FNIM ᑕᔑᑫᐃᐧᓇᐣ᙮ 
ᑕᐱᐸᓂ ᑎᐯᐣᒋᑫᐃᐧᓇᐣ ᐅᑭᑭᒋᒪᒋᑐᑕᑯᓇᐊᐧ ᑲᐧᓂᐣ ᑲᔭ ᑭᒋᐦᐊᔭᐠ ᒋᑭᐅᑭᒋᓀᓂᒪᑲᓄᐊᐧᐨ ᒥᓇ ᐱᑯ ᐊᐧᑯᒥᑐᐃᐧᓇᐣ 

ᒥᐡᑕᐦᐃ ᑭᐱᑯᓭᐊᐧᓄᐣ ᐊᐱᐣ ᐅᐅᐁᐧ ᐃᐡᑯᓄᐃᐧᑯᐃᐧ ᐱᒧᒋᑫᐃᐧᐣ ᑲᑭᐱᒧᒋᑲᑌᑲᐧᐸᓂᐣ᙮ ᐁᑲᐧ ᒥᔑᐣ ᐊᐱᐣ ᐊᐊᐧᔑᔕᐠ 
ᑲᑭᐅᑕᐱᓇᑲᓄᐊᐧᐨ ᐁᐡᑲᑦ ᑭᒋᐊᐧᐦᓴ ᑭᐃᔓᓇᑲᓄᐊᐧᐠ ᐁᑲᐧ ᐅᓂᑭᐦᐃᑯᒪᐠ, ᐅᑲᓇᐁᐧᓂᒪᐊᐧᓱᐠ ᐁᑲᐧ ᑭᒋᐦᐊᔭᐠ ᑲᐧᓂᐣ ᐊᐱᐣ 
ᑫᑯᓂᓂ ᑫᑲᐟ ᒋᑭᐅᒋᐦᐃᓇᑭᓯᐊᐧᐨ᙮ ᐅᓴᑦ ᐅᑕ ᐁᑲ ᐊᐱᐣ ᐊᐃᐧᔭᐣ ᐊᐊᐧᔑᔕᐣ ᑲᐊᔭᓂᐨ ᒋᑭᑭᓄᐦᐊᒪᐊᐧᐊᐧᐨ ᑕᑲᐧᐨ ᐊᐱᐣ 
ᑲᐸᐸᔑᑲᐧᐠ ᑕᔑᑫᐃᐧᓇᐣ ᑭᐃᓀᐣᑕᑲᐧᓄᐣ᙮ ᐁᑲᐧ ᐊᐱᐣ ᑲᐊᐱᑕᐃᐧᓭᐠ 20 ᓭᐣᑐᕑᐃ ᐊᒥᐁᐧ ᐊᐱᐣ ᑲᑭᐊᓂᒪᒋ ᑭᐸᑯᓯᑭᐣ 
ᐅᑫᐧᓂᐊᐧᐣ ᐃᐡᑯᓄᐃᐧᑲᒥᑯᐣ ᐁᑲᐧ 1996 ᐊᐱᐣ ᐃᐡᑲᐧᔭᐨ ᐅᐅᐁᐧ ᐃᐡᑯᓄᐃᐧᑲᒥᐠ ᑲᑭᑭᐸᐦᐃᑲᑌᑯᐸᓀᐣ (ᐸᐣᑕ ᐁᐟ ᐊᓫ., 
2011)᙮

1998 ᑲᐊᐦᑭᐊᐧᐠ ᐊᐦᐃ ᑭᐅᓇᑌᐸᐣ ᑌᑊᐁᐧᐃᐧᐣ ᐁᑲᐧ 
ᒥᓇᐊᐧᒋᐦᐃᐅᐃᐧᐣ ᐊᓂᒧᒋᑫᐃᐧᐣ (TRC) ᑕᐱᐡᑯᐨ ᐁᑭᐸᑯᓭᓂᒋᑲᑌᐠ 
ᐊᐦᐃ ᐁᐧᐡᑲᐨ ᐃᐡᑯᓄᐃᐧᐣ ᐱᒧᒋᑫᐃᐧᐣ ᒋᑎᐸᒋᑕᒧᐊᐧᐨ ᐅᑫᐧᓂᐊᐧᐠ 
ᐊᐃᐧᔭᐠ ᐃᐃᒪ ᑲᑭᑕᔑᐢᑯᓄᐊᐧᑯᐸᓀᐣ ᐁᑲᐧ ᑲᔭ ᐅᑫᐧᓂᐊᐧᐠ 
ᑲᑭᐃᐧᒋᑕᐧᐊᐧᑯᐸᓀᐣ ᒥᓇ ᑲᑭᑕᓇᓄᑭᐊᐧᑯᐸᓀᐣ᙮ ᐁᑲᐧ TRC 
ᑎᐸᒋᒧᐃᐧᓇᐣ ᐃᐧᒋᑲᑌᐊᐧᓄᐣ ᐅᐅᒪ ᐊᓂᐣ ᑭᒋᒪᑎᓭᐃᐧᓇᐣ 
ᐁᐅᒋᐱᒥᐊᔭᓂᒥᓭᑭᐣ ᑕᐱᐡᑯᐨ ᒥᓇ ᐊᓂᓂᐦᐃ ᐁᑲ ᑲᐧᔭᐠ 
ᑲᐊᒋᑲᓇᐊᐧᐸᒪᑲᓄᐊᐧᐨ ᐊᐊᐧᔑᔕᐠ ᐁᑲᐧ ᒥᓇ ᑭᒋᒪᒋᑐᑕᐁᐧᐃᐧᓇᐣ 

ᐁᐧᐡᑲᐨ ᐃᐡᑯᓄᐃᐧᑲᒥᑯᐣ ᐊᓂᔑᓇᐯᐃᐧ ᐊᐊᐧᔑᔕᐠ ᑲᑭᐃᔓᓇᑲᓄᐊᐧᐨ 

“ᐁᑲᐧ ᐁᐦᐊᐠ ᑲᐧᔭᐠ ᒋᐃᐡᑯᓄᐦᐊᑲᓄᐊᐧᐨ ᐊᐊᐧᔑᔕᐠ ᑲᓂᑲᑌᓇᒥᓇᐠ ᐅᔕ ᐃᐃᒪ 
ᐅᑎᐯᐣᒋᑫᐃᐧᓂᐊᐧᐠ᙮ ᐊᑎᐟ ᓇᐣᑕ ᑕᐃᐦᑭᑐᐊᐧᐠ ᐁᔭᓂᒪᐠ ᔕᑯᐨ ᑫᐃᐧᓇᐊᐧ 

ᐃᐧᐃᔑᐱᒪᑎᓱᐊᐧᐨ ᑲᐃᔑᐱᒪᑎᓱᔭᐠ ᐊᒥᐅᐁᐧ ᑫᑐᑕᐊᐧᔭᑲᐧ”  
(ᓫᐊᐣᒋᐸᐣ, qtd. in TRC, 2012, p. 1) 

“ᐁᑲᐧ ᑭᐊᐧᐸᑕᒥᐣ ᐅᐅᐁᐧ ᐁᐧᐡᑲᐨ ᐃᐡᑯᓄᐃᐧᐣ ᒪᐊᐧᐨ ᐁᑭᑭᒋᒪᒋᑐᑕᐦᐃᐁᐧᒪᑲᐠ 
ᐅᐅᒪ ᑲᓇᑕ ᑲᑭᐊᓄᒋᒪᒋᒋᑲᑌᐠ ᐁᐦᐊᐠ ᐅᑕ ᐊᓂᔑᓇᐯᐠ ᐃᐧᓇᐊᐧ ᓂᐡᑕᑦ 

ᑲᑭᐊᔭᐊᐧᐨ ᐅᑕᑭᒧᐊᐧ ᐁᑲᐧ ᐊᒥᐁᐧ ᐱᑯ ᑭᔭᐱᐨ ᓄᑯᑦ ᐊᓂᔑᓇᐯᐠ 
ᐁᐃᔑᐱᒥᐊᓂᒥᐦᐃᑯᐊᐧᐨ ᐃᐃᒪ ᐅᐱᒪᑎᓱᐃᐧᓂᐊᐧᐠ᙮” (ᒥᓫᐊᐤ, 1999, p. xiv)

ᐁᑲᐧ ᐅᐅᐁᐧ ᒪᐊᐧᐨ ᐊᑲᒪᑭᐃᐧᓂᐊᐧᐠ ᑲᑭᑭᒋᐊᐸᒋᑐᐊᐧᐨ ᐅᐅᒪ ᑲᓇᑕ ᐁᐦᐊ 
ᒋᑎᐯᓂᒪᐊᐧᐨ ᐅᑫᐧᓂᐊᐧᐣ FNIM ᐊᐊᐧᔑᔕᐣ ᐊᐦᐃᓂ ᐁᐧᐡᑲᐨ ᐃᐡᑯᓄᐃᐧᑲᒥᑯᐣ 
ᐊᓂᔑᓇᐯᐃᐧ ᐊᐊᐧᔑᔕᐠ ᑲᑭᐃᔓᓇᑲᓄᐊᐧᐨ᙮ ᐁᑲᐧ ᒪᒪᐤ 130 ᐃᐡᑯᓄᐃᐧᑲᒥᑯᐣ 
ᑭᐅᔑᒋᑲᑌᐊᐧᓄᐣ ᐅᐅᒪ ᑲᓇᑕ ᐁᑲᐧ ᒥᓇ ᒪᒪᐤ 150 FNIM ᐊᐊᐧᔑᔕᐠ 
ᐃᐃᒪ ᑭᑕᔑᐃᐡᑯᓄᐦᐊᑲᓄᐊᐧᐠ᙮ ᐁᑲᐧ ᐅᑫᐧᓂᐊᐧᐣ ᐃᐡᑯᓄᐃᐧᑲᒥᑯᐣ ᐊᐊᐧᔑᔕᐠ 
ᒪᐊᐧᐨ ᑭᓇᐧᑲᐡ ᑭᐸᓇᑫᐱᓇᑲᓄᐊᐧᐠ ᐃᐃᒪ ᑲᑭᐅᒋᓂᑕᐃᐧᑭᔭᑲᓄᐊᐧᐨ ᐃᐡᑲᑦ 
ᒪᒪᐤ ᒥᑕᓱ ᐱᓯᑦ ᑭᐅᑌᑐᐊᐧᐠ᙮ FNIM ᐊᐊᐧᔑᔕᐠ ᐊᔭᒥᒋᑫᐃᐧᐣ ᒥᓇ 
ᐁᐧᒥᑎᑯᔑᐊᐧᑎᓱᐃᐧᐣ ᑭᒥᓇᑲᓄᐊᐧᐠ ᐊᐦᐃ ᒥᐡᑯᐨ ᐅᑎᔑᑭᔑᐁᐧᐃᐧᓂᐊᐧ 
ᐁᑲᐧ ᐅᑎᔑᐱᒪᑎᓱᐃᐧᓂᐊᐧ ᐅᑭᐊᐧᓂᑐᓇᐊᐧ᙮ ᐊᓄᑭᓇᑲᓇᐣ ᑲᔭ 
ᐅᑭᒪᒋᑐᑕᑯᐊᐧᐣ᙮ (TRC, 2012). 

ᒥᔑᐣ ᒥᓇ ᐊᐊᐧᔑᔕᐠ ᑭᑭᒋᐊᓄᑭᔭᑲᓄᐊᐧᐠ ᒥᓇ ᐁᑭᑲᑫᐧᒋᐦᐃᔭᑲᓄᐊᐧᐨ 
ᐃᐃᒪ ᑕᓯᐣ ᐊᓄᑭᐃᐧᓇᐣ ᑲᑭᐊᔭᓂᑭᐣ᙮ ᐁᑲᐧ ᐅᐅᐁᐧ ᒪᐊᐧᐨ ᑭᓂᑕ 
ᐸᔭᑌᓇᑲᐧᐣ ᐁᑭᐃᔑᓭᐠ ᐃᐃᒪ ᐊᑲᐧᒋᔭᐦᐃᐠ ᐃᐧᓂᐯᐠ ᑭᒋᑕᐃᐧᓂᐠ ᐃᐃᐁᐧ 
ᒣᑲᐧᐨ 1950s ᐁᐦᐊᐠ ᐊᐊᐧᔑᔕᐠ ᔓᑲᐣ ᐁᑭᒪᐊᐧᑐᓇᐊᐧᐨ ᐁᑲᐧ ᐃᐧᐣ 
ᐁᐧᒥᑎᑯᔑᐃᐧ ᐊᐊᐧᔑᔕᐠ ᑲᐧᔭᐠ ᑭᐃᐡᑯᓄᐦᐊᑲᓄᐊᐧᐨ ᐃᐃᒪ ᐯᓱᐨ ᓀᑫ᙮ ᒪᐊᐧᐨ 
ᑭᐊᓂᒪᓄᐣ ᐅᑫᐧᓂᐊᐧᐣ ᐃᐡᑯᓄᐃᐧᑲᒥᑯᐣ ᐁᑲᐧ 1948 ᑲᑭᐊᐦᑭᐊᐧᐠ ᐊᔕ ᑭᑭᑫᐣᑕᑲᐧᐣ 
ᑲᔭ ᐊᐊᐧᔑᔕᐠ ᒥᒋᒥᓂ ᑲᑲᑫᐧᒋᒋᑲᑌᓂᐠ ᐁᑭᐊᔕᒪᑲᓄᐊᐧᐨ (ᑲᐣᐁᐣᑎᔭᐣ 
ᐱᕑᐃᐣ, 2013)᙮ ᐁᑲᐧ ᒥᓇ ᐊᑎᐟ ᐅᐅᒪ ᐁᐧᐡᑲᐨ ᑲᑭᑕᔑᐃᐡᑯᓄᐊᐧᐨ 
ᐅᑎᐢᑯᓂᐠ ᐃᑭᑐᐊᐧᐨ ᐁᐃᐧᒋᐦᐃᑯᐊᐧᐨ ᐅᐅᒪ ᑲᑭᑕᔑᐃᐡᑯᓄᐊᐧᐨ ᐁᑲᐧ ᒥᓇ 
ᐊᓄᑭᓇᑲᓇᐣ ᑲᐧᔭᐠ ᐁᑭᑐᑕᑯᐊᐧᐨ ᐁᑭᐃᓀᐣᑕᒧᐊᐧᐨ ᔕᑯᐨ ᒥᓇ ᐅᑫᐧᓂᐊᐧᐣ 
ᐃᐡᑯᓄᐃᐧᑲᒥᑯᐣ ᐊᓂᔑᒥᑭᑲᑌᐊᐧᓄᐣ ᑕᐱᐡᑯᐨ ᐁᑲ ᑲᐧᔭᐠ ᐁᑭᐅᒋᐦᐃᔑᓭᑭᐣ 
ᑐᑲᐣ ᐁᑭᒪᒋᑐᑕᐊᐧᑲᓄᐊᐧᐨ, ᐁᑭᐱᔑᑲᐧᒋᑐᑕᐊᐧᑲᓄᐊᐧᐨ ᐁᑲᐧ ᒥᓇ ᑲᐧᐣᑕ 
ᐁᑭᐊᐦᐃᓇᑲᓄᐊᐧᐨ᙮

ᐁᓂᐃᐧᐟ ᐁᑲᐧ ᐊᐱᑕᐃᐧᐅᑯᔑᔕᓇᐠ ᑫᐃᐧᓇᐊᐧ ᑭᒪᒋᓭᐊᐧᐠ᙮ ᓂᐃᐧᐣ ᐅᑫᐧᓂᐊᐧᐣ 
ᐃᐡᑯᓄᐃᐧᑲᒥᑯᐣ ᑭᐊᔭᐊᐧᓄᐣ ᐅᑫᐧᓂᐊᐧᐠ ᐁᓂᐃᐧᐠ ᐊᐊᐧᔑᔕᐠ ᑲᑭᐃᔓᓇᑲᓄᐊᐧᐨ 
ᐁᑲᐧ ᑲᔭ ᒪᐊᐧᐨ ᐊᐧᐦᓴ ᑭᐃᔓᓇᑲᓄᐊᐧᐠ ᐊᐊᐧᔑᔕᐠ᙮ (ᒐᐣᓱᐣᓂᐱᐤ, 2004)᙮ 
ᐁᑲᐧ ᐊᐱᑕᐃᐧᐅᑭᔑᔕᓇᐠ ᐊᐊᐧᔑᔕᐠ ᑫᐃᐧᓇᐊᐧ ᐃᐡᑲᑦ ᐅᐅᒪ ᐃᐡᑯᐃᐧᑲᒥᑯᐣ 
ᑭᐃᔑᓂᔕᐊᐧᑲᓄᐊᐧᑯᐸᐣ  ᐁᑲᐧ ᑲᐧᓂᐣ ᐁᑎᔭᐣ ᐊᐦᐠᐟ ᐅᓇᑯᓂᑫᐃᐧᓂᐠ 
ᒋᑭᐅᒋᐃᔑᐱᑎᑫᓭᐊᐧᐨ᙮ ᐁᑲᐧ ᒥᓇ ᑲᐧᓂᐣ ᑲᔭ ᑫᑲᐟ ᒋᑭᐅᒋᐊᓂᔑᓇᐯᐃᐧ 
ᓇᑯᓯᐊᐧᐨ᙮ ᐊᒥᐅᐁᐧ ᐁᑲ ᑲᑭᐅᒋᐁᐧᑎᓭᓂᐠ ᐊᐦᐃᐣ ᐅᑫᐧᓂᐊᐧᐣ ᐃᐡᑯᓄᐃᐧᑲᒥᑯᐣ 
ᒋᐃᔑᐱᑎᑫᓭᐊᐧᐨ ᔕᑯᐨ ᐸᓂᒪ ᓇᐊᐧᐨ ᐃᔑᓇᑫ ᑭᐊᓂ ᓂᓯᑕᐃᐧᓇᑲᓄᐊᐧᐠ ᒥᓇ 
ᑭᐊᓂ ᐃᔑᓭᓂ ᒋᐊᓄᑕᐱᓇᑲᓄᐊᐧᐨ (ᒐᐣᓱᐣᓂᐱᐤ, 2005)᙮

    

Two Métis Children with an Inuit Child at 
Residential School (Library and Archives Canada/ 

J.F. Moran, acc. no. 1973-357, a102086)

ᐁᑲᐧ ᑭᒋᒪᑎᓭᐃᐧᓇᐣ 
ᑲᑭᐅᒋᐅᔑᐅᒪᑲᑭᐣ ᐅᐅᒪ 

ᐃᐡᑯᓄᐃᐧᑲᒥᑯᐣ ᐊᒥᐁᐧ ᐱᑯ 
ᐁᐃᔑᓇᑲᐧᐠ ᐁᓂ ᐊᔭᓂᒥᓭᑭᐣ 
ᒪᒋᓭᐃᐧᓇᐣ ᒥᓇ ᐱᑯ ᐊᐊᐧᔑᒣ 
ᐁᓂ ᒪᐡᑭᐃᐧᓯᒪᑲᑭᐣ ᐅᑫᐧᓂᐊᐧᐠ  

ᑲᐱᒧᓴᑕᒧᐊᐧᐨ ᑲᐊᓂ 
ᐱᒪᑎᓱᐊᐧᐨ᙮

ᐁᑲᐧ ᐸᑭ ᐁᐧᐡᑲᐨ ᐁᐅᒋᐃᐧᑕᒪᐠ ᓂᑕᓄᑭᐃᐧᓂᓇᐣ 
RCAP ᑎᐸᒋᒧᐃᐧᐣ ᐃᑭᑐᐃᐧᒪᑲᐣ ᐅᑫᐧᓂᐊᐧᐠ 
ᑲᐸᐸᒥᓯᐊᐧᐨ ᐊᐊᐧᔑᔑᐃᐧ ᐱᒧᒋᑫᐃᐧᓂᐠ 
ᐃᐃᒪ ᐃᐡᑯᓄᐃᐧᑲᒥᑯᐣ ᑫᐃᐧᓇᐊᐧ ᐅᔕ 
ᑭᔭᐱᑕᒪᑫᐊᐧᐠ ᒥᓇ ᐱᑯ ᑯᑕᑭᔭᐣ 
ᐃᐡᑯᓄᐃᐧᑲᒥᑯᐣ ᑲᐅᒋᐊᓄᑲᑌᓂᑭᐣ ᐃᐃᒪ ᐅᑕ 
ᑲᐅᒋᐸᐸᒥᓯᐊᐧᐨ᙮

 Adapted from Aboriginal Affairs and Northern Development Canada. (2012). Indian Residential schools of Canada. 
Retrieved from https://www.aadnc-aandc.gc.ca/eng/1100100015606/1100100015611

ᐊᐊᐧᔑᒣ ᑲᐅᒋᐊᓂᒥᓭᑭᐣ᙮ ᐊᒥᐁᐧ ᐱᑯ ᑲᔭ ᐁᐃᔑᐱᒥᐊᔭᓂᒥᓭᑭᐣ ᑲᐃᔑᐸᐯᔑᑯᓇᓂᐊᐧᐠ ᒥᓇ ᐱᑯ ᑎᐯᐣᒋᑫᐃᐧᓇᐣ 
ᐁᑲ ᓭᓯᐠ ᑲᐊᓄᒋᐊᔭᔑᓇᑲᐧᑭᐣ ᐁᑲᐧ ᓇᑯᑦ ᒥᔑᐣ ᑎᐯᐣᒋᑫᐃᐧᓇᐣ ᐅᑕᐊᐧᔑᔑᒧᐊᐧᐣ ᐊᐦᐃᐠ ᐊᐊᐧᔑᔑᐃᐧ ᐱᒧᒋᑫᐃᐧᐣ 
ᑲᓇᐁᐧᓂᒪᐊᐧᓱᐃᐧᓂᐠ ᐃᔑᐱᑎᑫᓭᓂᐊᐧᐣ᙮  

ᑲᐧᐣᑕ ᑲᐊᐃᓀᓂᒥᑯᔭᐠ, ᐁᑲ ᑲᔭᓄᑭᔭᐠ, ᑲᐸᐊᐧᓂᔭᐠ, ᑲᒥᑲᓱᔭᐠ, ᒥᒋᒪᐡᑭᑫᐃᐧᐣ ᒥᓇ ᒥᓂᑫᐧᐃᐧᐣ ᑲᔭᐸᐠ, ᐱᔑᑲᐧᒋᑐᑕᐁᐧᐃᐧᐣ, 
ᐁᑲ ᑲᐅᑲᐯᔓᓂᔭᐠ, ᑭᐱᑕᑯᐁᐧᐱᓂᑯᔭᐠ ᒥᓇ ᐱᑯ ᓇᓇᑐᐠ ᑫᑯᓇᐣ ᑲᐊᐃᔑᓭᔭᐠ᙮ (ᑲᓇᑕ ᐅᑭᒪᐃᐧᐣ, 1996). ᐁᑲᐧ FNIM 
ᐊᐧᐃᐧᔭᐠ ᐊᒥᐁᐧ ᐱᑯ ᑭᔭᐱᐨ ᐁᐃᔑᐱᒥᒪᒋᓭᐊᐧᐨ ᐁᑲ ᒥᓴᐊᐧᐨ ᐅᐅᒪ ᐊᔕ ᐃᐡᑯᓄᐃᐧᑲᒥᑯᐠ ᐁᑕᔑᐢᑯᓄᐊᐧᐨ ᐁᑲᐧ ᒥᓇ 
ᒥᔑᐣ ᐊᐊᐧᔑᔕᐠ ᐁᑲᓇᐁᐧᓂᑕᑯᓯᐊᐧᐨ ᐃᐃᒪ ᐊᐊᐧᔑᔑᐃᐧ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᓂᐠ ᐅᐅᐁᐧ ᓄᑯᑦ ᑲᑭᔑᑲᐠ᙮

ᐁᑲᐧ ᐅᐅᐁᐧ ᑲᓇᑕ ᐅᑭᒪᐃᐧᐣ ᑲᑭᑲᑫᐧ ᐸᑕᑯᓇᐨ ᐊᓂᔑᓇᐯᐣ ᑲᐧᓂᐣ ᒋᑭᐅᒋᐊᓄᑭᒪᓂᓂᐠ᙮ ᐁᑲᐧ ᐊᐱᒋᐃᐧᐣ ᑲᐧᔭᐠ 
ᐊᓂᔑᓇᐯᐠ ᐃᓇᑌᐠ ᑫᐃᐧᓇᐊᐧ ᐅᔕ ᐅᐅᒪ ᑲᑕᓇ ᑲᐃᔑᐱᒪᑎᓯᓂᐨ ᑭᐃᔑᐱᑎᑲᓇᑲᓄᐊᐧᐠ ᒥᓇ ᐱᑯ ᑲᐃᔑᐸᐯᔑᑯᐊᐧᐨ 
ᒥᓇ ᒥᔑᐣ ᑎᐯᐣᒋᑫᐃᐧᓇᐣ ᑲᐃᐧᐣ ᓇᐱᐨ ᒋᓂᓯᑕᐃᐧᓇᑲᓄᐊᐧᐨ ᐊᐦᐃ ᑲᔭ ᐅᑕᔑᑫᐃᐧᓂᐊᐧ᙮ ᐁᑲᐧ ᐅᐅᐁᐧ ᑲᐃᔑᓭᐠ 
ᒪᒋᐱᒋᑫᐃᐧᐣ ᐊᒥᐅᐁᐧ ᑲᐅᒋᒥᔑᓂᐊᐧᐨ FNIM ᐊᐃᐧᔭᐠ ᐅᐅᒪ ᐊᓂᔑᓂᓂ ᑲᐅᒋᓇᓇᑲᒋᔭᑲᓄᐃᐧᐨ ᐃᐃᒪ ᐅᑕ ᑌᐯᐤ 
ᐊᐊᐧᔑᐢ ᑲᐅᒋᐸᒥᐦᐃᔭᑲᓄᐃᐧᐨ᙮ 

ᐁᑲᐧ ᐅᐅᐁᐧ ᐊᑲᒪᑭᐃᐧ ᐃᓇᑎᓱᐃᐧᐣ ᑲᐱᒥᐡᑲᒪᑲᐠ ᐊᒥᐅᐁᐧ FNIM ᑕᔑᑫᐃᐧᓇᐣ ᑲᐅᒋᑭᒋᒪᑎᓭᑭᐣ᙮ ᐁᑲᐧ ᐅᐅᐁᐧ 
ᑲᐊᓂᒧᒋᑫᑲᑌᑭᐣ ᐊᓂ ᐱᑯ ᐊᔭᓂᑫᓭᐊᐧᓄᐣ ᐅᑫᐧᓂᐊᐧᐣ ᒪᒋᓭᐃᐧᓇᐣ ᐅᓴᑦ ᐅᑕ ᐁᐧᐡᑲᐨ ᐊᓂᒥᒋᑫᐃᐧᓇᐣ ᑲᑭᑐᒋᑫᒪᑲᑭᐣ᙮ 
ᐁᑲᐧ ᓂᔑᐣ ᑫᑯᓇᐣ ᓇᑲᐧᓄᐣ ᑲᔭᓂᒥᐦᐃᑯᐊᐧᐨ FNIM ᑎᐯᐣᒋᑫᐃᐧᓇᐣ ᐁᑲᐧ ᐅᑫᐧᓂᐊᐧᐣ: ᐁᐧᐡᑲᐨ ᐃᐡᑯᓄᐃᐧᑲᒥᑯᐣ 
ᐊᓂᔑᓇᐯᐃᐧ ᐊᐊᐧᔑᔕᐠ ᑲᑭᒪᒋᐃᐧᓇᑲᓄᐊᐧᐨ, ᒥᓇ ᐸᑲᐣ ᑲᑭᐅᒋᓂᑕᐃᐧᑭᐦᐃᔭᑲᓄᐊᐧᐨ ᐁᑲᐧ ᑲᔭ ᑲᑭᐊᑕᓯᓇᐊᐦᑲᓄᐊᐧᐨ᙮ ᐁᑲᐧ 
ᒥᓇ FNIM ᐊᐊᐧᔑᔕᐠ ᐅᑫᐧᓂᐊᐧᐣ ᐃᐡᑯᓄᐃᐧᑲᒥᑯᐣ ᑲᑭᐃᔑᐊᐧᐨ ᐸᐸᑲᐣ ᐅᔕ ᑭᐃᔑᐸᐸᑭᑎᓇᑲᓄᐊᐧᐠ ᒋᐃᔑᑲᑲᐯᔑᐊᐧᐨ 
ᐊᒥᐅᒪ ᑲᔭ ᓄᑯᑦ ᑲᐅᒋᐊᒥᓭᒪᑲᑭᐣ ᐱᒪᑎᓱᐃᐧᓇᐣ ᒥᓇ ᐱᑲ ᑲᐅᒋᓇᓂᒋᐦᐃᔭᒪᑲᑭᐣ FNIM ᑎᐯᐣᒋᑫᐃᐧᓇᐣ᙮ 

ᐅᐡᑭᐸᑲᐃᐧ ᐱᓯᑦ 11, 2008 ᑲᓇᑕ ᑭᒋᐅᑭᒪ ᐅᑭᐃᐧᑕᒪᐊᐧᐣ ᐅᑫᐧᓂᐊᐧᐣ ᑲᑭᑕᐃᐧᐃᐡᑯᓄᐃᐧᓂᐨ ᐁᐧᐡᑲᐨ ᐁᑭᒥᒋᓇᐁᐧᓯᐨ 
ᐅᐅᐁᐧ ᑲᑭᐃᔑᓭᐊᐧᐨ ᒥᓇ ᐱᑯ ᐳᓀᐣᑕᒪᑫᐃᐧᐣ ᐁᑭᐃᐦᑭᑐᑕᒧᐊᐧᐨ ᐊᐃᐧᔭᐣ ᑲᓇᑕ ᑲᑲᐯᔑᓂᐨ᙮ ᐁᑲᐧ ᐅᐅᐁᐧ 
ᑲᑭᐃᑭᑐᐨ ᓂᑭᓯᑕᐃᐧᓂᑲᑌ ᐊᑲᐧ ᑲᐧᔭᐠ ᐃᑭᐅᒋᐱᒧᒋᑲᑌᑭᐣ ᒥᓇ ᑭᑭᓄᐦᐊᒪᑫᐃᐧᐣ ᒋᐅᒋᑕᑲᐧᐠ ᐅᓴᑦ FNIM ᐊᐊᐧᔑᔕᐠ 

ᐊᐊᐧᔑᒣ ᐊᔭᒥᑐᐃᐧᐣ:

ᐁᑲᐧ ᐊᓂᔑᓇᐯ ᓇᑕᐃᐧᐦᐃᐅᐃᐧᐣ ᐱᒧᒋᑫᐃᐧᐣ ᐊᐦᐃ ᒪᓯᓇᐦᐃᑲᐣ ᑭᐅᔑᑕᒧᐃᐧᓂᑫ ᐁᑲᐧ ᐃᔑᓂᑲᑌ ᑲᓇᐯ ᐅᑕᒥᓇᒪᐠ 
ᑭᐱᒪᑎᓱᐃᐧᓂᓇᐣ ᐅᐅᒪ ᐁᐧᐡᑲᐨ ᐃᐡᑯᓄᐃᐧᑲᒥᑯᐣ ᐊᓂᔑᓇᐯᐠ ᑲᑭᐅᒋᒪᑎᓭᐊᐧᐨ᙮ ᐁᑲᐧ ᐅᐅᐁᐧ ᒪᓯᓇᐦᐃᑲᐣ ᐃᐧᒋᑫᒪᑲᐣ 
ᐊᓂᐣ FNIM ᐊᐃᐧᔭᐠ ᑲᑭᐅᒋᒪᒋᓭᐊᐧᐨ ᒣᑲᐧᐨ ᐁᐧᐡᑲᐨ ᐊᐧᐦᓴ ᐃᐡᑯᓄᐃᐧᑲᒥᑯᐣ ᑲᑭᐃᔓᓇᑲᓄᐊᐧᑯᐸᓀᐣ᙮

ᐅᐅᒪ ᒪᒪᑕᐃᐧ ᐱᐊᐧᐱᑯᐠ ᐃᓇᐱᐣ:  http://www.ahf.ca/downloads/healing-trauma-web-eng.pdf

Adapted from Colliness, S. (2010). The Intergenerational Legacies of Saskatchewan Indian Residential Schools: Social 
Workers, and the Medicine Wheel. Retrieved from http://unworthydominanceofregina.uregina.wikispaces.
net/8.1+-+Intergenerational+Legacies+of+Indian+Residential+School,+The+Medicine+Wheel,+and+Social
+Work

ᐊᑲᒪᑭᐃᐧ ᐱᒪᑎᓯᐃᐧᐣ
ᐁᐧᐡᑲᐨ ᐃᐡᑯᓄᐃᐧᐣ ᑲᑭᒪᒋᒋᑫᒪᐠ 

ᐱᒪᑎᓯᐃᐧᓂᐠ

ᐃᐧᔭᓯᐠ ᐁᑲᐧ ᐱᔑᑭᑲᐧᒋ 
ᒪᒋᑐᑕᐁᐧᐃᐧᐣ

ᑲᐊᐧᐣᒋᑲᑌᐠ ᐃᔑᑭᔑᐁᐧᐃᐧᐣ 
ᐁᑲᐧ ᐃᔑᐱᒪᑎᓱᐃᐧᐣ

ᑲᒪᒉᓂᒥᑎᓯᐨ

ᑲᑭᓂᑲᐧᓂᐣᑲᐁᐧᒪᑲᐠ 
ᐊᑯᓱᐃᐧᓇᐣ ᐁᑲᐧ ᓀᐳᐃᐧᐣ

ᑲᔑᑲᑌᐣᑕᐠ

ᑲᐊᑯᓯᐊᐧᑎᓯᐨ

ᐁᑲ ᑲᐧᔭᐠ 
ᑲᐃᓇᒋᑫᐨ

ᐁᑲ ᑲᐧᔭᐠ ᑲᐃᔑᓭᐠ 
ᒪᒥᑎᓀᐣᒋᑲᐣ

ᐁᑲ ᑲᐧᔭᐠ 
ᑲᐅᐱᑭᐦᐃᐊᑲᓄᐊᐧᐨ 

ᐊᐊᐧᔑᔕᐠ

ᐁᑲ ᑲᐧᔭᐠ ᐊᐊᐧᔑᐢ 
ᑲᑐᑕᐊᐧᑲᓄᐃᐧᐨ (ᑐᑲᐣ 
ᐃᐧᔭᓱᐃᐧᓂᐠ ᐁᑲᐧ 

ᐅᐱᒪᑎᓯᐃᐧᓂᐠ, ᐁᑲ 
ᑲᐸᐱᐢᑫᓂᒪᑲᓄᐃᐧᐨ)

ᐊᐊᐧᔑᔕᐠ 
ᑲᐅᑕᐱᓇᑲᓄᐊᐧᐨ 
ᐅᑲᐯᔓᓂᐊᐧᐠ

ᒪᒋᑫᑯᐣ ᑲᐅᑕᐱᓂᑲᑌᐠ 
ᑲᑭᑭᒥᑎᓴᐦᐃᐊᐧᑲᓂᐊᐧᐠ

ᐊᐊᐧᔑᔕᐠ ᐊᑯᓱᐃᐧᓂᓂ 
ᑲᑭᐡᑲᑯᐊᐧᐨ

ᑲᐱᐊᔭᓂᑫ ᓂᑕᐃᐧᑯᐊᐧᐨ 
ᐊᐊᐧᔑᔕᐠ ᒥᓇ 

ᑲᐊᑯᓯᐊᐧᑎᓯᐊᐧᐨ ᐁᑲᐧ 
ᑲᐊᓂᒥᓭᓂᐠ 

ᐅᐱᒪᑎᓱᐃᐧᓂᐊᐧ

ᑭᐱᒋᐣ

ᒥᓄ-ᐱᒪᑎᓯᐃᐧᐣ

ᑲᑭᒪᒋᑐᑕᐊᐧᑲᓄᐊᐧᐨ᙮ ᐊᑎᐟ ᐁᑕ ᐅᑭᐅᑕᐱᓇᓇᐊᐧ ᐅᐅᐁᐧ ᐳᓀᐣᑕᒪᑫᐃᐧᐣ ᐊᑎᐟ ᒥᓇ ᑲᑫᐧᑌᐃᐧᓇᐣ ᐅᑕᔭᓇᐊᐧ ᐅᓴᑦ ᑭᔭᐱᐨ 
ᒥᐡᑕᐦᐃ ᒪᒋᓭᐃᐧᓇᐣ ᑲᑕᐧᑲᑭᐣ ᐅᐅᒪ ᑭᑕᔑᑫᐃᐧᓂᓇᓇᐣ ᓄᑯᑦ ᑲᑭᔑᑲᐠ᙮  

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Chansonneuve, D. (2005). Reclaiming Connections: Understanding Residential School Trauma among Aboriginal People, 

a resource manual. Ottawa, ON: Aboriginal Healing Foundation. Retrieved from http://www.ahf.ca/downloads/
healing-trauma-web-eng.pdf

Government of Canada. (1996). Report of the Royal Commission on Aboriginal Peoples. Indian and Northern Affairs 
Canada. Retrieved from http://www.collectionscanada.gc.ca/webarchives/20071115053257/http://www.ainc-
inac.gc.ca/ch/rcap/sg/sgmm_e.html

Milloy, J. (1999). A National Crime: The Canadian Government and the Residential School System, 1879 to 1986. 
Winnipeg: The University of Manitoba Press.

The Canadian Press. (2013, Jul 16). Hungry Aboriginal people used in bureaucrats’ experiments. CBC News. 
Retrieved from http://www.cbc.ca/news/canada/manitoba/hungry-aboriginal-people-used-in-bureaucrats-
experiments-1.1317051

The Truth and Reconciliation Commission of Canada. (2012). They Came for the Children: Canada, Aboriginal Peoples, 
and Residential Schools. Retrieved from http://www.myrobust.com/websites/trcinstitution/File/2039_T&R_eng_
web[1].pdf

Vadna, S., Trocmé, N., Fallon, B., MacLauren, B., Fast, E., Prokop, S.T. , et al. (2011). Kiskisik Awasisak : Remember the 
Children, Understanding the Overrepresentation of the First Nations Children in the Child Welfare System. 
Assembly of First Nations. Retrieved from http://cwrp.ca/sites/default/files/publications/en/FNCIS-2008_
March2012_RevisedFinal.pdf

ᑫᒪᒥᑎᓀᐣᑕᒪᓂᐣ
ᐊᓂᐣ ᒥᓂᑯᐠ ᐁᑭᑭᓂᒪᑕᐧ ᐅᑫᐧᓂᐊᐧᐠ FNIM ᑎᐯᐣᒋᑫᐃᐧᓇᐣ ᐅᑎᔑᓭᐃᐧᓂᐊᐧᐠ ᐃᐃᒪ ᑭᑕᓄᑭᐃᐧᓂᐠ ᐅᒋ?

 ________________________________________________________________________________________________

 ________________________________________________________________________________________________

ᒥᓇ ᐊᑎᐟ ᐃᐧᑕᓂᐣ ᑕᐱᐡᑯᐨ ᐃᑫᐧᓂᐊᐧᐣ ᑲᑭᒪᒋᓴᐦᐃᑯᐊᐧᐨ ᐅᑫᐧᓂᐊᐧᐠ ᑎᐯᐣᒋᑫᐃᐧᓇᐣ ᐃᐃᒪ ᑭᑕᓄᑭᐃᐧᓂᐠ ᐅᒋ ᐁᑲᐧ 
ᒥᓇ ᐊᓂᐣ ᐁᐃᔑᓭᑭᐣ ᐅᐅᐁᐧ ᒣᑲᐧᐨ?

 ________________________________________________________________________________________________

 ________________________________________________________________________________________________

ᐊᐊᐧᔑᒣ ᑲᐅᒋᐊᓂᒥᓭᑭᐣ᙮ ᐊᒥᐁᐧ ᐱᑯ ᑲᔭ ᐁᐃᔑᐱᒥᐊᔭᓂᒥᓭᑭᐣ ᑲᐃᔑᐸᐯᔑᑯᓇᓂᐊᐧᐠ ᒥᓇ ᐱᑯ ᑎᐯᐣᒋᑫᐃᐧᓇᐣ 
ᐁᑲ ᓭᓯᐠ ᑲᐊᓄᒋᐊᔭᔑᓇᑲᐧᑭᐣ ᐁᑲᐧ ᓇᑯᑦ ᒥᔑᐣ ᑎᐯᐣᒋᑫᐃᐧᓇᐣ ᐅᑕᐊᐧᔑᔑᒧᐊᐧᐣ ᐊᐦᐃᐠ ᐊᐊᐧᔑᔑᐃᐧ ᐱᒧᒋᑫᐃᐧᐣ 
ᑲᓇᐁᐧᓂᒪᐊᐧᓱᐃᐧᓂᐠ ᐃᔑᐱᑎᑫᓭᓂᐊᐧᐣ᙮  

ᑲᐧᐣᑕ ᑲᐊᐃᓀᓂᒥᑯᔭᐠ, ᐁᑲ ᑲᔭᓄᑭᔭᐠ, ᑲᐸᐊᐧᓂᔭᐠ, ᑲᒥᑲᓱᔭᐠ, ᒥᒋᒪᐡᑭᑫᐃᐧᐣ ᒥᓇ ᒥᓂᑫᐧᐃᐧᐣ ᑲᔭᐸᐠ, ᐱᔑᑲᐧᒋᑐᑕᐁᐧᐃᐧᐣ, 
ᐁᑲ ᑲᐅᑲᐯᔓᓂᔭᐠ, ᑭᐱᑕᑯᐁᐧᐱᓂᑯᔭᐠ ᒥᓇ ᐱᑯ ᓇᓇᑐᐠ ᑫᑯᓇᐣ ᑲᐊᐃᔑᓭᔭᐠ᙮ (ᑲᓇᑕ ᐅᑭᒪᐃᐧᐣ, 1996). ᐁᑲᐧ FNIM 
ᐊᐧᐃᐧᔭᐠ ᐊᒥᐁᐧ ᐱᑯ ᑭᔭᐱᐨ ᐁᐃᔑᐱᒥᒪᒋᓭᐊᐧᐨ ᐁᑲ ᒥᓴᐊᐧᐨ ᐅᐅᒪ ᐊᔕ ᐃᐡᑯᓄᐃᐧᑲᒥᑯᐠ ᐁᑕᔑᐢᑯᓄᐊᐧᐨ ᐁᑲᐧ ᒥᓇ 
ᒥᔑᐣ ᐊᐊᐧᔑᔕᐠ ᐁᑲᓇᐁᐧᓂᑕᑯᓯᐊᐧᐨ ᐃᐃᒪ ᐊᐊᐧᔑᔑᐃᐧ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᓂᐠ ᐅᐅᐁᐧ ᓄᑯᑦ ᑲᑭᔑᑲᐠ᙮

ᐁᑲᐧ ᐅᐅᐁᐧ ᑲᓇᑕ ᐅᑭᒪᐃᐧᐣ ᑲᑭᑲᑫᐧ ᐸᑕᑯᓇᐨ ᐊᓂᔑᓇᐯᐣ ᑲᐧᓂᐣ ᒋᑭᐅᒋᐊᓄᑭᒪᓂᓂᐠ᙮ ᐁᑲᐧ ᐊᐱᒋᐃᐧᐣ ᑲᐧᔭᐠ 
ᐊᓂᔑᓇᐯᐠ ᐃᓇᑌᐠ ᑫᐃᐧᓇᐊᐧ ᐅᔕ ᐅᐅᒪ ᑲᑕᓇ ᑲᐃᔑᐱᒪᑎᓯᓂᐨ ᑭᐃᔑᐱᑎᑲᓇᑲᓄᐊᐧᐠ ᒥᓇ ᐱᑯ ᑲᐃᔑᐸᐯᔑᑯᐊᐧᐨ 
ᒥᓇ ᒥᔑᐣ ᑎᐯᐣᒋᑫᐃᐧᓇᐣ ᑲᐃᐧᐣ ᓇᐱᐨ ᒋᓂᓯᑕᐃᐧᓇᑲᓄᐊᐧᐨ ᐊᐦᐃ ᑲᔭ ᐅᑕᔑᑫᐃᐧᓂᐊᐧ᙮ ᐁᑲᐧ ᐅᐅᐁᐧ ᑲᐃᔑᓭᐠ 
ᒪᒋᐱᒋᑫᐃᐧᐣ ᐊᒥᐅᐁᐧ ᑲᐅᒋᒥᔑᓂᐊᐧᐨ FNIM ᐊᐃᐧᔭᐠ ᐅᐅᒪ ᐊᓂᔑᓂᓂ ᑲᐅᒋᓇᓇᑲᒋᔭᑲᓄᐃᐧᐨ ᐃᐃᒪ ᐅᑕ ᑌᐯᐤ 
ᐊᐊᐧᔑᐢ ᑲᐅᒋᐸᒥᐦᐃᔭᑲᓄᐃᐧᐨ᙮ 

ᐁᑲᐧ ᐅᐅᐁᐧ ᐊᑲᒪᑭᐃᐧ ᐃᓇᑎᓱᐃᐧᐣ ᑲᐱᒥᐡᑲᒪᑲᐠ ᐊᒥᐅᐁᐧ FNIM ᑕᔑᑫᐃᐧᓇᐣ ᑲᐅᒋᑭᒋᒪᑎᓭᑭᐣ᙮ ᐁᑲᐧ ᐅᐅᐁᐧ 
ᑲᐊᓂᒧᒋᑫᑲᑌᑭᐣ ᐊᓂ ᐱᑯ ᐊᔭᓂᑫᓭᐊᐧᓄᐣ ᐅᑫᐧᓂᐊᐧᐣ ᒪᒋᓭᐃᐧᓇᐣ ᐅᓴᑦ ᐅᑕ ᐁᐧᐡᑲᐨ ᐊᓂᒥᒋᑫᐃᐧᓇᐣ ᑲᑭᑐᒋᑫᒪᑲᑭᐣ᙮ 
ᐁᑲᐧ ᓂᔑᐣ ᑫᑯᓇᐣ ᓇᑲᐧᓄᐣ ᑲᔭᓂᒥᐦᐃᑯᐊᐧᐨ FNIM ᑎᐯᐣᒋᑫᐃᐧᓇᐣ ᐁᑲᐧ ᐅᑫᐧᓂᐊᐧᐣ: ᐁᐧᐡᑲᐨ ᐃᐡᑯᓄᐃᐧᑲᒥᑯᐣ 
ᐊᓂᔑᓇᐯᐃᐧ ᐊᐊᐧᔑᔕᐠ ᑲᑭᒪᒋᐃᐧᓇᑲᓄᐊᐧᐨ, ᒥᓇ ᐸᑲᐣ ᑲᑭᐅᒋᓂᑕᐃᐧᑭᐦᐃᔭᑲᓄᐊᐧᐨ ᐁᑲᐧ ᑲᔭ ᑲᑭᐊᑕᓯᓇᐊᐦᑲᓄᐊᐧᐨ᙮ ᐁᑲᐧ 
ᒥᓇ FNIM ᐊᐊᐧᔑᔕᐠ ᐅᑫᐧᓂᐊᐧᐣ ᐃᐡᑯᓄᐃᐧᑲᒥᑯᐣ ᑲᑭᐃᔑᐊᐧᐨ ᐸᐸᑲᐣ ᐅᔕ ᑭᐃᔑᐸᐸᑭᑎᓇᑲᓄᐊᐧᐠ ᒋᐃᔑᑲᑲᐯᔑᐊᐧᐨ 
ᐊᒥᐅᒪ ᑲᔭ ᓄᑯᑦ ᑲᐅᒋᐊᒥᓭᒪᑲᑭᐣ ᐱᒪᑎᓱᐃᐧᓇᐣ ᒥᓇ ᐱᑲ ᑲᐅᒋᓇᓂᒋᐦᐃᔭᒪᑲᑭᐣ FNIM ᑎᐯᐣᒋᑫᐃᐧᓇᐣ᙮ 

ᐅᐡᑭᐸᑲᐃᐧ ᐱᓯᑦ 11, 2008 ᑲᓇᑕ ᑭᒋᐅᑭᒪ ᐅᑭᐃᐧᑕᒪᐊᐧᐣ ᐅᑫᐧᓂᐊᐧᐣ ᑲᑭᑕᐃᐧᐃᐡᑯᓄᐃᐧᓂᐨ ᐁᐧᐡᑲᐨ ᐁᑭᒥᒋᓇᐁᐧᓯᐨ 
ᐅᐅᐁᐧ ᑲᑭᐃᔑᓭᐊᐧᐨ ᒥᓇ ᐱᑯ ᐳᓀᐣᑕᒪᑫᐃᐧᐣ ᐁᑭᐃᐦᑭᑐᑕᒧᐊᐧᐨ ᐊᐃᐧᔭᐣ ᑲᓇᑕ ᑲᑲᐯᔑᓂᐨ᙮ ᐁᑲᐧ ᐅᐅᐁᐧ 
ᑲᑭᐃᑭᑐᐨ ᓂᑭᓯᑕᐃᐧᓂᑲᑌ ᐊᑲᐧ ᑲᐧᔭᐠ ᐃᑭᐅᒋᐱᒧᒋᑲᑌᑭᐣ ᒥᓇ ᑭᑭᓄᐦᐊᒪᑫᐃᐧᐣ ᒋᐅᒋᑕᑲᐧᐠ ᐅᓴᑦ FNIM ᐊᐊᐧᔑᔕᐠ 

ᐊᐊᐧᔑᒣ ᐊᔭᒥᑐᐃᐧᐣ:

ᐁᑲᐧ ᐊᓂᔑᓇᐯ ᓇᑕᐃᐧᐦᐃᐅᐃᐧᐣ ᐱᒧᒋᑫᐃᐧᐣ ᐊᐦᐃ ᒪᓯᓇᐦᐃᑲᐣ ᑭᐅᔑᑕᒧᐃᐧᓂᑫ ᐁᑲᐧ ᐃᔑᓂᑲᑌ ᑲᓇᐯ ᐅᑕᒥᓇᒪᐠ 
ᑭᐱᒪᑎᓱᐃᐧᓂᓇᐣ ᐅᐅᒪ ᐁᐧᐡᑲᐨ ᐃᐡᑯᓄᐃᐧᑲᒥᑯᐣ ᐊᓂᔑᓇᐯᐠ ᑲᑭᐅᒋᒪᑎᓭᐊᐧᐨ᙮ ᐁᑲᐧ ᐅᐅᐁᐧ ᒪᓯᓇᐦᐃᑲᐣ ᐃᐧᒋᑫᒪᑲᐣ 
ᐊᓂᐣ FNIM ᐊᐃᐧᔭᐠ ᑲᑭᐅᒋᒪᒋᓭᐊᐧᐨ ᒣᑲᐧᐨ ᐁᐧᐡᑲᐨ ᐊᐧᐦᓴ ᐃᐡᑯᓄᐃᐧᑲᒥᑯᐣ ᑲᑭᐃᔓᓇᑲᓄᐊᐧᑯᐸᓀᐣ᙮

ᐅᐅᒪ ᒪᒪᑕᐃᐧ ᐱᐊᐧᐱᑯᐠ ᐃᓇᐱᐣ:  http://www.ahf.ca/downloads/healing-trauma-web-eng.pdf

Adapted from Colliness, S. (2010). The Intergenerational Legacies of Saskatchewan Indian Residential Schools: Social 
Workers, and the Medicine Wheel. Retrieved from http://unworthydominanceofregina.uregina.wikispaces.
net/8.1+-+Intergenerational+Legacies+of+Indian+Residential+School,+The+Medicine+Wheel,+and+Social
+Work

ᐊᑲᒪᑭᐃᐧ ᐱᒪᑎᓯᐃᐧᐣ
ᐁᐧᐡᑲᐨ ᐃᐡᑯᓄᐃᐧᐣ ᑲᑭᒪᒋᒋᑫᒪᐠ 

ᐱᒪᑎᓯᐃᐧᓂᐠ

ᐃᐧᔭᓯᐠ ᐁᑲᐧ ᐱᔑᑭᑲᐧᒋ 
ᒪᒋᑐᑕᐁᐧᐃᐧᐣ

ᑲᐊᐧᐣᒋᑲᑌᐠ ᐃᔑᑭᔑᐁᐧᐃᐧᐣ 
ᐁᑲᐧ ᐃᔑᐱᒪᑎᓱᐃᐧᐣ

ᑲᒪᒉᓂᒥᑎᓯᐨ

ᑲᑭᓂᑲᐧᓂᐣᑲᐁᐧᒪᑲᐠ 
ᐊᑯᓱᐃᐧᓇᐣ ᐁᑲᐧ ᓀᐳᐃᐧᐣ

ᑲᔑᑲᑌᐣᑕᐠ

ᑲᐊᑯᓯᐊᐧᑎᓯᐨ

ᐁᑲ ᑲᐧᔭᐠ 
ᑲᐃᓇᒋᑫᐨ

ᐁᑲ ᑲᐧᔭᐠ ᑲᐃᔑᓭᐠ 
ᒪᒥᑎᓀᐣᒋᑲᐣ

ᐁᑲ ᑲᐧᔭᐠ 
ᑲᐅᐱᑭᐦᐃᐊᑲᓄᐊᐧᐨ 

ᐊᐊᐧᔑᔕᐠ

ᐁᑲ ᑲᐧᔭᐠ ᐊᐊᐧᔑᐢ 
ᑲᑐᑕᐊᐧᑲᓄᐃᐧᐨ (ᑐᑲᐣ 
ᐃᐧᔭᓱᐃᐧᓂᐠ ᐁᑲᐧ 

ᐅᐱᒪᑎᓯᐃᐧᓂᐠ, ᐁᑲ 
ᑲᐸᐱᐢᑫᓂᒪᑲᓄᐃᐧᐨ)

ᐊᐊᐧᔑᔕᐠ 
ᑲᐅᑕᐱᓇᑲᓄᐊᐧᐨ 
ᐅᑲᐯᔓᓂᐊᐧᐠ

ᒪᒋᑫᑯᐣ ᑲᐅᑕᐱᓂᑲᑌᐠ 
ᑲᑭᑭᒥᑎᓴᐦᐃᐊᐧᑲᓂᐊᐧᐠ

ᐊᐊᐧᔑᔕᐠ ᐊᑯᓱᐃᐧᓂᓂ 
ᑲᑭᐡᑲᑯᐊᐧᐨ

ᑲᐱᐊᔭᓂᑫ ᓂᑕᐃᐧᑯᐊᐧᐨ 
ᐊᐊᐧᔑᔕᐠ ᒥᓇ 

ᑲᐊᑯᓯᐊᐧᑎᓯᐊᐧᐨ ᐁᑲᐧ 
ᑲᐊᓂᒥᓭᓂᐠ 

ᐅᐱᒪᑎᓱᐃᐧᓂᐊᐧ

ᑭᐱᒋᐣ

ᒥᓄ-ᐱᒪᑎᓯᐃᐧᐣ

ᐊᐊᐧᔑᐢ ᐸᒥᐦᐃᐁᐧᐃᐧᐣ ᐅᐣᑌᕑᐃᔪ ᐁᑲᐧ 60s ᑲᐊᐦᑭᐊᐧᐠ ᐊᐊᐧᔑᔕᐠ 
ᑲᑭᐅᑕᐱᓇᑲᓄᐊᐧᐨ

“ᐅᑫᐧᓂᐊᐧᐠ ᑲᑭᔕᐳᐢᑲᒧᐊᐧᐨ ᒪᐊᐧᐨ ᐃᐧᓴᑫᐣᑕᒧᐊᐧᐠ ᐁᑲᐧ ᐊᓂᒥᐃᐧᑐᐊᐧᐠ᙮ ᐁᑲᐧ 
ᐅᐅᐁᐧ ᑲᓇᑕ ᑲᑭᑐᑕᑯᐊᐧᐨ ᐊᒥᐁᐧ ᐱᑯ ᐅᐅᐁᐧᓂ ᑲᔭ ᑲᑭᐊᐸᒋᑐᐃᐧᓂᐨ ᐁᑲ 
ᑲᔭ ᐁᐃᐧᐃᔑᓇᑯᑐᓂᐨ ᒥᓇ ᐁᒥᑲᑕᐠ ᑐᑲᐣ ᐁᑲ ᐅᐅᐁᐧ ᐁᑭᐅᒋᐃᔑᓭᓂᐠ ᒥᓇ 
ᑕᐱᐡᑯᐨ ᐊᐱᐣ ᐅᑫᐧᓂᐊᐧᐠ ᐊᐊᐧᔑᔕᐠ ᑲᑭᐊᓄᒋ ᐅᑕᐱᓇᑲᓄᐊᐧᐨ ᐃᐃᐁᐧ ᒣᑲᐧᐨ 

60’s ᑲᐱᒥᐊᐦᑭᐊᐧᐠ᙮ ᑲᐧᓂᐣ ᓂᓇᐊᐧᐨ ᓂᑲᐅᒋᒪᒐᓯᒥᐣ᙮ ᐊᒥᐁᐧ ᐱᑯ ᐅᐅᒪ 
ᑫᐊᔭᔭᐠ ᐸᓂᒪ ᐱᑯ ᓄᑕᐊᐧᑲᓄᐊᐧᐨ ᐅᑫᐧᓂᐊᐧᐠ ᑲᑭᔓᐳᐢᑲᒧᐊᐧᐨ” (ᑭᕑᐁᐦᐊᑦ, 2013).

ᐁᑲᐧ ᐅᐅᐁᐧ ᑲᓇᑕ ᐊᐊᐧᔑᐢ ᐱᒧᒋᑫᐃᐧᐣ ᑭᒥᑭᑲᑌᑯᐸᐣ 19th ᓭᐣᑐᕑᐃ ᑕᐱᐡᑯᐨ ᐁᑭᐃᔓᓇᒋᑲᑌᐠ ᐊᐊᐧᔑᔕᐠ 
ᒋᐅᑕᐱᓇᑲᓄᐊᐧᐨ ᐁᑲ ᑲᐧᔭᐠ ᑲᑭᐅᒋ ᑲᓇᐁᐧᐣᑕᑯᓯᐊᐧᐨ ᑲᑭᐃᓀᓂᒪᑲᓄᐊᐧᐨ᙮ ᐁᑲᐧ ᒥᓇ ᐸᑭ ᓇᐱᐨ ᑭᐊᓂᒧᒋᑲᑌᓂ ᑐᑲᐣ 
ᓇᐣᑕ ᑫᑲᐟ ᑲᑭᐸᐊᐧᓂᐊᐧᐨ, ᒥᓇ ᑲᑭᒪᔭᑫᓂᒪᑲᓄᐊᐧᐨ ᐁᑲᐧ ᒥᓇ ᐁᑲ ᑲᑭᐅᒋᐱᐢᑫᓂᒪᑲᓄᐊᐧᐨ᙮ 

ᑭᔕᐳᓂᑲᑌᑯᐸᐣ 1893, ᐊᐦᐃ ᓂᐡᑕᑦ ᐅᐣᑌᕑᐃᔪ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᐅᓇᑯᓂᑫᐃᐧᐣ ᐁᑭᒥᓇᑲᓄᐊᐧᐨ 
ᐅᑫᐧᓂᐊᐧᐠ ᒪᔭᑦ ᑲᑭᐃᓇᓄᑭᐊᐧᐨ ᒪᐡᑲᐃᐧᓯᐃᐧᓂᓂ ᑕᐱᐡᑯᐨ ᒋᐸᐸᒥᓯᐊᐧᐨ ᓇᐣᑕ ᐃᔑᓭᓂᐨ ᐊᐊᐧᔑᔕᐣ ᐅᐱᒪᑎᓱᓂᐊᐧᐠ 
ᐅᒋ ᓇᐣᑕ ᐁᐡᑲᑦ ᑲᔭ ᐊᐱᐣ ᐁᑭᓀᐱᒋᐅᑕᐱᓇᑲᓄᐊᐧᐨ ᐅᑫᐧᓂᐊᐧᐠ ᐊᐊᐧᔑᔕᐠ᙮ ᐁᑲᐧ ᐅᐅᐁᐧ ᐊᐊᐧᔑᐢ ᐱᒧᒋᑫᐃᐧᐣ 
ᑲᓇᐁᐧᓂᒪᐊᐧᓱᐃᐧᐣ ᐊᔕ ᐱᑯ ᐁᐧᐡᑲᐨ ᑭᐅᒋᐱᒧᒋᑲᑌ ᐁᑲᐧ ᐅᑫᐧᓂᐊᐧᐣ ᐃᔑᓭᐃᐧᓇᐣ ᑲᑭᐅᒋᐊᔭᐸᑕᐠ: ᑲᒪᒋᑐᑕᐊᐧᑲᓄᐃᐧᐨ 
ᒥᓇ ᑲᐸᐱᔑᑲᐧᒋᑐᑕᐊᐧᑲᓄᐃᐧᐨ, ᒥᑲᓱᐃᐧᐣ, ᒥᓇ ᒪᒋᑫᑯᓇᐣ ᑲᒥᒋᒥᓂᐁᐧᒪᑲᑭᐣ᙮ ᐁᑲᐧ ᐅᐅᐁᐧ ᐊᓄᑭᐃᐧᐣ ᐊᔕ ᒥᐡᑕᐦᐃ 
ᐱᒥᐊᐧᐁᐧᑕᐦᐃᓂᑲᑌ ᒥᓇ ᑲᐧᔭᐠ ᐱᒧᒋᑫᐃᐧᐣ ᐊᓂᓇᑯᒋᑲᑌ᙮ ᐁᑲᐧ ᒥᓇ ᓄᑭᒥᑫ ᓇᐊᐧᐨ ᐊᐦᐃᐣ ᐃᔑᓭᐃᐧᓇᐣ ᐅᑫᐧᓂᐊᐧᐠ 
FNIM ᐊᐊᐧᔑᔕᐠ ᑲᓇᑭᐢᑲᒧᐊᐧᐨ ᐊᔕ ᐱᑯ ᑲᐧᔭᐠ ᐊᓄᑲᑌᐊᐧᓄᐣ᙮ 

ᐁᑲᐧ ᓂᔕᐧ ᑲᑭᐃᐡᑲᐧᑭᒋᓄᑎᓂᑲᓂᐊᐧᐠ, ᐁᐧᐡᑲᐨ ᐃᐡᑯᓄᐃᐧᑲᒥᑯᐣ ᑭᐊᓂ ᑭᐸᐦᐃᑲᑌᐊᐧᓄᐣ᙮ 
ᐁᑲᐧ ᒥᓇ ᐅᑭᒪᐃᐧ ᐅᓇᑯᓂᑫᐃᐧᑲᒥᑯᐠ ᑲᐊᓂᐊᔭᒋᓭᑭᐣ ᑫᑯᓇᐣ, ᐊᐊᐧᔑᐢ ᐃᒧᒋᑫᐃᐧᐣ 
ᐊᓄᑭᓇᑲᓇᐠ, ᐃᐧᒋᐦᐃᐁᐧ ᐊᓄᑭᓇᑲᓇᐠ,  ᐃᐧᓇᐊᐧ ᐊᐱᐣ ᑭᐊᓂ ᐸᐸᒥᓯᐊᐧᐠ ᐁᐦᐊᐣ 
ᐃᑭᐊᓄᑲᐊᐧᐊᐧᐨ FNIM ᐊᐊᐧᔑᔕᐣ ᑕᔑᑫᐃᐧᓂᐠ ᑲᑲᐯᔑᓂᐨ᙮ ᐁᑲᐧ ᐅᑫᐧᓂᐊᐧᐣ 
ᑭᒋᐊᓄᑭᐃᐧ ᐱᒧᒋᑫᐃᐧᑲᒥᑯᐣ, ᐅᐅᐁᐧ ᐊᓄᑭᐃᐧᐣ ᑭᐸᐸᒥᓯᒪᑲᐣ FNIM ᐃᐧᒋᐦᐃᐁᐧᐃᐧᓇᐣ 
ᒋᐅᑎᓂᑲᑌᑭᐣ ᒥᓇ ᐱᑲ ᐅᑭᒪᐃᐧᐣ ᐁᑭᑲᑫᐧᒋᒪᑲᓄᐃᐧᐨ ᐃᐧᒋᐦᐃᐁᐧᐃᐧᓇᐣ ᐁᐦᐃᐣ FNIM 
ᑎᐯᐣᒋᑫᐃᐧᓇᐣ ᐁᑲᐧ ᐊᐊᐧᔑᔕᐣ ᒋᒥᓇᑲᓄᓂᐨ ᐃᐃᐁᐧ ᒣᑲᐧᐨ 1947 ᑲᐊᐦᑭᐊᐧᐠ᙮ 
ᐁᑲᐧ ᐃᐢᐯᐡᓱᓫ ᐯᑎᕑᐅ ᒐᐧᐤᐣᐟ ᐅᑕᐱᑕᒪᑫᐠ ᑭᑎᐸᒋᒧᑕᐊᐧᑲᓄᐊᐧᑯᐸᐣ, ᑲᓀᐣᑎᔭᐣ 
ᐊᓱᓭᔦᐦᐃᔑᐣ ᐊᓄᑭᓇᑲᓇᐠ ᐁᑭᐦᐃᑭᑐᐊᐧᐨ ᐅᑭᒪᐃᐧ ᐅᓇᑯᓂᑫᐃᐧᐣ ᒋᐊᑕᒋᑲᑌᐠ 
ᒥᐡᑯᐨ ᐊᑯᓯᐃᐧ ᐃᐧᒋᐦᐃᐁᐧᐃᐧᐣ ᒋᐅᒋᑕᑲᐧᐠ ᒥᓇ ᑭᑭᓄᐦᐊᒪᑫᐃᐧᐣ ᐱᒧᒋᑫᐃᐧᐣ ᒋᐊᔭᑭᐣ 
ᑕᔑᑫᐃᐧᓇᐣ᙮ ᐁᑲᐧ 1951, ᐁᐣᑎᔭᐣ ᐊᐠᐟ ᐅᓇᑯᓂᑫᐃᐧᐣ ᑭᐊᑎᓂᑲᑌᑯᐸᐣ ᒥᐡᑯᐨ 
ᐅᐅᐁᐧ ᐅᐣᑌᕑᐃᔪ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᒋᐱᑎᑫᓭᐠ ᐊᓄᑭᐃᐧᐣ ᐃᐃᒪ 
ᐊᓂᔑᓇᐯᐠ ᑲᐃᔑᑲᐯᔑᐊᐧᐨ᙮ ᐊᒥᐅᒪ ᐊᐱᐣ ᐊᐊᐧᔑᒣ ᑲᑭᐅᒋᐊᓂᒥᓭᒪᑲᐠ ᑫᑯᐣ ᐁᐦᐊᐠ 
ᐅᑕ ᐊᐊᐧᔑᔕᐠ ᑲᑭᐊᑯ ᑲᓇᐁᐧᓂᒪᑲᓄᐊᐧᐨ᙮  

ᐃᐧᒋᐦᐃᐁᐧᐃᐧ ᐊᓄᑭᓇᑲᓇᐠ, ᐃᑲ ᑌᐯᐤ ᐁᐅᒋᑭᑫᐣᑕᒧᐊᐧᐨ ᒥᓇ ᐸᑭ ᐁᑭᓂᓯᑐᑕᒧᐊᐧᐨ 
ᐃᔑᓭᐃᐧᓇᐣ ᐊᓇᑭᑲᑫᐧ ᒥᓄᓂᑫᐊᐧᐠ ᑕᐱᐡᑯᐨ ᐅᑫᐧᓂᐊᐧᐣ FNIM ᐊᐊᐧᔑᔕᐣ 
ᐅᑎᔑᓭᐃᐧᓂᓂᐣ᙮ ᐁᑲᐧ 1950, ᐊᑎᐟ ᐁᑕ FNIM ᐊᐊᐧᔑᔕᐠ ᑭᑲᓇᐁᐧᓂᒪᑲᓄᐊᐧᐠ 
ᐃᐃᒪ ᐅᐣᑌᕑᐃᔪ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᓂᐠ᙮ ᐁᑲᐧ 1980, FNIM 
ᐊᐊᐧᔑᔕᐠ, 2% ᐁᑭᑕᓱᐊᐧᐨ ᒥᓯᐁᐧ ᑲᓇᑕ ᐃᐃᐁᐧ ᒣᑲᐧᐨ ᔕᑯᐨ ᒪᒪᐤ 12% ᐊᐊᐧᔑᔕᐠ 
ᑭᑲᓇᐁᐧᓂᑕᑯᓯᐊᐧᐠ᙮ (ᐸᐟᓇ ᐁᐟ ᐊᕑ᙮, 2011).

FNIM ᐅᓂᑭᐦᐃᑯᒪᐠ ᐁᑲᐧ ᑕᔑᑫᐃᐧᓇᐣ ᑫᐃᐧᓇᐊᐧ ᑭᑯᐸᒋᓭᐊᐧᐠ ᑐᑲᐣ ᐅᑕᔭᓂᐊᐧᐣ 
ᑫᐃᐧᓇᐊᐧ ᑲᑭᐃᔑᓭᓂᐨ᙮ ᐁᑲᐧ ᒪᔭᑦ ᐁᐃᑭᑐᓇᓂᐊᐧᐠ ᒪᐊᐧᐨ ᐁᑭᑭᒋᑐᑕᑯᐊᐧᐨ 
ᐅᓂᑭᐦᐃᑯᒪᐠ ᐅᑕᔭᓂᐊᐧᐣ ᑲᑭᐅᑕᐱᓂᒪᑲᓄᓂᐨ ᐁᑲᐧ ᒥᓇ ᐊᐱᐣ ᒥᔑᐣ ᐅᓂᑭᐦᐃᑯᒪᐠ 
ᒪᐊᐧᐨ ᑭᓱᑲᓀ ᑭᒋᔑᑲᑌᐣᑕᒧᐊᐧᐠ᙮ (ᐸᐟᓇ ᐁᐟ ᐊᓫ᙮, 2011). ᐁᑲᐧ ᐅᑫᐧᓂᐊᐧᐠ 

ᐊᐊᐧᔑᐢ ᑲᑕᓯᐊᐧᐨ  (1980)

ᐁᑲ FNIM ᐊᐊᐧᔑᔕᐠ  (97%)
FNIM ᐊᐊᐧᔑᔕᐠ (3%)

ᐊᐊᐧᔑᐢ ᑲᑲᓇᐁᐧᐣᑕᑯᓯᐨ (1980)

ᐁᑲ FNIM ᐊᐊᐧᔑᔕᐠ (88%)
FNIM ᐊᐊᐧᔑᔕᐠ (12%)

ᐊᓄᑭᓇᑲᓇᐠ ᐊᐊᐧᔑᔕᐣ ᑲᑭᐅᑕᐱᓇᐊᐧᐨ  ᐅᑭᐃᓀᐣᑕᓇᐊᐧ ᐅᓂᑭᐦᐃᑯᒪᐣ ᒋᐅᒋᑫᐧᑭᓇᒥᓂᐨ ᐅᐱᒪᑎᓱᐃᐧᓂᐊᐧ ᑲᐧᓂᐣ 
ᐅᐅᐁᐧ ᑭᒋᐅᒋᐃᔑᓭᓂᐠ᙮ ᐁᑲᐧ ᑭᒥᒋᓇᐁᐧᓯᐊᐧᐨ ᐅᓂᑭᐦᐃᑯᒪᐠ ᑲᐃᐡᑲᐧ ᐅᑕᐱᓂᒪᑲᓄᓂᐨ ᐅᑕᔭᓂᐊᐧᐣ ᑲᐧᓂᐣ ᐃᐧᑲ ᑫᑯᐣ 
ᒋᑭᐅᒋᒥᓄᓂᑲᑌᓂᐠ ᑕᑲᐧᐨ ᑫᑯᓂᓂ ᐅᑭᒥᒋᒥᓂᑯᓇᐊᐧ ᒥᓇ ᒥᑲᓱᐃᐧᐣ ᑭᑕᑲᐧᓂᓂ ᐃᐃᒪ ᐅᑕᔑᑫᐃᐧᓂᐊᐧᐠ᙮ ᐁᑲᐧ ᑲᐃᐧᐣ 
ᑫᑯᐣ ᐃᐧᒋᐦᐃᐁᐧᐃᐧᐣ, ᐅᓂᑭᐦᐃᑯᒪᐠ ᐁᑲᐧ ᐅᑕᔑᑫᐃᐧᓂᐊᐧᐣ ᒪᐊᐧᐨ ᑭᓇᔑᓭᓂᐊᐧᐣ᙮ ᐁᑲᐧ ᐅᑫᐧᓂᐊᐧᐠ FNIM ᐊᐊᐧᔑᔕᐠ 
ᑲᑭᐅᑕᐱᓇᑲᓄᐊᐧᐨ ᑲᐧᓂᐣ ᐊᐱᐣ ᐃᐧᑲ ᒋᑭᐅᒋᒥᓄᓭᐊᐧᐨ᙮

ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᐊᓄᑭᓇᑲᓇᐠ, ᒥᓴᐊᐧᐨ ᐊᓇᑭ ᐊᓂᒣᐣᑕᒧᐊᐧᐨ ᐅᑫᐧᓂᐊᐧᐣ FNIM ᐊᐊᐧᔑᔕᐣ 
ᐅᑎᔑᓭᐃᐧᓂᓂᐣ, ᐁᐡᑲᑦ ᐅᑭᐃᔑᓂᑲᑕᓇᐊᐧ ᒪᐡᑲᐃᐧᓯᐃᐧᐣ ᐁᑭ ᓇᓂᒋᐦᐊᔭᒪᑲᐠ᙮ ᐁᑲᐧ ᐊᐊᐧᔑᔕᐠ ᐁᒥᑲᐊᐧᑲᓄᐊᐧᐨ 
ᐅᐊᐧᑯᒪᑲᓂᐊᐧᐣ ᐁᑲᓇᐁᐧᓂᒥᑯᐊᐧᐨ ᓀᐃᐧᐨ ᐅᓂᑭᐦᐃᑯᒪᐠ ᑲᐃᐧᐣ ᒋᑭᐸᒥᐦᐃᔭᐊᐧᐨ ᐅᑕᔭᓂᐊᐧᐣ ᑭᐃᔑᓇᐊᐧᑲᓄᐊᐧᐠ᙮ ᑲᐧᓂᐣ 
ᐊᓄᑭᓇᑲᓇᐠ ᐊᐦᐃᓂ FNIM ᐁᐧᐡᑲᐨ ᐅᑎᔑᒋᑫᐃᐧᓂᐊᐧ ᒋᑭᐅᒋᐸᐱᐢᑫᐣᑕᒧᐊᐧᐨ ᐁᐧᐡᑲᐨ ᐃᐧᐣ ᐊᓂᔑᓇᐯᐃᐧ ᐊᐊᐧᔑᔕᐠ 
ᑲᑭᒥᔑᓂᓂᐨ ᐅᒪᒪᒥᐊᐧᐣ ᒥᓇ ᐱᑯ ᑫᑯᓂᓂ ᐁᑭᐅᒋᑭᑫᐣᑕᒧᐊᐧᐨ ᑲᑭ ᑭᑭᓄᐦᐊᒪᑯᐊᐧᐨ᙮ ᐁᑲᐧ ᐃᐧᐣ ᐅᑫᐧᓂᐊᐧᐠ ᐊᓄᑭᓇᑲᐠ 
ᑲᐃᐧᐣ ᒋᑲᓇᐁᐧᓂᒪᐊᐧᐨ ᐅᑕᔭᓂᐊᐧᐣ ᐅᑭᐃᔑᑲᓇᐊᐧᐸᑕᓇᐊᐧ ᑭᐡᐱᐣ ᐁᐊᐧᐸᒪᐊᐧᐨ ᐊᐊᐧᔑᔕᐣ ᐁᐸᐸᒥᔭᓂᐨ ᐁᑲ ᐅᑕ 
ᐅᓂᑭᐦᐃᑯᐊᐧᐣ ᑲᑲᓇᐊᐧᐸᒥᑯᐊᐧᐨ᙮ ᐊᒥᐅᒪ ᐊᐱᐣ ᐁᑲ ᐁᐧᐡᑲᐨ ᑐᑕᒧᐃᐧᐣ ᑲᑭᐅᒋᓂᓯᑕᐃᐧᓂᑲᑌᐠ ᒥᓇ ᐱᑯ ᑲᔭ ᐁᐧᐡᑲᐨ 
ᐱᑲᐧᐃᐧᔭᐠ ᐁᑭᐅᒋᑲᓇᐁᐧᓂᒪᐊᐧᐨ ᐱᒋᐢ ᐊᐊᐧᔑᔕᐣ ᑲᑭᐊᐧᐸᒪᐊᐧᐨ ᐃᐃᒪ ᐅᑕᔑᑫᐃᐧᓂᐊᐧᐠ᙮ 

ᐁᑲᐧ ᒥᓇ ᐁᐧᐡᑲᐨ ᑲᓇᐁᐧᓂᒪᐊᐧᓱᐃᐧᐣ ᐅᑭᒪᔭᑭᑐᑕᓇᐊᐧ ᐊᓂᔑᓇᐯᐠ ᑲᒪᐧᔦ ᐊᔭᒪᑲᑭᐣ ᐊᑲᒪᑭᐃᐧ ᑲᓇᐁᐧᓂᒪᐊᐧᓱᐃᐧ 
ᐅᓇᑯᓂᑫᐃᐧᓇᐣ᙮ ᐃᔑᐱᒪᑎᓱᐃᐧᐣ ᑲᐊᐃᓀᐣᒋᑲᑌᐠ ᐁᐡᑲᑦ ᑲᔭ ᐅᒋᒪᒋᒋᑫᒪᑲᐣ ᐅᓴᑦ ᐅᑕ ᐅᐅᒪ ᒥᓯᐁᐧ ᐃᔑᐱᒪᑎᓱᐃᐧᐣ 
ᑲᐅᒋᓇᓇᑲᒋᑐᐊᐧᐨ ᑲᑐᒋᑫᒪᑲᐠ᙮ 

ᐁᐡᑲᑦ ᐅᔕ ᐃᐧᓂᑯ ᐃᔑᓭ ᐊᐱᐣ ᐁᐧᐊᐧᐸᒋᑲᑌᑭᐣ ᐃᔑᐱᐸᑎᓱᐃᐧᓇᐣ ᐁᐊᐧᓂᒋᑲᑌᑭᐣ ᔕᑯᐨ ᒥᓇ ᐊᑯ ᐃᔑᓭ ᐁᑲ 
ᐁᑲᐧᔭᑲᐧᒋᒧᓇᓂᐊᐧᐠ᙮ ᐁᑲᐧ ᒥᓇ ᑲᐃᓇᒋᒧᓇᓂᐊᐧᐠ ᐅᐅᒪ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᐣ ᐊᒥᐅᒪ ᐊᐱᐣ ᑲᔭ ᓇᓇᑲᒋᒋᑫᐃᐧᐣ 
ᑲᐊᓄᒋᑐᒋᑲᑌᐠ᙮ ᒪᐧᐣᑯᓫᐃᔭᐣ ᐃᔑᓂᑲᑌ ᑕᐱᐡᑯᐨ ᑲᐅᔕᐊᐧᐡᑲᐧᔕᑫᐊᐧᐨ ᑲᐃᔑᓇᑲᐧᓂᓂᐠ ᑭᓂᑕᒥᑭᑲᑌᓂ ᐃᐃᒪ 
ᐅᐊᐧᐤᑲᓂᐊᐧᐠ ᐅᑫᐧᓂᐊᐧᐠ FNIM ᐯᐱᔕᐠ ᒥᓇ ᐊᐊᐧᔑᔐᔕᐠ ᐁᑲᐧ ᐊᑯ ᑭᐃᓀᐣᒋᑲᑌᑯᐸᐣ ᓇᐣᑕ ᐁᑭᑐᑕᐊᐧᑲᓄᐊᐧᐨ᙮ ᐁᑲᐧ 
ᑭᐦᒋᔭ ᑭᐃᓇᒋᒥᑯᐸᐣ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᐁᑭᒥᑲᐊᐧᐊᐧᐨ ᐊᐊᐧᔑᔕᐣ ᐁᐊᑲᐧᑲᐱᓯᓂᐨ ᔑᑯᐱᑲᐠ ᐃᐃᒪ 
ᐱᑲᐧᑕᑭᐠ ᐁᐧᑎ ᑭᐁᐧᑎᓄᐠ᙮ ᐁᑲᐧ ᐊᓄᑭᓇᑲᓇᐠ ᐅᐅᐁᐧ ᑲᑭᐃᔑᐊᐧᐸᑫᐊᐧᐨ ᐊᒥᐁᐧ ᐊᐱᐣ ᑲᑭᐃᔓᐅᑕᐱᓇᐊᐧᐨ ᐊᐊᐧᔑᔕᐣ᙮ 
ᐁᑲᐧ ᓇᑫ ᓇᐊᐧᐨ ᑲᑭᐊᓄᑭᑫᐣᑕᒧᐊᐧᐨ ᐊᓂᐣ ᐊᐊᐧᔑᔕᐠ ᑲᑭᐅᒋᐊᑲᐧᑲᐱᓇᑲᓄᐊᐧᐨ ᐁᑲ ᐅᔓ ᒋᒪᒋᔭᐱᑯᐊᐧᐠ ᐃᐃᒪ 
ᑭᒋᔑᐱᑲᐠ ᑲᐃᔑᐱᒥᒋᐊᐧᓂᓂᐠ ᐊᑎᓴᐣ ᐯ ᓀᑫ᙮ 

ᐁᑲᐧ ᐊᐊᐧᔑᔕᐠ ᑲᑭᐅᑕᐱᓇᑲᓄᐊᐧᐨ 60s ᑲᑭᐅᒋᒪᒋᓭᐠ ᓀᐃᐧᐨ 1980s ᑭᔭᐱᐨ ᐅᐅᐁᐧ ᑭᐱᒥᐡᑲᒪᑲᐣ ᐁᐦᐊᐠ ᐊᐊᐧᔑᔕᐠ 
ᑲᑭᐅᑕᐱᓇᑲᓄᐊᐧᐨ᙮ ᐁᑲᐧ ᐅᑫᐧᓂᐊᐧᐣ ᑲᑭᐅᒋ ᐅᑕᑎᓇᑲᓄᐊᐧᐨ: 

   ᐁᑲ ᑲᐧᔭᐠ ᑲᓇᓇᑲᑕᐁᐧᐣᑕᒧᐊᐧᐨ ᐃᔑᒋᑫᐃᐧᓇᐣ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᐊᓄᑭᓇᑲᓇᐠ; 
  ᐁᑲ ᒥᓇ ᑲᐧᔭᐠ ᐃᐧᒋᐃᐧᑐᐃᐧᐣ ᑲᑕᑲᐧᐠ; 
  ᑯᑕᒋᐃᐧᐣ ᐁᑲᐧ ᐁᑲ ᑌᐸᑫᐣᒋᑫᐃᐧᐣ ᑲᐊᔭᒪᑲᐠ;
  ᐁᑲ ᐱᐢᑫᐣᒋᑫᐃᐧᐣ ᑲᑕᑲᐧᐠ ᐁᑲᐧ ᑲᐧᐡᑫᐧᔦᐣᑕᒧᐃᐧᐣ; ᐁᑲᐧ
  ᒪᒉᐣᒋᑫᐃᐧᐣ᙮ 

ᐁᑲᐧ ᐃᐧᓂᑯ ᑭᑭᑫᐣᑕᑲᐧᐣ ᐅᑫᐧᓂᐊᐧᐠ ᐊᐊᐧᔑᔕᐠ ᐃᐧᒋᐦᐃᐁᐧᐃᐧᐣ ᐁᑭᓇᑕᐁᐧᐣᑕᒧᐊᐧᐨ ᐁᑲᐧ ᒋᐅᑕᐱᓇᑲᓄᐊᐧᐨ ᐁᑕ 
ᑭᐃᔑᓇᑲᐧᓂᓂ ᐅᐃᐧᒋᐦᐃᑯᓂᐊᐧ᙮ ᐁᑲᐧ ᐅᑫᐧᓂᐊᐧᐠ ᐊᐊᐧᔑᔕᐠ ᑲᑭᐅᑕᐱᓇᑲᓄᐊᐧᐨ ᐊᒥᐁᐧ ᐱᑯ ᒪᐊᐧᐨ ᐁᑭᑭᒋᑐᒋᑲᑌᐠ 
ᒥᓴᐊᐧᐨ ᐊᓇᑭᐃᔑᓇᑲᐧᐠ ᑎᐯᐣᒋᐃᐧᓂᓇᐣ ᒋᑭᐃᐧᒋᐦᐃᔭᑲᓄᐊᐧᐸᐣ ᐁᑲᐧ ᒥᓇ ᐁᑲ ᑕᑲᐨ ᒋᑭᐅᑕᐱᓇᑲᓄᐊᐧᐸᐣ᙮ 

ᐁᑲᐧ ᒥᓇ ᐱᐊᐧᐸᒋᑲᑌᐊᐧᓄᐣ ᐊᓂᐣ ᒪᔭᑦ ᑲᑭᐱᑐᑕᒧᐊᐧᐨ ᐅᑫᐧᓂᐊᐧᐠ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᐊᓄᑭᓇᑲᓇᐠ 
ᒪᐊᐧᐨ ᐅᑭᐊᔭᓂᒥᐦᐃᔭᐊᐧᐣ FNIM ᐅᓂᑭᐦᐃᑯᒪᐣ ᐃᐃᐁᐧ ᒣᑲᐧᐨ 1970s ᐁᑲ ᒥᐡᑯᐨ ᐅᓇᑯᓂᑫᐃᐧᑲᒥᑯᐠ ᒋᐃᔓᒋᑲᑌᓂᐠ 
ᐁᑲᐧ ᒥᓇ ᐁᑲ ᑲᐃᔕᐊᐧᐨ ᐊᒥᐁᐧ ᑲᐃᔑᓂᑲᑌᓂᐠ ᐁᐸᑭᑎᓇᐊᐧᐨ ᐅᑕᔭᓂᐊᐧᐣ ᒋᐅᑕᐱᓇᑲᓄᐃᐧᓂᐨ᙮ ᐁᑲᐧ ᐁᐧᐡᑲᐨ 
ᑲᑭᐱᐃᔑᓭᐠ FNIM ᐊᐧᐃᐧᔭᐠ ᐅᑭᑭᑫᐣᑕᓇᐊᐧ ᑭᐡᐱᐣ ᒥᑲᑕᒧᐊᐧᐨ ᐊᐊᐧᔑᒣ ᐊᐱᐣ ᒋᐊᓂᒥᐦᐃᔭᑲᓄᐊᐧᐨ᙮ ᓇᐱᐨ ᐊᑎᐟ 
ᑭᐊᔭᐊᐧᓄᐣ ᐅᑫᐧᓂᐊᐧᐣ ᐃᐧᒋᐦᐃᐁᐧᐃᐧᑲᒥᑯᐣ ᒋᑭᐃᐧᒋᐦᐃᑯᐊᐧᐸᐣ FNIM ᑎᐯᐣᒋᑫᐃᐧᓇᐣ ᐁᑲᐧ ᐃᑫᐧᓂᐊᐧᐣ ᑲᑭᑕᑲᐧᑭᐣ 
ᐃᐧᒋᐦᐃᐁᐧᐃᐧᑲᒥᑯᐣ ᑭᐃᔑᓂᑲᑌᐊᐧᓄᐣ ᐊᒥᐁᐧ ᐅᑫᐧᓂᐊᐧᐣ ᐊᐊᐧᔑᔕᐣ ᑲᑭᐅᑕᐱᓇᐊᐧᐨ᙮

ᒪᐊᐧᐨ ᒥᔑᐣ FNIM ᐊᐊᐧᔑᔕᐠ ᑭᐅᑕᐱᓇᑲᓄᐊᐧᐠ ᒥᓇ ᐸᐸᑲᐣ ᑲᐯᔕᐃᐧᓇᐣ ᑭᐃᔑᐸᐸᑭᑎᓇᑲᓄᐊᐧᐠ ᐁᑲᐧ ᐁᐧᒥᑎᑯᔑᐊᐧᐣ 
ᑲᔭ ᐅᑭᓂᑕ ᐃᐧᒋᐊᔭᒪᐊᐧᐣ ᒥᓇ ᐊᐧᐦᓴ ᐁᑲᐧ ᐊᑲᒪᑭᐠ ᑭᔭᑯᓇᑲᓄᐊᐧᐠ᙮ ᐁᑲᐧ ᒥᓇ ᐅᑫᐧᓂᐊᐧᐠ ᐊᓂᔑᓇᐯᐃᐧ ᐊᐊᐧᔑᔕᐠ 
ᑭᐅᑕᐱᓇᑲᓄᐊᐧᑯᐸᐣ ᐃᐃᐁᐧ ᒣᑲᐧᐨ 1971 ᓀᐃᐧᐨ 1981 ᐁᑲᐧ 70-80% ᒪᒪᐤ ᐁᐧᒥᑎᑯᔑᐃᐧ ᐅᓂᑭᐦᐃᑯᒪᐣ  

ᑲᑭᐅᐱᑭᐦᐃᑯᐊᐧᐨ (ᐸᐟᓇ ᐁᐟ ᐊᓫ᙮, 2011). ᐁᐡᑲᑦ ᑲᔭ ᑭᐃᔑᓭ ᐊᑎᐟ ᐊᐊᐧᔑᔕᐠ ᐊᐦᐃᐠ ᐊᓂᔑᓇᐯᐃᐧ ᑕᔑᑫᐃᐧᓂᐠ 
ᐁᑭᐅᒋ ᐅᐱᑭᐦᐃᔭᑲᓄᐊᐧᐨ᙮ ᐁᑲᐧ ᒥᓇ ᒧᐡᑭᓀᐱᐦᐃᑫᐃᐧ ᐯᐸᓄᐣ ᑭᑭᔑᒋᑲᑌᐊᐧᓄᐣ ᒥᓇ ᐁᑭᑭᐸᐦᐃᑲᑌᑭᐣ ᐁᑲᐧ ᑲᐧᓂᐣ 
ᒥᓇ ᒥᐡᑕᐦᐃ ᑫᑯᐣ ᒋᑭᐅᒋᐃᐧᒋᑲᑌᐠ ᐁᑲ ᐅᑕ ᐃᐃᒪ ᑲᑭᐅᒋᓂᑕᐃᐧᑯᐊᐧᐨ ᑭᒋᑕᒪᐊᐧᑲᓄᓂᐨ ᐊᒥᐁᐧ ᑲᔭ ᐯᔑᑲᐧᐣ 
ᑲᐅᒋᐱᐦᑯᐊᐧᐨ᙮ FNIM ᐊᐊᐧᔑᔕᐠ ᐊᒥᐁᐧ ᑲᐃᔑᓇᑲᐧᓂᓂᐠ ᐁᑲ ᐁᐅᒋᑭᑫᓂᒪᑲᓄᐊᐧᐨ ᐊᐣᑕᐱᐣ ᑲᑭᐃᔑᓭᐊᐧᐨ᙮ 

ᐁᑲᐧ ᑲᑭᐃᔑᐸᑯᓭᓂᒧᓇᓂᐊᐧᐠ ᒥᔑᐣ ᓇᐱᐨ ᑭᐊᓂᒥᑲᐊᐧᑲᓄᐊᐧᐠ ᒥᓇ ᐁᑭᑭᐁᐧᐊᐧᐨ ᒥᓇ ᐱᑯ ᐸᑲᐣ ᐊᐃᐧᔭᐠ ᑭᐃᓀᓂᒥᑎᓱᐊᐧᐠ 
ᐅᑫᐧᓂᐊᐧᐠ ᑲᑭᐅᑕᐱᓇᑲᓄᐊᐧᐨ ᐁᑲᐧ ᑲᔭ ᐅᑫᐧᓂᐊᐧᐠ ᑲᑭᓇᑲᓇᑲᓄᐊᐧᐨ᙮ ᑲᐧᓂᐣ ᒥᓇ ᒋᑭᐅᒋᒪᒪᑲᑌᐣᑕᑲᐧᐠ ᐅᑫᐧᓂᐊᐧᐠ 
ᐊᐊᐧᔑᔕᐠ ᐁᑲ ᐊᐱᐣ ᑲᑭᐅᒋᓂᓯᑐᑕᒧᐊᐧᐨ ᐅᑎᔑᐱᒪᑎᓱᐃᐧᓂᐊᐧ ᒪᐊᐧᐨ ᐱᑯ ᑭᐱᑯᐡᑲᒪᑲᓂᓂ ᐅᐱᒪᑎᓱᐃᐧᓂᐊᐧ ᑲᐃᐧᐣ 
ᒥᓇ ᑫᑯᐣ ᐃᐧᒋᐦᐃᐁᐧᐃᐧᐣ ᒋᑭᐅᒋᐊᔭᓂᐠ ᒥᓇ ᐅᑎᐯᐣᑫᐃᐧᓂᐊᐧᐣ ᑭᓇᓇᐯᐃᐧᓯᓂᐊᐧᐣ ᑫᐃᐧᓇᐊᐧ ᐅᑕ ᐅᓴᑦ ᑲᑭᒪᑎᓭᐊᐧᐨ ᓇᐱᐨ 
ᑭᐊᓂᒪᓂᓂ ᒋᑭᐁᐧᐡᑲᐊᐧᐨ ᐃᐃᒪ ᑲᑭᐅᒋᐊᐧᐨ᙮ 

ᐁᑲᐧ ᐯᔑᐠ ᐅᓂᑭᐦᐃᑯᒪ ᐅᐅᐁᐧ ᑭᐃᑭᑐ ᑲᑭᑲᑫᐧ ᓇᐱᐱᑎᑫᐃᐧᓇᐨ ᐅᑕᔭᓇᐣ ᐅᑎᐯᐣᒋᑫᐃᐧᓂᐠ:

“ᑲᐃᐧᐣ ᒋᑭᐅᒋᐁᐧᑌᐠ … ᑲᐧᓂᐣ ᒋᑭᐅᒋᑭᒋᓀᓂᒪᐊᐧᐨ ᐅᒪᒪᒧᐊᐧᐣ, ᑭᐸᑯᓭᐣᑕᒧᐊᐧᐠ ᒋᑲᓇᐁᐧᓂᒪᑲᓄᐊᐧᐨ, ᒪᔭᑦ 
ᒥᓇ ᒋᐃᔑᐊᔕᒪᑲᓄᐊᐧᐨ , ᑭᐊᐧᐃᐧᔭᑫᐧᐊᐧᐠ ᐃᑫᐧᓭᓴᐣ ᐁᑭᓄᑕᑯᐊᐧᐨ, ᑭᒋᓇᐯᐠ ᑐᑲᐣ ᑭᐃᔑᑭᔑᐁᐧᐊᐧᐠ… 

ᑭᔭᓂᒪᓂᓂ ᒋᓇᐱ ᐃᐧᒋᔭᒥᑯᔭᐠ᙮ ᑭᐸᑲᓀᐣᑕᑯᓯᐊᐧᐠ...” (ᐸᐟᒉᓫ, 1999, p. 66).

ᑫᒪᒥᑎᓀᐣᑕᒪᓂᐣ
 ᑲᐧᓇ ᒋᑭᑫᐣᑕᒪᐣ ᐅᑫᐧᓂᐊᐧᐠ ᑎᐯᐣᒋᑫᐃᐧᓇᐣ ᑲᐱᒥ ᐃᐧᑕᓄᑭᒪᑕᐧ ᑭᐡᐱᐣ ᐅᐅᐁᐧ ᐊᐊᐧᔑᔕᐠ 
ᑲᑭᐅᑕᐱᓇᑲᓄᐊᐧᑯᐸᓀᐣ ᐃᐃᐁᐧ ᒣᑲᐧᐨ 60s ᑭᔭᐱᐨ ᐅᒋᐊᓂᒥᐦᐃᑯᐊᐧᑫᐧᐣ? 

 ________________________________________________________________________________________________

 ________________________________________________________________________________________________

 ________________________________________________________________________________________________

 ᐊᐦᑎ ᐊᐧᐸᑕᐦᐃᐁᐧᐣ ᐊᐣᑎ ᐅᐅᐁᐧ ᑎᐯᐣᒋᑫᐃᐧᐣ ᑭᔭᐱᐨ ᐁᐅᒋᒪᑎᓭᐊᐧᑫᐧᐣ ᐅᓴᑦ ᐁᐧᐡᑲᐨ ᑲᑭᐃᔑᓭᐊᐧᑯᐸᓀᐣ?

 ________________________________________________________________________________________________

 ________________________________________________________________________________________________

 ________________________________________________________________________________________________

ᐅᐡᑭ ᒪᒥᑎᓀᐣᒋᑫᐃᐧᐣ: ᑲᔭᓭᐤᐢᑲᑌᐠ 
ᐊᑲᒪᑭᐃᐧᓂᐊᐧᐠ ᐅᐱᒪᑎᓱᐃᐧᓂᐊᐧ 

ᑲᐃᔑᐱᒪᑎᓯᓇᓂᐊᐧᐠ
ᑲᐊᓂᒪᑎᓭᐠ 1980s, ᑭᐊᓂ ᓂᓯᑕᐃᐧᓂᑲᑌ ᐅᐅᐁᐧ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᐁᑲ ᐁᐅᒋ ᐃᐧᒋᐦᐃᑯᐊᐧᐨ 
ᐅᑫᐧᓂᐊᐧᐣ FNIM ᑎᐯᐣᒋᑫᐃᐧᓇᐣ᙮ ᒥᓇ ᐱᑯ ᐊᐊᐧᔑᒣ ᒥᔑᐣ FNIM ᐊᐊᐧᔑᔕᐠ ᐅᐅᒪ ᐅᐣᑌᕑᐃᔪ ᑭᐱᒥᐅᑕᐱᓇᑲᓄᐊᐧᐠ 
ᑲᐧᓂᐣ ᑭᒋᐅᒋᐃᔑᓇᑲᐧᐠ ᒋᑭᐱᒋᒪᑲᐠ ᐁᑲᐧ ᒥᓇ ᑲᐧᓂᐣ ᑲᐧᔭᐠ ᐅᑫᐧᓂᐊᐧᐠ FNIM ᐊᐊᐧᔑᔕᐠ ᒋᑭᐅᒋᑲᐧᔭᑯᓭᐊᐧᐨ᙮ FNIM 
ᐅᓂᑲᓂᑕᒪᑫᐠ ᐁᑲᐧ ᒥᓇ ᐊᑎᐟ ᐁᐧᒥᑎᑯᔑᐊᐧᐠ ᐁᑲᐧ ᑎᐸᒋᒧᐃᐧᓇᐣ ᐅᑭᐊᓂᐊᐧᐸᑕᓇᐊᐧ ᐁᑲ ᑲᐧᔭᐠ ᐅᐅᐁᐧ ᐱᒧᒋᑫᐃᐧᐣ 
ᐁᑭᐅᒋᑐᑕᐁᐧᒪᑲᐠ ᒥᓇ ᐱᑯ ᑲᐧᐣᑕ ᐁᑭᐊᐃᑐᑕᐊᐧᑲᓄᐊᐧᐨ ᐊᐃᐧᔭᐠ ᐁᑭᐃᔑᓇᑲᐧᐠ᙮

ᐁᑲᐧ ᐅᑫᐧᓂᐊᐧᐠ ᐊᐊᐧᔑᔕᐠ ᒥᔑᐣ ᑲᑭᐅᑕᐱᓇᑲᓄᐊᐧᐨ ᒥᓯᐁᐧ ᑭᐊᓂᒧᒋᑲᑌ ᒥᓇ 
ᐅᑎᔑᓭᐃᐧᓇᐣ ᑭᐊᐧᐸᒋᑲᑌᓂᐊᐧᐣ᙮ ᐁᑲᐧ ᐃᕑᒉᕑᐟ ᑲᕑᑎᓄᓫ ᐅᑎᐸᒋᒥᑯᐃᐧᐣ ᐅᐊᐧᐁᐧ 
ᐊᐱᑕᐃᐧᐅᑯᔑᔕᐣ ᐊᐊᐧᔑᐢ ᐁᑭᐅᑕᐱᓇᐠ ᐅᐱᒪᑎᓱᐃᐧᐣ ᒣᑲᐧᐨ ᐊᓫᐯᕑᑕ 
ᐅᑭᒪᐣ ᐁᑲᓇᐁᐧᓂᒥᑯᐨ ᐁᑲᐧ ᒥᓯᐁᐧ ᑭᓄᑕᑲᐧᐣ 1984 ᑲᐊᐦᑭᐊᐧᐠ᙮ FNIM 
ᐅᓇᔑᐁᐧᐃᐧ ᐅᓂᑲᓂᑕᒪᑫᐠ ᐅᑭᓇᑐᑕᓇᐊᐧ ᒋᒥᐡᑯᑕᒋᑲᓂᐊᐧᐠ ᒥᓇ ᐱᑯ 
ᐁᑭᒧᓀᐡᑲᒧᐊᐧᐨ᙮ ᐁᑲᐧ ᐅᐅᐁᐧ ᑲᑭᒧᓀᐡᑭᑲᑌᐠ ᐁᐦᐊ ᐊᐱᐣ ᒪᓇᑐᐸ ᒐᐡᑕᐢ 
ᑭᑦᒣᓫᒪᐣ ᐅᑭᓂᑲᓂᐡᑲᐣ ᐅᐅᐁᐧ ᓇᓇᑲᒋᒋᑫᐃᐧᐣ ᑲᑭᒪᓯᓇᐦᐃᑲᑌᓂᐠ ᐊᓂᐣ 
ᒪᔭᑦ ᐅᑫᐧᓂᐊᐧᐠ FNIM ᑲᒪᒪᐃᐧ ᑕᓯᐊᐧᐨ ᐁᐃᔑᓭᐊᐧᐨ ᐅᑕᔑᑫᐃᐧᓂᐊᐧᐠ᙮ 
UN ᐅᓇᒋᑫᐃᐧᐣ ᑲᔭ ᐅᑭᐊᐸᒋᑐᐣ ᐁᑲᐧ ᐅᑭᒪᒋᓂᑲᑕᐣ ᐅᐅᐁᐧᓂ 
ᐊᐊᐧᔑᐢ ᐱᒧᒋᑫᐃᐧᐣ ᑕᐱᐡᑯᐨ ᐁᑲ ᑲᐧᔭᐠ ᐁᑭᐅᒋᐱᒧᒋᑲᑌᐠ ᒥᓇ FNIM 
ᐅᑎᔑᐱᒪᑎᓱᐃᐧᓇ ᐁᑭᐊᐧᓇᒋᑲᑌᓂᐠ ᐅᐅᐁᐧ ᒣᑲᐧᐨ ᑲᑭᐊᓄᑲᐊᐧᑲᓄᐊᐧᐨ FNIM 
ᐊᐊᐧᔑᔕᐠ᙮ ᒥᓇ ᐅᑫᐧᓂᐊᐧᐠ ᐊᐊᐧᔑᔕᐠ ᑭᑲᑲᐧᑕᑭᐃᐧᑐᐊᐧᐠ ᒥᓇ ᐱᑯ ᒥᐡᑯᑕᒋᑫᐃᐧᐣ 
ᒪᐊᐧᐨ ᑭᓇᑕᐁᐧᐣᑕᑲᐧᐣ᙮

ᑲᐃᐧᐣ ᑲᐧᔭᐠ ᒋᑐᑕᐠ ᑲᐧᓂᐣ ᐅᐅᐁᐧ ᑕᑭᐃᑭᑐᓇᓂᐊᐧᓯᓄᐣ: ᐁᑲᐧ ᐅᐅᐁᐧ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᐃᐧᐣ ᐊᐦᐃ ᐁᑕ 
ᒋᐅᑕᐱᓇᑲᓄᐊᐧᐨ ᐊᐊᐧᔑᔕᐠ ᑭᑲᓇᐊᐧᐸᒋᑲᑌ᙮ ᐊᑎᐟ ᒥᓇ ᐅᓇᑯᓂᑫᐃᐧᓂᐠ ᑭᐃᔑᓭᐊᐧᐠ ᒥᐡᑯᐨ ᐅᑭᒪᐃᐧᐣ ᒋᑲᓇᐁᐧᓂᒪᐨ 
ᐁᑲᐧ ᑲᐧᓂᐣ ᐊᐱᐣ ᐊᐊᐧᔑᔕᐠ ᒋᑭᐅᒋᑭᐁᐧᐊᐧᐨ ᒥᓇ ᒋᐃᔕᐊᐧᐨ ᐅᑕᔑᑫᐃᐧᓂᐊᐧᐠ (ᐅᑎᐸᒋᒧ ᑲᑭᐊᐧᐸᑕᐠ)᙮ ᐁᑲᐧ ᒥᓇ 
ᑭᐊᐧᐸᒋᑲᑌ FNIM ᐊᐊᐧᔑᔕᐠ ᐁᑭᐊᓂᐊᑯᓯᐊᐧᐨ ᒣᑲᐧᐨ ᑲᑲᓇᐁᐧᓂᒪᑲᓄᐊᐧᐨ᙮ FNIM ᐊᐊᐧᔑᔕᐠ ᐳᑲᐧᐣᑎ ᑭᐃᔑᑲᐯᔑᐊᐧᐠ 
ᒥᓇ ᑲᑭᓇᐧᑲᐡ ᒥᓇ ᑭᒪᒋᐸᑐᐊᐧᐠ ᓇᐣᑕ ᐁᑭᐅᑕᐱᓇᒧᐊᐧᐨ ᐅᐱᒪᑎᓱᐃᐧᓂᐊᐧ (ᐸᐟᓇ ᐁᐟ ᐊᓫ᙮, 2011)᙮ 

ᐁᑲᐧ ᐯᔑᐠ ᑲᑭᐅᑕᐱᓇᐨ ᐊᐊᐧᔑᔕᐣ ᐁᐃᐧᑲᓇᐁᐧᓂᒪᐨ ᑕᐱᐡᑯᐨ ᒥᓇ ᑲᐧᔭᐠ ᐁᐃᐧᑐᑕᐊᐧᐨ ᑭᐊᓂᐦᐃᔑᓭ ᐁᑲ ᐊᐱᐣ ᑲᐧᔭᐠ 
ᐅᐅᐁᐧ ᑲᓇᐁᐧᓂᒪᐊᐧᓱᐃᐧᐣ ᐁᐅᒋᑐᒋᑲᑌᐠ᙮ ᐅᐅᐁᐧ ᐱᒧᒋᑫᐃᐧᐣ ᒪᐊᐧᐨ ᐱᑯ ᑭᑭᒋᒪᒋᓭ; ᒥᓇ ᑭᒪᒋᓇᑲᐧᐣ ᐱᒧᒋᑫᐃᐧᐣ 
ᐱᐅᑕᓇᐠ ᐃᐃᐁᐧ ᒣᑲᐧᐨ 1960s ᑫᒋᓇᐨ 16,000 ᐊᐃᐧᔭᐠ ᑭᒋᐅᒪᒋᓭᐊᐧᐠ ᐅᐅᒪ ᐅᐣᑌᕑᐃᔪ (ᐅᐣᑌᕑᐃᔪ ᐅᑭᒪᑲᓇᐠ, 
n.d.)᙮ ᐊᑎᐟ ᒥᓇ ᐃᑭᑐᐊᐧᐠ ᐯᔑᐠ ᑕᔑᑫᐃᐧᐣ 80% ᐅᑕᐊᐧᔑᔑᒧᐊᐧᐣ ᐁᑭᐅᑕᐱᓂᒪᑲᓄᓂᑯᐸᓀᐣ᙮

ᐁᑲᐧ ᐸᓂᒪ ᓇᐊᐧᐨ, ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᐅᑭᐊᓂᑭᑫᓂᒪᐊᐧᐣ ᐁᐦᐊᐣ FNIM ᐊᐃᐧᔭᐣ ᒥᓇ ᐱᑯ ᑲᐧᔭᐠ 
ᐁᑭᓇᓇᑲᒋᑐᐊᐧᐨ ᐅᑎᔑᓭᐃᐧᓂᓂᐣ ᔕᑯᐨ ᒥᐡᑕᐦᐃ ᐁᐦᐊᐠ ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ ᑭᒣᑎᓂᑫᓭᐊᐧᓄᐣ᙮ ᒥᓴᐊᐧᐨ 
ᑲᔭ FNIM ᑲᑭᐃᔑᑭᑫᐣᑕᒧᐊᐧᐨ ᑲᐧᓂᐣ ᐱᑯ ᓀᐃᐧᐨ ᑫᑯᐣ ᑭᒋᐅᒋᐊᒋᓭᐠ ᐅᐅᐁᐧ ᐊᓄᑭᐃᐧ ᐱᒧᒋᑫᐃᐧᐣ ᑲᑭᐃᔓᓇᑌᑯᐸᓀᐣ᙮ 
ᐁᑲᐧ ᒥᓇ ᐊᐊᐧᔑᔑᐃᐧ ᓇᓇᑲᒋᒋᑫᐃᐧᓇᐣ ᑲᐧᓂᐣ ᒋᑭᐅᒋᐃᐧᒋᐦᐃᐁᐧᒪᑲᑭᐣ ᒥᓇ ᑲᐧᓂᐣ ᐊᓂᔑᓇᐯᐃᐧ ᑐᑕᒧᐃᐧᓇᐣ ᑲᔭ 
ᑭᒋᐅᒋᑲᓇᐊᐧᐸᒋᑲᑌᑭᐣ ᐁᑲᐧ ᒥᓇ ᐁᐦᐊᐣ FNIM ᑎᐯᐣᒋᑫᐃᐧᓇᐣ ᐁᑲᐧ ᑕᔑᑫᐃᐧᓇᐣ ᑲᐧᔭᐠ ᒋᑭᐅᒋᐃᐧᐃᐧᑕᓄᑭᒪᐊᐧᐨ᙮  

ᐁᑲᐧ ᒥᓇ ᐁᐱᒥᐊᓄᑲᑌᐠ ᑲᐧᔭᐠ ᐊᓄᑭᐃᐧᐣ ᒋᑕᑲᐧᐠ ᒥᓇ ᐁᐊᓄᑲᑌᐠ ᑲᐧᔭᐠ ᒋᓂᓯᑐᑕᐊᐧᑲᓄᐊᐧᐨ ᐁᐦᐊᐠ FNIM ᐊᐃᐧᔭᐠ, 
ᒥᓇ ᐅᑎᔑᓭᐃᐧᓂᐊᐧᐣ, ᐁᑲᐧ ᐱᐅᑕᓇᐠ ᑲᑭᒪᒋᑐᑕᐊᐧᑲᓄᐊᐧᐨ, ᐊᒥᐁᐧ ᐱᑯ ᑭᔭᐱᐨ ᒥᓴᐊᐧᐨ ᒥᔑᐣ FNIM ᐊᐊᐧᔑᔕᐠ 
ᐁᐃᔑᐱᒥ ᐅᑕᐱᓇᑲᓄᐊᐧᐨ ᐸᑲᐣ ᒋᐅᒋᑲᓇᐁᐧᐣᑕᑯᓯᐊᐧᐨ᙮ ᒥᓫᐁᐣᓂᔭᑦ ᐃᐡᑯᑊ ᐃᔑᓇᑲᑌ ᒥᓇ ᐱᑯ ᒪᐊᐧᐨ ᒥᔑᐣ FNIM 
ᐊᐊᐧᔑᔕᐠ ᐸᑲᐣ ᐁᑲᓇᐁᐧᐣᑕᑯᓯᐊᐧᐨ ᐊᐱᒋᐃᐧᐣ ᐁᐧᐡᑲᐨ ᐃᐡᑯᓄᐃᐧᑲᒥᑯᐠ ᑲᑭᐃᔕᐊᐧᑯᐸᓀᐣ ᐊᐊᐧᔑᔕᐠ (ᐱᑲᐧᐢ, 2011)᙮ 
ᒥᓴᐊᐧᐨ ᐊᓇᐱᒥ ᐊᔭᑎᓂᑲᓂᐊᐧᐠ ᐊᐦᐃ ᒪᐊᐧᐨ ᑲᐧᔭᐠ ᒋᐃᔑᓭᐠ ᐃᐧᒋᐃᐧᑐᐃᐧᐣ ᓇᑕᐁᐧᐣᑕᑲᐧᐣ ᑭᔭᐱᐨ ᐅᔕ ᐊᓄᑭᐃᐧᐣ ᐊᔭᒪᑲᐣ 
ᑕᔑᑫᐃᐧᓇᐣ ᐁᑲᐧ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᑲᐧᔭᐠ ᒋᐃᐧᑐᓄᑭᒥᑐᐊᐧᐨ ᐊᐊᐧᔑᔕᐠ ᐅᒋ᙮ 

ᐁᑲᐧ ᒣᑲᐧᐨ 60s 
ᒪᒪᐤ 16,000 ᐊᐃᐧᔭᐠ 
ᑭᐅᒋᐊᓂᒥᓭᐊᐧᐠ ᐅᐅᒪ 

ᐅᐣᑌᕑᐃᔪ᙮  . 



31

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ
Beaucage, J. (2011). Children First: The Aboriginal Advisors Report on the status of Aboriginal child welfare in Ontario. 

Retrieved from http://www.children.gov.on.ca/htdocs/english/documents/topics/aboriginal/child_welfare_EN.pdf

Chiefs of Ontario. (n.d.) 60’s Scoop. Retrieved from http://www.chiefs-of-ontario.org/node/373

Vadna, S., Trocmé, N., Fallon, B., MacLauren, B., Fast, E., Prokop, S.T., et al. (2011). Kiskisik Awasisak: Remember the 
Children, Understanding the Overrepresentation of the First Nations Children in the Child Welfare System. 
Assembly of First Nations. Retrieved from http://cwrp.ca/sites/default/files/publications/en/FNCIS-2008_
March2012_RevisedFinal.pdf

ᐊᑲᒪᑭᐃᐧ ᐱᒧᒋᑫᐃᐧᐣ: ᑲᑭᐃᔑᒪᒋᑐᑕᐁᐧᒪᑲᐠ ᒥᓇ ᐱᑯ ᑲᐃᔑᒪᒋᓴᐦᐃᐁᐧᒪᑲᐠ

ᐸᐦᐱᐊᓂᑫ ᒪᒋᓭᐃᐧᓇᐣ ᒪᒥᑎᓀᐣᒋᑫᐃᐧᓂᐠ ᒥᓄᔭᐃᐧᐣ ᑲᐊᓂᒧᑌᐠ, ᒣᐣᔑᐢ ᐅᑭᐅᔑᑐᐣ ᐅᐅᐁᐧ ᐊᓂᐣ ᒪᔭᑦ ᒪᒋᓭᐃᐧᐣ 
ᐁᐃᔑᓇᑲᐧᐠ ᐊᓂᐣ ᒥᓇ ᐅᐅᐁᐧ ᐊᑲᒪᑭᐃᐧ ᐱᒧᒋᑫᐃᐧᐣ ᑲᑭᑐᑕᐁᐧᒪᑲᐠ ᐅᐅᒪ ᑲᓇᑕ᙮ ᐁᑲᐧ ᐃᑭᑐ ᐅᐅᐁᐧ ᒣᑲᐧᐨ 
ᑭᒋᒪᒋᓭᐃᐧᐣ ᑲᑲᑫᐧᓂᓯᑐᑕᒪᐠ ᑲᐧᓂᐣ ᐱᑯ ᒪᔭᑦ ᑲᑭᐃᐧᒋᑲᑌᐠ ᑕᐱᐡᑯᐨ ᐅᑫᐧᓂᐊᐧᐠ FNIM ᐊᐃᐧᔭᐠ ᑲᑭᐃᔑᓇᑭᐡᑲᒧᐊᐧᐨ 
ᐅᑫᐧᓂᐊᐧᐣ ᐱᒧᒋᑫᐃᐧᓇᐣ᙮ ᑌᐯᐤᐃᐧᐣ ᐁᑲᐧ ᒥᓇᐊᐧᒋᐦᐅᐃᐧᐣ ᑎᐸᒋᒧᐃᐧᐣ ᐃᐧᒋᑫᒪᑲᐣ ᐊᓂᐣ ᐸᐦᐱᐊᓂᑫ ᑭᒋᒪᒋᓭᐃᐧᐣ 
ᐁᐃᔑᐢᑲᒪᑲᐠ ᐊᓂᐣ ᒥᓇ ᓇᑕᐃᐧᐅᐃᐧᐣ ᑫᑭᐃᔑᓂᓱᒋᑲᑌᐠ ᑲᐃᔑᐸᐸᔑᑯᔭᐠ, ᑭᑎᐯᐣᒋᑫᐃᐧᓂᓇᐣ, ᑭᑕᔑᑫᐃᐧᓂᓇᐣ ᐁᑲᐧ 
ᑭᑕᑭᒥᓇᐣ ᑲᐃᔑᑲᐯᔑᔭᐠ᙮ 

ᐁᑲᐧ ᐅᑫᐧᓂᐊᐧᐣ ᑲᒪᓯᓇᐦᐃᑲᑌᑭᐣ ᑭᒋᒪᒋᓭᐃᐧᓇᐣ ᑲᐅᒋᐊᔭᒪᑲᑭᐣ (ᒣᐣᔑᐢ, 2000):

1 . ᑲᐃᔑᐸᐯᔑᑯᔭᐠ

   ᐁᑲ ᑲᓂᓯᑕᐃᐧᓇᒪᑭᐣ ᑭᑎᐯᐣᒋᑫᐃᐧᓂᓇᐣ, ᑭᑕᔑᑫᐃᐧᓂᓇᐣ ᓇᐣᑕ ᑭᑎᔑᐱᒪᑎᓱᐃᐧᓂᓇᐣ
  ᐁᑲ ᑲᐧᔭᐠ ᑲᑐᑕᒪᐠ ᒥᓇ ᐁᑲ ᑲᐧᔭᐠ ᑲᐃᐧᒋᐊᐧᔭᑲᐧ ᑯᑕᑭᔭᐠ ᐊᐃᐧᔭᐠ 
  ᐅᓴᑦ ᑲᑕᐸᓭᓂᒧᔭᐠ  
  ᑲᒥᒋᒥᓂᐁᐧᒪᑲᑭᐣ ᐱᑯ ᑫᑯᓇᐣ
  ᐁᑲ ᑲᐅᑕᓄᑭᐃᐧᓂᔭᐠ 
  ᑲᒪᒪᓂᔭᐠ ᐅᓇᑯᓂᑫᐃᐧᑲᒥᑯᐠ ᐅᒋ 
  ᑲᔑᑲᑌᐣᑕᒧᐊᐧᐱᓀᔭᐠ 
  ᑯᑕᑭᔭᐣ ᒥᓇ ᒪᒥᑎᓀᐣᒋᑫᐊᐧᐱᓀᐃᐧᓇᐣ

2 . ᑎᐯᐣᒋᑫᐃᐧᐣ

  ᑎᐯᐣᒋᑫᐃᐧ ᒥᑲᓱᐃᐧᐣ, ᑲᒥᑲᓇᔭᐠ ᑲᐃᐧᒋᐊᔭᒪᔭᐠ
  ᐁᑲ ᑲᐊᐧᐸᑕᐦᐊᔭᑲᐧ ᑭᐊᐧᑯᒪᑲᓂᓇᓇᐠ ᑭᐡᐱᐣ ᑫᑯᐣ ᑲᐃᔑᓭᓂᐠ 
  ᐁᑲ ᑲᐱᐡᑫᓂᒪᔭᐠ ᐊᐊᐧᔑᐢ ᒥᓇ ᐁᑲ ᑲᑯᐸᑌᓂᒪᐊᐧᓯᔭᐠ 
  ᐁᑲ ᑲᑭᒋᐦᐃᓀᐣᑕᒪᐠ ᑭᑕᓂᔑᓇᐯᐃᐧ ᐱᒪᑎᓱᐃᐧᓂᓇᐣ
  ᐸᐊᐧᓂᐃᐧᐣ
  ᑲᑯᐸᓯᓇᑲᐧᑭᐣ ᑭᐊᐧᑲᐦᐃᑲᓂᓇᓇᐣ
  ᐁᑲ ᑲᓴᐯᐣᑕᒪᐠ ᐁᐧᑎ ᓂᑲᐣ ᒋᐃᔑᒪᒐᔭᐠ 

3 . ᑕᔑᑫᐃᐧᐣ

   ᑲᐊᐧᐸᒪᑲᓄᐊᐧᐨ ᐊᐦᐃ ᒥᓂᑫᐧᐃᐧᐣ ᒥᓇ ᒪᒋᒪᐡᑭᑭᑫ ᑲᔭᐸᒋᑐᐊᐧᐨ ᐅᑫᐧᓂᐊᐧᐠ ᐊᐃᐧᔭᐠ ᑕᔑᑫᐃᐧᓂᐠ 
ᑲᑲᐯᔑᐊᐧᐨ 

  ᐁᑲ ᒥᓇ ᑕᔑᑫᐃᐧᐣ ᑲᐃᐧᑎᐸᒋᑕᑭᐣ ᐃᔑᓭᐃᐧᓇᐣ 
  ᐁᑲ ᒥᓇ ᑲᒥᓄᓭᐠ ᓂᑲᓂᑕᒪᑫᐃᐧᐣ
  ᐁᑲ ᒥᓇ ᐊᓂᔑᓂᓂᐃᐧ ᒥᓇ ᐊᓂᔑᓇᐯᐃᐧ ᐃᔑᐱᒪᑎᓱᐃᐧᐣ ᐅᒋᑕᒪᑫᐃᐧᓇᐣ ᑲᑕᑲᐧᑭᐣ  
  ᐁᑲ ᒥᓇ ᑲᔕᐳ ᒥᑲᐧᓂᐊᐧᐠ ᑲᑭᑕᐁᐧᐣᑕᒧᐃᐧᐣ, ᐃᓇᑎᓱᐃᐧᐣ ᐁᑲᐧ ᐊᒐᑯ ᐱᒪᑎᓱᐃᐧᐣ
  ᐁᓇ ᒥᓇ ᓇᐱᐨ ᑲᐸᐱᐢᑫᓂᒥᑐᐊᐧᐨ ᐅᑫᐧᓂᐊᐧᐠ ᑕᔑᑫᐃᐧᓂᐠ ᐊᐃᐧᔭᐠ ᑲᑲᐯᔑᐊᐧᐨ

4 . ᒥᓯᐃᐧ ᐊᐦᑭᑲᐠ ᑲᐊᔭᔭᐠ  

  ᑲᐸᑯᓭᓂᒪᔭᐠ ᐅᑭᒪᐃᐧᐣ ᒋᐃᐧᒋᐦᐃᑯᔭᐠ
  ᐁᑲᐧ ᒥᓇ ᐁᑲ ᑲᑲᑫᐧᐸᐯᔑᑯᐊᐦᐃᑐᑕᒪᐠ ᑫᑯᓇᐣ
  ᒥᓇ ᐱᑯ ᓇᓇᑲ ᑲᐊᐃᔑᒪᒪᒋᐦᐃᓂᑯᔭᐠ
  ᐁᑲ ᒥᓇ ᑭᑎᔑᐱᒪᑎᓱᐃᐧᓂᓇᐣ ᒥᓇ ᑫᑯᓇᐣ ᑲᐃᐧᒋᒪᒋᑐᔭᑭᐣ ᐁᑲ ᑲᐃᐧᒋᐦᐃᑯᔭᐠ
   ᐁᑲᐧ ᒥᓇ ᐁᑲ ᓇᐱᐨ ᑫᑯᓇᐣ ᑭᒋᐃᐧᒋᐦᐃᐁᐧᐃᐧᓇᐣ ᑲᒥᓂᑯᔭᐠ ᐊᐣᑎ ᑫᑭᐅᒋᐃᐧᒋᐦᐃᑐᓯᔭᑭᐸᐣ ᒥᓇ ᐱᑯ 

ᑫᑯᓇᐣ ᐊᔕ ᑫᑭᐸᐯᔑᑯ ᐊᐃᑐᑕᒪᓯᔭᑭᐸᐣ

ᐁᑲᐧ ᐅᑫᐧᓂᐊᐧᐠ CAS ᐊᓄᑭᓇᑲᓇᐠ ᓇᑕᐁᐧᐣᑕᑯᓯᐊᐧᐠ ᒋᒪᒥᑎᓀᐣᑕᒧᐊᐧᐨ ᐁᑲᐧ ᒋᓂᓯᑕᐃᐧᓇᒧᐊᐧᐨ ᐅᐅᐁᐧ ᐁᐧᐡᑲᐨ 
ᐱᐊᔭᓂᑫᐃᐧᒪᒋᓭᐃᐧᓇᐣ  ᑲᐅᒋᒥᔑᓇᑎᓂᑭᐣ ᐅᑫᐧᓂᐊᐧᐠ ᐊᐊᐧᔑᔕᐠ ᐅᒪᒋᓭᐃᐧᓂᐊᐧᐣ᙮ ᐁᑲᐧ ᐊᐊᐧᔑᐢ ᐱᒧᒋᑫᐃᐧᐣ 
ᐊᓄᑭᓇᑲᓇᐠ ᑕᑭᐃᐧᒋᐦᐃᐁᐧᐊᐧᐠ ᒋᑭᓇᓇᑕᐊᐧᐸᒋᑫᑕᒪᐊᐧᐊᐧᐨ ᐃᐧᒋᐦᐃᐁᐧᐃᐧᐣ ᒥᓇ ᓇᑕᐃᐧᐦᐃᐁᐧᐃᐧᐣ ᐁᐦᐊᐣ ᑲᐃᔑᐸᐯᔑᑯᓂᐨ 
ᐊᐃᐧᔭᐣ ᒥᓇ ᑎᐯᐣᒋᑫᐃᐧᓇᐣ ᐁᑲᐧ ᑕᔑᑫᐃᐧᓇᐣ᙮ ᐁᑲᐧ ᒥᓇ ᑭᒋᐦᐃᓀᐣᑕᑲᐧᐣ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ 
ᒋᐅᒋᓇᓇᑲᒋᑐᐊᐧᐨ ᑫᑯᓇᐣ ᑲᐃᔑᓭᓂᑭᐣ ᑕᔑᑫᐃᐧᓂᐠ ᑯᑕᐣ ᐊᐃᐧᔭᐠ ᑲᐅᑕᐱᓇᒧᐊᐧᐨ ᐅᐱᒪᑎᓱᐃᐧᓂᐊᐧ ᐁᑲᐧ ᑭᐡᐱᐣ ᐅᐅᐁᐧ 
ᑲᐃᔑᓭᓂᐠ ᒪᐊᐧᐨ ᐊᑯ ᐊᐊᐧᔑᒣ ᐅᒋᒪᒋᓭᓂ ᐊᐊᐧᔑᔕᐠ ᐅᐱᒪᑎᓱᐃᐧᓂᐊᐧ᙮ CAS ᐊᓄᑭᓇᑲᓇᐠ ᐁᔑᓭᓂ ᒋᒥᑲᒧᐊᐧᐨ 
ᐊᓂᐣ ᑎᐯᐣᒋᑫᐃᐧᓇᐣ ᐁᑲᐧ ᑕᔑᑫᐃᐧᓇᐣ ᑫᑭᐅᒋᓇᑕᐃᐧᐦᐅᐊᐧᐸᐣ ᐅᓴᑦ ᐊᔕ ᒥᔑᓇᐧᔦᐠ ᒪᒋᓭᐃᐧᓇᐣ ᑲᐱᐸᒥᐡᑲᑯᐊᐧᐨ 
ᐅᐱᒪᑎᓱᐃᐧᓂᐊᐧ᙮ ᐊᐦᐃ ᑲᔭ ᐁᐧᒥᑎᑯᔑᐃᐧ ᐁᑲᐧ ᐊᓂᔑᓇᐯᐃᐧ ᐃᐧᒋᐦᐃᐁᐧᐃᐧᓇᐣ ᑕᑭᒪᒪᐃᐧᓂᑲᑌᐊᐧᓄᐣ  ᒥᐡᑯᐨ ᑲᐧᔭᐠ 
ᐃᐧᒋᐦᐃᐁᐧᐃᐧᓂᓂ ᒋᑭᒥᓇᑲᓄᐊᐧᐨ ᐅᑫᐧᓂᐊᐧᐠ ᑲᓇᑭᐡᑲᒧᐊᐧᐨ ᒪᒋᓭᐃᐧᓇᐣ᙮ 

ᐊᐦᐃ ᑲᔭ ᑐᑲᐣ ᒋᒪᓯᓇᐦᐊᒧᐊᐧᐨ ᐃᐧᒋᐦᐃᐁᐧᐃᐧ ᒪᓯᓇᐦᐃᑲᓇᐣ, ᒋᐊᐱᑕᒪᑫᐊᐧᐨ, ᒥᓇ ᐊᔭᒥᐦᐃᑐᓇᓂᐊᐧᐠ ᒪᒋᑭᑐᐃᐧᓂᐠ ᐊᐦᐃᐣ 
FNIM ᐃᐧᒋᐦᐃᐁᐧᐃᐧᓇᐣ ᒋᐊᔭᐸᑕᑭᐣ ᒥᓇ ᓇᓇᑲ ᒪᐊᐧᒋᐦᐃᑐᐃᐧᓇᐣ ᑲᑐᒋᑲᑌᓂᑭᐣ ᒋᐊᐣᑕᐃᐧ ᓇᓇᑕᐃᐧ ᑭᑫᐣᒋᑫᐊᐧᐨ ᐊᓂᐣ 
ᒥᓇ ᑫᑭᐃᔑᐃᐧᒋᐦᐃᑕᐧᐊᐧᐨ᙮ ᐁᑲᐧ ᒥᓇ ᒪᐊᐧᐨ ᐅᑫᐧᓂᐊᐧᐠ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᐸᔦᑕᐠ ᒋᐃᔑᓇᑭᐡᑲᐊᐧᐊᐧᐨ 
ᑲᐊᓄᑲᐊᐧᐊᐧᐨ ᒥᐡᑯᐨ ᑲᐧᔭᐠ ᓄᐃᐧᐃᐧᒋᐦᐃᑯᒥᐣ ᒋᐃᔑᓇᐊᐧᑲᓄᐊᐧᐨ᙮

ᐁᑲᐧ ᒥᓇ ᑲᐧᓂᐣ ᑲᑭᓇ ᐅᑫᐧᓂᐊᐧᐣ ᑎᐯᐣᒋᑫᐃᐧᓇᐣ ᒋᑭᐅᒋᒪᒋᓭᒪᑲᑭᐣ ᐱᐅᑕᓇᐠ᙮ ᐁᑲᐧ ᓇᐱᐨ ᑭᒋᐃᓀᐣᑕᑲᐧᐣ ᐅᑫᐧᓂᐊᐧᐠ 
ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᐊᐊᐧᓀᐣ ᐃᐃᒪ ᑎᐯᐣᒋᑫᐃᐧᓂᐠ ᑫᑭᐃᐧᒋᑕᐧᑫᐧᐣ ᓇᓇᑲ ᐅᑕ ᑫᑯᓂᓂ ᑲᐃᔑᓇᑲᒋᑐᐃᐧᐨ᙮ 
ᐅᑫᐧᓂᐊᐧᐣ ᑎᐯᐣᒋᑫᐃᐧᓇᐣ ᒥᓴᐊᐧᐨ ᐊᓇ ᑭᒋᒪᒋᓭᑭᐣ ᐅᒋᑕ ᐅᔕ ᐱᑯ ᐊᔭᑐᐠ ᐊᐃᐧᔭ ᒪᐡᑲᐃᐧᓯᐃᐧᐣ ᐁᐊᔭᐨ ᒥᓇ ᒋᑭᒥᑫᐧᐨ 
ᐊᓂᐣ ᑫᑭᐃᔑᐃᐧᒋᐦᐃᑕᐧᐨ ᒥᓄᓂᑫᐃᐧᓂᐠ ᐅᒋ᙮ ᐁᐡᑲᑦ ᒥᓇ ᐃᔑᓇᑲᐧᐣ ᐁᐅᒋᐁᐧᒋᓭᐠ ᐊᐣᑎ ᐅᑫᐧᓂᐊᐧᐣ ᐃᐧᒋᐦᐃᐁᐧᐃᐧᓇᐣ ᐁᑲᐧ 
ᓇᑕᐃᐧᐦᐃᐁᐧᐃᐧᓇᐣ ᑫᑭᐅᑎᓂᑲᑌᑲᐧᐸᓂᐣ᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Menzies, P. (2010). Intergenerational trauma from a mental health perspective. Native Social Work Journal, 7, 63 – 85.

ᑲᐧᐣᑕ ᐊᐃᑐᑕᐁᐧᐃᐧᐣ

ᐁᑲᐧ ᒥᓇ ᐯᔑᐠ ᑫᑯᓇᐣ ᐅᐅᐁᐧ ᑲᐧᐣᑕ ᐊᐃᑐᑕᐁᐧᐃᐣ ᒥᓇ ᐊᔭᓂᑫ ᒪᒋᓭᐃᐧᐣ 
ᐊᐦᐃᐠ ᐅᔕ ᐃᐃᒪ ᐊᔭᒪᑲᐣ ᑕᔑᑫᐃᐧᓂᐠ ᐁᑲᐧ ᐱᒧᒋᑫᐃᐧᑲᒥᑯᐠ᙮ᑲᐧᐣᑕ 
ᐊᐃᑐᑕᐁᐧᐃᐧᐣ ᐃᔑᑭᑫᐣᒋᑲᑌ ᐊᔕ ᐁᐊᐧᐁᐧᓇᑌᐠ, ᐁᒪᒋᑐᑕᐁᐧᒪᑲᐠ ᐊᐦᐃ 
ᑲᐊᐃᑐᑕᑎᔭᐠ ᒥᓇ ᑲᑭᐸᑕᑯᓂᑯᔭᐠ ᑲᑐᒋᑫᒪᑲᐠ᙮ (OACAS, 2012, p. 31). 
ᐅᐅᐁᐧ ᑐᑕᐁᐧᒪᑲᐣ “ᓇᓇᑲᒋᒋᑫᒪᑲᐣ, ᓇᓇᑎᑯᓯᒪᑲᐣ, ᒪᒥᔑᑫᒪᑲᐣ, ᒪᒋᑐᑕᐁᐧᒪᑲᐣ, 
ᒥᑲᓱᐃᐧᒪᑲᐣ ᐁᑲᐧ ᑭᐱᐡᑭᑫᒪᑲᐣ“ (OACAS, 2012, p. 31). ᐁᑲᐧ ᒥᓇ 
ᐅᐅᐁᐧ ᐊᑯ ᐃᒋᑲᑌ  ᐱᒋᐦᐊᐃ ᑲᐊᔭᐠ ᒪᔭᑲᑎᓱᐃᐧᐣ (OACAS, 2012,  
p. 31).

ᑲᐧᐣᑕ ᐊᐃᑐᑕᐁᐧᐃᐧᐣ ᒥᓇ ᐊᐧᒋᑫᒪᑲᐣ ᐃᐃᐁᐧ ᒪᔭᑦ ᐊᓄᑭᐃᐧᐣ 
ᑲᑲᑫᐧᐃᔑᐱᒧᒋᑲᑌᐠ ᑕᐱᐡᑯᐨ ᐅᑫᐧᓂᐊᐧᐠ ᑲᐃᐧᑕᓄᑭᒪᑲᓄᐊᐧᐨ FNIM 
ᐱᒧᒋᑫᐃᐧᐣ ᑲᐸᑭᑎᓇᒧᐊᐧᐨ ᐁᑲᐧ ᑎᐯᐣᒋᑫᐃᐧᓇᐣ᙮ ᐁᑲᐧ ᒥᓇ ᐊᔭ ᒪᓯᓇᐦᐃᑲᐣ 
ᒋᐊᔭᒥᑐᔭᐣ ᑲᐃᐧᒋᑫᒪᑲᐠ ᐅᐅᐁᐧ ᑲᐧᐣᑕ ᐊᐃᑐᑕᐁᐧᐃᐧᐣ ᑲᐃᒋᑲᑌᐠ 
ᐃᐃᒪ ᐃᔑᓇᑲᐧᐣ OACAS (2012) ᑭᑭᓄᐃᐧ ᒪᓯᓇᐦᐃᑲᓂᐠ ᐁᐊᒋᑲᑌᐠ 
ᑲᐃᐧᑕᓄᑭᒪᑲᓄᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐠ. ᐁᓂᐃᐧᐟ ᐁᑲᐧ ᐊᐱᑕᐃᐧᐅᑯᔑᔕᓇᐠ 
ᑎᐯᐣᒋᑫᐃᐧᓇᐣ᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
OACAS. (2012). Working with First Nations, Inuit, and Métis Families who have experienced family violence. Toronto: 

OACAS.

ᐊᐊᐧᔑᒣ ᐊᔭᒥᑐᐃᐧᐣ:

ᐊᓂᔑᓇᐯ ᐃᑫᐧᐊᐧᐠ ᐊᓱᔑᔦᐃᔑᐣ ᑲᓇᑕ 
(NWAC) ᑭᐅᔑᑕᒧᓂᑫᐊᐧᐠ ᒪᓯᓇᐦᐃᑲᓀᐡ 
ᐊᐦᐃ ᐁᑎᐸᒋᒋᑲᑌᐠ ᑲᐧᐣᑕ ᐊᐃᑐᑕᐁᐧᐃᐧᐣ 
ᐊᓂᐣ ᒥᓇ FNIM ᐊᐃᐧᔭᐠ ᐁᑐᑕᑯᐊᐧᐨ ᒥᓇ 
ᐱᑯ ᑲᐃᔑᐸᐯᔑᑯᐊᐧᐨ ᑫᑐᑕᒧᐊᐧᐨ ᐃᐃᐁᐧ 
ᑲᐧᐣᑕ ᐊᐃᑐᑕᐁᐧᐃᐧᐣ ᑲᑫᐧᓂᑲᑌᓂᑲᑌᐠ᙮ ᐁᑲᐧ 
ᐅᐅᐁᐧ ᒪᓯᓇᐦᐃᑲᓀᐡ ᐅᐅᒪ ᒪᒪᑕᐃᐧ ᐱᐊᐧᐱᑯᐠ 
ᑲᑭᐅᒋᑲᓇᐊᐧᐸᑕᐣ ᐁᑲᐧ ᐅᐅᒪ ᐃᓇᐱᐣ:  
http://www.nwac.ca/files/reports/
AboriginalLateralViolence%20
-%20web%20version.pdf

ᑫᒪᒥᑎᓀᐣᑕᒪᓂᐣ
 ᐊᓂᐣ ᐁᐃᔑᑭᑫᐣᑕᒪᐣ ᐁᐧᐡᑲᐨ ᑲᑭᐱᐦᐃᔑᓭᐠ ᒥᓇ ᐊᓂᒥᓭᐃᐧᐣ ᑲᓇᑭᐡᑲᐠ ᑕᔑᑫᐃᐧᐣ ᐃᐃᒪ ᐅᑕ FNIM 
ᑎᐯᐣᒉᑫᐃᐧᓇᐣ ᑲᐊᓄᑲᐊᐧᐨ ᑲᐃᔑᑲᐯᔑᐨ? 

 ᐊᓂᐣ ᐁᐃᔑᓭᐠ ᐃᐃᒪ ᑕᔑᑫᐃᐧᓂᐠ (ᓄᑯᑦ ᐁᑲᐧ ᐁᐧᐡᑲᐨ) ᑲᐅᒋᐊᓂᒥᓭᐊᐧᐨ ᐅᐊᐧᐁᐧ ᑎᐯᐣᒉᑫᐃᐧᐣ 
ᐅᑎᔑᓭᐃᐧᐣ?

 ________________________________________________________________________________________________

ᑭᐁᐧᒪᒥᑎᓀᐣᑕᐣ ᐊᐱᐣ ᑲᑭᐸᐸᐊᐧᑲᐧᑕᐦᐃᑲᓂᐊᐧᑭᐸᐣ ᐃᐡᑲᐧᑌᒥᐠ᙮

 ᐁᑲᐧ ᐅᐅᐁᐧ ᑲᐸᐸᐊᐧᑲᐧᑕᐦᐃᑫᔭᐣ ᐃᐡᑲᐧᑌᒥᐠ ᐊᓂᐣ ᑫᐃᓀᐣᑕᐠ ᐅᐊᐧᐁᐧ ᐊᐃᐧᔭ ᐊᔕ ᐱᐅᑕᓇᐠ ᑲᑭᐱᒪᑎᓭᐨ 
ᐅᐱᒪᑎᓱᐃᐧᓂᐠ?  

ᑲᐧᓇ ᐃᐧᑲ ᒋᑲᑫᐧᑌᔭᐣ ᐊᓂᐣ ᐁᑐᑕᑯᐊᐧᐨ ᐅᒪᒋᓴᐦᐃᑯᓂᐊᐧ ᑎᐯᐣᒋᑫᐃᐧᐣ?

 ________________________________________________________________________________________________

 ᑫᑯ ᐱᒧᒋᑫᐃᐧᓇᐣ ᑫᑭᐃᐧᑕᒪᐊᐧᑕᐧ ᐅᓀᓂᐊᐧᐠ ᑎᐯᐣᒋᑫᐃᐧᓇᐣ? ᑫᑯ ᐃᐧᒋᐦᐃᐁᐧᐃᐧᐣ ᐅᐊᐧᐁᐧ ᑎᐯᐣᒋᑫᐃᐧᐣ 
ᓇᑕᐁᐧᐣᑕᒧᐊᐧᐨ? ᐊᓇᐱ ᓇᐣᑕ ᑎᐯᐣᒋᑫᐃᐧᐣ ᐅᓇᑕᐃᐧᐦᐃᑯᐃᐧᐣ ᑫᒥᓇᑲᓄᐃᐧᐨ, ᑭᐡᐱᐣ ᐅᑕ ᓇᑕᐁᐧᐣᑕᒥᑫᐧᐣ? ᐊᓂᐣ 
ᑫᑐᑕᒪᐣ ᑭᓇᑕᐃᐧᐦᐃᓱᐃᐧᐣ ᒪᑕᓄᑲᑕᒪᐣ ᐃᐃᒪ ᑭᐱᒪᑎᓱᐃᐧᓂᐠ?

 ________________________________________________________________________________________________

ᐊᓂᐣ ᑫᑐᑕᒪᐣ ᑭᓇᑕᐃᐧᐦᐃᐅᐁᐧᐣ ᒪᑕᓄᑲᑕᒪᐣ ᐃᐃᒪ ᑭᐱᒪᑎᓱᐃᐧᓂᐠ?

 ________________________________________________________________________________________________

 ᐊᓂᐣ ᑫᑭᐃᔑᐃᐧᒋᑕᐧᔭᐣ ᒥᓇ ᑲᐊᓄᑲᐊᐧᐨ ᒋᐊᔭᒪᑲᐠ ᐅᐅᐁᐧ ᒪᒋᒪᒪᐤ ᓇᑕᐃᐧᐦᐃᐅᐃᐧᐣ?

 ________________________________________________________________________________________________

ᐁᓇᐱ ᐊᓂᒧᒋᑲᑌᐠ ᐊᐊᐧᔑᐢ ᐊᓄᑭᑕᒪᑫᐃᐣ: FNIM ᐊᐧᐃᐧᔭᐠ ᐁᑲᐧ ᐊᐊᐧᔑᔕᐠ 
ᐅᒪᐢᑲᐃᐧᓯᐃᐧᓂᐊᐧ

ᐁᑲᐧ ᐊᐦᑲᒪᑭᐃᐧ ᐅᓇᒋᑫᐃᐧᐣ ᑲᑭ ᐊᓂ ᐸᐸᒋᓭᐠ ᐊᐦᐃ ᐊᐱᐣ ᐊᐊᐧᔑᔕᐠ ᐅᒪᐡᑲᐃᐧᓯᐃᐧᓂᐊᐧ ᑭᐊᓂᑲᓇᐸᐃᐧᒋᑲᑌᓂ ᒥᓇ 
ᑭᐅᒋᐊᐧᐁᐧᓇᒋᑲᑌᓂ ᐃᐃᒪ ᔨᐤᓇᐦᐃᑎᐠ ᓀᐃᔑᐣ ᑭᒋᒪᐊᐧᒋᐦᐃᑐᐃᐧᓂᐠ ᐁᐦᐊ ᐊᐊᐧᔑᐢ ᐅᒪᐡᑲᐃᐧᓯᐃᐧᐣ ᑲᑭᑕᔑᐊᓂᒧᒋᑲᑌᓂᐠ 
ᐊᐧᐁᐧᓇᒋᑫᐃᐧᓂᐠ ᐅᒋ (1989)᙮ ᐊᕑᑎᑯᓫ 5 ᐃᐃᒪ ᒪᐊᐧᒋᐦᐃᑐᐃᐧᓂᐠ ᐃᑭᑐᒪᑲᐣ “ᑲᐃᐧᑕᓄᑭᒥᑐᐊᐧᐨ ᒋᑭᒋᓀᓂᒥᑐᐊᐧᐨ 
[…] ᒥᓇ ᐊᔭᓂᑫ ᑎᐯᐣᒋᑫᐃᐧᐣ ᓇᐣᑕ ᑕᔑᑫᐃᐧᐣ ᐁᐧᐡᑲᐨ ᐅᑐᑕᒧᓂᐊᐧ ᒋᑭᑐᑕᒧᐊᐧᐨ […]”᙮ ᐁᑲᐧ ᒥᓇ ᐊᐊᐧᔑᒣ 
ᒪᓯᓇᐦᐃᑲᑌ ᐊᕑᑎᑯᓫ 8, 
“ᒋᑭᒋᐃᓀᓂᒋᑲᑌᓂᐠ ᐊᐊᐧᔑᐢ 
ᐅᒪᐡᑲᐃᐧᓯᐃᐧᐣ ᒥᐡᑯᐨ ᒋᑲᓇᐁᐧᐣᑕᐠ 
ᐊᐊᐧᓀᓄᐃᐧᐨ”᙮ ᑯᑕᑭᔭᐣ ᒥᓇ 
ᒪᓯᓇᐦᐃᑲᑌᐊᐧᓄᐣ “ᒋᑲᓇᐁᐧᓂᒪᑲᓄᐃᐧᐨ 
ᐁᑲ ᒋᒪᒋᑐᑕᐊᐧᑲᓄᐃᐧᐨ” (ᐊᕑᑎᑯᓫ 
2), ᐁᑲᐧ ᐃᐡᑌᐟ ᐅᐸᐸᒥᓱᐃᐧᐣ 
ᑫᒋᓇᐨ “ᒋᑲᓇᐁᐧᓂᒪᑲᓄᐃᐧᐨ ᒥᓇ 
ᒋᐱᒪᒋᐊᔭᑲᓄᐃᐧᐨ ᒥᓇ ᑲᐧᔭᐠ 
ᒋᐅᐱᑭᐦᐃᔭᑲᓄᐃᐧᐨ ᐊᐊᐧᔑᐢ” 
(ᐊᕑᑎᑯᓫ 6), ᒥᓇ ᐱᑯ ᑲᐧᔭᐠ 
“ᒋᐃᐡᐱᐡᑲᒪᑲᓂᓂᐠ ᐅᒧᓂᔭᐃᐧᓂᐊᐧ” 
(ᐊᕑᑎᑯᓫ 24), ᐁᑲᐧ ᒋᒧᓀᐣᑕᒧᐊᐧᐨ 
ᓇᓇᑲ ᑫᑯᓇᐣ ᒋᐊᐃᑐᑕᒧᐊᐧᐨ ᑐᑲᐣ 
ᒧᓀᐣᑕᒧᐃᐧᐣ ᐁᑲᐧ ᒪᒥᑕᐁᐧᐃᐧᐣ᙮ 
(ᐊᕑᑎᑯᓫ 31)᙮

ᐁᑲᐧ 2007, ᔦᐤᓇᐃᑎᐟ ᓀᐃᔑᐣ ᐅᑭᒪᐃᐧᐣ ᐅᑭᔕᐳᓇᐣ ᑭᒋᓇᑯᒥᑐᐃᐧ ᐯᐸᐣ ᐊᓂᔑᓇᐯᐠ ᐅᒪᐡᑲᐃᐧᓯᐃᐧᓂᐊᐧ 
ᐁᒪᓯᓇᐦᐃᑲᑌᓂᐠ᙮ ᐁᑲᐧ ᐊᕑᑎᑯᓫ 8 ᐃᔑᐸᔭᑌᑕᑲᐧᐣ ᐅᑫᐧᓂᐊᐧᐠ ᑲᑭᒪᓯᓇᐦᐅᑎᓱᐊᐧᐨ ᐁᑲᐧ ᐃᑭᑐᒪᑲᐣ:

1.  ᐊᓂᔑᓇᐯᐠ ᐁᑲᐧ ᑲᐃᔑᐸᐯᔑᑯᐊᐧᐨ ᑲᐧᓂᐣ ᐃᔑᓇᑲᐧᓯᓄᓂ ᐊᐊᐧᔑᒣ ᒋᑲᑫᐧᐊᒥᐦᐃᔭᑲᓄᐊᐧᐨ ᒥᓇ ᐱᑯ ᐁᑲ 
ᒋᑭᒪᒋᑐᑕᐊᐧᑲᓄᐊᐧᐨ ᑕᐱᐡᑯᐨ ᐅᑎᓇᑎᓱᐃᐧᓂᐊᐧ ᑲᑭᐅᒋᓂᔓᓇᒋᒋᑲᑌᓂᐠ ᐱᐅᑕᓇᐠ᙮

2. ᐃᐡᑌᐟ ᒥᓇ ᑕᒥᑫᐧ ᑫᑯᓇᐣ ᐁᑲᐧ ᐊᐊᐧᔑᒣ ᒪᒋᑐᑕᐁᐧᐃᐧᓇᐣ ᒋᐅᒋᑕᑲᐧᑭᐣ ᐁᑲᐧ ᐅᐅᐁᐧ ᑕᐃᔑᓇᑲᐧᐣ:

a.  ᓇᐣᑕ ᐊᐃᑐᑕᒧᐃᐧᐣ, ᑭᐡᐱᐣ ᓇᐣᑕ ᑲᐃᐧᑐᑕᐊᐧᑲᓄᐊᐧᐨ ᐅᓴᑦ ᑲᐊᓂᔑᓇᐯᐃᐧᐊᐧᐨ ᒥᓇ ᑲᑭᔕᒋᓇᒥᐊᐧᐨ 
ᐅᑎᔑᐱᒪᑎᓱᐃᐧᓂᐊᐧ ᐁᑲ ᒋᐅᒋᐊᐧᓂᓭᓂᐠ;

b.  ᓇᓇᑐᐠ ᐊᐃᑐᑕᒧᐃᐧᐣ ᐁᑲᐧ ᒥᓇ ᐁᑲ ᒋᒪᑲᒪᑲᓄᐊᐧᐨ ᐅᑕᑭᒧᐊᐧ, ᑲᐃᔑᑲᐯᔑᐊᐧᐨ ᒥᓇ ᑫᑯᓇᐣ ᑲᐊᔭᓂᑭᐣ 
ᐃᐃᒪ ᐅᑕᑭᒧᐊᐧᐠ;

c.  ᒥᓇ ᐱᑯ ᑭᐡᐱᐣ ᐊᐱᐣ ᑲᐃᐧᐅᒋᐊᑕᓴᑲᓄᐊᐧᐨ ᑭᐡᐱᐣ ᐅᑕ ᐁᑲ ᐃᐃᒪ ᐅᒋᒥᓄᓭᓂᐠ ᐅᑲᐯᔓᐃᐧᓂᐊᐧ ᒥᓇ 
ᐅᐱᒪᑎᓱᐃᐧᓂᐊᐧ;

d.  ᒥᓇ ᐱᑯ ᓇᐣᑕ ᑲᐃᐧᑲᑫᐧᐸᐸᑕᑭᓇᑲᓄᐊᐧᐨ;

e.  ᒥᓇ ᐱᑯ ᑭᐡᐱᐣ ᐁᔭᓄᑲᑌᓂᐠ ᑲᐧᐣᑕ ᒋᐅᒋᒪᒥᓯᐁᐧᐦᐃᓇᑲᓄᐊᐧᐨ ᒥᓇ ᐱᑯ ᐁᑲ ᑲᐧᔭᐠ ᐊᐃᔑᑲᓇᐊᐧᐸᒪᑲᓄᐊᐧᐨ 
ᑭᐡᐱᐣ ᐅᑕ ᐃᐧᓇᐊᐧ ᐅᐅᐁᐧ ᒪᔭᑦ ᑲᐃᓇᑲᓄᐊᐧᐨ᙮

ᐁᑲᐧ ᐅᐅᐁᐧ ᑭᒋᓇᑯᒥᑐᐃᐧᐣ ᑲᐅᒋᒪᒥᑎᓀᐣᒋᑲᑌᐠ, ᑲᓇᑕ ᑲᐃᐧᐣ ᑭᒋᐅᒋᐃᐧᒋᐦᐃᑐᐃᐧᐨ ᐅᑫᐧᓂᐊᐧᐣ ᓂᔑᐣ ᐅᓇᑯᓂᑫᐃᐧᓇᐣ 
ᓂᐡᑕᑦ ᑲᑭᐸᑭᑎᓂᑲᑌᓂᑭᐣ᙮ ᐁᑲᐧ ᑲᓇᑕ ᑫᐃᐧᐣ ᐅᑭᐊᐧᐁᐧᑕᐦᐃᓇᐣ ᐅᐅᐁᐧ ᐅᑭᒪᐃᐧ ᓇᑯᒥᑐᐃᐧᐣ ᐁᐦᐊᐣ ᐊᐊᐧᔑᐢ 
ᐅᒪᐡᑲᐃᐧᓯᐃᐧᐣ ᑫᐃᔑᓇᑲᐧᓂᓂᐠ ᐃᐃᐁᐧ ᒣᑲᐧᐨ 1991 ᑲᐊᐦᑭᐊᐧᐠ ᐁᑲᐧ ᒥᓇ ᐅᑭᐸᑭᑎᓇᐣ ᐅᐅᐁᐧᓂ ᒣᑲᐧᐨ 2010 

ᑲᐊᐦᑭᐊᐧᐠ ᐁᑲᐧ ᑭᔭᐱᐨ ᒪᒥᑎᓀᐣᑕᐦᐃᐁᐧ ᐊᓂᐣ ᐁᑲ ᑲᓇᑕ ᐅᐅᐁᐧ ᑫᐃᐧᐣ ᐁᐅᒋᐃᐧᒋᑲᐸᐃᐧᑕᒧᑫᐧᐣ᙮ ᐁᑲᐧ ᑲᓇᑕ ᑫᐃᐧᐣ 
ᐅᑭᐊᐧᐁᐧᑕᐦᐃᓇᓇᐣ ᐅᑫᐧᓂᐊᐧᐣ ᓂᔑᐣ ᐅᓇᑯᓂᑫᐃᐧᓇᐣ ᐁᑲᐧ ᐊᒥᐁᐧ ᐱᑯ ᐁᑲ ᑭᔭᐱᐨ ᑫᑯᓇᐣ ᐁᒥᓄᓭᓂᑭᐣ᙮

ᑲᓀᐣᑎᔭᐣ ᐊᓱᔑᐁᐃᔑᐣ ᐊᓄᑭᓇᑲᓇᐠ ᓄᑭᒥᑫ ᑭᐊᔭᒧᐊᐧᐠ ᐊᓂᐣ ᐁᐃᔑᑲᐸᐃᐧᑲᑕᒧᐊᐧᐨ FNIM ᐃᔑᓭᐃᐧᓇᐣ ᐊᔕ 
ᐅᓴᑦ ᐁᑲᐃᐧᑲ ᓇᐣᑕ ᐁᐱᐦᐃᑭᑐᐊᐧᐨ ᐱᐅᑕᓇᐠ᙮ ᐁᑲᐧ ᐊᐃᑐᕑ ᓄ ᒪᐧᕑ ᐃᔑᒋᑫᐃᐧᐣ ᐊᒥᐅᒪ ᐅᐅᐁᐧ ᑲᐧᐣᑕ ᐅᑭᒪᐃᐧᐣ 
ᐅᑐᓇᑯᓂᑫᐃᐧᓇᐣ ᑲᑭᐅᒋᒧᓀᐡᑭᑲᑌᓂᑭᐣ ᐃᐃᒪ FNIM ᑭᒋᓇᑯᒥᑐᐃᐧᓂᐠ ᐅᒋ, ᐁᑲᐧ ᐊᓱᔑᐁᐃᔑᐣ ᐃᑭᑐ:

“ᓂᑭᑫᐣᑕᒥᐣ ᐅᐅᐁᐧ ᐊᑲᒪᑭᐃᐧ ᐃᔑᒋᑫᐃᐧᐣ ᑲᑭᒪᒋᒋᑫᒪᑲᐠ ᒥᓯᐁᐧ ᐱᒪᑎᓱᐃᐧᓂᐠ ᐅᑫᐧᓂᐊᐧᐠ ᐅᑕ ᐊᓂᔑᓇᐯᐠ 
ᑲᑭᒪᒋᑐᑕᑯᐊᐧᐨ ᐁᑲᐧ ᒥᓇ ᐅᐅᐁᐧ ᐊᓄᑭᐃᐧᐣ ᐊᓂᐣ ᑲᑭᐅᒋᐃᐧᒋᐦᐃᐁᐧᒪᑲᐠ ᐱᐅᑕᓇᐠ“  

(Campbell, 2013)᙮

ᐁᑲᐧ ᐅᐅᐁᐧ ᐊᓇ ᓄᑌᓭᒪᑲᐠ, ᑭᑫᐣᑕᑲᐧᐣ ᐅᐅᐁᐧ ᐊᓄᑭᐃᐧᐣ ᐊᓂᐣ ᑲᑭᐃᔑᒋᑫᒪᑲᐠ ᐃᐃᐁᐧ ᒣᑲᐧᐨ 1960s ᐊᐱᐣ ᑲᔭ 
ᐅᐅᒪ ᑲᑭᐊᓄᒋ ᒪᒥᑎᓀᐣᒋᑲᑌᑭᐣ ᐊᑕᒋᑫᐃᐧᓇᐣ ᐁᑭᓇᑕᐁᐧᐣᒋᑲᑌᑭᐣ᙮ 

ᐁᑲᐧ ᐅᐡᑭᒪᒋᑕᐃᐧᓇᐣ ᓇᐣᑕ ᑕᑭᐅᐡᒋᑲᑌᐊᐧᓄᐣ ᐊᐦᐃ ᐅᓇᑯᓂᑫᐃᐧᓂᐠ ᑲᐃᔕᒋᑲᑌᐠ ᐃᐃᒪ ᐅᐣᑌᕑᐃᔪ ᐅᓇᑯᓂᑫᐃᐧᑲᒥᑯᐠ 
ᑲᐅᒋᐊᐧᐁᐧᓇᒋᑲᓂᐊᐧᐠ᙮ ᐁᑲᐧ ᐅᐅᐁᐧ ᐅᓇᑯᓂᑫᐃᐧᐣ ᐁᐦᐊᐠ ᐅᐣᑌᕑᐃᔪ ᐁᑲᐧ ᑲᓇᑕ ᐃᐧᓇᐊᐧ ᐅᐅᐁᐧ ᑲᑭᐅᒋᐦᐃᔑᓭᓂᐠ 
ᐅᑫᐧᓂᐊᐧᐠ ᒥᔑᐣ FNIM ᐊᐊᐧᔑᔕᐠ ᑲᑭᒪᒋᑐᑕᐊᐧᑲᓄᐊᐧᐨ ᒥᓇ ᐱᑯ FNIM ᐃᔑᐱᒪᑎᓱᐃᐧᐣ ᑲᑭᑲᑫᐧ ᓂᔓᓇᒋᒋᑲᑌᐠ᙮ 
ᐁᑲᐧ ᒋᐃᐧᒋᐦᐃᔭᑲᓄᐊᐧᐨ ᐁᐦᐊᐠ FNIM ᑎᐯᐣᒋᑫᐃᐧᓇᐣ ᐊᐦᐃᐣ ᐅᑕ ᑲᐧᔭᐠ ᐃᐧᒋᐦᐃᐁᐧᐃᐧᓇᐣ ᒥᓇ ᐅᐡᑭᐅᓇᑯᓂᑫᐃᐧᓇᐣ 
ᒋᐊᔭᑭᐣ ᓇᑕᐁᐧᐣᑕᑲᐧᓄᐣ ᒥᓇ ᐱᑯ ᐁᐧᐡᑲᐨ ᑭᒋᒪᒋᓭᐃᐧᓇᐣ ᑲᐧᔭᐠ ᒋᓂᓱᒋᑲᑌᑭᐣ᙮ 

ᐁᑲᐧ ᐊᕑᑎᑯᓫ ᐁᐃᔑᓂᑲᑌᐠ ᐊᐊᐧᔑᐢ ᐁᐧᕑᐯᕑ ᐁᑲᐧ ᐊᓂᔑᓇᐯᐠ: ᑲᑭᐅᓇᑌᐠ ᐊᑲᒪᑭᐃᐧ ᐱᒪᑎᓱᐃᐧᐣ (1981), ᐊᑎᓴᐣ 
ᐁᑲᐧ ᒪᑫᐣᓯ ᐃᑭᑐᐊᐧᐠ ᐊᑲᒪᑭᐃᐧ ᐱᒪᑎᓱᐃᐧᐣ ᐊᐦᐃ ᑭᐅᒋᐅᔑᒋᑫᒪᑲᐣ ᑕᑎᐸᓂᓱᐃᐧᐣ ᒥᐡᑯᐨ ᐅᑫᐧᓂᐊᐧᐠ ᐊᐃᐧᔭᐠ 
ᒪᐊᐧᐨ ᑲᒥᔑᓂᐊᐧᐨ ᐃᐧᓇᐁᐧ ᑲᑭᓇ ᑫᑯᓂᓂ ᒋᐊᔭᐊᐧᐨ᙮ ᐁᑲᐧ ᒥᓇ ᐅᐅᐁᐧ ᒪᐊᐧᐨ ᐊᐦᐃ ᐊᑲᒪᑭᐃᐧ ᑐᑕᒧᐃᐧᐣ ᐁᐦᐊᐠ 
ᑭᑎᐯᓂᒪᑲᓄᐊᐧᐨ ᑲᐃᔑᑕᑎᐸᓂᓯᐊᐧᐨ ᐊᐃᐧᔭᐠ ᐁᑲᐧ ᐅᑎᔑᐱᒪᑎᓱᐃᐧᓂᐊᐧ᙮ ᐅᒪᓯᓇᐦᐃᑫᐠ ᐃᑭᑐᐊᐧᐠ ᐊᐦᐃ ᐊᐊᐧᔑᐢ 
ᐱᒧᒋᑫᐃᐧᐣ ᐁᑲᐧ ᐃᐡᑯᓄᐃᐧ/ᒪᐡᑭᑭᐃᐧ ᐱᒧᒋᑫᐃᐧᓇᐣ ᐁᑭᑕᑕᐱᐢᑯᑕᑎᒪᑲᑭᐣ᙮ ᐁᑲᐧ ᓂᐦᓯᐣ ᐅᑫᐧᓂᐊᐧᐣ ᑭᐃᐧᑕᓄᑭᒥᑎᓄᐣ 
ᐊᐊᐧᔑᔕᐠ ᑲᑭᐅᑕᐱᓇᑲᓄᐊᐧᐨ ᒥᓇ ᐱᑯ ᐁᑭᑐᑕᐊᐧᑲᓄᐊᐧᐨ ᐁᑲ ᒋᐸᐱᐢᑫᐣᑕᒧᐊᐧᐨ ᐅᑎᔑᐱᒪᑎᓱᐃᐧᓂᐊᐧ᙮ ᐁᑲᐧ 
ᒥᓴᐊᐧᐨ ᒥᐡᑕᐦᐃ ᑲᐧᔭᐠ ᐊᓄᑭᐃᐧᐣ ᐊᓇ ᑐᒋᑲᑌᐠ ᔕᑯᐨ ᑭᔭᐱᐨ ᐅᐅᐁᐧ ᐊᓄᑭᐃᐧᐣ ᐅᒋ ᐊᔭᓂᒥᒋᑫᒪᑲᐣ ᒥᓇ ᐁᐅᒋ 
ᒪᒋᑐᑕᐁᐧᒪᑲᐠ᙮ᐁᑲᐧ ᐁᐧᐡᑲᐨ ᐁᐦᐊᐠ ᐅᑫᐧᓂᐊᐧᐠ ᐊᓄᑭᓇᑲᓇᐠ ᑭᐃᐧᒋᐦᐃᔭᑲᓄᐊᐧᐠ ᐅᐅᐁᐧᓂ ᐊᓄᑭᐃᐧᓂᓂ ᒋᐱᒧᑐᐊᐧᐨ ᒥᓇ 
ᐱᑯ ᐁᑲᐃᐧᑲ ᓇᐱᐨ ᑲᐧᔭᐠ ᐃᐧᒋᐦᐃᐁᐧᐃᐧᐣ ᐁᑭᐅᒋᒥᓇᑲᓄᐊᐧᐨ ᐅᑫᐧᓂᐊᐧᐠ ᐊᐃᐧᔭᐠ ᑲᓇᑕᐁᐧᐣᑕᒧᐊᐧᐨ᙮ 

ᐁᑲᐧ ᐱᐅᑕᓇᐠ ᐁᑭᐁᐧᐦᐃᓇᐱᓇᓂᐊᐧᐠ ᑕᐱᐡᑯᐨ ᐅᐅᐁᐧ ᐊᓄᑭᐃᐧᐣ ᐅᒋ ᒥᓇ ᐁᐧᐡᑲᐨ ᐃᐡᑯᓄᐃᐧᐣ ᑲᑭᐊᔭᒪᑲᐠ ᒥᓇ 
1960s ᑲᑭᐅᑕᐱᓇᑲᓄᐊᐧᐨ ᐊᐊᐧᔑᔕᐠ ᑭᓂᓯᑕᐃᐧᓇᑲᐧᐣ ᐅᑫᐧᓂᐊᐧᐠ ᐊᓄᑭᓇᑲᓇᐠ ᑲᑭᐱᒧᒋᑫᐊᐧᐨ ᐅᒋᑕ ᐱᑯ ᐅᐅᐁᐧᓂ 
ᐁᑭᐃᔑᐸᑯᓭᐣᑕᑯᓯᐊᐧᐨ ᒋᑐᑕᒧᐊᐧᐨ᙮ ᐁᑲᐧ ᐁᐧᑎ ᓂᑲᐣ ᐁᐃᔑᒪᒐᓂᐊᐧᐠ ᒋᑭᒋᐦᐃᓀᐣᑕᑲᐧᐠ ᐊᐊᐧᔑᐢ ᐁᐧᓫᐯᕑ ᒋᐅᒋᑭᑫᐣᑕᐠ 
ᑲᑭᐃᔑᓭᓂᐠ ᐱᐅᑕᓇᐠ ᒥᓇ ᐅᐡᑭᐃᐧᒋᐦᐃᐁᐧᐃᐧᓇᐣ ᒋᓇᓇᑕᐊᐧᐸᒋᑫᑕᒪᐊᐧᐊᐧᐨ FNIM ᑎᐯᐣᒋᑫᐃᐧᓇᐣ

ᓂᑲᐣ ᑲᐃᔑᒪᒐᓂᐊᐧᐠ: ᒪᐡᑲᐃᐧᓯᐃᐧᐣ 
ᓇᐱᒥᓇᑲᐧᓂᐊᐧᐠ

1985 ᑲᐊᐦᑭᐊᐧᐠ, ᐊᐊᐧᔑᐢ ᐁᑲᐧ ᑎᐯᐣᒋᑫᐃᐧᐣ ᐱᒧᒋᑫᐃᐧᐣ ᐅᓇᑯᓂᑫᐃᐧᐣ (CFSA) ᐅᐅᒪ ᐅᐣᑌᕑᐃᔪ ᑭᒥᐡᑯᑕᒋᑲᑌ 
ᒥᐡᑯᐨ ᑲᐧᔭᐠ ᐅᑫᐧᓂᐊᐧᐣ CASs ᐱᒧᒋᑫᐃᐧᑲᒥᑯᐣ ᒋᑐᑕᐊᐧᐊᐧᐨ ᐊᐊᐧᔑᔕᐣ᙮ ᐁᑲᐧ ᐅᐅᐁᐧ ᐅᓄᑭᓂᑫᐃᐧᐣ ᐃᓇᑌ:

“ᐁᐣᑎᔭᐣ ᐁᑲᐧ ᐊᓂᔑᓇᐯᐠ  ᒋᒥᓇᑲᓄᐊᐧᐠ ᑫᐃᐧᓇᐊᐧ ᐅᐅᐁᐧ ᐊᓄᑭᐃᐧ ᐱᒧᒋᑫᐃᐧᐣ ᒋᐱᒧᑕᒪᓱᐊᐧᐨ 
ᐁᑲᐧ ᐱᑯ ᒥᓇ ᐅᑫᐧᓂᐊᐧᐣ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᓇᐣ ᑲᐧᔭᐠ ᐊᐊᐧᔑᔕᐠ ᒥᓇ ᑎᐯᐣᒋᑫᐃᐧᓇ ᑲᐧᔭᐠ 

ᒋᐃᐧᒋᐦᐃᔭᑲᓄᐊᐧᐨ ᐊᐱᐣ ᑫᐃᐧᓇᐊᐧ ᐃᔑᓭᓂᐠ ᐅᐅᐁᐧᓂ ᒋᐱᒧᑕᒪᓯᐊᐧᐨ ᔕᑯᐨ ᑲᔭ ᐸᑯᓭᐣᑕᑲᐧᓂᓂ ᐁᐦᐃ 
ᐅᑕᓂᔑᓇᐯᐊᐧᑎᓱᐃᐧᓂᐊᐧ ᒋᓂᓯᑕᐃᐧᓂᑲᑌᓂᐠ” (CFSA, 1985, S 2(5))᙮

ᐁᑲᐧ ᐅᐅᐁᐧ CFSA ᐱᒧᒋᑫᐃᐧᐣ ᑲᑭᐊᑕᒋᑲᑌᐠ ᐊᒥᐁᐧ ᐊᐱᐣ ᐅᐅᒪ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐅᐣᑌᕑᐃᔪ 
ᐁᑭᑕᐃᐧᓇᒪᐊᐧᑲᓄᐊᐧᐨ ᒋᐊᓂ ᐱᒧᒋᑫᑕᒪᓯᐊᐧᐨ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ᙮ ᐁᑲᐧ ᓄᑯᑦ ᐊᔕ ᒥᔑᓇᑎᓄᐣ 
ᐅᑫᐧᓂᐊᐧᐣ ᐊᓂᔑᓇᐯᐃᐧ CASs ᐱᒧᒋᑫᐃᐧᓇᐣ ᐁᑲᐧ ᑲᔭ ᐯᔑᐠ ᐊᓂᔑᓇᐯᐃᐧ CAS ᐊᔭ ᑐᕑᐊᐧᐣᑐ ᑭᒋᑕᐃᐧᓂᐠ᙮ ᐁᑲᐧ 
ᒥᓇ ᐅᑫᐧᓂᐊᐧᐣ ᐊᓂᔑᓇᐯᐃᐧ CASs ᐱᒧᒋᑫᐃᐧᓇᐣ ᓇᓇᑲ ᐱᑯ ᐊᔭᐱᐢᑲᒪᑲᓄᐣ ᐊᐦᐃ ᐅᑕ ᑲᔭ ᒋᐊᓂ ᑌᐱᓇᒧᐊᐧᐨ 
ᐊᐊᐧᔑᔕᐠ ᐱᒧᒋᑫᐃᐧᓇᐣ ᓱᓴᔭᑎᐢ ᑲᐃᒋᑲᑌᐠ᙮ ᐁᑲᐧ ᐅᑫᐧᓂᐊᐧᐣ ᐱᒧᒋᑫᐃᐧᑲᒥᑯᐣ ᑲᐧᓂᐣ ᐊᐊᐧᔑᔕᐣ ᐅᑲᑭᐅᑕᐱᓇᓯᐊᐧᐊᐧᐣ 
ᔕᑯᐨ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᓇᐣ ᑕᑭᒥᑫᐧᐊᐧᐠ ᐁᑲᐧ ᐅᑭᒪᐃᐧᐣ ᔓᓂᔭᓇᐣ ᐅᐸᑭᑎᓇᐣ᙮ 

ᐁᑲᐧ ᐊᓂᔑᓇᐯᐠ ᐊᐱᐣ ᐅᐅᐁᐧᓂ ᑫᐃᐧᓇᐊᐧ ᐱᒧᒋᑫᐃᐧᓂᓂ ᑲᐸᑭᑎᓇᑲᓂᐊᐧᐨ ᒋᐱᒧᑕᒪᓯᐊᐧᐨ ᐊᒥᐁᐧ ᐃᔑᑲᓇᐊᐧᐸᑕᒧᐊᐧᐨ 
ᑲᐧᔭᐠ FNIM ᑕᔑᑫᐃᐧᐣ ᒋᑐᒋᑲᑌᐠ ᒥᓇ ᐱᑯ ᐃᐧᓇᐊᐧ ᒋᐦᐅᐱᑭᔭᐊᐧᐨ ᐅᑕᔭᓂᐊᐧᐣ᙮ 

ᐁᑲᐧ ᐅᐅᐁᐧ ᒣᑲᐧᐨ ᐱᒧᒋᑫᐃᐧᐣ ᒥᓇ ᒪᐡᑲᐃᐧᓯᐃᐧᐣ ᐊᓂᔑᓇᐯᐠ ᑲᒥᓇᑲᓄᐊᐧᐨ ᐅᐅᐁᐧ ᐊᓄᑭᐃᐧᓂᐠ ᐅᒋ ᓇᓇᑲ ᐱᑯ 
ᐅᑎᔑᓇᑭᐡᑲᓇᐊᐧ ᑐᑲᐣ ᐁᑌᐸᑫᓂᒧᐊᐧᐨ ᒥᓇ ᐁᑕᑯᒋᐊᐧᐨ ᒥᓇ ᐱᑯ ᐁᐅᒋᒪᒥᑎᓀᐣᑕᒥᐦᐃᑯᐊᐧᐨ᙮ ᒪᐊᐧᐨ CASs 
ᐱᒧᒋᑫᐃᐧᓇᐣ ᑭᒋᐦᐃᓀᐣᑕᑲᐧᓄᐣ ᑲᐧᔭᐠ ᒋᐃᐧᑕᓄᑭᒪᐊᐧᐨ ᐊᐦᐃᐣ ᑯᑕᑭᔭᐣ ᐊᐊᐧᔑᐢ ᐱᒧᒋᑫᐃᐧᓇᐣ ᐊᔕ ᐅᑕ ᑲᐊᔭᓂᑭᐣ 
ᒥᓇ ᑲᐃᐧ ᐊᓂ ᐊᔭᓂᑭᐣ ᒥᐡᑯᐨ ᑲᐧᔭᐠ ᐃᐧᑕᓄᑭᒥᑐᐊᐧᐨ ᑲᐧᔭᐠ ᒋᐃᐧᒋᐦᐃᔭᐊᐧᐨ 
ᐊᐊᐧᔑᔕᐣ᙮ 

ᒥᓴᐊᐧᐨ ᐅᐅᐁᐧ ᐅᑭᒪᐃᐧ ᒪᐡᑲᐃᐧᓯᐃᐧᐣ ᐁᐊᒋᐸᑭᑎᓂᑲᑌᐠ ᔕᑯᐨ ᐱᑯ ᑲᐧᔭᐠ ᐅᐅᐁᐧ 
ᑕᐊᓂ ᐃᔑᓭ ᒥᓴᐊᐧᐨ ᒥᓇ ᐱᐅᑕᓇᐠ ᒪᑎᓭᐃᐧᓇᐣ ᑲᑭᐱᐊᔭᒪᑲᑭᐣ ᐁᑲᑲᒥᓇᐧᔑᑭᐣ 
ᒥᓇ ᑲᐃᐧᒋᐦᐃᐁᐧᒪᑲᑭᐣ ᐊᒥᐁᐧ ᐱᑯ ᑫᐃᔑᐱᒥᐊᓄᑭᓇᓂᐊᐧᐠ᙮ 

ᐁᑲᐧ ᐁᑲ ᑫᑯᓇᐣ ᐁᓂᐃᐧᐟ ᐁᑲᐧ ᐊᐱᑕᐃᐧᐅᑯᔑᔕᐣ CASs ᐱᒧᒋᑫᐃᐧᓇᐣ 
ᐁᐊᔭᑭᐣ ᑲᐧᓂᐣ ᑫᑯᐣ ᐅᐸᑯᓭᓂᒥᑯᓂᐊᐧ ᒋᒪᓯᓇᐦᐃᑲᑌᓂᑭᐣ ᐃᐃᒪ ᐅᓇᑯᓂᑫᐃᐧᐠ 
ᔕᑯᐨ ᐊᐊᐧᔑᐢ ᐱᒧᒋᑫᐃᐧᓇᐣ ᑲᓇᐁᐧᓂᒪᐊᐧᓱᐃᐧᑲᒥᑯᐣ ᐊᔭᓂᐊᐧᐣ ᑲᐅᒋᐃᐧᒋᐦᐃᑯᐊᐧᐨ 
ᒥᓇ ᐅᑕᔑᑫᐃᐧᓂᐊᐧ ᑲᐱᒧᑕᒪᓯᓂᐨ᙮ ᐁᓂᐃᐧᐟ ᐃᐃᒪ ᐊᑕᐊᐧ ᑭᒋᑕᐃᐧᐠ ᓀᑫ 
ᑲᐃᔑᑲᐯᔑᐊᐧᐨ ᑲᐧᔭᐠ ᐅᒋᐃᐧᒋᐦᐃᔭᑲᓄᐊᐧᐠ ᐊᑕᐊᐧ CAS ᐱᒧᒋᑫᐃᐧᑲᒥᐠ, ᐊᑕᐊᐧ 
ᐁᓂᐃᐧᐟ ᐊᐊᐧᔑᔕᐠ ᐱᒧᒋᑫᐃᐧᑲᒥᐠ (OICC), ᐁᓂᐃᐧᐟ ᑕᑊᐃᕑᐃᐟ ᑲᓇᑕᒥ ᐁᑲᐧ 
ᑕᐣᐠᑲᐣᐱᐣᐟᑲᐟ ᐁᓂᐃᐧᐟ ᐱᒧᒋᑫᐃᐧᑲᒥᐠ ᐁᑲᐧ ᐊᑕᐃᐧᐅᑯᔑᔕᓇᐠ ᒪᒪᑕᐃᐧ ᐱᐊᐧᐱᑯᐠ 
ᐃᓇᐱᐣ ᐃᐃᒪ ᐊᐱᑕᐃᐧᐅᑯᔑᔕᓇᐠ ᐅᐣᑌᕑᐃᔪ᙮ 

ᑲᐊᑲᓯᑭᐣ ᑕᔑᑫᐃᐧᓇᐣ ᐊᐦᐃᐣ ᓇᓇᑲ ᐊᓂᔑᓇᐯᐃᐧ ᐃᔑᒋᑫᐃᐧᓇᐣ ᑐᒋᑲᑌᐊᐧᓄᐣ ᒥᓇ ᐊᐊᐧᔑᔕᐠ ᐅᐃᐧᒋᐦᐃᑯᓂᐊᐧ ᐊᔭᓂᐊᐧᐣ 
ᐅᑐᑌᒥᑲᒥᑯᐠ ᐁᐦᐊᐠ FNIM ᐊᐃᐧᔭᐠ ᒋᐊᐸᒋᑐᐊᐧᐨ᙮ ᐅᑫᐧᓂᐊᐧᐣ ᐃᐃᒪ ᑲᐊᔭᑭᐣ ᒥᐡᑕᐦᐃ ᑕᐅᒋᐃᐧᒋᐦᐃᐁᐧᒪᑲᓄᐣ ᐁᑲ 
ᒥᐡᑯᐨ ᐊᐊᐧᔑᔕᐠ ᒋᐅᒋᑕᐱᓇᑲᓄᐊᐧᐨ ᒥᓇ ᐊᐧᐁᐧᓇᒋᑫᐃᐧᓇᐣ ᒋᒥᓇᑲᓄᐊᐧᐨ ᒥᐡᑯᐨ ᑲᐧᔭᐠ ᒋᑲᓇᐁᐧᓂᒪᑲᓄᐊᐧᐨ᙮ ᐅᑐᑌᒥᑲᒥᑯᐣ 
ᑲᐧᓂᐣ ᓇᐣᑕ ᒋᐃᓀᓂᒪᐊᐧᐨ ᐊᓂᔑᓇᐯᐣ ᒥᓇ ᐱᑯ ᐅᐅᐁᐧ ᐅᑲᐅᒋᐃᐧᒋᐦᐃᑯᓇᐊᐧ ᒋᓇᓇᒪᔦᐣᑕᒧᐊᐧᐨ ᑕᐃᐧᓂᐠ ᑲᐃᔑᑲᐯᔑᐊᐧᐨ 
ᐁᐦᐊᐣ ᐅᑕ ᐁᐧᒥᑎᑯᔑᐃᐧ ᑎᐯᐣᒋᑫᐃᐧᓇᐣ ᐅᒋ᙮

ᒪᐊᐧᐨ CASs 
ᑭᒋᐦᐃᓀᐣᑕᑲᐧᓂᓂ ᑲᐧᔭᐠ 
ᐃᐧᒋᐃᐧᑐᐃᐧᐣ ᒋᐊᓄᑲᑌᐠ 
ᐃᐃᒪ FNIM ᐊᐊᐧᔑᐢ 

ᐊᓄᑭᐃᐧᓂᐠ ᑲᐃᔑᑕᑲᐧᓂᓂᐠ 

ᐸᑯᓭᐣᑕᑯᓱᐃᐧᓇᐣ ᐁᑲᐧ ᐱᒧᒋᑫᐃᐧ 
ᑐᑕᒧᐃᐧᓇᐣ ᑲᐃᐧᑕᓄᑭᒥᑕᐧ FNIM 

ᑲᐊᐃᑕᓱᐊᐧᐨ
ᑲᐃᐧᐣ- FNIM CAS ᐱᒧᒋᑫᐃᐧᐣ ᐸᑯᓭᐣᑕᑯᓱᐃᐧᓇᐣ

ᐁᑲᐧ ᐅᐅᐁᐧ FNIM-ᑲᑎᐯᐣᒋᑲᑌᐠ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᑲᐧᓂᐣ ᒋᐊᒍᓭᐠ ᐱᒧᒋᑫᐃᐧᐣ ᑕᐱᐡᑯᐨ 
ᐅᐅᐁᐧ ᐁᐧᒥᑎᑯᔑᐃᐧ ᐱᒧᒋᑫᐃᐧᐣ ᑲᐃᓇᑌᐠ ᐊᐊᐧᔑᒣ ᑲᐧᔭᐠ FNIM ᐊᐃᐧᔭᐠ ᒋᐃᐧᒋᐦᐃᔭᑲᓄᐊᐧᐨ᙮ ᐁᑲᐧ ᐅᐅᐁᐧ ᒣᑲᐧᐨ 
ᐅᑭᒪᐃᐧ ᐅᓇᑯᓂᑫᐃᐧᐣ ᑲᐃᓇᑌᐠ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᐃᐧᐣ ᐅᑭᒋᐦᐃᓀᐣᑕᐣ FNIM ᑕᔑᑫᐃᐧᐣ, ᐃᐊᐃᓇᑎᓱᐃᐧᐣ 
ᒥᓇ ᐃᔑᐱᒪᑎᓱᐃᐧᐣ ᑫᑯ ᐅᑕ ᐱᑯ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᑲᐊᓄᑲᑯᐊᐧᐨ᙮ ᐁᑲᐧ ᑲᒥᔑᐣ ᑲᐧᔭᐠ ᒋᐃᔑᓭᐠ 
ᐊᐊᐧᔑᐢ ᐱᒧᒋᑫᐃᐧᐣ ᐃᑭᑐᐊᐧᐠ ᐅᑫᐧᓂᐊᐧᐠ ᒥᔑᐣ FNIM ᐊᐊᐧᔑᔕᐠ ᒥᓇ ᑎᐯᐣᒋᑫᐃᐧᓇᐣ ᐅᐅᒪ ᐅᐣᑌᕑᐃᔪ ᑲᐧᓂᐣ ᐃᐃᒪ 
ᒋᐃᔑᑲᑲᐯᔑᐊᐧᐨ ᐁᐦᐊᐠ ᓂᑫ ᐃᐃᒪ ᐊᓂᔑᓇᐯᐃᐧ ᑕᔑᑫᐃᐧᐣ ᑲᐅᒋᐊᓄᑭᑕᒪᑫᐨ᙮ ᐁᑲᐧ ᑭᑫᐣᑕᑲᐧᐣ ᒥᔑᐣ ᐅᑫᐧᓂᐊᐧᐠ 
FNIM ᐊᐊᐧᔑᔕᐠ ᑕᔑᑫᐃᐧᓂᐠ ᑲᐊᔭᐊᐧᐨ ᒥᓴᐊᐧᐨ ᐃᐃᒪ ᒋᐃᔑᐸᑭᔑᓂᐊᐧᐨ ᐊᓂᔑᓇᐯᐃᐧ ᐊᐊᐧᔑᐢ ᐱᒧᒋᑫᐃᐧᐣ 
ᑲᓇᐁᐧᓂᒪᐊᐧᓱᐃᐧᓂᐠ ᐁᑲᐧ 72% FNIM ᐊᐊᐧᔑᔕᐠ ᑲᑲᓇᐁᐧᐣᑕᑯᓯᐊᐧᐨ ᐅᐅᒪ ᐅᐣᑌᕑᐃᔪ ᒥᔑᐣ ᐃᐃᒪ ᐁᐧᒥᑎᑯᔑᐃᐧ 
ᑲᓇᐁᐧᓂᒪᐊᐧᓱᐃᐧᑲᒥᑯᐠ ᐃᔑᑲᓇᐁᐧᐣᑕᑯᓯᐊᐧᐠ᙮ (Bay Consulting Group, 2010). 

CASs ᐱᒧᒋᑫᐃᐧᓇᐣ ᑲᐊᓄᑲᐊᐧᐊᐧᐨ FNIM ᐊᐃᐧᔭᐣ ᒋᑲᑫᐧᑭᑫᓂᒪᐊᐧᐨ ᐅᑎᔑᓭᐃᐧᓂᓂᐣ ᒥᓇ ᐅᐸᑯᓭᓂᒥᑯᓂᐊᐧ ᐃᐃᒪ 
ᑲᑭᑕᐁᐧᐣᑕᒧᐃᐧᓂᐠ ᐅᒋ ᒋᐅᒋᐊᓄᑲᐊᐧᑲᓄᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐠ ᑲᐊᐱᒋᒥᔑᓄᐊᐧᐨ ᐅᐅᒪ ᑲᑲᐯᔑᐊᐧᐨ᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Bay Consulting Group. (2010). A Description of the Child Welfare System in Ontario. Commission to Promote 

Sustainable Child Welfare. Retrieved from http://www.sustainingchildwelfare.ca/assets/Final_CW_System_
Landscape_Report_Nov_4,_2010.pdf

Commission to Promote Sustainable Child Welfare. (2012). Realizing a Sustainable Child Welfare System in Ontario, 
Final Report. Retrieved from http://www.children.gov.on.ca/htdocs/English/documents/topics/childrensaid/
commission/2012sept-Final_report.pdf

ᐊᐊᐧᔑᐢ ᐁᑲᐧ ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ ᐅᑭᒪᐃᐧ ᐅᓇᑯᓂᑫᐃᐧᐣ: ᐸᕑᐟ X

ᐁᑲᐧ ᐅᐅᐁᐧ ᐸᕑᐟ X ᑲᑭᐊᔑᑕᒋᑲᑌᐠ 1984, ᐊᓂᔑᓇᐯᐠ ᑫᐃᐧᓇᐊᐧ ᐅᒪᐡᑲᐃᐧᓯᐃᐧᓂᐊᐧ ᒋᓄᒋᑲᑌᓂᐠ ᐊᓂᐣ ᐊᐊᐧᔑᐢ 
ᐱᒧᒋᑫᐃᐧᐣ ᑫᐃᔑᓂᓯᑕᐃᐧᓂᑲᑌᐠ᙮ ᐁᑲᐧ ᐅᐅᐁᐧ CFSA ᐱᒧᒋᑫᐃᐧᐣ ᐸᑯᓭᓂᒪᑲᓄ ᐊᓂᐣ ᐊᐊᐧᔑᐢ ᐱᒧᒋᑫᐃᐧᐣ 
ᑫᐃᔑᐃᐧᑕᓄᑭᒪᐊᐧᐨ ᐊᓂᔑᓇᐯᐃᐧ ᑎᐯᐣᒋᑫᐃᐧᓇᐣ (ᑲᐃᓇᑌᐠ ᐁᐣᑎᔭᐣ ᐊᐃᐠᐟ) ᒥᓇ ᐊᓂᔑᓇᐯᐃᐧ ᑐᑕᒧᐃᐧᓇᐣ 
ᒋᓂᓯᑕᐃᐧᓂᑲᑌᑭᐣ ᐅᑫᐧᓂᐊᐧᐣ ᐅᑕ ᐱᐅᑕᓇᐠ ᑲᑭᐱᑭᐱᑎᓇᒪᐊᐧᑲᓄᐊᐧᐸᐣ ᐁᐦᐊᐣ ᐊᐊᐧᔑᐢ ᐱᒧᒋᑫᐃᐧᓇᐣ᙮

ᐁᑲᐧ ᐅᐅᐁᐧ CFSA ᑲᑭᐊᑕᒋᑲᑌᐠ ᒥᑫᐧᒪᑲᐣ ᐊᓂᐣ ᐊᓂᔑᓇᐯᐃᐧ ᑎᐯᐣᒋᑫᐃᐧᐣ ᑫᑭᐅᒋᐃᐧᒋᐦᐃᑯᐸᐣ ᐃᐃᒪ 
ᐅᑎᔑᐱᒪᑎᓱᐃᐧᓂᐠ ᑕᐱᐡᑯ ᑲᔭ ᓇᓇᑐᐠ “ᑲᐅᒋᐊᐧᐊᐧᑯᒥᑐᐊᐧᐨ ᐁᐦᐃᐠ ᑐᑲᐣ ᑲᑭᐃᐧᒋᓂᑕᐃᐧᑭᒥᑐᐊᐧᐨ, ᐃᐧᑭᑐᐃᐧᓂᐠ, 
ᑲᓇᐁᐧᓂᒪᐊᐧᓱᐃᐧᓂᐠ ᐁᑲᐧ ᐊᓂᔑᓇᐯᐃᐧ ᐊᐊᐧᔑᐢ ᒥᓇ ᐱᑯ ᐊᐦᐃᐠ ᐊᓂᔑᓇᐯᐃᐧ ᑕᔑᑫᐃᐧᓂᐠ ᑲᐅᒋᑎᐯᐣᑕᑯᓯᐨ”  
[S.3 (1)]᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ
Child and Family Services Act, R.S.O. 1990. (1990). Retrieved from http://www.e-laws.gov.on.ca/html/statutes/english/

elaws_statutes_90c11_e.htm

Kozlowski, A., Sinha, V., & Richard, K. (2012). CWRP Information Sheet #100E: First Nations Child Welfare in Ontario. 
Centre for Research on Children and Families. McGill University. Retrieved from http://cwrp.ca/infosheets/first-
nations-child-welfare-ontario

ᐸᑯᓭᐣᑕᑯᓱᐃᐧᓇᐣ ᐁᑲᐧ ᐱᒧᒋᑫᐃᐧ 
ᑐᑕᒧᐃᐧᓇᐣ ᑲᐃᐧᑕᓄᑭᒥᑕᐧ FNIM 

ᑲᐊᐃᑕᓱᐊᐧᐨ
ᑲᐃᐧᐣ- FNIM CAS ᐱᒧᒋᑫᐃᐧᐣ ᐸᑯᓭᐣᑕᑯᓱᐃᐧᓇᐣ

ᐁᑲᐧ ᐅᐅᐁᐧ FNIM-ᑲᑎᐯᐣᒋᑲᑌᐠ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᑲᐧᓂᐣ ᒋᐊᒍᓭᐠ ᐱᒧᒋᑫᐃᐧᐣ ᑕᐱᐡᑯᐨ 
ᐅᐅᐁᐧ ᐁᐧᒥᑎᑯᔑᐃᐧ ᐱᒧᒋᑫᐃᐧᐣ ᑲᐃᓇᑌᐠ ᐊᐊᐧᔑᒣ ᑲᐧᔭᐠ FNIM ᐊᐃᐧᔭᐠ ᒋᐃᐧᒋᐦᐃᔭᑲᓄᐊᐧᐨ᙮ ᐁᑲᐧ ᐅᐅᐁᐧ ᒣᑲᐧᐨ 
ᐅᑭᒪᐃᐧ ᐅᓇᑯᓂᑫᐃᐧᐣ ᑲᐃᓇᑌᐠ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᐃᐧᐣ ᐅᑭᒋᐦᐃᓀᐣᑕᐣ FNIM ᑕᔑᑫᐃᐧᐣ, ᐃᐊᐃᓇᑎᓱᐃᐧᐣ 
ᒥᓇ ᐃᔑᐱᒪᑎᓱᐃᐧᐣ ᑫᑯ ᐅᑕ ᐱᑯ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᑲᐊᓄᑲᑯᐊᐧᐨ᙮ ᐁᑲᐧ ᑲᒥᔑᐣ ᑲᐧᔭᐠ ᒋᐃᔑᓭᐠ 
ᐊᐊᐧᔑᐢ ᐱᒧᒋᑫᐃᐧᐣ ᐃᑭᑐᐊᐧᐠ ᐅᑫᐧᓂᐊᐧᐠ ᒥᔑᐣ FNIM ᐊᐊᐧᔑᔕᐠ ᒥᓇ ᑎᐯᐣᒋᑫᐃᐧᓇᐣ ᐅᐅᒪ ᐅᐣᑌᕑᐃᔪ ᑲᐧᓂᐣ ᐃᐃᒪ 
ᒋᐃᔑᑲᑲᐯᔑᐊᐧᐨ ᐁᐦᐊᐠ ᓂᑫ ᐃᐃᒪ ᐊᓂᔑᓇᐯᐃᐧ ᑕᔑᑫᐃᐧᐣ ᑲᐅᒋᐊᓄᑭᑕᒪᑫᐨ᙮ ᐁᑲᐧ ᑭᑫᐣᑕᑲᐧᐣ ᒥᔑᐣ ᐅᑫᐧᓂᐊᐧᐠ 
FNIM ᐊᐊᐧᔑᔕᐠ ᑕᔑᑫᐃᐧᓂᐠ ᑲᐊᔭᐊᐧᐨ ᒥᓴᐊᐧᐨ ᐃᐃᒪ ᒋᐃᔑᐸᑭᔑᓂᐊᐧᐨ ᐊᓂᔑᓇᐯᐃᐧ ᐊᐊᐧᔑᐢ ᐱᒧᒋᑫᐃᐧᐣ 
ᑲᓇᐁᐧᓂᒪᐊᐧᓱᐃᐧᓂᐠ ᐁᑲᐧ 72% FNIM ᐊᐊᐧᔑᔕᐠ ᑲᑲᓇᐁᐧᐣᑕᑯᓯᐊᐧᐨ ᐅᐅᒪ ᐅᐣᑌᕑᐃᔪ ᒥᔑᐣ ᐃᐃᒪ ᐁᐧᒥᑎᑯᔑᐃᐧ 
ᑲᓇᐁᐧᓂᒪᐊᐧᓱᐃᐧᑲᒥᑯᐠ ᐃᔑᑲᓇᐁᐧᐣᑕᑯᓯᐊᐧᐠ᙮ (Bay Consulting Group, 2010). 

CASs ᐱᒧᒋᑫᐃᐧᓇᐣ ᑲᐊᓄᑲᐊᐧᐊᐧᐨ FNIM ᐊᐃᐧᔭᐣ ᒋᑲᑫᐧᑭᑫᓂᒪᐊᐧᐨ ᐅᑎᔑᓭᐃᐧᓂᓂᐣ ᒥᓇ ᐅᐸᑯᓭᓂᒥᑯᓂᐊᐧ ᐃᐃᒪ 
ᑲᑭᑕᐁᐧᐣᑕᒧᐃᐧᓂᐠ ᐅᒋ ᒋᐅᒋᐊᓄᑲᐊᐧᑲᓄᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐠ ᑲᐊᐱᒋᒥᔑᓄᐊᐧᐨ ᐅᐅᒪ ᑲᑲᐯᔑᐊᐧᐨ᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Bay Consulting Group. (2010). A Description of the Child Welfare System in Ontario. Commission to Promote 

Sustainable Child Welfare. Retrieved from http://www.sustainingchildwelfare.ca/assets/Final_CW_System_
Landscape_Report_Nov_4,_2010.pdf

Commission to Promote Sustainable Child Welfare. (2012). Realizing a Sustainable Child Welfare System in Ontario, 
Final Report. Retrieved from http://www.children.gov.on.ca/htdocs/English/documents/topics/childrensaid/
commission/2012sept-Final_report.pdf

ᐊᐊᐧᔑᐢ ᐁᑲᐧ ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ ᐅᑭᒪᐃᐧ ᐅᓇᑯᓂᑫᐃᐧᐣ: ᐸᕑᐟ X

ᐁᑲᐧ ᐅᐅᐁᐧ ᐸᕑᐟ X ᑲᑭᐊᔑᑕᒋᑲᑌᐠ 1984, ᐊᓂᔑᓇᐯᐠ ᑫᐃᐧᓇᐊᐧ ᐅᒪᐡᑲᐃᐧᓯᐃᐧᓂᐊᐧ ᒋᓄᒋᑲᑌᓂᐠ ᐊᓂᐣ ᐊᐊᐧᔑᐢ 
ᐱᒧᒋᑫᐃᐧᐣ ᑫᐃᔑᓂᓯᑕᐃᐧᓂᑲᑌᐠ᙮ ᐁᑲᐧ ᐅᐅᐁᐧ CFSA ᐱᒧᒋᑫᐃᐧᐣ ᐸᑯᓭᓂᒪᑲᓄ ᐊᓂᐣ ᐊᐊᐧᔑᐢ ᐱᒧᒋᑫᐃᐧᐣ 
ᑫᐃᔑᐃᐧᑕᓄᑭᒪᐊᐧᐨ ᐊᓂᔑᓇᐯᐃᐧ ᑎᐯᐣᒋᑫᐃᐧᓇᐣ (ᑲᐃᓇᑌᐠ ᐁᐣᑎᔭᐣ ᐊᐃᐠᐟ) ᒥᓇ ᐊᓂᔑᓇᐯᐃᐧ ᑐᑕᒧᐃᐧᓇᐣ 
ᒋᓂᓯᑕᐃᐧᓂᑲᑌᑭᐣ ᐅᑫᐧᓂᐊᐧᐣ ᐅᑕ ᐱᐅᑕᓇᐠ ᑲᑭᐱᑭᐱᑎᓇᒪᐊᐧᑲᓄᐊᐧᐸᐣ ᐁᐦᐊᐣ ᐊᐊᐧᔑᐢ ᐱᒧᒋᑫᐃᐧᓇᐣ᙮

ᐁᑲᐧ ᐅᐅᐁᐧ CFSA ᑲᑭᐊᑕᒋᑲᑌᐠ ᒥᑫᐧᒪᑲᐣ ᐊᓂᐣ ᐊᓂᔑᓇᐯᐃᐧ ᑎᐯᐣᒋᑫᐃᐧᐣ ᑫᑭᐅᒋᐃᐧᒋᐦᐃᑯᐸᐣ ᐃᐃᒪ 
ᐅᑎᔑᐱᒪᑎᓱᐃᐧᓂᐠ ᑕᐱᐡᑯ ᑲᔭ ᓇᓇᑐᐠ “ᑲᐅᒋᐊᐧᐊᐧᑯᒥᑐᐊᐧᐨ ᐁᐦᐃᐠ ᑐᑲᐣ ᑲᑭᐃᐧᒋᓂᑕᐃᐧᑭᒥᑐᐊᐧᐨ, ᐃᐧᑭᑐᐃᐧᓂᐠ, 
ᑲᓇᐁᐧᓂᒪᐊᐧᓱᐃᐧᓂᐠ ᐁᑲᐧ ᐊᓂᔑᓇᐯᐃᐧ ᐊᐊᐧᔑᐢ ᒥᓇ ᐱᑯ ᐊᐦᐃᐠ ᐊᓂᔑᓇᐯᐃᐧ ᑕᔑᑫᐃᐧᓂᐠ ᑲᐅᒋᑎᐯᐣᑕᑯᓯᐨ”  
[S.3 (1)]᙮

ᒥᓇ ᐱᑯ ᒋᓂᓯᑕᐃᐧᓂᑲᑌᓂᐠ ᐊᐊᐧᔑᐢ ᐅᑕᔑᑫᐃᐧᓂᐠ ᑲᐃᔑᒪᓯᓇᐦᐃᑲᓯᐨ ᐊᐦᐃ ᒋᐃᔑᑲᓇᐊᐧᐸᒪᑲᓄᐃᐧᐨ ᐁᐊᐧᑯᒥᐁᐧᐨ 
ᑎᐯᐣᒋᑫᐃᐧᓂᐠ ᐁᑲᐧ ᑲᔭ CFSA ᐅᑭᒋᓀᐣᑕᐣ ᐊᓂᔑᓇᐯᐃᐧ ᑲᓇᐁᐧᓂᒪᐊᐧᓱᐃᐧᐣ ᑲᐊᔭᐸᑕᓂᓂᐠ᙮ ᐅᐅᐁᐧ CFSA 
ᐅᓂᓯᑕᐃᐧᓇᐣ “ᑲᐃᔑᑲᐧᐠ ᐊᓂᔑᓇᐯᐃᐧ ᐃᔑᐱᒪᑎᓱᐃᐧᐣ, ᑲᐃᔑᓇᑲᐧᐠ ᐊᓂᔑᓇᐯᐃᐧ ᑐᑕᒧᐃᐧᓇᐣ” ᒥᓇ ᑲᑭᒋᐦᐃᓀᐣᑕᑲᐧᐠ 
ᒋᒥᒋᒥᓂᑲᑌᐠ FNIM ᐊᐊᐧᔑᐢ ᑲᐃᔑᓇᑯᓯᐨ ᐊᐊᐧᓀᓄᐃᐧᐨ ᐅᒋ᙮ 

ᐁᑲᐧ CFSA ᐅᑐᑎᓂᑫᑕᒧᐊᐧᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᓇᓇᑲ ᑫᑯᓇᐣ:

   ᐊᐱᑕᒪᑫᐊᐧᐠ ᑲᔭ ᐃᐃᒪ ᐅᓂᑲᐯᔓᐃᐧᓂᐠ ᐃᐧᑕᒪᑫᐃᐧᓂᐠ ᐊᐱᑕᒪᑫᐃᐧᓂᐠ ᒥᓇ ᐁᓇᓇᑲᑕᐁᐧᐣᑕᑭᐣ 
ᐸᑯᓭᐣᑕᒪᐃᐧᓇᐣ ᐁᐦᐊᐣ ᐅᓂᑲᐯᔓᐃᐧᓂᐠ ᐃᐧᑕᒪᑫᐃᐧᓂᐠ ᐅᑕᐱᑕᒪᑫᐣ ᑲᐃᓇᒋᑫᓂᐨ;

  ᐃᐧᒋᐦᐃᐁᐧᐊᐧᐠ ᑫᐃᐧᓇᐊᐧ ᐁᓇᑐᑕᒧᐊᐧᐨ ᑲᐊᓂᒧᒋᑲᑌᓂᐠ ᐅᓂᑲᐯᔑᐦᐃᐁᐧᐃᐧᐣ;
   ᑫᐃᐧᓇᐊᐧ ᓇᐣᑕ ᐃᓇᑭᓯᐊᐧᐠ ᑭᐡᐱᐣ ᐊᐊᐧᔑᐢ ᑲᓇᑕᒪᐊᐧᑲᓄᐨ ᑲᐊᔭᒥᐣᒋᑲᑌᓂᐠ ᐊᐦᐃ ᐅᑕ ᑲᔭ ᔭᑲᓇ 

ᐁᐃᐧᑕᒪᐊᐧᑲᓄᐊᐧᐨ ᐅᓇᑯᓂᑫᐃᐧᐣ ᑲᐃᐧ ᐊᓂ ᒪᒋᓭᓂᐠ;
   ᒥᓇ ᐱᑯ ᒋᓇᑐᑕᒧᐊᐧᐨ ᐸᑯᓭᐣᑕᒪᐃᐧᓇᐣ ᐁᑲᐧ ᒧᐡᑭᓀᐱᐦᐃᑲᐣ ᑭᒥᓇᑲᓄᐊᐧᐨ ᐃᐃᒪ CAS ᐱᒧᒋᑫᐃᐧᑲᒥᑯᐠ;
  ᒋᒥᓇᑲᓄᐊᐧᐨ ᓇᓇᑲᒋᒋᑫᐃᐧ ᑎᐸᒋᒧᐃᐧ ᐯᐸᓄᐣ ᐊᒪᐧᔦ ᐱᑎᑲᒋᑌᑭᐣ ᐅᓇᑯᓂᑫᐃᐧᑲᒥᑯᐠ;
   ᒋᓇᑐᑕᒪᔭᐣ ᐊᐊᐧᔑᐢ ᐅᑎᔑᓭᐃᐧᐣ ᒥᓇ ᒋᐅᒋᓯᑯᔭᐣ ᒧᐡᑭᓀᐱᐦᐃᑲᐣ ᐅᐅᒪ CASs ᐱᒧᒋᑫᐃᐧᑲᒥᑯᐠ; ᐁᑲᐧ
   ᑭᐃᐧᑕᒪᐃᐧᑲᐧ CASs ᐊᓂᐣ ᐁᐃᓇᑌᐠ ᐃᐧᒋᐦᐃᐁᐧᐃᐧᓇᐣ, ᒪᐡᑲᐃᐧᓯᐃᐧᐣ, ᐁᑲᐧ ᒥᓇ ᑲᐊᓂ ᒥᓴᐦᐃᑯᐊᐧᐨ ᐅᑫᐧᓂᐊᐧᐠ 

ᐊᓂᔑᓇᐯᐃᐧ ᐊᐊᐧᔑᔕᐠ᙮ 
(MCYS, 2013)

2006 ᐊᒋᒋᑫᐃᐧᓇᐣ ᐅᐅᒪ CFSA ᑭᐅᒋᒪᐡᑲᐃᐧᓯᒪᑲᐣ ᐁᐦᐊᐠ FNIM ᐊᐃᐧᔭᐠ ᒋᐃᐧᒋᐦᐃᑕᐧᐊᐧᐨ ᐁᐦᐊᐣ FNIM 
ᐊᐊᐧᔑᔕᐣ ᒋᐊᐧᐁᐧᓇᑕᒪᐊᐧᐊᐧᐨ ᐅᐃᐧᒋᐦᐃᑯᓂᓂᐣ ᐅᒋ᙮ ᐁᑲᐧ ᐅᑫᐧᓂᐊᐧᐣ ᐊᔑᒋᓭᐊᐧᓄᐣ:

   ᒋᓂᓯᑕᐃᐧᓇᐊᐧᑲᓄᐊᐧᐨ ᐊᓂᐣ ᑫᐃᔑᐃᐧᒋᐦᐃᐊᔭᐊᐧᐨ ᐃᑫᐧᓂᐊᐧᐠ ᐊᐃᐧᔭᐠ ᐊᐊᐧᔑᔕᐣ ᑲᑲᓇᐁᐧᓂᒪᐊᐧᐨ ᑐᑲᐣ 
ᐅᑫᐧᓂᐊᐧᐠ ᑲᐃᔑᐸᐯᔑᑯᐊᐧᐨ ᐃᐃᒪ ᐊᐧᐁᐧᓇᒋᑫᐃᐧᓂᐠ ᒥᓇ ᐃᐧᒋᐦᐃᐁᐧᐃᐧᓂᐠ ᐅᒋ;

   ᑲᐧᔭᐠ ᒥᓇ ᐊᓂᔑᓇᐯᐃᐧ ᑕᔑᑫᐃᐧᓇᐣ ᒋᐱᒥᐊᔭᒥᐦᐃᔭᐊᐧᐨ ᒥᓇ ᐱᑯ ᐁᐦᐊᐠ CAS ᑫᒋᓇᐨ ᐊᔭᑲᓇ 
ᒋᐃᐧᒋᑕᒪᐊᐧᐊᐧᐨ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐊᓂᐣ ᐊᐊᐧᔑᒣ ᐃᐧᒋᐦᐃᐁᐧᐃᐧᓇᐣ ᑲᐃᐧᐃᔑᒥᓇᐊᐧᐨ ᐅᑫᐧᓂᐊᐧᐣ 
ᐊᓂᔑᓇᐯᐃᐧ ᐊᐊᐧᔑᔕᐣ;

   ᑫᒋᓇᐨ ᒋᓂᓯᑕᐃᐧᓂᑲᑌᐠ ᒥᓇ ᒋᐊᐧᐁᐧᓇᒋᑲᑌᐠ ᐁᑲ ᐊᓂᔑᓇᐯᐃᐧ ᐊᐊᐧᔑᐢ ᒋᐊᐧᓂᑐᐃᐧᐨ ᐅᑐᑕᒧᐃᐧᐣ, 
ᐅᑎᑭᔑᐁᐧᐃᐧᐣ, ᐅᑎᔑᐱᒪᑎᓱᐃᐧᐣ ᒣᑲᐧᐨ ᑲᐱᒥᑲᓇᐁᐧᓂᒪᑲᓄᐃᐧᐨ;

   ᑫᒋᓇᐨ ᒪᓯᓇᐦᐃᑲᐣ CAS ᒋᐸᑭᑎᓇᐠ ᐁᐃᐧᒋᑫᒪᑲᐠ ᐊᐱᐣ ᐊᐊᐧᔑᐢ ᐸᑲᐣ ᑎᐯᐣᒋᑫᐃᐧᓂᐠ ᐁᒪᒥᑎᓀᐣᒋᑲᑌᐠ 
ᒋᐅᒋᐅᐱᑭᐦᐃᔭᑲᓄᐃᐧᐨ; ᐁᑲᐧ

   ᐁᑲᐧ ᐅᐅᐁᐧ ᐊᓄᑭᐃᐧᐣ CAS ᐅᔕ ᓇᓇᑲᒋᒋᑲᑌᓂ ᑭᐡᐱᐣ ᑲᐧᔭᐠ ᐊᓄᑲᐊᐧᑫᐧᐣ ᐊᓂᔑᓇᐯᐣ ᐃᐃᐁᐧ ᐅᑕ 
ᒣᑲᐧᐨ ᑲᐱᒥᓇᓇᑲᒋᔭᑲᓄᐊᐧᐨ(ᓇᓂᔭᓂᔭᑭ ᓇᓇᑲᒋᒋᑲᑌᓂ ᐅᐱᒧᒋᑫᐃᐧᐣ)᙮

(MCYS, 2013)

ᐁᐦᐊ ᑲᔭ “ᐅᑕᐱᑕᒪᑫ ᐃᐃᒪ ᐊᐊᐧᔑᐢ ᐅᑕᔑᑫᐃᐧᓂᐠ ᒋᐅᒋᓂᐨ,” (ᑕᔑᑫᐃᐧᐣ ᓂᑕ ᐊᐸᑕᐣ), ᑭᐡᐱᐣ ᑭᒋᐅᓇᒋᑫᐃᐧᐣ 
ᑲᑕᑲᐧᓂᓂᐠ ᒥᓇ ᐱᑯ ᐊᓂᔑᓇᐯᐃᐧ ᑕᔑᑫᐃᐧᐣ ᑲᓂᓯᑕᐃᐧᓂᑲᑌᓂᐠ ᑫᐃᐧᓇᐊᐧ ᐃᔑᓭᓂ ᒋᐃᐧᒋᐦᐃᐁᐧᐊᐧᐨ ᑭᐡᐱᐣ ᐊᐱᐣ 
ᐅᓇᑯᓂᑫᐃᐧᑲᒥᑯᐠ ᑫᑯᓂᓂ ᑲᐃᔑᐱᑎᑫᓭᓂᐠ ᒥᓇ ᒋᑭᒋᓀᐣᑕᑲᐧᓂᓂᐠ ᐅᐃᐧᒋᐦᐃᐁᐧᐃᐧᓂᐊᐧ ᑲᐊᐧᐁᐧᓇᑕᒪᐊᐧᑲᓄᓂᐨ FNIM 
ᐊᐊᐧᔑᔕᐣ (MCYS, 2013)᙮

CFSA ᐃᓇᑌ ᐁᐦᐊᐣ ᐅᑕᐱᑕᒪᑫᐣ ᐃᐃᒪ ᐊᐊᐧᔑᐢ ᑲᐅᒋᑎᐯᐣᑕᑯᓯᐨ ᐅᑕᔑᑫᐃᐧᓂᐠ ᒋᐃᐧᒋᐦᐃᐁᐧᐨ ᒣᑲᐧᐨ ᐃᐧᒋᐦᐃᐁᐧᐃᐧᓇᐣ 
ᑲᒥᓇᑲᓄᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐃᐧ ᐊᐊᐧᔑᔕᐠ ᔕᑯᐨ ᐁᐡᑲᑦ ᒥᑎᓂ ᐊᓂᒪᐣ ᐊᐊᐧᓀᐣ ᒪᔭᑦ ᑫᑲᓄᓇᑲᓄᑯᐸᓀᐣ᙮ ᐁᑲᐧ 
ᐅᐅᐁᐧ ᐃᐧᑕᒪᑫᐃᐧᐣ ᑕᑭᐅᒋᐅᓀᐣᒋᑲᑌᐸᐣ ᐊᐦᐃᐠ ᐸᑯᓭᐣᑕᒪᐃᐧ ᐯᐸᓄᐠ ᑲᐃᓇᑌᐠ᙮ ᑲᐃᔑᐸᐯᔑᑲᐧᑭᐣ ᑕᔑᑫᐃᐧᓇᐣ ᐅᔕ 
ᐸᐸᑲᐣ ᑫᐃᐧᓇᐊᐧ ᐅᑐᑕᓇᐊᐧ ᐊᐱᐣ ᑲᐊᓄᑲᑕᒧᐊᐧᐨ ᐊᐊᐧᔑᐢ ᐅᓇᑕᒪᑯᐃᐧᐣ ᐁᑲᐧ ᐊᐊᐧᓀᐣ ᒪᔭᑦ ᐁᐃᔑᓭᓂᑫᐧᐣ ᑫᐊᔭᒥᐦᐃᔭᐨ 
CAS ᒥᑎᓂ ᑫᐃᐧᐣ ᐸᑲᐣ ᐅᑲᑐᑕᐣ᙮ 

ᐊᑎᐟ ᒥᓇ ᑕᔑᑫᐃᐧᓇᐣ ᐸᑲᐣ ᐅᒋᐱᒧᒋᑫᑕᒪᐊᐧᑲᓄᐊᐧᐠ ᐊᐦᐃ CAS ᐅᐱᒧᒋᑫᐃᐧᐣ ᐅᑕᓄᑭᑕᒪᑫᐃᐧᓂᓂᐣ ᑲᐃᔑᐱᒧᒋᑫᓂᐨ 
ᐁᑲᐧ ᒥᓇ ᑯᑕᑭᔭᐠ ᐸᑲᐣ ᐯᔑᐠ ᐅᒋ ᓂᑯᑕᐧᓱᔕᑊ ᐃᐃᒪ ᐅᐣᑌᕑᐃᔪ ᒪᓯᓇᐦᐃᑫᐃᐧᑲᒥᑯᐠ ᑲᐅᒋᐸᐸᒥᔑᐊᐧᐨ 
ᐅᒋᐱᒧᒋᑫᑕᒪᐊᐧᑲᓄᐃᐧᐠ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ(OACAS, 2012, p. 126)᙮ ᓇᓇᑕᐃᐧ ᑭᑫᐣᑕᒪᐣ ᐊᐊᐧᓀᐣ 
ᑫᑲᓄᓇᐨ ᑲᐃᐧᒋᐦᐃᑯᐣ᙮ ᒥᓇ ᓇᓇᑕᐃᐧ ᑭᑫᐣᑕᐣ ᑲᔭᓄᑲᐊᐧᐨ ᑭᐡᐱᐣ ᐅᓇᔑᐁᐧᐃᐧᐣ ᐊᔭᐊᐧᑫᐧᐣ ᐃᐃᒪ ᑕᔑᑫᐃᐧᓂᐠ᙮ 

ᐅᑫᐧᓂᐊᐧᐣ ᑫᑯᓇᐣ ᒋᒪᒥᑎᓀᐣᑕᒪᓂᐣ ᑭᐡᐱᐣ ᐅᑕᐱᑕᒪᑫ ᑕᔑᑫᐃᐧᓂᐠ ᑲᐃᔑᑲᐯᔑᐨ ᑲᐃᐧᑕᓄᑭᒪᐨ:

   ᐃᔑᓭ ᑕᔑᑫᐃᐧᐣ ᐁᔭᐊᐧᐨ ᐊᓄᑭᓇᑲᓇᐣ ᑫᐃᐧᒋᐦᐃᐁᐧᐨ ᐊᐦᐃᐣ CAS ᐃᔑᓭᐃᐧᓇᐣ 
ᑲᐊᓄᑲᑌᓂᑭᐣ ᔕᑯᐨ ᐁᐡᑲᑦ ᐃᔑᓭᓂ ᐁᐦᐊ ᐅᑭᒪᑲᐣ ᐃᐧᐣ ᐊᐱᐣ ᒋᐸᐸᒥᓯᐨ

   ᐁᑲᐧ ᐅᐊᐧᐁᐧ ᐅᑕᐱᑕᒪᑫ ᑕᔑᑫᐃᐧᓂᐠ ᑲᐅᒋᐨ ᐁᑲᐧ ᓇᐣᑕ ᑲᐃᑭᑐᐨ ᑫᒋᓇᐨ ᒋᑭᒋᓀᐣᒋᑲᑌᓂᐠ᙮

   ᓀᐃᔑᐣ ᒥᓇ ᓀᐃᔑᐣ ᐃᐧᑕᓄᑭᒥᑐᐃᐧᐣ ᑫᒋᓇᐨ ᑲᐧᔭᐠ ᒋᐅᓇᑌᐠ ᐁᑲᐧ ᒥᓇ ᐊᐊᐧᔑᐢ 
ᐅᐃᐧᒋᐦᐃᑯᐃᐧᐣ ᑲᐧᔭᐠ ᒋᐊᐧᐁᐧᓇᒋᑲᑌᓂᐠ

  ᐸᑯᓭᐣᑕᒪᐃᐧ ᐊᓄᑭᐃᐧ ᐯᐸᓄᐣ ᒪᐊᐧᐨ ᑭᒋᐃᓀᐣᑕᑲᐧᓄᐣ 

   ᒪᐊᐧᐨ ᐁᐡᑲᑦ ᑲᔭ ᑕᔑᑫᐃᐧᓇᐣ ᑫᑯᓇᐣ ᓇᓄᑕᓭᐊᐧᐣ ᒥᓴᐊᐧᐨ ᑲᔭ ᐊᓂᑭᒋᐊᐯᓂᒧᑕᐊᐧᑲᓄᐊᐧᐨ 
ᔕᑯᐨ ᐃᔑᒥᓄᓭ ᒋᐱᐅᓇᓂᐊᐧᐠ ᐁᑲᐧ ᐸᔦᑕᐠ ᒋᐊᐃᑐᒋᑲᑌᐠ᙮ 

   ᐁᑲᐧ ᒥᓇ ᒪᐊᐧᐨ ᑭᒋᐃᓀᐣᑕᑲᐧᐣ ᒋᑭᑫᐣᑕᒪᐣ ᑭᐁᐧᑎᓄᐠ ᑕᔑᑫᐃᐧᓇᐣ ᐁᑲ ᓇᐱᐨ ᒪᒪᑕᐃᐧ 
ᐱᐊᐧᐱᑯ ᑫᑯᓇᐣ ᐁᐊᔭᐊᐧᐨ᙮ ᑭᐡᐱᐣ ᑫᑯᐣ ᐸᐠᐢ ᐁᐅᒋᐃᔑᓂᔕᐦᐊᒪᐣ ᑫᒋᓇᐨ ᑲᔭ ᒋᐃᔑᑭᑐᔭᐣ 
ᒥᓇ ᒋᐃᔑᒪᓯᓇᐦᐃᑫᔭᐣ ᒋᑫᒋᓇᐃᐧᔭᐣ ᐊᔕ ᐁᑭᐊᐧᐸᒋᑲᑌᐠ᙮

   ᒪᐊᐧᐨ ᒥᓇ ᑭᒋᐃᓀᐣᑕᑲᐧᐣ ᒋᑭᑫᓂᒪᑕᐧ ᑲᓂᑕᑲᓄᓇᑕᐧ ᒪᓯᓇᐦᐃᑫᐃᐧᑲᒥᑯᐠ ᒥᓇ ᑕᔑᑫᐃᐧᓂᐠ 
ᑭᐡᐱᐣ ᐁᑲ ᐃᐃᒪ ᐊᔭᐨ ᑲᓂᑕᑲᓄᓇᐨ᙮ ᑭᐡᐱᐣ ᑲᐃᐧᑲᓄᓇᐨ ᐁᑲ ᐃᐃᒪ ᑲᐃᔑᐱᑎᑫᓭᐠ 
ᑭᑕᓄᑭᐃᐧᐣ ᓇᐃᐧᐨ ᑕᒥᓄᓭ ᐃᐃᒪ CAS ᐊᓄᑭᐃᐧᒥᑯᐠ ᑲᑕᑲᐧᐠ ᒋᐃᔑᑭᑐᔭᐣ᙮

ᐁᑲᐧ ᐃᐃᐁᐧ ᒪᐊᐧᐨ ᑲᑭᒋᐊᓂᒧᒋᑲᑌᐠ ᐃᐃᒪ ᐸᕑᐟ X ᐊᐦᐃ “ᐊᓂᔑᓇᐯᐃᐧ ᑲᓇᐁᐧᓂᒪᐊᐧᓱᐃᐧᐣ”᙮  ᐊᐦᐃ ᑲᔭ ᒪᐊᐧᐨ 
ᑲᑭᓇᓇᑲᑕᐁᐧᐣᒋᑲᑌᐠ ᐅᑫᐧᓂᐊᐧᐠ ᐊᓂᔑᓇᐯᐃᐧ ᐊᐊᐧᔑᔕᐠ ᐁᑭᒋᓀᐣᑕᑲᐧᓂᓂᐠ ᐅᐅᐁᐧ ᒪᐊᐧᐨ ᐅᐡᑲᐨ ᑫᒋᓇᐨ CAS 
ᐱᒧᒋᑫᐃᐧᑲᒥᑯᐣ ᐁᐦᐊᐣ ᐊᓂᔑᓇᐯᐃᐧ ᐊᐊᐧᔑᔕᐣ ᑕᔑᑫᐃᐧᓂᐠ ᒋᑕᔑᑲᓇᐁᐧᓂᒪᑲᓄᓂᐨ᙮ ᐊᓂᔑᓇᐯᐃᐧ ᑲᓇᐁᐧᓂᒪᐊᐧᓱᐃᐧᐣ 
ᑭᔭᐱᐨ ᑭᒋᐃᓀᐣᑕᑲᐧᐣ ᐁᑲᐧ ᐊᒥᐅᒪ ᒪᐊᐧᐨ ᑲᔭ ᐊᓂᔑᓇᐯᐃᐧ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᓂᐠ ᐁᐃᔑᐊᐸᑕᐠ᙮ 

ᐁᑲᐧ ᐅᐸᐸᒥᓱᐃᐧᐣ CAS ᑲᐃᐧᑕᓄᑭᒪᐊᐧᐨ FNIM ᐊᐊᐧᔑᔕᐣ ᐁᑲᐧ ᑎᐯᐣᒋᑫᐃᐧᓇᐣ 
ᐊᐦᐃᓂ ᐅᔕ ᒋᐅᒋᐊᔓᑐᐊᐧᐨ ᑫᒋᓇᐨ ᐊᓂᔑᓇᐯᐃᐧ ᐊᐊᐧᔑᐢ ᒋᑲᓇᐁᐧᐣᑕᐠ ᒥᓇ 
ᒋᑭᑫᓂᒥᑎᓱᐨ ᐁᐊᓂᔑᓇᐯᐃᐧᐨ᙮ ᐁᑲᐧ ᐃᐧᑕᓄᑭᒥᑐᐃᐧᓂᐠ ᐁᑕ ᐅᐅᐁᐧ ᑕᑭᐅᒋᐊᓄᑲᑌ 
ᐁᐦᐊᐣ ᐅᑕ ᑲᔭ ᐊᐊᐧᔑᐢ ᐅᑎᐯᐣᒋᑫᐃᐧᐣ ᐁᑲᐧ ᐅᑕᔑᑫᐃᐧᐣ ᐁᐃᐧᒋᐦᐃᑕᐧᓂᐨ᙮ 

ᐸᕑᐟ X, ᓭᐠᔑᐣ 213 ᐃᐧᒋᑫᒪᑲᐣ ᐊᓂᐣ CAS ᐁᐅᒋᓇᑕᐁᐧᐣᑕᑯᓯᐨ ᒋᐅᒋᐱᒥᐊᔭᒥᐊᐨ 
ᐊᓂᔑᓇᐯᐃᐧ ᐅᑭᒪᐃᐧᑲᒥᑯᐣ ᐁᑲᐧ ᑕᔑᑫᐃᐧᓇᐣ᙮ ᐁᑲᐧ ᐅᑫᐧᓂᐊᐧᐣ ᑲᐃᒋᑲᑌᑭᐣ:

   ᑲᐅᑕᐱᓇᑲᓄᐊᐧᐨ ᒥᓇ ᐊᐣᑎ ᑲᐃᐧᑕᔑᑲᓇᐁᐧᐣᑕᑯᓯᐊᐧᐨ ᐊᐊᐧᔑᔕᐠ;
   ᐅᑲᓇᐁᐧᓂᒪᐊᐧᓱᐠ ᑲᐃᔑᑕᐊᐧᐨ ᒥᓇ ᑯᑕᑭᔭᐣ ᑎᐯᐣᒉᑫᐃᐧ ᐃᐧᒋᐦᐃᐁᐧᐃᐧᓇᐣ 

ᐱᒧᒋᑫᐃᐧᓇᐣ;
   ᑲᐊᐧᐁᐧᓇᒋᑲᓂᐊᐧᐠ ᐊᐣᑎ ᐊᐊᐧᔑᔕᐠ ᑫᑕᔑᑲᓇᐁᐧᐣᑕᑯᓯᐊᐧᐨ;
   ᐅᑎᔑᓭᐃᐧᓂᐊᐧ ᑲᓇᓇᑲᒋᒋᑲᑌᓂᐠ ᐅᐅᒪ ᐸᕑᐟ III (ᐊᐊᐧᔑᐢ 

ᑲᑲᓇᐁᐧᓂᒪᑲᓄᐃᐧᐨ)
   ᐊᒋᓇᐃᐧᐢ ᑲᑲᓇᐁᐧᓂᒪᑲᓄᐨ ᐁᑲᐧ ᑲᒪᑲᑎᓯᐨ ᓇᑯᒥᑐᐃᐧᓇᐣ ᐅᐅᒪ ᐸᕑᐟ II (ᐃᐧᒋᐦᐃᐁᐧᐃᐧᓇᐣ ᑲᐅᑎᓂᑲᑌᑭᐣ);
  ᐸᑲᐣ ᐊᐱᐣ ᑲᐃᐧᐅᒋᓂᑕᐃᐧᑭᐦᐃᔭᑲᓄᐃᐧᐨ ᐊᐊᐧᔑᐢ;
  ᒋᐅᐡᒋᑲᑌᑭᐣ ᐊᐧᑲᐦᐃᑲᓇᐣ ᒋᐃᔑᐊᓴᑲᓄᐊᐧᐨ ᑲᑫᐧᓇᐃᐧᐦᐃᔑᓭᐊᐧᐨ ᐊᐊᐧᔑᔕᐠ; ᐁᑲᐧ
  ᐱᑯ ᒥᓇ ᑯᑕᐠ ᑫᑯᐣ ᐅᒋᐦᐃᔑᓭᐊᐧᐨ

(CFSA, 1990, S. 213) 

ᐁᑲᐧ ᐊᐊᐧᔑᒣ 

ᐅᐅᐁᐧ ᐊᓂᔑᓇᐯᐃᐧ 

ᑲᓇᐁᐧᓂᒪᐊᐧᓱᐃᐧᐣ 

ᐊᓄᒧᒋᑲᑌ᙮

ᐸᕑᐟ X ᑲᐧᓂᐣ ᐁᐦᐊᐠ ᐁᓂᐃᐧᐟ ᐁᑲᐧ ᐊᐱᑕᐃᐧᐅᑯᔑᔕᓇᐠ ᐊᐃᐧᔭᐠ ᒋᐃᐧᓇᑲᓄᐊᐧᐨ᙮ ᐁᑲᐧ ᐅᐅᐁᐧ ᐸᑯᓭᓂᒧᐃᐧᐣ 
ᐊᓂᐣ ᑫᐃᔑᓇᑭᐡᑲᑌᑭᐣ ᑕᔑᑫᐃᐧᓇᐣ ᐃᐃᒪ ᑕᐅᒋᐊᐧᐸᒋᑲᑌᐊᐧᐣ ᐁᐦᐊᐠ ᐅᑭᒪᐃᐧ ᐅᓇᑯᓂᐃᐧᓂᐠ ᐊᓂᐣ CAS 
ᐁᐃᔑᓇᑕᐁᐧᐣᑕᑯᓯᐨ ᒋᓂᐦᓯᑕᐃᐧᓇᑭᐣ ᐃᐧᒋᐦᐃᐁᐧᐃᐧᓇᐣ ᑲᒥᓇᑲᓄᐊᐧᐨ ᐊᐊᐧᔑᔕᐠ ᐁᑲᐧ ᐅᑎᐯᐣᒋᑫᐃᐧᓂᐊᐧᐣ ᑕᐱᐡᑯᐨ 
ᒋᑭᒋᐦᐃᓀᐣᒋᑲᑌᓂᐠ ᐅᑎᔑᐱᒪᑎᓱᐃᐧᓂᐊᐧ, ᐅᑕᔭᒥᒋᑫᐃᐧᓂᐊᐧ ᐁᑲᐧ ᒥᓇ ᑲᐃᔑᐸᐸᑲᓂᓭᓂᐠ ᑲᐃᔑᑲᑲᐯᔑᐊᐧᐨ᙮ ᐁᑲᐧ 
ᒥᓇ ᑯᑕᑭᔭᐣ ᓭᐠᔑᐣ ᐃᐃᒪ ᐃᐧᒋᑲᑌ ᐊᓂᐣ CFSA ᐱᒧᒋᑫᐃᐧᐣ ᐁᐃᔑᓇᑕᐁᐧᓂᒪᐨ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐣ 
ᑕᐱᐡᑯᐨ ᑭᒋᒋᓀᐣᑕᒥᓂᐨ ᐊᐊᐧᔑᐢ ᐅᐃᐧᒋᐦᐃᑯᐃᐧᐣ ᒥᓇ ᑲᐧᔭᐠ ᒋᐃᔑᓭᓂᐠ ᐃᐃᒪ ᑲᑕᔑᑲᓇᐁᐧᓂᒪᑲᓄᐃᐧᐨ ᒥᓇ ᐱᑯ 
ᐅᑎᔑᐱᒪᑎᓱᐃᐧᐣ᙮ ᐅᑫᐧᓂᐊᐧᐠ ᑲᔭ ᐅᐅᒪ ᒋᐃᐧᒋᐦᐃᐁᐧᐊᐧᐨ ᑐᑲᐣ ᐊᐊᐧᔑᐢ, ᐅᓂᑭᐦᐃᑯᒪᐠ, ᒥᓇ ᐊᐊᐧᔑᐢ ᐅᐊᐧᑯᒪᑲᓇᐣ 
ᐁᑲᐧ ᐅᑕᔑᑫᐃᐧᐣ ᑭᐡᐱᐣ ᐅᑕ ᑲᑭᓇ ᑫᑯᓇᐣ ᓇᐃᓭᓂᑭᐣ ᐃᐃᒪ ᑲᐅᒋᒥᓇᑲᓄᐊᐧᐨ ᐅᐃᐧᒋᐦᐃᑯᓂᐊᐧ᙮ (CFSA, 1990, 
Paramount and Other Purposes, Sec.1)᙮ ᐁᑲᐧ ᐅᐅᐁᐧ ᒥᓯᐁᐧ ᐃᐧᑕᒪᑫᐃᐧᐣ ᐁᐦᐊᐠ ᐅᔕ CAS ᐊᓄᑭᓇᑲᓇᐠ 
ᑲᐧᓂᐣ ᐁᑕ ᑲᐃᔑᒪᒪᔭᑭᓭᓂᑭᐣ ᐱᒪᑎᓱᐃᐧᓂᓇᐣ ᒋᑭᒋᐦᐃᓀᐣᑕᒧᐊᐧᐨ ᐃᐃᐁᐧ ᐅᔕ ᒪᐊᐧᐨ ᑲᐧᔭᐠ ᒋᐃᐧᑕᓄᑭᒪᐊᐧᐨ 
ᑎᐯᐣᒋᑫᐃᐧᓇᐣ ᐁᑲᐧ ᑕᔑᑫᐃᐧᓇᐣ ᐊᐦᐃᐠ ᐅᒋ ᐃᔑᐱᒪᑎᓱᐃᐧᓂᐠ ᐁᑲᐧ ᒥᓇ ᑎᐯᐣᒋᑫᐃᐧᓇᐣ ᑲᐧᔭᐠ ᒋᐃᔑᓭᒪᑲᑭᐣ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Child and Family Services Act, R.S.O. 1990. (1990). Retrieved from http://www.e-laws.gov.on.ca/html/statutes/english/

elaws_statutes_90c11_e.htm

Ministry of Children and Youth Services. (2013). Formal Customary Care: A practice guide to principles, processes and 
best practices. Retrieved fromhttp://customarycare.com/guide.php

OACAS. (2012). Working with First Nations, Inuit, and Métis Families who have experienced family violence. Toronto: 
OACAS.

ᑫᒪᒥᑎᓀᐣᑕᒪᓂᐣ
 ᑭᑭᑫᓂᒪᐠ ᐅᓇ ᐅᓂᑲᓂᑕᒪᑫᐠ [e.g. ᐅᑭᒪᑲᓇᐠ, ᐅᓇᔑᐁᐧᐃᐧᓂᐊᐧᐠ], ᐁᑲᐧ ᒥᓇ ᑭᒋᐦᐊᔭᐠ ᐃᐃᒪ FNIM 
ᑭᑕᔑᑫᐃᐧᓂᐠ?

 ________________________________________________________________________________________________

 ________________________________________________________________________________________________

 ________________________________________________________________________________________________

 ᑭᑕᔭᐊᐧᐣ ᐅᓇ ᐅᒪᒋᑭᑐᐃᐧᓂᐢ ᑲᐃᓇᑭᑕᓯᓀᒪᑲᓂᓂᐠ ᐅᐊᐧᐁᐧ ᐊᓄᑭᓇᑲᐣ ᐃᐃᒪ ᑲᐃᔑᑕᓇᓄᑭᐨ ᐅᑭᒪᐃᐧ 
ᒪᓯᓇᐦᐃᑫᐃᐧᑲᒥᑯᐠ ᐃᐃᒪ ᐅᑕ ᐃᐧᐣ ᒪᔭᑦ ᑲᐃᔑ ᐸᐸᒥᓯᐨ ᐊᐊᐧᔑᔑᐃᐧ ᐱᒧᒋᑫᐃᐧᐣ ᐊᓄᑭᑕᒪᑫᐃᐧᓂᐠ ᐅᒋ?  

 ________________________________________________________________________________________________

 ________________________________________________________________________________________________

 ________________________________________________________________________________________________

 ᐊᑎ ᑕᑎᐸᒋᑕᐣ ᑕᔑᑫᐃᐧᐣ ᒥᓇ ᐱᑯ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᐁᐧᐡᑲᐨ ᑲᑭᐱᐃᔑᓭᐠ?

 ________________________________________________________________________________________________

 ________________________________________________________________________________________________

 ________________________________________________________________________________________________

ᑲᐧᔭᐠ ᐅᓇ ᐃᔑᓭ ᑲᓇᑭᐢᑲᒪᓂᐣ ᐸᑯᓭᐣᒋᑫᐃᐧᓇᐣ ᐃᐃᒪ ᐸᕑᐟ X? ᑫᑯᓀᐣ ᑲᐧᔭᐠ ᑲᑐᑕᒪᐣ? ᐊᐣᑎ ᒥᓇ ᐊᐊᐧᔑᒣ 
ᒥᓄᓂᑫᐃᐧᐣ ᑫᑭᐃᔑᐊᓄᑲᑌᐠ?

 ________________________________________________________________________________________________

 ________________________________________________________________________________________________

 ________________________________________________________________________________________________

ᑲᐃᐧᑕᓄᑭᒥᑕᐧ FNIM ᐊᐃᐧᔭᐠ, ᒥᓇ 
ᐅᑕᔑᑫᐃᐧᓂᐊᐧᐣ ᐁᑲᐧ ᐅᑕᓄᑭᐃᐧ 

ᐱᒧᒋᑫᐃᐧᑲᒥᑯᐊᐧᐣ
ᐁᐊᐧᐁᐧᑕᐦᐃᓇᒪᐣ ᑲᐧᔭᐠ ᐱᒧᒋᑫᐃᐧᑲᒥᑯᐣ ᒋᐊᐧᐃᐧᒋᐊᐧᑕᐧ ᐊᓄᑭᐃᐧᓂᐠ ᐅᒋ

ᑲᐧᓂᐣ ᐃᔑᓇᑲᐧᓯᓄᐣ ᐸᑕᑯᓂᐁᐧᐃᐧᓂᐠ ᒋᐦᐃᓇᐱᐃᔕᓂᐊᐧᐠ ᒥᓇ ᐱᑯ ᐊᐊᐧᔑᒣ ᒋᑲᑫᐧᐊᓂᒥᒋᑲᓂᐊᐧᐠ ᓇᐣᑕ ᑲᔭ 
ᒋᐃᔑᑲᐧᐡᑯᓂᓇᓂᐊᐧᐠ᙮ ᒪᐊᐧᐨ ᑭᓇᐧᑲᐡ ᑕᐦᐃᔑᓭ ᐅᐅᐁᐧ ᐊᑲᒪᑭᐃᐧ ᐊᐊᐧᔑᐢ ᐱᒧᒋᑫᐃᐧᐣ 
ᑲᓇᐁᐧᓂᒪᐊᐧᓱᐃᐧᐣ ᒋᑲᑫᐧᓂᑲᑌᐡᑲᓂᐊᐧᐠ᙮ ᐁᑲᐧ ᐁᑲ ᑕᑲᐧᐨ ᒪᐡᑭᐃᐧᓯᐃᐧᐣ ᒋᓇᐱ 
ᐱᒍᒋᑲᑌᐠ ᐅᑫᐧᓂᐊᐧᐠ ᐅᔕ FNIM ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ 
ᐊᓄᑭᓇᑲᓇᐠ ᑕᐃᐧᒋᐦᐃᐁᐧᐊᐧᐠ ᑭᐡᐱᐣ ᐃᐧᑭᒋᐊᑐᓂᑲᓂᐊᐧᐠ ᐅᐅᒪ ᐱᒧᒋᑫᐃᐧᓂᐠ 
ᐅᒋ᙮ ᐁᑲᐧ ᒥᓴᐊᐧᐨ ᐅᐅᐁᐧ ᑲᐱᒥᐃᔑᓭᐠ ᐁᐧᑎ ᐅᔕ ᓂᑲᐣ ᒥᔑᐣ ᐅᑫᐧᓂᐊᐧᐠ 
FNIM ᑎᐯᐣᒋᑫᐃᐧᓇᐣ ᒥᓴᐊᐧᐨ ᑕᐱᒥᐊᓄᑲᓇᑲᓄᐊᐧᐠ ᐊᐦᐃᐠ ᐅᒋ CAS 
ᐱᒧᒋᑫᐃᐧᓂᐠ ᐊᔕ ᑲᑭᐃᔓᓇᒋᑲᑌᑭᐸᐣ᙮ ᐁᑲᐧ ᒥᓇ ᒥᔑᐣ FNIM ᐊᐃᐧᔭᐠ 
ᑲᐯᔑᐊᐧᐠ ᑕᐃᐧᓂᐠ ᐁᑲ ᑕᑲᐨ ᐅᑫᐧᓂᐊᐧᐣ FNIM ᐃᐧᒋᐦᐃᐁᐧᐃᐧᓇᐣ 
ᒋᒥᓇᑲᓄᐊᐧᐨ ᐁᐧᑎ ᒥᔑᓂᔭᑭ ᓂᑲᐣ ᐊᓂᐱᒪᑎᓱᐊᐧᐨ᙮ 

ᐁᑲᐧ OACAS ᐅᐊᐧᐁᐧᓇᒋᑫᐃᐧᐣ (2012-17) ᐅᑲᑫᐧᒋᒪᐣ ᐅᑕᓇᑭᓇᑲᓇᐣ 
ᐁᑲ ᐁᑕ ᒋᐱᒥᓂᔕᐦᐊᒧᐊᐧᐨ ᐅᐡᑭ ᐅᑭᒪᐃᐧ ᐅᓇᑯᓂᑫᐃᐧᐣ ᐊᓂᐣ CFSA 
ᐱᒧᒋᑫᐃᐧᐣ ᑲᐃᔑᓇᑕᐁᐧᐣᑕᑯᓯᐨ ᔕᑯᐨ ᐱᑯ ᐊᐊᐧᔑᒣ ᒋᐃᔑᒪᒋᐊᓄᑲᑕᒧᐊᐧᐨ 
ᒥᓇ ᒋᐅᔑᑐᐊᐧᐨ ᐊᓂᐣ ᐊᐊᐧᔑᒣ ᑲᐧᔭᐠ ᐃᐧᒋᐦᐃᐁᐧᐃᐧᐣ ᑫᑭᐅᒋᒥᑫᐧᐊᐧᐨ᙮ ᐁᑲᐧ 
ᐅᑫᐧᓂᐊᐧᐣ ᑲᐊᑎᓂᑲᑌᑭᐣ ᐃᐧᒋᐦᐃᐁᐧᐃᐧᓇᐣ ᐊᔭᐊᐧᓄᐣ ᐅᔕ ᐊᐣᑎ ᐊᑎᐟ ᑫᑯᓇᐣ 
ᑫᑭᐃᔑᐊᑐᓂᑲᑌᑭᐣ ᐱᒧᒋᑫᐃᐧᓂᐠ ᐅᒋ᙮ ᐁᑲᐧ ᑲᐧᓂᐣ ᒋᒥᓇᐧᔑᐠ ᐊᐊᐧᔑᐢ ᐱᒧᒋᑫᐃᐧᐣ 
ᐊᓄᑭᓇᑲᓇᐠ ᒋᐊᑕᒋᑫᐊᐧᐨ ᐁᑲ ᑭᐡᐱᐣ ᑲᐊᓄᑲᐊᐧᐊᐧᐨ ᑲᑐᑕᒥᓂᐨ ᐁᑲᐧ ᑲᔭ ᑲᐃᐧᑕᓄᑭᒪᐊᐧᐨ ᑲᐊᓄᑲᐊᐧᐊᐧᐨ 
ᐱᒧᒋᑫᐃᐧᑲᒥᑯᐣ ᐅᒋ ᐁᑲᐧ FNIM ᑕᔑᑫᐃᐧᓇᐣ ᐃᐃᒪ ᑲᐅᒋᑎᐯᐣᑕᑯᓯᓂᐨ᙮ 

ᐁᑲᐧ ᓂᑲᓂᑕᒪᑫᐃᐧᐣ ᐃᐃᒪ CAS ᐅᒋ ᐁᑲᐧ ᒥᓇ FNIM ᑕᔑᑫᐃᐧᐣ ᐊᔕ ᐅᓇᒋᑲᑌᐠ ᒥᓇ ᐃᐧᒋᑲᑌ ᐊᓂᐣ ᐅᑫᐧᓂᐊᐧᐠ 
ᒪᔭᑦ ᐁᐃᔑᐃᐧᑕᓄᑭᒥᑐᐊᐧᐨ᙮ ᑲᐧᔭᐠ ᐃᐧᑕᓄᑭᒥᑐᐃᐧᐣ ᒥᓄᓭ ᐃᐧᒋᐦᐃᐁᐧᐃᐧᐣ ᑲᐸᑭᑎᓂᑲᑌᐠ ᐁᑲᐧ ᐁᑲ ᑲᐃᐧᐣ ᑲᐧᔭᐠ 
ᐃᐧᑕᓄᑭᒥᑐᐃᐧᐣ ᑲᐊᔭᒪᑲᐠ ᒪᐊᐧᐨ ᐱᑯ ᐃᐧᒋᐦᐃᐁᐧᐃᐧᐣ ᐅᒋᒪᒋᓭᒪᑲᐣ ᑕᐱᐡᑯᐨ ᐱᐅᑕᓇᐠ ᑲᑭᐱᐃᔑᓭᑯᐸᓀᐣ᙮

ᑲᐧᔭᐠ ᐃᐧᒋᐃᐧᑐᐃᐧᐣ 
ᒥᑫᐧᒪᑲᐣ ᐃᐧᒋᐦᐃᐁᐧᐃᐧᐣ, 

ᐁᑲᐧ ᐁᑲ ᑲᐧᔭᐠ 
ᑲᐃᐧᒋᐃᐧᑐᓇᓂᐊᐧᐠ ᐊᒥᐁᐧ 
ᐱᑯ ᐯᔑᑲᐧᐣ ᐁᐃᔑᓭᐠ 

ᐱᐅᑕᓇᐠ᙮

ᑫᒪᒥᑎᓀᐣᑕᒪᓂᐣ
 ᐊᓂᐣ ᑫᑐᑕᒪᐣ ᑲᐧᔭᐠ ᐃᐧᑕᓄᑭᒥᑐᐃᐧᐣ ᒥᓇ ᐊᔭᒥᐦᐃᑐᐃᐧᐣ ᒋᐅᒋᒥᓄᓭᒪᑲᐠ ᐅᐅᒪ FNIM ᐱᒧᒋᑫᐃᐧᑲᒥᑯᐣ ᐁᑲᐧ 
ᑕᔑᑫᐃᐧᓇᐣ ᒥᐡᑯᐨ ᑲᐧᔭᐠ ᐃᐧᒋᐦᐃᐁᐧᐃᐧᐣ ᒋᐅᒋᐸᑭᑎᓂᑲᑌᑭᐣ?

 ________________________________________________________________________________________________

 ________________________________________________________________________________________________

 ᐊᓂᐣ ᒥᓇ ᑫᑐᑕᒪᐣ ᑲᐧᔭᐠ ᐃᐧᒋᐃᐧᑐᐃᐧᓇᐣ ᒋᐅᒋᐊᔭᒪᑲᑭᐣ ᐃᑫᐧᓂᐊᐧᐠ FNIM ᑲᑕᓯᐊᐧᐨ ᐃᐃᒪ ᑲᐃᔑᑕᓇᓄᑭᔭᐣ?

 ________________________________________________________________________________________________

 ________________________________________________________________________________________________

ᓀᐃᔑᐣ ᒥᓇ ᓀᐃᔑᐣ

ᐁᑲᐧ ᑲᐃᔑᐃᐧᒋᐃᐧᑐᐊᐧᐨ CAS ᐁᑲᐧ FNIM ᑕᔑᑫᐃᐧᐣ ᐃᐃᒪ ᓀᑫ ᑲᐃᔑᑲᐯᔑᐊᐧᐨ ᒪᐊᐧᐨ ᐱᑯ ᑲᐧᔭᐠ ᐃᐧᒋᐃᐧᑐᐊᐧᐠ 
ᐃᔑᓇᑲᐧᓂᓂ ᒥᓇ ᐱᑯ ᐁᑕᑎᐸᐦᐃᑐᐊᐧᐨ ᒥᓇ ᐁᓂᓯᑕᐃᐧᓇᑐᐊᐧᐨ ᐊᓂᐣ ᒪᔭᑦ ᑫᐃᓇᓄᑭᐊᐧᐨ ᐅᐱᒧᒋᑫᐃᐧᓂᐊᐧᐠ ᐅᒋ᙮ 
ᐁᑲᐧ RCAP ᑎᐸᒋᒧᐃᐧᐣ ᐃᐧᒋᑫᒪᑲᐣ, “ᐊᓂᔑᓇᐯᐃᐧ ᐅᑭᒪᐃᐧᓇᐣ ᐃᔑᓭᓂ ᐅᑐᑭᒪᐃᐧᐣ ᒋᐱᒧᒋᑲᑫᐨ ᐊᐦᐃᐠ ᑲᐧᔭᐠ 
ᐅᑭᒪᐃᐧᓂᐠ ᐅᒋ ᒥᓇ ᐅᐃᐧᒋᐦᐃᑯᓂᐊᐧ ᐊᓂᔑᓇᐯᐠ ᐃᐃᒪ ᑲᐃᔑᑲᑲᐯᔑᐊᐧᐨ ᐃᔑᓇᑲᐧᓂᓂᐠ ᐅᐅᐁᐧ ᐊᓂᔑᓇᐯᐃᐧ 
ᒪᐡᑲᐃᐧᓯᐃᐧᐣ ᐃᓂᓯᑕᐃᐧᓂᑲᑌᓂᐠ ᒥᓇ ᐁᒪᓯᓇᐦᐃᑲᑌᓂᐠ ᐃᐃᒪ ᓇᑲᑕ ᑭᒋᐅᑭᒪᐃᐧ ᐅᑐᓇᔓᐁᐧᐃᐧᓂᓂᐠ“ (Government 
of Canada, 1996)᙮ ᐸᐣᐟᐢ ᑲᐃᒋᑲᑌᑭᐣ ᐊᒥᐁᐧ ᐅᑫᐧᓂᐊᐧᐣ ᐊᓂᔑᓇᐯᐃᐧ ᐅᑭᒪᐃᐧᓇᐣ ᐁᑲᐧ CAS ᑭᐡᐱᐣ ᐁᑲ 
ᑲᑲᓇᐊᐧᐸᑕᐠ ᐅᐅᐁᐧᓂ ᐊᒥᐁᐧ ᐱᑯ ᐊᐱᐣ ᒋᑭᒋᒪᒋᓭᐠ ᐃᐧᒋᐃᐧᑐᐃᐧᐣ ᑲᐃᒋᑲᑌᐠ᙮ 

CAS ᑐᑲᐣ ᔑᒪᑲᓂᐡ ᐃᓇᓄᑭᑕᒪᑫ ᐃᐃᒪ ᑲᓇᑕ ᐅᑭᒪᐃᐧᓂᐠ ᐅᒋ ᒥᓇ ᐁᐅᒋᐃᐧᑕᓄᑭᒪᐨ ᐁᐦᐊᐣ CFSA ᐱᒧᒋᑫᐃᐧᐣ 
ᐁᑲᐧ ᑫᒋᓇᐨ ᒋᓂᓯᑕᐃᐧᓇᑯᐊᐧᐨ ᐅᑫᐧᓂᐊᐧᐣ FNIM ᑕᔑᑫᐃᐧᓇᐣ ᑕᐱᐡᑯᐨ ᑲᐧᔭᐠ ᐃᐃᒪ ᐅᑭᒪᐃᐧᓂᐠ ᐅᒋ᙮ ᐁᑲᐧ ᒥᓇ 
ᑲᒥᓇᑲᓄᐊᐧᐨ CAS ᐱᒧᒋᑫᐃᐧᓇᐣ ᒪᐡᑲᐃᐧᓯᐃᐧᓇᐣ ᐊᐦᐃ ᐅᔕ ᑲᐅᒋᑐᑕᒧᐊᐧᐨ ᐅᑭᒪᐃᐧᓇᐣ ᑲᐃᔑᐸᑯᓭᓂᒥᑯᐊᐧᐨ ᒥᓇ 
ᐱᑯ ᐊᐦᐃᐠ ᐊᑲᒪᑭᐠ ᐅᑭᒪᐃᐧᓂᐠ ᐁᐃᔑᑭᐁᐧᐡᑲᒪᑲᓂᓂᐠ ᐅᐱᒧᒋᑫᐃᐧᓂᐊᐧ᙮ ᐁᑲᐧ ᓄᑯᑦ CAS ᑭᔭᐱᐨ ᐅᐱᒧᐃᑐᐣ ᐊᓂᐣ 
ᐅᑭᒪᐃᐧᐣ ᑲᐃᔑᓇᑕᐁᐧᐣᑕᐠ ᒋᑐᒋᑲᑌᓂᐠ ᐅᐅᒪ ᐅᐣᑌᕑᐃᔪ᙮

ᐁᑲᐧ ᐅᑫᐧᓂᐊᐧᐠ ᐊᐱᐣ ᐁᒪᒪᐃᐧᓇᒧᐊᐧᐨ ᐅᒪᐡᑲᐃᐧᓯᐃᐧᓂᐊᐧ ᔕᑯᐨ ᐱᑯ ᐃᔑᓇᑲᐧᓂᓂ ᒋᐊᓂᒪᒋᐃᐧᑐᐊᐧᐨ ᐅᑕᓄᑭᐃᐧᓂᐊᐧ 
ᒥᓇ ᐱᑯ ᑲᐧᔭᐠ ᐃᐧᑕᓄᑭᒥᑐᐃᐧᐣ ᒋᐊᔭᒪᑲᓂᓂᐠ ᐁᑲᐧ ᒥᓇ ᑲᐧᔭᐠ ᐃᔑᒋᑫᐃᐧᓇᐣ ᒋᑐᒋᑲᑌᓂᑭᐣ᙮ ᐁᑲᐧ ᑲᐧᔭᐠ CAS 
ᐱᒧᒋᑫᐃᐧᐣ ᐃᐧᒋᑐᐃᐧᐨ ᑕᑭᐃᔑᑲᐧᓄᐣ FNIM ᑕᔑᑫᐃᐧᓇᐣ ᒋᐱᒧᑕᒪᓯᐊᐧᐨ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ᙮

ᐊᓄᑭᐃᐧ ᐸᑯᓭᐣᑕᒪᐃᐧᓇᐣ ᑲᓇᑕᐁᐧᐣᒋᑲᑌᑭᐣ 

ᐁᑲᐧ CAS ᐁᑲᐧ FNIM ᑕᔑᑫᐃᐧᓇᐣ ᓂᓱᑕᐃᐧᓇᑕᑐᐊᐧᐨ ᐊᓂᐣ ᒥᔭᑦ ᑫᐃᓇᓄᑲᑕᒥᐊᐧᐨ ᐊᐦᐃ ᐊᐊᐧᔑᐢ ᐱᒧᒋᑫᐃᐧᐣ 
ᑲᓇᐁᐧᓂᒪᐊᐧᓱᐃᐧᐣ ᐁᑲᐧ ᐊᐱᐣ ᐊᐦᐃ ᑕᑲᓇᐊᐧᐸᒋᑲᑌᓂ ᐊᓂᐣ ᑫᐃᔑᑲᓇᐊᐧᐸᒥᑐᐊᐧᑫᐧᐣ᙮ ᐁᑲᐧ 1701 ᑲᑭᐊᐦᑭᐊᐧᐠ, ᑲᓇᑕ 
ᐁᑲᐧ FNIM ᑕᔑᑫᐃᐧᓇᐣ ᐅᑭᒪᓯᓇᐦᐊᓇᐊᐧ ᑭᒋᓇᑯᒥᑐᐃᐧᓇᐣ᙮ ᑐᕑᐃᑎ ᐅᐅᐁᐧ ᓇᑯᒥᑐᐃᐧᐣ ᑲᐃᒋᑲᑌᐠ ᐁᐦᐊᐠ ᐅᑭᒪᐃᐧᐣ 
ᐁᑲᐧ FNIM ᑕᔑᑫᐃᐧᓇᐣ ᑲᑭᐊᔓᑕᒪᑐᐊᐧᐨ ᐊᓂᐣ  ᒪᒪᐤ ᑫᐃᔑᒥᓄᓭᐊᐧᐨ ᑲᐃᐧᐃᐧᒋᐱᒪᑎᓱᐃᐧᒥᑐᐊᐧᐨ ᐅᒋ᙮ 

ᐁᑲᐧ ᐅᐅᐁᐧ ᐊᒥᐁᐧ ᐯᔑᑲᐧᐣ ᐁᐦᐊ CAS ᐱᒧᒋᑫᐃᐧᐣ ᐁᑲᐧ FNIM ᑕᔑᑫᐃᐧᐣ ᑫᑭᑐᑕᒧᐊᐧᐸᐣ ᑕᐱᐡᑯᐨ ᐁᐧᐡᑲᐨ 
ᑭᒋᓇᑯᒥᑐᐃᐧᐣ ᑲᑭᑐᒋᑲᑌᐠ ᒋᑭᒪᓯᓇᐦᐊᒧᐊᐧᐸᐣ ᐃᐧᑕᓄᑭᒥᑐᐃᐧ ᐸᑯᓭᐣᑕᒪᐃᐧᓇᐣ ᒥᓇ ᐱᑯ ᒪᒪᐤ ᑲᐧᔭᐠ ᒋᑭᐊᓄᒋ 
ᐃᐧᑕᓄᑭᒥᑐᐊᐧᐸᐣ ᐊᐦᐃᐠ ᐅᑕ ᐊᐊᐧᔑᐢ ᐱᒧᒋᑫᐃᐧᓂᐠ ᐊᐧᐁᐧᑕᐦᐃᓂᑫᐃᐧᓂᐠ ᐅᒋ᙮

ᐊᓄᑭᐃᐧ ᐸᑯᓭᐣᑕᒪᐃᐧᓇᐣ ᑲᓇᑕᐁᐧᐣᒋᑲᑌᑭᐣ ᒥᑫᐧᒪᑲᓄᐣ ᐊᓂᐣ ᒪᔭᑦ ᑫᐃᓇᓄᑭᓇᓂᐊᐧᐠ, ᑫᑐᒋᑲᑌᐠ, ᑫᐃᔑᐸᐸᒥᓯᓇᓂᐊᐧᐠ 
ᐁᑲᐧ ᐊᓂᐣ ᒥᓇ ᐅᓂᑲᓂᑕᒪᑫᐃᐧᓂᐊᐧ ᐅᑫᐧᓂᐊᐧᐠ CAS ᐊᓄᑭᓇᑲᓇᐠ ᐁᑲᐧ FNIM ᑕᔑᑫᐃᐧᓂᐣ ᑲᐅᒋᑎᐯᐣᑕᑯᓯᐊᐧᐨ 
ᑲᔦᐱᑯ ᐃᔑᓇᑲᐧᓂᓂ ᒋᐅᒋᒪᒋᓭᓂᐠ ᐅᐱᒧᒋᑫᐃᐧᓂᐊᐧ ᐅᒋ᙮ ᑭᐡᐱᐣ ᐅᓀᓂᐊᐧᐠ ᐁᑲ ᐊᔭᐊᐧᐸᐣ, ᐁᐦᐊᐠ ᐊᐊᐧᔑᔑᐃᐧ 
ᐱᒧᒋᑫᐃᐧᑲᒥᑯᐣ ᐁᑲᐧ FNIM ᑕᔑᑫᐃᐧᓇᐣ ᒪᐊᐧᐨ ᑕᑭᐅᒋᐊᓂᒥᓭᐸᓂᐣ ᐁᑲ ᐅᑕ ᑲᔭ ᐸᑯᓭᐣᑕᒪᐃᐧᓇᐣ ᒋᑭᐊᓄᑲᑌᑲᐧᐸᓂᐣ 
ᐁᑲᐧ ᒥᓇ ᑲᐃᐧᐣ ᑲᐧᔭᐠ ᐊᐦᐃᐣ ᐱᒧᒋᑫᐃᐧ ᐃᐧᒋᐦᐃᐁᐧᐃᐧᓇᐣ ᑕᑭᐅᒋᒥᓄᓯᓭᐸᓂᐣ᙮ 

ᐁᑲᐧ ᒥᓇ ᑲᒪᐊᐧᒋᐦᐃᑐᓇᓂᐊᐧᐠ ᐃᔑᓭᓂ FNIM ᐅᑕᐱᑕᒪᑫ (e.g. FNIM ᑲᐊᐱᑕᒪᑫᐨ) ᒋᐊᔭᐨ ᒥᓇ ᐱᑯ ᒋᐃᐧᒋᐦᐃᐁᐧᐨ 
ᑲᑭᐃᐧᑕᒥᑐᓇᓂᐊᐧᐠ ᑭᐡᐱᐣ ᐅᑕ CAS ᑲᐃᐧᑕᓄᑭᒪᐨ ᐁᐦᐊᐣ FNIM ᑎᐯᐣᒋᑫᐃᐧᐣ ᐁᑲᐧ ᒥᓇ ᓇᐣᑕ ᒪᓯᓇᑌᓯᒋᑲᓇᓂᐠ 
ᑲᐃᐧᐅᒋᐊᔭᒥᐦᐃᔭᑲᓄᐊᐧᐨ ᐅᑫᐧᓂᐊᐧᐠ FNIM ᐊᐊᐧᔑᔕᐠ᙮ ᐁᑲᐧ FNIM ᐅᑕᐱᑕᒪᑫ ᑫᐃᐧᐣ ᑕᐃᐧᒋᐦᐃᐁᐧᓭᓂ ᒋᐃᐧᒋᑕᐧᐨ 
ᒪᐊᐧᒋᐦᐃᑐᐃᐧᓂᐠ ᒥᓇ ᐱᑯ ᑲᐧᔭᐠ ᐃᐧᑕᓄᑭᒣᑐᐃᐧᐣ ᒋᐊᓄᑲᑕᑐᒧᐊᐧᐨ ᐅᑫᐧᓂᐊᐧᐠ FNIM ᑕᔑᑫᐃᐧᓇᐣ ᐁᑲᐧ CAS 
ᐱᒧᒋᑫᐃᐧᓇᐣ ᐁᑲᐧ ᒥᐡᑯᐨ ᑲᐧᔭᐠ FNIM ᐊᐊᐧᔑᔕᐠ ᑭᐃᔑᑲᓇᐊᐧᐸᒪᑲᓄᐊᐧᐨ᙮ 

ᑫᒪᒥᑎᓀᐣᑕᒪᓂᐣ
 ᑫᑯ ᐸᑯᓭᐣᑕᒪᐃᐧᐣ ᑲᔭᓄᑲᐊᐧᐨ ᐁᐊᔭᐨ ᐃᐃᒪ FNIM ᑕᔑᑫᐃᐧᓇᐣ ᑲᑕᓇᓄᑭᔭᐣ? 

 ________________________________________________________________________________________________

 ________________________________________________________________________________________________

ᒥᓇᐊᐧᒋᐦᐃᑐᐃᐧᐣ ᒋᑕᑲᐧᐠ

ᐁᑲᐧ ᒪᐊᐧᒋᐦᐃᑐᐃᐧᓇᐣ ᑲᑭᑐᒋᑲᑌᑭᐣ ᐃᐃᐁᐧ ᒣᑲᐧᐨ 2011-2013, 
ᐃᐃᒪ ᒥᑭᑫᐃᐧᓂᐠ ᐊᓂᔑᓇᐯᐃᐧ ᐱᒧᒋᑫᐃᐧᐣ ᐊᐱᑕᒪᑫᐃᐧᓂᐠ 
(OACAS) ᐃᐧᒋᑲᑌ ᑕᐱᐡᑯᐨ ᐅᐅᐁᐧ ᐱᐅᑕᑲᐠ ᐊᐊᐧᔑᐢ 
ᐱᒧᒋᑫᐃᐧᐣ ᒥᓇ FNIM ᐊᐊᐧᔑᔕᐠ ᐁᑲᐧ ᑎᐯᐣᒋᑫᐃᐧᓇᐣ 
ᑲᑭᐱᒪᒋᑐᑕᐊᐧᑲᓄᐊᐧᐨ᙮ ᐁᑲᐧ ᐅᐅᐁᐧ ᐱᒥᓂᓴᐦᐃᑫᒪᑲᐣ ᒣᑲᐧᐨ 
2005 ᑲᑭᒪᐊᐧᒋᐦᐃᑐᓇᓂᐊᐧᓂᑯᐸᓀᐣ ᑕᐱᐡᑯᐨ CAS  ᐱᒧᒋᑫᐃᐧᐣ 
ᐁᑲᐧ FNIM  ᑕᔑᑫᐃᐧᓇᐣ ᐅᐅᐁᐧᓂ ᒋᐳᓀᐣᑕᒪᑎᐊᐧᐨ ᐁᐧᐡᑲᐨ 
ᐃᔑᓭᐃᐧᓇᐣ ᒥᐡᑯᐨ ᑲᐧᔭᐠ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ 
ᒋᐊᓂ ᐱᒥᐡᑲᒪᑲᐠ ᐊᐱᐣ ᐃᑫᐧᓂᐊᐧᐣ ᒪᒋᓭᐃᐧᓇᐣ ᓴᑲᑭᓭᑭᐣ᙮  
ᐅᑕᐱᑕᒪᑫᐠ ᑭᐃᐦᑭᑐᐊᐧᐠ ᐁᐦᐊᐠ ᑲᑭᓇ ᑲᐊᔭᐊᐧᐨ CAS ᐁᑲᐧ 
ᐊᓂᔑᓇᐯᐃᐧ ᑕᔑᑫᐃᐧᐣ ᒥᓇᐊᐧᒋᐦᐃᑐᐃᐧᐣ ᒋᒪᒥᑎᓀᐣᑕᒧᐊᐧᐨ ᐅᐅᐁᐧ 
ᑲᐃᔑᐸᐯᔑᑯᐊᐧᐨ ᐁᑲᐧ ᒥᓇ ᐃᐃᐁᐧ ᑲᑭᐃᔑᓭᑯᐸᓀᐣ 1960s᙮ 
OACAS ᐱᒧᒋᑫᐃᐧᐣ ᐊᔕ ᐃᐧᐣ ᐅᐅᐁᐧᓂ ᐅᒪᒋᑐᐣ ᒋᐊᓄᑲᑕᐠ ᑕᐱᐡᑯᐨ 
ᒥᓇᐊᐧᒋᐦᐃᐅᐃᐧᐣ ᒋᐊᓂᐊᓄᑲᑌᐠ ᐅᐅᐁᐧ ᑲᐊᓂᐱᒪᑎᓯᓇᓂᐊᐧᐠ᙮

ᐁᑲᐧ ᐁᐱᒥᓂᔕᐦᐃᑲᑌᐠ ᐅᐅᐁᐧ 2005 OACAS ᑲᓴᒥᓇᑲᓄᐊᐧᐨ ᐊᓯᓂᐠ ᑭᒋᒪᐊᐧᒋᐦᐃᑐᐃᐧᐣ ᐅᓇᒋᑫᐃᐧᐣ ᐃᓇᑌ ᐁᐦᐊᐠ 
CAS ᐱᒧᒋᑫᐃᐧᐣ ᐁᑲᐧ FNIM ᑕᔑᑫᐃᐧᓇᐣ ᑲᐊᓄᑲᑕᒧᐊᐧᐨ ᐁᐧᐡᑲᐨ ᐃᔑᓭᐃᐧᓇᐣ ᑲᑭᐱᐃᔑᓭᒪᑲᑭᐣ ᒥᐡᑯᐨ ᑲᐧᔭᐠ 
ᒋᒪᒪᐃᐧ ᐊᓄᑲᑌᑭᐣ ᐅᑫᐧᓂᐊᐧᐣ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᓂᐠ ᐅᒋ᙮

ᐁᑲᐧ ᐅᐅᐁᐧ ᓇᑕᐃᐧᐦᐃᐅᐃᐧᐣ ᑲᐅᑕᐱᓂᑲᑌᐠ ᐁᐦᐊᐠ ᐅᔕ ᐅᑲᐊᓄᑲᑕᓇᐊᐧ FNIM ᑕᔑᑫᐃᐧᐣ ᐁᑲᐧ 
CAS ᐱᒧᒋᑫᐃᐧᐣ᙮ ᐁᑲᐧ ᐱᓫᐊᐠᐢᑕᐧᐠ ᐃᑭᑐ᙮ (2006), ᒪᐊᐧᐨ ᑲᐃᐧᒋᐦᐃᐁᐧᒪᑲᑭᐣ ᓇᑕᐃᐧᐅᐃᐧᐣ ᐊᐦᐃᐣ 
ᐅᑕ ᑲᓇᑕᐁᐧᐣᒋᑲᑌᑭᐣ ᓇᓇᑲ ᑫᑯᓇᐣ ᒋᐊᐦᐃᑐᑭᑲᑌᑭᐣ ᑐᑲᐣ ᐅᑫᐧᓂᐊᐧᐣ:

ᑲᐧᔭᐠ ᑲᐃᐧᑕᒪᐣ ᑫᑯᓇᐣ

   ᑲᐃᐧᑕᒪᐣ ᐁᐦᐊ (ᓇᑐᑕᐣ ᐁᑲᐧ ᑎᐸᒍᒥᐣ) ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᐱᐅᑕᓇᐠ;

ᑲᑭᑭᐃᓀᐣᑕᒪᐣ

   ᑲᓇᓇᑕᐃᐧ ᑭᑫᐣᑕᒪᐣ ᐱᐅᑕᓇᐠ ᐁᑲᐧ ᒥᓇ ᑲᑭᒋᐃᓀᐣᑕᒪᐣ ᐁᐧᑎ ᐊᓂ ᓂᑲᐣ;

ᑲᓇᐱ ᐅᑕᐱᓇᒪᓂᐣ ᑲᑭᐊᐧᓂᒋᑲᑌᑭᐣ

   ᐁᐊᓂᒧᑕᒪᓂᐣ ᐁᐧᐡᑲᐨ ᒪᒋᓭᐃᐧᓇᐣ ᐁᑲᐧ ᐁᐅᔑᑐᔭᐣ ᑲᐧᔭᐠ ᒋᐃᔑᒪᒐᔭᐣ ᐁᐧᑎ ᐊᓂ ᓂᑲᐣ; 
ᐁᑲᐧ;

ᑲᐃᐧᑕᓄᑭᒥᑐᓇᓂᐊᐧᐠ

   ᑲᐧᔭᐠ ᒋᐃᐧᑕᓄᑭᒥᑐᔭᐠ ᐊᐧᐁᐧᑕᐦᐃᓂᑫᐃᐧᓂᐠ ᐅᒋ ᒥᓇ ᒋᓇᓇᑲᒋᒋᑐᔭᐠ ᐅᐅᐁᐧ ᐅᐡᑭ 
ᐊᐊᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᑲᐃᓇᑌᐠ᙮

(Blackstock et al., p. 7-8) 

ᑭᐡᐱᐣ FNIM ᑕᔑᑫᐃᐧᐣ ᐁᑲᐧ CAS ᐱᒧᒋᑫᐃᐧᐣ ᐁᑲ ᑲᐧᔭᐠ ᐃᐧᑕᓄᑭᒥᑐᐊᐧᐨ ᐅᓴᑦ ᐁᐧᐡᑲᐨ ᑲᑭᐱᐃᔑᓭᑯᐸᓀᐣ ᔕᑯᐨ 
ᓇᑕᐃᐧᐦᐃᐅᐃᐧᐣ ᐃᔑᓇᑲᐧᐣ ᑭᒋᐊᐸᑕᑭᐸᐣ᙮ ᓇᑕᐃᐧᐅᐃᐧᐣ ᐸᑯᓭᐣᑕᒪᐃᐧᓂᐠ ᒪᐊᐧᐨ ᐅᒋᐅᓇᒋᑲᑌ ᐊᔕ ᐸᑯᓭᐣᑕᒪᐃᐧᓂᐠ 
ᑲᑭᐃᔓᓇᑌᑯᐸᓀᐣ ᓂᐡᑕᑦ ᐅᑫᐧᓂᐊᐧᐠ ᑲᑭᐃᐧᑕᒪᐊᐧᑲᓄᐊᐧᑯᐸᓀᐣ᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Blackstock, C, Cross, T., George, J., Brown, I., & Formsma, J. (2006). Reconciliation in child welfare: Touchstones of hope 

for indigenous children, youth, and families. Ottawa, ON: First Nations Caring Society of Canada 

Government of Canada. (1996). Highlights from the Report of the Royal Commission on Aboriginal 
Peoples. Indian and Northern Affairs Canada. Retrieved from http://www.aadnc-aandc.gc.ca/
eng/1100100014597/1100100014637

ᐅᑭᒪᐃᐧᐣ ᐱᒧᒋᑫᐃᐧᐣ

ᐁᑲᐧ ᓀᐃᔑᐣ ᒥᓇ ᓀᐃᔑᐣ ᐃᐧᒋᐃᐧᑐᐃᐧᐣ ᐁᐦᐊᐠ CAS ᐱᒧᒋᑫᐃᐧᐣ ᐁᑲᐧ FNIM ᑕᔑᑫᐃᐧᓇᐣ ᐁᐅᐡᑕᒪᓯᐊᐧᐨ ᒪᐊᐧᐨ 
ᐅᐅᐁᐧ ᓇᑕᐁᐧᐣᑕᑲᐧᐣ᙮ ᐁᑲᐧ CFSA ᐅᐸᑭᑎᓇᐣ CAS ᐱᒧᒋᑫᐃᐧᐣ ᒋᐱᑎᑫᓂᐨ FNIM ᑕᔑᑫᐃᐧᓇᐣ ᔕᑯᐨ ᐱᑯ ᒥᓇ 
ᒋᐊᓄᑲᑕᒧᐊᐧᐨ ᐅᑕᓄᑭᐃᐧᓂᐊᐧ ᐁᑲᐧ ᒥᓇ ᒋᐃᐧᑕᒪᐊᐧᐊᐧᐨ ᐅᑫᐧᓂᐊᐧᐣ FNIM ᑕᔑᑫᐃᐧᐣ ᑲᐊᓄᑲᐊᐧᐊᐧᐨ᙮ ᐸᑯᓭᓂᒧᐃᐧ 
ᐊᓄᑭᐃᐧ ᐱᐸᓄᐣ ᑲᔭ ᒋᐅᔑᒋᑲᑌᑭᐣ ᐃᐃᒪ CAS ᑭᒋᐊᓄᑭᓇᑲᓇᐠ ᑲᑕᓇᐳᐊᐧᐨ ᒥᓇ ᐱᑯ ᑲᐧᔭᐠ ᒋᓇᓇᑲᒋᑐᐊᐧᐨ ᑭᐡᐱᐣ 
ᑲᐧᔭᐠ FNIM ᑕᔑᑫᐃᐧᓇᐣ ᐊᓄᑭᑕᒪᐊᐧᑲᓄᐊᐧᑫᐧᐣ ᐊᐦᐃᐠ ᐅᒋ ᐸᑯᓭᐣᑕᒪᐃᐧ ᐊᓄᑭᐃᐧᐣ ᑲᐃᓇᑌᐠ ᒥᓇ ᐱᑯ ᑲᑭᓇ ᐊᐃᐧᔭ 
ᑲᐅᒋᐃᐧᒋᐦᐃᐁᐧᐨ ᒋᑭᑫᐣᑕᐠ ᐅᐅᐁᐧ ᐊᓄᑭᐃᐧ ᐱᒧᒋᑫᐃᐧᐣ᙮ FNIM ᑫᐃᐧᓇᐊᐧ ᐅᑲᓄᒋᑫᐃᐧᓂᐊᐧ ᒋᓄᒋᑲᑌᓂᐠ᙮ ᑲᐧᔭᐠ 
ᐃᐧᑕᓄᑭᒥᑎᓇᓂᐊᐧᐠ ᒪᐊᐧᐨ ᑕᒥᓄᓭ ᐅᐅᐁᐧ ᐊᓄᑭᐃᐧᐣ ᐁᑲᐧ CAS 
ᒥᓇ FNIM ᑕᔑᑫᐃᐧᓇᐣ ᐸᑯᓭᐣᑕᑯᓯᐊᐧᐠ ᒋᐃᐧᑐᓄᑭᒥᑐᐊᐧᐨ ᒥᓇ ᑲᐧᔭᐠ 
ᒋᐃᐧᒋᐦᐃᔭᐊᐧᐨ ᐊᐊᐧᔑᔕᐣ ᐁᑲᐧ ᑎᐯᐣᒋᑫᐃᐧᓇᐣ᙮ 

ᐁᑲᐧ ᒥᓇ ᑲᐧᔭᐠ ᐃᐧᑕᓄᑭᒥᑐᐃᐧᐣ ᑲᐃᒋᑲᑌᐠ ᐃᐃᒪ ᐅᔕ FNIM 
ᓂᑲᓂᑕᒪᑫᐃᐧᓂᐠ ᐅᒋᒪᑲᐣ ᑕᐱᐡᑯᐨ ᐃᐃᒪ ᑲᐃᔑᐊᔭᐱᑕᒪᑫᐊᐧᐨ 
ᑲᐧᔭᐠ ᑲᐃᔑᓭᓂᑭᐣ ᐊᐦᐃᐣ ᐅᑕ ᐊᐱᑕᒪᑫᐃᐧᓀᓴᐣ ᑲᐃᔑᑕᑕᑲᐧᓂᓂᑭᐣ 
ᐃᐃᒪ CAS ᐱᒧᒋᑫᐃᐧᓂᐠ᙮ ᐁᑲᐧ ᒥᓇ FNIM ᑕᔑᑫᐃᐧᓇᐣ ᐅᔕ 
ᑕᑭᐃᐧᒋᔭᑲᓄᐸᓂᐠ ᑫᐃᐧᓇᐊᐧ ᒋᐅᔑᑐᐊᐧᐨ ᐊᒥᑕᒪᑫᐃᐧᓀᓴᐣ᙮ ᐁᑲᐧ ᑲᐧᔭᐠ 
ᑲᐊᐧᐃᐧᑕᓄᑭᒥᑐᐊᐧᐨ ᐅᓂᑲᓂᑕᒪᑫᐠ ᐅᒋᒥᑫᐧᒪᑲᐣ ᐅᔕ ᑲᐧᔭᐠ ᑫᑯᓇᐣ 
ᒋᐅᒋᐃᐧᒋᒋᑲᑌᑭᐣ ᒥᓇ ᐱᑯ ᒋᐊᓂᒧᒋᑲᑌᑭᐣ ᑕᐱᐡᑯᐨ ᐃᐃᒪ ᑫᑯᓇᐣ 
ᐁᑲ ᑲᒥᓄᓭᑭᐣ ᑲᐃᔑᑕᓇᓄᑭᔭᐠ᙮ 

CAS ᐱᒧᒋᑫᐃᐧᐣ ᐁᑲᐧ FNIM ᑕᔑᑫᐃᐧᓇᐣ ᑕᑭᒪᐡᑲᐃᐧᓯᒪᑲᓄᐣ ᒥᓇ 
ᑲᐧᔭᐠ ᒋᐃᐧᑕᓄᑭᒥᑎᐊᐧᐨ ᒥᐡᑯᐨ ᑲᔭ ᑫᐃᐧᓇᐊᐧ ᒋᐱᒧᑕᒪᓯᐊᐧᐨ ᐅᐅᐁᐧ 
ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ᙮ ᑲᑭᐊᐱᐨ ᐳᕑ, ᐊᓂᔑᓇᐯᐃᐧ 
ᑭᒋᐅᑭᒪ ᐃᐃᐁᐧ ᒣᑲᐧᐨ 1800s, ᑭᑲᑫᐧᑌ “[ᑭᓇᐊᐧᐨ]ᐁᒪᒪᐤ 
ᒪᒥᑎᓀᐣᑕᒪᐠ ᒋᐊᐧᐸᑕᒪᐠ ᐊᓂᐣ ᑫᐃᔑᐅᒋᑕᒪᐊᐧᔭᑲᐧ ᑭᓂᒐᓂᔑᓂᓇᓇᐠ 
ᐅᐱᒧᑎᓱᐃᐧᓂ᙮” ᐊᒥᐁᐧ ᐁᑕ ᐁᐃᔑᓇᑲᐧᐠ ᐃᐧᑕᓄᑭᒥᑐᐃᐧᓂᐠ ᑫᑯᓇᐣ 
ᒋᑭᐅᒋᐊᐧᐁᐧᑕᐦᐃᓂᑲᑌᑭᐣ᙮

ᒋᓇᐱ ᐊᔭᒪᑲᐠ ᐃᐧᑕᓄᑭᒥᑐᐃᐧᐣ: ᑲᐃᐧᑕᓄᑭᒪᑕᐧ ᐊᐦᐃᐣ ᐊᓄᑭᐃᐧᑲᒥᑯᐣ ᑲᑕᑲᐧᑭᐣ

ᐁᑲᐧ ᓄᑭᒣᑫ ᑲᐱᒥᐊᐦᑭᐊᐧᐠ, ᑲᓇᐸᒋᑲᑌᐠ ᐅᑭᒪᐃᐧᐣ ᐁᑲᐧ ᒥᓇ ᐊᐱᐣ ᐊᐊᐧᔑᐢ ᐱᒧᒋᑫᐃᐧᐣ ᑲᐧᓇᐱᐨ ᒋᓇᓂᑲᓂᓭᒪᑲᐠ 
ᐊᒥᐁᐧ ᐱᑯ ᒥᓯᐁᐧ ᑲᑭᐃᔑᓭᒪᑲᐠ ᐅᐅᒪ ᐅᐣᑌᕑᐃᔪ᙮ ᐁᑲᐧ ᒥᓇ ᐊᔕ ᑯᑕᑭᔭᐣ ᐊᔭᐊᐧᓄᐣ ᐅᑫᐧᓂᐊᐧᐣ ᐱᒧᒋᑫᐃᐧᓇᐣ 
ᐁᑲᐧ ᐊᔕ ᑫᑲᐟ ᐅᑌᐱᓇᓇᐃᐧ CAS ᐱᒧᒋᑫᐃᐧᑲᒥᐠ ᒋᐃᓇᑭᓯᐊᐧᐨ᙮ ᐁᑲᐧ ᒥᓇ ᐁᐱᒥᐅᓇᒋᑲᑌᑭᐣ ᐅᑫᐧᓂᐊᐧᐣ FNIM 
CAS ᐱᒧᒋᑫᐃᐧᓇᐣ ᐁᐡᑲᑦ ᑲᔭ ᐅᑫᐧᓂᐊᐧᐣ ᐊᔕ ᐱᒧᒋᑫᐃᐧᑲᒥᑯᐣ ᑲᐊᔭᑭᐣ ᐅᒋᓀᐣᑕᒥᐦᐃᑯᓇᐊᐧ ᔕᑯᐨ ᐱᑯ ᐃᔑᓭ 
ᒋᐊᓂ ᐊᔭᑭᐣ ᐅᑫᐧᓂᐊᐧᐣ ᐅᐡᑭ ᐱᒧᒋᑫᐃᐧᑲᒥᑯᐣ ᐃᐃᒪ ᑲᐃᔑᑲᑲᐯᔑᓇᓂᐊᐧᐠ᙮ FNIM ᑕᔑᑫᐃᐧᓇᐣ ᐃᑭᑐᐊᐧᐠ ᐁᑲᐃᐧᑲ 
ᐁᑭᐅᒋᐸᑭᑎᓇᒧᐊᐧᐨ ᐅᑐᑭᒪᐃᐧᓂᐊᐧ ᒥᓇ ᐅᑕᐊᐧᔑᔑᒧᐊᐧ ᑲᑲᓇᐁᐧᓂᒪᐊᐧᐨ ᐊᒥᐁᐧ ᐱᑯ ᐊᐱᐣ ᑲᐃᔑᒪᑲᒪᑲᓄᐊᐧᐨ᙮ CAS 
ᐱᒧᒋᑫᐃᐧᑲᒥᑯᐣ ᐸᑯᓭᐣᑕᑯᓯᐊᐧᐠ ᒋᐃᒋᐦᐃᐁᐧᐊᐧᐨ ᐅᐅᐁᐧ ᐅᑭᒪᐃᐧᐣ ᓇᐱ ᒥᑲᐧᓂᐊᐧᐠ᙮ ᐁᑲᐧ ᓀᐃᔑᐣ ᒥᓇ ᓀᐃᔑᐣ ᐃᐃᒪ 
ᐃᔑᒪᓯᓇᐦᐃᑲᑌ ᒥᓇ ᐱᑯ ᒋᐊᓂᒧᑕᒪᑎᓇᓂᐊᐧᐠ ᐁᑲᐧ ᐊᓂᐣ ᒥᓇ ᑲᐃᔑᓇᑯᒥᑐᓇᓂᐊᐧᐠ᙮ 

ᐁᑲᐧ ᐅᐅᐁᐧ ᐊᓂᒧᒋᑫᐃᐧᐣ ᐊᐦᐃᐠ ᐅᔕ ᐱᑯ ᐃᐃᒪ ᑕᐅᒋᒪᑲᐣ ᒥᓯᐁᐧ CAS ᐱᒧᒋᑫᐃᐧᓂᐠ ᑲᐊᐱᒐᐠ ᔕᑯᐨ ᒥᓇ 
ᑭᒋᐃᓀᐣᑕᑲᐧᐣ ᒥᓯᐁᐧ ᑲᐊᐱᒐᐠ ᐃᐃᐁᐧ ᐊᓄᑭᐃᐧᑲᒥᐠ ᒋᐅᒋᐊᓄᑲᑌᐠ᙮ ᐁᑲᐧ CAS ᐅᑕᔭᐊᐧᐸᓂᐣ ᐁᐦᐊᐣ ᑫᐅᒋᐊᐧᐃᐧᒋᐦᐃᑯᐨ 
ᐅᑕᐱᑕᒪᑫᐣ ᐊᐱ ᐅᑕ ᐅᑫᐧᓂᐊᐧᐣ ᐱᒧᒋᑫᐃᐧᓇᐣ ᐊᓂ ᐊᒋᐸᑭᑎᓂᑲᑌᑭᐣ᙮ 

Karen Hill (OACAS), Niki Hashie (OACAS), and Kenn 
Richard (Native Child and Family Services, author of 

guide) [2014]

CAS ᐱᒧᒋᑫᐃᐧᐣ ᑕᑭᐃᐧᒋᑲᐧ ᑲᐧᔭᐠ ᐅᒋᒪᐃᐧᐣ ᐊᒋᐸᑭᑎᓂᑲᑌᐠ ᓇᐣᑕ ᑲᔭ ᐅᑲᑭᑭᐱᑎᓇᓇᐊᐧ ᐅᐅᐁᐧᓂ ᐁᓇ ᒥᓴᐊᐧᐨ ᑲᐣᑕ 
ᐊᓂᑐᑕᒪᐊᐧᐨ᙮ ᐁᑲᐧ ᐅᐅᐁᐧ ᑭᑭᓄᐃᐧ ᒪᓯᓇᐦᐃᑲᐣ CAS ᐱᒧᒋᑫᐃᐧᐣ ᒥᓇᑲᓄᐃᐧ ᑫᐃᐧᐣ ᒋᐊᐧᐃᐧᒋᑕᐧᐨ ᐁᑲᐧ ᒥᓇ 
ᒋᑭᑫᐣᑕᒧᐊᐧᐨ ᐅᐅᐁᐧ ᐅᐃᐧᒋᐦᐃᐁᐧᐃᐧᓂᐊᐧ ᑲᐧᔭᐠ ᒋᐃᔑᓇᑲᐧᓂᓂᐠ ᐁᑲᐧ ᒥᓇ ᐁᑲ ᑫᑯᓂᓂ ᒋᐅᒋᓀᐢᑕᒥᓭᓂᐠ᙮ ᐁᑲᐧ ᑲᐧᔭᐠ 
FNIM ᐊᐃᐧᔭᐠ ᐃᐧᑕᓄᑭᒪᑲᓄᐊᐧᐨ ᑲᐧᔭᐠ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᑕᐱᒧᒋᑲᑌ᙮ 

ᐊᐊᐧᔑᒣ ᐊᔭᒥᑐᐃᐧᐣ:

ᐊᑲᐧᑎᓄ ᐱᓯᑦ 2005, FNIM ᐁᑲᐧ ᐁᐧᒥᑎᑯᔑᐊᐧᐠ ᐅᓂᑲᓂᑕᒪᑫᐠ ᐊᐊᐧᔑᐢ ᐱᒧᒋᑫᐃᐧᓂᐠ ᓇᔭᑯᕑᐊ ᐸᐧᓫᐢ ᑭᑕᔑᒪᐊᐧᒋᐦᐃᑐᐊᐧᐠ 
ᐁᑭ ᐊᓂᒧᑕᒪᑐᐊᐧᐨ ᐊᓂᐣ ᒪᔭᑦ ᐊᐊᐧᔑᐢ ᐱᒧᒋᑫᐃᐧᐣ ᐁᐃᓇᓄᑭᐨ ᐁᐦᐊᐣ FNIM ᐊᐊᐧᔑᔕᐣ ᒥᓇ ᐅᐡᑲᑎᓴᐣ 
ᑲᐊᓄᑭᑕᒪᐊᐧᐊᐧᐨ᙮ 

ᐁᑲᐧ ᐅᐅᐁᐧ ᑭᒋᑎᐸᒋᒧᐃᐧᐣ ᐃᔑᓂᑲᑌ ᑲᒪᒥᓇᒋᑲᑌᐠ ᐊᐊᐧᔑᔑᐃᐧ ᐸᒥᐦᐃᐁᐧᐃᐧ ᐃᐧᒋᐦᐃᐁᐧᐃᐧᐣ: ᒋᐊᓄᑲᑌᐠ ᐸᑯᓭᓂᒧᐃᐧᐣ ᐁᐦᐊᐠ 
ᑫᐃᐧᒋᐦᐃᑯᐊᐧᐨ ᐊᐊᐧᔑᔕᐠ, ᐅᐡᑲᑎᓴᐠ ᐁᑲᐧ ᑎᐯᐣᒋᑫᐃᐧᓇᐣ, ᐁᑲᐧ ᒥᐡᑕᐦᐃ ᑫᑯᐣ ᑭᒪᓯᓇᐦᐃᑲᑌ ᐅᑫᐧᓂᐊᐧᐠ ᐃᐃᒪ ᒪᐊᐧᒋᐦᐃᑐᐃᐧᓂᐠ 
ᑲᑭᐱᔕᐊᐧᐨ ᐊᓂᐣ ᒥᓇ ᓇᑕᐃᐧᐦᐃᑎᓱᐃᐧᐣ ᐁᐧᐅᒋᓇᑕᐁᐧᐣᑕᑲᐧᐠ ᑕᐱᐡᑯᐨ ᐅᐊᐧᐁᐧ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ 
ᑲᑭᐱᐸᐸᒥᓯᐨ ᐱᐅᑕᓇᐠ ᐁᑲᐧ ᒥᓇ ᑫᑯᓀᐣ ᐅᐅᐁᐧ ᒥᓄᓂᑫᐃᐧᐣ ᑲᐃᒋᑲᑌᐠ ᐁᑲᐧ ᑲᔭ ᒋᓇᓇᑕᐊᐧᐸᒋᑲᑌᑭᐣ ᑲᒥᓄᑐᑕᐁᐧᒪᑲᑭᐣ 
ᐊᓄᑭᐃᐧᑕᒪᑫᐃᐧᓂᐠ ᐅᒋ᙮

ᐁᑲᐧ ᐅᐅᒪ ᑎᐸᒋᒧᐃᐧ ᒪᓯᓇᐦᐃᑲᐣ ᑲᑭᐅᑎᓇᐣ:

http://cwrp.ca/sites/default/files/publications/en/Touchstones_of_Hope.pdf

ᐃᔑᐱᒪᑎᓱᐃᐧᐣ ᒋᓂᓯᑐᑕᒪᐣ 
ᐁᑲᐧ ᐅᑫᐧᓂᐊᐧᐣ ᐊᓄᑭᐃᐧ ᐊᔭᑕᒋᑫᐃᐧᓇᐣ ᑲᑐᒋᑲᑌᑭᐣ ᐁᐦᐊᐠ ᐅᔕ ᐊᓄᑭᓇᑲᓇᐠ ᓇᑕᐁᐧᐣᑕᑯᓯᐊᐧᐠ ᒥᓇ ᒋᑭᒋᓀᐣᑕᒧᐊᐧᐨ 
ᓇᓇᑲ ᐱᒪᑎᓱᐃᐧᓇᐣ ᑲᑕᑲᐧᑭᐣ ᐃᐃᒪ ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᐡᑯᐨ ᑲᐧᔭᐠ ᒋᐃᐧᒋᐦᐃᐁᐧᐊᐧᐨ ᒥᓇ ᒋᐃᐧᑕᓄᑭᒪᐊᐧᐨ ᐁᐦᐊᐣ 
FNIM ᑎᐯᐣᒋᑫᐃᐧᓇᐣ᙮ 

ᐁᑲᐧ ᒥᓇ ᐃᑭᐁᐧᒪᒥᑎᓀᐣᑕᒪᐣ ᐃᐃᒪ ᑫᐧᑭᐢᑲᐧᑌᒥᑲᐠ ᐁᑲᐧ ᐃᔑᓭᑐᐠ ᑭᐡᐱᐣ ᑯᑕᐠ ᐊᐃᐧᔭ ᐃᐃᒪ ᑫᐧᑭᐢᑲᐧᑌᒥᑲᐠ ᑲᓂᐸᐃᐧᐨ 
ᐸᑲᐣ ᐃᑐᐠ ᑫᐃᐧᐣ ᑫᑯᓂᓂ ᐅᑎᔑᑲᓇᐊᐧᐸᑕᓇᑐᐠ ᐊᐦᐃ ᐅᑕ ᑲᐃᔑᐱᒪᑎᓯᔭᐣ ᐁᑲᐧ ᑲᑭᐱᐃᔑᐱᒪᑎᓯᔭᐣ ᐱᐅᑕᓇᐠ᙮ 
ᐁᑲᐧ ᐅᑫᐧᓂᐊᐧᐣ ᒋᑲᑫᐧ ᓂᓱᒋᑲᑌᑭᐣ ᑲᐃᔑᒪᒪᔭᑭᓭᑭᐣ ᑫᑯᓇᐣ ᐁᑲᐧ ᑲᔭ ᐁᑭᒋᐦᐃᓀᐣᑕᑲᐧᐠ ᑲᐧᔭᐠ ᒋᐅᒋᑲᑫᐧᒥᓄᐃᐧᑕᓄᑭᒪᑕᐧ 
ᐅᑫᐧᓂᐊᐧᐠ FNIM ᐊᐃᐧᔭᐠ ᐊᓇ ᒥᓴᐊᐧᐨ ᐸᑲᐣ ᑫᑭᐣ ᑫᑯᓇᐣ ᐁᐃᔑᑲᓇᐊᐧᐸᑕᒪᓂᐣ᙮ ᐁᑲᐧ ᒥᓇ ᐁᑭᒋᐦᐃᓀᐣᑕᒪᓂᐣ 
ᑫᑭᐣ ᑫᑯᓇᐣ ᑲᐃᔑᑲᓇᐊᐧᐸᑕᒪᓂᐣ ᐅᑫᐧᓂᐊᐧᐠ ᒣᑲᐧᐨ FNIM ᑎᐯᐣᒋᑫᐃᐧᓇᐣ ᐁᐊᓄᑲᐊᐧᑕᐧ ᑲᐅᒋᐃᐧᒋᐦᐃᑯᐣ ᐅᔕ ᑲᐧᔭᐠ 
ᐃᐧᒋᐃᐧᑐᐃᐧᐣ ᒥᓇ ᐃᐧᑕᓄᑭᒥᑐᐃᐧᐣ ᒋᐅᒋᐊᔭᒪᑲᑭᐣ᙮ 

ᒋᑭᒋᓀᓂᒪᑲᓄᐊᐧᐨ FNIM ᐊᐃᐧᔭᐠ

FNIM ᑎᐯᐣᒋᑫᐃᐧᐣ ᑲᐃᓇᑌᑭᐣ ᐅᒋᒪᔭᑭᓇᑲᐧᐣ ᐅᔕ ᐊᐱᒍᐃᐧᐣ ᐁᐧᒥᑎᑯᔑᐃᐧ ᑎᐯᐣᒋᑫᐃᐧᐣ ᑲᐃᔑᓇᑲᐧᐠ᙮ FNIM 
ᑎᐯᐣᒋᑫᐃᐧᓇᐣ ᒪᐡᑲᐃᐧᓯᒪᑲᓄᐣ ᐅᑎᐯᐣᒋᑫᐃᐧ ᐅᑐᑕᒧᐃᐧᓂᐊᐧᐠ ᐅᒋ ᒥᓇ ᐱᑯ ᐁᐡᑲᑦ ᐊᐊᐧᔑᒣ ᐅᒪᒋᐃᐧᑐᓇᐊᐧ ᒥᓇ 
ᐊᐧᐃᐧᒋᐦᐃᑐᐊᐧᐠ ᑲᑲᓇᐁᐧᓂᒪᐊᐧᐨ ᐅᑕᐊᐧᔑᔑᒧᐊᐧᐣ᙮ FNIM ᑕᔑᑫᐃᐧᓇᐣ ᒥᐢᑯᐃᐧᑲᐠ ᓇᐣᑕ ᑲᔭ ᐅᒋᐊᐧᑯᒥᑐᓇᓂᐊᐧᐣ ᐁᑲᐧ 
ᒥᓇ ᑭᓫᐊᐣ ᐅᓇᒋᑫᐃᐧᓂᐠ ᐁᑲᐧ ᒥᓇ ᐸᑲᐣ ᑯᑕᑭᔭᐣ ᐅᓇᒋᑫᐃᐧᓇᐣ᙮ ᐊᐊᐧᔑᔕᐠ ᓇᐣᑕ ᐅᒪᒪᒥᐊᐧᐣ, ᐅᑐᓯᓯᐊᐧᐣ, ᓇᐣᑕ 
ᑯᑕᑭᔭᐣ ᐅᐊᐧᑯᒪᑲᓂᐊᐧᐣ ᐅᑭᓂᑕᑲᓇᐁᐧᓂᒥᑯᐊᐧᐣ᙮ ᐁᐧᐡᑲᐨ ᑲᐅᒋᐊᐧᐨ ᐊᐊᐧᔑᔕᐠ ᐅᑭᑲᓇᐁᐧᓂᒪᐊᐧᐣ ᐅᒋᒥᒋᐊᐧᐣ᙮ ᐁᑲᐧ 
FNIM ᐃᔑᐱᒪᑎᓱᐃᐧᓇᐣ ᐊᐦᐃᐠ ᐅᑭᑭᐦᐃᑯᒪᐃᐧᓂᐠ ᐅᑭᒪᒪᐃᐧ ᐊᓄᑲᑕᓇᐊᐧ ᐁᑲᐧ ᐊᐊᐧᔑᐢ ᐅᑭᓇᓇᒪᔦᐣᑕᐣ ᐅᑫᐧᓂᐊᐧᐣ 
ᑯᑕᑭᔭᐣ ᐊᐃᐧᔭᐣ ᑲᑭᐅᒋᓴᑭᐦᐃᑯᐊᐧᐨ ᐃᐃᒪ ᐅᑕᓇᐳᓂᐊᐧᐠ ᐊᐦᐃᓂ ᑲᔭ ᑲᑭᑕᐁᐧᐣᑕᒧᐃᐧᓂᓂ ᑲᑭᒥᓇᑲᓄᐊᐧᐨ ᐁᑲᐧ ᑲᔭ 
ᐊᓂᐣ ᑫᐃᔑᑲᓇᐊᐧᐸᑕᒧᐊᐧᐨ ᐅᑎᓇᑎᓱᐃᐧᓂᐊᐧ᙮    

ᐁᑲᐧ ᐅᑎᐟ ᐅᑫᐧᓂᐊᐧᐣ ᑐᑕᒧᐃᐧᓇᐣ ᑲᐃᐧᒋᐦᐃᑯᐊᐧᐨ ᒥᓇ ᑲᐊᔭᓱᓂᑯᐊᐧᐨ ᐊᐊᐧᔑᔕᐠ ᐊᒥᐁᐧ ᐅᑫᐧᓂᐣ ᐊᑎᐟ ᑲᐃᐧᒋᑲᑌᑭᐣ: 
ᒋᐱᒥ ᐊᔭᒥᐦᐃᔭᑲᓄᐊᐧᐨ ᐅᑲᓇᐁᐧᓂᒪᐊᐧᓱᐠ, ᐁᑲᐧ ᒥᓇ ᒋᑭᒋᓀᐣᒋᑲᑌᓂᑭᐣ ᓇᓇᑐᐠ ᑫᑯᓇᐣ ᑲᑭᐊᐦᐃᑐᑕᒧᐊᐧᐨ 
ᐅᑎᔑᐱᒪᑎᓱᐃᐧᓂᐊᐧᐠ ᐅᒋ (ᑐᑲᐣ, ᐊᐧᐠ ᐊᐦᐤᐟ ᓭᕑᐁᒧᓂ, ᐯᕑᐃ ᐸᐢᑎᐢᐠ), ᐁᑲᐧ ᐃᐧᑕᒪᑫᐃᐧ ᒪᓯᓇᐦᐃᑲᐣ ᐃᐧᒋᑫᒪᑲᐣ ᐊᓂᐣ 
ᑫᑯᑕᐠ ᑲᑯᐢᑲᐊᐧᐊᐧᓯᐨ ᐃᑫᐧ ᒥᐡᑯᐨ ᒋᒥᓄᔭᓂᐨ ᐅᑕᔭᓇᐣ ᐁᑲᐧ ᒥᓇ ᐁᑲ ᓇᐣᑕ ᒋᐅᒋᒪᒋᓭᓂᐠ ᑫᑯᓂᓂ (personal 
communication, Karen Hill, OACAS, July 2014)᙮ FNIM ᐊᐊᐧᔑᔕᐠ ᐅᑭᑭᓄᐦᐊᒪᑯᐊᐧᐣ ᐅᓂᑭᐦᐃᑯᐊᐧᐣ 
ᒋᑭᒋᓀᐣᑕᒥᐊᐧᐨ ᑲᑭᓇ ᑫᑯᓇᐣ ᒥᓇ ᐊᐃᐧᔭᐣ ᑕᐱᓀᑲ ᑫᐃᐧᓇᐊᐧ ᑕᐊᓄᑕᔭᓂᐊᐧᐠ ᐊᓂ ᓂᑲᐣ (Simard, 2011, p. 44)᙮

ᐁᑲᐧ ᐊᑲᒪᑭᐃᐧ ᑭᑭᓄᐦᐊᒪᑲᓇᐣ ᑭᑭᐣᑕᑲᐧᐣ ᒥᐡᑕᐦᐃ ᐁᒪᐡᑲᐃᐧᓯᒪᑲᐠ ᐁᑲᐧ ᑲᔭ ᒥᐡᑕᐦᐃ ᐁᐊᑲᐧᓂᐢᑲᐠ ᐊᐦᐃᐣ FNIM 
ᐃᔑᐱᒪᑎᓱᐃᐧᓇᐣ, ᐁᑲᐧ ᑲᐅᒋᐱᒥᓇᓇᑲᒋᒋᑲᓂᐊᐧᐠ ᐃᔑᒥᑭᑲᑌ ᐁᑲ ᐃᐧᐣ ᐯᔑᐠ ᐅᐅᐁᐧ ᐃᔑᐱᒪᑎᓱᐃᐧᐣ ᐁᒥᓄᓭᒪᑲᐠ ᒥᓇ 
ᐱᑯ ᐁᑲ ᐊᐃᐧᔭᐠ ᑕᔑᓀ ᐁᑭᒧᓀᐣᑕᒧᐊᐧᐨ ᒥᓇ ᐁᑭᑐᑕᒪᓯᐊᐧᐨ ᑫᑯᓇᐣ (Thompson, 1969)᙮ 

ᐁᑲ ᐅᐅᐁᐧ ᒪᓯᓇᐦᐃᑲᐣ ᐃᐧᒋᑫᒪᑲᐣ ᐊᓂᐣ ᐁᐃᔑᓇᑲᐧᐠ ᑲᐊᐧᐁᐧᑕᐦᐃᓇᑲᓄᐃᐧᐨ ᐊᓂᔑᓇᐯᐃᐧ ᐊᐊᐧᔑᐢ ᒥᓇ ᐅᐡᑲᑎᓯᐃᐧ 
ᐅᐱᑭᔭᐊᐧᓱᐃᐧᐣ ᐁᑲᐧ ᑲᔭ ᑲᓂᑌᐱᓇᒧᐊᐧᐨ ᒋᐊᓂ ᑭᒋᐊᐊᐧᑭᓯᐊᐧᐨ ᐁᐧᑎ ᐊᓂ ᓂᑲᐣ ᐁᑲᐧ ᐁᐢᑌᓫ ᓯᒪᕑᐟ ᐅᑲᑲᓄᐃᐧᑕᐣ 
ᒥᓇ ᒋᓇᐱ ᒪᒥᑎᓀᐣᒋᑲᑌᐠ ᑲᐃᓇᑌᐠ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᐁᑲ ᐃᐧᑲ ᐅᓴᑦ ᐁᐊᓄᑭᒪᑲᐠ ᐃᐃᒪ 
FNIM ᑕᔑᑫᐃᐧᓇᐣ ᐁᑲᐧ ᒥᓇ FNIM ᑎᐯᐣᒋᑫᐃᐧᓇᐣ, ᑕᔑᑫᐃᐧᓇᐣ, ᐃᔑᐱᒪᑎᓱᐃᐧᓇᐣ ᒋᑲᑫᐧᓂᓱᒋᑲᑌᑭᐣ᙮ 

ᐁᑲᐧ ᐁᐊᐧᐸᑕᒪᐠ ᑎᐯᐣᒋᑫᐃᐧᐣ ᐊᐦᐃᐠ ᐊᑲᒪᑭᐃᐧ ᐱᒧᒋᑫᐃᐧᐣ ᐁᐊᔭᐸᑕᐠ, ᓯᒪᕑᐟ ᑲᑫᐧᑌ ᐊᐦᐃ ᑲᔭ ᒪᐡᑲᐃᐧᓯᐃᐧᐣ 
ᒋᒪᒥᑎᓀᐣᑕᒪᐠ ᐁᑲᐧ ᒥᓇ ᑯᑕᑭᔭᐣ ᑐᑕᒧᐃᐧᓇᐣ ᒋᐊᔭᐸᑕᑭᐣ ᐅᐅᒪ ᐅᓂᑭᐦᐃᑯᒪᑲᐠ ᐅᒋ (Simard, 2011)᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Simard, E., Bright, S. (2011). Developing a Culturally Restorative Approach to Aboriginal Child and Youth 

Development: Transitions to Adulthood. First Nations Child and Family Review, 6(1), 28 – 55. 

Thompson, L. (1969). The Secret of Culture: Nine Community Studies. New York: Random House.

FNIM ᑲᐃᔑᐊᐧᐸᑕᒧᐊᐧᐨ ᐊᐦᑭᐃᐧ ᐱᒪᑎᓱᐃᐧᐣ

ᐁᓂᓯᑐᑕᒪᐠ ᐊᐃᐧᔭ ᑫᐃᐧᐣ ᑲᐃᔑᐊᐧᑕᐠ ᐊᐦᑭᐃᐧ ᐱᒪᑎᓱᐃᐧᐣ ᒪᐊᐧᐨ ᑭᒋᐃᐦᓀᐣᑕᑲᐧᐣ ᒣᑲᐧᐨ ᑲᐊᓄᑲᐊᐧᑲᓄᐊᐧᐨ ᓇᓇᑲ 
ᑲᐃᔑᐱᒪᑎᓯᐊᐧᐨ ᐊᐃᐧᔭᐠ ᑕᐱᓀᑲ ᐊᒥᐅᒪ ᑲᑭᓇ ᑫᑯᐣ ᐃᐅᒋᐊᓄᑭᑕᒪᑭᐣ ᐃᔑᓭᐃᐧᓇᐣ᙮ ᐁᑲᐧ ᐅᐊᐧᐁᐧ ᐊᐃᐧᔭ ᑫᐃᐧᐣ 
ᑲᐃᔑᐊᐧᐸᑕᐠ ᑫᑯᓇᐣ ᑐᑲᐣ ᐅᑎᔑᒋᑫᐃᐧᓂᐊᐧ, ᐅᐊᐧᐁᐧᓇᒋᑫᐃᐧᓂᐊᐧ, ᒥᓇ ᐅᑌᑊᐁᐧᑕᒧᓂᐊᐧ ᐊᒥᐅᒪ ᐁᐅᒋᑭᑫᐣᑕᑲᐧᐠ 
ᐊᓂᐣ ᑫᐃᔑᑲᓇᐊᐧᐸᑕᒪᐠ ᑭᑕᓄᑭᑕᒪᑫᐃᐧᓂᓇᐣ᙮ ᐁᑲᐧ ᐊᐃᐧᔭ ᐅᐅᐁᐧᓂ ᑲᐊᐃᓀᐣᑕᐠ ᐊᒥ ᐅᔕ ᐅᐅᒪ ᐁᐧᒋᐊᓄᑭᒪᑲᐠ 
ᑭᐃᐧᒋᐃᐧᑐᐃᐧᓂᓇᐣ ᑕᐱᓀᑲ ᑭᐊᐧᐊᐧᐸᒥᑎᒥᐣ ᑕᑕᓱᑭᔑᑲ ᒥᓇ ᐱᑯ ᐁᒪᒪᐤ ᐃᐧᑕᓄᑭᒥᑐᓇᓂᐊᐧᐠ᙮ ᐁᑲᐧ ᒥᓇ ᑲᐊᐃᓀᐣᑕᒪᐠ 
ᐅᒋᐊᐧᓀᓭ ᐅᔕ ᑲᐃᔑᑌᑊᐁᐧᑕᒪᐠ ᒥᓇ ᑲᐃᓀᐣᑕᒪᐠ ᒥᓇ ᑫᑯᓀᐣ ᑲᑭᒋᐃᓀᐣᑕᒪᐠ ᐊᓂᐣ ᑫᑯᐣ ᑫᐃᔑᐊᐧᐁᐧᓇᑕᒪᓯᔭᐠ ᐁᑲᐧ ᒥᓇ 
ᑲᐅᓀᐣᑕᒪᓯᔭᐠ ᐊᐧᐁᐧᓇᒋᑫᐃᐧᓇᐣ᙮ ᐊᒥᐁᐧ ᐱᔑᑲᐧᐣ ᐁᐃᔑᐢᑲᒪᑲᐠ ᓇᓇᑲ ᑫᑯᓇᐣ ᑲᐊᐧᐸᑕᒪᑭᐣ ᒥᓇ ᑲᐃᐧᒋᐃᐧᑕᒪᑭᐣ ᐅᐅᒪ 
ᑲᑕᓇᓄᑭᔭᐠ᙮

ᐁᑲᐧ ᐅᐅᐁᐧ ᑲᐃᔑᐊᐧᐸᑕᒪᐠ ᐊᐦᑭᐃᐧ ᐱᒪᑎᓱᐃᐧᐣ ᐃᔑᐱᒪᑎᓱᐃᐧᐣ, ᐁᐧᐡᑲᐨ ᐃᔑᒋᑫᐃᐧᐣ ᐁᑲᐧ ᑲᑕᓇᓄᑲᑌᐠ ᓇᓇᑲ 
ᐃᔑᐢᑲᒪᑲᓄᐣ ᐊᐃᐧᔭ ᑫᐃᐧᐣ ᑲᐃᔑᒪᒥᑎᓀᐣᑕᐠ᙮ ᐁᑲᐧ ᑲᐃᔑᐸᐯᔑᑯᔭᐠ, ᑲᐱᒥᓂᔕᐊᒥᐣ ᐅᔕ ᑲᐃᔑᐊᐧᐸᑕᒪᐠ ᐊᐦᑭᐃᐧ 
ᐱᒪᑎᓱᐃᐧᐣ ᔕᑯᐨ ᐱᑯ ᒥᓇ ᐁᐡᑲᑦ ᐃᔑᓭᓂ ᑯᑕᑭᔭᐠ ᑫᐃᐧᓇᐊᐧ ᐯᔑᑲᐧᐣ ᐁᐃᔑᑲᓇᐊᐧᐸᑕᒥᐊᐧᐨ ᐱᒪᑎᓱᐃᐧᓂᓂ᙮ ᐁᑲᐧ 
ᑲᐯᔑᑲᐧᐠ ᐁᑕ ᑲᓇᐊᐧᐸᒋᑫᐃᐧᐣ ᑲᐧᓂᐣ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᑕᑭᒥᓄᓭᓯᓄᐣ᙮ 

ᐁᓂᓱᒋᑲᑌᐠ ᐊᐃᐧᔭ ᑫᐃᐧᐣ ᑲᐃᔑᒪᒥᑎᓀᐣᑕᐠ ᒪᐊᐧᐨ ᑭᒋᐃᓀᐣᑕᑲᐧᐣ᙮ ᐁᑲᐧ ᑫᑭᐣ ᐁᓂᓯᑐᑕᒪᐣ ᑭᑎᓀᐣᑕᒧᐃᐧᐣ 
ᑭᒋᐃᓀᐣᑕᑲᐧᐣ, ᐊᒥᐅᒪ ᑫᐅᒋᑭᑫᐣᑕᒪᐣ ᑫᐃᓇᓄᑲᐊᐧᑕᐧ FNIM ᐊᐃᐧᔭᐠ, ᐁᑲᐧ ᐅᐅᐁᐧ ᓇᑕᐁᐧᐣᑕᑲᐧᐣ᙮

ᐁᑲᐧ ᑭᒋᐅᑭᑫᐣᑕᓱ ᒪᐦᐃᑯᓫ ᐊᕑᐟ ᐃᑭᑐ, FNIM ᑲᐃᔑᐊᐧᐸᑕᐠ ᐊᐦᑭᐃᐧ ᐱᒪᑎᓱᐃᐧᐣ ᓂᐦᓯᐣ ᐊᔭᐊᐧᐣ ᑫᑯᓇᐣ: 

  ᑲᓇᑕᐃᐧᔭᑲᓄᐃᐧᐨ ᑲᐃᔑᒥᓯᐁᐧᓯᐨ ᐊᐃᐧᔭ;  
  ᑲᐃᐧᑕᓄᑭᒥᑐᓇᓂᐊᐧᐠ; ᐁᑲᐧ 
  ᐊᒐᑯᐱᒪᑎᓱᐃᐧᐣ᙮ 

(Hart, 2009)

ᐃᓇᑎᓯᐃᐧᐣ
ᑫᑯᓀᐣ ᐅᐅᒪ ᑫᑭᐅᑕᐱᓇᒪᓯᔭᐸᐣ?

ᐃᔑᒋᑫᐃᐧᓇᐣ
ᑫᑯᓀᓇᐣ ᒪᐊᐧᐨ ᑫᓂᑲᓀᐣᑕᒪᓂᐣ?

ᑲᓇᐊᐧᐸᒥᑎᓱᐃᐧᐣ
ᓂᑌᐯᐤᑕᒧᐃᐧᓇᐣ, ᓂᑎᔑᒋᑫᐃᐧᓇᐣ, ᐁᑲᐧ 
ᓂᑕᔑᐱᒪᑎᓱᐃᐧᓇᐣ ᐅᓇ ᑲᐧᔭᑯᓭᐊᐧᓄᐣ?

ᑲᑭᑕᐁᐧᐣᑕᒧᐃᐧᐣ
ᑫᑯᓀᐣ ᑭᑫᐣᑕᒪᐣ ᒥᓇ ᓂᐦᓯᑐᑕᒪᐣ?

ᐅᓇᒋᑫᐃᐧᓇᐣ
ᑫᑯᓀᐣ ᑫᑲᑫᐧ ᑌᐱᓇᒪᓯᔭᐣ?

ᐊᐦᑭ ᑲᐃᔑᑲᓇᐊᐧᐸᒋᑲᑌᐠ
ᑫᑯᓇᐣ ᒪᔭᑦ ᑲᑌᐯᐤᑕᒪᐣ?

ᐁᑲᐧ ᐅᐅᐁᐧ ᑲᒥᓯᐁᐧᓯᐨ ᓇᐣᑕ ᑲᐃᓀᐣᒋᑲᑌᐠ ᐊᐦᐃ ᐊᐦᑭᓂ ᐁᐃᐧᒋᐃᐧᑐᒪᑲᓂᓂᐠ ᐅᑎᔑᐊᐧᐸᑕᐣ᙮ ᐁᑲᐧ ᑲᐃᔑᓴᓴᑭᔑᓂᔭᐠ 
ᐁᐡᑲᑦ ᐅᔕ ᑲᔭ ᐃᔑᓭᐃᐧᓇᐣ ᑭᒥᑯᐢᑲᑯᒥᓇᐣ᙮ ᐁᑲᐧ ᐅᓫᐃᐡᓯᑦ ᐃᓀᐣᒋᑲᑌ ᐅᐅᒪ ᐊᐦᑭᑲᐠ ᒥᓇ ᑲᒥᔑᓇᑎᑭᐣ ᑫᑯᓇᐣ ᑲᐃᐧᐣ 
ᒋᑭᐃᔑᐊᐧᐸᒋᑲᑌᑭᐣ ᐁᑲ ᐁᐸᐯᔑᑲᐧᑭᐣ ᐅᑫᐧᓂᐊᐧᐣ ᑫᑯᓇᐣ᙮ FNIM ᐃᑭᑐ ᑲᑭᓇ ᑫᑯᐣ ᐁᓴᓴᑭᓯᐠ᙮

ᐁᑲᐧ ᐸᑲᐣ ᑫᐃᐧᓇᐊᐧ ᐊᑲᒪᑭᐃᐧᓂᓂᐠ ᑫᑯᓇᐣ ᐅᑎᔑᑲᓇᐊᐧᐸᑕᓇᐊᐧ ᐃᐦᐊᐣ ᒪᐊᐧᐨ ᑲᐸᐸᓇᑫᓯᓂᓂᑭᐣ ᑲᑲᓇᐊᐧᐸᑕᒥᐊᐧᐨ᙮ 
ᐃᔑᓭᐃᐧᓇᐣ ᐁᑲᐧ ᐃᐡᒋᑫᐃᐧᓇᐣ ᒪᐊᐧᐨ ᐃᐧᓇᐊᐧ ᐁᐦᐊᐠ ᐊᑲᒪᑭᐃᐧᓂᓂᐊᐧᐠ ᑲᑭᒋᑲᓇᐊᐧᐸᑕᒧᐊᐧᐨ ᒥᓇ ᐱᑯ ᐁᐃᓀᐣᑕᒧᐊᐧᐨ 
ᑭᔭᑦ ᐱᑯ ᓇᐣᑕ ᑭᒋᑐᒋᑲᑌᐠ ᑕᐱᐡᑯᐨ ᓇᐣᑕ ᑲᔭ ᑲᐸᐯᔑᑯᐊᐧᐨ ᒥᓇ ᑲᐃᔑᑲᑲᐯᔑᓇᓂᐊᐧᐠ ᒋᐅᑕᐱᓂᑲᑌᓂᐠ ᒥᓇ 
ᒋᐊᐸᑕᓂᓂᐠ ᑫᑯᓇᐣ ᐃᐃᒪ ᑲᐊᔭᓂᑭᐣ ᐊᐦᑭᑲᐠ᙮ 

ᐁᑲᐧ ᐅᓇᓯᓇᐦᐃᑲᐣ ᐃᐡᐱᒥᐠ ᑲᓇᑲᐧᐠ ᐊᐧᐸᑕᐦᐃᐁᐧᒪᑲᐣ ᐊᓂᐣ ᒪᔭᑦ ᐁᐃᔑᑲᐊᐧᐸᒋᑲᑌᑭᐣ 
ᐅᑫᐧᓂᐊᐧᐣ ᐃᔑᒋᑫᐃᐧᓇᐣ᙮ ᐁᑲᐧ ᐯᔑᑲᐧᔦᐠ ᑭᐊᐧᐸᑕᒥᓇᐣ ᑫᑯᓇᐣ 
ᐁᒪᐊᐧᑐᓯᓇᐦᐃᑲᑌᑭᐣ ᑕᐱᐡᑯᐨ ᑲᐅᒋᐸᐯᔑᑲᐧᑭᐣ ᑫᑯᓇᐣ 
ᐁᐅᒋᐊᐁᐧᒋᑲᓂᐊᐧᐠ᙮ ᐁᑲᐧ ᑭᒪᒥᑎᓀᐣᒋᑫᐃᐧᓂᓇᓇᐣ 
ᒥᓇ ᑐᑕᒧᐃᐧᓇᐣ ᐃᔑᓇᑲᐧᐣ ᒋᑭᐊᒍᓇᒪᑭᐣ 
ᐃᔑᓭᐃᐧᓇᐣ ᑕᐱᓀᑲ ᐊᒥᐅᒪ ᐁᐧᒋ ᐱᒥᓭᒪᑲᑭᐣ 
ᓇᓇᑐᐠ ᑫᑯᓇᐣ᙮ ᐁᑲᐧ ᐅᑫᐧᓂᐊᐧᐣ ᑲᐸᐸᐱᑭᓭᑭᐣ ᑫᑯᓇᐣ 
ᐊᐦᐃᐣ ᐅᑕ ᑲᒥᓯᐁᐧᐦᐃᐁᐧᒪᑲᑭᐣ ᑲᔭ ᐅᔕ 
ᐅᑫᐧᓂᐊᐧᐣ ᐸᐸᓇᑫᔭᒪᑲᓄᐣ ᒥᓇ ᐱᑯ 
ᐁᐸᐸᑲᓂᓭᒪᑲᑭᐣ᙮ 

ᐁᑲᐧ ᒥᓇ ᑯᑕᑭᐠ ᐁᐅᑌᑫᐊᐱᓇᓂᐊᐧᐠ 
ᐃᒥᐁᐧ ᐱᑯ ᐯᔑᑲᐧᐣ ᐁᐃᔑᑲᑭᓂᑲᐧᓂᓭᒪᑲᑭᐣ 
ᑫᑯᓇᐣ ᑲᐅᒋᓴᓴᑭᐢᑲᑯᔭᑭᐣ ᑲᐧᓂᐣ ᒥᓇ 
ᒋᐸᐸᓇᑭᓭᑭᐣ ᑫᑯᓇᐣ ᐁᑲᐧ ᑲᐧᓂᐣ ᒥᓇ ᒋᐁᐧᑕᐠ 
ᐊᒥᐅᐁᐧ ᑲᐅᒋᐃᔑᓭᐠ ᒋᐃᑭᑐᓇᓂᐊᐧᐠ᙮ ᐁᑲᐧ ᐅᐅᐁᐧ ᑲᐧᔭᐠ 
ᒪᒥᑎᓀᐣᒋᑫᐃᐧᐣ ᑲᐅᒋᐃᔑᓭᐠ ᑲᐧᓂᐣ ᐸᓇᑫᓭᐃᐧᓇᐣ ᒋᐊᔭᒪᑲᑭᐣ, 
ᐃᐧᑕᓄᑭᒥᑐᐃᐧᓇᐣ ᐅᔕ ᑲᐧᔭᑯᐢᑲᒪᑲᓄᐣ ᐁᑲᐧ ᒥᓇ ᒥᓴᐊᐧᐨ ᑯᑕᑭᔭᐣ ᑫᑯᓇᐣ 
ᐊᔭᓂᑫ ᓴᓴᑭᓯᓄᐣ᙮   

ᐁᑲᐧ ᐅᐅᐁᐧ ᑲᐧᔭᐠ ᒪᒥᑎᓀᐣᒋᑫᐃᐧᐣ ᑲᐅᒋᐃᔑᓭᐠ ᑲᐧᓂᐣ ᐸᓇᑫᓭᐃᐧᓇᐣ ᒋᐊᔭᒪᑲᑭᐣ, ᐃᐧᑕᓄᑭᒥᑐᐃᐧᓇᐣ ᐅᔕ ᑲᐧᔭᑯᐢᑲᒪᑲᓄᐣ 
ᐁᑲᐧ ᒥᓇ ᒥᓴᐊᐧᐨ ᑯᑕᑭᔭᐣ ᑫᑯᓇᐣ ᐊᔭᓂᑫ ᓴᓴᑭᓯᓄᐣ᙮ 

ᐊᓂᓇᐯᐠ (ᐅᒋᐳᐁᐧ) ᑭᑭᓄᐦᐊᒪᑫᐃᐧᓇᐣ ᐅᑎᐸᒋᑕᓇᐊᐧ ᐊᓂᐣ ᒥᓇ ᐱᒪᑎᓱᐃᐧᐣ ᐁᐃᔑᓇᑲᐧᐠ᙮ ᐁᑲᐧ ᑭᐡᐱᐣ ᐊᐱᐣ ᐅᐅᐁᑲᐧ 
ᑲᑌᐱᓂᑲᑌᐠ ᐊᒥᐁᐧ ᒥᓯᐁᐧ ᑫᑯᐣ ᐊᐱᐣ ᐁᔓᓴᐃᐧᓭᐠ ᒥᓇ ᑲᐧᔭᐠ ᐃᐧᒋᐃᐧᑐᐃᐧᐣ ᐁᐊᔭᒪᑲᐠ ᒥᓂ ᑲᐧᔭᐠ ᐁᐱᒧᓴᓂᐊᐧᐠ 
ᒥᓇ ᐁᐧᒋᑭᓇᓂᐊᐧᐠ ᐁᑲᐧ ᐁᓇᑕᐃᐧᐅᓇᓂᐊᐧᐠ᙮ ᐊᕑᐟ (2002) ᐅᐃᐧᑕᐣ ᐊᒐᑯᐃᐧ ᐱᒪᑎᓱᐃᐧᐣ ᐁᑭᒋᐃᓀᐣᑕᑲᐧᐠ ᒥᓇ 
ᑲᐅᒋᓴᑭᔑᓂᓇᓂᐊᐧᐠ ᑎᐯᐣᒋᑫᐃᐧᐣ, ᐊᐦᑭᑲᐠ, ᐃᔑᐱᒪᑎᓱᐃᐧᓂᐠ ᐁᑲᐧ ᑕᔑᑫᐃᐧᓂᐠ᙮ FNIM ᐃᔑᐱᒪᑎᓱᐃᐧᓇᐣ ᐁᐡᑲᑦ 
ᐅᒋᒪᒥᑎᓀᐣᑕᐦᐃᐁᐧᒪᑲᓄᐣ ᐊᓂᐣ ᐊᐧᐃᐧᔭᐠ ᑫᐃᐧᓇᐊᐧ ᑲᐃᔑᐱᒧᐣᑎᓯᐊᐧᐨ ᒥᓇ ᑭᒋᒋᐃᓀᐣᒋᑲᑌᓂᐠ ᑲᐧᔭᐠ ᑲᐃᔑᐊᐧᐃᐧᒋᐃᐧᑐᐊᐧᐨ 
ᐃᐃᒪ ᐅᑕ ᐅᐱᒪᑎᓱᐃᐧᓂᐊᐧᐠ ᐅᒋ᙮ 

ᐁᑲᐧ ᒥᓇ ᑲᓇᓇᑯᒧᐃᐧ ᐊᐦᐃᑐᑕᒥᐊᐧᐨ ᐯᔑᑲᐧᔦᐠ ᒥᓇ FNIM ᐊᐃᐧᔭᐠ ᐅᒋ ᑭᑫᓂᒥᑐᐊᐧᐠ ᒥᓇ ᐱᑯ ᐃᑫᐧᓂᐊᐧᐣ ᑫᑯᓇᐣ 
ᑲᐊᓂᒥᐦᐃᑯᐊᐧᐨ ᓇᐣᑕ ᑲᐃᐧᒋᐦᐃᑯᐊᐧᐨ ᐁᐅᒋᐸᔭᑌᐊᐧᐸᑕᒧᐊᐧᐨ᙮ ᐁᑲᐧ ᓇᓇᑲ ᐅᑫᐧᓂᐊᐧᐣ ᐃᔑᓭᐊᐧᓄᐣ ᐁᐡᑲᑦ ᒥᓇ ᐊᔭᐊᐧᐠ 
ᐃᑫᐧᓂᐊᐧᐠ ᐊᐃᐧᔭᐠ ᐅᐅᐁᐧᓂ ᑲᐃᔑᒋᑫᐊᐧᐨ᙮ ᐁᑲᐧ ᐃᐃᐁᐧ ᒪᐊᐧᐨ ᒋᑲᑫᐧᓇᑕᐃᐧᒋᑲᑌᑭᐣ ᐃᔑᓭᐃᐧᓇᐣ ᐁᑲ ᑲᑕᑕᑎᐱᐡᑲᒪᑲᑭᐣ 
ᐊᒥᐅᐁᐧ ᑲᑐᒋᑫᒪᑲᐠ ᐁᑲ ᒧᓀᐣᑕᒧᐃᐧᐣ ᑲᐅᒋᐊᔭᒪᑲᐠ ᐱᒪᑎᓱᐃᐧᓂᐠ᙮ CAS ᐊᓄᑭᓇᑲᓇᐠ ᐅᐅᐁᐧ ᑲᐃᔑᓂᐢᑕᐃᐧᓇᒧᐊᐧᐨ 
ᑲᐧᔭᐠ ᐊᐱᐣ ᐅᑲᐃᐧᒋᐦᐃᔭᐊᐧᐣ ᐅᑫᐧᓂᐊᐧᐣ FNIM ᑎᐯᐣᒋᑫᐃᐧᓇᐣ᙮



52

ᐁᓂᐃᐧᐟ ᐊᐃᐧᔭᐠ ᑫᐃᐧᓇᐊᐧ ᐅᐅᐁᐧᓂ ᐃᔑᑭᑫᐣᒋᑫᐊᐧᐠ ᑐᑲᐣ ᐊᓂᔑᓇᐯᐣ ᑲᐃᔑᑭᑫᐣᑕᒥᓂᐨ ᔕᑯᐨ ᐱᑯ ᑫᐃᐧᓇᐊᐧ ᐸᑲᐣ 
ᐊᐦᑭᐃᐧ ᑫᑯᓂᓂ ᐅᑎᔑᑲᓇᐊᐧᐸᑕᓇᐊᐧ ᐊᐦᐃᓂ ᐅᑕ ᑲᔭ ᑲᐃᔑᐊᐧᐸᑕᒥᐊᐧᐨ ᑫᑯᓇᐣ ᑲᐃᔑᐢᑲᒪᑲᓂᓂᑭᐣ᙮ ᐁᑲᐧ ᑫᐃᐧᓇᐊᐧ 
ᐁᓂᐃᐧᐟ ᐅᓇᑯᓂᑫᐃᐧᓇᐣ ᐅᑕᔭᓇᐊᐧ ᐁᑲᐧ ᐁᐦᐊᐣ ᐃᑫᐧᓂᐊᐧᐣ ᐅᑭᒋᓀᓂᒪᐊᐧᐣ ᒥᓇ ᐁᐅᓀᐣᑕᒥᓂᐨ ᑫᑯᓇᐣ ᑲᐃᐧᑐᑕᒧᐊᐧᐨ 
ᐁᑲᐧ ᓇᐯᐊᐧᐠ ᐅᓇᑕᐁᐧᐣᒋᑫᐨ ᐃᓇᑭᓯᐊᐧᐠ ᒥᓇ ᐱᑯ ᐁᐊᐧᐸᑕᐦᐃᐁᐧᐊᐧᐨ ᑕᑕᐱᑕ ᑫᑯᓇᐣ ᐁᐊᐃᑐᑕᒥᐊᐧᐨ᙮ 
(Chansonneuve, 2005). ᐁᑲᐧ ᑲᓴᑭᔭᐊᐧᐨ ᐊᐊᐧᔑᔕᐣ ᐃᐃᒪ ᐅᑐᑎᓇᓇᐊᐧ ᐊᑲᐧᓯᐠ (Chansonneuve, 2005), 
ᐁᐃᑭᑐᒪᑲᐠ ᐯᐱ ᑲᓴᑭᐦᐃᔭᑲᓄᐃᐧᐨ ᒥᓇ ᐱᑯ ᓂᑲᒧᐃᐧᓇᐣ ᑲᐅᐡᑕᒪᐊᐧᑲᓄᐊᐧᐨ ᐅᑫᐧᓂᐊᐧᐠ ᐊᐊᐧᔑᔕᐠ ᐊᐦᐃᐠ ᓴᑭᐦᐃᐁᐧᐃᐧᓂᐠ 
ᐅᒋ᙮ (focus group, OICC, June 2014). ᐁᑲᐧ ᐊᑕᐊᐧ ᓀᑫ ᐊᐦᐃ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ 
ᐃᐧᒋᐦᐃᐁᐧᐃᐧᐣ ᐊᔭᒪᑲᐣ ᐅᑫᐧᓂᐊᐧᐠ ᐁᓂᐃᐧᐟ ᑲᐅᒋᐃᐧᒋᐦᐃᔭᑲᓄᐊᐧᐨ ᐅᐅᒪ ᒥᓯᐁᐧ ᑲᓇᑕ᙮

ᐁᑲᐧ ᑫᐃᐧᓇᐊᐧ ᐊᐱᑕᐃᐧᐅᑯᔑᔕᓇᐠ ᑲᐃᔑᑲᓇᐊᐧᐸᑕᒧᐊᐧᐨ ᐸᑭ ᐅᒋᒪᔭᑭᓭᓂ 
ᐊᓂᐣ ᐊᐱᐣ ᐊᐱᑕᐃᐧᐅᑯᔑᔕᐣ ᓀᐃᔑᐣ ᑲᑭᐅᒋᒪᒋᓭᑯᐸᓀᐣ᙮ ᐁᑲᐧ ᐁᐧᐡᑲᐨ 
ᐸᑭᑎᓇᑕᔦᐃᐧᓂᐠ ᐅᑫᐧᓂᐊᐧᐠ ᐃᐧᓇᐊᐧ ᑲᑭᐊᓄᒋᐊᔭᐊᐧᑯᐸᓀᐣ ᐁᑲᐧ ᑲᐧᓂᐣ 
ᒥᓇ ᐊᓂᔑᓇᐯᐠ ᒋᐃᓇᑭᓯᐊᐧᐨ ᐊᐦᐃ ᐱᑯ ᑕᑲᐧᐨ ᐊᐱᑕᐃᐧᐅᑯᔑᔕᓇᐠ 
ᐃᔑᑭᑫᓂᒥᑐᐊᐧᐠ᙮ ᐁᑲᐧ ᐅᑫᐧᓂᐊᐧᐠ ᐊᐱᑕᐃᐧᐅᑯᔑᔕᓇᐠ ᑭᐸᑲᐧᐤᐃᔑᐃᐧᐊᐧᐠ 
ᒥᓇ ᐱᑯ ᐊᓂᔑᓇᐯᐃᐧ ᑐᑕᒧᐃᐧᓇᐣ ᐁᑭᐊᐦᐃᔑᒋᑫᐊᐧᐨ (Chansonneuve, 
2004)᙮ ᐁᑲᐧ ᒥᓇ ᐅᑎᔑᑲᓇᐊᐧᐸᑕᓇᐊᐧ ᐊᐦᐃ ᑕᐱᐡᑯᐨ ᑫᐃᐧᓇᐊᐧ 
ᒋᑭᒥᓇᑲᓄᐊᐧᐸᐣ ᑐᑲᐣ ᐊᓂᔑᓇᐯᐣ ᓇᓇᑐᐠ ᑫᑯᓇᐣ ᑲᐃᔑᒥᓂᒪᑲᓄᓂᐨ᙮ ᓱᓯᐣᐟ 
ᒣᕑᐃ ᐁᑲᐧ ᑕᐣᑕᐯ ᓀᑭ ᒪᐊᐧᐨ ᐃᔑᒥᔑᓂᐊᐧᐠ ᐊᐱᑕᐃᐧᐅᑯᔑᔕᓇᐠ ᐅᐅᒪ 
ᐅᐣᑌᕑᐃᔪ ᑕᐱᓀᑲ ᐊᒥᐅᒪ ᑲᑭᐃᔑᐱᒧᓴᓂᐊᐧᐠ ᒣᑲᐧᐨ ᑲᑭᐸᑭᑎᓇᑕᔦᐊᐧᓂᐊᐧᐠ 
ᐊᐦᐃᐠ ᑲᔭ ᓀᑲᐱᐦᐊᓄᐠ ᑲᑭᐃᔑᒪᒐᓂᐊᐧᐠ᙮ ᐁᑲᐧ ᑎᐯᐣᒋᑫᐃᐧᓇᐣ ᑭᐃᓇᑲᓄᐊᐧᐠ 
ᐊᐱᑕᐃᐧᐅᑯᔑᔕᐣ ᒋᐃᔑᑭᑫᐣᑕᑯᓯᐃᑎᓯᐊᐧᐨ ᐁᑲᐧ ᒥᓇ ᑐᑲᑭᔭᐣ ᑫᑯᓇᐣ 
ᑲᐊᐃᑐᑕᒥᐊᐧᐨ᙮

ᐁᑲᐧ ᓇᓇᑲ ᑫᑯᓇᐣ ᑲᐊᐃᔑᑲᓇᐊᐧᐸᒋᑲᑌᑭᐣ ᑭᑐᒋᐃᐧᒋᐸᐃᑯᒥᐣ ᒋᓂᓯᑐᑕᒪᐠ ᐊᓂᐣ ᑫᐃᔑᑲᓇᐊᐧᐸᒪᔭᑲᐧ ᐊᐃᐧᔭᐠ 
ᑲᐃᐧᑕᓄᑭᒪᔭᑲᐧ᙮ ᐁᐡᑲᑦ ᒥᓇ ᐅᑫᐧᓂᐊᐧᐣ ᐅᒋᓀᐢᑕᒣᐣᑕᒥᐦᐃᐁᐧᒪᑲᓇᐣ ᑭᐡᐱᐣ ᑲᐊᐧᐸᑕᒪᐠ ᐃᐃᐁᒪ ᐯᔑᐠ ᐃᓀᐣᑕᒧᐃᐧᐣ 
ᑲᒪᐡᑲᐃᐧᓯᒪᑲᐠ᙮ ᐁᑲᐧ ᐊᒥᐅᐁᐧ ᑲᑭᒪᒋᒋᑫᒪᑲᐠ ᐅᓴᑦ ᐊᑲᒪᑭᐃᐧ ᐃᓀᐣᑕᒧᐃᐧᐣ ᐁᑭ ᓇᓂᑲᓂᓭᐠ᙮

ᐁᑲᐧ ᒥᓇ CFSA ᑲᑭᒪᓯᓇᐦᐃᑲᑌᐠ ᑲᐧᓂᐣ ᐊᓂᔑᓇᐯᐃᐧ ᐃᓀᐣᑕᒧᐃᐧᐣ ᑭᒋᐅᒋᐊᐸᑕᐠ᙮ ᐊᒥᐁᐧ ᐱᑯ ᐁᐃᔑᐱᒥᐊᒋᑕᑯᑭᔭᐠ 
ᒥᓴᐊᐧᐨ ᐅᑭᒪᐃᐧᐣ ᐅᑐᓇᑯᓂᑫᐃᐧᓇᐣ ᐁᐱᒥᐅᑭᒪᐃᐧᐣᑕᑯᐊᐧᐨ ᐊᓂᔑᓇᐯᐠ ᑲᑕᓯᐊᐧᐨ ᐁᑲᐧ ᐁᐧᒥᑎᑯᔑᐃᐧᓇᐠ ᐅᐅᐁᐧ ᐅᒋᒪᑲᐣ 
ᑲᐧᓂᐣ FNIM ᑕᔑᑫᐃᐧᓇᐣ ᐅᑎᔑᐱᒪᑎᓱᐃᐧᓂᐊᐧ ᒥᓇ ᐅᑐᓇᑯᓂᑫᐃᐧᓂᐊᐧ ᒋᐅᒋᐊᐸᑕᓂᓂᐠ᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Chansonneuve, D. (2005). Reclaiming Connections: Understanding Residential School Trauma among Aboriginal People, 

a resource manual. Ottawa, ON: Aboriginal Healing Foundation. Retrieved from http://www.ahf.ca/downloads/
healing-trauma-web-eng.pdf

Hart, M. (2002). Seeking Mino-Pimatisiwin: An Aboriginal Approach to Helping. Winnipeg, MB: Fernwood Publishing. 

Hart, M. (2009). For Indigenous People, by Indigenous People, with Indigenous People: Towards an Indigenist 
Research Paradigm. In R. Sinclair, M. Hart, & G. Bruyere (Eds.), Wícihitowin: Aboriginal Social Work in Canada. 
Winnipeg, MB: Fernwood Publishing. 

ᑭᒋᐃᓀᐣᑕᑲᐧᐣ 
ᐅᐅᐁᐧ ᐊᐃᐧᔭ 

ᑲᐃᔑᑲᓇᐊᐧᐸᑕᐠ ᑫᑯᓇᐣ 
ᒋᓂᓱᒋᑲᑌᑭᐣ᙮ ᒥᓇ ᑫᑭᐣ 

ᑭᑕᔭᐣ ᒥᐡᑯᐨ ᒋᐃᐧᒋᐦᐃᑯᔭᐣ 
ᑲᐧᔭᐠ ᒋᐊᓄᑲᐊᐧᑕᐧ ᐁᐦᐊᐠ 

FNIM ᐊᐃᐧᔭᐠ ᐊᒥᐁᐧ 
ᒪᐊᐧᐨ ᑲᑭᒋᐃᓀᐣᑕᑲᐧᐠ᙮

ᑲᑲᓇᐊᐧᐸᒋᑲᑌᑭᐣ ᐃᔑᐱᒪᑎᓱᐃᐧᓇᐣ ᑲᐃᔑᓇᑲᐧᑭᐣ

ᐁᑲᐧ ᐅᑫᐧᓂᐊᐧᐣ ᐊᐁᐧᒋᑲᓇᐣ ᑲᐊᐧᐸᑕᐦᐃᐊᐧᓂᐊᐧᐠ ᐁᑭᑫᐣᑕᑲᐧᐠ ᓇᓇᑲ ᐊᐦᑭᐃᐧ ᑲᓇᐊᐧᐸᒋᑫᐃᐧᓇᐣ ᐁᐊᔭᒪᑲᑭᐣ᙮ ᐁᑲᐧ 
ᐊᐧᐸᑕᐦᐃᐁᐧᒪᑲᐣ ᐊᓂᐣ ᑫᐃᐧᓇᐊᐧ ᓇᓇᑲ ᐊᐃᐧᔭᐠ ᐁᐃᔑᑲᓇᐊᐧᐸᑕᒧᐊᐧᐨ ᐊᐦᑭᐃᐧ ᐱᒪᑎᓱᐃᐧᐣ᙮ ᐁᑲᐧ ᓂᔑᓇᐣ ᑫᑯᓇᐣ 
ᑲᒪᓯᓇᐦᐃᑲᑌᑭᐣ ᐁᑲᐧ ᓇᐦᓴᐤ ᒪᐊᐧᐨ ᒥᔑᓂᐊᐧᐠ ᐊᐃᐧᔭᐠ ᑲᐃᔑᒪᓯᓇᑭᔑᓂᐊᐧᐨ᙮ ᐁᑲᐧ ᐃᐃᒪ ᐊᐃᐧᔭ ᐁᐃᔑᐸᑭᔑᐠ ᐊᒥᐁᐧ 
ᐱᑯ ᒋᐊᓂᒪᓂᓂᐠ ᒋᐃᐧᑕᓄᑭᒪᐊᐧᐨ ᐅᑫᐧᓂᐊᐧᐣ ᑎᐯᐣᒋᑫᐃᐧᓇᐣ ᑲᐊᓄᑲᐊᐧᐊᐧᐨ᙮ 

ᐃᑲᐧᑕᐁᐧᐃᐧᓇᑎᐠ

ᐁᑲᐧ ᐃᐃᒪ ᑲᑭᐅᒋ ᐅᐱᑭᐦᐃᑯᔭᐣ ᑎᐯᐣᒋᑫᐃᐧᓂᐠ 
ᑭᑭᑫᐣᑕᐣ ᐅᓇ ᐁᑭ ᑭᑭᓄᐦᐊᒪᑯᔭᐣ ᓇᓇᑲ 
ᑫᑯᓇᐣ ᐊᓂᐣ ᑫᐃᔑᐸᒥᐦᐃᑎᓯᔭᐣ ᐁᐧᑎ ᐊᓂ 
ᓂᑲᐣ᙮ ᐁᑲᐧ ᑭᐣ ᑭᑭᑫᐣᑕᐣ ᑲᐃᔑᐯᔑᑯᔭᐣ 
ᒪᐊᐧᐨ ᑲᐧᔭᐠ ᑫᑯᐣ ᒋᑭᑐᒪᐣ ᒥᓇ ᐱᑯ 
ᑲᒐᒋᑫᐣᑕᒪᓂᐣ ᑫᑯᓇᐣ ᒋᐃᐧᐦᐃᑯᔭᐣ ᒥᐡᑯᐨ 
ᑲᐧᔭᐠ ᒋᐃᔑᓭᒪᑲᐠ ᑭᐃᐧᒋᐦᐃᐁᐧᐃᐧᐣ᙮ ᐁᑲᐧ ᒥᓇ 
ᑭᑎᔑᑌᑊᐁᐧᑕᓇᑐᐠ ᐅᑫᐧᓂᐊᐧᐣ ᑲᑭᑲᐡᑭᑕᒪᓯᔭᐣ 
ᑫᑯᓇᐣ ᐁᑲᐧ ᐅᐅᒪ ᐊᐦᑭᑲᐠ ᑲᐊᔭᔭᐠ ᐁᐡᑲᑦ 
ᐊᓂᒥᓭᐊᐧᓄᐣ ᑭᑐᑕᒧᐃᐧᓇᓇᐣ ᐁᑲᐧ ᒪᐊᐧᐨ ᐊᒥᐁᐧ 
ᑲᐧᔭᐠ ᐃᐡᐱᒥᐠ ᑲᐅᒋᐊᓄᑲᒪᑲᑭᐣ ᐅᑫᐧᓂᐊᐧᐣ 
ᑲᐱᒧᓴᑕᒪᑭᐣ᙮ ᐁᑲᐧ ᑲᐧᔭᐠ ᒋᐃᔑᓭᔭᐣ 
ᑭᐦᑭᑭᓄᐦᐊᒪᑯ ᒋᒪᐡᑲᐊᐧᑎᓯᔭᐣ, ᒋᓂᑕ 
ᐱᐃᐧᔭᐣ, ᑲᐧᔭᐠ ᒋᐃᔑᒪᒥᑎᓀᐣᑕᒪᐣ, 
ᒋᓇᑭᐡᒪᓂᐣ ᑭᑕᓂᒥᓭᐃᐧᓇᐣ ᒥᓇ 
ᐃᐧᒋᐦᐃᐁᐧᐃᐧᐣ ᒋᓇᓇᑕᐊᐧᐸᑕᒪᐣ᙮ ᑲᐊᐧᓂᔭᐣ 
ᑭᑭᒪᒉᐣᑕᐣ᙮ ᑲᐊᓂᒪᑭᐣ ᑭᐱᒪᑎᓱᐃᐧᓂᐠ 
ᑭᑭᓇᑭᐡᑲᓇᐣ ᑲᑭᐅᒋᐃᐧᒋᐦᐃᑯᔭᐣ᙮ ᑲᐊᓂᒪᑭᐣ 
ᑭᐱᒪᑎᓱᐃᐧᓂᐠ ᑭᑭᓇᑭᐡᑲᓇᐣ ᑲᑭᐅᒋᐃᐧᒋᐦᐃᑯᔭᐣ᙮ 
ᒥᓇ ᒋᑲᐧᔭᑯᐢᑲᔭᐣ ᐱᒧᓭᔭᐣ ᐅᐅᒪ ᐊᐦᑭᑲᐠ᙮ ᒥᓇ 
ᒋᐅᓀᐣᑕᒪᓯᔭᐣ ᑲᐃᐧᑐᑕᒪᐣ ᑭᐱᒪᑎᓱᐃᐧᐣ ᐁᑲᐧ ᑲᔭ ᒋᓂᑕ 
ᐊᐁᐧᓇᒋᑫᔭᐣ᙮

ᐁᑲᐧ ᑲᑭᓇ ᐅᑫᐧᓂᐊᐧᐣ ᑭᐦᑭᑭᓄᐦᐊᒪᑯ ᑭᐣ ᒋᐅᒋᓇᓇᑲᑕᐁᐧᐣᑕᒪᐣ ᑭᐱᒪᑎᓱᐃᐧᐣ ᐁᑲᐧ ᐅᐅᐁᐧ ᑭᐱᒪᑎᓱᐃᐧᐣ ᑫᑯᓇᐣ 
ᑲᑭᑲᐡᑭᑕᒪᓯᔭᐣ ᑲᓇᐊᐧᐸᒋᑲᑌᐊᐧᓄᐣ ᐅᔕ ᐃᐃᒪ ᐅᑕ ᑲᔭ ᑭᑲᐡᑭᑕᒪᓯᐃᐧ ᐱᒧᒋᑫᐃᐧᓂᐠ᙮

ᐃᑲᐧᑕᐁᐧᐃᐧᓇᑎᑯᐠ ᑭᑕᔭ, ᐃᐧᐸᐨ! ᐊᔕ ᒐᑭᓭ ᑎᐸᐦᐃᑲᐣ - ᑲᑭᓇ ᐊᐃᐧᔭᐠ ᑕᐃᐧᐸᓂᐦᐅᐠ - ᐃᐡᐱᐸᓂᐦᐅᐣ!

ᑲᐸᐸᒪᑕᐦᐁᓭᓇᓂᐊᐧᐠ 

ᐁᑲᐧ ᑲᔭ ᒥᐡᑕᐦᐃ ᑭᑭᐅᒋᑭᑭᓄᐦᐊᒪᑯ ᑫᑯᓇᐣ ᐃᐃᒪ ᑯᑕᑭᔭᐠ ᑭᐊᐧᑯᒪᑲᓇᐠ ᑲᑭᐃᐧᒋᑕᐧᐊᐧᐨ ᑲᐅᐱᑭᐦᐃᑯᔭᐣ ᒥᐡᑯᐨ ᐃᐧᑎ 
ᐊᓂ ᓂᑲᐣ ᑫᑯᓇᐣ ᒋᐃᐧᒋᐦᐃᑯᔭᓇᐣ᙮ ᐁᑲᐧ ᐅᐅᐁᐧ ᑲᑭᐃᔑᒥᓂᑯᔭᐣ ᑭᑭᓀᐣᑕᓇᑐᐠ ᒪᐊᐧᐨ ᐁᑭᒥᔕᐠ ᑭᑎᐯᐣᒋᑫᐃᐧᐣ ᐃᐃᒪ 
ᑲᑭᐅᒋᑭᑭᓄᐦᐊᒪᑯᔭᐣ ᒥᓇ ᐱᑯ ᐊᓂᐣ ᑫᐊᓂ ᐃᔑᐃᐧᒋᐦᐃᑯᔭᐣ ᐊᓂ ᓂᑲᐣ᙮ ᐁᑲᐧ ᐁᐸᑯᓭᐣᑕᑯᓯᔭᐣ ᑲᐧᔭᐠ ᒋᐃᔑᐱᒪᑎᓯᔭᐣ 
ᑭᐣ ᐅᔕ ᑫᑐᑕᒧᐃᐧᓇᐣ ᑲᑲᑫᐧᐊᓄᑲᑕᓇᐣ ᐃᐃᒪ ᑭᓂᒋᑲᐠ ᐅᒋ᙮ ᐁᑲᐧ ᒥᓇ ᑭᑭᔐᐊᐧᑎᓯᐃᐧᐣ ᐁᐱᒧᑕᒪᓯᔭᐣ ᐁᐡᑲᑦ 
ᒥᓇ ᐃᔑᓭ ᐁᐅᒋᐊᐧᓂᑫᔭᐣ ᑕᑲᐧᐨ ᐊᐱᐣ ᐸᑲᐣ ᑫᑯᓇᐣ ᑲᒐᒋᑫᐣᑕᒥᐦᐃᑯᔭᐣ ᐁᐃᐧᑐᑕᒪᓂᐣ ᐁᑲᐧ ᒥᓇ ᒋᑭᑫᐣᑕᒪᐣ ᑲᐧᔭᐠ 
ᑲᑐᑕᐁᐧᒪᑲᑭᐣ ᒋᒥᓄᐅᑕᐱᓇᒪᓂᐣ᙮ ᐁᑲᐧ ᑲᑭᐊᐧᓂᓂᔭᐣ ᒪᐊᐧᐨ ᐁᑲᐧ ᒥᓇ ᐁᑲ ᑲᐧᔭᐠ ᑫᑯᓇᐣ ᐁᐅᒋᐃᔑᓭᑭᐣ ᑭᑭᐃᐧᑕᒪᑯ 
ᑭᔭᑦ ᒋᐃᔑᓇᓇᐦᐁᐣᑕᒪᐣ ᒥᓇ ᒋᐸᐸᐃᐧᔭᐣ ᒥᓴᐊᐧᐨ ᒋᐊᓂᒥᓄᓭᑭᐣ ᑫᑯᓇᐣ᙮ ᐸᔦᑕᐠ ᒥᓇ ᐱᒧᓭᐣ᙮ ᑲᐧᔭᐠ ᑲᑫᐧᐃᐧᒋᔭᒥᐠ 
ᑭᐊᐧᑯᒪᑲᓇᐠ ᐃᑫᐧᓂᐊᐧᐠ ᑲᐅᒋᐃᐧᒋᔭᒪᑕᐧ ᐁᑲᐧ ᒥᓇ ᒋᑲᓇᐊᐧᐸᒥᑎᓯᔭᐣ ᒋᐅᒋᒥᓄᓭᔭᐣ᙮ 

ᐁᑲᐧ ᒥᓇ ᑭᑭᐃᐧᑕᒪᑯ ᐱᒪᑎᓯᐃᐧᐣ ᐁᑲᓇᑌᐣᑕᑲᐧᐠ ᒥᓇ ᐱᑯ ᐁᑲ ᑲᐧᐣᑕ ᒋᐅᒋᐊᐃᓇᐸᒋᑐᔭᐣ 

ᐊᔕ ᑭᐱᒥᑕᐸᐢ; ᐁᑲᐧ ᑫᑭᐣ ᐱᒥᑕᐸᓯᐣ! ᒥᒋᑯᓂᐠ ᒥᓇ ᐃᐧᒋᐦᐃᐠ ᑲᐃᐧᒋᑕᐸᓱᒪᑕᐧ ᑫᑭᐣ ᐱᑯ ᐱᒥᑕᐸᓯᐣ ᐁᑲᐧ ᑲᐧᓂᐣ ᓇᐣᑕ 
ᐁᓀᐣᑕᐣ ᐊᐣᑎ ᑫᐃᔑᑕᐸᓯᔭᐣ! 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Masse, P. (1988). Rollercoaster and Staircases: Two World Views. Unpublished Training Material. 

ᑫᒪᒥᑎᓀᐣᑕᒪᓂᐣ 
 ᒪᒥᑎᓀᐣᑕᐣ ᐊᓂᐣ ᑭᑐᐱᑭᐦᐃᑯᐃᐧᐣ ᑲᑭᐅᒋᐃᐧᒋᐦᐃᑯᔭᐣ ᑲᐃᔑᑲᓇᐊᐧᐸᑕᒪᐣ ᐱᒪᑎᓯᐃᐧᐣ᙮ ᑭᐊᐧᐸᑕᐣ ᐅᔓ ᑭᐱᒪᑎᓯᐃᐧᐣ 
ᓇᐣᑕ ᐁᐃᑲᐧᑕᐁᐧᐃᐧᓇᑎᑯᐊᐧᐠ, ᓇᐣᑕ ᐁᐱᒥᑕᐸᓯᐃᐧᓂᐊᐧᐠ ᓇᐣᑕ ᑲᔭ ᓇᐦᓴᐤ ᐁᐊᔭᒪᑲᐠ? 

 ________________________________________________________________________________________________

 ________________________________________________________________________________________________

ᐊᓂᐣ ᑫᐃᔑᐃᐧᒋᐦᐃᔭᑕᐧ ᑎᐯᐣᒋᑫᐃᐧᓇᐣ ᑲᐊᓄᑲᐊᐧᑕᐧ ᐸᑲᐣ ᐅᑕ ᑫᐃᐧᓇᐊᐧ ᑲᐃᔑᑲᓇᐊᐧᐸᑕᒥᐊᐧᐨ ᑫᑯᓇᐣ ᐊᐣᑐᑕ ᒥᓇ 
ᑲᐧᔭᐠ ᑫᑭᐊᓄᒋ ᐃᐧᒋᐊᐧᑕᐧ ᐃᐃᐁᐧ ᒣᑲᐧᐨ ᑲᐱᒥᐊᓄᑲᐊᐧᑕᐧ?  

 ________________________________________________________________________________________________

 ________________________________________________________________________________________________

ᑲᐃᔑᓇᑭᐡᑲᐠ ᑲᐃᐧᒋᔭᑲᓄᐃᐧᐨ: ᑲᑲᑲᐧᐡᑯᓂᔭᐣ ᐃᐃᒪ ᑲᐃᔑᐸᑯᓀ ᐊᐃᐧᔦᔭᐠ

ᐁᑲᐧ ᐅᐅᐁᐧ ᑎᐸᒋᒧᐃᐧᐣ Jumping through Hoops 
(2009), ᒣᕑᐃᓫᐊᐣ ᐯᓀᐟ ᑭᐃᐊᐧᑕᒪᑯᒥᐣ ᐁᐦᐊᐠ FNIM 
ᐃᑫᐧᐊᐧᐠ ᐁᑲ ᐁᒥᓇᐧᒋᒪᐊᐧᐨ ᐅᑫᐧᓂᐊᐧᐣ ᐊᐊᐧᔑᐢ ᐱᒧᒋᑫᐃᐧᐣ 
ᐊᓄᑭᓇᑲᓇᐣ ᑲᑐᑕᑯᐊᐧᐨ ᒣᑲᐧᐨ ᑲᐃᐧᑕᓄᑭᒥᑯᐊᐧᐨ᙮ ᐁᑲᐧ 
ᓇᓇᑕᐃᐧ ᑭᑫᐣᒋᑫᐃᐧ ᐯᐸᓄᐣ ᒪᓇᑐᐸ ᐅᒪᒪᒥᒪᐠ ᐊᐦᐃᐠ ᐅᐅᒪ 
ᐊᐊᐧᔑᐢ ᐱᒧᒋᑫᐃᐧᓂᐠ ᑲᐃᔑᐱᑎᑫᓯᐊᐧᐨ, 
ᐯᓀᐟ ᐃᑭᑐ ᐅᒪᒪᒥᒪᐠ 
ᐅᑎᔑᑭᑫᐣᑕᓇᐊᐧ 
ᑭᐡᐱᐣ ᐁᑲ 
ᑲᐊᐧᐸᒪᐊᐧᐨ 
ᐊᓄᑭᓇᑲᓇᐣ ᐊᒥᐁᐧ 
ᐊᐱᐣ ᓇᐣᑕ ᑲᔭ 
ᒋᐊᐧᓂᐦᐊᔭᐊᐧᐨ ᐅᑕᔭᓂᐊᐧᐣ᙮ 
ᐁᑲᐧ ᐅᑫᐧᓂᐊᐧᐠ ᐊᐊᐧᔑᔕᐠ 
ᑲᐅᑕᐱᓇᑲᓄᐊᐧᐨ  ᑲᐧᓂᐣ 
ᒋᑭᑫᐣᑕᑲᐧᐠ ᑲᑭᐅᒋᐅᑕᐱᓇᑲᓄᐊᐧᐨ 
ᒥᔑᐣ ᒥᓇ ᐅᒪᒪᒥᒪᐠ ᐅᑭᒪᒋᑐᑲᑯᓄᐊᐧ ᐅᑕᔭᓂᐊᐧᐣ 
ᑲᑭᐅᑕᐱᓂᒪᑲᓄᓂᐨ᙮ ᒥᓇ ᐱᑯ ᐊᓄᑭᓇᑲᓇᐠ ᐅᓴᑦ ᐁᐅᐡᑲᑎᓯᐊᐧᐨ᙮ 
ᒥᓇ ᐅᓴᑦ ᒪᒪᔑᐢ ᐁᑭᓇᓇᑲᒋᒋᑫᐊᐧᐨ᙮ ᐅᒪᒪᒥᒪᐠ ᒥᓇ ᑲᐃᐧᐣ ᒋᓇᑐᑕᑯᐊᐧᐠ 
ᐅᑎᓀᐣᑕᓇᐊᐧ᙮ CAS ᐊᓄᑭᓇᑲᓇᐠ ᑲᐃᐧᐣ ᑲᐧᔭᐠ ᐅᑕᓄᑭᐃᐧᓂᐊᐧ ᒋᑐᑕᒧᐊᐧᐨ 
ᒣᑲᐧᐨ ᑲᐊᔭᒥᔭᐊᐧᐨ ᐅᒪᒪᒥᒪᐣ᙮ ᐅᒪᒪᒥᒪᐠ ᑲᐃᐧᐣ ᒋᐃᐧᒋᐦᐃᑯᔭᐠ ᒥᓇ 
ᐅᑎᓀᐣᑕᓇᐊᐧ᙮ 

ᐁᑲᐧ ᐊᑎᐟ ᐅᑫᐧᓂᐊᐧᐣ ᑫᑯᓇᐣ ᑲᑭᐃᔑᒥᑭᑫᐨ ᐅᒪᒪᒥᒪᐠ ᑭᑯᑕᒋᐊᐧᐠ ᐁᑲ ᒥᓇ ᐁᐅᒋᑌᐸᑫᐣᑕᒥᐊᐧᐨ ᐅᐃᐧᒋᐦᐃᑯᓂᐊᐧ᙮ 
ᒥᔑᐣ ᐅᒪᒪᒥᒪᐠ ᑭᐊᓂᒥᐊᐧᐠ ᐊᐱᐣ ᑲᐃᐧᐊᐣᑕᐃᐧ ᑭᐃᐧᑕᒪᐊᐧᐨ ᐅᑕᔭᓂᐊᐧᐣ ᒥᓇ ᐁᒪᒥᑎᓀᐣᑕᒥᐦᐃᑯᐊᐧᐨ ᓇᐣᑕ ᒋᐃᑎᓂᐨ 
ᐅᑕᔭᓂᐊᐧᐣ ᒣᑲᐧᐨ ᑲᑲᓇᐁᐧᐣᑕᑯᓯᓂᐨ᙮ ᒥᓇ ᒥᔑᐣ ᐁᐧᒥᑎᑯᔑᐊᐧᐣ ᐅᑭᑲᓇᐁᐧᓂᒥᑯᐊᐧᐣ᙮ ᒥᔑᐣ ᐅᒪᒪᒥᒪᐠ ᐃᑭᑐᐊᐧᐠ 
CAS ᐊᓄᑭᓇᑲᓇᐠ ᐁᑭᐦᐃᓂᑯᐊᐧᐨ ᐃᐧᒋᐦᐃᐁᐧᐃᐧᑲᒥᑯᐠ ᒋᐱᑎᑫᐊᐧᐨ ᐁᑲ ᐅᑕ ᐅᑫᐧᓂᐊᐧᐣ ᑲᑭᑫᐣᑕᒥᐊᐧᐨ ᐊᓂᐣ 
ᑫᑭᐃᔑᐃᐧᒋᐦᐃᑯᐊᐧᐸᐣ᙮ 

ᐅᐅᐁᐧ ᓇᓇᑕᐃᐧ ᑭᑫᐣᒋᑫᐃᐧ ᐯᐸᐣ 38 FNIM ᐃᑫᐧᐊᐧᐠ ᐅᐣᑌᕑᐃᔪ, Baskin et al. (2012), ᑫᐃᐧᓇᐊᐧ 
ᑲᑭᑲᑫᐧᒋᒪᑲᓄᐊᐧᐨ ᒪᔭᑦ ᑭᐃᑭᑐᐊᐧᐠ᙮ ᐁᑲᐧ ᐅᐅᐁᐧ ᑎᐸᒋᒧᐃᐧᐣ ᒪᓯᓇᐦᐃᑲᑌᓂ CAS ᐊᓄᑭᓇᑲᓇᐠ ᑲᐃᔑᐸᑯᓭᐣᑕᑯᓯᐊᐧᐨ, 
ᐁᑲᐧ ᐅᑫᐧᓂᐊᐧᐣ: 

   ᐁᑲᐧ CAS ᐊᓄᑭᓇᑲᓇᐠ  ᑲᐧᔭᐠ ᒋᐊᐧᐃᐧᒋᐦᐃᐁᐧᐊᐧᐨ ᐱᒧᒋᑫᐃᐧᓇᐣ ᑲᐱᒧᑐᐊᐧᐨ;  
   ᐁᑲᐧ CAS ᐊᓄᑭᓇᑲᓇᐠ ᑲᐧᔭᐠ ᐃᐧᒋᑐᓄᑭᒪᐊᐧᐨ ᑫᑯᑭᔭᐣ ᐅᐃᐧᒋᐦᐃᐁᐧᐃᐧ ᐅᐱᒧᒋᑫᐣ;
   ᐁᑲᐧ CAS ᐊᓄᑭᓇᑲᓇᐠ ᒋᓂᓯᑐᑕᒧᐊᐧᐨ ᑲᐊᓄᑲᐊᐧᐊᐧᐨ ᑲᐃᔑᑲᓇᐊᐧᐸᑕᒥᓂᐨ ᐱᒪᑎᓱᐃᐧᐣ ᐁᑲᐧ ᒥᓇ 

ᐃᐧᒋᐦᐃᐁᐧᐃᐧᐣ ᑲᐧᔭᐠ ᑲᐃᔑᒋᑫᒪᑲᓂᓂᐠ ᒋᐊᐸᒋᑐᐊᐧᐨ ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ ᑲᒥᓇᐊᐧᐨ᙮ 

ᐁᑲᐧ ᐅᑫᐧᓂᐊᐧᐠ ᐃᑫᐧᐊᐧᐠ ᑲᑭᐊᔭᒥᐦᐃᑕᐧ ᐅᓇᑕᐁᐧᐣᑕᓇᐊᐧ ᐅᔕ ᒋᐃᔑᐊᐧᐸᒪᑲᓄᐊᐧᐠ ᒪᐡᑲᐃᐧᓯᐃᐧᐣ ᐁᐊᔭᐊᐧᐨ ᐁᑲᐧ ᒥᓇ 
ᑲᐊᓄᑭᑕᒪᑯᐊᐧᐨ ᒋᑭᒋᐦᐃᓀᐣᑕᒥᓂᐨ ᐊᐦᐃᐣ ᑲᒥᒋᓄᑯᐊᐧᐨ ᒪᒋᑫᑯᓇᐣ, ᐅᒪᒋᓭᐃᐧᓂᐊᐧᐣ, ᐅᐸᐊᐧᓂᐃᐧᓂᐊᐧᐣ ᐁᑲᐧ ᒥᓇ ᑯᑕᑭᔭᐣ 
ᑫᑯᓇᐣ ᑲᒪᒋᓴᐦᐃᑯᐊᐧᐨ᙮ ᐁᑲᐧ ᒥᓇ ᐃᔑᐸᑯᓭᓂᒧᐊᐧᐠ ᑲᓂᑲᑕᐢ ᑲᐊᓄᑭᑕᒪᑯᐊᐧᐨ ᐁᐅᒪᒪᒥᒪᐊᐧᐨ ᐅᒋᐃᔑᑲᓇᐊᐧᐸᒥᑯᐊᐧᐨ 
ᒥᓇ ᐱᑯ ᒋᑭᑲᓇᐁᐧᓂᒪᐊᐧᐨ ᐅᑕᔭᓂᐊᐧᐣ᙮ ᐅᒪᒪᒥᒪᐠ ᒥᓇ ᐅᒧᓀᐣᑕᓇᐊᐧ ᐃᐧᒋᐦᐃᐁᐧᐃᐧᓇᐣ ᑲᒪᒥᓇᑲᓄᐊᐧᐨ ᒥᐡᑯᐨ ᐁᑲ 
ᐅᑕᔭᓂᐊᐧᐣ ᒋᐅᑕᐱᓂᒪᑲᓄᓂᐨ᙮ ᐅᒪᒪᒥᒪᐠ ᒥᓇ ᐅᒧᓀᐣᑕᓇᐊᐧ ᐃᐧᒋᐦᐃᐁᐧᐃᐧᓇᐣ ᑲᒪᒥᓇᑲᓄᐊᐧᐨ ᒥᐡᑯᐨ ᐁᑲ ᐅᑕᔭᓂᐊᐧᐣ 
ᒋᐅᑕᐱᓂᒪᑲᓄᓂᐨ᙮ ᑲᑭᒋᐦᐃᓀᐣᑕᑲᐧᐠ, ᑲᐸᔭᑌᑕᑲᐧᐠ ᐁᑲᐧ ᑲᐧᔭᐠ ᐊᔭᒥᐦᐃᑐᐃᐧᐣ ᑲᓇᓇᑕᐁᐧᐣᒋᑲᑌᐠ ᐊᑎᐟ ᐃᑫᐧᐊᐧᐠ 
ᐅᑭᐃᐧᑭᑫᐣᑕᓇᐊᐧ ᐊᓂᐣ ᑫᑐᑕᒧᐊᐧᐨ ᒋᓇᐱᒥᓇᑲᓄᐊᐧᐨ ᐅᑕᔭᓂᐊᐧᐣ ᑲᑭᐅᑕᐱᓂᒪᑲᓄᓂᐸᐣ᙮

ᐁᑲᐧ ᐅᑫᐧᓂᐊᐧᐠ FNIM ᐅᒪᒪᒥᒪᐠ ᐅᑫᐧᓂᐊᐧᐣ ᓂᔑᐣ ᓇᓇᑕᐃᐧ ᑭᑫᐣᒋᑫᐃᐧᓇᐣ ᐃᐧᒋᑫᒪᑲᓄᐣ ᐁᑲᐧ ᑲᐧᔭᐠ ᐊᐊᐧᔑᐢ 
ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᐅᐃᐧᒋᐦᐃᐁᐧᐃᐧᓂᐊᐧ ᐁᐃᔑᓭᓂᐠ ᐁᑲᐧ CAS ᐅᐅᐁᐧᓂ ᐅᒋᓯᑌᐣᑕᑦᒥᐦᐊᑲᓄ ᑲᐧᔭᐠ 
ᒋᑲᑫᐧᐱᒧᒋᑫᐨ᙮ ᐊᓄᑭᓇᑲᓇᐠ ᒥᓇ ᐅᑕᓂᑭᑫᐣᑕᓇᐊᐧ ᐁᐧᐡᑲᐨ ᐱᐊᔭᓂᑫ ᒪᒋᓭᐃᐧᓇᐣ ᐁᐦᐊᐠ FNIM ᑎᐯᐣᒋᑫᐃᐧᓇᐣ ᐁᑲᐧ 

ᑕᔑᑫᐃᐧᓇᐣ ᑲᐊᓂᒥᐦᐃᑯᐊᐧᐨ᙮ ᐁᑲᐧ ᐅᑫᐧᓂᐊᐧᐣ ᐃᔑᓭᐃᐧᓇᐣ ᑲᑭᓂᑲᐧᓂᐡᑲᑯᐊᐧᐨ FNIM ᐅᒪᒪᒥᒪᐠ ᑲᐃᓇᒪᒋᐅᐊᐧᐨ ᐅᐅᒪ 
ᐱᒧᒋᑫᐃᐧᓂᐠ ᐅᒋ ᑲᐧᓂᐣ ᒥᓇ ᐅᐅᒪ ᑕᑭᐅᒋᑭᐱᒋᓭᓯᓇᐣ ᑲᐧᔭᐠ ᐅᑕᐃᐧᐣ ᐊᐊᐧᔑᔕᐠ ᐁᑲᑫᐧᐃᐧᒋᐦᐃᐊᔭᑲᓄᐊᐧᐨ᙮

ᐁᑲᐧ ᑲᐃᔑᒪᒪᔭᑭᓭᐠ ᑭᑎᔑᐱᒪᑎᓱᐃᐧᓂᓇᐣ ᒥᓇ ᒪᐡᑲᐃᐧᓯᐃᐧᓂᐠ ᑲᐊᔭᒥᐦᐃᑐᐊᐧᐨ CAS ᐊᓄᑭᓇᑲᓇᐠ ᐁᑲᐧ ᑎᐯᐣᒋᑫᐃᐧᓇᐣ 
ᑕᑭᐅᒋᒪᒋᓭᒪᑲᐣ᙮ ᐊᓇ ᒥᓇ ᐊᓄᑭᓇᑲᐣ ᐁᑲᑫᐧᐃᐧᒋᔭᐨ ᐅᓂᑭᐦᐃᑯᒪᐣ ᐅᑎᔑᓭᐃᐧᓂᓂᐣ ᐅᒋ, FNIM ᐅᓂᑭᐦᐃᑯᒪ ᐅᔕ 
ᐅᑎᓀᐣᑕᐣ ᐁᑲᐧᑫᐧᔕᑯᒋᐦᐊᔭᑲᓄᐃᐧᐨ ᒋᑕᔑᐃᔕᐨ ᒥᓇ ᐱᑯ ᐁᑲ ᑲᐧᔭᐠ ᐁᐃᐧᑕᒪᐊᐧᑲᓄᐃᐧᐨ 
ᐊᓂᐣ ᒪᔭᑦ ᑫᑐᑕᐠ ᒥᐡᑯᐨ ᒋᓇᐱᒥᓇᑲᓄᐊᐧᐨ ᐅᑕᔭᓇᐣ᙮ ᐁᑲᐧ ᐅᑫᐧᓂᐊᐧᐣ 
ᑐᑕᒧᐃᐧᓇᐣ ᑲᐧᔭᐠ ᑲᐃᔑᓭᑭᐣ ᐊᓄᑭᓇᑲᓇᐠ ᐅᔕ ᐅᐊᐧᐸᑕᓇᐊᐧ ᒋᐊᓄᑭᓭᓂᑭᐣ 
ᐁᑲᐧ ᑲᐧᓂᐣ FNIM ᐅᑲᓇᐁᐧᓂᒪᐊᐧᓱ ᐃᐧᐣ ᒋᐊᐧᐸᑕᐠ᙮ ᐊᓄᑭᓇᑲᓇᐠ ᑲᐧᓂᐣ 
ᐅᒋᑕ ᒋᑐᑕᒪᐊᐧᐨ ᑲᐃᓀᐣᑕᒧᐊᐧᐨ ᑫᑯᓂᓇᐣ ᑫᐃᐧᒋᐦᐃᑯᐊᐧᐨ ᑲᐊᓄᑲᐊᐧᐊᐧᐨ᙮ 

ᑲᑕᓇᓄᑭᓇᓂᐊᐧᐠ ᐁᑲᐧ ᑲᐃᔑᑲᓇᐊᐧᒋᑲᑌᐠ ᐱᒪᑎᓱᐃᐧᐣ ᐊᓄᑭᓇᑲᐣ ᐅᔕ 
ᑲᔭ ᐅᒋᐊᓂᒥᓭᓂ ᐅᑕᓄᑭᐃᐧᐣ ᐁᑲᐧ ᑲᐧᓂᐣ ᒥᓇ ᑲᐧᔭᐠ ᒋᑭᐃᐧᑕᓄᑭᒪᐊᐧᐨ 
ᑎᐯᐣᑫᐃᐧᓇᐣ ᐅᐅᐁᐧ ᐊᐱᐣ ᑲᐃᔑᓭᓂᐠ᙮ ᐃᐧᐯᕑ (2004) ᐃᑭᑐ 
ᒪᐊᐧᐨ ᐁᑭᒋᐦᐃᓀᐣᑕᑲᐧᐠ ᒋᓂᓯᑐᑕᑎᔭᐠ ᒥᓇ ᒋᑲᑫᐧᑭᑫᓂᒥᑎᓇᓂᐊᐧᐠ 
ᑲᐃᔑᐸᐯᔑᑯᔭᐠ ᒥᓇ ᑭᑎᐯᐣᒋᑫᐃᐧᓂᓇᐣ᙮ ᐁᑲᐧ ᒥᓇ ᐃᑭᑐ ᑲᐧᔭᐠ 
ᒋᓇᑐᑕᑎᓇᓂᐊᐧᐠ ᒥᓇ ᑲᐧᔭᐠ ᐃᐧᒋᐦᐃᐁᐧᐃᐧᓇᐣ ᒋᐊᐧᐁᐧᑕᐦᐃᓂᑲᑌᑭᐣ ᒥᐡᑯᐨ 
ᒥᓇ ᑲᐧᔭᐠ ᐃᐧᒋᐃᐧᑐᐃᐧᐣ ᒋᐅᒋᑕᑲᐧᐠ᙮ ᑭᐡᐱᐣ ᐁᑲ ᐅᐅᐁᐧ ᐃᔑᓭᐠ ᑲᐧᓂᐣ 
ᑲᐧᔭᐠ CAS ᐊᓄᑭᓇᑲᓇᐠ ᐅᑲᑐᑕᓯᓇᐊᐧ ᐅᑕᓄᑭᐃᐧᓂᐊᐧᐠ ᐅᒋ᙮ 

ᑲᐧᔭᐠ ᐃᐧᒋᐃᐧᑐᐃᐧᐣ ᒪᐊᐧᐨ ᑲᓇᑕᐁᐧᐣᑕᑲᐧᐠ ᒥᐡᑯᐠ ᑲᒥᓄᓭᑭᐣ ᐃᐧᒋᐦᐃᐁᐧᐃᐧᓇᐣ 
ᒋᐸᑭᑎᓂᑲᑌᑭᐣ ᒥᓇ ᐱᑯ ᑲᐧᔭᐠ ᒋᐊᓂ ᐃᔑᐢᑲᒪᑲᐠ ᐅᐅᐁᐧ ᐃᐧᑕᓄᑭᒥᑐᐃᐧᐣ᙮ ᒪᐊᐧᐨ 
ᒥᓇ CAS ᐊᓄᑭᓇᑲᓇᐠ ᑲᐧᔭᐠ ᐃᐧᒋᐦᐃᐁᐧᐃᐧᓇᐣ ᒋᒥᑫᐧᐊᐧᐨ ᐅᑫᐧᓂᐊᐧᐣ ᑲᐊᓄᑲᐊᐧᐊᐧᐨ ᐁᐦᐊᐣ ᑎᐯᐣᒋᑫᐃᐧᓇᐣ ᑲᐧᔭᐠ ᐅᔕ 
ᒥᓇ ᑕᑭᐅᒋ ᐃᐧᑕᓄᑭᒥᑐᐊᐧᐠ᙮

ᐱᒧᒋᑫᐃᐧᐣ ᐊᓄᑭᓇᑲᓇᐠ ᐅᑲᐊᐧᐸᒪᐊᐧᐣ ᐊᑎᐟ ᐅᑫᐧᓂᐊᐧᐠ FNIM ᑎᐯᐣᒋᑫᐃᐧᓇᐣ ᒋᐃᐧᒥᑲᑕᒧᐊᐧᐨ ᐅᓴᑦ ᐅᑕ ᐃᐃᐁᐧᓂ 
ᑲᐃᓇᒋᒪᑲᓄᐊᐧᐨ ᒥᓇ ᓇᐣᑕ ᑲᐃᐧᐅᑕᐱᓂᒪᑲᓄᓂᐨ ᐅᑕᔭᓂᐊᐧᐣ (Earle, 2000, p. 19)᙮ ᐁᑲᐧ ᓇᓇᑲ ᐅᐅᐁᐧ 
ᑲᐅᒋᐃᔑᓭᑭᐣ ᑫᑯᓇᐣ ᐊᑎᐟ ᒥᓇ ᐁᑲ ᑫᑯᓇᐣ ᑲᓂᓱᒋᑲᑌᑭᐣ ᐁᑲᐧ ᐊᐱᐣ ᐁᐦᐊᐠ FNIM ᐅᑲᓇᐁᐧᓂᒪᐊᐧᓱᐠ ᐊᒥᐁᐧ ᐊᐱᐣ 
ᐁᐃᔑᓇᐊᐧᑲᓄᐊᐧᐠ ᐁᒪᓀᐣᒋᑫᐊᐧᐨ ᒥᓇ ᐁᑲ ᐁᐃᐧᓇᑐᑕᒧᐊᐧᐨ ᐁᑲᐧ ᐊᐱᐣ ᐊᐊᐧᔑᒣ ᐅᒋᒪᒪᓂᐊᐧᐠ ᒥᓇ ᐅᓇᑯᓂᑫᐃᐧᑲᒥᑯᐠ 
ᐃᔑᐱᑎᑭᓭᐊᐧᐠ ᐁᐦᐊᐣ ᑲᔭ CAS ᐊᓄᑭᓇᑲᓇᐣ ᐅᒪᒪᓂᑲᑕᐊᐧᐊᐧᐣ ᐃᔑᓇᑲᐧᓂᓂ (Earle, 2000, p. 19)᙮   

ᐁᑲᐧ ᐅᑫᐧᓂᐊᐧᐠ 
ᐃᑫᐧᐊᐧᐠ ᑲᑭᐊᔭᒥᐦᐃᑕᐧ 
ᐅᓇᑕᐁᐧᐣᑕᓇᐊᐧ ᐅᔕ 

ᒋᐃᔑᐊᐧᐸᒪᑲᓄᐊᐧᐠ ᒪᐡᑲᐃᐧᓯᐃᐧᐣ 
ᐁᐊᔭᐊᐧᐨ ᐁᑲᐧ ᒥᓇ ᑲᐊᓄᑭᑕᒪᑯᐊᐧᐨ 
ᒋᑭᒋᐦᐃᓀᐣᑕᒥᓂᐨ ᐊᐦᐃᐣ ᑲᒥᒋᓄᑯᐊᐧᐨ 

ᒪᒋᑫᑯᓇᐣ, ᐅᒪᒋᓭᐃᐧᓂᐊᐧᐣ, 
ᐅᐸᐊᐧᓂᐃᐧᓂᐊᐧᐣ ᐁᑲᐧ 
ᒥᓇ ᑯᑕᑭᔭᐣ ᑫᑯᓇᐣ 
ᑲᒪᒋᓴᐦᐃᑯᐊᐧᐨ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Baskin, C., Strike, C., McPherson, B., Smylie, T.A., Suave, A., McKay, D., Archer, L., Kimewon, W., Ross, L, & Kakekayash, J. 

(2012). Developing collaboration between pregnant/parenting Aboriginal women with substance misuse problems, 
substance misuse treatment counselors, and child welfare workers. Project Final Report. Retrieved from http://rps.
chass.utoronto.ca/doc/Women-of-the-Shining-Light-Report.pdf

Bennett, M. (2009). Jumping Through Hoops: A Manitoba Study Examining Experiences and Reflections of Aboriginal 
Mothers involved in Child Welfare in Manitoba. In D. Fuchs, & L. Brown (eds) Passion for Action in Child and 
Family Services: Voices from the Prairies (pp. 69-98). Regina, SK: Canadian Plains Research Center

Earle, K.A. (2000). Child Abuse and Neglect: An examination of American Indian Data. Casey Family Programs and 
National Indian Child Welfare Association. Retrieved from http://www.nicwa.org/research/02.Child_Abuse.pdf

Weaver, H. (2004). Elements of Cultural Competence: Applications with Native American Clients. Journal of Ethnic and 
Cultural Diversity in Social Work, 13(1), 19-35.

ᑫᒪᒥᑎᓀᐣᑕᒪᓂᐣ
 ᐊᓂᐣ ᑭᑐᐱᑭᐦᐃᑯᐃᐧᐣ ᐁᐅᒋᐃᐧᒋᐦᐃᐁᐧᓭᐠ ᑯᑕᑭᔭᐠ ᐸᐸᑲᐣ ᑎᐯᐣᒋᑫᐃᐧᓇᐣ ᑲᐃᐧᑕᓄᑭᒪᑕᐧ?

 ________________________________________________________________________________________________

 ________________________________________________________________________________________________

 ________________________________________________________________________________________________

 ᑫᑯᐣ ᐅᓇ ᑭᒪᒥᑎᓀᐣᑕᐣ ᑲᑭᐅᒋᓀᐢᑕᒥᓭᐠ ᐊᐱ ᑲᐸᑭᑎᓇᒪᐣ ᑭᐊᐧᐁᐧᓇᒋᑫᐃᐧᐣ ᒥᓇ ᑭᑎᔑᐃᒋᑫᐃᐧᐣ? ᐁᑲᐧ ᐅᐅᐁᐧ 
ᑲᑭᑐᑕᒪᐣ ᑲᐧᔭᐠ ᐅᓇ ᑭᐃᔑᓭ ᓇᐣᑕ ᑲᔭ ᑭᒪᒋᓭ? 

 ________________________________________________________________________________________________

 ________________________________________________________________________________________________

 ________________________________________________________________________________________________

ᑲᐅᒋ ᐸᑕᑭᑌᑭᐣ ᐊᐦᐃᐣ ᑲᑫᐧᒋᐃᐧᓇᐣ
ᐁᑲᐧ ᑲᐸᑕᑭᑌᑭᐣ ᐅᑫᐧᓂᐊᐧᐣ ᐊᐦᐃᐣ ᑲᑫᐧᒋᐃᐧᓇᐣ ᐊᐦᐃᐠ ᐅᔕ ᐅᒋᒪᑲᓄᐣ ᑐᑕᒧᐃᐧᓂᐠ, ᑲᑭᑕᐁᐧᐣᑕᒧᐃᐧᓂᐠ ᐁᑲᐧ ᐊᓄᑭᐃᐧᓂᐠ 
ᐅᐅᐊᐧ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᐃᐧᐣ ᑲᑐᒋᑲᑌᐠ᙮ ᒋᑭᑫᐣᑕᑲᐧᐠ ᒥᓇ ᒋᓂᓱᒋᑲᑌᐠ ᐁᐦᐊᐠ FNIM ᑎᐯᐣᒋᑫᐃᐧᓇᐣ 
ᑲᐅᒋᐊᓄᑲᐊᐧᑲᓄᐊᐧᐨ ᐊᒥᐅᒪ ᐊᐊᐧᔑᐢ ᐱᒧᒋᑫᐃᐧᐣ ᐁᐅᒋᐊᓄᑭᒪᑲᐠ᙮

ᐃᔑᐱᒪᑎᓱᐃᐧᐣ ᒧᓀᐣᒋᑫᐃᐧᐣ ᐁᑲᐧ ᐃᔑᐱᒪᑎᓱᐃᐧᐣ ᐊᔭᑲᐧᒥᓯᐃᐧᐣ

ᐁᑲᐧ 1988, ᑌᕑᐃ ᑭᕑᐊᐧᐢ ᐅᑕᓂᒧᑕᐣ ᐅᐅᐁᐧ ᐃᔑᐱᒪᑎᓱᐃᐧᐣ ᒧᓀᐣᒋᑫᐃᐧᐣ ᐊᐦᐃᐣ ᑲᐊᐃᔑᔭᓂᐊᐧᐠ, ᑲᐊᐃᓇᑎᓯᓇᓂᐊᐧᐠ 
ᐁᑲᐧ ᐱᒧᒋᑫᐃᐧ ᐅᓇᒋᑫᐃᐧᓇᐣ ᒪᒪᐊᐧᐃᐧᓂᑲᑌᑭᐣ ᐊᒥᐅᒪ ᑲᐧᔭᐠ ᐊᓄᑭᐃᐧᐣ ᒥᓇ ᓂᓯᑐᑕᑐᐃᐧᐣ ᑲᐅᒋᓭᒪᑲᐠ᙮ ᐁᑲᐧ ᑲᔭ 
ᒋᑭᒋᓀᓂᒪᑲᓄᐃᐧᐠ ᐊᐃᐧᔭ ᐊᐊᐧᓀᓄᐃᐧᐨ ᒥᓇ ᑎᐯᐣᒋᑫᐃᐧᐣ ᐊᒥᐅᒪ ᑲᔭ ᐊᐱᐣ ᐁᐅᒋᑭᒋᓀᓂᒥᑐᓇᓂᐊᐧᐠ ᑲᑭᒋᓀᐣᑕᒪᑭᐣ 
ᓇᓇᑲ ᑯᑕᑭᔭᐠ ᐊᐃᐧᔭᐠ ᑭᐃᐧᓇᐊᐧ ᑲᐃᔑᑲᓇᐊᐧᐸᑕᒧᐊᐧᐨ ᐃᔑᐱᒪᑎᓱᐃᐧᐣ᙮

ᐃᔑᐱᒪᑎᓱᐃᐧᐣ ᑲᐅᒋᓂᓯᑕᐃᐧᓂᑲᑌᑭᐣ ᐅᔕ ᐅᒋᒪᒪᔭᑭᓭᐊᐧᓄᐣ ᑲᐃᔑᐸᐯᔑᑯᔭᐠ᙮ ᐊᓄᑭᓇᑲᓇᐠ ᐅᔕ ᐃᔑᓭᓂᐸᐣ ᐱᓇᒪ 
ᑲᐧᔭᐠ ᒋᓇᓇᑕᐃᐧᑭᑫᐣᒋᑫᐊᐧᐸᐣ ᑕᐱᓀᑲ FNIM ᐊᐃᐧᔭᐠ ᐅᑕᓂᔑᓇᐯᐃᐧ ᑐᑕᒧᐃᐧᓂᐊᐧ ᑲᔭ ᐅᑕᐸᒋᑐᓇᐊᐧ ᒥᓇ ᐱᑯ ᐃᐃᒪ 
ᐁᐃᔑᐱᒧᓭᐊᐧᐨ ᐁᑲᐧ ᒥᓇ ᓇᐣᑕ ᐸᑭ ᐅᐊᐧᐸᑕᓇᐊᐧᑐᐠ FNIM ᐅᒋᔑᑫᐃᐧᓂᐊᐧ ᐁᐊᔭᐸᓂᓂᐠ ᓇᑯᑦ ᑲᑭᔑᑲᐠ᙮ ᐁᑲᐧ ᓇᑯᑦ 
ᐅᐡᑲᑎᓴᐠ ᑲᐃᐧᐣ ᐅᐅᐁᐧᓂ ᐊᐊᐧᓀᓄᐊᐧᐨ ᒪᔭᑦ ᐅᑭᑫᐣᑕᓇᐊᐧᑐᐠ ᐁᑲᐧ ᐊᒥᐅᒪ ᑲᔭ ᐃᐧᒋᐊᓂᒥᓭᓂᐠ ᐅᐱᒪᓱᐃᐧᓂᐊᐧ᙮ ᐁᑲᐧ 
ᐊᐊᐧᔑᒣ ᐅᐅᐁᐧ FNIM ᐊᐊᐧᔑᔕᐠ ᑲᑲᓇᐁᐧᓂᒪᓄᐊᐧᐨ ᐊᓂᒧᒋᑲᑌ ᐅᐅᒪ ᒪᓯᓇᐦᐃᑲᓂᐠ᙮ 

CAS ᐊᓄᑭᓇᑲᓇᐠ ᐃᔑᓭᓂ ᒋᑭᑫᐣᑕᒥᐊᐧᐨ ᒥᓇ ᒋᓂᓯᑐᑕᒧᐊᐧᐨ ᐃᔑᐱᒪᑎᓱᐃᐧᐣ ᑲᐊᔭᒪᑲᓂᓂᐠ ᐃᐃᒪ FNIM 
ᑎᐯᐣᒉᑫᐃᐧᓂᐠ᙮ ᐁᑲᐧ ᐁᔕᑫᐧᓂᒧᔭᐣ ᐊᐣᑎ ᑫᐅᒋᒪᒋᒋᑫᔭᐣ FNIM ᑭᒋᐊᓄᑭᓇᑲᓇᐠ ᐁᑲᐧ ᐊᐸᒋᒋᑲᓇᐣ ᐅᔕ ᐊᔭᐊᐧᓄᐣ 
ᑲᐊᐸᑕᑭᐣ ᑲᐅᒋᐃᐧᒋᐦᐃᔭᑲᓄᐊᐧᐨ FNIM ᑎᐯᐣᒋᑫᐃᐧᓇᐣ (ᑐᑲᐣ ᐅᑐᑌᒧᐃᐧ ᐱᒧᒋᑫᐃᐧᑲᒥᑯᐠ, ᐅᓂᑲᓂᑕᒪᑫᑲᐠ, ᐁᑲᐧ 
ᐱᒧᒋᑫᐃᐧᑲᒥᑯᐣ ᑲᒪᒋᒋᑕᑌᑭᐣ) ᒥᓇ ᐱᑯ ᒋᐃᐧᒋᐦᐃᑯᔭᐣ ᓇᓇᑲᒋᑐᔭᐣ ᐊᓂᐣ ᐅᐅᐁᐧ ᑫᐃᔑᒪᑕᓄᑲᑕᒪᓂᐣ ᐱᒧᒋᑫᐃᐧᓇᐣ᙮ 
ᒪᐊᐧᐨ ᐅᔕ ᑭᒋᐦᐃᓀᐣᑕᑲᐧᐣ ᒋᐅᑕᐱᓇᒪᓂᐣ ᑭᑭᓄᐦᐃᑫᐃᐧᓇᐣ ᑕᐱᐡᑯᐨ ᐅᑫᐧᓂᐊᐧᐠ ᐊᐃᐧᔭᐠ ᑲᐅᒋᓴᑭᔑᓂᐊᐧ ᐃᐃᒪ FNIM 
ᑕᔑᑫᐃᐧᓂᐠ ᓇᐣᑕ ᑲᔭ ᐊᐱᐣ ᑫᑯᓇᐣ ᑲᐅᒋᐊᐧᓂᑐᐃᐧᓇᐣ ᑭᐡᐱᐣ ᐁᑲ ᑲᐧᔭᐠ ᐅᑫᐧᓂᐊᐧᐣ ᓇᓇᑲᒋᑐᔭᓂᐣ᙮ ᐁᑲᐧ ᐅᐊᐧᐁᐧ 
ᐊᐃᐧᔭ ᑲᓂᓯᑕᐃᐧᓇᐠ ᑕᔑᑫᐃᐧᐣ ᒥᓇ ᐱᑯ ᐁᓂᓯᑕᐃᐧᓂᐠ ᐁᑭᒋᐃᓀᐣᑕᑲᐧᓂᓂᐠ ᐊᒥᐅᐁᐧ ᒪᐊᐧᐨ ᑲᑭᒋᐱᒥᓂᔕᐦᐃᑲᑌᐠ ᐃᐃᒪ 
ᑭᑕᓄᑭᐃᐧᓂᓇᐠ ᑲᐊᐃᑐᒋᑲᑌᐠ ᐅᒋ᙮

ᐁᑲᐧ ᐊᔭᑲᐧᒥᓯᐃᐧ ᐃᔑᐱᒪᑎᓯᐃᐧᐣ ᐊᐦᐃ ᓇᑕᐁᐧᐣᑕᑲᐧᐣ ᒋᐊᒋᑲᓇᐊᐧᐸᑕᒧᐊᐧᐨ ᐅᑕᓄᑭᐃᐧᓂᐊᐧ ᐁᐦᐊᐠ CAS 
ᐊᓄᑭᓇᑲᓇᐠ ᒥᐡᑯᐨ ᒋᓂᑲᑌᓂᑲᑌᑭᐣ ᐁᐧᐡᑲᐨ ᑫᑯᓇᐣ ᑲᑭᐱᒥᐊᓂᒥᐦᐃᐁᐧᒪᑲᑭᐣ᙮ ᑲᑭᑕᐁᐧᐣᑕᒧᐃᐧᐣ ᐅᔕ ᒪᐊᐧᐨ ᐊᐃᐧᔭ 
ᒋᓂᓯᑐᑕᐠ ᐅᑎᔑᐱᒪᑎᓯᐃᐧᐣ ᑲᓇᑕᐁᐧᐣᑕᑲᐧᐠ ᐅᐅᐁᐧ ᐃᔑᐱᒪᑎᓱᐃᐧᐣ ᐊᔭᑲᐧᒥᓯᐃᐧᐣ ᑲᐅᒋᐅᔑᒋᑲᑌᐠ᙮ ᐁᑲᐧ ᒥᓇ ᐃᐃᒪ 
ᐃᔑᓇᑕᐁᐧᐣᑕᑲᐧᐣ ᒋᐃᔑᐊᔑᑕᒋᑲᑌᐠ ᐃᐃᒪ ᐊᐧᐁᐧᓇᒋᑫᐃᐧᓂᐠ ᐁᑲ ᐅᑕ ᐊᐊᐧᔑᒣ ᐊᓂᒥᐦᐃᐁᐧᐃᐧ ᐱᒧᒋᑫᐃᐧᓂᐠ 
ᒋᐅᑌᑫᐡᑭᑲᑌᐠ᙮ ᐁᑲᐧ ᐅᑫᐧᓂᐊᐧᐣ ᐃᔑᐱᒪᑎᓱᐃᐧ ᐸᑯᓭᐣᑕᒪᐃᐧᓇᐣ ᐁᑲ ᐊᔭᒪᑲᑭᐣ ᐊᒥᐁᐧ ᐱᑯ ᐅᑫᐧᓂᐊᐧᐣ ᒥᔑᐣ 
ᐁᔑᓭᐃᐧᓇᐣ ᒋᐅᓴᒥ ᑲᑲᓄᒋᑲᑌᑭᐣ ᒥᓇ ᐱᑯ ᐁᑲ ᐃᐧᒋᐦᐃᐁᐧᐃᐧᓇᐣ ᐁᑲ ᒋᓴᐸᓂᑲᑕᒪᑭᐣ ᑕᐱᐡᑯᐨ ᑲᐃᓇᑎᓯᔭᐠ ᒥᓇ 
ᑲᐃᔑᐱᒥᐊᔭᒥᐦᐃᑐᓇᓂᐊᐧᐠ᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Anishnawbe Health Toronto. (n.d.) Aboriginal Cultural Safety Initiative. Retrieved from www.aht.ca/aboriginal-culture-

safety

Cross, T.L. (1988). Cultural Competence Continuum. Focal Point, 3(1): 1-4. Retrieved from http://www.pathwaysrtc.pdx.
edu/pdf/fpF88.pdf

McKenzie, B. & Morrissette, V. (2004). Social Work Practice with Canadians of Aboriginal background: Guidelines for 
respectful social work. In A. Al-Krenawi & J. R. Graham (Eds.), Multicultural social work in Canada: Working with 
diverse ethno-racial communities (p. 251-287). Don Mills: Oxford University Press.  

ᐁᑲᐧ ᑲᐧᔭᐠ-ᑐᑕᐁᐧᐃᐧᐣ ᑲᑫᐧᒋᐦᐃᐁᐧᐃᐧᐣ

ᐁᑲᐧ ᐃᔑᐱᒪᑎᓱᐃᐧᐣ ᐱᒧᒋᑫᐃᐧᐣ ᓇᑕᐁᐧᐣᑕᑲᐧᐣ ᐸᔦᑕᐠ ᒋᐅᑕᐱᓇᒪᐠ ᐅᑫᐧᓂᐊᐧᐣ ᑲᐊᓂᓇᑭᐡᑲᒪᑭᐣ ᐁᐧᐡᑲᐨ ᐅᑕ 
ᑲᑭᐱᐊᓂᒥᐦᐃᐁᐧᒪᑲᑭᐣ᙮ ᒪᒉᐣᒋᑫᐃᐧᐣ ᐁᑲᐧ ᒪᒋᑐᑕᐁᐧᐃᐧᐣ ᑕᑕᓯᑭᔑᑲ ᐅᓇᑭᐡᑲᓇᐊᐧ ᒥᔑᐣ FNIM ᑎᐯᐣᒋᑫᐃᐧᓇᐣ᙮ ᐁᑲᐧ 
ᒪᒉᐣᒋᑫᐃᐧᐣ ᐁᑲ ᐸᐱᐢᑫᐣᑕᒪᐠ ᑲᐧᓂᐣ ᑲᐧᔭᐠ ᑎᐯᐣᒋᑫᐃᐧᓇᐣ ᑲᑭᐃᐧᒋᐦᐃᔭᓯᒥᓇᐠ ᐃᐃᒪ ᐅᒪᒋᓭᐃᐧᓂᐊᐧᐠ ᐅᒋ᙮ 

ᐁᑲᐧ ᓇᓇᑕᐁᐧᑭᑫᐣᒋᑫᐃᐧᐣ ᒥᑭᑲᑌ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᐅᑌᑊᐁᐧᑕᒧᓂᐊᐧ ᐁᐊᓂᒥᐦᐃᑯᐊᐧᐨ ᐅᑐᓇᒋᑫᐃᐧᓂ 
ᒣᑲᐧᐨ ᑲᐊᓄᑲᐊᐧᐊᐧᐨ ᑎᐯᐣᒋᑫᐃᐧᓇᐣ᙮ ᐁᑲᐧ ᐅᐅᐁᐧ ᐃᔑᒋᑫᐃᐧᐣ ᑲᐧᓂᐣ ᒋᑭᐊᑎᓇᒪᐠ ᑭᒪᒥᑎᓀᐣᒋᑲᓂᓇᓇᐣ ᑕᐱᐡᑯᐨ ᐅᐅᐁᐧ 
ᐊᓄᑭᐃᐧᐣ ᑲᐃᔑᓇᑕᐁᐧᐣᑕᑲᐧᐠ ᐊᐦᐃᐠ ᐅᔕ ᐁᐧᐡᑲᐨ ᓇᓇᑲᒋᒋᑫᐃᐧᓂᐠ ᑭᐅᑎᓂᑲᑌ ᐁᐦᐊ ᑭᒋᐅᓇᓇᑕᐃᐧᑭᑫᐣᒋᑫ ᐯᕑᐊᐣᓯᐢ 
ᐯᑲᐣ ᑲᑭᒥᑲᒥᑯᐸᓀᐣ (Munro, 1996)᙮ 

ᐁᑲᐧ ᑭᓇᓇᑕᐊᐧᐸᑕᒥᐣ ᐅᐅᐁᐧ ᑲᑭᐅᒋᐃᔑᓭᑯᐸᓀᐣ ᑕᐱᐡᑯᐨ ᐅᑕ ᑲᐃᔑᑲᓇᐊᐧᐸᑕᒪᑭᐣ ᑫᑯᓇᐣ᙮

ᐁᑲᐧ ᐁᐊᓄᑲᐊᐧᑕᐧ ᑎᐯᐣᒋᑫᐃᐧᓇᐣ, ᑭᒋᐃᓀᐣᑕᑲᐧᐣ ᐅᔕ ᐊᐊᐧᔑᐢ ᐊᓄᑭᓇᑲᓇᐠ ᒋᐱᒥᓇᓇᑲᒋᑐᐊᐧᐨ ᐅᑕᓄᑭᐃᐧᓂᐊᐧ ᐁᑲᐧ 
ᒥᓇ ᐊᑎᐟ ᐃᔑᓭᐃᐧᓇᐣ ᐁᑲ ᓇᐣᑕ ᒋᑐᒋᑲᑌᑭᐣ᙮ ᐁᑲᐧ CAS ᐊᓄᑭᓇᑲᓇᐠ ᑲᐧᓂᐣ ᑕᓴᐧ ᐅᑲᑭᐦᐃᓀᐣᑕᓇᐊᐧ ᒪᒋᓭᐃᐧᐣ 
ᐁᑕᑲᐧᐠ ᐃᐃᒪ ᑎᐯᐣᒋᑫᐃᐧᓂᐠ ᒥᓇ ᒋᐃᓀᐣᒋᑲᑌᐠ ᐁᑲ ᓇᑐᐠ ᑫᑯᐣ ᐃᑭᒋᐃᔑᓭᒪᑲᐠ ᓇᐣᑕ ᑲᔭ ᐃᑫᐧᓂᐊᐧᐣ ᑲᐊᔭᑭᐣ 
ᐃᔑᓭᐃᐧᓇᐣ ᐊᔕ ᑭᐊᓄᑲᑌᐊᐧᑯᐸᐣ᙮ 

ᐁᑲᐧ ᒥᓇ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᐊᓄᑭᓇᑲᓇᐠ ᐃᔑᓭᓂ ᒋᒪᐡᑲᐃᐧᑲᐸᐃᐧᐊᐧᐨ ᒣᑲᐧᐨ ᑎᐯᐣᒋᑫᐃᐧᓇᐣ 
ᑲᓇᓇᑲᒋᑐᐊᐧᐨ ᒥᐡᑯᐨ ᐁᑲ ᒪᔭᑫᓂᒥᑐᐃᐧᐣ ᒥᓇ ᒪᒥᓯᐃᐧᐃᓀᓂᒥᑐᐃᐧᐣ ᒋᐊᔭᒪᑲᓂᓂᐠ ᐊᐱᐣ ᐅᐅᐁᐧᓂ ᑲᐃᐧᐊᓂ ᐅᓇᒋᑫᐊᐧᐨ 
ᐅᑕᓄᑭᐃᐧᓂᐊᐧᐠ ᐅᒋ᙮

CAS ᐊᓄᑭᓇᑲᓇᐠ ᒪᐡᑲᐃᐧᓯᐃᐧᐣ ᐅᐱᒧᑐᓇᐊᐧ ᒥᓇ ᐁᓭᑭᐊᔭᐊᐧᐨ ᑎᐯᐣᒋᑫᐃᐧᓇᐣ ᐅᐱᒪᑎᓱᐃᐧᓂᐊᐧᐣ᙮ ᐁᑲᐧ ᐱᐅᑕᓇᐠ 
ᑭᐱᐊᐧᐸᒪᒥᓇᐠ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᐁᐧᐡᑲᐨ ᐱᒧᒋᑫᐃᐧᐣ ᑲᑭᒪᒋᒋᑫᒪᑲᐠ ᐁᓇᓇᐱ ᐊᐸᑕᐠ ᐁᑲᐧ 
ᐊᐱᐣ ᒥᓇ ᐅᑫᐧᓂᐊᐧᐣ FNIM ᑎᐯᐣᒋᑫᐃᐧᓇᐣ ᐁᑲ ᐁᑲᐧᔭᑯᐢᑲᒪᑲᑭᐣ᙮ CAS ᐊᓄᑭᓇᑲᓇᐠ ᐃᔑᓭᓂ ᒋᓂᓯᑐᑕᒧᐊᐧᐨ 
ᐅᒪᐡᑲᐃᐧᓯᓂᐊᐧ ᐁᑲ ᐁᑕᑲᐧᓂᓂᐠ ᒣᑲᐧᐨ ᑲᑲᑫᐧ ᑎᐯᓂᒪᐊᐧᐨ ᒥᓇ ᑲᐅᓇᑯᓇᐊᐧᐨ ᐃᑫᐧᓂᐊᐧᐣ ᑲᐃᐧᐃᐧᒋᐦᐃᔭᐊᐧᐨ ᔕᑯᐨ 
ᐅᔕ ᐱᑯ ᑲᐧᔭᐠ ᒋᑲᑫᐧ ᒥᓄᓇᐊᐧᐨ ᐊᐊᐧᔑᔕᐣ ᐅᐱᒪᑎᓱᐃᐧᓂᐊᐧ ᐃᔑᐸᑯᓭᓂᒪᑲᓄᐊᐧᐠ᙮ ᐅᑫᐧᓂᐊᐧᐣ ᐅᔕ ᐃᔑᓭᐃᐧᓇᐣ 
ᒋᐊᓄᑲᑕᒥᐊᐧᐨ ᑯᑕᐣ: ᐸᐊᐧᓂᐃᐧᐣ, ᑲᐯᔑᐃᐧᐣ, ᐁᑲ ᐊᓄᑭᐃᐧᓇᐣ ᑲᐊᔭᑭᐣ, ᐸᑭ ᐃᐡᑯᓄᐃᐧᐣ, ᐁᑲᐧ ᒥᓇ ᒋᐃᐧᒋᐦᐃᐊᔭᐊᐧᐨ 
ᐊᐊᐧᔑᐢ ᐁᑲ ᑲᐱᐢᑫᓂᒪᑲᓄᐃᐧᐨ᙮ 

ᐁᑲᐧ ᐃᔑᓭ ᒋᑭᑫᐣᑕᒪᐠ ᒥᓇ ᒋᓂᓯᑐᑕᒪᐠ ᐅᐅᐁᐧ ᐊᓂᐣ ᐁᑐᒋᑫᒪᑲᐠ 
ᑭᒋᒪᒋᒋᑫᐃᐧᐣ ᒥᓇ ᐱᑲ ᑲᐧᔭᐠ ᒋᐃᐧᒋᐦᐃᐊᔭᑲᐧ FNIM ᑎᐯᐣᒋᑫᐃᐧᓇᐣ᙮ 
ᐁᑲᐧ ᐅᐅᐁᐧ ᑲᐃᒋᑲᑌᐠ ᒪᐊᐧᐨ ᒋᐃᑭᑐᔭᐠ ᐁᑲᐧ ᐱᒧᒋᑫᐃᐧᑲᒥᑯᐣ ᐸᐸᑲᐣ 
ᒋᑐᑕᒪᐠ ᒥᓇ ᑲᐧᔭᐠ ᒋᐃᐧᑕᓄᑭᒪᔭᑲᐧ FNIM ᑕᔑᑫᐃᐧᓇᐣ ᒥᐡᑯᐨ ᑲᐧᔭᐠ 
ᒋᐊᐧᐁᐧᑕᐦᐃᓂᑲᑌᓂᐠ ᐅᑕᐊᐧᔑᔑᒧᐊᐧᐣ ᐅᐱᒪᑎᓱᐃᐧᓂᓂᐣ᙮ ᐁᑲᐧ ᒥᓇ 
ᒪᐡᑲᐃᐧᓯᐃᐧᐣ ᒥᓇ ᐅᑭᒪᐃᐧᐣ ᒋᓇᐱᒥᓇᑲᓄᐊᐧᐨ FNIM ᑕᔑᑫᐃᐧᓇᐣ ᐁᑲᐧ 
FNIM ᐱᒧᒋᑫᐃᐧᑲᒥᑯᐣ ᒥᐡᑯᐨ ᑲᐧᔭᐠ ᒋᐅᒋᐃᔑᓭᑭᐣ ᐱᒪᑎᓱᐃᐧᓇᐣ ᒥᓇ 
ᐃᔑᓭᐃᐧᓇᐣ ᒋᑭᐱᓂᑲᑌᑭᐣ ᐊᔕ ᐅᓴᑦ ᐱᐊᐊᓂᑫ ᐅᐅᐁᐧ ᐁᐱᐃᔑᓭᐠ᙮  

ᐁᑲᐧ ᐅᐅᐁᐧ ᒪᐊᐧᐨ ᐯᔑᐠ ᑫᑯᐣ ᑲᑭᒋᐃᓀᐣᑕᑲᐧᐠ ᑲᐧᔭᐠ ᒋᐃᐧᑕᓄᑭᒪᑲᓄᐊᐧᐨ 
FNIM ᑎᐯᐣᒋᑫᐃᐧᓇᐣ᙮ ᑲᐧᔭᐠ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ 
ᐁᑲᐧ FNIM ᑎᐯᐣᒋᑫᐃᐧᐣ ᐁᐃᐧᑐᓄᑭᒥᑐᐊᐧᐨ ᑲᐧᓂᐣ ᐅᐅᐁᐧ ᒋᐁᐧᑕᐠ 
ᑲᐃᔑᓭᐠ ᐁᑲᐧ CAS ᐊᓄᑭᓇᑲᓇᐠ ᐸᑯᓭᐣᑯᓯᐊᐧᐠ ᑲᐧᔭᐠ ᐅᒪᐡᑲᐃᐧᓯᐃᐧᓂᐊᐧ 
ᒋᐊᐸᒋᑐᐊᐧᐨ᙮ 

ᐊᐊᐧᔑᒣ ᐊᔭᒥᑐᐃᐧᐣ:

Becoming an Ally (2002) ᐊᐣ ᐯᔑᑊ 
ᐅᓇᓇᑕᐊᐧᐸᑕᐣ ᒪᒉᐣᒋᑫᐃᐧᐣ, ᐃᔑᐱᒪᑎᓯᐃᐧᐣ, 
ᑕᓴᑭᐃᐧᓀᐃᐧᐣ ᐁᑲ ᑯᑕᑭᔭᐣ ᑫᑯᓇᐣ 
ᑲᑕᑎᐸᓂᐦᐃᑯᔭᐠ᙮ ᐁᑲᐧ ᐅᐅᐁᐧ ᒪᓯᓇᐦᐃᑲᐣ 
ᐁᐧᐡᑲᐨ, ᔕᓂᔭᑫᐃᐧᐣ ᐁᑲ ᐅᑭᒪᐃᐧᐣ 
ᑲᐃᓇᑌᑭᐣ ᐊᓂᒧᒋᑲᑌᐊᐧᓄᐣ ᐁᑲᐧ ᒥᓇ ᐊᐃᐧᔭ 
ᑲᓇᓇᑕᐊᐧᐸᑕᐠ ᒪᒉᐣᒋᑫᐃᐧᐣ ᒪᔭᑦ ᑲᑭᐅᒋᒪᑲᐠ 
ᐅᐅᒪ ᑲᔭ ᑎᐸᒋᒋᑲᑌ᙮

ᐁᑲᐧ ᐅᐅᐁᐧ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᒋᑐᑕᒧᐊᐧᐨ ᒥᐡᑯᐨ ᑲᐧᔭᐠ ᐊᓄᑭᐃᐧᐣ ᒋᐅᒋᐊᔭᒪᑲᓂᓂᐠ: 

  ᒋᐱᒥᓂᓴᐦᐊᒧᐊᐧᐨ ᐊᓄᑭᐃᐧ ᒪᓯᓇᐦᐃᑲᓂᓴᐣ,  
  ᑭᐊᐧᐃᐧᒋᐦᐃᐁᐧᐊᐧᐨ ᑕᔑᑫᐃᐧᓂᐠ ᑲᑐᒋᑲᑌᓂᐠ, ᐁᑲᐧ 
  ᒋᐃᐧᒋᐦᐃᐁᐧᐊᐧᐨ ᐃᔑᓭᐃᐧᓇᐣ ᑲᓇᑕᐁᐧᐣᒋᑲᑌᓂᑭᐣ, ᑐᑲᐣ ᐊᐧᑲᐦᐃᑲᓇᐣ ᐁᑲᐧ ᐃᐡᑯᓄᐃᐧᐣ᙮

ᑭᐡᐱᐣ CAS ᐊᓄᑭᓇᑲᓇᐠ ᐁᑲ ᐅᐅᐁᐧᓂ ᐸᐱᐢᑫᐣᑕᒧᐊᐧᐨ ᐊᐊᐧᔑᒣ FNIM ᑎᐯᐣᒋᑫᐃᐧᓇᐣ ᑕᒪᒋᑐᑕᐊᐧᑲᓄᐊᐧᐠ᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ
Munro, E. (1996). Avoidable and Unavoidable Mistakes in Child Protection Work. British Journal of Social Work, 26(6), 

pp. 793-808.

ᑫᒪᒥᑎᓀᐣᑕᒪᓂᐣ
 ᑲᐧᓇ ᐃᐧᑲ ᒋᐅᑕᐱᒪᓇᐣ ᐅᐅᐁᐧ ᑐᑲᐣ ᑭᑭᓄᐦᐊᒪᑫᐃᐧᐣ?

 ________________________________________________________________________________________________

 ________________________________________________________________________________________________

 ________________________________________________________________________________________________

 ᐊᔕᓇ ᑭᑭᓇᓇᑲᑕᐁᐧᐣᑕᐣ ᐅᐅᐁᐧ ᑐᑲᐣ ᐃᓇᓄᑭᐃᐧᐣ ᐁᑲᐧ ᒥᓇ ᐊᓂᐣ ᑲᐅᒋᐊᓂᒥᓭᐊᐧᐨ ᑎᐯᐣᒋᑫᐃᐧᐣ ᑲᐃᐧᑕᓄᑭᒪᑕᐧ? 
ᓇᐣᑕ ᑲᔭ ᐊᓂᐣ ᐁᐅᒋᐊᓂᒥᓭᓂᐨ ᑎᐯᐣᒋᑫᐃᐧᐣ ᑲᐃᐧᑕᓄᑭᒥᑲᐧ?

 ________________________________________________________________________________________________

 ________________________________________________________________________________________________

 ________________________________________________________________________________________________



61

ᑲᑫᐧᒋᐦᐃᐁᐧᐃᐧᓇᐣ ᐃᐧᑕᒪᑫᐃᐧᓇᐣ ᒣᑲᐧᐨ ᑲᐊᐧᐃᐧᒋᐊᐧᑕᐧ FNIM ᑎᐯᐣᒋᑫᐃᐧᓇᐣ

ᐁᑲᐧ ᑲᐧᔭᐠ ᑲᐃᐧᐊᐧᐃᐧᒋᐊᐧᑲᓄᐊᐧᐨ FNIM 
ᑎᐯᐣᒋᑫᐃᐧᓇᐣ ᓇᒪᑫ ᐃᔑᓭ᙮ ᓇᓇᑲᒋᒋᑫᐃᐧᐣ 
ᑲᑐᑕᒪᐣ, ᑲᑭᔑᑐᔭᐣ ᑲᑭᓇᓇᑲᒋᑐᔭᐣ ᑲᐯᔑᐃᐧᐣ, 
ᓇᐣᑕ ᑲᐅᔑᑐᔭᐣ ᐱᒧᒋᑫᐃᐧ ᐊᐧᐁᐧᑕᐦᐃᓂᑫᐃᐧᐣ 
ᓄᒪᑫ ᓇᐊᐧᐨ ᑕᐃᔑᓭ; ᐁᑲᐧ ᑲᐧᔭᐠ ᐅᔑᑐᔭᐣ 
ᐃᐧᒋᐃᐧᑐᐃᐧᐣ ᐅᑫᐧᓂᐊᐧᐠ ᑎᐯᐣᒋᑫᐃᐧᐣ 
ᑲᐃᐧᑕᓄᑭᒪᑕᐧ ᐁᑲᐧ ᐸᑭᑎᓇᑕᐧ ᑫᐃᐧᓇᐊᐧ 
ᒋᑕᑎᐸᒋᒧᐊᐧᐨ ᑭᐡᐱᐣ ᐅᑕ ᐅᐅᐁᐧ ᐃᐧᑐᑕᒥᐊᐧᐨ 
ᑕᐅᒋᒥᓄᓭᓂ ᐊᐊᐧᔑᔕᐠ ᐅᐃᐧᒋᐦᐃᑯᓂᐊᐧ᙮ 

ᐁᑲᐧ ᒥᓇ ᐅᑫᐧᓂᐊᐧᐣ ᒋᓇᓇᑲᑕᐁᐧᐣᑕᒪᓂᐣ ᒣᑲᐧᐨ ᑲᐊᓄᑲᐊᐧᐨ ᑎᐯᐣᒋᑫᐃᐧᐣ:

  ᐃᔑᑭᔑᐁᐧᐃᐧᐣ

   ᑲᐧᓂᐣ ᓇᐣᑕ ᓂᑕ ᐁᐧᒥᑎᑯᔑᒧᓯᐊᐧᐠ᙮ ᐁᑲᐧ ᐊᓄᑭᓇᑲᐣ ᐁᑲ ᐁᓂᑕᐃᔑᑭᔑᐁᐧᐨ 
ᑎᐯᐣᒋᑫᐃᐧᐣ ᑲᐃᔑᑭᔑᐁᐧᓂᐨ ᐁᐡᑲᑦ ᐊᐱᐣ ᑲᔭ ᐅᒋᐃᔑᓭ ᐁᑲ ᐊᐱᐣ 
ᐁᑭᒋᐊᔭᒥᐦᐃᑐᓇᓂᐊᐧᐠ᙮

   ᐁᑲᐧ ᒥᓇ ᓇᓇᑲᑕᐁᐧᐣᑕᐣ ᐊᓂᐣ ᐁᔭᐱᒋᓂᑕ ᐊᔭᒥᒋᑫᐊᐧᑫᐧᐣ ᐃᐃᒪ ᐊᐧᐁᐧᓇᒋᑫᐃᐧ 
ᐯᐸᓂᓂ ᑲᐅᔑᑕᒪᐊᐧᑕᐧ ᓇᐣᑕ ᓇᓇᑲ ᑯᑕᑭᔭᐣ ᑭᑭᓄᐃᐧ ᒪᓯᓇᐦᐃᑲᓇᐣ ᑲᒥᓇᑕᐧ᙮

  ᑲᑫᐧᑌᐃᐧᓇᐣ

   ᐊᐦᐃᐣ ᑲᑫᐧᑌᐣ ᑎᐯᐣᒋᑫᐃᐧᐣ ᐁᐧᐡᑲᐨ ᐅᑐᑕᒧᐃᐧᓂᐊᐧ, ᐅᑎᔑᐱᒪᑎᓱᐃᐧᓂᐊᐧ ᐁᑲᐧ 
ᑲᑭᐱᐊᐃᔑᒋᑫᐊᐧᐨ

  ᓂᓯᑕᐃᐧᓇᐣ ᑎᐯᐣᒋᑫᐃᐧᐣ ᐁᐊᔭᐨ ᑲᓇᑲᒋᐨ ᐃᐃᒪ ᐅᐱᒪᑎᓱᐃᐧᓂᐊᐧᐠ

  ᑭᐡᐱᐣ ᓇᑲᐁᐧᔑᒋᑫᐃᐧᓇᐣ ᐁᑲ ᐁᐸᔭᑌᑕᑲᐧᑭᐣ ᐊᐊᐧᔑᒣ ᑭᔭᐱᐨ ᑲᑫᐧᑌᐣ

  ᑲᐧᔭᒋᐣ ᒋᓇᑲᐁᐧᔑᑐᔭᓂᐣ ᑲᑫᐧᑌᐃᐧᓇᐣ ᐁᐦᐊ ᑎᐯᐣᒋᑫᐃᐧᐣ ᑭᐡᐱᐣ ᑲᑫᐧᑌᐊᐧᐨ

  ᐁᐧᐡᑲᐨ ᑲᑭᐱᐦᐃᔑᓭᐠ

   ᓂᓯᑕᐃᐧᓇᐣ ᐊᐦᐃᐠ FNIM ᑎᐯᐣᒋᑫᐃᐧᓇᐣ ᐁᑲ ᐃᐧᓂᑯ ᑕᔑᓂ ᑲᐧᔭᐠ ᐁᐱᐃᐧᒋᐃᐧᑐᐊᐧᐨ 
ᐊᐦᐃᐣ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᐃᐧᐣ ᐁᑲᐧ ᑲᔭ ᐃᐧᒋᐦᐃᐁᐧᐃᐧᐣ ᐅᒋᑕᒪᐊᐧᑕᐧ ᑲᐧᔭᐠ 
ᑲᐃᐧᑕᓄᑭᒥᑯᐠ᙮

(OACAS, 2012, p. 108-110) 

ᐁᑲᐧ ᑲᔭ ᑲᐃᔑᐱᒧᑐᐊᐧᐨ ᐅᑕᓄᑭᐃᐧᓂᐊᐧ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᐁᑲᐧ CAS ᐱᒧᒋᑫᐃᐧᐣ 
ᐅᑐᒋᐊᓂᒥᐦᐃᑯᓇᐊᐧ FNIM ᑎᐯᐣᒋᑫᐃᐧᓇᐣ᙮ 

Photo: © CanStock Photo Inc./denyskuvaieu

ᐁᑲᐧ ᐅᑫᐧᓂᐊᐧᐣ ᑲᒥᓄᒋᑫᒪᑲᑭᐣ ᐃᐧᑕᓄᑭᒥᑐᐃᐧᓂᐠ ᐅᒋ:

  ᑲᐊᐧᐁᐧᓇᒋᑲᑌᑭᐣ ᑲᒥᓄᒋᑫᒪᑲᑭᐣ ᑐᑕᒧᐃᐧᓇᐣ 
  ᑲᒥᓇᑲᓄᐊᐧᐨ ᐃᐧᒋᐦᐃᐁᐧᐃᐧᓇᐣ ᑲᐃᐧᒋᐦᐃᐁᐧᒪᑲᑭᐣ ᑎᐯᐣᒋᑫᐃᐧᓇᐣ
   ᑲᐧᔭᐠ ᑲᐃᐧᑕᓄᑭᒪᑲᓄᐊᐧᐨ ᑎᐯᐣᒋᑫᐃᐧᓇᐣ ᒥᓇ ᒋᐊᐧᐸᑕᐦᐃᐁᐧᔭᐣ ᑭᓇᑲᒋᐃᐧᓇᐣ ᒥᓇ ᒋᒥᑫᐧᔭᐣ ᓇᓇᑲ 

ᒪᓯᓇᐦᐃᑲᓇᐣ ᑲᐃᐧᒋᐦᐃᐁᐧᒪᑲᑭᐣ
(OACAS, 2008, p. 22)

ᒋᐊᐧᐸᑕᐦᐃᐁᐧᔭᐣ ᒥᓇ ᒋᒥᑫᐧᔭᐣ ᐃᐧᒋᐦᐃᐁᐧᐃᐧᓇᐣ ᐅᐅᒪ ᐊᐊᐧᔑᐢ ᐱᒧᒋᑫᐃᐧᓂᐠ ᑐᑕᒧᐃᐧᓂᐠ ᐅᒋ ᒥᓇ ᐱᑯ ᒋᐃᐧᒋᐦᐃᐁᐧᒪᑲᐠ 
ᐅᔑᑐᔭᐣ ᑲᐧᔭᐠ ᒋᐃᐧᑕᓄᑭᒪᑕᐧ FNIM ᑎᐯᐣᒋᑫᐃᐧᓇᐣ ᒥᓇ ᐃᐧᒋᐃᐧᑐᐃᐧᐣ ᒋᒪᐡᑲᐃᐧᓭᐠ᙮ ᐁᑲᐧ ᐅᑫᐧᓂᐊᐧᐣ ᒋᐊᐸᒋᑐᔭᐣ 
ᐃᐧᒋᐦᐃᐁᐧᐃᐧᐣ ᒥᑫᐧᔭᐣ:

  ᒋᐱᒍᓇᐨ ᓇᐣᑕ ᒋᐃᐧᒋᐦᐃᐁᐧᐨ FNIM ᐊᐃᐧᔭᐣ ᑲᐱᑎᑫᓭᓂᐨ ᑲᐊᔭᒥᑕᒪᐊᐧᐨ  
  ᒋᐸᑭᑎᓇᒪᐣ ᑎᐸᒋᒧᐃᐧᐣ ᒥᓇ ᒪᓯᓇᐦᐃᑲᓀᓴᐣ ᒣᑲᐧᐨ ᑲᐅᓇᑯᓂᑲᓂᐊᐧᐠ, ᑭᓫᐊᔭᐣᐟ ᐅᒪᐡᑲᐃᐧᓯᐃᐧᐣ᙮

ᑭᒋᐃᓀᐣᑕᑲᐧᐣ ᐊᔭᑲᐧᒥᓯᐃᐧ ᐊᐧᐁᐧᓇᒋᑫᐃᐧᓇᐣ FNIM ᐊᐊᐧᔑᔕᐠ ᑲᐅᔑᑕᒪᐊᐧᑲᓄᐊᐧᐨ ᐊᐦᐃ ᐊᓂᔑᓇᐯᐃᐧ ᑐᑕᒧᐃᐧᐣ ᑲᔭ 
ᒋᐊᐸᑕᐠ᙮ ᐅᓂᑭᐦᐃᑯᒪᐠ ᑲᔭ ᑲᐃᐧᑕᒪᐊᐧᑲᓄᐊᐧᐨ ᐃᐧᒋᐦᐃᐁᐧᒪᑲᐣ ᒥᓇ ᐱᑯ ᐅᒋᒥᓄᓭ ᐅᐅᐁᐧ ᐊᓄᑭᐃᐧ ᐱᒧᒋᑫᐃᐧᐣ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ
 OACAS. (2012). Working with First Nations, Inuit, and Métis Families who have experienced family violence. Toronto: 

OACAS

OACAS. (2008). Handout 26: Engaging Families in Child Welfare: A Brief Review of the Literature. Foundations of Child 
Welfare Practice – Course 5: Engaging Families. Toronto: OACAS

ᑲᑭᑕᐃᐧ ᑲᑫᐧᒋᐃᐧᓇᐣ ᐃᐃᒪ ᐊᐊᐧᔑᐢ ᐊᓄᑭᑕᒪᑫᐃᐧᓂᐠ

ᓯᐣᑎᔭ ᐁᐧᓯᓫᐃ ᐁᐢᑭᒪᐧᐢᐠ ᐃᑭᑐ ᐅᐅᐁᐧ ᐁᐧᒥᑎᑯᔑᐃᐧ 
ᓇᓇᑲᒋᒋᑫᐃᐧᐣ ᐊᐦᐃ ᑲᐧᔭᐠ ᑲᑫᐧᒋᐃᐧᓇᐣ ᑲᓂᑕ ᐊᐸᑕᑭᐣ 
ᐃᐃᒪ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᐃᐧᓂᐠ ᑲᐃᐧᐣ 
ᒋᑭᒧᓇᐧᐸᒋᑲᑌᐠ ᐁᐦᐊᐠ FNIM ᑎᐯᐣᒋᑫᐃᐧᓇᐣ 
ᐁᑲᐧ ᑕᔑᑫᐃᐧᓇᐣ ᑲᐊᓄᑲᐊᐧᑲᓄᐊᐧᐨ 
ᐅᓴᑦ ᐁᑲ ᑲᐧᔭᐠ ᐊᑲᒪᑭᐃᐧᓂᓂᐊᐧᐣ 
ᑲᑭᐅᒋᑐᑕᑯᐊᐧᐨ ᒥᓇ FNIM 
ᐊᐃᐧᔭᐣ ᐁᑲ ᑲᐃᐧᑭᑭᑫᓂᒪᐊᐧᐨ᙮ 
ᐁᑲᐧ ᒥᐡᑯᐨ ᑲᑭᑕᐃᐧ ᑲᑫᐧᒋᐃᐧᓇᐣ 
ᐅᑎᔑᓂᑲᑕᓇᐣ ᑕᐱᐡᑯᐨ ᐅᑫᐧᓂᐊᐧᐣ 
ᑲᐊᐸᒋᒋᑲᑌᑭᐣ ᑲᐧᔭᐠ ᑲᐃᔑᒋᑫᒪᑲᑭᐣ 
ᐅᑫᐧᓂᐊᐧᐠ FNIM ᑎᐯᐣᒋᑫᐃᐧᓇᐣ 
ᑲᐃᐧᑕᓄᑭᒪᑲᓄᐊᐧᐨ (2010)᙮ 

ᐁᑲᐧ ᑲᑲᓇᐊᐧᐸᒋᑲᑌᑭᐣ ᐁᐧᒥᑎᑯᔑᐃᐧ 
ᑐᑕᒧᐃᐧᓇᐣ, ᑲᑭᑕᐃᐧ ᑲᑫᐧᒋᐃᐧᓇᐣ 
ᓇᐊᐧᐨ ᒥᓄᒋᑫᒪᑲᓄᐣ ᒥᓇ ᐱᑯ ᐃᐃᒪ 
ᐁᐅᒋᐃᐧᒋᐦᐃᐁᐧᒪᑲᐠ ᐊᐦᑭᐃᐧ ᐱᒪᑎᓱᐃᐧᐣ 
ᑲᐃᔑᑲᓇᐊᐧᐸᒋᑲᑌᐠ ᐃᑫᐧᓂᐊᐧᐠ ᐅᑕ 
ᑲᐱᒥᐊᓄᑲᓇᑲᓄᐊᐧᐨ ᐅᒋ ᒥᓇ ᐊᐊᐧᔑᒣ 
ᐁᐅᒋᓂᓱᒋᑲᑌᐠ ᐊᓂᐣ ᑫᑐᒋᑲᑌᐠ ᐁᑲᐧ ᒥᓇ 
ᑫᑯᓀᓇᐣ ᑫᐊᔓᒋᑲᑌᑭᐣ᙮ 

ᒪᒪᐤ ᑎᐯᐣᒋᑫᐃᐧᐣ 
ᑲᑲᓇᐊᐧᐸᒋᑲᑌᐠ ᒪᒪᐊᐧᓄᑭᐃᐧᐣ

ᐱᒋᐊᐦᐃ 
ᑲᑕᓇᓄᑲᑌᐠ

ᑲ
ᒪ
ᒪ
ᐃ
ᐧ 

ᐊ
ᓄ
ᑲ
ᒋ
ᑲ
ᑌ
ᑭ
ᐣ 

ᑫ
ᑯ
ᓇ
ᐣᐃᔑᐱᒪᑎᓯᐃᐧᐣ 

ᑲᐧᔭᐠ ᑲᐃᔑᓇᑲᐧᐠ

ᐊ
ᐧᑯ
ᒥᑐ

ᐃ
ᐧᐣ

ᑕᔑ
ᑫᐃ
ᐧᐣ 

ᑲᐃ
ᐧᑕ
ᒪᐊ
ᐧᑲ
ᓄᐃ

ᐧᐨ

ᑲᐧᔭᐠ 

ᑲᐃ
ᐦᑭᑐ

ᓇ
ᓂ
ᐊ
ᐧᐠ

ᑲᑭᑕᐁᐧᐣᑕᒧᐃᐧᐣ 
ᐃᔑᒋᑫᐃᐧᓇᐣ

ᒋᐃ
ᓀᐣ

ᒋᑫ
ᐃᐧᐣ

ᐅᐅᒪ ᐅᐅᐁᐧ ᑎᐸᒋᒧᐃᐧᐣ ᑭᐅᑎᓂᑲᑌ ᐁᐧᐡᓯᓫᐃ-ᐁᐡᑫᐧᒪᐧᐠᐢ &
 ᓯᓄ

ᐸ
ᐧᓫ, 2010

ᑲᑭᑕᐁᐧᐣᑕᒧᐃᐧᐣ ᑲᑫᐧᒋᐃᐧᓇᐣ ᐊᐧᐸᑕᐦᐃᐁᐧᒪᑲᐣ ᑕᐱᐡᑯᐨ ᐅᐅᐁᐧ FNIM ᐊᐊᐧᔑᐢ ᐱᒧᒋᑫᐃᐧᐣ ᑲᑫᐧᒋᐃᐧᐣ 
ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᑲᒥᐠ ᒋᐃᔑᓇᑲᐧᐠ ᐁᑲᐧ ᒥᓇ CAS ᐊᓄᑭᓇᑲᓇᐠ ᐁᑲ ᒋᒪᓇᒋ ᐊᓄᑭᑲᒧᐊᐧᐨ FNIM 
ᐱᒪᑎᓱᐃᐧᐣ᙮ ᑲᑭᑕᐁᐧᐣᑕᒧᐃᐧᐣ ᑲᑫᐧᒋᐃᐧᓇᐣ ᑭᒋᐃᓀᐣᑕᑲᐧᓄᐣ ᐁᑲᐧ ᑲᔭ FNIM ᓂᑲᓂᑕᒪᑫᐃᐧᐣ ᐁᑲᐧ ᑲᐊᐱᑕᒪᑯᐊᐧᐨ 
ᐸᔦᑕᐠ ᒋᐃᐧᑕᓄᑭᒪᑲᓄᐊᐧᐨ ᐅᐅᒪ ᐊᐊᐧᔑᐢ ᐅᑕᓄᑲᓂᑯᐃᐧᓂᐠ ᐅᒋ᙮ ᐁᑲᐧ ᒥᓇ FNIM ᑕᔑᑫᐃᐧᐣ ᐊᓄᑭᓇᑲᓇᐠ 
ᑲᐃᐧᑕᓄᑭᒪᑲᓄᐊᐧᐨ ᒪᐊᐧᐨ ᑲᐧᔭᐠ ᐅᐅᐁᐧ ᑲᑐᒋᑲᑌᐠ ᐅᑫᐧᓂᐊᐧᐣ ᐅᑕ ᑲᔭ ᑲᑫᐧᒋᐃᐧᓇᐣ ᑲᐊᐸᒋᒋᑲᑌᑭᐣ᙮ 

ᒥᔑᐣ ᑲᑭᑕᐃᐧ ᑲᑫᐧᒋᐃᐧᓇᐣ ᐅᐅᒪ ᑲᐧᔭᐠ ᒪᒥᑎᓀᐣᒋᑫᐃᐧᓂᐠ ᐅᒋᐅᓇᒋᑲᑌᐊᐧᓄᐣ ᒥᓇ ᐊᐦᐃ ᐁᐅᒋᐅᔑᐅᒪᑲᐠ ᑲᑭᒋᐃᓀᐣᑕᑲᐧᐠ 
ᐃᐧᒋᐃᐧᑐᐃᐧᓇᐣ ᐁᑲᐧ ᑲᔭ ᑲᐃᔑᐱᒧᒋᑲᑌᑭᐣ᙮ ᑕᒥᓇᐧᔑᐣ ᐅᑫᐧᓂᐊᐧᐣ ᓇᓇᑲ ᐅᓇᒋᑫᐃᐧᓇᐣ ᐊᐸᒋᑐᔭᑭᐣ ᒣᑲᐧᐨ ᑲᐃᐧᒋᐦᐃᔭᔭᑲᐧ 
ᒥᔑᐣ ᑕᔑᑫᐃᐧᓇᐣ ᐊᐦᐃ ᑲᔭ ᑲᒪᐡᑲᐃᐧᓯᒪᑲᐠ ᐃᔑᒋᑫᐃᐧᐣ ᐊᐸᒋᑐᔭᐠ ᐁᑲᐧ ᒥᓇ ᐃᐧᐸᐨ ᐁᐊᓄᑲᑌᐠ ᐁᑲ ᐊᐊᐧᔑᐢ ᑲᐧᐣᑕ 
ᒋᐊᐃᑐᑕᐊᐧᑲᓄᐨ ᓇᐣᑕ ᑲᔭ ᐁᑲ ᒋᐸᐱᐢᑫᓂᒪᑲᓄᐨ᙮ ᐅᑫᐧᓂᐊᐧᐣ ᐃᔑᓭᐊᐧᓄᐣ ᒥᓇ ᑲᐧᔭᐠ ᐊᔭᒥᐦᐃᑐᐃᐧᐣ ᐅᒋᑕᑲᐧᐣ 
(Blackstock, 2011; Pooyak et al, 2011; Wesley-Esquimaux & Snowball, 2010)᙮ 

CAS ᐊᓄᑭᓇᑲᓇᐠ ᐃᔑᓭᓂ ᒋᓇᑐᑕᒥᐊᐧᐨ ᑯᑕᑭᔭᐣ ᐊᐧᐁᐧᓇᒋᑫᐃᐧᓇᐣ ᑲᑕᑲᐧᓂᓂᑭᐣ ᒥᓇ ᒋᑌᐸᑫᓂᒪᐊᐧᐨ FNIM ᐊᐃᐧᔭᐣ 
ᐁᑲᐧ ᑯᑕᑭᔭᐣ ᐅᐊᐧᑯᒪᑲᓂᐊᐧᐣ ᒥᓇ ᐅᑕᔑᑫᐃᐧᓂᐊᐧᐣ ᐊᒥᐁᐧ ᐅᑫᐧᓂᐊᐧᐣ ᐁᐊᓄᑭᓭᑭᐣ ᒪᒋᓭᐃᐧᓇᐣ ᑲᒪᒥᓄᓂᑲᑌᑭᐣ᙮

ᐁᑲᐧ ᒥᑎᓂ ᑕᑭᒥᓄᓭᐸᐣ ᐁᐦᐊᐠ CAS ᐱᒧᒋᑫᐃᐧᑲᒥᑯᐣ ᑭᐡᐱᐣ ᐊᐦᐃ ᐊᓄᑭᐃᐧᐣ ᑭᐅᓇᑐᐊᐧᑯᐸᓀᐣ ᐁᐦᐃ ᐅᑕ ᐅᐊᐧᐁᐧ 
ᐊᓄᑭᓇᑲᐣ ᒋᑭᐊᔭᒥᑕᒪᐊᐧᐸᐣ ᐁᐦᐃᐣ FNIM ᐊᐃᐧᔭᐣ ᒥᓇ ᐱᑯ ᐁᐦᐊᐣ FNIM ᑎᐯᐣᒋᑫᐃᐧᓇᐣ ᒋᑭᐃᐧᒋᔭᐸᓂᐣ ᒣᑲᐧᐨ 
ᐅᓇᑯᓂᑫᐃᐧᑲᒥᑯᐠ ᑲᐃᔑᓭᓂᐨ ᐁᑲᐧ ᒥᓇ ᑎᐯᐣᒋᑫᐃᐧᓇᐣ ᒋᐃᐧᒋᔭᐨ ᐯᐸᓄᐣ ᒧᐡᑭᓀᐱᐦᐊᒥᓂᐨ ᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ  
Blackstock, C. (2011). The Emergence of the Breath of Life Theory. Journal of Social Work Values and Ethics, 8(1), 6 – 

22.

Pooyak, S., Hefferstey, C., Rutman, D., Hume, S., Van Bibber, M. (2011). Aboriginal Child and Family Services Practice 
Standards: Literature Review Part 2. Caring for First Nations Children Society. Retrieved from http://www.cfncs.
com/downloads/the-literature-review-part-2.pdf

Wesley-Esquimaux, C, & Snowball, A. (2010). Viewing Violence, Mental Illness and Addiction Through a Wise Practices 
Lens. International Journal of Mental Health and Addiction, 8, 390 – 407. 

ᐅᑫᐧᓂᐊᐧᐣ ᐱᒧᒋᑫᐃᐧᓇᐣ ᐊᐦᐃ ᑲᑫᐧᒋᐃᐧᐣ 
ᐊᐸᒋᒋᑲᓇᐣ ᑲᐊᔭᐸᑕᑭᐣᐁ

ᐁᑲᐧ ᐊᓂᔑᓇᐯᐃᐧ ᐱᔑᑫᐃᐧᓇᐣ ᓇᑯᑦ ᑲᐊᔭᒪᑲᑭᐣ ᐁᐦᐅᐠ ᐅᔕ ᐅᑫᐧᓂᐊᐧᐠ FNIM ᐅᐃᐧᒋᐦᐃᐁᐧᐠ ᒥᐡᑯᐨ ᑭᓇᐧᑲᐡ 
ᒋᒥᓄᓭᑭᐣ ᑫᑯᓇᐣ ᑯᑕᐣ ᐊᔭᑲᐧᒥᓯᐃᐧᐣ, ᑲᓇᐁᐧᐣᒋᑫᐃᐧᐣ ᐁᑲᐧ ᓇᑕᐃᐧᐦᐃᐁᐧᐃᐧᐣ ᐁᐦᐊᐠ FNIM ᐊᐊᐧᔑᔕᐠ ᐁᑲᐧ ᑎᐯᐣᒋᑫᐃᐧᓇᐣ 
ᑫᐃᐧᒋᐦᐃᑯᐊᐧᐨ᙮ ᐁᑲᐧ ᑲᓇᐁᐧᓂᒪᐊᐧᓱᐃᐧᐣ ᐊᐦᐃᐠ ᐅᒋᒪᑲᐣ ᐅᑭᒪᐃᐧᐣ ᐅᑕᓄᓇᑯᓂᑫᐃᐧᓂᐠ ᔕᑯᐨ ᑲᔭ ᑯᑕᑭᔭᐣ ᐊᐦᐃᐠ 
ᒪᒥᑎᓀᐣᒋᑲᓂᐠ ᐅᒋᐅᔑᒋᑲᑌᐊᐧᓄᐣ ᐊᐦᐃᐣ ᐅᑕ ᑲᐃᐧᒋᐦᐃᐁᐧᒪᑲᑭᐣ ᐅᑫᐧᓂᐊᐧᐣ FNIM ᐃᐧᒋᐦᐃᐁᐧᐃᐧᓂᐠ ᐅᒋ᙮ ᐱᐅᑕᓇᐠ 
ᐅᑫᐧᓂᐊᐧᐣ ᐃᐧᒋᐦᐃᐁᐧᐃᐧᓇᐣ ᑲᑭᐱᐅᓇᒋᑲᑌᑲᐧᐸᓂᐣ ᒪᐊᐧᐨ ᑭᒋᐃᐧᒋᐦᐃᐁᐧᒪᑲᓄᐣ᙮ 

ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᓇᐣ

ᑲᓇᐁᐧᓂᒪᐊᐧᓱᐃᐧᐣ
ᐁᑲᐧ ᐅᐅᐁᐧ ᒪᐊᐧᐨ ᐯᔑᐠ ᑫᑯᐣ ᑲᒥᓄᓭᐠ ᑲᐊᓄᑲᐊᐧᑲᓄᐊᐧᐨ ᐊᓂᔑᓇᐯᐃᐧ ᐊᐊᐧᔑᔕᐠ ᐊᐦᐃᓂ ᑲᐧᔭᐠ ᒋᓇᑕᒪᐊᐧᑲᓄᐊᐧᐨ 
ᐊᐦᐃ ᑲᐊᐸᑕᐠ ᑲᓇᐁᐧᓂᒪᐊᐧᓱᐃᐧᐣ ᑲᐃᓇᑌᐠ᙮ ᐁᑲᐧ ᐅᐅᐁᐧ ᑲᓇᐁᐧᓂᒪᐊᐧᓱᐃᐧᐣ ᐁᐦᐊᐠ ᐅᑫᐧᓂᐊᐧᐠ ᐊᓂᔑᓇᐯᐃᐧ ᐊᐊᐧᔑᔕᐠ 
ᒥᔑᓇᑎᓂᐊᐧᐣ ᐊᐣᑎ ᓇᐊᐧᐨ ᑭᓇᐧᑲᐡ ᑲᑭᐅᒋᑲᓇᐁᐧᓂᒪᑲᓄᐊᐧᐸᐣ ᐁᑲᐧ ᑲᔭ ᐊᒥᐅᐁᐧ ᒪᐊᐧᐨ ᑕᔑᓀ ᐁᑲᑫᐧᐊᐸᑕᐠ ᒥᓇ ᐱᑲ 
ᑲᐧᔭᐠ ᐁᑐᒋᑫᒪᑲᐠ᙮  ᑲᑕᓯᑭᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐅᑐᓀᐣᑕᓇᐊᐧ ᐊᓂᐣ ᑫᐃᔑᓇᑲᐧᐠ ᐅᐅᐁᐧ ᑲᓇᐁᐧᓂᒪᐊᐧᓱᐃᐧᐣ ᐁᑲᐧ 
ᑲᔭ ᐊᓂᔑᓇᐯᐃᐧ ᑐᑕᒧᐃᐧᓇᐣ ᐊᔑᑎᓂᑲᑌᐊᐧᓄᐣ᙮ 

ᐁᑲᐧ ᐅᐅᐁᐧ ᐁᐧᐡᑲᐨ ᑲᓇᐁᐧᓂᒪᐊᐧᓱᐃᐧᐣ ᐊᒥᐅᐁᐧ ᐁᐧᐡᑲᐨ ᑲᑭᐊᐸᑕᐠ ᐊᐊᐧᔑᔕᐠ ᑲᑭᑲᓇᐁᐧᓂᒪᑲᓄᐊᐧᐨ ᒥᓇ ᐁᑭᐃᓀᐣᒋᑲᑌᐠ 
ᐁᒥᓂᑯᔭᐠ ᐊᐊᐧᔑᔕᐠ ᑲᐅᒋᐱᒧᓭᒪᑲᑭᐣ ᑭᑕᔑᑫᐃᐧᓂᓇᓇᐣ ᐁᑲᐧ ᒥᓇ ᑫᐃᐧᓇᐊᐧ ᒋᐱᒧᓂᑎᓯᐊᐧᐨ (OACAS, n.d)᙮ 
ᐁᑲᐧ ᑲᓇᐁᐧᓂᒪᐊᐧᓱᐃᐧᐣ ᓇᑯᒥᑐᐃᐧᓇᐣ ᐊᐸᒋᒋᑲᑌᐊᐧᓄᐣ ᑭᐡᐱᐣ ᓇᓂᒋᐊᔭᐃᐧᐣ ᑲᑕᑲᐧᐠ ᑎᐯᐣᒋᑫᐃᐧᓂᐠ ᒥᓇ ᐱᑯ ᑭᔭᑦ 
ᐸᑲᐣ ᐊᐊᐧᔑᐢ ᒋᑕᔑᑲᓇᐁᐧᐣᑕᑯᓯᐨ᙮ ᐊᓂᔑᓇᐯᐃᐧ ᑲᓇᐁᐧᓂᒪᐊᐧᓱᐃᐧᓇᐣ ᑲᔭ 
ᓇᐣᑕ ᑲᐃᐧᐣ CAS ᐱᒧᒋᑫᐃᐧᓂᐠ ᑕᐅᒋᐊᓄᑲᑌᓯᓄᐊᐧᐣ ᔕᑯᐨ ᐊᐊᐧᔑᐢ 
ᑕᐱᑎᑲᓇᑲᓄ ᒥᓇ ᐅᓂᑭᐦᐃᑯᒪᐠ ᐁᑲᐧ ᒥᓇ ᑯᑕᑭᔭᐣ ᐱᒧᒋᑫᐃᐧᓇᐣ ᑲᐊᔭᑭᐣ᙮ 
ᐁᑲᐧ ᐅᑫᐧᓂᐊᐧᐣ ᑲᓇᐁᐧᓂᒪᐊᐧᓱᐃᐧᓇᐣ ᓇᑯᒥᑐᐃᐧᓇᐣ ᑲᒪᓯᓇᐦᐃᑲᑌᑭᐣ 
ᓇᑕᐁᐧᐣᑕᑲᐧᐣ ᐅᔕ ᐊᐣᑎ ᐊᐊᐧᔑᐢ ᑲᐃᔑᐊᓴᑲᓄᐃᐧᐨ CAS ᐱᒧᒋᑫᐃᐧᐣ 
ᒋᐅᒋᑲᓇᐊᐧᐸᒪᐨ ᐊᒥᐅᐁᐧ ᒪᔭᑦ ᑲᔭ ᐁᐃᓇᑌᐠ ᐊᓂᔑᓇᐯ ᑲᓇᐁᐧᓂᒪᐊᐧᓱᐃᐧᐣ 
ᓇᑯᒥᑐᐃᐧᐣ (Native Child and Family Services, n.d.)᙮ 
ᑲᓇᐁᐧᓂᒪᐊᐧᓱᐃᐧᐣ ᑲᐯᔑᐃᐧᐣ ᑫᐃᐧᓇᐊᐧ ᐸᑯᓭᐣᑕᑯᓯᐊᐧᐠ ᒪᓯᓇᐦᐃᑲᓂᐢ ᒋᐊᔭᐊᐧᐨ 
ᐊᒪᐧᔦ ᓂᑯᑕᐧᓱᒥᑕᑭᔑᑲ ᐃᔑᓭᓂᐠ ᐊᐊᐧᔑᔕᐣ ᑲᑲᓇᐁᐧᓂᒪᐊᐧᐨ  
(OACAS, n.d.)᙮ 

ᐁᑲᐧ ᐅᐅᐁᐧ ᑲᓇᐁᐧᓂᒪᐊᐧᓱᐃᐧᐣ ᐊᒥᐁᐧ ᐱᑯ ᐁᐡᑲᑦ ᐁᐱᐊᔭᓂᒥᓭᐠ ᐁᐦᐊᐠ CAS ᐱᒧᒋᑫᐃᐧᐣ ᐁᑲᐧ ᐊᓂᔑᓇᐯ ᑕᔑᑫᐃᐧᓇᐣ 
ᒋᒥᑲᒧᐊᐧᐨ ᑲᐧᔭᐠ ᒋᑭᑲᓇᐁᐧᓂᒪᑲᓄᐊᐧᐸᐣ ᐊᐊᐧᔑᔕᐠ᙮ ᔕᑯᐨ ᐅᐅᐁᐧ ᐊᔕ ᓇᐊᐧᐨ ᐁᐧᐡᑲᐨ ᐅᒋᐊᔭᒪᑲᐣ ᐁᑲᐧ ᒥᓇ 
ᐅᒋᒪᒪᔭᑭᓭ ᐃᐃᒪ FNIM CAS ᐱᒧᒋᑫᐃᐧᓂᐠ ᐁᑲᐧ CAS ᐁᐧᒥᑎᑯᔑᓇᐠ ᑲᐅᒋᐱᒧᑌᐠ᙮ 2012-13 ᑲᐊᐦᑭᐊᐧᐠ, ᒪᒪᐤ  
892 ᐊᐊᐧᔑᔕᐠ ᑕᑕᓱᐱᓯᐣ ᑭᑲᓇᐁᐧᓂᒪᑲᓄᐊᐧᐠ ᐃᐃᒪ ᐅᒋ OACAS’ ᐱᒧᒋᑫᐃᐧᓂᐠ(OACAS, 2013, p.5)᙮

ᑲᓇᐁᐧᓂᒪᐊᐧᓱᐃᐧᐣ ᓇᑕᐁᐧᐣᑕᑲᐧᐣ ᑲᐧᔭᐠ ᐃᐧᒋᐦᐃᐧᑐᐃᐧᐣ ᒋᐊᔭᒪᑲᐠ ᐅᑫᐧᓂᐊᐧᐠ ᑲᐃᐧᑕᓄᑭᒥᑐᐊᐧᐨ CAS ᐱᒧᒋᑫᐃᐧᐣ ᐁᑲᐧ 
FNIM ᑕᔑᑫᐃᐧᓇᐣ ᐃᐃᒪ ᑲᐅᒋᐊᓄᑭᑕᒪᑫᐊᐧᐨ᙮ ᐁᐡᑲᑦ ᑲᔭ ᐅᒋᐊᐧᓂᓯᑐᑕᑎᓇᓂᐊᐧᐣ ᐊᒥᐁᐧ ᑲᐅᒋᑭᒋᐃᓀᐣᑕᑲᐧᐠ 
ᐊᐦᐃᐣ ᐊᓄᑭᐃᐧ ᐸᑯᓭᓂᒧᐃᐧᓀᓴᐣ ᒋᐊᔭᑭᐣ ᑕᐱᐡᑯᐨ ᒋᐃᐧᒋᑫᒪᑲᑭᐣ ᐃᓇᓄᑭᐃᐧᓇᐣ ᒥᓇ ᐸᐸᒥᓱᐃᐧᓇᐣ ᑲᐃᔑᐸᑯᓭᐣᑕᑯᓯᐊᐧᐨ 
ᐅᑫᐧᓂᐊᐧᐠ ᑲᑭᓇ ᐊᐃᐧᔭᐠ ᑲᐸᐸᒥᓯᐊᐧᐨ᙮ (Tripartite Technical Table on Child Welfare, 2011)᙮

ᐊᐊᐧᔑᒣ ᐊᔭᒥᑐᐃᐧᐣ:

ᐅᑭᒪᐃᐧᐣ ᐊᐊᐧᔑᔕᐠ ᐁᑲᐧ ᐅᐡᑯᑎᓴᐠ 
ᐃᐧᒋᐦᐃᐁᐧᐃᐧᐣ ᐅᐅᐁᐧ ᒪᓯᓇᐦᐃᑲᐣ ᑫᐃᓇᐸᑕᐠ 
ᑲᓇᐁᐧᓂᒪᐊᐧᓱᐃᐧᓂᐠ ᐅᒋ᙮ ᐁᑲᐧ ᒪᒪᑕᐃᐧ 
ᐱᐊᐧᐱᑯᐠ ᑲᑭᐅᑎᓇᐣ ᐅᐅᒪ ᐃᓇᐱᐣ: http://
customarycare.com/guide.php



65

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Native Child and Family Services. (n.d). Customary Care. Retrieved from: http://www.nativechild.org/foster-parenting/

customary-care-kinship

OACAS. (n.d). Permanency Planning Options Backgrounder. Retrieved from http://www.oacas.org/childwelfare/
changes/permbackground.htm 

OACAS. (2013). Child Welfare Report 2013: Modernizing our Child Welfare System: Marking Our Progress: Moving 
Forward. Toronto, ON: OACAS. Retrieved from http://www.oacas.org/pubs/oacas/childwelfarereport/OACAS-
ENGLISH-REPORT.pdf

Tripartite Technical Table on Child Welfare. (2011). Customary Care: A Summary of Meeting Discussions on January 26, 
2011. Retrieved from http://www.anishinabek.ca/download/customary%20care%20summary%20rpt%20june%20
2011.pdf

ᓇᑕᐃᐧᐅᐃᐧᐣ
ᐁᑲᐧ ᐅᐅᐁᐧ 1996 RCAP ᑎᐸᒋᒧᐃᐧᐣ, “ᓇᑕᐃᐧᐅᐃᐧᐣ ᐊᓂᔑᓇᐯᐃᐧᒧᓂᐠ ᐁᐃᑭᑐᓇᓂᐊᐧᐠ ᐊᐦᐃ ᑲᐃᒋᑲᑌᐠ ᑕᐱᐡᑯᐨ 
ᓇᓇᑐᐠ ᐊᓂᔑᓇᐯᐃᐧ ᐸᒥᐦᐅᐃᐧᓇᐣ ᒥᓇ ᐃᔑᒋᑫᐃᐧᓇᐣ ᑲᑭᐅᑕᐱᓇᒪᐊᐧᑲᓄᐊᐧᑯᐸᓀᐣ ᒥᓇ ᒪᒉᐣᑫᐃᐧᐣ ᑲᑭᑐᑕᑯᐊᐧᐨ ᐁᐦᐊᐣ 
ᐊᑲᒪᑭᐃᐧᓂᐊᐧᐣ ᐅᐅᒪ ᑲᑭᐱᑲᐯᔑᓂᐨ᙮ ᐁᑲᐧ ᐅᐅᐁᐧ ᑲᐃᔑᑭᑫᐣᒋᑲᑌᐠ ᒥᓇ ᑲᒪᒥᑎᓀᐣᑕᒥᐦᐃᑯᐊᐧᐨ ᐊᐃᐧᔭᐠ ᐊᐦᐃᓂ 
ᒋᓇᐱᒥᓇᑲᓄᐊᐧᐨ ᒥᓇ ᒋᓇᐱᐸᑭᑎᓇᑲᓄᐊᐧᐨ ᐅᑕᓂᔑᓇᐯ ᐃᔑᒋᑫᐃᐧᓂᐊᐧᐣ ᐅᓴᑦ ᑲᑭᐅᒋᔭᑲᓄᐊᐧᐨ ᒥᓇ ᑲᑭᒪᒉᓂᒪᑲᓄᐊᐧᐨ 
ᐅᐅᐁᐧ ᑲᐱᐊᔭᓂᑫ ᐱᒪᑎᓯᓇᓂᐊᐧᐠ᙮ “ᐁᑲᐧ ᒥᔑᐣ ᐊᓂᔑᓇᐯᐃᐧ ᐊᐃᐧᔭᐠ ᑲᐧᓂᐣ ᐅᐅᐁᐧ ᑲᐅᒋᑲᑲᐧᑕᑭᑐᐊᐧᐨ ᐅᓴᑦ 
ᐊᑯᓱᐃᐧᓇᐣ ᒥᓇ ᒪᒋᓭᐃᐧᓇᐣ ᐊᐦᐃᓂ ᐅᔕ ᑲᐅᒋᔑᑲᑌᐣᑕᒧᐊᐧᐨ ᐊᔕ ᑫᒋᓇᐨ ᒪᒪᐤ 200 ᑕᓯᔭᑭ ᑲᑭᓂᔕᓇᒋᒋᑲᑌᓂᐠ 
ᐅᑎᔑᐱᒪᑎᓱᐃᐧᓂᐊᐧ, ᐅᑎᔑᑫᔑᐁᐧᐃᐧᓂᐊᐧ, ᑲᐅᒋ ᑭᑫᓂᒥᑎᓯᐊᐧᐨ ᐊᐊᐧᓀᓄᐊᐧᐨ ᐁᑲᐧ ᑲᐅᒋᑭᒋᐃᓀᓂᒥᑎᓱᐊᐧᐨ” (RCAP, 
1996)᙮ ᓇᑕᐃᐧᐅᐃᐧᐣ ᑕᑭᐅᒋᑕᑲᐧᐣ ᐱᒥᐊᓄᑲᑌᐠ ᐁᑲᐧ ᒥᓇ ᒥᓯᐁᐧ ᓇᑕᐃᐧᐅᐃᐧᐣ ᓇᑕᐁᐧᐣᑕᑲᐧᐣ ᒋᑐᒋᑲᑌᐠ ᐅᑫᐧᓂᐊᐧᐠ 
ᐊᓂᔑᓇᐯᐠ ᓇᑭᐡᑲᒥᐊᐧᐨ ᐱᐅᑕᓇᐠ ᑫᑯᓇᐣ ᑲᑭᐃᐧᓴᑲᐦᐅᑯᐊᐧᐨ” (RCAP, 1996)᙮  

ᐁᑲᐧ ᐊᓇ ᒥᔑᓇᑎᑭᐣ ᓇᑕᐃᐧᐅᐃᐧᓇᐣ ᑫᑭᑐᒋᑲᑌᑭᐸᓂᐣ ᐅᐅᒪ ᒥᓯᐁᐧ ᐅᐣᑌᕑᐃᔪ, ᐊᔭᐊᐧᓄᐣ ᐅᔕ ᓇᑕᐃᐧᐅᓇᐣ ᑐᑕᒧᐃᐧᓇᐣ 
ᑫᑭᐊᐸᑕᑭᐣ ᑲᐃᐧᒋᐦᐃᐁᐧᒪᑲᑭᐣ᙮ ᐅᑲᐧ ᐅᐅᐁᐧ RCAP ᐃᑭᑐ, ᐁᑲᐧ ᐅᑫᐧᓂᐊᐧᐣ:

   ᒋᑭᒋᐃᓀᐣᒋᑲᑌᑭᐣ ᑭᑭᓄᔑᓄᐃᐧ ᐸᑯᓭᐣᒋᑫᐃᐧᓇᐣ ᒥᓇ ᐱᑯ ᑕᐱᐡᑯᐨ FNIM ᑲᐃᔑᑲᓇᐊᐧᒋᑫᐨ ᒋᐃᔑᓇᑲᐧᐠ;
  ᓇᑕᐃᐧᐅᐃᐧᐣ ᒋᐊᔭᐠ ᑲᐃᔑᑲᐯᔑᔭᐠ ᒥᐡᑯᐨ ᒋᐅᒋᒥᓄᓭᔭᐠ ᒥᓇ ᒋᐅᒋᐊᔭᑲᐧᒥᓯᔭᐠ ᑭᐱᒪᑎᓱᐃᐧᓂᓇᓇᐣ ᐅᒋ;
  ᓇᑕᐃᐧᐅᐃᐧᐣ ᒋᒥᓂᑯᔭᐠ, ᐁᐦᐊ ᐅᓇᑕᐃᐧᐦᐃᐁᐧ ᓇᐣᑕ ᐅᓇᑕᐃᐧᐦᐃᐁᐧᐠ ᒋᐃᐧᒋᐦᐃᑯᔭᐠ;
   ᐁᐧᐡᑲᐨ ᒪᒋᓭᐃᐧᓇᐣ, ᑐᑲᐣ ᐁᐧᐡᑲᐨ ᐃᐡᑯᓄᐃᐧᐣ ᑲᑭᒪᒋᒋᑫᒪᑲᐠ, ᑲᓇᐁᐧᓂᒪᐊᐧᓱᐃᐧᐣ ᑲᑭᐅᑕᐱᓇᑲᓄᐊᐧᐨ 

ᐊᐊᐧᔑᔕᐠ, ᐁᑲᐧ ᒥᓇ ᐅᑫᐧᓂᐊᐧᐣ ᑲᑭᒪᒋᑐᑕᑯᐊᐧᐨ ᐅᐱᒪᑎᓱᐃᐧᓂᐊᐧ;
  ᐊᓂᔑᓇᐯᐃᐧ ᐱᒪᑎᓱᐃᐧᐣ ᐃᐧᒋᐦᐃᐁᐧᐃᐧᓇᐣ ᐁᑲᐧ ᑐᑕᒧᐃᐧᓇᐣ; ᐁᑲᐧ
  ᐁᑲᐧ ᒥᓇ ᐊᓂᔑᓇᐯᐃᐧ ᐁᑲᐧ ᐁᐧᒥᑎᑯᔑᐃᐧ ᓇᑕᐃᐧᐅᐃᐧᐣ ᐃᐧᒋᐦᐃᐁᐧᐃᐧᓇᐣ ᒋᐊᐸᒋᒋᑲᑌᑭᐣ᙮

ᑫᒪᒥᑎᓀᐣᑕᒪᓂᐣ
ᐊᐣᑕᓯᑭᐣ ᑲᓇᐁᐧᓂᒪᐊᐧᓱᐃᐧ ᐱᒧᒋᑫᐃᐧᓇᐣ ᐅᐅᒪ ᑭᒋᐊᓄᑭᐃᐧᑲᒥᑯᐠ ᑲᑕᓇᓄᑭᔭᐣ?

 ________________________________________________________________________________________________

 ________________________________________________________________________________________________

ᐃᐃᒪ ᑲᑕᓇᓄᑭᔭᐣ ᐅᐅᐁᐧ ᑲᓇᐁᐧᓂᒪᐊᐧᓱᐃᐧᐣ ᓇᑯᒥᑐᐃᐧᐣ ᑲᑫᐧᐊᐸᒋᑐᐣ?

ᐊᓂᔑᓂᐦᐃ ᐁᑲᐧ ᐊᓂᔑᓂᐦᐃ ᐁᑲ?

 ________________________________________________________________________________________________

 ________________________________________________________________________________________________

ᐁᑲᐧ ᐊᐊᐧᔑᐢ ᐱᒧᒋᑫᐃᐧᐣ ᒥᓄᓭᒪᑲᐣ ᑭᐡᐱᐣ ᑲᓂᓯᑕᐃᐧᓇᐠ ᐁᑭᒋᐃᓀᐣᑕᑲᐧᓂᓂᐠ ᓇᑕᐃᐧᐅᐃᐧᐣ ᐁᑲᐧ ᑲᐃᐧᒋᐦᐃᔭᑲᓄᐊᐧᐨ 
FNIM ᑎᐯᐣᒋᑫᐃᐧᓇᐣ ᓇᑕᐃᐧᐅᐃᐧᓂᐠ ᑲᐃᔑᐱᒧᓭᐊᐧᐨ᙮ ᐃᐧᒋᐦᐃᐁᐧᐃᐧᐣ ᐅᐅᒪ ᑕᐅᒋᒪᑲᐣ ᐁᐦᐊ ᐊᐊᐧᔑᐢ ᐱᒧᒋᑫᐃᐧᐣ 
ᐊᓄᑭᓇᑲᐣ ᐃᑫᐧᓂᐊᐧᐣ ᐊᐃᐧᔭᐣ ᑲᑲᑫᐧᐃᐧᒋᔭᐨ᙮ ᑭᒋᐃᓀᐣᑕᑲᐧᐣ ᑭᒋᐱᒧᒋᑫᐃᐧᑲᒥᐠ ᒋᓂᓯᑐᑕᐠ ᐁᐦᐊ FNIM ᑲᓇᓇᑐᓇᐠ 
ᓇᑕᐃᐧᐅᐃᐧᐣ ᒋᐃᐧᒋᐦᐃᑯᓂᐨ ᐁᑲᐧ ᑲᐧᓂᐣ ᐅᐅᐁᐧᓂ CAS ᐱᒧᒋᑫᐃᐧᐣ ᓇᑕᐁᐧᐣᑕᑯᓯᓯᐣ ᒋᑕᐸᓴᐸᑕᐠ ᐃᔑᒋᑫᐃᐧᓂᓂ᙮

ᓇᑕᐃᐧᐅᐃᐧᐣ ᓇᒪᑫ ᐃᔑᓭ ᒪᐊᐧᐨ ᒥᓇ ᐅᐅᐁᐧ ᒥᔕ ᐁᑲᐧ ᑲᔭ ᐃᐧᒋᐦᐃᐁᐧᐃᐧᓇᐣ ᐊᐸᑕᓄᐣ᙮ ᐁᑲᐧ CAS ᐱᒧᒋᑫᐃᐧᐣ ᒪᐊᐧᐨ 
ᑕᐦᐃᑭᑐ ᒋᐃᐧᒋᐦᐃᑐᐃᐧᐨ ᓇᑕᐃᐧᐅᐃᐧᐣ ᑕᐱᐡᑯᐨ ᒥᓇ ᑲᐧᔭᐠ ᐊᐧᐁᐧᓇᒋᑫᐃᐧᐣ ᒋᐅᓇᑌᐠ ᐊᐣᑎ ᑫᐅᑌᑫᐡᑲᐠ ᐅᐅᐁᐧ ᓇᑕᐃᐧᐅᐃᐧ 
ᐃᐧᒋᐦᐃᐁᐧᐃᐧᐣ᙮ ᐁᑲᐧ ᒥᓇ ᐅᐅᐁᐧ ᓇᑕᐃᐧᐅᐃᐧᐣ ᐊᐱ ᒪᒋᒋᑲᑌᐠ ᐊᐦᐃ ᓇᑕᐁᐧᐣᑕᑲᐧᐣ ᒋᐊᐸᑕᐠ ᐊᒋᓇᐃᐧᐢ ᑲᓇᐁᐧᐣᒋᑫᐃᐧᐣ 
ᓇᑯᒥᑐᐃᐧᓇᐣ, ᒥᓇ ᐅᓇᑯᓂᑫᐃᐧᐣ ᐁᑲᐧ ᒥᓇ ᑎᐯᐣᒋᑫᐃᐧᐣ ᑲᐊᐧᐸᑕᐦᐃᐁᐧᐨ ᐅᐸᐸᒥᓯᐃᐧᓇᐣ᙮ ᐁᑲᐧ ᒥᓇ ᐱᑯ ᑫᒋᓇᐨ 
ᒋᓇᓇᑕᐃᐧ ᑭᑫᐣᒋᑲᑌᐠ ᐁᐦᐊᐠ ᐊᐊᐧᔑᔕᐠ ᓇᐣᑕ ᐅᑕᔑᑫᐃᐧᓂᐊᐧᐠ ᒋᑭᑕᔑᑲᓇᐁᐧᐣᑕᑯᓯᐊᐧᐸᐣ ᐊᐱᒋᐃᐧᐣ ᐃᐧᑕᒪᐊᐧᑲᓄᐨ 
ᑕᔑᑫᐃᐧᐣ ᐊᐣᑎ ᐊᐊᐧᔑᐢ ᑫᑕᔑᑲᓇᐁᐧᐣᑕᑯᓯᐨ᙮ ᐁᑲᐧ ᒥᓇ ᓇᐣᑕ ᒥᓇᐊᐧᒋᐦᐅᐃᐧᐣ ᑕᐅᒋᐊᔭᒪᑲᐣ ᐅᑫᐧᓂᐊᐧᐠ ᑲᐸᐸᔑᑯᐊᐧᐨ 
ᓇᐣᑕ ᑎᐯᐣᒋᑫᐃᐧᐣ ᐁᑲᐧ CAS ᐱᒧᒋᑫᐃᐧᐣ᙮

ᒥᔑᐣ ᒥᓇ ᐅᑎᔑᑌᐳᐁᐧᑕᓇᐊᐧ ᐅᐅᐁᐧ ᒪᒋᓭᐃᐧᐣ ᐁᐱᐊᔭᓂᑫᓭᒪᑲᐠ ᐁᑲᐧ ᐃᐧᑭᐱᑎᓂᑲᑌᐠ ᐁᑲ ᒥᐡᑯᐨ ᐊᐊᐧᔑᐢ 
ᒋᐅᑕᐱᓇᑲᓄᐃᐧᐨ ᒥᓇ ᑎᐯᐣᒋᑫᐃᐧᐣ ᒋᒥᓄᓂᑲᑌᐠ᙮ ᐁᑲᐧ ᑲᐃᐧᑕᓄᑭᒪᑲᓄᐊᐧᐨ FNIM ᑎᐯᐣᒋᑫᐃᐧᓇᐣ ᓇᑕᐁᐧᐣᑕᑲᐧᐣ ᑲᐧᔭᐠ 
ᒋᐃᔑᓭᐠ ᐃᐧᒋᐃᐧᑐᐃᐧᐣ ᐁᐦᐊᐠ ᑫᐃᐧᓇᐊᐧ CAS ᐊᓄᑭᓇᑲᓇᐠ ᒋᐃᐧᒋᑕᐧᐊᐧᐨ ᓇᑕᐃᐧᐅᐃᐧᐣ ᑲᐊᓄᑲᑌᓂᐠ᙮ ᑲᐃᔑᐸᐯᔑᑲᐧᑭᐣ 
ᑕᔑᑫᐃᐧᓇᐣ ᐁᑲᐧ ᑲᐃᔑᐸᐯᔑᑯᐊᐧᐨ ᐊᐃᐧᔭᐠ ᐃᐧᓇᐊᐧ ᐅᑐᓀᐣᑕᓇᐊᐧ ᐊᐣᑎ ᑫᐃᔑᒪᒋᐃᐧᑐᐊᐧᐨ ᐅᓇᑕᐃᐧᐅᓂᐊᐧ ᐁᑲᐧ 
ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᐸᑯᓭᐣᑕᑯᓯᐊᐧᐠ ᒋᑭᒋᐃᓀᐣᑕᒧᐊᐧᐨ ᒥᓇ ᐱᑯ ᒋᐃᐧᒋᑐᐊᐧᐨ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Government of Canada. (1996). Report of the Royal Commission on Aboriginal Peoples. Indian and Northern Affairs 

Canada. Retrieved from http://www.collectionscanada.gc.ca/webarchives/20071115053257/http://www.ainc-
inac.gc.ca/ch/rcap/sg/sgmm_e.html

ᐊᒐᑯᐱᒪᑎᓱᐃᐧᐣ 
FNIM ᑎᐯᐣᒋᑫᐃᐧᓇᐣ ᐁᐡᑲᑦ ᐅᒪᐡᑲᐃᐧ ᒥᑯᐡᑲᑯᓇᐊᐧ ᐅᒐᑯᐱᒪᑎᓱᐃᐧᓂᐊᐧ᙮ ᐁᑲᐧ ᒥᓇ ᓇᐣᑕ ᐱᒥᑲᐸᐃᐧᐊᐧᐠ ᐅᐅᒪ 
ᒪᑲᓇᐠ ᒪᐊᐧᐨ ᐁᐃᑭᑐᐊᐧᐨ ᐁᐧᐱᒧᑐᐊᐧᐨ FNIM ᐊᓂᔑᓇᐯᐃᐧ ᐱᒪᑎᓱᐃᐧᐣ ᒥᓇ ᐊᒐᑯ ᐃᔑᒋᑫᐃᐧᓇᐣ; ᓇᐣᑕ ᑲᔭ 
ᐊᔭᒥᒋᑫᐊᐧᑎᓯᐊᐧᐠ; ᐁᑲᐧ ᒥᓇ ᐁᐡᑲᑦ ᐅᒪᒪᐃᐧ ᑐᑕᓇᐊᐧ ᐅᑫᐧᓂᐊᐧᐣ᙮ ᐁᑲᐧ ᒥᓴᐊᐧᐨ ᑫᑯᓀᓂᓂ ᐁᐃᔑᑌᐳᐁᐧᑕᒧᐊᐧᐨ ᐊᒥᐁᐧ 
ᐱᑯ ᑎᐯᐣᒋᑫᐃᐧᐣ ᑲᐃᔑᐅᓀᐣᑕᐠ ᐅᑌᐳᐁᐧᑕᒧᐃᐧᐣ ᒋᑭᒋᐃᓀᐣᒋᑲᑌᓂᐠ᙮

ᐁᑲᐧ ᒪᒉᐣᑕᑲᐧᐣ ᐅᑫᐧᓂᐊᐧᐠ ᒥᔑᐣ FNIM ᑎᐯᐣᒋᑫᐃᐧᓇᐣ ᐊᐱᐣ ᐅᒪᒪ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ 
ᑲᐱᑎᑫᓭᐊᐧᐨ ᑲᐃᐧᐣ ᒋᑲᐧᔭᑯᐡᑲᒪᑲᓂᓂᐠ ᐅᐱᒪᑎᓱᐃᐧᓂᐊᐧ ᐅᓴᑦ ᐅᑕ ᐊᑲᒪᑭᐊᐧᑎᓱᐃᐧᐣ ᐁᑲᐧ ᐅᒪᒋᑐᑕᑯᓂᐊᐧ ᑲᑐᑕᑯᐊᐧᐨ 
ᐊᒥᐅᐁᐧ ᑲᔭ ᐁᑲ ᑲᐅᒋᑭᑫᐣᑕᒥᐊᐧᐨ ᐊᓂᔑᓇᐯᐅᐃᐧᐣ ᐁᑲᐧ ᐁᒥᑎᑯᔑᐅᐃᐧᐣ (Kirmayer, MacDonald, & 
Bass, 2000)᙮ ᒥᔑᐣ ᒥᓇ ᐅᑎᔑᑭᑫᐣᑕᓇᐊᐧ ᐅᑫᐧᓂᐊᐧᐠ FNIM ᑲᐸᐯᔑᑯᐊᐧᐨ ᐃᑲᓇᐱᐨ ᓇᓇᑐᐠ ᐃᐧᒋᐦᐃᐁᐧᐃᐧᓇᐣ 
ᐁᐅᑕᐱᓇᒥᐊᐧᐨ ᑲᐊᔭᓂᑭᐣ ᔕᑯᐨ ᐊᐦᐃᐠ ᐊᓂᔑᓇᐯᐃᐧ ᐃᔑᒋᑫᐃᐧᓇᐣ ᐅᒋᐃᐧᒋᐦᐃᔭᑲᓄᐊᐧᐠ ᐅᐱᒪᑎᓱᐃᐧᓂᐊᐧ ᑲᐊᓂᒥᓭᓂᐠ᙮ 
CAS ᐊᓄᑭᓇᑲᓇᐠ ᐅᔕ ᐅᑕᐃᐧᒋᑲᐸᐃᐧᑕᓇᐊᐧ ᐊᐦᐃᐣ FNIM ᐃᔑᒋᑫᐃᐧᓇᐣ ᒋᐊᐸᑕᓂᓂᑭᐣ ᐁᐦᐊᐣ ᐊᐃᐧᔭ ᑲᐊᓂᒥᓭᐨ 
ᒥᓇ ᐅᒪᒥᑎᓀᐣᒋᑲᐣ ᑲᒪᒋᓭᓂᐠ ᒋᐅᒋᐃᐧᒋᐦᐃᒪᑲᓄᓂᐨ᙮ 

ᑫᒪᒥᑎᓀᐣᑕᒪᓂᐣ
 ᐊᓂᐣ ᑫᑐᑕᒪᐣ ᐊᐸᒋᑐᔭᐣ ᐅᑫᐧᓂᐊᐧᐣ ᐊᐸᒋᒋᑲᓇᐣ ᑐᑲᐣ ᐊᒋᓇᐃᐧᐢ ᑲᓇᐁᐧᓂᒪᐊᐧᓱᐃᐧᐣ ᓇᑯᒥᑐᐃᐧᐣ ᒥᐡᑯᐨ 
ᒋᐅᒋᑭᑫᐣᑕᒪᐣ ᐁᑲ ᐊᐊᐧᔑᐢ ᓇᐣᑕ ᒋᐅᒋᐃᔑᓭᐨ ᒥᓇ ᐱᑯ ᒋᐊᔭᓂᐠ ᐅᓇᑕᐃᐧᐦᐃᑯᐃᐧᐣ?  

ᐊᐃᐧᔭᐠ ᑲᓇᓇᑕᐊᐧᐸᑕᒥᐊᐧᐨ ᓇᓇᑲ ᐅᑫᐧᓂᐊᐧᐣ ᐃᔑᒋᑫᐃᐧᓇᐣ ᐊᒥᐁᐧ ᐁᐊᐧᐸᑕᐦᐃᐁᐧᐨ ᒥᓯᐁᐧ ᐅᐱᒪᑎᓱᐃᐧᐣ ᐁᐊᓄᑲᑕᐠ᙮ 
ᐁᑲᐧ ᐅᑫᐧᓂᐊᐧᐣ ᐃᔑᒋᑫᐃᐧᓇᐣ ᐊᐊᐧᔑᐢ ᐁᑲᐧ ᑎᐯᐣᒋᑫᐃᐧᐣ ᐅᐱᒪᑎᓱᐃᐧᓂᐊᐧ ᐅᑲᐃᐧᒋᐦᐃᑯᓄᐊᐧ ᐁᑲᐧ ᒥᓇ ᐅᑫᐧᓂᐊᐧᐣ 
ᐃᔑᒋᑫᐃᐧᓇᐣ ᑐᑕᒥᐊᐧᐨ ᑕᑭᐅᒋᑫᐧᑭᓭᓀ ᐅᐱᒪᑎᓱᐃᐧᓂᐊᐧ᙮ 

ᐁᑲᐧ ᑫᐃᐧᓇᐊᐧ CAS ᐊᓄᑭᓇᑲᓇᐠ ᐅᑲᑭ ᐃᐧᒋᑲᐸᐃᐧᑕᓇᐊᐧ ᐅᐅᐁᐧ ᐃᔑᐱᒪᑎᓯᐃᐧᐣ 
ᔕᑯᐨ ᐃᐃᒪ ᑕᐅᒋᑭᑫᐣᑕᑲᐧᑭᐣ  ᑭᐡᐱᐣ ᑲᐧᔭᐠ ᐃᐧᑕᓄᑭᒪᐊᐧᑫᐧᐣ ᑎᐯᐣᒋᑫᐃᐧᓇᐣ ᒣᑲᐧᐨ 
ᑲᔭᓄᑲᐊᐧᐊᐧᐨ᙮ ᒥᓄᓭ ᑲᐧᔭᐠ ᑲᒥᓄᐃᐧᒋᐃᐧᑐᓇᓂᐊᐧᐠ ᐁᑲᐧ ᒥᐡᑯᐨ CAS ᐊᓄᑭᓇᑲᓇᐠ 
ᑕᐅᒋᐁᐧᒋᐦᐃᐁᐧᓭᓂ ᑫᐃᐧᓇᐊᐧ ᒋᐃᐧᒋᐦᐃᐁᐧᐊᐧᐨ᙮ ᐁᑲᐧ ᒥᓇ ᐊᐊᐧᔑᐢ ᐱᒧᒋᑫᐃᐧᐣ 
ᐊᓄᑭᓇᑲᓇᐠ ᑕᐅᒋᐊᔭᓱᐢᑭᑫᐊᐧᐠ ᒣᑲᐧᐨ ᓇᑕᐃᐧᐅᐃᐧᐣ ᑲᐱᒥᐡᑲᒪᑲᐠ ᒥᓇ 
ᒋᐊᐧᐸᑕᒧᐊᐧᐨ ᑕᐱᐡᑯᐨ ᐃᐃᐁᐧ ᑐᑕᒧᐃᐧᐣ ᐁᒪᐡᑲᐃᐧᓯᒪᑲᐠ᙮ 

CAS ᐊᓄᑭᓇᑲᓇᐠ ᐊᐦᐃᓂ ᐃᐧᒋᐦᐃᐁᐧᐃᐧᐣ ᐊᐦᐃᐠ ᐅᑲᑭᐅᑎᓇᓇᐊᐧ ᐁᐦᐊᐣ 
ᑲᑫᐧᒋᒪᐊᐧᐨ ᑲᐸᐯᔑᑯᓂᐨ ᐊᐃᐧᔭᐣ ᐃᐃᒪ ᑎᐯᐣᒋᑫᐃᐧᓂᐠ ᑲᐊᔭᓂᐨ ᐁᑲᐧ 
ᑲᔭ ᐁᐧᐡᑲᐨ ᑲᑭᑕᐁᐧᐣᑕᒧᐃᐧᐣ ᐅᑲᓇᐁᐧᐣᒋᑫᐣ ᑕᔑᑫᐃᐧᓂᐠ ᑲᐊᔭᐊᐧᐨ ᑫᐃᐧᓇᐊᐧ 
ᐅᑲᑭᐃᐧᒋᐦᐃᐊᔭᐊᐧᐣ ᑲᒪᒋᓭᓂᐨ᙮ ᐁᑲᐧ ᐅᑫᐧᓂᐊᐧᐣ ᐊᓂᔑᓇᐯᐃᐧ ᑐᑕᒧᐃᐧᓇᐣ 
ᐱᑲᐧᐣᑎ ᐅᔕ ᐱᑯ ᑐᒋᑲᑌᐊᐧᓄᐣ ᐁᑲᐧ ᐊᔭᐊᐧᐣ ᐸᑯᓭᓂᒧᐃᐧᓇᐣ ᐅᐅᐁᐧ ᑲᑐᒋᑲᑌᐠ 
ᐁᑲᐧ ᑲᔭ ᑎᐯᐣᒋᑫᐃᐧᓇᐣ ᐁᑲᐧ ᑕᔑᑫᐃᐧᓇᐣ ᐅᑫᐧᓂᐊᐧᐣ ᐅᑲᑭᓇᑐᑕᓇᐊᐧ᙮ 

ᐁᑲᐧ ᒥᓇ ᑭᒋᐃᓀᐣᑕᑲᐧᐣ ᐅᑫᐧᓂᐊᐧᐣ FNIM ᑎᐯᐣᒋᑫᐃᐧᓇᐣ ᐁᑲᐧ ᑕᔑᑫᐃᐧᓇᐣ 
ᐁᐊᔭᒥᒋᑫᐊᐧᑎᓯᐊᐧᐨ ᐁᑲᐧ ᐅᑫᐧᓂᐊᐧᐣ ᑕᔑᑫᐃᐧᓇᐣ ᐁᑲ ᐁᐧᐡᑲᐨ ᐊᓂᔑᓇᐯᐃᐧ ᐱᔑᒋᑫᐃᐧᓇᐣ 
ᐁᓇᑕᐁᐧᐣᑕᒥᐊᐧᐨ ᒋᑐᑕᒋᑲᑌᓂᑭᐣ ᐃᐃᒪ ᐅᑕᔑᑫᐃᐧᓂᐊᐧ᙮ ᐁᑲᐧ ᒥᓇ ᐊᔦᒪᐦᐁᐃᐧᑲᒥᑯᐣ ᐅᑕᔭᓇᐊᐧᑐᐠ ᒪᓯᓇᐦᐃᑲᓇᐣ 
ᐁᒪᓯᓇᐦᐃᑲᑌᑭᐣ ᐃᐧᒋᐦᐃᐁᐧᐃᐧᓇᐣ᙮

ᐁᑲᐧ ᐁᐡᑲᐧᔭᐨ, ᑎᐯᐣᒋᑫᐃᐧᐣ ᐃᐧᓇᐊᐧ ᐅᑕᔭᓇᐊᐧ ᐊᓂᐣ ᐁᐃᔑᐊᓄᑲᑕᒥᐊᐧᐨ ᐅᑕᔦᒥᐦᐁᐊᐧᑎᓱᐃᐧᓂᐊᐧ ᐁᑲᐧ ᑲᔭ 
FNIM ᐊᒐᑯᐃᐧ ᑐᑕᒧᐃᐧᓇᐣ ᒥᓇ ᐃᔑᒋᑫᐃᐧᓇᐣ᙮ ᐁᑲᐧ ᑲᐃᔑᐸᐯᔑᑲᐧᑭᐣ ᑎᐯᐣᒋᑫᐃᐧᓇᐣ ᐃᐧᓇᐊᐧ ᐅᐅᐁᐧ ᐃᔑᓭᓂ 
ᒋᓇᓇᑕᐃᐧᑭᑫᐣᑕᒥᐊᐧᐨ ᐁᑲᐧ ᒥᓇ ᒋᓇᓇᑲᒋᒋᑲᑌᓂᐠ ᑲᐧᔭᐠ ᐁᑐᑕᑯᐊᐧᐨ ᒥᓇ ᐱᑯ ᒋᑭᒋᐃᓀᐣᒋᑲᑌᓂᐠ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Kirmayer, L.J., MacDonald, M.E., Brass, G.M. (Eds.). (2000). The Mental Health of Indigenous people. Culture & Mental 

Health Research Unit, Report No. 10. Retrieved from http://www.mcgill.ca/files/tcpsych/Report10.pdf

ᑲᓇᐱᑭᐁᐧᐨ ᑲᑭᐅᒋᐨ
ᐁᑲᐧ ᐊᐱᐣ ᐅᐅᐁᐧ ᑭᒋᑲᓇᐁᐧᓂᒪᐊᐧᓱᐃᐧᐣ ᑲᑭᐅᓇᒋᑲᑌᐠ ᐊᒥᐁᐧ ᐊᐱᐣ ᑲᔭ ᐁᑭᐊᒍᓭᓂᐠ ᐊᐊᐧᔑᔕᐠ ᐁᑲ 
ᒋᐸᓇᑫᐱᓇᑲᓄᐊᐧᐨ ᐅᑕᔑᑫᐃᐧᓂᐊᐧᐠ ᐁᑲ ᐅᑎᐯᐣᒋᑫᐃᐧᓂᐊᐧᐠ ᐁᑲᐧ ᑲᓇᐱᑭᐁᐧᐃᐧᓇᑲᓇᐊᐧᐨ ᑲᑭᐅᒋᐊᐧᐨ ᐃᐧᒋᐦᐃᐁᐧᐃᐧᐣ 
ᑲᐃᐧᐣ ᐊᐱᐣ ᒋᑭᐅᒋᑕᑲᐧᐠ᙮ ᐁᑲᐧ ᐃᑭᑐ ᐅᐣᑌᕑᐃᔪ ᑲᑦᒥᔑᐣ ᐊᐦᐃ ᑲᐧᔭᐠ ᑫᐃᐧᒋᐦᐃᐁᐧᒪᑲᐠ ᐊᐊᐧᔑᐢ ᐱᒧᒋᑫᐃᐧᐣ ᒥᐡᑯᐨ 
ᒋᐊᐸᑕᐠ ᐁᑲᐧ ᔕᑯᐨ ᐊᔕ ᑕᑲᐧᐣ ᒥᓇ ᐱᑯ ᐱᒥᑕᑲᐧᐣ ᐅᑫᐧᓂᐊᐧᐠ ᑲᑕᓯᐊᐧᐨ FNIM ᐊᐊᐧᔑᔕᐠ ᑲᑲᓇᐁᐧᓂᒪᑲᓄᐊᐧᐨ 
ᒋᐅᒋᐃᐧᒋᐦᐃᐊᑲᓄᐊᐧᐨ ᐊᐱᐣ ᓇᐱ ᑭᐁᐧᐣᑕᒥᐊᐧᐨ ᐅᐅᒪ FNIM ᑲᑭᐅᒋᐊᐧᐸᐣ ᒥᓇ ᐱᑯ ᒋᐅᒋᒥᓄᓭᐊᐧᐨ᙮ 

ᑲᐃᔑᐸᐯᔑᑯᐊᐧᐨ 
ᐊᐃᐧᔭᐠ 

ᑲᓇᓇᑕᐊᐧᐸᑕᒥᐊᐧᐨ 
ᑕᐱᑕᐊᐧᑎᓱᐃᐧᐣ ᒥᓇ 
ᑭᒋᐃᓀᐣᒋᑫᐃᐧᐣ ᐅᐅᒪ 
ᐊᒐᑯᐱᒪᑎᓱᐃᐧᓂᐠ ᐊᐦᐃ 
ᐅᑕᓄᑲᑕᓇᐊᐧ ‘ᒥᓯᐁᐧ’ 

ᒥᓄᔭᐃᐧᐣ᙮ ᐁᑲᐧ ᐊᐊᐧᔑᐢ ᒥᓇ 
ᑎᐯᐣᒋᑫᐃᐧᐣ ᐱᒪᑎᓱᐃᐧᐣ 

ᐅᑲᐃᐧᒋᐦᐃᑯᓇᐊᐧ᙮

ᑫᒪᒥᑎᓀᐣᑕᒪᓂᐣ
ᑫᑯᓀᓇᐣ ᐃᔑᒋᑫᐃᐧᓇᐣ ᐁᑐᑕᒥᐊᐧᐨ ᐅᑫᐧᓂᐊᐧᐠ FNIM ᑎᐯᐣᒋᑫᐃᐧᓇᐣ ᑲᐃᐧᑕᓄᑭᒪᑕᐧ? 

ᐁᑲᐧ ᓇᓇᑕᐃᐧᑭᑫᐣᒋᑫᐃᐧᐣ ᐅᐅᒪ ᐅᐣᑌᕑᐃᔪ ᑲᑭᑐᒋᑲᑌᑭᐸᐣ 1999, ᑲᓇᐱᑫᐁᐧᐨ ᑲᑭᐅᒋᐨ ᐊᐦᐃ ᒪᔭᑦ ᑭᐃᔑᓂᑲᑌ 
ᑕᔑᑫᐃᐧᐣ ᑲᑭᓇᐱ ᑲᑫᐧᑭᑫᓂᒪᐨ ᐸᑲᐣ ᑲᑭᑕᔑᑲᓇᐁᐧᐣᑕᑯᓯᓂᐨ ᒥᓇ ᑲᑭᓀᐱᒋᐅᑕᐱᓂᒪᑲᓄᓂᐨ ᐅᑕᔭᓂᐊᐧᐣ ᒥᓇ ᐱᑯ 
ᐅᑎᐯᐣᒋᑫᐃᐧᓂᐊᐧᐣ ᐃᐃᒪ ᐅᑕ ᒪᔭᑦ ᑕᔑᑫᐃᐧᓂᐠ ᑲᑭᐅᒋᐊᐧᑯᐸᓀᐣ (Budgell, 1999)᙮ ᓇᓇᑐᐠ ᑭᐃᔑᓭᐊᐧᓄᐣ 
ᐅᑫᐧᓂᐊᐧᐣ ᐅᑎᔑᓭᐃᐧᓂᐊᐧᐣ᙮ 

ᐁᑲᐧ ᐊᑎᐟ ᐅᑫᐧᓂᐊᐧᐣ ᐊᐁᐧᒋᑲᓇᐣ ᑲᑭᐱᑐᒋᑲᑌᑲᐧᐸᓂᐣ ᐱᐅᑕᓇᐠ:

   ᑲᑭᐃᐧᑌᐊᐧᐨ ᐊᐊᐧᔑᔕᐠ ᐃᐃᒪ ᑕᔑᑫᐃᐧᓂᐠ ᑲᑭᑕᔑᓂᑕᐃᐧᑯᐊᐧᑯᐸᓀᐣ ᒥᐡᑯᐨ ᑎᐯᐣᒋᑫᐃᐧᐣ ᐁᑲᐧ ᑕᔑᑫᐃᐧᐣ 
ᒋᐊᓂ ᑫᐁᐧ ᐃᐧᒋᐱᒪᑎᓯᒥᑯᐊᐧᐨ;

   ᐊᐊᐧᔑᔕᐠ ᐊᒋᓇᐃᐧᐢ ᑲᓇᐱ ᑭᐁᐧᐊᐧᐨ ᐅᑕᔑᑫᐃᐧᓂᐊᐧ ᐁᑲᐧ ᐅᑕ ᑭᐡᐱᐣ ᑫᑯᓂᓂ ᑲᐅᓇᑌᓂᐠ ᒋᓀᐱᒋ 
ᑭᐁᐧᐊᐧᐨ ᐅᑕᔑᑫᐃᐧᓂᐊᐧ;

  ᐊᐊᐧᔑᔕᐠ ᑲᓀᐱᒋ ᑭᐁᐧᐊᐧᐨ ᐅᑕᔑᑫᐃᐧᓂᐊᐧ;  
   ᐊᐦᐃ ᒥᓇ ᑲᐊᐧᐁᐧᓇᒋᑲᑌᓂᐠ ᒋᐅᒋᐁᐧᒋᓭᓂᐠ ᒋᐊᔭᒥᐦᐃᑐᐊᐧᐨ ᐊᐊᐧᔑᔕᐠ ᐁᑲᐧ ᐅᑎᐯᐣᒋᑫᐃᐧᓂᐊᐧᐣ ᐊᐦᐃᐠ 

ᒪᒪᑕᐃᐧ ᐱᐊᐧᐱᑯᐠ ᐅᒋ᙮ 

ᐁᑲᐧ ᐅᑫᐧᓂᐊᐧᐣ ᐊᐁᐧᒋᑲᓇᐣ ᑲᓇᐱᑫᐁᐧᐨ ᑲᑭᐅᒋᐨ ᐊᐦᐃᐠ ᑭᐅᒋᐃᐧᒋᐦᐃᐁᐧᓭᓂ ᐊᐊᐧᔑᔕᐠ ᐁᑲᐧ ᐅᑎᐯᐣᒋᑫᐃᐧᓂᐊᐧᐣ ᑲᐧᔭᐠ 
ᑲᑭᓇᐱ ᐃᐧᒋᐃᐧᑐᐊᐧᐨ ᐃᐃᒪ ᐅᑕᔑᑫᐃᐧᓂᐊᐧᐠ ᑲᑭᐅᒋᐊᐧᐨ᙮ ᑲᐧᓂᐣ ᐱᑯ ᑕᑲᐨ ᑭᐊᔭᒋᑲᐯᔑᓇᓂᐊᐧᐠ ᑕᑐᒋᑲᑌᓯᓄᐣ᙮ 
ᐊᐊᐧᔑᔕᐠ ᒥᓇ ᑎᐯᐣᒋᑫᐃᐧᓇᐣ ᐅᒋᐊᒋᓭᐊᐧᐠ ᐁᑲᐧ ᐅᐅᐁᐧ ᑲᓇᐱᑭᐁᐧᐨ ᓇᐣᑕ ᑲᔭ ᑕᐅᒋᐊᒋᓭᒪᐣ᙮

ᒪᐊᐧᐨ ᑭᒋᐃᓀᐣᑕᑲᐧᐣ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᑲᐧᔭᐠ ᐅᐅᐁᐧ ᒋᐃᔑᓇᑭᐢᑲᑕᒥᐊᐧᐨ ᑲᐊᐧᐁᐧᓇᒋᑫᐊᐧᐨ ᑲᐧᓂᐣ ᐁᑕ 
ᐊᐊᐧᔑᔕᐠ ᑲᓇᐱᑭᐁᐧᐃᐧᓇᑲᓄᐊᐧᐨ ᑲᐃᒋᑲᑌᐠ ᐁᐦᐊᐣ ᐅᔕ ᑲᔭ ᑲᐱᑎᑫᓭᑭᐣ ᑎᐯᐣᒋᑫᐃᐧᓇᐣ ᐁᑲᐧ ᐃᐃᒪ ᐅᑕᔑᑫᐃᐧᓂᐠ 
ᑲᐅᒋᐊᐧᐨ ᑫᐃᐧᓇᐊᐧ ᐃᐧᒋᐦᐃᐁᐧᐃᐧᐣ ᒋᒥᓇᑲᓄᐊᐧᐨ ᐊᐧᐁᐧᓇᒋᑫᐃᐧᓂᐠ ᐅᒋ᙮  

ᑲᐧᓂᐣ ᑲᓇᐱᑭᐁᐧᐨ ᑲᑭᐅᒋᐨ ᐊᐦᐃ ᐅᓇᔑᐁᐧᐃᐧ ᐅᑭᒪᐃᐧᐣ ᑕᑭᐃᔑᑲᓇᐊᐧᐸᒋᑲᑌᓯᓄᐣ ᐊᓇ ᐅᑕᐃᐧᐣ ᐅᑭᒪᐃᐧᓂᐠ ᐅᒋᒪᑲᐣ 
ᔕᑯᐨ ᒥᓇ ᒋᐅᒋᒥᓄᑲᓇᐁᐧᓂᒪᑲᓄᐊᐧᐨ ᐊᐊᐧᔑᔕᐠ ᐅᐅᐁᐧ ᑲᑭᐅᒋᐅᓇᒋᑲᑌᑯᐸᓀᐣ ᐱᐅᑕᓇᐠ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Budgell, J. (1999). Our way home: A Report to the Aboriginal Healing and Wellness Strategy: Repatriation of Aboriginal 

People Removed by the Child Welfare System: Final Report. Toronto, ON: Native Child and Family Services of 
Toronto, Stevenato and Associates. 

Commission to Promote Sustainable Child Welfare. (2012). Realizing a Sustainable Child Welfare System in Ontario: 
Final Report. Retrieved from http://www.children.gov.on.ca/htdocs/English/documents/topics/childrensaid/
commission/2012sept-Final_report.pdf

ᑫᒪᒥᑎᓀᐣᑕᒪᓂᐣ
 ᐊᑎ ᓇᓇᑕᐃᐧ ᑭᑫᐣᑕᐣ ᐊᐁᐧᒋᓇᐣ ᑕᐱᐡᑯᐨ ᐅᐅᐁᐧ ᐊᐊᐧᔑᔕᐠ ᑲᑭᐃᔑᓭᐊᐧᑯᐸᓀᐣ ᐃᐃᒪ ᑲᑕᓇᓄᑭᔭ ᓇᐣᑕ ᑲᔭ 
ᐅᑫᐧᓂᐊᐧᐠ ᐊᐊᐧᔑᔕᐠ ᐅᐅᐁᐧᓂ ᑲᐃᐧᑐᑕᐊᐧᑲᓄᐊᐧᐨ? 

ᐃᔑᐱᒪᑎᓱᐃᐧᐣ ᐊᐦᐃ ᑲᐅᒋ ᐊᐧᐁᐧᑕᐦᐃᓂᑲᓂᐊᐧᐠ ᐅᐅᒪ ᒪᒋᓭᐃᐧᓂᐠ
ᐁᑲᐧ ᓄᑯᑦ ᐅᑫᐧᓂᐊᐧᐣ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᑭᔭᐱᐨ ᐅᑕᐸᒋᑐᓇᐊᐧ ᐁᐧᐡᑲᐨ ᐱᒧᒋᑫᐃᐧᓇᐣ 
ᑲᑭᐱᐊᐸᑕᓄᐊᐧᑯᐸᓀᐣ ᐊᐦᐃᐠ ᐅᑕ ᐅᓇᑯᓂᑫᐃᐧᓂᐠ ᑲᑭᐅᒋᐊᐧᐁᐧᓇᒋᑲᑌᐊᐧᓂᑯᐸᓀᐣ᙮ ᐁᑲᐧ ᑭᐊᐧᐸᑕᒥᐣ ᐅᑭᒪᐃᐧᐣ ᐁᐦᐊᐣ 
CAS ᐱᒧᒋᑫᐃᐧᐣ ᒋᒪᒥᑎᓀᐣᑕᒥᓂᐨ ᐅᐅᐁᐧᓂ ᒋᐊᐸᒋᑐᓂᐨ ᐅᐅᒪ ᒪᒋᓭᐃᐧᓂᐠ ᐅᒋ ᑲᐊᓄᑲᑕᒥᓂᐨ᙮ 

ᐁᑲᐧ ᐅᐅᐁᐧ ᑯᑕᐠ ᐊᐧᐁᐧᓇᒋᑫᐃᐧᐣ ᒪᒥᓄᓂᑫᐃᐧᐣ (ADR) ᐊᐦᐃ ᒪᔭᑦ ᐃᓇᐸᑕᐣ ᐅᓇᑯᓂᑫᐃᐧᑲᒥᑯᐠ ᒋᐃᔕᒋᑲᑌᐠ ᐁᑲᐧ ᐱᑯ 
ᒥᓇ ᒋᐃᐧᒋᑲᑌᐠ ᐅᓇᑯᓂᑫᐃᐧᑲᒥᑯᐠ ᓇᐣᑕ ᑲᔭ ᒥᐡᑯᐨ ᐸᑲᐣ ᐅᐅᐁᐧ ᒋᐅᒋᐊᓄᑲᑌᐠ᙮ ᐁᑲᐧ ᒥᓇ ᑲᓇᐊᐧᐸᒋᑲᑌ ᑕᐱᐡᑯᐨ 
ᐅᐅᐁᐧ ᐁᒪᐡᑲᐃᐧᓯᒪᑲᐠ ᑐᑕᒧᐃᐧᐣ ᒥᓇ ᐱᑯ ᑲᐧᔭᐠ ᐃᐧᑕᓄᑭᒥᑐᐃᐧᐣ ᒋᐊᐸᑕᐠ ᐅᑫᐧᓂᐊᐧᐣ ᐊᐊᐧᔑᐢ ᑲᓇᑕᒪᐊᐧᑲᓄᐃᐧᐨ 
ᑲᐅᒋᒪᒋᓭᓂᐠ ᐁᑲᐧ ᐁᐅᒋᔕᔑᑭᐡᑲᐊᐧᑲᓄᐊᐧᐨ ᒥᓇ ᐁᐅᒋᐃᐧᒋᐦᐃᔭᑲᓄᐊᐧᐨ ᑎᐯᐣᒋᑫᐃᐧᓇᐣ ᒥᓇ ᐅᐊᐧᑯᒪᑲᓂᐊᐧᐣ ᐁᑲᐧ 
ᐅᑕᔑᑫᐃᐧᓂᐠ ᐁᑲᐧ ᑲᔭ ᑲᐊᐧᐁᐧᓇᒋᑲᑌᓂᐠ ᐊᐊᐧᔑᔕᐠ ᑲᑕᔑᑲᓇᐁᐧᐣᑕᑯᓯᐊᐧᐨ (MCYS, 2006, p. 1)᙮ CAS ᓇᓇᑲ 
ᐅᑫᐧᓂᐊᐧᐣ ᐅᑲᑭᐊᐸᒋᑐᐃᐧᓇᐣ ᐃᔑᒋᑫᐃᐧᓇᐣ ᐁᐦᐊ ADR ᑲᑭᐅᓇᑐᒋᐣ: ᐊᐊᐧᔑᐢ ᑲᑲᓇᐁᐧᓂᒪᑲᓄᐃᐧᐨ ᐊᐧᐁᐧᓇᒋᑫᐃᐧᐣ, 
ᑎᐯᐣᒋᑫᐃᐧᐣ ᑲᒪᐊᐧᒋᐦᐃᔭᑲᓄᐊᐧᐨ, ᐊᓂᔑᓇᐯᐃᐧ ᑐᑕᒧᐃᐧᓇᐣ ᐁᑲᐧ ᒥᓇ ᑯᑕᑭᔭ ᑲᒪᓯᓇᐦᐃᑲᑌᑭᐣ 2006 MCYS 
ᑎᐸᒋᒧᐃᐧᓂᐠ ᐃᐃᒪ ᐅᓇᑯᓂᑫᐃᐧᐣ ᑭᑭᓄᔑᓄᐃᐧᓂᐠ (MCYS, 2006, p. 2-3)᙮ 

ᐁᑲᐧ ADR ᐁᐊᐸᒋᑐᔭᐣ FNIM ᑎᐯᐣᒋᑫᐃᐧᓇᐣ ᐅᒋ, CFSA ᐅᓂᐱᑌᓯᓇᐦᐊᐊᐣ ᐸᑯᓭᐣᑕᒪᐃᐧᓇᐣ ᑫᐃᔑᐃᐧᑕᒪᐣ ᐃᐃᒪ 
ᑕᔑᑫᐃᐧᓂᐠ ᒪᓯᓇᐦᐃᑫᐃᐧᑲᒥᑯᐠ ᐊᓄᑭᓇᑲᓇᐠ ᑲᐊᔭᐊᐧᐨ (ᐅᐅᒪ ᐃᓇᐱᐣ 20.2)᙮

ᑎᐯᐣᒋᑫᐃᐧᐣ ᒪᐊᐧᒋᐦᐃᑐᐃᐧᐣ ᑲᔭᐸᑕᐠ ᐃᐃᐁᐧᑎ ᐊᐦᐃᐠ ᐊᑲᒪᑭᐠ ᑭᐅᑎᓂᑲᑌ ᐁᐦᐊᐠ ᒪᐧᕑᐃ ᐊᓂᔑᓇᐯᐠ ᐁᐊᐸᒋᑐᐊᐧᐨ 
(American Humane, 2004)᙮ ᐁᑲᐧ ᒪᐊᐧᐨ ᐅᐅᐁᐧ ᑲᐧᔭᐠ ᐊᓄᑭᓭ ᐊᐊᐧᔑᔕᐠ ᐁᐅᐃᐧᒋᐦᐃᔭᑲᓄᐊᐧᐨ ᐁᑲ 
ᒋᒪᒋᐃᐧᓇᑲᓄᐊᐧᐨ ᐅᑲᐯᔓᓂᐊᐧᐠ ᐅᒋ ᒥᓇ ᐱᑯ ᐁᐅᒋᑭᑫᓂᒪᐊᐧᐨ ᑲᐃᐧᒋᐊᔭᒪᐊᐧᐨ ᒥᓇ ᐊᒋᓇᐃᐧᐢ ᐁᑲᓇᐁᐧᐣᑕᑯᓯᐊᐧᐨ᙮

ᐁᑲᐧ ᒪᐧᕑᐃ ᐊᓂᔑᓇᐯᐠ ᐅᐅᐁᐧᓂ ᑲᑭᒪᒋᑐᐊᐧᐨ ᐁᐦᐊᐠ FNIM ᐊᐃᐧᔭᐠ ᐅᐅᒪ ᐅᐣᑌᕑᐃᔪ ᑫᐃᐧᓇᐊᐧ ᐸᑲᐣ ᑫᑯᓂᓂ 
ᐅᑭᑐᑕᓇᐊᐧ ᑲᒪᐧᔦ ᐅᑎᓯᑯᐊᐧᐨ ᐊᑲᒪᑭᐃᐧᓂᓂᐊᐧᐣ:  “ᑲᑭᓂᑲᐧᓇᐱᓇᓂᐊᐧᐠ ᐊᔭᒥᐦᐃᑐᐃᐧᐣ” ᓂᔑᓇᐯ-ᐊᐢᑭ ᓫᐃᑯᓫ 
ᐃᐧᒋᐦᐃᐁᐧᐃᐧᐣ ᐅᐅᐁᐧᓂ ᐅᑕᐸᒋᑐᐣ ᐁᐃᔑᓂᑲᑌᐠ “ᑲᐊᔭᒥᐦᐃᑐᔭᐠ᙮” 

“ᑲᒪᒪᐃᐧᓇᑲᓄᐊᐧᐨ ᑲᒪᒋᓭᐊᐧᐨ ᐊᐦᐃᐠ ᐅᑎᐯᐣᒋᑫᐃᐧᓂᐊᐧ ᒥᓇ ᐅᒪᒋᓭᐃᐧᓂᐊᐧ ᐸᔦᑕᐠ ᒋᐊᓂᒧᒋᑲᑌᓂᑭᐣ᙮ ᐁᑲᐧ ᐃᐃᒪ 
ᑲᐃᔑᑭᓂᑲᐧᓇᐱᓇᓂᐊᐧᐠ ᐁᐦᐊᐠ ᑕᐊᐱᐊᐧᐠ ᑎᐯᐣᒋᑫᐃᐧᓇᐣ ᑲᐊᐧᑯᒥᑐᐊᐧᐨ, ᐊᓄᑭᓇᑲᓇᐠ, ᐱᒧᒋᑫᐃᐧᐣ ᐊᓄᑭᓇᑲᓇᐠ, ᑭᒋᐦᐊᔭᐠ 
ᐁᑲ ᑕᔑᑫᐃᐧ ᐊᓂᔑᓂᓂᐊᐧᐠ […] ᐁᑲᐧ ᐅᑫᐧᓂᐊᐧᐠ ᑲᐃᐧᒋᑕᐧᐊᐧᐨ ᐅᑲᓇᐊᐧᐸᑕᓇᐊᐧ ᐊᐊᐧᓀᓇᐣ ᑲᒪᒋᓭᓂᐨ ᐊᓂᐣ ᒥᓇ 
ᐁᐃᔑᒪᒋᓴᐦᐃᑯᐊᐧᐨ ᐅᒪᒋᓭᐃᐧᓂᐊᐧ ᐅᑫᐧᓂᐊᐧᐠ ᑎᐯᐣᒋᑫᐃᐧᐣ ᑲᐊᓂᒥᓭᐊᐧᐨ […] ᐅᐅᐁᐧ ᑲᑫᐧᒋᒪᐊᐧᐠ: ᐊᓂᐣ ᑫᑐᒋᑲᑌᐠ? 

ᑭᐡᐱᐣ ᓇᑯᒥᑐᐃᐧᐣ ᐊᔭᐠ ᐊᐦᐃ ᐊᐧᐁᐧᓇᒋᑫᐃᐧᐣ ᐅᓇᑯᓂᑫᐃᐧᑲᒥᑯᐠ ᑲᑭᐅᒋᐅᓇᑌᐠ ᒥᐡᑯᐨ ᑕᐊᐸᑕᐣ“  
(Nishnawbe-Aski, n.d.)᙮ 

ᐊᓂᔑᓇᐯ ᐊᐊᐧᔑᐢ ᐁᑲᐧ ᑎᐯᐣᒋᑫᐃᐧᐣ ᐃᒋᐦᐃᐁᐧᐃᐧᐣ ᑐᕑᐊᐧᐣᑐ ᐊᐦᐃᓂ ᓂᐡᑕᑦ ᐊᐊᐧᔑᐢ ᑲᐃᐧᒋᐦᐃᔭᑲᓄᐃᐧᐨ 
ᐊᐧᐁᐧᓇᒋᑫᐃᐧᐣ ᑲᐃᔑᓇᑲᐧᓂᓂᐠ ᑲᐊᐸᒋᑐᐊᐧᐨ ᐊᒥᐁᐧ ᐱᑯ ᐯᔑᑲᐧᐣ ᐅᐅᐁᐧ ᑫᑲᐟ ᐁᐃᔑᓇᑲᐧᐠ᙮ ᐊᑕᐊᐧ CAS ᐁᑲᐧ ᐊᑕᐊᐧ 
ᐁᓂᐃᐧᐟ ᐊᐊᐧᔑᐢ ᐱᒧᒋᑫᐃᐧᑲᒥᐠ ᑫᐃᐧᓇᐊᐧ ᐅᐅᐁᐧ ᑐᑲᐣ ᐅᑕᐸᒋᑐᓇᐊᐧ ᑲᐊᐧᐃᐧᔦᔭᐠ ᑫᔐᐊᐧᑎᓯᐃᐧᐣ ᐱᒧᒋᑫᐃᐧᐣ ᐁᐦᐊᐠ 
ᐁᓂᐃᐧᐟ ᐁᑲᐧ ᐊᓂᔑᓇᐯᐠ ᑎᐯᐣᒋᑫᐃᐧᓇᐣ ᑲᐊᐸᒋᑕᒧᓇᑲᓄᐊᐧᐨ (focus group, Ottawa CAS, June 2014)᙮ 

CAS ᐊᓄᑭᓇᑲᓇᐠ ᒪᐊᐧᐨ ᐅᑲᒧᓀᐣᑕᓇᐊᐧ ᒋᓂᑲᓂᐡᑲᒥᐊᐧᐨ ᐅᐅᐁᐧ ᑲᑭᓂᑲᐧᓇᐱᓇᓂᐊᐧᐠ ᑲᐊᔭᒥᐦᐃᑐᓇᓂᐊᐧᐠ ᔕᑯᐨ ᑲᐧᔭᐠ 
ᒋᓂᓱᒋᑲᑌᐠ ᓇᑕᐁᐧᐣᑕᑲᐧᐣ ᐁᑲ ᒥᓇ ᐅᓴᑦ ᐅᓇᑯᓂᑫᐃᐧᐣ ᒋᐊᔭᐸᑕᐠ ᐊᐦᐃ ᐱᑯ ᐸᔦᑕᐠ ᒋᐊᔭᒥᐦᐃᑐᓇᓂᐊᐧᐠ ᒥᓇ ᐱᑯ 
ᑯᑕᑭᔭᐣ ᐃᐧᒋᐦᐃᐁᐧᐃᐧᓇᐣ ᒋᐊᐸᑕᑭᐣ᙮ ᐁᐡᑲᑦ ᒥᓇ ᑲᐃᐧᐣ ᑫᑯᐣ ᒋᐅᒋᑕᑕᐱᑕᐃᐧᓭᐠ ᒪᐡᑲᐃᐧᓯᐃᐧᓂᐠ ᐅᒋ ᑲᐧᔭᐠ ᐅᑫᐧᓂᐊᐧᐣ 
ᑲᐊᓄᑲᒋᑲᑌᑭᐣ ᐊᓂᐣ ᒥᓇ ᒪᔭᑦ ᑫᑭᐃᔑᐱᒧᒋᑲᓂᐊᐧᑭᐸᐣ ᐅᐅᒪ ᐊᐧᐁᐧᑕᐦᐃᓂᑫᐃᐧᓂᐠ᙮ ᐁᑲᐧ ᐅᐅᐁᐧ ᑲᐊᔭᒥᐦᐃᑐᓇᓂᐊᐧᐠ 
ᑐᑲᐣ ᑲᒪᐊᐧᒋᐦᐃᔭᑲᓄᐊᐧᐨ ᒪᐊᐧᐨ ᐅᐅᐁᐧ ᑲᐧᔭᐠ ᑕᑭᐅᒋᐃᐧᒋᐦᐃᐁᐧᓭ ᐅᐅᒪ ᐊᐧᐁᐧᓇᒋᑫᐃᐧᓂᐠ ᐅᒋ ᒥᓇ ᐱᑯ ᑲᐧᔭᐠ CAS 
ᐱᒧᒋᑫᐃᐧᐣ ᐁᑲᐧ FNIM ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ ᒋᐅᒋᒥᓄ ᐊᐧᐃᐧᒋᐃᐧᑐᐊᐧᐨ᙮

ᑭᐡᐱᐣ FNIM ᐊᐃᐧᔭ ᐅᐅᐁᐧ ᑲᑭ ᑭᐦᑭᓄᐦᐊᒪᐊᐧᑲᓄᐃᐧᐨ ᐱᒧᒋᑫᐃᐧᑲᒥᑯᐠ ᑲᑕᓇᓄᑭᐨ ᐅᐅᐁᐧ ᐊᔭᒥᐦᐃᑐᐃᐧᐣ ᐃᔑᒋᑫᐃᐧᐣ 
ᐁᐦᐊ ᐅᐊᐧᐁᐧ ᐊᐃᐧᔭ ᒥᐡᑯᐨ ᑕᔭᓄᓇᑲᓄ ᐃᐧᐣ ᐅᐅᐁᐧ ᒋᐱᒧᑐᐨ ᐃᐃᒪ ᑕᔑᑫᐃᐧᓂᐠ᙮ ᐁᑲᐧ “ᑲᐊᔭᒥᐦᐃᑐᓇᓂᐊᐧᐠ” 
ᐱᒧᒋᑫᐃᐧᐣ ᐅᐅᐁᐧ ᐯᔑᐠ ᐊᐁᐧᒋᑫᐃᐧᐣ ᐁᐦᐊ ᑲᔭ ᑭᒋᐦᐊᔭ ᒋᐃᐧᒋᑕᐧᐨ ᐅᐅᒪ FNIM ᑕᔑᑫᐃᐧᓂᐠ ᑲᐅᒋᐨ᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
American Humane. (2004). A Perspective on the Origins of Family Group Conferencing. FGDM Issues in Brief. Retrieved 

from http://www.americanhumane.org/assets/pdfs/children/fgdm/pc-fgdm-ib-fgc-origins.pdf

Child and Family Services Act, R.S.O. 1990. (1990). Retrieved from http://www.e-laws.gov.on.ca/html/statutes/english/
elaws_statutes_90c11_e.htm

Ministry of Children and Youth Services. (2006). Policy Directive: CW 005-06. Retrieved from http://www.cpmed.ca/
userfiles/files/ministry.pdf

Nishnawbe-Aski Legal Services. (n.d.) Talking Together. Retrieved from http://www.nanlegal.on.ca/article/talking-
together-126.asp

FNIM ᐊᐊᐧᔑᔕᐠ ᑲᑲᓇᐁᐧᐣᑕᑯᓯᐊᐧᐨ

ᐁᑲᐧ 2006 ᑲᐊᐦᑭᐊᐧᐠ, FNIM ᐊᐊᐧᔑᔕᐠ ᓂᐦᓯᐣ ᐯᕑᓭᐣᐟ ᐅᐅᒪ ᒪᒪᐤ ᑕᓯᐊᐧᐠ ᐅᐣᑌᕑᐃᔪ ᐁᑲᐧ ᓂᔑᑕᓇ ᐯᔑᑯᔕᑊ 
ᐯᕑᓭᐣᐟ ᒪᒪᐤ ᑕᓯᐊᐧᐨ ᐃᐃᒪ ᐅᐣᑌᕑᐃᔪ ᐅᑲᓇᐁᐧᓂᒪᐊᐧᓱᐃᐧᓂᐠ ᑲᐅᒋᐁᓇᐁᐧᐣᑕᑯᓯᐊᐧᐨ (Kozlowski et al., 2011)᙮ 
ᐁᑲᐧ ᐅᐅᐁᐧ ᑲᐃᔑᐊᐧᐸᑕᒪᐠ ᐁᐃᔑᓭᐊᐧᐨ ᐊᐊᐧᔑᔕᐠ ᐃᔑᓭ ᐅᔕ ᐊᐊᐧᔑᒣ ᑲᐧᔭᐠ ᒋᑭᑐᑕᒪᐠ᙮ ᐁᑲᐧ ᐅᑫᐧᓂᐊᐧᐣ 
ᑲᒪᓯᓇᐦᐃᑲᑌᑭᐣ ᑐᑕᒧᐃᐧᓇᐣ ᑕᑭᐃᐧᒋᐦᐃᐁᐧᒪᑲᓄᐣ ᑲᐧᔭᐠ ᒋᑲᓇᐁᐧᓂᒪᑲᓄᐊᐧᐨ ᐊᐊᐧᔑᔕᐠ᙮

ᑫᒪᒥᑎᓀᐣᑕᒪᓂᐣ
 ᐊᔕᓇ ᐅᐅᐁᐧ ᐊᓂᔑᓇᐯᐃᐧ ADR ᐃᔑᒋᑫᐃᐧᐣ ᑭᑭᐊᐸᒋᑐᐣ (ᑲᑭᓂᑲᐧᓇᐱᓇᓂᐊᐧᐠ ᑲᐊᔭᒥᐦᐃᑐᓇᓂᐊᐧᐠ, 
ᑎᐯᐣᒉᑫᐃᐧᐣ ᑲᒪᐊᐧᑐᐱᐊᑲᓄᐊᐧᐨ, etc.)? 

 ________________________________________________________________________________________________

 ________________________________________________________________________________________________

ᐊᓂᐣ ᐅᐅᐁᐧ ᐊᓂᔑᓇᐯᐃᐧ ADR ᐃᔑᒋᑫᐃᐧᐣ ᑎᐯᐣᒋᑫᐃᐧᐣ ᑲᑭᐃᔑᐃᐧᒋᐦᐃᑯᐨ?

 ________________________________________________________________________________________________

 ________________________________________________________________________________________________

 ᐊᓂᐣ ᑫᑭᐅᒋᔑᑭᒪᐨ ᑲᐊᓄᑲᐊᐧᐨ ᐅᐅᐁᐧ ᐊᓂᔑᓇᐯᐃᐧ ADR ᐃᔑᒋᑫᐃᐧᐣ, ᓇᐣᑕ ᑯᑕᑭᔭᐣ ᐊᓂᔑᓇᐯᐃᐧ 
ᐃᔑᒋᑫᐃᐧᓇᐣ ᒋᐊᐸᒋᑐᒋᐣ ᐁᐧᑎ ᐊᓂ ᓂᑲᐣ?

 ________________________________________________________________________________________________

 ________________________________________________________________________________________________

ᐊᐊᐧᔑᐢ ᑲᑕᓯᐊᐧᐨ (2006)

ᐁᑲ FNIM ᐊᐊᐧᔑᔕᐠ  (97%)
FNIM ᐊᐊᐧᔑᔕᐠ (3%)

ᐊᐊᐧᔑᐢ ᑲᑲᓇᐁᐧᐣᑕᑯᓯᐨ (2006)

ᐁᑲ FNIM ᐊᐊᐧᔑᔕᐠ (79%)
FNIM ᐊᐊᐧᔑᔕᐠ (21%)

ᒋᓂᓯᑕᐃᐧᓇᓯᓇᓂᐊᐧᐠ ᒋᐅᔑᒋᑲᑌᐠ 

ᐊᔕ ᓇᐱᐨ ᐊᑎᐟ FNIM ᐊᐊᐧᔑᔕᐠ ᓀᐱᒋᑲᓇᐁᐧᐣᑕᑯᓯᐊᐧᐠ 
ᔕᑯᐨ ᒥᔑᐣ ᐊᔕ ᐁᐦᐊᐠ FNIM ᐊᐊᐧᔑᔕᐠ ᐊᐦᐃᐠ ᐅᐣᑌᕑᐃᔪ 
ᑲᓇᐁᐧᓂᒪᐊᐧᓱᐃᐧᓂᐠ ᑲᐅᒋᑲᓇᐁᐧᐣᑕᑯᓯᐊᐧᐨ ᒥᓇ ᑕᔑᑫᐃᐧᓂᐠ 
ᑲᐅᒋᑲᓇᐁᐧᓂᒪᑲᓄᐊᐧᐨ ᐊᓄᒋᒥᔑᓂᐊᐧᐠ᙮ ᐁᑲᐧ ᑲᑭᓇ ᑫᑲᐟ ᐊᐊᐧᔑᔕᐠ 
ᐃᐃᒪ ᐁᐧᒥᑎᑯᔑᐃᐧ ᑲᓇᐁᐧᓂᒪᐊᐧᓱᐃᐧᓂᐠ ᑲᑕᔑᑲᓇᐁᐧᐣᑕᑯᓯᐊᐧᐨ 
ᐊᐦᐃᓂ ᑲᔭ ᐁᐧᒥᑎᑯᔑᐃᐧ ᐃᐧᒋᐦᐃᐁᐧᐃᐧᓇᐣ ᒥᓇᑲᓄᐊᐧᐠ ᐃᐃᒪ 
ᐱᒧᒋᑫᐃᐧᓂᐠ ᐅᒋ᙮ ᒥᔑᐣ ᐊᐊᐧᔑᔕᐠ ᒪᒪᐃᐧ ᑲᓇᐁᐧᓂᒪᑲᓄᐊᐧᐠ ᐁᑲᐧ 
ᐊᑎᐟ ᒥᓇ ᐃᐃᒪ ᐁᐧᐡᑲᐨ ᑲᐅᒋᑕᑲᐧᓂᓂᐠ ᑲᓇᐁᐧᓂᒪᐊᐧᓱᐃᐧᑲᒥᑯᐠ 
ᑕᔑᑲᓇᐁᓂᒪᑲᓄᐊᐧᐠ ᐁᑲᐧ ᑲᐧᓂᐣ ᒥᓇ ᒋᐃᐧᒋᑲᑌᓂᐠ ᐅᑫᐧᓂᐊᐧᐠ 
FNIM ᐊᐊᐧᔑᔕᐠ ᑲᐃᔑᑭᑫᓂᒪᑲᓄᐊᐧᐨ (Commission to 
Promote Sustainable Child Welfare, 2012)᙮

ᐁᑲᐧ ᒪᐊᐧᐨ ᐅᑫᐧᓂᐊᐧᐠ ᐊᐊᐧᔑᔕᐠ ᐅᑎᔑᓭᐃᐧᓂᐊᐧ 
ᑲᑭᒋᐃᓀᐣᑕᒥᐦᐃᐁᐧᒪᑲᓂᓂᑭᐣ ᐁᑲ ᐅᑕ ᑲᔭ ᑲᑭᑫᓂᒥᑎᓯᐊᐧᐨ 
ᐊᐊᐧᓀᓄᐊᐧᐨ ᒥᓇ ᐁᑲ ᑌᐯᐤ ᑲᐅᒋᓴᑭᔑᓂᐊᐧᐨ ᐃᐃᒪ FNIM 
ᑎᐯᐣᒋᑫᐃᐧᓂᐠ ᐁᑲᐧ ᑕᔑᑫᐃᐧᓂᐠ᙮ ᐊᓂᔑᓇᐯᐃᐧ ᐅᑎᐡᑯᓂᐠ ᑕᔑᓀ 
ᐅᒪᓯᓇᐦᐊᓇᐊᐧ ᐃᔑᓭᐃᐧᓇᐣ ᑐᑲᐣ ᐊᓂᔑᓇᐯ ᓀᐃᐧᐨ ᐁᐧᒥᑎᑯᔑᐃᐧ 
ᓀᐱᒋᑲᓇᐁᐧᓂᒪᐊᐧᓱᐃᐧᓂᐠ ᓇᐱᐨ ᐁᐁᐧᑎᓭᑭᐣ ᐅᑫᐧᓂᐊᐧᐣ ᐃᔑᓭᐃᐧᓇᐣ 
ᑭᓇᐧᑲᐡ ᒋᐱᒧᒋᑲᑌᑭᐣ᙮ ᐁᑲᐧ ᑲᔭ ᐁᐧᐡᑲᐨ ᐃᔑᐊᓂᒧᒋᑫᐊᐧᐠ ᑕᐱᐡᑯᐨ 
ᐊᐊᐧᔑᐢ ᐃᐃᒪ ᑎᐯᐣᒋᑫᐃᐧᓂᐠ ᑲᑭᐅᒋᓂᑕᐃᐧᑭᐨ ᐁᑭᒧᓂᓭᓂᐠ 
ᐁᑲᐧ ᑲᐧᓂᐣ ᒥᓇ ᒋᐸᓇᑫᓭᐨ ᑲᐃᒋᑲᑌᐠ ᐁᑲᐧ ᓄᑯᑦ ᐊᐊᐧᔑᐢ 
ᐱᒧᒋᑫᐃᐧᐣ ᐊᓄᑭᐃᐧᐣ ᐊᔕ ᐅᓂᓯᑕᐃᐧᓇᐣ ᐁᑭᒋᐃᓀᐣᑕᑲᐧᐠ ᐊᐊᐧᔑᐢ 
ᒋᑭᑫᓂᒥᑎᓯᐨ ᐊᐊᐧᓀᓄᐨ ᐁᑲᐧ ᒥᓇ ᐊᓂᐣ ᐁᐊᐱᒋ ᑭᒋᐃᓀᐣᑕᑲᐧᓂᓂᐠ 
ᒋᐊᓄᒋ ᒧᓀᐣᑕᐠ ᐅᐱᒪᑎᓱᐃᐧᐣ᙮ ᐁᑲᐧ ᒥᓇ ᒋᑭᑭᓄᐦᐊᒪᐊᐧᑲᓄᐊᐧᐨ ᑲᑕᓴᐧᑭᐃᐧᓀᐊᐧᐨ ᑐᑲᐣ ᒥᑕᐧᑲᓇᐣ, ᒪᓯᓇᐦᐃᑲᓇᐣ ᐁᑲᐧ 
ᒐᑲᑌᓯᒋᑲᓇᐣ ᒋᐊᐸᑕᓂᓂᑭᐣ᙮ ᐅᐣᑌᕑᐃᔪ ᑭᑭᓄᐦᐊᒪᑫᐃᐧᐣ ᐱᒧᒋᑫᐃᐧᐣ ᑲᑲᐧᔭᒋᐦᐊᑲᓄᐊᐧᐨ ᐅᓂᑭᐦᐃᑯᒪᐠ ᐊᔭᓂ ᐊᓂᐣ 
ᑫᑯᑕᒥᐊᐧᐨ ᐁᑲᐧ ᐅᐅᒪ ᐃᔑᐃᐧᒋᑫᒪᑲᐣ (PRIDE) ᒪᓯᓇᐦᐃᑲᓂᐠ ᐅᐅᐁᐧᓂ ᐁᑲᐧ ᒥᓇ ᐱᑯ ᑲᐧᔭᐠ ᐅᐅᐁᐧ ᒋᐱᒥᐊᓄᑲᑌᐠ 
ᒥᐡᑯᐨ ᑲᐧᔭᐠ ᐊᐃᐧᔭᐠ ᒋᐃᔑᑲᓇᐊᐧᐸᒪᑲᓄᐊᐧᐨ᙮  

ᐁᑲᐧ ᒥᓇ CFSA ᐅᑭᒋᐃᓀᐣᑕᐣ ᑲᑭᑫᓂᒥᑎᓯᓂᐨ ᐊᐊᐧᓀᓄᐃᐧᐨ ᐅᐊᐧᐁᐧ ᐊᐊᐧᔑᐢ ᐅᐱᒪᑎᓱᐃᐧᓂᐠ ᐊᐦᐃᓂ ᑲᔭ 
ᐊᐊᐧᔑᐢ ᐅᐊᐧᐁᐧᓇᑕᒪᑯᐃᐧᐣ ᒋᐃᐧᒋᑫᒪᑲᓂᓂᐠ ᐁᑲᐧ ᒥᓇ ᑲᐅᒋᑭᑫᓂᒪᑲᓄᐃᐧᐨ ᒥᓇ ᒋᑲᓇᐁᐧᐣᒋᑲᑌᓂᐠ ᐊᐣᑎ ᒪᔭᑦ ᐅᐊᐧᐁᐧ 
ᐊᐊᐧᔑᐢ ᐁᑲᐧ ᐅᐡᑲᑎᐢ ᑲᐅᒋᐨ ᑐᑲᐣ ᐅᑎᔑᐱᒪᑎᓱᐃᐧᓂᐠ, ᐅᑐᑕᒧᐃᐧᓂᐠ ᐁᑲᐧ ᐅᑕᓂᔑᓇᐯᐃᐧ ᐱᒪᑎᓱᐃᐧᓂᐠ᙮ ᐁᑲᐧ 
ᐅᐅᐁᐧ ᐸᑯᓭᓂᒧᐃᐧᐣ ᒋᐸᔭᑌ ᐃᐧᒋᑫᒪᑲᐠ ᐊᐊᐧᔑᐢ ᓇᐣᑕ ᐅᐡᑲᑎᐢ ᐅᐊᐧᐁᐧ FNIM ᐊᐃᐧᔭ – ᐅᑫᐧᓂᐊᐧᐣ ᐃᔑᓭᐃᐧᓇᐣ 
ᐁᑲᐧ ᒥᓇ CAS ᐸᑯᓭᐣᑕᑯᓯ ᑫᒋᓇᐨ ᒋᐃᐧᑕᒪᐊᐧᐨ FNIM ᑕᔑᑫᐃᐧᐣ ᑭᐡᐱᐣ ᐊᐊᐧᔑᐢ ᓇᐣᑕ ᐅᐡᑲᑎᐢ  ᐃᐧᒋᐦᐃᐁᐧᐃᐧᐣ 
ᑲᐃᐧᒥᓇᑲᓄᐃᐧᐨ (OACAS, 2010a)᙮ 

ᐁᑲᐧ ᐁᑲ ᑲᑭᑫᐣᓂᒥᑎᓯᐊᐧᐨ ᒪᐊᐧᐨ ᐅᒋᐊᓂᒥᒋᑫᒪᑲᐣ ᑲᑎᐸᒋᒋᑲᑌᐠ ᐁᑲᐧ ᒥᔑᐣ ᐅᑎᐢᑯᓂᐠ ᐅᑲᓄᓇᐊᐧᐣ CAS 
ᐱᒧᒋᑫᐃᐧᓇᐣ ᒋᐊᓄᑲᑕᒥᐊᐧᐨ ᐅᑫᐧᓂᐊᐧᐣ ᑲᒪᒋᒋᑫᒪᑲᓂᓂᑭᐣ ᒋᐊᒍᓇᒥᐊᐧᐨ᙮ ᐅᑎᐢᑯᓂᐠ ᒥᓇ ᐃᑭᑐᐊᐧᐠ ᐸᔦᑕᐠ ᐱᑯ 
ᒋᑐᒋᑲᑌᐠ ᑲᐃᐧᒋᐦᐃᔭᑲᓄᐃᐧᐨ ᐊᐊᐧᔑᐢ ᑲᑲᑫᐧᑭᑫᐣᑕᐠ ᐊᐊᐧᓀᓄᐃᐧᐨ ᐅᓴᑦ ᑲᔭ ᐁᐡᑲᑦ ᐁᐅᒋᑭᐃᐧᓭᒪᑲᐠ ᑫᑯᐣ᙮ ᐯᔑᐠ 
ᐅᒪᓯᓇᐦᐃᑫ ᐊᐁᐧᒋᑫ ᐁᐦᐊᐣ FNIM ᐊᐊᐧᔑᐢ ᑲᐃᔑᒪᑐᐁᐧᐦᐃᑲᓂᐊᐧᓂᓂᐠ ᐁᐃᔕᐨ ᑕᐱᐡᑯᐨ ᐅᑭᐃᐧᑌ ᐁᑭᐃᓀᓂᒥᑎᓯᐨ 
ᒥᓇ ᐱᑯ ᐁᑲ ᐅᐅᒪ ᓂᑐᒋᑎᐯᐣᑕᑯᐢ ᐁᑭᐃᓀᓂᒥᑎᓯᐨ (Richard, 2004)᙮ 

ᐁᑲᐧ ᑭᐡᐱᐣ ᐊᐊᐧᔑᔕᐠ ᐃᐧᒥᒋᒥᓇᒥᐊᐧᐨ ᐊᐊᐧᓀᓄᐊᐧᐨ ᑲᐊᓂᔑᓇᐯᐃᐧᐊᐧᐨ ᐊᐊᐧᔑᐢ ᐊᓄᑭᓇᑲᓇᐠ ᐅᔕ 
ᐅᐅᐁᐧ ᐅᑲᑐᑕᓇᐊᐧ ᑭᒋᐃᓀᐣᑕᒥᐊᐧᐨ, ᒋᐃᐧᒋᑐᐊᐧᐨ ᐁᑲᐧ ᒋᑭᔐᐊᐧᑎᓯᐊᐧᐨ᙮ 

   ᑭᐡᐱᐣ ᑭᒋᐃᓀᐣᑕᐠ, ᐊᐊᐧᔑᒣ ᒋᑲᑫᐧᑭᑫᐣᑕᐠ ᐃᔑᐱᒪᑎᓱᐃᐧᐣ, ᑲᐧᓂᐣ ᐱᑯ ᐁᑕ 
ᐊᐧᑭᒋᐊᐦᐃ᙮ 

   ᑭᐡᐱᐣ ᐃᐧᒋᐦᐃᑐᐃᐧᐨ, ᐃᔑᒋᑫᐃᐧᓇᐣ ᒋᐊᓄᑲᑌᑭᐣ ᑕᓱᑭᔑᑲ, ᑲᐧᓂᐣ ᑕᑲᐨ ᓇᐣᑕᐣ 
ᐃᓇᑲᒥᑲᐠ᙮  

   ᑭᐡᐱᐣ ᑭᔐᐊᐧᑎᓯᐨ, ᐃᔑᒋᑫᐃᐧᓇᐣ ᑫᒋᓇᐨ ᒋᓂᓯᑕᐃᐧᓇᑲᐧᓂᓂᐠ ᐊᐊᐧᔑᐢ ᐊᐣᑎ ᒪᔭᑦ 
ᑲᑭᐱᐅᒋᐨ, ᑲᐧᓂᐣ ᐅᐅᐁᐧ ᐁᑲ ᒪᔭᑦ ᑲᐃᐧᒋᑫᒪᑲᓂᓂᐠ ᐅᐃᐧᒋᐦᐃᑯᓂᐊᐧᐠ ᐅᒋ᙮  

ᐁᑲᐧ CAS ᐊᓄᑭᓇᑲᓇᐠ ᐸᑯᓭᐣᑕᑯᓯᐊᐧᐠ ᒋᐃᐧᑕᒪᐊᐧᐊᐧᐨ ᒥᓇ ᑲᐊᓄᑲᓇᐊᐧᐨ ᐊᐊᐧᔑᐢ FNIM ᐅᑕᔑᑫᐃᐧᐣ 
ᒋᑭᑭᓄᓇᑲᓄᐊᐧᐨ ᒥᓇ ᒋᐃᐧᒋᐦᐃᔭᑲᓄᐊᐧᐨ ᐊᓂᐣ ᑫᑐᑕᒥᐊᐧᐨ ᐅᐊᐧᐁᐧ ᐊᐊᐧᔑᐣ ᐁᑲ ᑲᑭᑫᓂᒥᑎᓯᐨ ᐊᐊᐧᓀᓄᐃᐧᐨ᙮ ᑭᐡᐱᐣ 
FNIM ᐊᐊᐧᔑᐢ ᐁᑲ ᓇᐱᐨ ᐁᐸᐱᐢᑫᓂᒥᑯᐨ ᒥᓇ ᐁᐃᐧᒋᐃᐧᑯᐨ FNIM ᑕᔑᑫᐃᐧᐣ, ᐊᒥᐅᒪ ᑲᐅᒋᐃᔑᓭᓂᐠ ᐁᑲ ᐊᐱᐣ 
ᒋᑭᑫᓂᒥᑎᓯᐨ ᐊᐊᐧᓀᓄᐃᐧᐨ᙮ ᐁᑲᐧ ᐊᐊᐧᔑᐢ ᐊᐧᐦᓴ ᑲᐊᔭᐨ ᐅᑕᔑᑫᐃᐧᓂᐠ ᐅᒋ, ᐊᒥᐁᐧ ᐱᑯ ᒪᐊᐧᐨ CAS ᒋᐃᑭᑐᐨ 
ᒋᑲᑫᐧᐃᐧᒋᐦᐃᔭᐊᐧᐨ ᒋᑲᑫᐧᑭᑫᐣᑕᒥᓂᐨ ᐅᑕᔑᑫᐃᐧᐣ᙮ 

ᑲᐃᔑᐸᐯᔑᑯᐨ ᐊᐊᐧᔑᐢ ᓇᓇᑲ ᐅᑎᔑᓭᐃᐧᓇᐣ ᑕᐃᔑᓇᑭᐡᑭᑲᑌᓂᐊᐧᐣ ᔕᑯᐨ ᑲᐊᓂᔑᓇᐯᐃᐧᐨ ᑕᐃᐧᒋᐦᐃᐁᐧᓭᓂ 
ᒋᐅᒋᑭᑫᐣᑕᑲᑭᐣ FNIM ᑕᔑᑫᐃᐧᓇᐣ ᐁᑲᐧ CAS ᐊᓄᑭᓇᑲᓇᐠ ᐸᑯᓭᐣᑕᑯᓯᐊᐧᐠ ᒋᓂᓯᑕᐃᐧᓇᒧᐊᐧᐨ ᐅᐅᐁᐧᓂ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Commission to Promote Sustainable Child Welfare. (2012). Realizing a Sustainable Child Welfare System in Ontario, 

Final Report. Retrieved from http://www.children.gov.on.ca/htdocs/English/documents/topics/childrensaid/
commission/2012sept-Final_report.pdf

OACAS. (2010a). PRIDE Pre-Service Trainer Guide Session 5: Strengthening Family Relationships. Toronto, ON: OACAS

Richard, K. (2004). A Commentary against Aboriginal to non-Aboriginal Adoption. First Peoples Child and Family 
Review, 1(1), 101-109.

ᐃᔑᐱᒪᑎᓱᐃᐧᐣ ᒋᔭᐸᑕᐠ ᒋᐊᐧᐁᐧᓇᒋᑲᑌᐠ ᐃᐃᒪ ᑲᓇᐁᐧᐣᒋᑫᐃᐧᓂᐠ
ᐁᑲᐧ ᐅᐅᐁᐧ ᐊᓂᔑᓇᐯᐃᐧ ᐃᔑᐱᒪᑎᓱᐃᐧᐣ ᐊᐧᐁᐧᓇᒋᑫᐃᐧᐣ ᐊᐦᐃᐠ ᐅᔕ ᐅᒋᓴᑭᓯᐣ ᐊᐊᐧᔑᐢ ᐊᐧᐁᐧᓇᒋᑫᐃᐣ ᑭᔐᐊᐧᑎᓯᐃᐧᓂᐠ 
ᐁᑲᒋᑫᐃᐧᐣ ᑕᐱᐡᑯᐨ ᒥᓇ ᒪᐊᐧᐨ ᐅᐅᐁᐧ ᐁᑭᒋᐃᐧᒋᐦᐃᐁᐧᒪᑲᐠ ᐊᐊᐧᔑᐢ ᒋᐅᒋᑭᑫᓂᒥᑎᓯᐨ ᒥᓇ ᒋᐅᒋᒧᓀᐣᑕᑲᐠ 
ᐅᐱᒪᑎᓱᐃᐧᓂᐠ᙮ ᐁᑲᐧ ᐅᐱᒧᒋᑫ ᐅᐃᐧᒋᐦᐃᑐᐣ ᑕᐱᐡᑯᐨ ᐊᐊᐧᔑᐢ ᐅᑕᓂᔑᓇᐯᐃᐧ ᐱᒪᑎᓱᐃᐧᐣ ᑭᒋᐃᓀᐣᒋᑲᑌᓂᐠ ᒥᓇ ᐱᑯ 
ᐁᑲ ᒋᐅᒋᒪᒋᓭᓂᐠ ᐁᑲ ᑲᑭᑫᓂᒥᑎᓯᐊᐧᐨ ᒣᑲᐧᐨ FNIM ᐊᐊᐧᔑᔕᐠ ᑲᑲᓀᐣᑕᑯᓯᐊᐧᐨ᙮

ᐁᑲᐧ ᐅᐅᐁᐧ ᒥᓴᐊᐧᐨ ᐅᓇᒋᑫᐃᐧᐣ ᒥᓇ ᐊᓂᒧᒋᑫᐃᐧᐣ ᐁᐅᒋᒪᒪᔭᑭᓭᑭᐣ ᒥᐡᑯᐨ ᒋᒥᓇᐧᔑᐠ ᐊᓂᔑᓇᐯᐃᐧ 
ᐃᔑᐱᒪᑎᓱᐃᐧᐣ ᐊᐧᐁᐧᓇᒋᑫᐃᐧᐣ ᑕᐊᐧᐁᐧᓇᒋᑲᑌ ᐁᑲᐧ ᐅᑫᐧᓂᐊᐧᐣ ᑕᒪᒥᑎᓀᐣᒋᑲᑌᐊᐧᓄᐣ ᒋᐊᐸᑕᑲᑭᐣ:

  ᐊᐣᑎ ᒪᔭᑦ ᐊᐊᐧᔑᐢ ᑲᑭᐅᒋᓂᑕᐃᐧᑭᐨ ᒋᒪᓯᓇᐦᐃᑲᑌᓂᐠ᙮ 

  ᐅᑕᔑᑫᐃᐧᐣ, ᑲᑭᐅᒋᓂᐨ ᐅᐊᐧᑯᒪᑲᓇᐣ ᐁᑲᐧ ᐊᐣᑎ ᒥᓇ ᑲᐅᒋᑎᐯᐣᑕᑯᓯᐨ

   FNIM ᐊᐊᐧᔑᐢ ᑕᔑᓀ ᓇᐣᑕ ᑕᐅᒋᑎᐯᐣᑕᑯᓯ ᐁᑲᐧ ᐊᐣᑎ ᒪᔭᑦ ᑲᐅᒋᐨ 
ᐅᑕᔑᑫᐃᐧᓂᐠ ᒋᒪᓯᓇᐦᐃᑲᑌᓂᐠ᙮ ᐁᑲᐧ ᐁᑲ ᑲᒪᓯᓇᐦᐃᑲᓯᐨ ᐊᓂᔑᓇᐯᐃᐧ ᐊᐊᐧᔑᐢ 
ᓇᐣᑕ ᐊᐱᑕᐃᐧᐅᑯᔑᔕᐣ ᐊᐊᐧᔑᐢ ᐊᔭᓂᑐᐠ ᑫᐃᐧᐣ ᐊᐣᑎ ᒪᔭᑦ ᑕᔑᑫᐃᐧᓂᐠ 
ᑲᐅᒋᑎᐯᐣᑕᑯᓯᐨ ᑐᑲᐣ ᑕᔑᑫᐃᐧᓂᓯᐠ ᓇᐣᑕ ᑲᔭ ᑭᒋᑕᐃᐧᓂᐠ᙮ ᐁᑲᐧ ᐅᐅᒪ 
ᐅᐣᑌᕑᐃᔪ ᑲᐃᔑᑲᐯᔑᓇᓂᐊᐧᐠ ᐁᐦᐊᐠ ᒪᐊᐧᐨ ᐅᑫᐧᓂᐊᐧᐠ FNIM ᐊᐊᐧᔑᔕᐠ ᐊᐦᐃᐠ 
ᐃᔑᒥᔑᓂᐊᐧᐠ ᑐᕑᐊᐧᐣᑐ ᑭᒋᑕᐃᐧᓂᐠ ᑲᐃᒋᑲᑌᐠ᙮

   ᐁᑲᐧ ᐊᐊᐧᔑᐢ ᑐᑲᐣ ᐁᐊᐱᑕᐃᐧᐅᑯᔑᔕᓇᐃᐧᐨ, CAS ᐃᔑᓭᓂ ᒋᑭᑫᐣᑕᐠ 
ᐅᑫᐧᓂᐊᐧᐣ ᐊᐊᐧᔑᔕᐣ ᐅᒪᒪᒥᐊᐧᐣ ᐁᐊᓂᔑᓇᐯᑫᐧᐃᐧᓂᐨ ᐁᑲᐧ ᐁᑲ ᒥᓇ 
ᒥᐡᑯᐨ ᓄᑕ ᒋᐃᓀᓂᒪᑲᓄᐃᐧᐨ ᑲᐊᓂᔑᓇᐯᐃᐧᐨ ᐅᒋ᙮ ᐁᐡᑲᑦ ᑲᔭ ᐊᓂᒪᐣ 
ᐅᐊᐧᐁᐧ ᐊᐊᐧᔑᐢ ᒋᓂᓯᑕᐃᐧᓇᐊᐧᑲᓄᐃᐧᐨ ᒪᔭᑦ ᐅᑕ ᐊᐊᐧᓀᓄᐃᐧᐨ ᐅᓴᑦ ᐅᑕ 
ᐊᐱᑕᐃᐧᐅᑯᔑᔕᐣ ᑲᐃᔑᓇᑯᓯᐨ᙮ ᒪᐊᐧᐨ ᑭᒋᐃᓀᐣᑕᑲᐧᓂᓂ CAS ᐊᓄᑭᓇᑲᓇᐠ 
ᒋᐃᐧᒋᐦᐃᐊᔭᐊᐧᐨ ᐊᐊᐧᔑᔕᐣ ᒋᒧᓀᐣᑕᒥᓂᐨ ᐊᐊᐧᓀᓄᐊᐧᐨ ᐅᓴᑦ ᐅᑕ ᑲᔭ 
ᑲᐊᐧᐊᐧᓀᓂᒪᑲᓄᐊᐧᐨ ᐊᐊᐧᓀᓄᐊᐧᐨ᙮  

   ᒋᓇᓇᑲᒋᐦᐃᔭᑲᓄᐃᐧᐨ ᐊᐊᐧᔑᐢ ᑭᐡᐱᐣ ᐅᑕᓂᔑᓇᐯᐊᐧᑎᓱᐃᐧᐣ ᐅᒋᔕᑭᔑᓂᑫᐧᐣ ᒥᓇ 
ᑐᑕᒧᐃᐧᐣ᙮ 

   ᐊᐊᐧᔑᐢ ᑲᐅᒋᑭᑫᓂᒪᑲᓄᐃᐧᐨ ᐊᐣᑎ ᒥᓇ ᑲᐅᒋᓂᓯᑕᐃᐧᓇᐊᐧᑲᓄᐃᐧᐨ ᐊᐊᐧᓀᓄᐃᐧᐨ 
ᐁᑲᐧ ᑲᔭ ᑭᐡᐱᐣ ᑲᐧᔭᐠ ᐅᒪᓯᓇᐃᐧᑯᐃᐧᐣ ᐃᔑᓇᑲᐧᓂᓂᑫᐧᐣ? ᐁᑲᐧ ᑭᐡᐱᐣ 
ᐊᔭᓂᑫᐧᐣ ᑫᑯᓇᐣ ᑲᓀᓯᑕᒥᓭᒪᑲᓂᓂᑭᐣ ᐃᐃᒪ ᑲᐃᔑᑲᓇᐁᐧᐣᑕᑯᓯᐨ ᐊᒥᐁᐧ ᐱᑯ 
ᐅᑲᓇᐁᐧᓂᒪᐊᐧᓱᐠ ᐁᐃᔑᓭᓂᐠ ᒋᐃᐧᒋᐦᐃᔭᐨ ᐊᐊᐧᔑᐢ ᐃᐃᒪ ᐁᑲ ᑲᐃᔑᑲᐧᔭᑯᓭᓂᐠ 
ᐅᐃᐧᒋᐦᐃᑯᐃᐧᐣ ᐁᑲᐧ ᒥᓇ ᓇᐣᑕ ᐅᐅᐁᐧ ᑕᐅᒋᐊᓂᒥᒋᑫᒪᑲᐣ᙮ ᐁᑲᐧ ᐊᓂᔑᓇᐯ 
ᐊᐧᐁᐧᓇᒋᑫᐃᐧᐣ ᐃᐧᒋᐦᐃᐁᐧᐃᐧᐣ ᑕᐊᐸᑕᐣ ᑭᐡᐱᐣ ᐊᐱᐣ ᐅᐊᐧᐁᐧ ᐊᐊᐧᔑᐢ ᑭᑫᐣᑕᐠ 
ᐊᐊᐧᓀᓄᐃᐧᐨ᙮ 

  ᑲᐅᒋᑭᑫᓂᒥᑎᓯᐨ ᓇᓇᑐᐠ ᑐᑕᒧᐃᐧᐣ ᐃᐃᒪ ᐊᓂᔑᓇᐯᐃᐧ ᐊᐧᐁᐧᓇᒋᑫᐃᐧᓂᐠ᙮ 

   ᐁᑲᐧ ᓇᓇᑐᐠ ᑐᑕᒧᐃᐧᓇᐣ ᐅᔕ ᑕᑲᓇᐧᐸᒋᑫᒪᑲᓄᐣ ᐊᐦᐃ ᓂᓯᑕᐃᐧᓇᓱᐃᐧᐣ 
ᒥᓇ ᐃᐧᒋᐃᐧᑐᐃᐧᐣ ᒋᐊᐧᐁᐧᑕᐦᐃᓂᑲᑌᐠ ᓇᐣᑕ ᒥᓇ ᑲᔭ ᐸᑲᐣ ᑫᑯᐣ ᒋᐊᐸᑕᐠ᙮ 
ᐁᑲᐧ ᐅᑫᐧᓂᐊᐧᐣ ᒪᔭᑦ ᑐᑕᒧᐃᐧᓇᐣ ᑕᒥᓄᓭ ᐁᐦᐊ ᒋᐃᐧᑕᓄᑭᒪᐨ ᐊᐦᐃ FNIM 
ᐊᓄᑭᐃᐧᐣ ᐁᐦᐊ ᐅᑕ ᑲᔭ ᐊᐊᐧᔑᐢ ᐅᑕᔑᑫᐃᐧᐣ ᓇᐣᑕ ᑲᔭ ᐃᐃᒪ ᐅᑐᑌᒥᑲᒥᑯᐠ 
ᐊᓄᑭᐃᐧᑲᒥᑯᐠ᙮ 

   ᒪᐊᐧᐨ ᒥᓇᐧᔑᐣ ᐊᐊᐧᔑᐣ ᑲᐃᓇᐨ ᑫᐃᐧᐣ ᐃᐃᒪ ᐊᓂᔑᓇᐯᐃᐧ ᑐᑕᒧᐃᐧᓂᐠ 
ᒋᐃᔑᐃᐧᒋᐦᐃᐁᐧᐨ ᒥᐡᑯᐨ ᑲᔭ ᐃᐃᒪ CAS ᑲᐅᒋᑲᓇᐁᐧᓂᒪᑲᓄᐃᐧᐨ ᒋᐃᔑᓭᓂᐠ᙮ 
ᐁᑲᐧ ᒥᓇ ᒥᔑᐣ ᐅᑫᐧᓂᐊᐧᐣ ᑐᑕᒧᐃᐧᓇᐣ ᑐᒋᑲᑌᐊᐧᓄᐣ ᑲᑕᓯᒥᔑᓇᑎᑭᐣ 
FNIM ᐃᔑᐱᒪᑎᓱᐃᐧᓇᐣ᙮ ᐁᑲᐧ ᒥᓇ ᐃᔑᓂᑲᓱᐃᐧᓇᐣ ᑲᒥᓇᑲᓄᐃᐧᐨ ᑲᑐᒋᑲᑌᐠ 
ᒋᐅᒋᑭᑫᓂᒥᑐᐊᐧᐨ ᒥᓇ ᒋᐅᒋᐃᐧᒋᐦᐃᑯᐊᐧᐨ ᐊᐊᐧᔑᔕᐠ ᑲᑲᓇᐁᐧᓂᒪᑲᓄᐊᐧᐨ᙮

ᐁᑲᐧ ᑯᑕᑭᔭᐣ ᑲᐃᓇᑌᑭᐣ ᐊᐧᐁᐧᓇᒋᑫᐃᐧᓇᐣ ᑭᔐᐊᐧᑎᓱᐃᐧᐣ, ᐊᓂᔑᓇᐯᐃᐧ ᐊᐧᐁᐧᓇᒋᑫᐃᐧᐣ ᐸᑯᓭᐣᑕᑲᐧᐣ ᒋᓇᓇᑲᒋᒋᑲᑌᑭᐣ ᒥᓇ 
ᒋᐊᔭᑎᓂᑲᑌᑭᐣ ᒥᐡᑯᐨ ᑲᔭ ᒋᐊᐧᐸᑕᐦᐃᐁᐧᒪᑲᑭᐣ ᐊᐊᐧᔑᐢ ᐁᐃᐧᒋᐦᐃᑯᐨ ᐃᐃᒪ ᐅᐱᒪᑎᓱᐃᐧᓂᐠ᙮ 

ᐁᑲᐧ ᐅᐅᐁᐧ ᐊᐧᐁᐧᑕᐦᐃ ᐅᓇᓯᓇᐦᐃᑲᐣ ᐯᔑᑲᐧᔦᐠ ᐃᔑᒪᒐᒪᑲᐣ ᐃᐃᒪ ᐅᒋ ᐊᓂᔑᓇᐯᐃᐧ ᐊᐊᐧᔑᐢ ᐁᑲᐧ ᑎᐯᐣᒋᑫᐃᐧᐣ 
ᐱᒧᒋᑫᐃᐧᓂᐠ ᐊᐦᐃᐠ ᑐᕑᐊᐧᐣᑐ ᑲᐃᔑᑕᑲᐧᐠ ᐁᑲᐧ ᐊᓄᑲᑌ ᒪᐡᑲᐃᐧᓯᐃᐧᐣ ᒥᓇ ᒋᐸᔭᑌᓇᑲᐧᐠ ᓂᓯᑐᑕᑎᐃᐧᐣ ᐅᐅᒪ 
ᐃᔑᒋᑫᐃᐧᓂᐠ ᒥᓇ ᐱᑯ ᐃᔑᒋᑫᐃᐧᓇᐣ, ᐸᑯᓭᐣᒋᑫᐃᐧᓇᐣ ᐊᐧᐁᐧᓇᒋᑫᐃᐧᓂᐠ ᐁᐦᐊᐠ FNIM ᐊᐊᐧᔑᔕᐠ ᑲᐅᓇᑕᒪᐊᐧᑲᓄᐊᐧᐨ᙮

ᑲᑭᒋᐃᓀᐣᑕᑲᐧᑭᐣ ᐃᔑᒋᑫᐃᐧᓇᐣ:

 ᐊᓄᑭᓇᑲᐣ ᐁᑲᐧ ᐅᑭᒪ ᒋᓇᐱᑲᓇᐊᐧᐸᑕᒥᐊᐧᐨ ᐊᐦᐃ FNIM ᐊᐊᐧᔑᐢ ᐅᑲᓇᐁᐧᓂᒥᑯᐃᐧᐣ ᑐᒋᑫᐃᐧᓇᐣ:

ᐊᓂᔑᓇᐯᐃᐧ ᑐᑕᒧᐃᐧᐣ  
(ᐊᒐᑯ ᐱᒪᑎᓱᐃᐧᐣ)

ᐃᔑᐱᒪᑎᓱᐃᐧᐣ ᑐᑕᒧᐃᐧᓇᐣ, 
ᐃᔑᒋᑫᐃᐧᓇᐣ ᐁᑲᐧ ᐃᔑᓭᐃᐧᓇᐣ

ᐃᔑᑭᔑᐁᐧᐃᐧᐣ

ᑭᒋᐦᐊᔭᐠ ᐸᐣᐟ / ᑲᐊᔭᓂᐊᐧᐠ / ᐊᐦᑭ ᑭᑐᒋᑫᐃᐧᐣ, ᒪᓯᓂᐱᐦᐃᑫᐃᐧᐣ

ᑲᐊᐧᐃᐧᒋᐦᐃᑐᓇᓂᐊᐧᐠ 
(ᐃᐧᒋᐃᐧᑐᐃᐧᐣ ᑲᐅᔑᒋᑲᑌᐠ)

ᑕᔑᑫᐃᐧᐣ ᑲᐃᐧᒋᐦᐃᐁᐧᐨ
ᑎᐯᐣᒋᑫᐃᐧᐣ ᑲᓴᑭᐦᐃᑐᐊᐧᐨ (ᐁᑲᐧ 
ᐅᐊᐧᑯᒪᑲᓂᐊᐧᐣ)

ᐊᓂᔑᓇᐯᐠ ᐁᐧᐡᑲᐨ 
ᐅᐱᒪᑎᓱᐃᐧᓂᐊᐧ

ᓇᑕᐃᐧᐦᐃᐅᐃᐧᐣ ᑲᐱᒧᓴᑌᐠ ᐊᓂᔑᓇᐯᐃᐧ ᒥᒋᒪᐣ

ᓇᓇᑲ ᐃᔑᐱᒪᑎᓱᐃᐧᐣ ᑲᐊᔭᑭᐣ ...... ......

ᐊᓄᑭᓇᑲᐣ ᐁᑲᐧ ᐅᑭᒪ ᒋᐅᔑᑐᐊᐧᐨ ᒋᒪᓯᓇᐦᐃᑲᑌᓂᐠ ᓂᐦᓯᐣ ᐸᑯᓭᐣᒋᑫᐃᐧᓇᐣ ᐅᑫᐧᓂᐊᐧᐣ ᐊᐦᐃᐣ ᐃᔑᐱᒪᑎᓱᐃᐧᓇᐣ 
ᑐᑕᒧᐃᐧᓇᐣ:

  ᐊᐊᐧᔑᐢ ᒋᐃᒋᐦᐃᐊᔭᑲᓄᐃᐧᐠ ᒋᐅᒋᑭᑫᓂᒥᑎᓯᐨ
  ᐊᐊᐧᔑᐢ ᒋᐅᒋᑭᑫᐣᑕᐠ ᐃᔑᒋᑫᐃᐧᓇᐣ 
  ᐊᐊᐧᔑᐢ ᒋᑭᑫᐣᑕᐠ ᐃᐧᒋᐃᐧᑐᐃᐧᐣ 

ᐁᑲᐧ ᐅᑫᐧᓂᐊᐧᐣ ᑲᐅᒋᑭᑫᐣᒋᑲᓂᐊᐧᐠ:

ᐁᑲᐧ ᐊᐊᐧᔑᐢ ᑲᐅᒋᐸᑭᑎᓇᑲᓄᐃᐧᐨ ᑲᓇᐁᐧᓂᒪᐊᐧᓱᐃᐧᓂᐠ ᐅᐅᐁᐧ ᐅᑲᔭᐣ: 

1. ᒋᒪᐡᑲᐃᐧᒪᑲᓂᓂᐠ ᒋᑭᑫᐣᑕᐠ ᐊᐊᐧᓀᓄᐃᐧᐨ,

2. ᒋᒪᐡᑲᐃᐧ ᑲᓇᐁᐧᐣᑕᑭᐣ ᒥᓇ ᐊᓂᔑᓇᐯᐃᐧ ᑭᑭᓄᐦᐊᒪᑫᐃᐧᓇᐣ 

3. ᐅᐃᐧᒋᐦᐃᑯᐃᐧᐣ ᒥᓇ ᒋᒪᐡᑲᐃᐧᒪᑲᓂᓂᐠ (ᐃᐧᒋᐃᐧᑐᓇᐣ)᙮

ᐁᑲᐧ ᐅᑫᐧᓂᐊᐧᐣ ᓂᐦᓯᐣ ᑫᑯᓇᐣ ᐊᓂᔑᓇᐯᐃᐧ ᑐᑕᒧᐃᐧᓇᐣ ᐅᑲᐃᐧᒋᐦᐃᑯᓇᐊᐧ ᐊᐊᐧᔑᔕᐠ ᒥᓇ ᑎᐯᐣᒋᑫᐃᐧᓇᐣ ᒋᒥᓇ 
ᐃᐧᒋᐦᐃᑯᐨ ᑕᓱᑭᔑᑲ ᐃᐃᒪ ᐅᐱᒪᑎᓱᐃᐧᓂᐊᐧ᙮

ᐁᑲᐧ ᒥᓇ ᑯᑕᐠ ᐊᐸᒋᒋᑲᐣ ᐁᐦᐊ ᐊᐊᐧᔑᐢ ᐱᒧᒋᑫᐃᐧᓇᐣ ᐊᓄᑭᓇᑲᓇᐠ ᑫᐊᐸᒋᑐᐊᐧᐨ ᐊᓂᒧᑕᒥᐊᐧᐨ ᐊᓂᐣ ᐊᐊᐧᔑᔕᐠ 
ᑫᐅᒋᑭᑫᓂᒥᑎᓯᐊᐧᐨ ᒣᑲᐧᐨ ᑲᑲᓇᐁᐧᓂᒪᑲᓄᐊᐧᐨ ᐁᑲᐧ ᐃᒋᑲᑌ ᓇᓇᑲᒋᐦᐃᐁᐧᐃᐧᐣ ᐁᑲᐧ ᒪᐊᐧᑐᓯᓇᐦᐃᑫᐃᐧᐣ (AAR)᙮ ᐁᑲᐧ 
ᑲᑭᓇ ᐊᐊᐧᔑᐢ ᐊᐦᐃᐠ CAS ᐱᒧᒋᑫᐃᐧᓂᐠ ᐊᐊᐧᔑᒣ ᐯᔑᑯᔭᑭ ᑲᑲᓇᐁᐧᓂᒪᑲᓄᐃᐧᐨ ᐊᔕ ᐅᐅᐁᐧ AAR ᑐᑕᒧᐃᐧᐣ 
ᒋᑭᔑᒋᑲᑌᓂᐠ ᑕᐱᐡᑯᐨ ᐅᐅᒪ ᐅᐣᑌᕑᐃᔪ ᑲᐅᒋᑲᓇᐊᐧᐸᑕᐠ ᐊᐊᐧᔑᔕᐠ ᐱᒧᒋᑫᐃᐧᐣ (OnLAC) ᑲᐃᒋᑲᑌᐠ᙮ ᐁᑲᐧ ᐅᐅᐁᐧ 
AAR ᑲᐃᒋᑲᑌᐠ ᓂᔕᐧᓯᓄᐣ ᑫᑯᓇᐣ ᑲᐊᔭᐸᑕᑭᐣ ᑫᐅᒋᐃᐧᒋᐦᐃᑯᐨ ᐊᐊᐧᔑᐢ ᒥᓇ ᑲᐧᔭᐠ ᒋᐅᒋᑭᑫᓂᒥᑎᓯᐨ ᐊᐊᐧᓀᓄᐃᐧᐨ᙮ 
ᐁᑲᐧ FNIM ᐅᑎᔑᓭᐃᐧᓂᐊᐧ ᐅᐅᐁᐧ AAR ᑐᑕᒧᐃᐧᐣ ᓇᓇᑲ ᑲᑫᐧᑌᐃᐧᓇᐣ ᐅᐸᑭᑕᓇᐣ ᐅᐊᐧᐁᐧ ᐊᐊᐧᔑᐢ ᐱᒧᒋᑫᐃᐧᐣ 
ᐅᑕᓄᑭᐠ ᑲᐊᐸᒋᑐᐊᐧᐨ ᑕᐱᐡᑯᐨ ᑲᐊᐧᐁᐧᓇᑐᐊᐧᐨ ᐊᐧᐊᐧᔑᐢ ᐅᐸᒥᐦᐃᑯᐃᐧᐣ, ᐁᑲᐧ ᐅᑫᐧᓂᐊᐧᐣ: 

  ᐁᐦᐊ (ᐊᐊᐧᔑᐢ) ᐅᓇ ᐅᑭᐃᐧᑕᒪᐣ ᒥᓇ ᐅᐊᐧᐸᒪᐣ ᐊᐃᐧᔭᐣ ᐃᐃᒪ ᑲᐅᒋᓂᐨ ᐅᑕᔑᑫᐃᐧᓂᐠ?
  ᐁᐦᐊ (ᐊᐊᐧᔑᐢ) ᐅᓇ ᐅᑭᑫᐣᑕᓇᐣ ᐁᐦᐊᐣ ᑭᑭᓄᐊᒪᑫᐃᐧᓇᐣ, ᑐᑕᒧᐃᐧᓇᐣ ᐁᑲᐧ ᐃᔑᒋᑫᐃᐧᓇᐣ?
   ᐁᐦᐊ (ᐊᐊᐧᔑᐢ) ᐅᓇ ᐃᐧᒋᐦᐃᐁᐧ ᐃᐃᒪ FNIM ᐅᑕᔑᑫᐃᐧᓂᐠ ᐊᐦᐃᐣ ᓇᓇᑲ ᑫᑯᓇᐣ ᑲᐊᐃᑐᒋᑲᑌᓂᑲᐣ, 

ᒥᓇ ᓇᑐᒥᒋᑦ ᑲᒥᒋᑲᑌᓂᐠ ᓇᐣᑕ ᐱᑯ ᑯᑕᑭᔭᐣ ᑐᑕᒧᐃᐧᓇᐣ?
  ᐁᐦᐊ (ᑭᑕᐊᐧᔑᔑᑦ) ᐅᓇ ᓂᑕ ᐊᓂᔑᓇᐯᒧ ᓇᐣᑕ ᐁᓂᐃᐧᐟ ᐃᔑᑭᔑᐁᐧ?
  ᐁᐦᐊ (ᐊᐊᐧᔑᐢ) ᐅᓇ ᐅᑕᔭᒥᐦᐊᐣ ᑭᒋᐦᐊᔭᐣ, ᐅᑕᐃᐧᒋᐃᐧᐦᐃᐁᐧᐣ ᐁᑲᐧ ᐅᑭᑭᓄᐦᐊᒪᑫᐣ?
  ᐁᐦᐊ (ᐊᐊᐧᔑᐢ) ᐅᓇ ᐊᓂᔑᓇᐯᐃᐧ ᐃᔑᓂᑭᑲᓱᐃᐧᓂᓂ ᐅᑕᔭᐣ?

(OACAS, 2010b, p. 12-13)

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
OACAS. (2010b). Looking After Children: Assessment and Action Record Ages 5 to 9 years. Toronto, ON: OACAS

“ᑲᑲᓇᑕᐠ ᐸᐡᑫᐧᐊᐧᐢ”: ᐃᔑᐱᒪᑎᓱᐃᐧᐣ ᐃᐧᒋᐦᐃᐁᐧᐃᐧᐣ ᒋᒥᓇᑲᓄᐊᐧᐨ ᐊᐊᐧᔑᔕᐠ 
ᑲᑲᓇᐁᐧᓂᒪᑲᓄᐊᐧᐨ
ᐃᐧᒋᐦᐃᐁᐧᐃᐧᓇᐣ ᑲᒥᓇᑲᓄᐊᐧᐨ FNIM ᐊᐊᐧᔑᔕᐠ ᑲᑲᓇᐁᐧᓂᒪᑲᓄᐊᐧᐨ ᐊᐦᐃᓂ ᑲᔭ ᒋᐅᔑᑕᒪᓯᐊᐧᐨ “ᑲᑲᓇᑕᐠ ᐸᐡᑫᐧᐊᐧᐢ”: 
ᐁᑲᐧ ᐅᐅᐁᐧ ᐃᔑᐱᒪᑎᓱᐃᐧ ᒪᓯᓇᐦᐃᑲᐣ ᐃᐧᒋᑫᒪᑲᐣ  ᐁᓂᐣ ᐁᐃᔑᓇᑲᐧᓂᓂᐠ ᐅᐊᐧᐁᐧ ᐊᐊᐧᔑᐢ FNIM ᐃᔑᐱᒪᑎᓱᐃᐧᐣ᙮ 
ᐁᑲᐧ ᐅᐅᐁᐧ ᑲᑲᓇᑕᐠ ᐸᐡᑫᐧᐊᐧᐢ ᑭᒋᐃᓀᐣᑕᑲᐧᐣ ᒥᓇ ᐱᑯ ᑲᐧᔭᐠ ᐃᐧᒋᐦᐃᐁᐧᒪᑲᐣ᙮ ᐅᓇᑲᐁᐧᔑᑐᓇᐣ ᒥᓇ ᑲᑫᐧᑌᐃᐧᓇᐣ ᑐᑲᐣ 
ᐊᐊᐧᓀᐣ ᐊᐦᐁᐧ, ᐊᐣᑎ ᐁᐅᒋᐨ, ᐁᑲᐧ ᒥᓇ ᐃᐃᒪ ᐅᑕᔑᑫᐃᐧᓂᐠ 
ᐊᐦᐃᐠ FNIM ᐅᒋ᙮ 

ᐁᑲᐧ ᑐᑲᐣ ᑯᑕᑭᔭᐣ ᒪᓯᓇᐦᐃᑲᓇᐣ, ᑲᑲᓇᑕᐠ ᐸᐡᑫᐧᐊᐧᐢ 
ᒪᓯᓇᐦᐃᑫᒪᑲᐣ ᐊᓂᐣ ᐊᐊᐧᔑᐢ ᐅᐱᒪᑎᓱᐃᐧᐣ ᐁᐃᔑᓭᓂᐠ ᒥᓇ 
ᐱᑯ ᐊᓂᐣ ᐁᐧᐡᑲᐨ ᑲᑭᐱᐃᔑᓭᐨ ᐅᐱᒪᑎᓱᐃᐧᓂᐠ᙮ ᐁᑲᐧ ᐅᐅᐁᐧ 
ᑲᑭᐅᔑᒋᑲᑌᐠ ᑲᑲᓇᑕᐠ ᐸᐡᑫᐧᐊᐧᐢ ᑕᑭᐃᐧᒋᐦᐃᐁᐧᒪᑲᐣ ᑲᐧᔭᐠ 
ᐃᐧᒋᐃᐧᑐᐃᐧᐣ ᒋᐊᔭᐨ ᐅᐊᐧᐁᐧ ᐊᐊᐧᔑᐢ ᐃᐃᒪ ᐅᑕᔑᑫᐃᐧᓂᐠ 
ᐁᑲᐧ ᑲᔭ CAS ᐊᓄᑭᓇᑲᓇᐠ ᐊᐊᐧᔑᒣ ᒋᑭᑫᓂᒪᐊᐧᐨ 
ᐊᐊᐧᔑᔕᐣ ᐁᑲᐧ ᒥᓇ ᐅᑎᔑᓭᐃᐧᓂᓂᐣ ᐅᑫᐧᓂᐊᐧᐣ FNIM 
ᐊᐊᐧᔑᔕᐣ ᑲᑲᓇᐁᐧᐣᑕᑯᓯᓂᐨ᙮ ᐊᐊᐧᔑᐢ ᐅᐅᐁᐧᓂ ᐅᑎᐯᐣᑕᐣ 
ᑲᑲᓇᑕᐠ ᐸᐡᑫᐧᐊᐧᐢ ᐁᑲᐧ ᒥᓇ ᐃᐧᐣ ᐅᑐᓀᐣᑕᐣ ᐊᓂᐣ 
ᑫᐃᓇᐸᑕᓂᓂᐠ᙮

ᐁᑲᐧ ᐅᑫᐧᓂᐊᐧᐣ ᒥᓇ ᑲᐃᐧᒋᑫᒪᑲᑭᐣ ᐅᐅᒪ ᒪᓯᓇᐦᐃᑲᓂᐠ 
ᑲᐊᔭᑭᐣ, ᑲᑲᓇᑕᐠ ᐸᐡᑫᐧᐊᐧᐢ ᐅᑫᐧᓂᐊᐧᐣ ᑕᑭᑕᑲᐧᓄᐣ:

  ᒋᐃᐧᒋᑫᒪᑲᐠ ᐊᐣᑎ ᐊᐊᐧᔑᐢ ᑲᐅᒋᑎᐯᐣᑕᑯᓯᐨ 
  ᐊᐣᑎ ᒥᓇ ᐊᐃᐧᔭᔑᐡᑲᐠ ᑲᐅᒋᑎᐯᐣᑕᑯᓯᐨ  
  ᐁᐧᐡᑲᐨ ᑲᐅᒋᐱᒥᐊᓂᒧᒋᑲᑌᓂᐠ ᐅᑕᔑᑫᐃᐧᓂᐊᐧ 
  ᐊᐣᑎ ᐅᑎᐯᐣᒋᑫᐃᐧᓂᐊᐧ ᐁᐧᐡᑲᐨ ᑲᑭᐅᒋᓂᐨ
  ᐁᑲᐧ ᐊᒋᒧᐃᐧᓇᐣ ᐊᐊᐧᔑᐢ ᑫᑭᐅᒋᑭᑫᐣᑕᐠ ᐅᑎᔑᐱᒪᑎᓱᐃᐧᓂᐠ 
  ᐁᑲᐧ ᒥᓇ ᐊᓂᔑᓇᐯᐃᐧ ᐃᔑᓂᑲᓱᐃᐧᓂ ᑲᑭᒥᓇᑲᓄᐃᐧᐨ
  ᑲᑭᒋᐃᓀᐣᑕᑯᓯᐊᐧᐨ ᐊᐃᐧᔭᐠ ᑐᑲᐣ ᐊᐊᐧᔑᐢ ᐅᐊᐧᑯᒪᑲᓇᐊᐧᐣ ᐁᑲᐧ ᐅᑕᔑᑫᐃᐧᓂᐊᐧ  
  ᐱᑲᐧᐣᑎ ᐊᐊᐧᔑᐢ ᑕᑭᐅᒋᐃᐧᒋᐦᐃᔭᑲᓄ ᒋᐅᒋᑭᑫᓂᒥᑐᓯᐨ ᐊᐊᐧᓀᓄᐃᐧᐨ 

ᒥᔑᐣ FNIM ᑕᔑᑫᐃᐧᐣ ᐱᒧᒋᑫᐃᐧᑲᒥᑯᐣ ᐅᑫᐧᓂᐊᐧᐣ ᑭᑭᓄᐦᐊᒪᑫᐃᐧᓇᐣ ᒥᓇᑲᓇᐊᐧᐠ ᐊᐊᐧᔑᔕᐠ ᐁᑲᐧ ᑎᐯᐣᒋᑫᐃᐧᓇᐣ᙮ ᐁᑲᐧ 
ᑭᑭᓄᐦᐊᒪᑫᐃᐧᓇᐣ ᐅᐃᐧᒋᐦᐃᑯᐣ ᐊᐊᐧᔑᐢ ᒋᐅᔑᑐᐨ ᑲᑲᓇᑕᐠ ᐸᐡᑫᐧᐊᐧᐢ ᒥᓇ ᐱᑯ ᒋᐃᐧᒋᐦᐃᑯᐨ᙮ 

Photo: Flicker Creative Commons/Michael Swan (CC-BY-ND)

ᐁᑲᐧ ᒥᓇ ᑯᑕᑭᔭᐣ ᑫᒪᒥᑎᓀᐣᒋᑲᑌᑭᐣ
ᑯᑕᑭᔭᐣ ᑫᑯᓇᐣ ᑲᒪᒥᑎᓀᐣᒋᑲᑌᑭᐣ ᑲᑲᓇᐁᐧᓂᒪᑲᓄᐊᐧᐨ FNIM ᐊᐊᐧᔑᔕᐠ ᑐᑲᐣ ᒥᓇ ᑫᐃᐧᒋᐦᐃᑯᐊᐧᐨ ᑕᐱᓀᑲ FNIM 
ᐊᐃᐧᔭᐠ ᑲᐧᔭᐠ ᑫᑯᓂᓂ ᐅᓇᓇᑲᑕᐁᐧᐣᓇᐊᐧ ᐅᑎᔑᓭᐃᐧᓂᐊᐧᐠ ᐅᒋ᙮

ᐁᑲᐧ ᐅᑫᐧᓂᐊᐧᐣ ᑲᐃᐧᒋᐦᐃᑯᐊᐧᐨ ᑲᒪᓯᓇᐦᐃᑲᑌᓂᑭᐣ:

  ᐁᑌᐱᓭᐊᐧᐨ ᒋᒥᓇᑲᓄᐊᐧᐨ ᐊᓂᔑᓇᐯᐃᐧ ᑭᑭᓇᐊᐧᒋᒋᑲᐣ
  ᑕᔑᑫᐃᐧᓂᐠ ᒥᓇ  (ᑲᐅᒋᑎᐯᐣᑕᑯᓯᐊᐧᐨ) ᐁᐃᔑᓭᓂᐨ ᒋᒪᓯᓇᐦᐃᑲᓯᐊᐧᐨ ᑭᐡᐱᐣ ᐅᑕ ᐊᔭᓂᐠ
  ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᒥᓇ ᒋᒥᓇᑲᓄᐊᐧᐨ
   FNIM ᐃᐡᑯᓄᐃᐧ ᐃᐧᒋᐦᐃᐁᐧᐃᐧᓇᐣ ᐁᑲᐧ ᔓᓂᔭᐃᐧ ᐃᐧᒋᐦᐃᐁᐧᐃᐧᓇᐣ ᒋᒥᓇᑲᓄᐊᐧᐨ ᐊᐣᑕᐃᐧ ᑭᒋᐃᐡᑯᓄᐊᐧᐨ 
   ᑲᐃᐧᒋᑫᒪᑲᐠ ᐯᐸᐣ ᑲᐃᔑᓂᑕᐃᐧᑯᐊᐧᐨ - ᐁᑲᐧ ᐅᐅᐁᐧᓂ ᒪᐊᐧᐨ ᐁᓂᐃᐧᐟ ᐊᐊᐧᔑᔕᐠ ᓇᑕᐁᐧᐣᑕᑯᓯᐊᐧᐠ ᒋᐊᔭᐊᐧᐨ 

ᑭᐡᐱᐣ ᐁᑲ ᒪᔑ ᑲᐊᔭᐊᐧᐨ (focus group, OICC, June 2014)  

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Carriere, J. (2004). Promising Practices for Maintaining Identities in First Nation Adoptions. First Peoples Child and 

Family Review, 3(1), 46 – 54. 

Native Child and Family Services of Toronto. (2011). Foster Parent Manual. Toronto, ON: Native Child and Family 
Services of Toronto.

Richard, K. (2004). A Commentary against Aboriginal to non-Aboriginal Adoption. First Peoples Child and Family 
Review, 1(1), 101 – 109. 

Sinclair, R. (2007). Identity Lost and Found: Lessons from the Sixties Scoop. First Peoples Child and Family Review, 3(1), 
65 – 82.

ᑫᒪᒥᑎᓀᐣᑕᒪᓂᐣ
 ᑲᐊᓄᑲᐊᐧᐨ ᐅᓇ ᐊᐸᒋᒋᑲᓇᐣ ᐅᑕᐸᒋᑐᐃᐧᓇᐣ ᒋᐅᒋᐃᐧᒋᐦᐃᑯᐊᐧᐨ FNIM ᐊᐊᐧᔑᔕᐠ ᑲᑲᓇᐁᐧᐣᑕᑯᓯᐊᐧᐨ?

 ________________________________________________________________________________________________

 ________________________________________________________________________________________________

ᑭᑭᑫᐣᑕᐣ ᐅᓇ ᐊᓂᔑᓇᐯᐃᐧ ᐃᔑᒋᑫᐃᐧᓇᐣ ᑐᑲᐣ  ᐃᐧᒋᐦᐃᑐᐨ, ᑭᒋᐃᓀᐣᑕᐠ ᒥᓇ ᑭᔐᐊᐧᑎᓯᐨ?

ᐊᐣᑎ ᐃᓂᑫ ᐁᐃᔑᒪᐡᑲᐃᐧᓯᔭᐣ?

ᐊᐣᑎ ᐃᓂᑫ ᑲᐅᒋᐊᐊᐧᔑᒣ ᐊᓄᑲᑕᒪᓂᐣ ᑫᑯᓇᐣ?

ᐊᓂᐣ ᐊᐊᐧᔑᒣ ᑫᑐᑕᒪᐸᐣ ᐊᐧᐁᐧᓇᒋᑫᐃᐧᐣ ᒋᒥᓄᓭᒪᑲᐠ ᐁᐃᓀᐣᑕᒪᐣ ᑲᐃᔑᓇᑲᐧᑭᐸᐣ?

 ________________________________________________________________________________________________

 ________________________________________________________________________________________________

ᑲᐅᒋᑭᑫᓂᒥᑕᐧ FNIM ᐊᐃᐧᔭᐠ
ᐁᑲᐧ ᐅᐃᐧᒋᐃᐧᑐᓂᐊᐧ ᐊᐦᐃᐠ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᐁᑲᐧ FNIM ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ ᐊᔕ 
ᐁᐧᐡᑲᐨ ᐅᒋᐃᐧᒋᑲᑌᓂ ᒪᒋᑐᑕᐁᐧᐃᐧᐣ ᐁᑲᐧ ᐸᑕᑯᓂᐁᐧᐃᐧᐣ ᐁᐱᑕᑲᐧᐠ ᐁᑲᐧ ᒥᓇ ᑎᐯᐣᒋᑫᐃᐧᓇᐣ ᐅᑫᐧᓂᐊᐧᐣ ᐅᒪᒋᓭᐃᐧᓂᐊᐧ 
ᒋᑲᑫᐧᒥᓄᓂᑲᑌᓂᑭᐣ᙮ ᐁᑲᐧ ᐊᑲᒪᑭᐃᐧ ᐱᒪᑎᓱᐃᐧᐣ ᐅᑫᐧᓂᐊᐧᐠ FNIM ᐊᐃᐧᔭᐠ ᐊᔕ ᐱᐊᔭᓂᑫ ᒪᒋᓭᐊᐧᐠ ᑲᓇᑭᐡᑲᒥᐊᐧᐨ 
ᒥᓇ ᐁᐦᐊᐠ FNIM ᐊᐊᐧᔑᔕᐠ ᐁᑲᐧ ᑎᐯᐣᒋᑫᐃᐧᓇᐣ ᑭᔭᐱᐨ ᐅᐅᐁᐧᓂ ᐅᓇᑭᐡᑲᓇᐊᐧ᙮

ᐁᑲᐧ ᒣᑲᐧᐨ ᐅᐅᐁᐧ FNIM ᐊᐊᐧᔑᔕᐠ ᑲᐃᔑᓇᑭᐡᑲᒥᐊᐧᐨ ᑭᒋᒪᒥᑎᓀᐣᒋᑲᑌ ᒥᓴᐊᐧᐨ ᐅᑭᒪᐃᐧᐣ ᐊᓇᑭ ᐊᑕᒋᑫᐨ ᒥᓇ ᐱᑯ 
ᐁᐃᐧᒋᑲᑌᓂᐠ ᐅᑫᐧᓂᐊᐧᐠ FNIM ᐊᐃᐧᔭᐠ ᑲᐅᒋᐊᓂᒥᓭᓂᐠ ᐅᐱᒪᑎᓱᐃᐧᓂᐊᐧ᙮ 

ᐁᑲᐧ ᑲᐧᓂᐣ ᐃᐧᓂᑯ ᑫᑯᐣ ᒋᐯᔑᑲᐧᐠ ᑲᐅᒋᐃᐧᒋᐦᐃᔭᑲᓄᐊᐧᐨ ᐅᑫᐧᓂᐊᐧᐠ FNIM ᑎᐯᐣᒋᑫᐃᐧᓇᐣ, ᐊᐊᐧᔑᐢ ᐱᒧᒋᑫᐃᐧᐣ 
ᐊᓄᑭᓇᑲᓇᐠ ᐅᔕ ᐃᔑᓭᓂ ᒋᓂᓯᑕᐃᐧᓇᒧᐊᐧᐨ ᐊᓂᐣ ᑲᐅᒋᒪᒋᓭᐊᐧᐨ ᐊᓂᔑᐯᐠ ᒥᓇ ᐅᑕᔑᑫᐃᐧᓂᐊᐧ ᐅᓴᑦ ᐅᑫᐧᓂᐊᐧᐣ 
ᑲᑭᐊᐧᓇᒋᑲᑌᓂᑭᐣ ᑐᑲᐣ ᐁᐧᐡᑲᐨ ᑐᑕᒧᐃᐧᐣ, ᐃᔑᐱᒪᑎᓯᐃᐧᐣ, ᒪᒋᑐᑕᐃᐧᐁᐧᐣ, ᓇᑕᐃᐧᐅᐃᐧᐣ ᐁᑲᐧ ᑲᐃᔑᑲᓇᐊᐧᐸᒋᑲᑌᐠ ᐊᐦᑭ᙮ 
ᐁᑲᐧ ᐊᐊᐧᔑᐢ ᐱᒧᒋᑫᐃᐧᐣ ᐊᓄᑭᓇᑲᓇᐠ ᑭᒋᐃᓀᐣᑕᒥᐊᐧᐨ ᐅᑫᐧᓂᐊᐧᐣ ᐅᑲᑭᐃᐧᒋᐦᐃᑐᓇᐊᐧ ᑎᐯᐣᒋᑫᐃᐧᓇᐣ᙮

ᒋᒪᐡᑲᐊᐧᑭᐣ ᐃᐧᒋᐃᐧᑐᐃᐧᓇᐣ ᐅᒋᐅᔑᒋᑲᑌ ᑭᐡᐱᐣ ᑲᐱᒥᐃᐧᑕᓄᑭᒪᑲᓄᐊᐧᐨ ᐁᐦᐃᐠ FNIM ᑎᐯᐣᒋᑫᐃᐧᓇᐣ ᐁᑲᐧ ᑲᔭ ᐁᑲ 
ᒋᐅᒋᐡᑲᐃᐧᒋᑲᑌᑭᐣ᙮ ᐁᑲᐧ ᑲᑲᓇᐊᐧᐸᑕᒪᑭᐣ ᐅᒪᐡᑲᐃᐧᓯᐃᐧᓂᐊᐧ ᒥᓇ ᓇᑐᑕᒪᐠ ᐅᑎᐸᒋᒧᐃᐧᓂᐊᐧ, ᐊᐊᐧᔑᐢ ᐱᒧᒋᑫᐃᐧᐣ 
ᑕᑭᐃᔑᓇᑲᐧᓂᓂ ᐁᑲ ᐊᐊᐧᔑᒣ ᐊᓂᒥᐦᐃᐁᐧᐃᐧ ᑐᑕᒧᐃᐧᐣ ᒋᐊᐸᒋᑐᒋᐣ ᑕᑲᐧᐨ ᒥᓄᐃᐧᒋᐃᐧᑐᐃᐧᓂᐠ ᒋᐃᔑᒪᒐᐊᐧᐨ ᒥᓇ ᑲᐧᔭᐠ 
ᒋᐃᐧᒋᐊᐧᐊᐧᐨ ᐁᐦᐊᐣ FNIM ᑎᐯᐣᒋᑫᐃᐧᓇᐣ ᐁᑲᐧ ᑕᔑᑫᐃᐧᓇᐣ᙮ ᐊᐊᐧᔑᐢ ᐊᓄᑭᓇᑲᓇᐠ ᐁᑲᐧ CAS ᓇᑕᐁᐧᐣᑕᑯᓯᐊᐧᐠ 
ᑭᒋᐃᓀᐣᑕᒥᐊᐧᐨ ᑲᐧᔭᐠ ᑲᐃᐧᒋᐊᐧᐊᐧᐨ ᐁᐦᐊᐣ FNIM ᑎᐯᐣᒋᑫᐃᐧᓇᐣ ᐁᑲᐧ ᑕᔑᑫᐃᐧᓇᐣ ᓂᑲᐣ ᐅᑕ ᑲᔭ ᑲᐃᔑᒪᒐᓂᐨ᙮ 

ᑲᐧᔭᐠ ᐅᔕ ᑲᓇᑐᑕᒪᐣ ᒥᓇ ᑲᐅᒋᑭᑫᐣᑕᒪᐣ ᐅᐅᒪ ᑫᑯᐣ FNIM ᑎᐯᐣᒋᑫᐃᐧᓂᐠ ᒥᓇ ᑕᔑᑫᐃᐧᓂᐠ᙮ ᐁᑲᐧ ᐯᔑᐠ ᐊᒋᒧᐃᐧ 
ᒪᓯᓇᐦᐃᑲᐣ ᐁᐦᐊ Narvaez et al. ᐃᑭᑐ ᐅᑫᐧᓂᐊᐧᐣ ᐊᓂᔑᓇᐯᐃᐧ ᐃᔑᒋᑫᐃᐧᓇᐣ ᐊᐊᐧᔑᐢ ᑲᐅᒋᐊᓄᑲᓇᑲᓄᐃᐧᐨ 
– ᒥᔑᐣ ᐅᔕ ᐅᑭᔕᐳᐢᑲᓇᐊᐧ ᐊᑲᒪᑭᐃᐧ ᐱᒪᑎᓱᐃᐧᐣ ᑲᑭᒪᒋᑐᑕᑯᐊᐧᐨ ᐁᑲᐧ ᐁᐡᑲᑦ ᑭᔭᐱᐨ ᐅᐅᐁᐧ ᐊᐸᑕᐣ ᐊᐊᐧᔑᐢ 
ᑲᐃᐧᒋᐦᐃᔭᑲᓄᐃᐧᐨ (2014)᙮ ᐁᑲᐧ ᐅᑫᐧᓂᐊᐧᐣ ᑯᑎᐣ ᒥᑭᑲᑌᐊᐧᓄᐣ ᐃᐃᒪ FNIM ᑕᔑᑫᐃᐧᓂᐠ, ᐁᑲᐧ ᐅᑫᐧᓂᐊᐧᐣ: 

  ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᑲᓇᑕᐁᐧᐣᑕᑲᐧᐠ; 
  ᑲᐸᐧᑕᐃᐧ ᐊᐃᑐᒋᑲᑌᑭᐣ ᑫᑯᓇᐣ;  
  ᑲᓴᒥᐡᑯᑕᑎᐊᐧᐨ ᐅᐡᑲᑯᐱᑕᐊᐧᓯᓇᐠ ᐁᑲᐧ ᐅᓂᑭᐦᐃᑯᒪᐠ; 
  ᑲᒥᔑᓂᐊᐧᐨ ᐅᑲᓇᐁᐧᓂᒪᐊᐧᓱᐠ;  
  ᐃᐧᐸᐨ ᑲᐃᐸᓂᐦᐅᔭᐣ ᐯᐱ ᑲᒪᐃᐧᐨ; 
  ᑲᓇᓂᒋᑲᑕᒪᐣ ᐁᑲ ᓇᐣᑕ ᒋᑐᑕᑯᔭᐣ;  
  ᑲᒥᓇᑲᓄᐊᐧᐨ ᐊᐊᐧᔑᔕᐠ ᐱᑯ ᑫᑯᓂᓂ ᒋᓇᓇᑕᐃᐧ ᑭᑫᐣᑕᒥᐊᐧᐨ; ᐁᑲᐧ,
  ᓇᓇᑲ ᑲᑕᓴᐧᑭᐃᐧᓀᐊᐧᐨ ᑲᐊᐧᐃᐧᒋᒣᑕᐁᐧᒥᑐᐊᐧᐨ᙮ 

ᐁᑲᐧ ᐅᑫᐧᓂᐊᐧᐣ ᐊᓂᔑᓇᐯᐃᐧ ᑐᑕᒧᐃᐧᐣ ᐊᐧᐸᑕᐦᐃᐁᐧᒪᑲᓄᐣ ᑲᐧᔭᐠ ᐁᐃᔑᒋᑫᒪᑲᑭᐣ ᑕᐱᐡᑯᐨ ᑲᐱᒥᐦᑯᐊᐧᐨ ᒥᓇ 
ᐅᒪᒥᑎᓀᐣᒋᑲᓂᐊᐧ ᐊᐊᐧᔑᔕᐠ ᑲᐅᒋᐃᐧᒋᐦᐃᔭᑲᓄᐊᐧᐨ (University of Notre Dame, 2010)᙮  

FNIM ᐃᔑᐱᒪᑎᓱᐃᐧᓇᐣ ᐁᐡᑲᑦ ᐊᐧᐸᑕᐦᐃᐁᐧᒪᑲᓄᐣ ᐊᓂᐣ ᑫᑯᑕᐠ ᐊᐊᐧᔑᐢ ᐱᒧᒋᑫᐃᐧᐣ ᒋᒥᓄᓯᓂᐠ ᐅᑫᐧᓂᐊᐧᐠ ᐊᐊᐧᔑᔕᐠ 
ᑲᐊᓄᑲᐊᐧᔭᑲᐧ᙮ ᐁᑲᐧ ᑲᒥᓄᐃᐧᑕᓄᑭᒪᔭᑲᐧ ᐅᑫᐧᓂᐊᐧᐠ FNIM ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ ᐊᐧᐸᑕᐦᐃᐁᐧᒪᑲᐣ 
ᒋᐅᒋᒥᓄᓭᐊᐧᐨ FNIM ᐊᐃᐧᔭᐠ ᒥᓇ ᐱᑯ ᐁᐦᐊᐠ  ᐊᐊᐧᔑᔕᐠ ᐁᑲᐧ ᑎᐯᐣᒋᑫᐃᐧᓇᐣ ᐅᐱᒪᑎᓱᐃᐧᓂᐊᐧᐠ ᑲᐊᓄᑲᐊᐧᔭᑲᐧ᙮ 

ᑲᑭᓇ ᓂᐊᐧᑯᒪᑲᓇᐠ

ᑫᐣ ᕑᐃᒉᕑᐟ,  July 2014

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Narvaez, D., Gray, P., McKenna, J., Fuentes, A., and Valentino, K. (2014). Children’s development in light of evolution 

and culture. In Narvaez, D., Valentino, K., Fuentes, A., McKenna, J., and Gray, P. (Eds.) Ancestral Landscapes in 
Human Evolution: Culture, Childrearing and Social Wellbeing. New York: Oxford University Press.

University of Notre Dame. (2010, September 22). Child rearing practices of distant ancestors foster 
morality, compassion in kids. ScienceDaily. Retrieved June 20, 2014 from www.sciencedaily.com/
releases/2010/09/100921163709.htm

ᐊᒥᐁᐧ ᐱᑯ ᐱᒧᓭᐃᐧᐣ ᑫᐃᔑᐱᒥᐢᑲᒪᑲᐠ
ᐁᑲᐧ ᐅᐅᐁᐧ ᑭᑭᓄᐃᐧ ᒪᓯᓇᐦᐃᑲᐣ ᐸᑯᓭᐣᑕᑲᐧᐣ ᑲᐧᔭᐠ ᒋᐃᔑᒪᒋᐃᐧᓂᑯᔭᐣ; ᐁᑲᐧ ᐃᔑᓭ ᐊᐱᐣ ᑭᐣᐢᑕᑦ ᒋᐱᒥᒧᑐᔭᐣ ᐅᐅᒪ 
ᑲᐱᒧᓭᔭᐣ ᐅᐅᒪ ᐅᒋ ᐊᔭᒥᐦᐃᑐᐃᐧᓂᐠ, ᑲᓇᐊᐧᐸᒋᑫᐃᐧᓂᐠ ᐁᑲᐧ ᑲᑫᐧᒋᐃᐧᓂᐠ᙮ ᐅᐅᐁᐧ ᑭᑭᓄᐃᐧ ᒪᓯᓇᐦᐃᑲᐣ ᐃᐧᒋᐦᐃᐁᐧᒪᑲᐣ 
ᒋᐅᔑᒋᑲᑌᐠ ᑲᐧᔭᐠ ᒋᐃᐧᑕᓄᑭᒪᑲᓄᐊᐧᐨ ᐁᐦᐊᐟ FNIM ᑎᐯᐣᒋᑫᐃᐧᓇᐣ ᐁᑲᐧ ᐱᒧᒋᑫᐃᐧᑲᒥᑯᐣ᙮.

ᐁᑲᐧ ᐅᐅᐁᐧ ᑲᓂᑭᓴᔑᓇᐦᐃᑲᑌᐠ ᑭᒥᓂᑯ ᐅᑫᐧᓂᐊᐧᐣ ᒋᓇᓇᑲᑕᐁᐧᐣᑕᒪᓂᐣ:

   ᐁᐡᑲᑦ ᐅᓇ ᒋᑐᒋᐊᔐᐡᑲ ᐅᐅᐁᐧ ᐊᐊᐧᔑᐢ ᐱᒧᒋᑫᐃᐧᐣ ᑲᓇᐁᐧᓂᒪᐊᐧᓱᐃᐧᐣ ᑲᐃᓇᓄᑭᔭᐣ ᐁᑲᐧ ᐁᑲ ᓇᐱᐨ 
ᐁᐃᐧᒋᐊᐧᑕᐧ FNIM ᐊᐃᐧᔭᐠ ᒥᓇ ᐊᑲᐧᒋᔭᐦᐃᐠ ᐁᐅᒋᐱᒧᑐᔭᐣ ᑕᓱᑭᔑᑲ ᐊᐊᐧᔑᐢ ᐱᒧᒋᑫᐃᐧᐣ ᑭᑕᓇᑭᐃᐧᐣ? 

  ᒥᓇ ᒋᑲᑫᐧᑭᑫᐣᑕᒪᓂᐣ ᐅᑫᐧᓂᐊᐧᐣ FNIM ᑕᔑᑫᐃᐧᓇᐣ ᐃᐃᒪ ᑲᐃᔑᑲᐯᔑᔭᐣ᙮ 
   ᐊᔕᓇ ᐃᐧᑲ ᐊᓂᔑᓇᐯᐃᐧ ᑐᑕᒧᐃᐧᓂᐠ ᑭᑎᔕ ᐁᐦᐊ ᑲᐱᒧᑐᐃᐧᐨ FNIM ᑕᔑᑫᐃᐧᓇᐣ ᐃᐃᒪ 

ᑲᐃᔑᑲᐯᔑᔭᐣ? 
   ᑲᑫᐧᑭᑫᐣᑕᐣ ᐊᐊᐧᓀᓇᐊᐧᐨ ᐅᓂᑲᓂᑕᒪᑫᐠ ᐁᑲᐧ ᑭᒋᐦᐊᔭᐠ ᐁᑲᐧ ᐊᐊᐧᓀᐣ ᑫᑲᓄᓇᑲᓄᐨ ᐊᐊᐧᔑᔑᐃᐧ ᒪᒋᓭᐃᐧᐣ᙮ 

ᒪᒪᐃᐧ ᐅᓀᐣᑕᒧᐠ ᑫᑯᒋᑲᑌᐠ ᐅᓂᑲᓂᑕᒪᑫᐠ ᒋᐃᐧᒋᐦᐃᐁᐧᐊᐧᐨ ᑕᔑᑫᐃᐧᓂᐠ (ᒪᒋᑭᑐᐣ, ᒋᑭᐁᐧ ᒋᐊᐧᐸᒪᑲᓄᐨ)᙮
   ᑲᐧᔭᐠ ᐅᓇ ᑭᑕᔑᑲᓇᐊᐧᐸᒥᑯᐠ ᐅᑫᐧᓂᐊᐧᐣ FNIM ᑕᔑᑫᐃᐧᓇᐣ ᐁᑲᐧ ᒥᓇ ᑲᐧᔭᐠ ᐁᑐᑕᑯᔭᐣ? ᑭᐡᐱᐣ ᐁᑲ, 

ᐊᓂᐣ ᑫᑐᑕᒪᐣ ᒋᐊᓄᒋᒧᓀᓂᒥᑯᔭᐣ?
   ᑭᔭᐱᐨ ᑲᑫᐧᑭᑫᐣᑕᐣ ᒪᒉᓂᒧᐁᐧᐃᐧᐣ ᑲᑲᑫᐧᑭᐱᑎᓂᑲᑌᐠ ᐁᑲᐧ ᑲᔭ ᒪᒋᑐᑕᐁᐧᐃᐧᐣ ᐃᔑᒋᑫᐃᐧᓇᐣ ᐁᑲᐧ ᐊᓂᐣ ᒥᓇ 

ᑫᑭᐅᒋᐊᓄᑲᑌᑭᐣ ᐅᐅᒪ FNIM ᑎᐯᐣᒋᑫᐃᐧᓇᐣ ᑕᑕᓱᑭᔑᑲ
   ᒪᒥᑎᓀᐣᑕᐣ ᐅᐅᐁᐧ ᐊᔕ ᒥᓂᑯᐠ ᐃᐧᑕᒪᑫᐃᐧᐣ ᑲᒥᓂᑯᔭᐣ ᐊᓂᐣ ᑫᑭᐃᔑᐃᐧᒋᐦᐊᐨ ᐱᒧᒋᑫᐃᐧᐣ ᑲᐊᓄᑲᐊᐧᐨ 

ᒥᐡᑯᐨ ᑲᐧᔭᐠ ᐃᐧᒋᐃᐧᑐᐃᐧᐣ ᒋᐊᔭᐊᐧᐨ FNIM ᑕᔑᑫᐃᐧᓇᐣ ᒥᓇ ᑲᐧᔭᐠ ᒋᐃᐧᒋᐦᐃᔭᐊᐧᐨ FNIM ᑎᐯᐣᒋᑫᐃᐧᓇᐣ᙮ 
   ᐊᓄᑲᑕᐣ ᑲᐧᔭᐠ ᒪᐊᐧᒋᐦᐃᑐᐃᐧᓇᐣ ᒥᓇ ᒪᐊᐧᑕᐳᐃᐧᓇᐣ ᒋᐊᔭᒪᑲᑭᐣ ᒋᐃᐧᑕᐱᒪᑲᓄᐊᐧᐨ ᐁᐦᐊᐠ FNIM 

ᑕᔑᑫᐃᐧᓇᐣ ᐃᐃᒪ ᑲᐊᔭᑭᐣ ᓀᑫ ᑲᐃᔑᑲᐯᔑᔭᐣ ᒥᐡᑯᐨ ᑲᐧᔭᐠ ᐃᐧᒋᐃᐧᑐᐃᐧᐣ ᒋᐊᔭᐊᐧᐨ ᐁᐦᐊᐠ CAS 
ᐱᒧᒋᑫᐃᐧᐣ ᐁᑲᐧ FNIM ᑕᔑᑫᐃᐧᓇᐣ ᒥᓇ ᐱᒧᒋᑫᐃᐧᑲᒥᑯᐣ᙮

ᐅᐅᐁᐧ ᐱᒧᓭᐃᐧᐣ ᐃᐃᒪ ᐃᔑᑭᐱᒋᒪᑲᐣ ᑲᑭᐅᒋᒪᒐᔭᐣ ᐃᐃᒪ ᐅᑕ ᐃᐡᑲᐧᑌᒥᑲᐠ᙮ 

ᐁᔕᐳᐢᑲᔭᐣ ᐃᐃᒪ ᐃᐡᑲᐧᑌᒥᐠ, ᑲᐧᔭᒋᐣ ᐊᐊᐧᔑᒣ ᑫᑯᐣ ᒋᑭᑫᐣᑕᒪᐣ,  
ᑕᐱᓀᑲ ᑲᐃᔑᐸᐯᔑᑲᐧᐠ FNIM ᑕᔑᑫᐃᐧᐣ ᐅᒋᒪᒪᔭᑭᐡᑲᒪᑲᓄᐣ᙮

ᓂᐡᑕᑦ 1:  OACAS’ ᐊᐧᐃᐧᒋᐦᐃᐁᐧ ᒥᓇ ᐱᑯ ᑭᑭᓄᐃᐧ ᐊᐧᐁᐧᓇᒋᑫ ᐅᐅᐁᐧ ᐊᓂᔑᓇᐯᐃᐧ 
ᐊᐊᐧᔑᐢ ᐱᒧᒋᑫᐃᐧᐣ ᐅᒋ 

OACAS’ ᐊᐧᐃᐧᒋᐦᐃᐁᐧ ᒥᓇ ᐱᑯ ᑭᑭᓄᐃᐧ ᐊᐧᐁᐧᓇᒋᑫ ᐅᐅᐁᐧ ᐊᓂᔑᓇᐯᐃᐧ ᐊᐊᐧᔑᐢ ᐱᒧᒋᑫᐃᐧᐣ ᐅᒋ OACAS 
ᐊᔕ ᒥᐡᑕᐦᐃ ᐅᐱᒥᐊᓄᑲᑕᓇᐣ ᑭᒋᐃᓀᐣᑕᐠ ᑕᐱᐡᑯᐨ ᐁᐧᐡᑲᐨ ᑲᑭᐱᐃᔑᓭᓂᑭᐣ ᑫᑯᓇᐣ ᒥᓇ ᐱᑯ ᒪᐊᐧᐨ ᐁᐃᑭᑐᐨ ᓂᑲᐣ 
ᐁᐃᐧᐃᔑᒪᒐᐠ ᑲᐧᔭᐠ ᐁᐃᐧᐃᐧᑕᓄᑲᑕᐠ ᐊᐦᐃᐣ FNIM ᐅᐱᒧᒋᑫᐃᐧᓇᐊᐧ᙮

ᑭᑭᓄᐃᐧ ᐊᐧᐁᐧᓇᒋᑫᐃᐧᐣ 3

ᑯᑕᑭᔭᐣ ᐊᓄᑭᐃᐧ ᐱᒧᒋᑫᐃᐧᑲᒥᑯᐣ ᑲᑎᐯᐣᑕᑭᐣ, OACAS ᑕᐃᐧᒋᐦᐃᐁᐧ ᐁᑲᐧ ᑲᔭ ᒋᐊᔑᑎᓇᑭᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ 
ᒥᐡᑯᐨ ᒋᒥᓄᓭᐊᐧᐨ ᒥᓇ ᒋᒥᓄᓭᓂᐠ ᐅᐱᒪᑎᓱᐃᐧᓂᐊᐧ ᐊᓂᔑᓇᐯᐃᐧ ᐊᐊᐧᔑᔕᐠ ᐅᐅᒪ ᐅᐣᑌᕑᐃᔪ᙮

1.  ᐊᐊᐧᔑᒣ ᐁᐃᐡᐱᓂᑲᑌᐠ ᑭᑫᐣᑕᒪᐃᐧᐣ ᒥᓇ ᐁᓂᓯᑐᒋᑲᑌᐠ ᐃᔑᐱᒪᑎᓯᐃᐧᐣ ᒥᓇ ᐱᒥᐃᔑᓭᐃᐧᓇᐣ ᐁᑲᐧ ᓄᑕᓭᐃᐧᓇᐣ 
ᑭᔭᐱᐨ ᐅᑐᒋᐊᓂᒥᐦᐃᑯᓇᐊᐧ ᐊᓂᔑᓇᐯᐠ ᐅᐅᒪ ᑲᑲᐯᔑᐊᐧᐨ ᐅᐣᑌᕑᐃᔪ᙮ 

2.  ᑲᐧᔭᐠ ᐊᔭᒥᐦᐃᑐᐃᐧᐣ ᒋᑕᐃᐧᓂᑲᑌᐠ ᐁᐦᐊᐠ OACAS ᐱᒧᒋᑫᐃᐧᐣ ᒥᓇ ᐅᑕᓂᑭᐃᐧᑲᒥᑯᐣ ᐁᑲᐧ ᐊᓂᔑᓇᐯᐃᐧ 
ᑕᔑᑫᐃᐧᓇᐣ ᒋᐊᔭᓂᒧᑕᒪᑐᐊᐧᐨ ᓇᓇᑲ ᐃᔑᓭᐃᐧᓇᐣ᙮

3.  ᐊᐊᐧᔑᒣ ᒋᒥᓇᑲᓄᐊᐧᐨ ᐃᐧᒋᐦᐃᐁᐧᐃᐧᓇᐣ ᑫᐊᐸᒋᐊᐧᐨ ᐅᑫᐧᓂᐊᐧᐠ ᐊᐊᐧᔑᐢ ᐁᑲᐧ ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ᙮

4.  ᐁᑲᐧ ᐊᐊᐧᔑᒣ ᒥᓇ ᒋᐃᐡᐱᓂᑲᑌᑭᐣ ᐃᐧᒋᐦᐃᐁᐧᐃᐧᓇᐣ ᐃᐃᒪ ᑲᒥᓯᓇᐦᐃᑲᓂᔑᐊᐧᐣ ᐁᑲᐧ ᐁᑲᒪᔑ 
ᑲᒪᓯᓇᐦᐃᑲᓂᔑᐊᐧᑭᐣ ᐊᓂᔑᓇᐯᐃᐧ ᐊᐊᐧᔑᐢ ᐁᑲᐧ ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧ ᐊᓄᑭᐃᐧᑲᒥᑯᐣ᙮

5. ᑲᒪᒪᐃᐧ ᐊᓄᑭᑌᑭᐣ ᒪᒋᓭᐃᐧᓇᐣ ᐅᐅᒪ ᒥᓇᐊᐧᒋᐦᐃᐅᐃᐧᓂᐠ ᐅᒋ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ
OACAS. (2013). Annual Report 2012 – 2013. Toronto, ON: OACAS.

ᑎᐸᒋᒧᐃᐧᐣ 2:   ᑲᐸᑯᓭᐣᑕᑲᐧᑭᐣ ᒥᓇ ᑲᐊᓂ ᐸᑯᓭᐣᑕᑲᐧᑭᐣ ᐃᐧᒋᐦᐃᐁᐧᐃᐧᑲᒥᑯᐣ ᐊᓂᔑᓇᐯ 
ᐊᐊᐧᔑᔕᐠ ᑲᓇᐁᐧᓂᒪᐊᐧᓱᐃᐧᐣ ᐱᒧᒋᐃᐧᑲᒥᑯᐣ

Adapted from Kozlowski et al., 2012

ᑲᐸᑯᓭᐣᑕᑲᐧᑭᐣ ᒧᒋᑫᐃᐧᓇᐣ 
(as of 2011)

ᐊᓄᑭᐃᐧᑲᒥᐠ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᐊᓄᑲᐃᐧᑕᐧ

ᐊᓂᔑᓇᐯ ᐊᐱᓄᒋ 
ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ

ᓄᐊᐟᑲᒥᐊᐧᐣᓂᐣᐠ ᑕᔑᑫᐃᐧᐣ; ᐊᐧᔕᐢᐠ ᐅᓂᑲᑦ ᑕᔑᑫᐃᐧᐣ; ᐊᓴᐱᒋᒍᓯᐊᐧᑯᐣᐠ 
ᑕᔑᑫᐃᐧᐣ; ᐊᐧᐸᓯᒧᐣᐠ ᑲᑎᐯᓂᒥᑎᓯᐨ ᑕᔑᑫᐃᐧᐣ; ᐅᐸᐡᑲᐣᑕᑲᐣᐠ (ᐊᐧᔕᑲᒥᐢ ᐊᑯ 
ᐃᒋᑲᑌᐸᐣ); ᐅᒋᒐᑫᐧ’ᐸᐱᑯ’ᐃᓂᐣᐠ ᐊᓂᑫᓇᐯ ᑕᔑᑫᐃᐧᐣ1; ᐊᐧᐱᑯᐣ ᓴᑲᐦᐃᑲᐣ 
ᐊᓂᔑᓇᐯ ᑕᔑᑫᐃᐧᐣ1; ᓇᐧᐟᐁᐧᐢᐟ ᐊᐣᐠᑯᓫ #371; ᐊᐧᐸᐡᑲᐣᐠ1; ᔓᓫ ᓴᑲᐦᐃᑲᐣ 
#391; ᔓᓫ ᓴᑲᐦᐃᑲᐣ  #401; ᓇᐧᐟᐁᐧᐢᐟ ᐊᐣᐠᑯᓫ #331; ᒥᑭᓯ ᓴᑲᐦᐃᑲᐣ1; 
ᐅᐱᔑᑯᑲᐣᐠ ᐊᓂᔑᓇᐯ ᑕᔑᑫᐃᐧᐣ1

ᑎᓫᐃᑯ ᐊᓂᔑᓇᐯᐠ 
ᑎᐯᐣᒋᑫᐃᐧᐣ ᑲᓇᐁᐧᐣᒋᑫᐃᐧᐣ4

ᐸᐧᐟ ᐃᐧᓫᐃᔭᑦ, ᑭᓄᑲᒥᐣᐠ, ᓴᑲᐦᐃᑲᐣ ᓂᐱᑲᐧᐣ, ᑭᓄᑲᒥᐣᐠ ᓴᑲᐦᐃᑲᐣ #58, 
ᒥᒋᐱᑯᑌᐣ, ᐱᐠ ᒧᐯᕑᐟ, ᐱᐠ ᓯᐱᐠ, ᓴᑲᐦᐃᑲᐣ ᐁᓇᐣ; ᒥᓯᐢᓴᐧᑲ ᑕᔑᑫᐃᐧᐣ, ᓭᓫᐱᐣᐟ 
ᓯᐱᐠ ᑕᔑᑫᐃᐧᐣ

ᐸᔪᑯᑌᐤᓄ ᒉᒥᐣ ᐁᑲᐧ ᐊᑎᓴᐣ 
ᐯᔾ ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ

ᒧᐢ ᑫᕑᐃ ᑕᔑᑫᐃᐧᐣ (ᒧᐢ ᐸᑯᑌᕑᐃ); ᒧᑫᕑᐃᐯᐠ ᐅᓇᔑᐁᐧᐃᐧᐣ ᐅᐅᒪ ᑫᕑᐃ 
ᐱᒧᒋᑫᐃᐧᓂᐠ (ᒧᐢ ᐸᑯᑌᕑᐃ); ᐃᐃᒪ ᐃᐧᒋᐦᐃᐁᐧᐃᐧᐣ ᐊᐱᑕᒪᑫᐃᐧᐣ (ᒧᐢ 
ᐸᑯᑌᕑᐃ); ᐃᐧᓇᐢᐠ ᑕᔑᑫᐃᐧᐣ (ᐱᐊᐧᓇᐠ); ᐸᐧᐟ ᐊᓫᐸᓂ ᑕᔑᑫᐃᐧᐣ; ᑲᔐᒋᐊᐧᐣ 
ᑕᔑᑫᐃᐧᐣ; ᐊᑕᐊᐧᐱᐢᑲᐠ ᑕᔑᑫᐃᐧᐣ; ᑕᐃᐧᓂᐠ ᐃᐃᒪ ᒧᓯᓂ Moosonee 
(ᑲᐧᓂᐣ ᐅᐅᐁᐧ ᐊᓂᔑᓂᓂᐃᐧ ᑕᔑᑫᐃᐧᐣ)

ᐃᐧᒋᐃᑎᐃᐧᐣ ᑎᐯᐣᒋᑫᐃᐧᐣ 
ᐃᐧᒋᐦᐃᐁᐧᐃᐧᐣ

ᐱᐠ ᑲᕑᐊᓯ ᑕᔑᑫᐃᐧᐣ; ᑭᒋᒥᓂᑎᐠ ᑕᔑᑫᐃᐧᐣ; ᐅᓂᑲᒥᐣᐠ ᑕᔑᑫᐃᐧᐣ; ᑭᒥᐊᐧᓄ 
ᓯᐱᐠ ᑕᔑᑫᐃᐧᐣ; ᓇᐃᑲᐟᒋᐁᐧᓂᐣ ᑕᔑᑫᐃᐧᐣ; ᐃᐡᑕᐣᒋᑯᒥᐣᐠ ᑕᔑᑫᐃᐧᐣ; ᑯᒋᒋᐣᐠ 
ᑕᔑᑫᐃᐧᐣ; ᓂᑭᑯᐣᓯᒥᓂᑲᓂᐣᐠ ᑕᔑᑫᐃᐧᐣ; ᓭᐣ ᓯᐱᐠ ᑕᔑᑫᐃᐧᐣ; ᓫᐊᐠ ᓫᐊ ᑯᕑᐊᐧᐤ 
ᑕᔑᑫᐃᐧᐣ

ᐊᐠᐊᐧᓴᓯᓂ ᐊᐊᐧᔑᐢ ᐁᑲᐧ 
ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ

ᐱᐠ ᑲᕑᐊᓯ ᑕᔑᑫᐃᐧᐣ; ᑭᒋᒥᓂᑎᐠ ᑕᔑᑫᐃᐧᐣ; ᐅᓂᑲᒥᐣᐠ ᑕᔑᑫᐃᐧᐣ; ᑭᒥᐊᐧᓄ 
ᓯᐱᐠ ᑕᔑᑫᐃᐧᐣ; ᓇᐃᑲᐟᒋᐁᐧᓂᐣ ᑕᔑᑫᐃᐧᐣ; ᐃᐡᑕᐣᒋᑯᒥᐣᐠ ᑕᔑᑫᐃᐧᐣ; ᑯᒋᒋᐣᐠ 
ᑕᔑᑫᐃᐧᐣ; ᓂᑭᑯᐣᓯᒥᓂᑲᓂᐣᐠ ᑕᔑᑫᐃᐧᐣ; ᓭᐣ ᓯᐱᐠ ᑕᔑᑫᐃᐧᐣ; ᓫᐊᐠ ᓫᐊ ᑯᕑᐊᐧᐤ 
ᑕᔑᑫᐃᐧᐣ

ᐊᐠᐊᐧᓴᓯᓂ ᐊᐊᐧᔑᐢ ᐁᑲᐧ 
ᑎᐯᐣᒋᑫᐃᐧᐣ ᐱᒧᒋᑫᐃᐧᓇᐣ

ᒧᐦᐊᐧᐠᐢ ᐃᐃᒪ ᐊᐠᐊᐧᓴᓯᓂ

ᐊᓂᔑᓇᓭ ᐊᐊᐧᔑᐢ ᐁᑲᐧ 
ᐱᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ

ᑲᑭᓇ FNIM ᐊᐃᐧᔭᐠ ᐃᐃᒪ ᑐᕑᐊᐧᐣᑐ ᑭᒋᑕᐃᐧᓂᐠ

1  Anishinaabe Abinoojii Family Services has service agreements to provide prevention and/or protection services 
to Ochiichagwe’babigo’ining Ojibway Nation, Wabigoon Lake Ojibway Nation, Northwest Angle, Wabauskang, Shoal Lake 
#39, Shoal Lake #40, Northwest Angle #33, Migisi Sahgaigan, Lac Seul (prevention only).

2 Aroland First Nation is within the jurisdiction of the Children’s Aid Society of the District of Thunder Bay. Tikinagan 
provides child protection services to Aroland under an agreement with the Thunder Bay CAS.

3 Lac Seul First Nation is within the jurisdiction of Kenora-Patricia Child and Family Services. Tikinagan provides child 
protection services to Lac Seul under an agreement with Lac Seul and Kenora-Patricia.

4 Dilico Anishinabek Family Care currently has a Memorandum of Understanding (MOU) with the Children’s Aid 
Society of the District of Thunder Bay 

ᑲᐊᓂ ᐸᑯᓭᐣᑕᑲᐧᑭᐣ ᐃᐧᒋᐦᐃᐁᐧᐃᐧᑲᒥᑯᐣ ᒋᐊᓂ ᓂᓯᑕᐃᐧᓂᑲᑌᑭ  
(as of 2011)

ᐊᓄᑭᐃᐧᑲᒥᐠ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᐊᓄᑲᐃᐧᑕᐧ

ᑭᓇ ᑫᐱᐡᑯᒥ ᐊᐊᐧᔑᐢ ᐁᑲᐧ 
ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ

ᔐᔐᐠᐊᐧᓂᐣᐠ ᑕᔑᑫᐃᐧᐣ; ᓴᐠᑫᕑ ᑭᕑᐃᐠ ᑕᔑᑫᐃᐧᐣ; ᔑᑯᐃᐊᐣᑕ ᑕᔑᑫᐃᐧᐣ; 
ᐁᐧᐠᐃᐧᒥᑲᐧᐣᐠ ᑕᔑᑫᐃᐧᐣ; ᔑᐸᐦᐊᓯᐣᐠ ᑕᔑᑫᐃᐧᐣ; ᒣᒋᑭᐣᐠ ᑕᔑᑫᐃᐧᐣ; ᐊᑎᑲᒣᐠ ᓯᐱᐠ 
ᑕᔑᑫᐃᐧᐣ

ᑯᓄᐊᐧᓂᒪᓄ ᐊᐊᐧᔑᐢ ᐁᑲᐧ 
ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ

ᐊᒥᐠ ᐊᐧᑲᐦᐃᑲᐣ ᑕᔑᑫᐃᐧᐣ; ᐱᕑᐊᐣᓯᐃᐧᐠ ᐊᐧᑲᐦᐃᑲᐣ ᑕᔑᑫᐃᐧᐣ; ᒐᐱᓫᐅ ᑫᕑᐃ 
ᑕᔑᑫᐃᐧᐣ; ᒐᐱᓫᐅ ᐊᓂᔑᓇᐯ ᑕᔑᑫᐃᐧᐣ; ᑲᐧᐣᑕᐣᐢ ᓴᑲᐦᐃᑲᐣ ᑕᔑᑫᐃᐧᐣ; ᐊᐧᐣᐯᐣ 
ᐊᓂᔑᓇᐯ ᑕᔑᑫᐃᐧᐣ; ᒪᑕᒋᐊᐧᐣ ᑕᔑᑫᐃᐧᐣ; ᒪᑕᐧᑲᒥ ᑕᔑᑫᐃᐧᐣ; ᒥᐢᓴᐣᓇᐱ 
ᑕᔑᑫᐃᐧᐣ; ᑌᔾᑲᐧ ᑕᑲᒧ (ᓂᐤ ᐳᐢᐟ ᑕᔑᑫᐃᐧᐣ); ᐊᐧᐦᑯᔑᐠ ᑕᔑᑫᐃᐧᐣ

ᒣᐣᓇᐢᑫᐟ ᐊᐊᐧᔑᐢ ᐁᑲᐧ 
ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ

ᒋᐸᐊᐧᐢ ᐃᐃᒪ ᑎᐦᐁᑦᐢ; ᐊᑦᒋᓇᐣᐠ; ᑲᓫᐟᐁᐧᓫ; ᑌᓫᐃᐁᐧᕑ ᑕᔑᑫᐃᐧᐣ; ᒋᐸᐊᐧᐢ 
ᐃᐃᒪ ᑫᑐᓫ ᐁᑲᐧ ᐃᐢᑐᓂ ᐸᐤᐣᐟ; ᒪᐣᓯ-ᑌᓫᐃᐁᐧᕑ; ᐅᓇᐃᑕ ᓀᐃᔑᐣ ᐃᐃᒪ 
ᑎᐦᐁᑦᐢ

Nog-da-win-da-min 
Family and ᑕᔑᑫᐃᐧᐣ 
ᐃᐧᒋᐦᐃᐁᐧᐃᐧᐣ

Garden River; Batchewana; Serpent River; Thessalon; 
Mississauga; ᓴᑲᒪᐧᐠ ᐊᓂᔑᓇᐯᐠ; ᐊᑎᐠᑲᒣᐠᔑᐣᐠ ᐊᓂᔑᓇᐯᐠ

ᓂᑯᑕᐧᓱ ᓀᐃᔑᐣ ᐃᐃᒪ 
ᑭᒋᓯᐱᐠ

ᐯᔾ ᐃᐃᒪ ᑭᐤᐁᐧᐣᑎ ᒧᐊᐧᐠᐢ; ᑕᐢᑲᕑᐅᕑᐊ; ᐅᓇᐃᑕ; ᐅᓄᐣᑕᑲ ᑭᓫᐃᕑ ᐃᐡᑲᔾ; 
ᒪᑯᓯᐠ ᐅᓄᐣᑕᑲ; ᐦᐊᐯᕑ ᑲᔪᑲ; ᓫᐅᐁᐧᕑ ᑲᔪᑲ; ᑯᓇᑕᐦᐊ ᓭᓂᑲ; ᓂᐦᐊᐅᐣᑕᓴ 
ᓭᓂᑲ; ᑌᓫᐃᐁᐧᕑ; ᓫᐅᐁᐧᕑ ᒧᐊᐧᐦᐠ; ᐊᐧᑫᕑ ᒧᐊᐧᐦᐠ; ᐊᐦᐯᕑ ᒧᐊᐧᐦᐠ

Dnaagdawenmag 
Binnoojiiyag ᐊᐊᐧᔑᐢ 
ᐁᑲᐧ ᑎᐯᐣᒋᑫᐃᐧᐣ 
ᐃᐧᒋᐦᐃᐁᐧᐃᐧᐣ5

Chippewas of Beausoleil First Nation (Simcoe County); 
Chippewas of Georgina First Nation (York Region); 
Mississaugas of Curve Lake First Nation (Peterborough 
County); Mississaugas of Hiawatha First Nation 
(Peterborough County); Mississaugas of Alderville First 
Nation (Northumberland County); Mississaugas of Scugog 
First Nation (Durham Region); Pottawatomi First Nation of 
Moose Deer Point (ᑎᐢᑎᕑᐃᐠ ᐃᐃᒪ ᒪᐢᑯᑲ)6

5Dnaagdawenmag Binnoojiiyag Child & Family Services became an incorporated body in 2012

6 Information from Dnaagdawenmag Binnoojiiyag Child & Family Services (n.d.) Our Seven Communities. Retrieved 
from http://www.binnoojiiyag.ca/Public/Our-Seven-Communities

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ
Kozlowski, A., Sinha, V., & Richard, K. (2012). CWRP Information Sheet #100E: First Nations Child Welfare in Ontario. 

Centre for Research on Children and Families. McGill University. Retrieved from http://cwrp.ca/infosheets/first-
nations-child-welfare-ontario

ᑎᐸᒋᒧᐃᐧᐣ 3:   ᑲᓇᐁᐧᓂᒪᐊᐧᓱᐃᐧᐣ ᐱᒧᒋᑫᐃᐧᐣ ᑲᐃᓇᑌᐠ

This flow chart represents Formal Customary Care as defined by the Ministry of Children 
and Youth Services. Every CAS should have a protocol for guiding how they implement 
customary care. 

Source
Ministry of Children and Youth Services. (n.d.). Using Formal Customary Care: Step by Step. Retrieved from http://www.

children.gov.on.ca/htdocs/English/documents/topics/childrensaid/CCGStepbyStep.pdf

ᑎᐸᒋᒧᐃᐧᐣ 4:   ᐊᐊᐧᓀᓄᐃᐧᐨ ᐅᐊᐧᐁᐧ ᐊᓂᔑᓇᐯ? ᐁᐣᑎᔭᐣ ᐊᐠᐟ ᐅᓇᑯᓂᑫᐃᐧᐣ ᐁᑲᐧ 
ᐅᑭᒪᐃᐧᐣ ᐅᑎᔑᓂᑲᒋᑫᐃᐧᓇᐣ

ᐊᓂᔑᓇᐯᐠ ᐅᐅᒪ ᐅᐣᑌᕑᐃᔪ ᐊᐦᐃᐠ ᐅᓇᑯᓂᑫᐃᐧᓂᐠ ᐅᒋ ᑭᑫᓂᒪᑲᓄᐊᐧᐠ ᐊᐊᐧᓀᓄᐊᐧᐨ ᒪᔭᑦ ᑐᑲᐣ ᐊᓂᔑᓇᐯᐠ, 
ᐊᐱᑕᐃᐧᐅᑯᔑᔕᓇᐠ ᐁᑲᐧ ᐁᓂᐃᐧᐟ᙮ ᐁᐣᑎᔭᐣ ᐊᐠᐟ 1876 ᑲᑭᐅᓇᑌᑯᐸᓀᐣ ᐅᑐᓀᐣᑕᒪᐊᐧᐣ ᐊᓂᐣ ᑫᐃᔑᑲᓇᐊᐧᐸᒪᐨ 
ᐊᓂᔑᓇᐯᐣ (ᑲᐃᐧᒋᑲᑌᐠ ᐅᐅᒪ ᐁᐣᑎᔭᐣ ᐊᐠᐟ ᐅᓇᑯᓂᑫᐃᐧᓂᐠ) ᒥᓇ ᐅᑕᑭᒥᓂᐣ (ᑕᔑᑫᐃᐧᓇᐣ)᙮

ᐅᑭᒪᐃᐧ ᒪᓯᓇᐦᐃᑫᐃᐧᑲᒥᐠ

ᐅᐅᒪ ᐅᐣᑌᕑᐃᔪ, 117,152 ᒪᓯᓇᐦᐃᑲᓯᐊᐧᐠ ᐊᓂᔑᓇᐯᐠ (ᐅᐅᒪ ᑲᐃᔑᐃᐧᒋᑫᒪᑲᐠ ᐁᐣᑎᔭᐣ ᐊᐠᐟ) ᑕᔑᑫᐃᐧᓂᐠ 
ᑲᒪᓯᓇᐦᐃᑲᓯᐊᐧᐨ᙮ 

   ᐁᑲᐧ ᐸᐣᐟ ᑲᐃᒋᑲᑌᐠ ᐃᐃᒪ ᐊᓂᔑᓇᐯᐠ ᑲᐅᒋᑎᐯᐣᑕᑯᓯᐊᐧᐨ ᐊᓂᔑᓇᐯᐃᐧ ᑕᔑᑫᐃᐧᓂᐠ ᐁᑲᐧ ᐃᐃᒪ 
ᐃᐡᑯᓂᑲᓂᐠ ᑭᐃᔓᓇᐢᓴᑲᓄᐊᐧᐠ ᒋᐃᔑᑲᐯᔑᐊᐧᐨ᙮

  ᐁᑲᐧ ᒪᒪᐤ 603 ᑕᔑᑫᐃᐧᓇᐣ ᑕᓯᓄᐣ ᐅᐅᒪ ᑲᓇᑕ, ᐁᑲᐧ 126 ᑕᓯᓄᐣ ᐅᐅᒪ ᐅᐣᑌᕑᐃᔪ᙮ = 
(Government of Canada, 1992)

ᑲᒪᓯᓇᐦᐃᑲᓯᐨ ᓇᐣᑕ ᐊᓂᔑᓇᐯᐃᐧ ᑭᑭᓇᐊᐧᒋᐦᐃᑯᐃᐧᐣ ᑲᒥᓇᑲᓄᐃᐧᐨ

ᑲᒪᓯᓇᐦᐃᑲᓯᐨ ᓇᐣᑕ ᐊᓂᔑᓇᐯ ᑲᑭᑭᓄᐊᐧᒋᐦᐃᔭᑲᓄᐃᐧᐨ ᐃᐃᒪ ᐁᐣᑎᔭᐣ ᐊᐠᐟ ᑲᒪᓯᓇᐦᐃᑲᑌᓂᐠ ᐁᑲᐧ ᐁᐣᑎᔭᐣ 
ᐃᓇᓯᓇᐊᐧᑲᓄᐃᐧ ᐃᐃᒪ ᐁᐣᑎᔭᐣ ᐊᐯᕑᐢ ᐅᑭᒪᐃᐧᑲᒥᑯᐠ᙮ “ᑐᕑᐃᑎ ᐁᐣᑎᔭᐣᐢ” ᐅᑫᐧᓂᐊᐧᐠ ᑲᒪᓯᓇᐦᐃᑲᓯᐊᐧᐨ ᐁᐣᑎᔭᐣᐢ 
ᐅᑕᔑᑫᐃᐧᓂᐊᐧ ᑭᒋᓇᑯᒥᑐᐃᐧᐣ ᑲᑭᒪᓯᓇᐦᐊᒥᓂᐨ᙮ ᐁᑲᐧ ᑲᓇᑕ ᐅᑭᒪᐃᐧᐣ ᐅᐅᐁᐧ ᐅᓂᓯᑕᐃᐧᓇᐣ ᐁᐣᑎᔭᐣᐢ ᑲᒪᓯᓇᐦᐃᑲᓯᓂᐨ᙮ 
ᐁᑲᐧ ᐊᐁᐧᒋᑫᐃᐧᐣ, ᒥᓇᑲᓄᐊᐧᐠ ᓇᓇᑲ ᐃᐧᒋᐦᐃᐁᐧᐃᐧᓇᐣ ᑫᐊᐸᒋᑐᐊᐧᒋᐣ ᑐᑲᐣ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ, ᐃᐡᑯᓄᐃᐧᐣ, 
ᐊᐧᑲᐦᐃᑫᐃᐧᐣ ᐁᑲᐧ ᒥᓇ ᑯᑕᑭᔭᐣ ᐃᐧᒋᐦᐃᐁᐧᐃᐧᓇᐣ (Maidman, 1999, p. 3)᙮

CAS ᐊᓄᑭᓇᑲᓇᐠ ᐅᔕ ᒧᔕᐠ ᐅᑲᓇᓇᑲᒋᔭᐊᐧᐣ ᑭᐡᐱᐣ ᐊᐊᐧᔑᐢ ᐁᐃᔑᓭᓂᑫᐧᐣ ᐊᓂᔑᓇᐯᐃᐧ ᑭᑭᓇᐊᐧᒋᐦᐃᑯᐃᐧᐣ 
ᓇᑕᐁᐧᐣᑕᒥᓂᑫᐧᐣ᙮ ᑲᐧᓂᐣ ᐁᑕ ᐅᐊᐧᐁᐧ ᐊᐊᐧᔑᐢ ᒋᐅᒋᑭᑫᐣᑕᐠ ᐅᑕᔑᑫᐃᐧᐣ ᐊᐦᐃ ᐅᔕ ᐱᑯ ᑲᔭ ᑫᐃᐧᐣ ᒋᐅᒋᑌᐱᓇᑭᐣ 
ᐃᐧᒋᐦᐃᐁᐧᐃᐧᓇᐣ ᑐᑲᐣ ᐃᐡᑯᓄᐃᐧᓂᐠ ᒥᓇ ᐱᑯ ᑯᑕᑭᔭᐣ ᐃᐧᒋᐦᐃᐁᐧᐃᐧᓇᐣ᙮ ᐁᒥᐅᒪ ᐱᑯ ᑲᔭ ᐅᐊᐧᐁᐧ ᐊᐊᐧᔑᐢ ᑫᒋᓇᐨ 
ᒋᒥᓇᑲᓄᐃᐧᐨ ᐱᑯ ᑫᑯᓇᐣ ᓇᑯᑦ ᒥᓇ ᐁᐧᑎ ᐊᓂ ᓂᑲᐣ ᒥᓇ ᐱᑯ ᒋᐅᒋᒧᓀᐣᑕᐠ ᑕᔑᑫᐃᐧᓂᐠ ᐁᐅᒋᑎᐯᐣᑕᑯᓯᐨ᙮

ᐁᑲ ᑲᑭᑭᓇᐊᐧᑕᓯᓇᐊᐧᑲᓄᐃᐧᐨ ᐁᐣᑎᔭᐣ

ᑲᐧᓂᐣ ᑲᑭᓇ ᐊᓂᔑᓇᐯᐠ ᒋᒪᓯᓇᐦᐃᑲᓯᐊᐧᐨ ᓇᐣᑕ ᐃᐡᑕᑕᐢ ᐁᐣᑎᔭᐣᐢ ᒋᓇᑯᓯᐊᐧᐨ ᐃᐃᒪ ᐁᐣᑎᔭᐣ ᐊᐠᐟ 
ᐅᓇᑯᓂᑫᐃᐧᓂᐠ᙮ ᐁᑲᐧ ᑲᐧᓂᐣ ᐃᐡᑕᑕᐢ ᐁᐣᑎᔭᐣᐢ ᓇᑯᒥᑐᐃᐧᐣ ᒋᑭᐅᒋ ᐅᔑᑕᒪᐊᐧᐊᐧᐨ ᐅᑭᒪᐃᐧᓇᐣ ᓇᐣᑕ ᐱᑯ ᑲᔭ ᐁᑲ 
ᐁᑭᐅᒋᒪᓯᓇᐊᐧᑲᓄᐊᐧᑯᐸᓀᐣ ᐁᑲᐧ ᑲᐧᓂᐣ ᒥᓇ ᒋᐃᔑᓭᓂᐠ ᒋᑭᒪᓯᓇᐦᐃᑲᓯᐊᐧᐨ ᐃᐃᒪ ᐁᐣᑎᔭᐣ ᐊᐠᐟ ᐅᒋ ᑲᐃᐧᒋᑫᒪᑲᓂᓂᐠ᙮ 
ᐁᑲᐧ 1985, ᐅᐅᐁᐧ ᐯᓫ C- 31, ᐁᐣᑎᔭᐣ ᐊᐠᐟ ᐸᑭ ᑭᒥᐡᑯᑕᓯᓇᐦᐃᑲᑌ ᐊᐊᐧᓀᐣ ᐅᐊᐧᐁᐧ ᒪᔭᑦ “ᐁᐣᑎᔭᐣ” ᑲᐃᓇᑲᓄᐃᐧᐨ 
ᐁᑲᐧ ᐃᐃᒪ ᑲᑭᐅᒋᐊᐧᓂᑐᐊᐧᐨ ᑭᓂᑕᑌᓂᑲᑌ ᐊᐱᐣ ᒥᓇ ᐃᑫᐧᓂᐊᐧᐠ ᑲᑭᐊᐧᓂᑐᐊᐧᐨ ᐁᐣᑎᔭᐣ ᑲᑭᐃᓇᑭᓯᐊᐧᐸᐣ ᑭᓇᐱ 
ᒥᓇᑲᓄᐊᐧᐠ (Maidman, 1999)᙮ ᐁᑲᐧ 2013 ᐅᑭᒪᐃᐧ ᐅᓇᑯᓂᑫᐃᐧᐣ ᐅᑭᐅᓂᐣᑕᐣ ᑭᔭᑦ ᐅᐅᐁᐧ, Daniels v. 
Canada ᐅᓇᑯᓂᑫᐃᐧᐣ ᑲᑭᐱᑎᑲᒋᑲᑌᐠ ᑭᒥᓇᑲᓄᐊᐧᐨ “ᐁᐣᑎᔭᐣ” ᒋᐃᓇᑭᓯᐊᐧᐨ ᐅᑫᐧᓂᐊᐧᐠ ᐁᑲ ᑲᒪᓯᓇᐦᑲᓯᐊᐧᐨ 
ᐃᐃᒪ ᐅᒋ ᑲᐧᐣᐢᑕᐟᑎᐤᔑᐣ ᐊᐠᐟ᙮ ᐁᑲᐧ ᐅᑭᒪᐃᐧᐣ ᐅᑭᓇᑲᐡᑲᐣ ᐁᑲᐧ 2014 ᐅᐅᐁᐧ “ᐁᐣᑎᔭᐣ” ᑭᑭᓇᐊᐧᒋᒋᑫᐃᐧᐣ ᐅᐅᒪ 
ᑲᐧᐣᐢᑕᐟᑎᐤᔑᐣ ᐊᐠᐟ ᐸᐯᔑᐠ ᒋᐅᒋᐊᓄᑲᓇᑲᓄᐊᐧᐨ ᑲᑕᐁᐧᐣᑕᒥᐊᐧᐨ ᒋᒪᓯᓇᐦᐃᑲᓯᐊᐧᐨ (The Canadian Press, 2014)᙮ 

ᐊᐱᑕᐃᐧᐅᑯᔑᔕᐣ 

ᐊᐱᑕᐃᐧᐅᑯᔑᔕᐣ ᐊᐃᐧᔭᐠ ᑲᐃᐧᐣ ᒋᒪᓯᓇᐦᐃᑲᓯᐊᐧᐨ ᐅᐅᒪ ᐁᐣᑎᔭᐣᐢ ᑲᐃᔑᑲᓇᐊᐧᐸᒪᑲᓄᐊᐧᐨ ᐃᐃᒪ ᐁᐣᑎᔭᐣ ᐊᐠᐟ 
ᐅᓇᑯᓂᑫᐃᐧᓂᐠ᙮ ᐁᑲᐧ ᐅᐅᒪ ᐅᐣᑌᕑᐃᔪ, ᐅᑫᐧᓂᐊᐧᐠ ᐊᓂᔑᓇᐯᐊᐧᐠ ᒥᓇ ᐸᑲᐧᐃᔕᐠ ᑲᐊᔭᐱᑕᐃᐧᐅᑯᔑᔕᓄᐊᐧᐨ ᑕᐱᐡᑯᐨ 
ᐃᐃᒪ ᑕᔑᑫᐃᐧᓇᐣ ᑲᑭᐃᔑᐱᒥᐊᔭᐊᐧᑯᐸᓀᐣ ᓀᑲᐱᐦᐊᓄᐠ ᐁᐃᔕᐊᐧᐨ ᒣᑲᐧᐨ ᑲᑭᒪᒥᐡᑯᑐᓇᒪᑎᐊᐧᑯᐸᓀᐣ ᑫᑯᓇᐣ᙮ ᐊᔕ 
ᑫᐃᐧᓇᐊᐧ ᐅᑭᐅᓇᑐᓇᐊᐧ ᐅᑎᔑᐱᒪᑎᓱᐃᐧᓂ ᐁᑲᐧ ᑲᐧᓂᐣ ᓇᐣᑕ ᒋᐅᒋᓴᑭᔑᓂᐊᐧᐨ ᑐᑲᐣ ᐊᓂᔑᓇᐯᐣ, ᐁᓂᐃᐧᐟ ᐁᑲᐧ 
ᐅᐊᐧᑯᒪᑲᓂᐊᐧᐣ ᑲᐁᐧᒥᑎᑯᔑᐃᐧᓂᐨ᙮ ᐊᑎᐟ ᐱᒧᒋᑫᐃᐧᓇᐣ ᐁᐦᐊᐠ ᐊᐱᑕᐃᐧᐅᑯᔑᔕᐣ ᐊᐊᐧᔑᔕᐠ ᒥᓇᑲᓄᐊᐧᐠ ᐅᑫᐧᓂᐊᐧᐠ 
ᒪᐊᐧᐨ ᑲᐊᑲᔑᓯᐊᐧᐨ ᐁᑲᐧ ᑲᐧᓂᐣ ᑫᑯᓂᓂ ᐅᐃᐧᒋᐦᐃᐁᐧᐃᐧᑲᒥᑯᐊᐧᐣ ᒋᐊᔭᐊᐧᐨ᙮ ᐁᑲᐧ ᑎᐯᐣᒋᑫᐃᐧᐣ ᐊᐱᑕᐃᐧᐅᑯᔑᔕᐣ 
ᑲᐃᔑᑭᑫᓂᒥᑎᓯᐊᐧᐨ ᒋᑭᒋᐃᓀᓂᒪᑲᓄᐊᐧᐨ ᒥᓇ ᒋᒪᓇᑲᓄᐊᐧᐨ ᐃᐧᒋᐦᐃᐁᐧᐃᐧᓇᐣ ᑲᐊᔭᓂᑭᐣ᙮ 

ᐁᑲᐧ ᓂᐦᑭ ᐱᓯᑦ 2014, ᐅᑭᒪᐃᐧᐣ ᐅᓇᑯᓂᑫᐃᐧᑲᒥᐠ ᑭᐃᓇᑯᓂᑫ ᐊᐱᑕᐃᐧᐅᑯᔑᔕᓇᐠ ᑭᔭᑦ ᐊᐱᐣ “ᐁᐣᑎᔭᐣᐢ” 
ᒋᐃᓇᑭᓯᐊᐧᐨ ᐃᐃᒪ ᑲᐃᔑᒪᓯᓇᐦᐃᑲᑌᓂᐠ ᓭᐠᔑᐣ 91(24) ᐃᐃᒪ ᑲᐧᐣᐢᑕᑎᐤᔑᐣ ᐊᐠᐟ, 1867᙮ ᐁᑲᐧ ᐅᐅᐁᐧ ᐅᓇᑯᓂᑫᐃᐧᐣ 
ᐊᔕ ᑭᐱᑎᑲᒋᑲᑌᑯᐸᐣ 2013 ᐁᑲᐧ ᐅᑭᒪᐃᐧᐣ ᐅᓇᑯᓂᑫᐃᐧᑲᒥᐠ ᐊᔕ ᐅᑭᐅᒋᓂᓯᑕᐃᐧᓇᐊᐧᐣ ᐊᐦᐃᐣ ᐊᐱᑕᐃᐧᐅᑯᔑᔕᓇᐣ 
ᐁᑲᐧ ᐁᐣᑎᔭᐣᐢ ᐁᑲ ᑲᒪᓯᓇᐦᐃᑲᓯᐊᐧᐨ ᐊᐱᐣ ᐱᑯ ᑭᔭᑦ “ᐁᑎᔭᐣᐢ” ᒋᐃᔑᑲᓇᐊᐧᐸᒪᑲᓄᐊᐧᐨ ᐃᐃᒪ ᑲᐧᐣᐢᑕᑎᐤᔑᐣ ᐊᐠᐟ 
ᐅᒋ (The Canadian Press, 2014)᙮ 

ᐁᓂᐃᐧᐟ

ᐁᓂᐃᐧᐟ ᐁᐦᐃᐠ ᓇᐧᐟᐁᐧᐡᐟ ᑌᕑᐃᑕᐧᐃᐢ, ᓫᐊᕑᐊᑕᐧᕑ ᐁᑲᐧ ᑭᐤᐯᐠ ᐃᔑᑲᐯᔑᐊᐧᐠ᙮ ᐁᑲᐧ ᐅᐅᐁᐧ ᐅᐡᑭ ᓇᐧᐟᐁᐧᐡᐟ ᑌᕑᐃᑕᑲᐧᑭᐸᐣ 
ᐃᐃᒪ ᓄᓂᐸᐟ ᐊᐦᐃᓂ ᐅᒋᑲᒋᒋᓭᐣ ᐃᐃᒪ ᓇᐦᓴᐤ ᒥᓇ ᐊᐧᐸᓄᐠ ᐅᐅᐁᐧ ᑫᑌᐦᐃ ᓇᐧᐟᐁᐧᐡᐟ ᑌᕑᐃᑕᐧᐃᐢ ᑲᑭᐃᔑᑕᑲᐧᑭᐸᐣ 
ᐁᐧᐡᑲᐨ ᐁᑲᐧ ᒪᐊᐧᐨ ᐁᓂᐃᐧᐟ ᐊᐃᐧᔭᐠ ᐃᐃᒪ ᒥᔑᓂᐊᐧᐠ (Maidman, 1999)᙮ ᐁᑲᐧ ᓄᑭᒣᑫ ᓇᐊᐧᐨ, ᓇᓇᐊᐧᒋᐣ 
ᐁᐊᐃᑕᓯᐊᐧᐨ ᐁᓂᐃᐧᐟ ᔕᐊᐧᓄᐠ ᑕᐃᐧᐃᔑᑲᑲᐯᔑᐊᐧᐠ (ᓀᐱᐨ, ᓇᐣᑕ ᐊᒋᓇᐃᐧᐢ) ᑐᑲᐣ ᐊᑕᐊᐧ, ᒪᐧᐣᑐᕑᐃᐊᓫ ᐁᑲᐧ ᐁᑎᒪᐣᑕᐣ 
ᑭᒋᑕᐃᐧᓇᐣ (focus group, OICC, June 2014)᙮ ᐁᑲᐧ ᐊᓂᔑᓇᐯᐠ ᐁᑲᐧ ᐊᐱᑕᐃᐧᐅᑯᔑᔕᓇᐠ ᐁᑲᓇᐊᐧᐸᒪᑲᓄᐊᐧᐨ, 
ᐁᓂᐃᐧᐟ ᓇᐱᐨ ᐸᑭ ᐱᑎᑫᓭᐊᐧᐠ ᐅᐅᒪ ᐅᐣᑌᕑᐃᔪ ᐊᐊᐧᔑᐢ ᐱᒧᒋᑫᐃᐧᐣ ᐅᓇᒋᑫᐃᐧᓂᐠ ᐅᓴᑦ ᐅᑕᐃᐧᓇᐊᐧ ᐁᓇᐊᐧᒋᓂᐊᐧᐨ᙮ 
ᐁᑲᐧ ᐊᑕᐊᐧ ᓀᑫ ᐃᓂᐃᐧᐟ ᐃᐧᒋᐦᐃᐁᐧᐃᐧᓇᐣ ᐃᔑᑕᑲᐧᓄᐣ ᐅᐅᒪ ᐅᐣᑌᕑᐃᔪ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ
Federal Court of Appeal (2014, April 17). Canada v. Daniels. Federal Court of Appeal Decisions. 

Retrieved from http://decisions.fca-caf.gc.ca/fca-caf/decisions/en/item/71052/index.
do?r=AAAAAQASQ2FuYWRhIHYuIERhbmllbHMgAAAAAAE

Government of Canada (1992). Indian Register Population by Sex and Residence, 1991. Ottawa, ON: Indian and 
Northern Affairs Canada

Maidman, F. (1999). Aboriginal Child Welfare in Ontario: A Short History. Retrieved from http://frankmaidman.com/
wp-content/uploads/2010/02/aboriginal_child_welfare_ontario_short_history_1999.pdf

The Canadian Press. (2014, April 17). Court of Appeal upholds landmark ruling on rights of Metis. CBC. 
Retrieved from http://www.cbc.ca/news/aboriginal/court-of-appeal-upholds-landmark-ruling-on-rights-of-
m%C3%A9tis-1.2613834 

ᑎᐸᒋᒧᐃᐧᐣ 5:   ᑲᐃᔑᑲᑲᐯᔑᐊᐧᐨ ᐁᐦᐊᐠ FNIM ᐊᐃᐧᔭᐠ ᐅᐅᒪ ᐅᐣᑌᕑᐃᔪ

ᐁᑲᐧ ᐊᐊᐧᔑᒣ 1,172,785 ᐊᐃᐧᔭᐠ ᐅᐅᒪ ᑲᐯᔑᐊᐧᐠ ᐊᓂᔑᓇᐯ ᑲᐃᓇᑭᓯᐊᐧᐨ ᐅᐅᒪ ᑲᓇᑕ ᐊᐦᑭᐠ, ᐅᐣᑌᕑᐃᔪ ᒪᐊᐧᐨ 
ᐊᓂᔑᓇᐯᐠ ᐃᔑᒥᔑᓂᐊᐧᐠ᙮ᐁᑲᐧ 2011, ᑫᒋᓇᐨ 301,430 ᐊᐃᐧᔭᐠ ᑲᑭᐃᐧᑕᒥᐊᐧᐨ ᐁᐊᓂᔑᓇᐯᐃᐧᐊᐧᐨ ᐁᑲᐧ ᒪᒪᐤ 2.4% 
ᑕᓯᐊᐧᐠ ᐅᐅᒪ ᐅᐣᑌᕑᐃᔪ ᐁᑲᐧ ᑫᒋᓇᐨ ᓇᐣᑕ 22% ᑲᑭᓇ FNIM ᐊᐃᐧᔭᐠ ᐅᐅᒪ ᐊᔭᐊᐧᐠ ᑲᓇᑕ ᐊᐦᑭᐠ (ᑲᓇᑕ 
ᐅᑭᒪᐃᐧᐣ, 2011)᙮

ᐁᑲᐧ ᒥᓇ ᑫᒋᓇᐨ 125,555 ᐊᓂᔑᓇᐯᐠ ᑲᐃᔑᐸᐯᔑᑯᐊᐧᐨ ᒪᓯᓇᐊᐧᑲᓄᐊᐧᐠ ᐁᐣᑎᔭᐣ ᐃᐡᑕᑕᐢ ᐅᐅᒪ ᐅᐣᑌᕑᐃᔪ, ᑫᑲᐟ 
ᐊᐱᑕ (37%) ᐃᔑᑲᐯᔑᐊᐧᐠ ᐃᐃᒪ ᐯᔑᐠ ᐅᑫᐧᓂᐊᐧᐣ 207 ᑕᔑᑫᐃᐧᓇᐣ ᐁᑲᐧ ᑕᓇᐳᐃᐧᓇᐣ ᐅᐅᒪ ᑲᐊᔭᑭᐣ ᐊᔓᑲᒣᐦᐃ 
ᐅᐣᑌᕑᐃᔪ (ᑲᓇᑕ ᐅᑭᒪᐃᐧᐣ, 2011), ᐊᐦᐃᐠ ᓀᑫ ᐃᐧᐣᐟᓭᕑ ᔕᐊᐧᓄᐠ ᓀᐃᐧᐨ ᓇᑕᑲᑦ ᐊᑎᓴᐣ ᐯᔾ ᐃᐃᐁᐧᑎ ᑭᐁᐧᑎᓄᐠ᙮ 

ᐁᑲᐧ ᒪᐊᐧᐨ ᑲᑭᒋᒥᔑᓂᐊᐧᐨ (63%) ᐅᑫᐧᓂᐊᐧᐠ ᐊᓂᔑᓇᐯᐠ ᐅᐅᒪ ᐅᐣᑌᕑᐃᔪ ᐊᐦᐃᐠ ᑕᐃᐧᓂᐠ ᐃᔑᑲᑲᐯᔑᐊᐧᐠ ᒥᓇ ᐱᑯ 
ᐊᓄᒋᒥᔑᓂᐊᐧᐠ ᔕᐊᐧᓄᐠ ᑲᐊᐣᑕᐃᐧᐃᔑᑲᑲᐯᔑᐊᐧᐨ᙮ ᐁᑲᐧ ᐊᐊᐧᔑᒣ ᐊᐱᑕ ᐊᓂᔑᓇᐯᐠ ᐊᐦᐃᐠ ᑕᐃᐧᓂᐠ ᐃᔑᑲᐯᔑᐊᐧᐠ 
ᐁᑲᐧ ᐃᐃᒪ ᒪᐊᐧᐨ ᐅᑫᐧᓂᐊᐧᐠ ᐊᓂᔑᓇᐯᐠ ᐃᔑᒪᒥᔑᓂᐊᐧᐠ ᐊᐦᐃᐠ ᑕᐣᑕᐯ, ᓴᐦᐟᐯᕑᐃ, ᓱᓭᐣᐟ ᒣᕑᐃ, ᐊᑕᐊᐧ ᐁᑲᐧ ᑐᕑᐊᐧᐣᑐ 
ᒋᑭᑕᐃᐧᓇᐣ᙮ 

ᓂᔭᓇᐣ ᐅᑫᐧᓂᐊᐧᐣ ᓂᔑᑕᓇ ᑕᔑᑫᐃᐧᓇᐣ ᒪᐊᐧᐨ ᑲᒥᔕᑭᐣ ᐅᐅᒪ ᑲᓇᑕ ᐊᐦᑭᐠ ᐅᐅᒪ ᐅᐣᑌᕑᐃᔪ ᐃᔑᑕᑲᐧᓄᐣ ᐁᑲᐧ ᐯᔑᐠ 
ᐅᐅᒪ ᓂᐃᐧᐣ ᐅᐣᑌᕑᐃᔪ ᐊᓂᔑᓇᐯᐃᐧ ᑕᔑᑫᐃᐧᐣ ᐊᑲᓯᐣ, ᓄᐱᒥᐠ ᑲᐊᔭᑭᐣ ᑕᔑᑫᐃᐧᓇᐣ ᐊᐦᐃᐠ ᐁᑕ ᐱᒥᓭᐃᐧᓂᐠ ᓇᐣᑕ 
ᐱᐳᓂᒥᑲᓇᐠ ᑲᐅᒋᐃᔓᓂᐊᐧᐣ ᑲᐱᒥ ᑲᐯᐊᐦᑭᐊᐧᐠ᙮ ᐁᑲᐧ ᐅᐣᑌᕑᐃᔪ ᒪᐊᐧᐨ ᑭᒋᓄᐱᒥᐠ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑲᐊᔭᑭᐣ 
ᐅᒋᒥᔑᓇᑎᓂᓂᐊᐧᐣ ᐊᐱᒋᐃᐧᐣ ᐅᐅᒪ ᒥᓯᐁᐧ ᓇᑕᑲ᙮ ᐁᑲᐧ 126 ᐸᐣᐟᐢ ᑕᓯᓄᐣ ᐅᐅᒪ ᐅᐣᑌᕑᐃᔪ ᐁᑲᐧ ᐊᐊᐧᔑᒣ 23,000 
ᐅᑕᐸᒋᑐᓇᐊᐧ ᓇᓇᑲ ᐊᓂᔑᓇᐯᐃᐧ ᐃᔑᑭᔑᐁᐧᐃᐧᓇᐣ (ᑲᓇᑕ ᐅᑭᒪᐃᐧᐣ, 2014)᙮

ᐁᑲᐧ ᐊᐊᐧᔑᒣ ᐊᐱᑕ ᓂᑕᓂᔑᓇᐯᐃᐧᒥᐣ (67%) ᑲᐃᑭᑐᐊᐧᐨ ᐅᐅᒪ ᑲᐯᔑᐊᐧᐠ ᐅᐣᑌᕑᐃᔪ ᐁᑲᐧ ᐊᐱᐣ 
ᐊᐱᑕᐃᐧᐅᑯᔑᔕᓇᐠ ᒪᒪᐤ (28%) (ᑲᓇᑕ ᐅᑭᒪᐃᐧᐣ, 2011)᙮ ᐅᐣᑌᕑᐃᔪ ᒪᐊᐧᐨ ᓇᐊᐧᒋᓂᓂᐊᐧᐣ ᐁᓂᐃᐧᐟ ᐊᐃᐧᔭᐣ 
ᑲᑲᐯᔑᓂᐨ ᑫᑲᐟ 1% ᒪᒪᐤ ᐊᐱᒋᐃᐧᐣ ᐊᓂᔑᓇᐯᐠ ᑲᑕᓯᐊᐧᐨ ᐁᑲᐧ ᐯᔑᐠ ᐅᐅᒪ ᓂᐦᓯᐣ ᐁᓂᐃᐧᐟ ᐊᑕᐊᐧ ᓀᑫ 
ᐃᔑᑲᐯᔑᐊᐧᐠ (ᑲᓇᑕ ᐅᑭᒪᐃᐧᐣ, 2014)᙮ 

ᐁᑲᐧ FNIM ᒪᒪᐤ ᑲᑕᓯᐊᐧᐨ ᐅᐅᒪ ᑲᓇᑕ ᒪᐊᐧᐨ ᐅᑫᐧᓂᐊᐧᐠ ᐅᐡᑲᑎᓯᐊᐧᐠ ᐊᐱᒋᐃᐧᐣ ᐁᐦᐊᐠ ᐁᐧᒥᑎᑯᔑᐊᐧᐠ ᑲᑕᓯᐊᐧᐨ 
ᐁᑲᐧ ᒪᒪᐤ 46% ᐅᑫᐧᓂᐊᐧᐠ FNIM ᑲᐸᐯᔑᑯᐊᐧᐨ ᒐᐸᔑᐢ 25 ᑕᓴᑭᐃᐧᓀᐊᐧᐠ (ᑲᓇᑕ ᐅᑭᒪᐃᐧᐣ, 2011). ᐁᑲᐧ 
ᐊᑎᐟ ᑭᐃᐧᑎᓄᐃᐧ ᑕᔑᑫᐃᐧᓇᐣ, 75 ᓀᐃᐧᐨ 90% ᐅᑫᐧᓂᐊᐧᐠ FNIM ᐃᑫᐧᐊᐧᐠ ᒥᑲᓇᑲᓄᐊᐧᐠ ᐁᑲᐧ ᐊᐊᐧᔑᒣ ᐊᐱᑕ 
ᐅᐃᐧᒋᐊᐧᑲᓂᐊᐧᐣ ᐅᒪᒋᑐᑕᑯᐊᐧᐣ ᐊᐱᒋᐃᐧᐣ ᐁᐧᒥᑎᑯᔑᐃᐧ ᐃᑫᐧᐊᐧᐠ (Government of Canada, 2013)᙮ 

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ 
Government of Canada. (2011). Aboriginal Peoples Reference Guide, National Household Survey, 2011. Statistics 

Canada. Retrieved from http://www12.statcan.gc.ca/nhs-enm/2011/ref/guides/99-011-x/99-011-x2011006-eng.
cfm

Government of Canada. (2013). Measuring violence against women: Statistical trends. Statistics Canada. Retrieved 
from http://www.statcan.gc.ca/pub/85-002-x/2013001/article/11766-eng.htm

Government of Canada. (2014). Ontario Region. Aboriginal Affairs and Northern Development Canada. Retrieved from 
https://www.aadnc-aandc.gc.ca/eng/1100100020284/1100100020288

Ontario Trillium Foundation. (2006). Aboriginal Communities in Profile: Ontario. Retrieved from http://otf.ca/en/
knowledgeSharingCentre/resources/Aboriginal_Profile_Ontario.pdf

ᑎᐸᒋᒧᐃᐧᐣ 6:   ᑲᐧᔭᐠ ᑲᐊᓂ ᐊᐧᐃᐧᒋᐃᐧᑎᓇᓂᐊᐧᐠ

ᑫᑯᓀᓂᐦᐃ ᑲᐧᔭᐠ ᐊᐧᐃᐧᒋᐃᐧᑐᐃᐧᐣ ᑲᐃᒋᑲᑌᐠ?

ᐁᑲᐧ ᐅᐅᐁᐧ ᑲᐃᒋᑲᑌᐠ ᐅᑫᐧᓂᐊᐧᐠ ᒪᐊᐧᐨ ᐊᐃᐧᔭᐠ ᑲᐅᒋᒪᐡᑲᐃᐧᓯᐊᐧᐨ ᒥᓇ ᐱᑯ ᑲᐸᑭᑌᐡᑲᒥᐊᐧᐨ ᐁᑲᐧ ᑲᐧᔭᐠ 
ᑲᑐᑕᐊᐧᑲᓄᓂᐨ ᐸᑲᐣ ᐊᐃᐧᔭᐣ ᑐᑲᐣ ᑲᒪᒪᒋᐦᐃᓂᒪᑲᓄᓂᐨ (ᐁᐧᒥᑎᑯᔑᐊᐧᐠ ᑲᑲᓄᑕᒥᐊᐧᐨ ᒪᒉᓂᒧᐁᐧᐃᐧᐣ; ᒥᓇ ᓇᐯᐊᐧᐣ 
ᑲᒪᒉᓂᒪᓂᐨ ᐃᑫᐧᐊᐧᐣ)᙮ ᐁᑲᐧ ᐅᐊᐧᐁᐧ ᐅᑕᓂᑲᑌᐣ ᐅᑫᐧᓂᐊᐧᐣ ᒪᒋᓭᐃᐧᐣ ᑲᐧᓂᐣ ᒥᓇ ᐅᐸᑕᑯᓂᐁᐧ ᒋᐃᓇᑭᓯᐨ᙮

ᐁᑲᐧ ᐅᑫᐧᓂᐊᐧᐣ ᑲᐃᔑᑭᑫᓂᒪᑲᓄᐃᐧᐨ
   ᒥᓇᐧᒪᒋᐦᐅ ᑲᐊᐧᐃᐧᒋᐊᐧᐨ ᑲᓇᓇᒪᔦᓂᒪᐨ; ᐅᓇᓇᒪᔦᐣᑕᐣ ᒥᓇ ᐅᒥᓀᐣᑕᐣ ᐊᐊᐧᓀᓄᐃᐧᐨ
   ᐅᑐᑕᐱᓇᐣ ᐸᐸᒥᓯᐃᐧᐣ ᐁᐅᒋᑭᑫᓂᒪᐨ ᐅᑫᐧᓂᐊᐧᐣ ᑲᒪᒉᓂᒪᑲᓄᐃᐧᓂᐨ ᑐᑲᐣ ᐊᐊᐧᓀᓄᐊᐧᐨ, ᐅᑎᔑᐱᒪᑎᓱᐃᐧᓂᐊᐧ 

ᐁᑲᐧ ᐊᓂᐣ ᐸᑕᑯᓂᐁᐧᐃᐧᐣ ᐁᐃᔑᐃᐧᒋᐦᐃᐁᐧᒪᑲᐠ ᓇᐣᑕ ᐁᐃᔑᒪᒋᑐᑕᐁᐧᒪᑲᐠ ᑕᓱᑭᔑᑲ᙮
  ᒋᓇᑐᑕᐠ ᒥᓇ ᒋᑭᒋᐃᓀᐣᑕᐠ ᑲᓇᓇᒪᔦᓂᒪᐨ ᐅᑎᓀᐣᑕᒧᐃᐧᓂᓂᐣ ᐁᑲᐧ ᑲᐃᔑᑲᐡᑭᑕᒪᓯᓂᐨ᙮
   ᒋᑭᒋᐃᓀᐣᑕᐠ ᐊᐱᐣ ᑫᑯᓂᓂ ᐁᑌᐱᓇᒪᓯᐨ ᑐᑲᐣ ᑲᐅᒋᑭᑫᓂᒪᑲᓄᐃᐧᐨ ᑲᑌᐱᓇᐠ ᒥᓇ ᐁᐊᓄᑲᑌᐠ 

ᒋᑲᐡᑭᒋᑫᑕᒪᐊᐧᐨ ᓇᓇᑲ ᑫᑯᓇᐣ ᐅᑫᐧᓂᐊᐧᐣ ᐊᐃᐧᔭᐣ ᑲᐅᒋᐊᓂᒥᓭᓂᐨ ᒥᓇ ᒋᐅᒋᒧᓀᐣᑕᒥᓂᐨ᙮
   ᐁᓂᓯᑕᐃᐧᓇᐠ ᐅᑫᐧᓂᐊᐧᐣ ᐸᑕᑯᓂᐁᐧᐃᐧᓇᐣ ᑎᐯᐤᑕᒧᐃᐧᓇᐣ ᐁᑲᐧ ᒥᓇ ᑐᑕᒧᐃᐧᓇᐣ ᑕᐱᐡᑯᐨ ᑲᐯ 

ᑲᐱᒪᑎᓯᓇᓂᐊᐧᐠ ᐅᐅᐁᐧ ᐁᐱᒥᓭᒪᑲᐠ ᒥᓇ ᐱᑯ ᐅᐡᑭᑫᑯᓇᐣ ᒋᐅᒋᓇᓇᑕᐃᐧᑭᑫᐣᒋᑲᑌᑭᐣ᙮
   ᒥᓇ ᐱᑯ ᑲᐃᐧᐣ ᒋᓇᓂᒋᐨ, ᐅᑲᑫᐧᒋᑐᓇᐣ ᐅᐡᑭ ᐃᓇᑎᓱᐃᐧᓇᐣ, ᐅᒋᑯᑕᒋ ᒥᓇ ᐅᒋᔕᑫᐧᓂᒧ ᐅᓴᑦ ᐅᑫᐧᓂᐊᐧᐠ 

ᑯᑕᑭᔭᐠ ᐊᐃᐧᔭᐣ ᑲᒪᐡᑲᐃᐧᓯᓂᐨ᙮
  ᑲᐃᐧᐣ ᒋᑯᑕᒋᐨ ᒋᐊᐧᓂᓂᐨ, ᒥᓇ ᐱᑯ ᒋᐅᒋᓇᓇᑕᐃᐧᑭᑫᐣᑕᑭᐣ ᐁᑲᐧ ᒥᓇ ᐁᑲ ᒋᒪᓇᒋᑯᒋᑐᒋᐣ᙮
  ᐁᑲᐧ ᒋᒪᓇᒋ ᓇᑭᐡᑲᐊᐧᑲᓄᐨ ᐅᓴᑦ ᐅᑎᔑᔭᐃᐧᐣ ᓇᐣᑕ ᑲᔭ ᒋᒪᒥᑎᓀᐣᑕᐠ ᒋᐊᒋᒋᑫᐨ᙮
  ᒋᑭᑫᐣᑕᐠ ᒥᓇ ᒋᐅᑕᐱᓇᐠ ᑭᑭᓄᐦᐃᑫᐃᐧᐣ ᑲᒥᓂᑯᐨ ᐊᐃᐧᔭᐣ ᑲᐃᐧᒋᐦᐃᑯᐨ ᒥᓇ ᒋᐅᑕᐱᓇᐠ ᐅᓂᑲᓂᑕᒪᑫᐃᐧᓂᓂᐣ᙮
  ᒋᓴᑯᓯᒪᐨ ᑲᒪᐡᑲᐃᐧᓯᓂᐨ ᐊᐃᐧᔭᐣ ᒋᐊᓄᑲᑕᒥᓂᐨ ᒋᐊᔭᑎᓂᑫᓂᐨ ᐃᑫᐧᓂᐊᐧᐣ ᑫᑯᓇᐣ ᑲᑲᑫᐧᑌᐱᓂᑲᑌᑭᐣ᙮

ᑲᑭᐅᑎᓂᑲᑌᑭᐣ ᐊᒋᒧᐃᐧ ᒪᓯᓇᐦᐃᑲᓇᐣ ᐊᒋᒧᐃᐧ ᒪᓯᓇᐦᐃᑲᓇᐣ
Adams, M., Bell, L.A., Griffin, P. (Eds.) (1997). Teaching for Diversity and Social Justice. New York: Routledge

ᑎᐸᒋᒧᐃᐧᐣ 7:  ᐅᑫᐧᓂᐊᐧᐣ ᑯᑕᑭᔭᐣ ᐊᒋᒧᐃᐧ ᐊᐸᒋᑕᐃᐧᓇᐣ

FNIM ᐱᒧᒋᑫᐃᐧᑲᒥᑯᐣ ᐅᐅᒪ ᐅᐣᑌᕑᐃᔪ

ᐅᐅᒪ ᒥᓯᐁᐧ ᐅᐣᑌᕑᐃᔪ ᒪᐊᐧᐨ ᒥᔑᓇᑎᓄᐣ ᐅᑫᐧᓂᐊᐧᐣ FNIM ᐱᒧᒋᑫᐃᐧᑲᒥᑯᐣ ᑲᐸᑭᑎᓇᒧᐊᐧᐨ ᐃᐧᒋᐦᐃᐁᐧᐃᐧᓇᐣ, 
ᐃᒋᐦᐃᑐᐃᐧᓇᐣ, ᐁᑲᐧ ᑲᐊᔭᒥᑕᒪᐊᐧᑲᓄᐊᐧᐨ ᐁᐦᐊᐠ FNIM ᑎᐯᐣᒋᑫᐃᐧᓇᐣ ᐁᑲᐧ ᑕᔑᑫᐃᐧᓇᐣ᙮ ᐁᑲᐧ ᐅᑫᐧᓂᐊᐧᐣ ᓇᓇᑐᐠ 
ᐱᒧᒋᑫᐃᐧᑲᒥᑯᐣ:

  ᐅᐣᑌᕑᐃᔪ ᐱᑐᕑᐁᔑᐣ ᐁᐣᑎᔭᐣ ᐱᕑᐣᔑᑊ ᓭᐣᑌᕑ
  ᐊᓂᔑᓇᐯ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᐱᒧᒋᑫᐃᐧᑲᒥᑯᐣ
  ᐊᐊᐧᔑᐢ ᐁᑲᐧ ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᐣ ᐱᒧᒋᑫᐃᐧᑲᒥᑯᐣ
  ᐊᓂᔑᓇᐯ ᐃᑫᐧᐊᐧᐠ ᑲᐃᔑᑲᓇᐁᐧᐣᑕᑯᓯᐊᐧᐨ
  ᓇᑕᐃᐧᐅᐃᐧ ᐱᒧᒋᑫᐃᐧᑲᒥᑯᐣ
  ᐊᐧᑲᐦᐃᑲᓂᐃᐧ ᐃᐧᒋᐦᐃᐁᐧᐃᐧᓇᐣ
  ᐅᐣᑌᕑᐃᔪ ᐅᑭᒪᑲᓇᐠ ᐅᑭᒪᐃᐧᑲᒥᐠ (COO)
  ᐅᐣᑌᕑᐃᔪ ᓀᐃᑎᑊ ᐃᑫᐧᐊᐧᐠ ᐊᓱᓯᔦᐦᐃᔑᐣ (ONWA)
  ᐊᓂᔑᓇᐯ ᓇᑕᐃᐧᐅᐃᐧᐣ ᐱᒧᒋᑫᐃᐧᑲᒥᐠ 
  ᑕᐧᐠ4ᓇᑕᐃᐧᐅᐃᐧᐣ (ᑭᐁᐧᑎᓄᐠ ᐅᐣᑌᕑᐃᔪ)
  ᐃᐤᓂᔭᐣ ᐅᐣᑌᕑᐃᔪ ᐁᐣᑎᔭᐣᐢ (UOI)
  ᑲᑎᐯᓂᒥᑎᓯᐨ ᐊᓂᔑᓇᐯ ᑕᔑᑫᐃᐧᐣ (IFN)

ᐊᐱᑕᐃᐧᐅᑯᔑᔕᓇᐠ ᐅᐃᐧᒋᐦᐃᑯᓂᐊᐧ

ᐁᑲᐧ ᐊᐱᑕᐃᐧᐅᑯᔑᔕᓇᐠ ᓀᐃᔑᐣ ᐅᐅᒪ ᐅᐣᑌᕑᐃᔪ ᐅᑭᒪᒋᑐᓇᐊᐧ ᓇᓇᑐᐠ ᐱᒧᒋᑫᐃᐧᓇᐣ ᐁᑲᐧ ᐃᐃᒪ 
ᐅᒪᓯᓇᐦᐃᑫᐃᐧᑲᒥᑯᐊᐧᐣ ᐅᒋᐱᒧᒋᑲᑌᐊᐧᓄᐣ ᐅᐅᒪ ᒥᓯᐁᐧ ᐅᐣᑌᕑᐃᔪ᙮

ᐁᑲᐧ ᒣᐦᐃᑎ ᓇᔑᓄᓫ ᑲᐤᐣᓱᓫ (MNC) ᐅᑕᓄᑲᐊᐧᐊᐧᐣ ᒣᐦᐃᑎ ᓀᐃᔑᐣ ᐅᐅᒪ ᒥᓯᐁᐧ ᑲᓇᑕ ᐁᑲᐧ ᐊᑲᒪᑭᐠ᙮

ᐁᓂᐃᐧᐟ ᐅᐃᐧᒋᐦᐃᑯᓂᐊᐧ

ᐁᑲᐧ ᐁᓂᐃᐧᐟ ᐃᐧᒋᐦᐃᐁᐧᐃᐧᑲᒥᑯᐣ ᑲᐅᒋᐃᐧᒋᐦᐃᔭᑲᓄᐊᐧᐨ ᐃᐃᒪ ᓀᑫ ᐊᑕᐊᐧ ᐃᔑᑕᑲᐧᓂᓂᐊᐧᐣ ᐁᑲᐧ ᐅᑫᐧᓂᐊᐧᐣ:

  ᐊᑕᐊᐧ ᐁᓂᐃᐧᐟ ᓭᐣᑌᕑ (OICC)
  ᐁᓂᐃᐧᐟ ᑎᐯᐣᒋᑫᐃᐧᐣ ᕑᐃᓴᐧᐢ ᓭᐣᑌᕑ
  ᑕᐣᑲᓱᐱᐣᑲᐟ ᐁᓂᐃᐧᐟ – ᐁᓂᐃᐧᐟ ᑲᑦᒥᐤᓂᑎ ᓭᐣᑌᕑ

ᓇᔑᓄᓫ ᐱᒧᒋᑫᐃᐧᑲᒥᑯᐣ ᑲᐃᐧᒋᐦᐊᔭᐊᐧᐨ ᒥᓇ ᑲᐊᔭᒥᑕᒪᐊᐧᐊᐧᐨ ᐁᓂᐃᐧᐟ ᐊᐃᐧᔭᐣ ᐅᐅᒪ ᑲᓇᑕ ᐁᑲᐧ ᐅᑫᐧᓂᐊᐧᐣ: ᐸᐧᐠᑐᑎᐟ 
- ᐁᓂᐃᐧᐟ ᐃᑫᐧᐊᐧᐠ ᑲᓇᑕ, ᐁᑲᐧ ᐃᓂᐃᐧᐟ ᑕᐱᕑᐃᐟ ᑲᓇᑕᒥ᙮ 

